ಅವರೆ
ಅವರೆಕಾಯಿ ಮತ್ತು ಕಾಳು ಪೌಷ್ಟಿಕ ಹಾಗೂ ರುಚಿಕರ ತರಕಾರಿಗಳು. ಒಳ್ಳೆಯ ಪ್ರೊಟೀನ್ ಮೂಲ. ಕರ್ನಾಟಕದಲ್ಲಿ ಅವರೆಯನ್ನು ಹೊಲದ ಬೆಳೆಯಾಗಿ ಬೆಳೆಯುವುದೇ ಹೆಚ್ಚು.
ಪೌಷ್ಟಿಕ ಗುಣಗಳು: ಅವರೆಕಾಯಿ ಮತ್ತು ಕಾಳುಗಳು ಶರ್ಕರಪಿಷ್ಟ, ಪ್ರೊಟೀನ್ ಹಾಗು ಖನಿಜ ವಸ್ತುಗಳು ಒಳ್ಳೆಯ ಮೂಲ.

ಔಷಧೀಯ ಗುಣಗಳು: ಎಳೆಯ ಕಾಯಿಗಳಲ್ಲಿ ಹೆಚ್ಚಿನ ನಾರು ಇರುವ ಕಾರಣ ತಿಂದ ಆಹಾರ ಕರುಳುಗಳಲ್ಲಿ ಚಲಿಸುವಂತೆ ಮಾಡಬಲ್ಲದು. ಸಿಪ್ಪೆ ಸುಲಿದ ಕಾಳು ವಾತಕರ.
ಉಗಮ ಮತ್ತು ಹಂಚಿಕೆ: ಅವರೆಯ ತವರೂರು ಭಾರತ: ಹಲವಾರು ಕಾಡುಬಗೆಗಳು ನಮ್ಮಲ್ಲಿ ಕಂಡುಬರುತ್ತವೆ. ಇದರ ಬೇಸಾಯ ಮತ್ತು ಬಳಕೆಗಳು ದೇಶದ ಎಲ್ಲಾ ಕಡೆ ಕಂಡುಬರುತ್ತವೆ.
ಸಸ್ಯ ವರ್ಣನೆ: ಲೆಗ್ಯೂಮಿನೋಸೀ ಕುಟುಂಬದ ಫ್ಯಾಬೇಸಿ ಉಪಕುಟುಂಬಕ್ಕೆ ಸೇರಿದ ಮೂಲಿಕೆ ಸಸ್ಯ. ಸಾಮಾನ್ಯವಾಗಿ ವಾರ್ಷಿಕ ಬೆಳೆ. ಗಿಡಗಳನ್ನು ಹಾಗೆಯೇ ಬೆಳೆಯಲು ಬಿಟ್ಟರೆ ಉದ್ದ ಹಂಬುಗಳ ಬಳ್ಳಿಯಂತೆ ಆಸರೆಗೆ ಸುತ್ತಿ ಉದ್ದಕ್ಕೆ ಇಲ್ಲವೇ ಮೇಲಕ್ಕೆ ಸಾಗುತ್ತವೆ. ಕಾಂಡಭಾಗ ಬಲಹೀನ, ಹಸುರು ಬಣ್ಣ, ದುಂಡು, ಉದ್ದಕ್ಕೂ ಎಲೆಗಳು ಹಾಗೂ ಕವಲುಗಳು. ಎಲೆಗಳಿಗೆ ಉದ್ದ ತೊಟ್ಟು, ಬಿಡಿ ಎಲೆಗಳಲ್ಲಿ ತಲಾ ಮೂರು ಉಪಎಲಗಳು, ಅವುಗಳಿಗೂ ಸಹ ಸಣ್ಣ ತೊಟ್ಟು ಇರುತ್ತದೆ. ಎಲೆಗಳು ಆಕಾರದಲ್ಲಿ ಭಲ್ಲೆಯಂತೆ. ಅವುಗಳಲ್ಲಿ ಮೃದುವಾದ ತುಪ್ಪಳ. ಹೂಗೊಂಚಲು ಉದ್ದ. ಹೂವು ಬೆಳ್ಳಗೆ, ಹೂತೆನೆಯ ಉದ್ದಕ್ಕೆ ಪೋಣಿಸಿದಂತೆ ವ್ಯವಸ್ಥಿತವಾಗಿರುತ್ತದೆ. ಹೂವು ದ್ವಿಲಿಂಗಿಗಳು, ಹೆಚ್ಚಿನ ಪ್ರಮಾಣದಲ್ಲಿ ಸ್ವ-ಪರಾಗಸ್ಪರ್ಶ, ಸಸ್ಯಬಾಗಗಳನ್ನು ತಡವಿದರೆ ವಿಶಿಷ್ಟ ಕಂಪಿನ ಅನುಭವ. ಕಾಯಿ ಅದುಮಿದಂತೆ, ಚಪ್ಪಟೆಸ, ಗಂಟುಗಂಟಾಗಿರುತ್ತವೆ. ಬಿಲ್ಲಿನಂತೆ ಬಾಗಿರುತ್ತವೆ. ಕಾಯಿಗಳು ಹಸುರು ಇಲ್ಲವೇ ಬಿಳಿ ಬಣ್ಣ. ಸುಲಿದಾಗ ಬಿಡಿ ಕಾಳುಗಳು ಒಳ ಮಗ್ಗುಲ ಗೋಡೆಗೆ ಅಂಟಿರುತ್ತವೆ. ಇದು ದ್ವಿದಳ ಧಾನ್ಯ ತರಕಾರಿ ಬೆಳೆಯಾದ  ಕಾರಣ ಬೇರುಗಳಲ್ಲಿ ಸಾಕಷ್ಟು ಗಂಟು ಗಳಿದ್ದು ಗಾಳಿಯಲ್ಲಿನ ಸಾರಜನಕವನ್ನು ಹೀರಿ ಹಿಡಿದಿಟ್ಟು ಮಣ್ಣಿನ ಫಲವತ್ತತೆಯನ್ನು ಹೆಚ್ಚಿಸಬಲ್ಲದು.
ತಳಿ ಅಭಿವೃದ್ಧಿ: ಮೈದಾನ ಪ್ರದೇಶಗಳಲ್ಲಿ ಇದರ ಬೇಸಾಯ ಸಾಕಷ್ಟು ವ್ಯಾಪಕವಾಗಿದ್ದಾಗ್ಯೂ ಸಹ ಇದರ ತಳಿ ಅಭಿವೃದ್ಧಿಗೆ ಹೆಚ್ಚಿನ ಗಮನ ನೀಡಿಲ್ಲ. ಹೊಸದೆಹಲಿಯ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯು ಪೂಸಾಅರ್ಲಿಪ್ರಾಲಿಫಿಕ್ ಎಂಬ ತಳಿಯನ್ನು ಉತ್ಪಾದಿಸಿದೆ. ಹೆಸರಘಟ್ಟದಲ್ಲಿ ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆಯು ಐಐಎಚ್‌ಆರ್-೯೫ ಮತ್ತು ಐಐಎಚ್‌ಆರ್‌೧೪೦ ಎಂಬ ಸುಧಾರಿತ ತಳಿಗಳನ್ನು ಉತ್ಪಾದಿಸಿದೆ. ಬೆಂಗಳೂರಿನ ಕೃಷಿ ವಿಶ್ವವಿದ್ಯಾನಿಲಯವು ಹೆಬ್ಬಾಳ ಅವರೆ-೧ ಮತ್ತು ಹೆಬ್ಬಾಳ ಅವರೆ-೨ ಎಂಬ ತಳಿಗಳನ್ನು ಈ ಸರಣಿಗೆ ಸೇರಿಸಿದೆ. ಇವುಗಳೇ ಅಲ್ಲದೆ ಅಲ್ಲಲ್ಲಿ ಕೆಲವೊಂದು ಸ್ಥಳೀಯ ಬಗೆಗಳೂ ಸಹ ಬೇಸಾಯದಲ್ಲಿವೆ.
ಹವಾಗುಣ: ಈ ಬೆಳೆಗೆ ಹೆಚ್ಚು ಮಳೆಯಾಗುವ ಪ್ರದೇಶಗಳು ಸೂಕ್ತವಲ್ಲ. ಹೂವು ಬಿಟ್ಟು ಕಾಯಿಕಚ್ಚುವ ದಿನಗಳಲ್ಲಿ ಮಂಜು ಅಥವಾ ಇಬ್ಬನಿ ಸುರಿದರೆ ಉತ್ತಮ. ಅಂತಹ ಹವಾಗುಣದಲ್ಲಿ ಸೊಗಡು ಚೆನ್ನಾಗಿದ್ದು ಫಸಲಿನ ಗುಣಮಟ್ಟ  ಉತ್ಕೃಷ್ಟವಿರುತ್ತದೆ. ಮೋಡ  ಕವಿದಲ್ಲಿ ಇಲ್ಲವೇ ಒಂದೇ ಸಮನೆ ಮಳೆಯಾಗುತ್ತಿದ್ದಲ್ಲಿ ಬಹಳಷ್ಟು ಹೂವು ಉದುರಿ ಬೀಳುತ್ತವೆ. ಹೂವು ಬಿಡುವ ಕಾಲದಲ್ಲಿ ಕಡಿಮೆ ಅವಧಿಯಲ್ಲಿ ಬೆಳಕು ಇದ್ದರೆ ಅನುಕೂಲ. ಚಳಿಗಾಲದ ಉದ್ದಕ್ಕೆ ಹೂವು ಬಿಟ್ಟು ಕಾಯಿಸಿಗುತ್ತಿರುತ್ತವೆ. ಬಿತ್ತನೆಗೆ ಜೂನ್-ಆಗಸ್ಟ್, ಸೆಪ್ಟೆಂಬರ್-ಅಕ್ಟೋಬರ್ ಮತ್ತು ಫೆಬ್ರುವರಿ-ಮಾರ್ಚ್‌ಸೂಕ್ತ.
ಭೂಗುಣ: ಬೆಳೆಗೆ ಯಾವುದೇ ತೆರನಾದ ಮಣ್ಣಾದರೂ ಸರಿಯೇ. ಸಾಧಾರಣ ಫಲವತ್ತತೆ ಇದ್ದರೂ ಅಡ್ಡಿಯಿಲ್ಲ. ಬಹಳಷ್ಟು ತೇವ ಹಿಡಿದಿಡುವ ಮಣ್ಣಿನ ಭೂಮಿ ಇದಕ್ಕೆ ಅಷ್ಟಾಗಿ ಒಪ್ಪುವುದಿಲ್ಲ. ಮಳೆ ಕಡಿಮೆ ಇದ್ದರೂ ಸ್ವಲ್ಪಮಟ್ಟಿಗೆ ಸಹಿಸಬಲ್ಲದು. ನೀರು ನಿಂತರೆ ಇದಕ್ಕಾಗದು. ಇದನ್ನು ಹೊಲದ ಬೆಳೆಯಾಗಿ ಇತರ ಬೆಳೆಗಳೊಂದಿಗೆ ಮಿಶ್ರ ಬೆಳೆಯಾಗಿ ಬೆಳೆಯುವುದೇ ಹೆಚ್ಚು. ಕೆಲವಡೆಗಳಲ್ಲಿ ಗದ್ದೆ ಭೂಮಿಯಲ್ಲಿ ಸ್ವಲ್ಪಮಟ್ಟಿಗೆ ಬೆಳೆಯುತ್ತಾರೆ. ಮಣ್ಣು ಹೆಚ್ಚು ಆಳವಾಗಿರಬೇಕಾಗಿಲ್ಲ. ಮರಳುಮಿಶ್ರಿತ ಗೋಡು ಹೆಚ್ಚು ಸೂಕ್ತ.
ತಳಿಗಳು
೧. ಪೂಸಾಅರ್ಲಿಪ್ರಾಲಿಫಿಕ್: ಹಬ್ಬುತಳಿ: ಕಾಯಿಗಳು ಗೊಂಚಲುಗಳಲ್ಲಿ, ಬಿಡಿಕಾಯಿಗಳು ಉದ್ದ, ಚಪ್ಪಟೆಯಾಗಿರುತ್ತವೆ.
೨. ಐಐಎಚ್‌ಆರ್–೯೫: ಇದು ಅಧಿಕ ಇಳುವರಿಯಿಂದ ಕೂಡಿದ ತಳಿ. ಫಸಲಿನ ಗುಣಮಟ್ಟ ಉತ್ತಮ. ಈ ತಳಿ ತುಕ್ಕುರೋಗ ನಿರೋಧಕ.
೩. ಐಐಎಚ್‌ಆರ್–೧೪೦: ಉತ್ತಮ ಗುಣಮಟ್ಟದ ಫಸಲು ಸಾಧ್ಯ; ಇಳುವರಿ ಅಧಿಕ. ತುಕ್ಕುರೋಗಕ್ಕೆ ನಿರೋಧಕ.
೪. ಹೆಬ್ಬಾಳ ಅವರೆ–೧: ಗಿಡ್ಡ ಹಾಗೂ ಪೊದೆ ತಳಿ; ಗಿಡಗಳು ಹಬ್ಬುವುದಿಲ್ಲ. ಹೂವು ಉದ್ದ ತೆನೆಗಳಲ್ಲಿ, ಗೊಂಚಲು ಗೊಂಚಲಾಗಿ ಬಿಡುತ್ತವೆ, ಬಣ್ಣ ಕನೆಬಿಳುಪು. ಕಾಯಿಗಳು ಬಿಳಿ ಹಸುರು ಬಣ್ಣ, ಗಾತ್ರದಲ್ಲಿ ದೊಡ್ಡವು. ಇದಕ್ಕೆ ನಿರ್ದಿಷ್ಟ ಋತುಮಾನವೆಂದೇನಿಲ್ಲ. ವರ್ಷದ ಯಾವ ಕಾಲದಲ್ಲಾದರೂ ಬಿತ್ತಿಬೆಳೆಯಬಹುದು.
೫. ಹೆಬ್ಬಾಳ ಅವರೆ–೨: ತರಕಾರಿಗಾಗಿಯೇ ರೂಪಿಸಿದ ತಳಿ ಇದಾಗಿದೆ. ಕಾಯಿ ದೊಡ್ಡವಿರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ: ಗೊಬ್ಬರಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ನೇಗಿಲ ಸಾಲಿನಲ್ಲಿ ಕಾಲನ್ನು ಬಿತ್ತಬಹುದು. ಮಳೆಗಾಲದ ಬೆಳೆಗೆ ಸ್ವಲ್ಪ ಹೆಚ್ಚಿನ  ಅಂತರವನ್ನೂ ಮತ್ತು ಚಳಿಗಾಲದ ಬೆಳೆಗೆ ಸ್ವಲ್ಪ ಕಡಿಮೆ ಅಂತರವನ್ನೂ ಕೊಡಬೇಕು. ಮಳೆಗಾಲದ ಬೆಳೆಗೆ ಸಾಲುಗಳು ಮತ್ತು ಸಸಿಗಳ ನಡುವೆ ೪೫ ಸೆಂ.ಮೀ. ಅಂತರ ಇದ್ದರೆ ಉತ್ತಮ. ಚಳಿಗಾಲದ ಬೆಳೆಗೆ ಸಾಲುಗಳು ಮತ್ತು ಸಸಿಗಳು ಸಸಿಗಳ ನಡುವೆ ೩೦ ಸೆಂ.ಮೀ. ಅಂತರ ಇದ್ದು ಕಾಳನ್ನು ೨ ಸೆಂ.ಮೀ ಆಳಕ್ಕೆ ಬಿತ್ತಿದರೆ ಸಾಕು. ಅವು ೩-೪ ದಿನಗಳಲ್ಲಿ ಮೊಳೆಯುತ್ತವೆ. ಹೆಕ್ಟೇರಿಗೆ ೨೫ ರಿಂದ ೩೦ ಕಿ.ಗ್ರಾಂ ಬೇಕಾಗುತ್ತದೆ.
ಗೊಬ್ಬರ: ಹೆಚ್ಚಿನ ಪ್ರಮಾಣದ ಗೊಬ್ಬರಗಳು ಬೇಕಾಗಿಲ್ಲ. ಹೆಕ್ಟೇರಿಗೆ ೧೦ ಟನ್ ತಿಪ್ಪೆಗೊಬ್ಬರ, ೨೫ ಕಿ.ಗ್ರಾಂ ಸಾರಜನಕ ಮತ್ತು ೫೦ ಕಿ.ಗ್ರಾಂ ರಂಜಕಾಂಶಗಳನ್ನು ಕೊಟ್ಟರೆ ಸಾಕು.
ನೀರಾವರಿ: ವಾರಕ್ಕೊಮ್ಮೆ ಅಥವಾ ಎರಡು ವಾರಗಳಿಗೊಮ್ಮೆ ನೀರು ಹಾಯಿಸುವುದು ಲಾಭದಾಯಕ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ: ಕಳೆಗಳನ್ನು ಕಿತ್ತು ತೆಗೆದು, ಗಿಡಗಳು ಸಾಕಷ್ಟು ಬೆಳೆದ ನಂತರ ಹಂಬುಗಳೇನಾದರೂ ಇದ್ದರೆ ಅವುಗಳನ್ನು ಸವರಿ ಮೊಟಕು ಮಾಡಬೇಕು.
ಕೊಯ್ಲು ಮತ್ತು ಇಳುವರಿ: ಹೆಬ್ಬಾಳ-೧ ತಳಿಗಳು ಬೇಗ ಫಸಲು ಬಿಟ್ಟು ಕೊಯ್ಲಿಗೆ ಬರುತ್ತವೆ. ಕೊಯ್ಲುಗಾಲ ಸಾಕಷ್ಟು ದೀರ್ಘವಿರುತ್ತದೆ. ಕಾಯಿಗಳು ಸಾಕಷ್ಟು ಬಲಿತಾಗ ಕಿತ್ತು ತೆಗೆಯಬೇಕು. ಹೆಕ್ಟೇರಿಗೆ ೫ರಿಂದ ೭.೫ ಟನ್ನುಗಳಷ್ಟು ಹಸಿಕಾಯಿ ಸಾಧ್ಯ. ಕಾಳು ಮಾಡುವುದಿದ್ದಲ್ಲಿ ಕಾಯಿ ಗಿಡಗಳಲ್ಲಿಯೇ ಚೆನ್ನಾಗಿ ಬಲಿತು, ಒಣಗಬೇಕು. ಆಗ ಅವುಗಳನ್ನು ಬಿಡಿಸಿ ತೆಗೆಯಬೇಕು.
ಕೀಟ ಮತ್ತು ರೋಗಗಳು: ಕೀಟಗಳಲ್ಲಿ ಕಾಯಿಕೊರೆಯುವ ಹುಳು ಮತ್ತು ಸಸ್ಯಹೇನು ಮುಖ್ಯವಾದುವು.
೧. ಕಾಯಿ ಕೊರೆಯುವ ಹುಳು: ಇದರ ಕಂಬಳಿಹುಳುಗಳು ಕಾಯಿಗಳನ್ನು ಕೊರೆದು ಬೀಜ ಅಥವಾ ಕಾಳುಗಳನ್ನು ತಿನ್ನುತ್ತವೆ. ತೀವ್ರಹಾನಿ ಇದ್ದಾಗ ಬಹಳಷ್ಟು ಫಸಲು ಹಾಳಾಗುತ್ತದೆ. ಹೂವು ಬಿಡುವ ಸಮಯದಲ್ಲಿ ೧೫ ದಿನಗಳಿಗೊಮ್ಮೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಮೆಟಾಸಿಡ್ ಅಥವಾ ಮಾನೋಕ್ರೋಟೊಫಾಸ್ ಕೀಟನಾಶಕ ಬೆರೆಸಿ ಸಿಂಪಡಿಸಬೇಕು.
೨. ಸಸ್ಯಹೇನು: ಈ ಕೀಟಗಳು ಎಲೆ, ಕುಡಿ ಮತ್ತು ಹೂಗೊಂಚಲುಗಳಲ್ಲಿ ಗುಂಪು ಗುಂಪಾಗಿದ್ದು, ಆ ಭಾಗಗಳನ್ನು ಕಚ್ಚಿ ರಸ ಹೀರುತ್ತವೆ.  ಆ ಭಾಗಗಳು ನಿಸ್ತೇಜಗೊಂಡು ಅನಂತರ ಸೊರಗುತ್ತವೆ. ಪ್ರಾರಂಭದಲ್ಲಿಯೇ ಹತೋಟಿಮಾಡುವುದು ಒಳ್ಳೆಯದು. ಹತೋಟಿಗೆ ೧೦ ಲೀಟರ್‌ನೀರಿಗೆ ೧೫ ಮಿ.ಲೀ ಮೆಟಾಸಿಸ್ಟಾಕ್ಸ್ ಬೆರೆಸಿ ಸಿಂಪಡಿಸಬೇಕು. ಕೀಟನಾಶಕ ಸಿಂಪಡಿಸದ ಒಂದೆರಡು ವಾರಗಳವರೆಗೆ ಕಾಯಿ ಕೀಳಬಾರದು ಹಾಗೂ ದನಗಳಿಗೆ ಸೊಪ್ಪು ಕೊಡಬಾರದು.
ಈ ಬೆಳೆಗೆ ಹಾನಿಯನ್ನುಂಟು ಮಾಡುವ ರೋಗಗಳು ಕಡಿಮೆ.
ಬೀಜೋತ್ಪಾದನೆ: ಇದು ಸ್ವ-ಪರಾಗಸ್ಪರ್ಶದ ಬೆಳೆ. ಯಾವುದೇ ಎರಡು ತಳಿಗಳ ನಡುವೆ ಮೂಲ ಬೀಜಕ್ಕಾದರೆ ೫೦ ಮೀಟರ್ ಮತ್ತು ಪ್ರಮಾಣೀಕೃತ ಬೀಜಕ್ಕಾದರೆ ೨೫ ಮೀಟರ್ ಅಂತರ ಇರುವುದು ಅಗತ್ಯ. ಇತರ ತಳಿಗಳ ಗಿಡಗಳೇನಾದರೂ ಕಂಡು ಬಂದಿದ್ದೇ ಆದರೆ ಅವುಗಳನ್ನು ಕಿತ್ತು ಹಾಕಬೇಕು. ಈ ಕೆಲಸವನ್ನು ಹೂವು ಬಿಡುವ ಮುಂಚೆ ಮತ್ತು ಹೂ ಬಿಡುವಾಗ ಮಾಡಬೇಕು. ಹೆಕ್ಟೇರಿಗೆ ೧ರಿಂದ ೧.೨೫ ಟನ್ ಕಾಳು ಸಿಗುತ್ತವೆ.
* * *
ಲೈಮಾ ಅವರೆ
ಲೈಮಾ ಅವರೆ ಪ್ರೊಟೀನ್ ಯುಕ್ತದ್ವಿದಳಧಾನ್ಯ  ತರಕಾರಿ. ಬಲಿತ ಕಾಳು ಹಾಗು ಒಣಕಾಳು ಅಡುಗೆಗೆ ಉಪಯುಕ್ತ. ನಮ್ಮಲ್ಲಿ ಅಷ್ಟಾಗಿ ಜನಪ್ರಿಯವಾಗಿಲ್ಲ. ಮಳೆ ಆಸರೆಯಲ್ಲಿ ಬೆಳೆಯಬಹುದು. ನೀರಾವರಿ ಇದ್ದರೆ ಹೆಚ್ಚು ಇಳುವರಿ ಸಾಧ್ಯ.
ಪೌಷ್ಟಿಕ ಗುಣಗಳು: ಲೈಮಾ ಅವರೆಕಾಳುಗಳಲ್ಲಿ (೧೦೦ ಗ್ರಾಂ) ೨೧.೫ ಗ್ರಾಂ ಪ್ರೊಟೀನ್ ಮತ್ತು ೧.೬೦ ಗ್ರಾಂ ಕೊಬ್ಬು ಇರುತ್ತವೆ.
ಉಗಮ ಮತ್ತು ಹಂಚಿಕೆ: ಅಮೆರಿಕಾ ತಳಿ. ನಮ್ಮ ದೇಶದ ಪುಣೆ ಕೃಷಿ ಕಾಲೇಜಿನಲ್ಲಿ ಮೊಟ್ಟ ಮೊದಲಿಗೆ ೧೯೨೪-೨೫ರಲ್ಲಿ ಬೆಳೆಯಲಾಯಿತು. ಈಗಲೂ ಸಹ ಇದರ ಬೇಸಾಯ ಮಹಾರಾಷ್ಟ್ರದಲ್ಲಿ ಸ್ವಲ್ಪಮಟ್ಟಿಗೆ ಕಂಡುಬರುತ್ತದೆ. ಕರ್ನಾಟಕದಲ್ಲಿ ಅಲ್ಲಲ್ಲಿ ಬೆಳೆಯುವರು.
ಸಸ್ಯ ವರ್ಣನೆ: ಇದು ಲೆಗ್ಯೂಮಿನೋಸೀ ಕುಟುಂಬ-ಫ್ಯಾಬೇಸೀ ಉಪಕುಟುಂಬಕ್ಕೆ ಸೇರಿದ ವಾರ್ಷಿಕ ಅಥವಾ ಕಡಿಮೆ ಅವಧಿಯ ಬಹುವಾರ್ಷಿಕ ಸಸ್ಯ. ಇದರಲ್ಲಿ ಎರಡು ಬಗೆ, ಒಂದರಲ್ಲಿ ಗಿಡಗಳು ಹೆಚ್ಚು ಕಾಲ ಫಸಲನ್ನು ಬಿಡಬಲ್ಲವು ಹಾಗೂ ಅಧಿಕ ಇಳುವರಿ ಕೊಡಬಲ್ಲವು. ಹಬ್ಬು ಬಗೆಗಳ ಕಾಂಡ ಹಗ್ಗದಂತೆ ತಿರುಚಿಕೊಂಡು ಆಸರೆಯ ಮೇಲಕ್ಕೆ ಹಬ್ಬಿ ಹರಡುತ್ತದೆ. ಕಾಂಡ ಹಸುರು ಬಣ್ಣ, ನಾರುಯುತ, ಎಲೆಗಳಿಗೆ ತೊಟ್ಟು ಇದ್ದು ಪ್ರತಿ ಎಲೆಯಲ್ಲಿ ಮೂರು ಈಟಿಯಾಕಾರದ ಉಪಪತ್ರಗಳು, ಬುಡ ಮತ್ತು ತುದಿಭಾಗಗಳು ಸಣ್ಣಗೆ ಸಂಕುಚಿತಗೊಂಡಿರುತ್ತವೆ. ಎಲೆಗಳ ಬಣ್ಣ ಹಸುರು, ಸಂಯೋಗ ಪ್ರತ್ಯೇಕ, ಹೂಗಳು ಗೊಂಚಲಲ್ಲಿ, ಬುಡಭಾಗದಿಂದ ತುದಿಯತ್ತ ಅರಳುತ್ತಾ ಹೋಗುತ್ತವೆ, ದ್ವಿಲಿಂಗಿಗಳು ಅನ್ಯ-ಪರಾಗಸ್ಪರ್ಶ ಜಾಸ್ತಿ. ಹೂದಳಗಳು ಬಿಳಿ ಹಳದಿ ಬಣ್ಣ. ಕಾಯಿ ಚಪ್ಪಟೆ, ಬಿಲ್ಲಿನಂತೆ ಬಾಗಿರುತ್ತವೆ, ಹಸುರು ಬಣ್ಣ, ಕಾಳು ಬಿಳಿ ಇಲ್ಲವೇ ವಿವಿಧ ಬಣ್ಣಗಳಿಂದ ಕೂಡಿರುತ್ತವೆ.
ಗಿಡಗಳ ಬೇರುಗಳಲ್ಲಿ ಸಾರಜನಕ ಹೀರಿ ಹಿಡಿದಿಡುವ ಗಂಟುಗಳಿರುತ್ತವೆ. ಬೇರು ಸಮೂಹ ಬಲವಾಗಿದ್ದು ಮಣ್ಣಿನಲ್ಲಿ ಆಳಕ್ಕೆ ಇಳಿದಿರುತ್ತದೆ.
ಹವಾಗುಣ: ತಂಪಿನಿಂದ ಕೂಡಿದ ಒಣಹವೆ ಇರಬೇಕು. ವಾರ್ಷಿಕ ಮಳೆ ೫೦-೬೦ ಸೆಂ.ಮೀ. ಗಳಿಷ್ಟಿದ್ದರೆ ಸಾಕು. ಸ್ವಲ್ಪಮಟ್ಟಿಗೆ ಅನಾವೃಷ್ಟಿಯನ್ನು ತಡೆದುಕೊಳ್ಳಬಲ್ಲದು.
ಭೂಗುಣ: ಈ ಬೆಳೆಗೆ ಎಲ್ಲಾ ತೆರನಾದ ಮಣ್ಣು ಒಪ್ಪುತ್ತದೆ. ಸ್ವಲ್ಪಮಟ್ಟಿನ ಸಾರವತ್ತಾದ ಹಾಗೂ ನೀರುಬಸಿಯುವ ಮರಳು ಗೋಡು ಅಥವಾ ಕೆಂಪುಗೋಡು ಉತ್ತಮ. ಮಣ್ಣು ಹೆಚ್ಚು ಫಲವತ್ತಾಗಿದ್ದಲ್ಲಿ ಸಸ್ಯ ಬೆಳವಣಿಗೆ ಜಾಸ್ತಿಯಾಗಿ ಹೂಬಿಡುವುದು ಕಡಿಮೆಯಾಗುತ್ತದೆ. ಹೆಚ್ಚು ತೇವ ಹಿಡಿದಿಡುವ ಮಣ್ಣೂ ಸಹ ಸೂಕ್ತವಿರುವುದಿಲ್ಲ. ಮಣ್ಣಿನ ರಸಸಾರ ೬.೦ ರಿಂದ ೭.೦ ರಷ್ಟಿದ್ದರೆ ಸೂಕ್ತ.
ತಳಿಗಳು: ಇದರಲ್ಲಿ ಹಲವಾರು ತಳಿಗಳಿವೆ. ಬಹುತೇಕ ತಳಿಗಳು ಹೊರಗಿನಿಂದ ಬಂದಂತಹವುಗಳು. ಹಬ್ಬು ಬಗೆಗೆಳಿಗೆ ಆಸರೆ ಒದಗಿಸುವುದು ವೆಚ್ಚದಾಯಕ. ಕೆಂಪು ಚುಕ್ಕೆಗಳಿಂದ ಕೂಡಿದ ಕಾಳುಗಳು ಅನಾರೋಗ್ಯಕರ. ಅವು ಗ್ಲೂಕೋಸೈಡ್ ಎಂಬ ಹಾನಿಕರಕ ವಸ್ತುಗಳಿಂದ ಕೂಡಿರುತ್ತವೆ. ಬಿಳಿ ಬಣ್ಣದ ಕಾಳು ನಿರಪಾಯಕರ, ಸಿಪ್ಪೆ ಮಂದ. ಗಿಡ್ಡ  ಹಾಗೂ ಅಧಿಕ ಇಳುವರಿ ಕೊಡುವ ತಳಿಗಳು ಅಗತ್ಯ.
೧.ಫೋರ್ಡ್‌ಹುಕ್: ಮಿಶ್ರ ತಳಿ. ಇದಕ್ಕೆ ಫೋರ್ಡ್‌ಹುಕ್ ೨೪೨ ಎಂಬ ಹೆಸರಿದೆ. ಹೆಂಡರ್‌ಸನ್ ಬುಷ್ ಲೈಮಾ ಮತ್ತು ಫೋರ್ಡ್‌‌ಹುಕ್ ತಳಿಗಳನ್ನು ಸಂಕರಿಸಿ ಇದನ್ನು ವೃದ್ಧಿಪಡಿಸಲಾಯಿತು. ಗಿಡಗಳು ಗಿಡ್ಡ, ೪೦-೫೦ ಸೆಂ.ಮೀ. ಎತ್ತರ, ಕಾಳು ಸಂಸ್ಕೃಣೆ ಸೂಕ್ತ.
೨. ಬರ್ಪೀಬುಷ್: ಪೊದೆ ತಳಿ, ಕಾಳು ರುಚಿಯಾಗಿರುತ್ತವೆ.
೩. ಹೆಂಡರ್‌ಸನ್ ಬೇಬಿ ಲೈಮಾ: ಪೊದೆ ತಳಿ, ಇವುಗಳಲ್ಲದೆ ಫ್ಲೋರಿಡಾಬಟರ್, ವಿಲ್ಬಾರ್, ಕರ್ನೂಲ್-೧ ಕಿಂಗ್ ಆಫ್ ಗಾರ್ಡನ್, ಕಾರ್ಡಿನ ಮುಂತಾದುವು ಸಹ ಅಲ್ಲಲ್ಲಿ ಕಂಡುಬರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ: ಉಳುಮೆ ಮಾಡಿ, ಕಳೆ ಕಸ ತೆಗೆದು, ಭೂಮಿ ಸಮ ಮಾಡಬೇಕು. ಹಬ್ಬು ಬಗೆಗೆಳಲ್ಲಿ ಸಾಲುಗಳ ನಡುವೆ ೧.೮ ಮೀಟರ್ ಮತ್ತು ಸಾಲಿನಲ್ಲಿ ೧.೨ ಮೀಟರ್ ಅಂತರ ಮತ್ತು ಪೊದೆ ಬಗೆಗಳಲ್ಲಿ ಸಾಲುಗಳ ನಡುವೆ ೬೦ ಸೆಂ.ಮೀ. ಮತ್ತು ಸಾಲಿನಲ್ಲಿ ೩೦ ಸೆಂ.ಮೀ ಅಂತರ ಕೊಡಬೇಕಾಗುತ್ತದೆ. ದಿಂಡು ಮತ್ತು ಕಾಲುವೆಗಳನ್ನು ಮಾಡಿ ತಿಪ್ಪೆಗೊಬ್ಬರ ಮತ್ತು ರಂಜಕಯುತ ರಾಸಾಯನಿಕ ಗೊಬ್ಬರವನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಮಿಶ್ರಣಮಾಡಬೇಕು. ಕಾಳು ಬಿತ್ತುವ ಮುಂಚೆ ಮಣ್ಣಿನಲ್ಲಿ ಸಾಕಷ್ಟು ತೇವ ಇಲ್ಲದಿದ್ದರೆ ತೆಳ್ಳಗೆ ನೀರು ಕೊಡುವುದು ಅಗತ್ಯ. ಬೀಜ ಬಿತ್ತಲು ಜೂನ್-ಜುಲೈ ಸರಿಯಾದ ಕಾಲ. ಹೆಕ್ಟೇರಿಗೆ ೧೦-೨೦ ಕಿ.ಗ್ರಾಂ ಕಾಳು ಬೇಕಾಗುತ್ತವೆ. ಕಾಳುಗಳನ್ನು ೨-೨.೫ ಸೆಂ.ಮೀ ಆಳಕ್ಕೆ ಬಿತ್ತಿದರೆ ಸಾಕು. ಅವು ಮೂರು ನಾಲ್ಕು ದಿನಗಳಲ್ಲಿ ಮೊಳೆಯುತ್ತವೆ.
ಗೊಬ್ಬರ: ಈ ಬೆಳೆಗೆ ಹೆಚ್ಚಿನ ಗೊಬ್ಬರ ಬೇಕಾಗಿಲ್ಲ. ಹೆಕ್ಟೇರಿಗೆ ೧೦ ಟನ್ ತಿಪ್ಪೆಗೊಬ್ಬರ ಮತ್ತು ೪೦ ಕಿ.ಗ್ರಾಂ ರಂಜಕಾಂಶಗಳನ್ನು ಶಿಫಾರಸುಮಾಡಿದೆ.
ನೀರಾವರಿ: ಮಳೆಗಾಲದಲ್ಲಿ ಹೆಚ್ಚು ನೀರು ಬೇಕಾಗಿಲ್ಲ. ಮಳೆ ಇಲ್ಲದ ದಿನಗಳಲ್ಲಿ ವಾರಕ್ಕೊಮ್ಮೆ ನೀರುಕೊಟ್ಟರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ: ಕಳೆಗಳನ್ನು ಕಿತ್ತು ತೆಗೆಯಬೇಕು. ಬಿತ್ತನೆಯಾದ ಒಂದು ತಿಂಗಳ ನಂತರ ಸಾಲು ಎಳೆದರೆ ಸಾಕು.
ಆಸರೆ ಒದಗಿಸುವಿಕೆ: ಹಬ್ಬು ಬಗೆಗಳ ಗಿಡಗಳಿಗೆ ಸೂಕ್ತ ಆಸರೆ ಒದಗಿಸುವುದು ಅಗತ್ಯ. ಬಳ್ಳಿಗಳ ಹಂಬುಗಳ ಸಾಗುವ ಮುಂಚೆಯೇ ಅವುಗಳ ಬುಡದಲ್ಲಿ ಮುಳ್ಳುಕಂಟಿಗಳನ್ನು ಚು‌ಚ್ಚಿ ನಿಲ್ಲಿಸಬೇಕು. ಕೆಲವರು ತಂತಿ ಜಾಲರಿಯ ಚಪ್ಪರದ ಮೇಲೆ ಹಬ್ಬಿಸುತ್ತಾರೆ. ಚಪ್ಪರವು ನೆಲಮಟ್ಟದಿಂದ ೧.೮ರಿಂದ ೨.೦ ಮೀಟರ್ ಎತ್ತರದಲ್ಲಿದ್ದರೆ ಅನುಕೂಲ.
ಕೊಯ್ಲು ಮತ್ತು ಇಳುವರಿ: ಬಿತ್ತನೆಯಾದ ನಾಲ್ಕೈದು ತಿಂಗಳಲ್ಲಿ ಹೂವು ಕಾಣಿಸಿಕೊಳ್ಳುತ್ತವೆ. ಹೂವು ಹಲವಾರು ಹಂತಗಳಲ್ಲಿ ಬಿಡುತ್ತಿರುತ್ತವೆ. ಪರಾಗಸ್ಪರ್ಶಗೊಂಡ ಒಂದು ತಿಂಗಳಲ್ಲಿ ಕಾಯಿ ಬಲಿತು ಕೊಯ್ಲಿಗೆ ಸಿದ್ದವಾಗುತ್ತವೆ. ಚೆನ್ನಾಗಿ ಬಲಿತ ಕಾಯಿಗಳನ್ನು ಮಾತ್ರವೇ ಬಿಡಿಸಬೇಕು. ಹತ್ತು ದಿನಗಳಿಗೊಮ್ಮೆ ಕೊಯ್ಲು ಮಾಡಿದರೆ ಸಾಕು. ಬೆಳೆಯ ಅವಧಿಯಲ್ಲಿ ಹತ್ತು ಹದಿನೈದು ಕೊಯ್ಲುಗಳಿರುತ್ತವೆ. ಆರು ಮತ್ತು ಏಳನೆಯ ಕೊಯ್ಲುಗಳಲ್ಲಿ ಹೆಚ್ಚು ಇಳುವರಿ. ಹೆಕ್ಟೇರಿಗೆ ೮-೧೨ ಟನ್‌ಗಳಷ್ಟು ಬಲಿತ ಕಾಯಿ ಸಾಧ್ಯ.
ಕೀಟ ಮತ್ತು ರೋಗಗಳು: ತಿಂಗಳ ಹುರುಳಿಯಲ್ಲಿದ್ದಂತೆ.
ಬೀಜೋತ್ಪಾದನೆ: ಬಹುಮಟ್ಟಿಗೆ ಸ್ವಪರಾಗಸ್ಪರ್ಶದಿಂದ ಕೂಡಿದ ಬೆಳೆ. ಸ್ವಲ್ಪ ಮಟ್ಟಿನ ಪರಕೀಯ -ಪರಾಗಸ್ಪರ್ಶ ಸಹ ಇರುತ್ತದೆ. ಯಾವುದೇ ಎರಡು ತಳಿಗಳ ನಡುವೆ ಕಡೇ ಪಕ್ಷ ೫೦ ಮೀಟರ‍್ಗಳಷ್ಟು ಅಂತರ ಇರುವುದು ಅಗತ್ಯ. ಕಾಯಿಗಳು ಪೂರ್ಣ ಬಲಿತು ಹಳದಿ ಬಣ್ಣಕ್ಕೆ ತಿರುಗಿ ಒಣಗಿದಾಗ ಕಿತ್ತು ತೆಗೆದು ಬಿಸಿಲಿನಲ್ಲಿ ಹರಡಿ ಕೋಲಾಡಿಸಿದರೆ ಕಾಳು ಬೇರ್ಪಡುತ್ತವೆ. ಚೆನ್ನಾಗಿರುವ ಕಾಳನ್ನು ಆರಿಸಿ ಮತ್ತೆ ಬಿಸಿಲಲ್ಲಿ ಹರಡಿ, ಒಣಗಿಸಿ ಗೋಣಿಚೀಲಗಳಲ್ಲಿ ತುಂಬಿ ಭದ್ರಪಡಿಸಬೇಕು. ಯಾವುದಾದರೂ ಕೀಟನಾಶಕದ ಪುಡಿ ಬೆರೆಸಿದರೆ ಹುಳುಗಳ ಕಾಟ ಇರುವುದಿಲ್ಲ. ಬೆಳೆ ಚೆನ್ನಾಗಿ ಫಲಿಸಿದರೆ ಹೆಕ್ಟೇರಿಗೆ ೬೦೦-೭೦೦ ಕಿ.ಗ್ರಾಂ ಒಣ ಕಾಳು ಸಾಧ್ಯ. ಕಾಳು ಹೆಚ್ಚೆಂದರೆ ಒಂದೆರಡು ವರ್ಷಗಳವರೆಗೆ ಮಾತ್ರ ಜೀವಂತವಿರುತ್ತವೆ. ಆದ್ದರಿಂದ ಬಿತ್ತನೆಕಾಳನ್ನು ಹೆಚ್ಚು ಕಾಲ ಸಂಗ್ರಹಿಸಿಡಬಾರದು.
ಚಪ್ಪರದವರೆ
ಚಪ್ಪರದವರೆಯನ್ನು ಸ್ಥಳೀಯವಾಗಿ ಚಿಕ್ಕಡುಕಾಯಿ ಎನ್ನುತ್ತಾರೆ. ಇದರ ಎಳೆಯ ಕಾಯಿ ಮತ್ತು ಕಾಳು ಉತ್ತಮ ತರಕಾರಿ. ಇದು ಬಳ್ಳಿ ಸಸ್ಯ. ಚಪ್ಪರದ ಮೇಲೆ ಹಬ್ಬಿಸುವುದರಿಂದ ಚಪ್ಪರದವರೆ ಎನ್ನಲಾಗಿದೆ.
ಪೌಷ್ಟಿಕ ಗುಣಗಳು : ಕಾಯಿ ಮತ್ತು ಕಾಳುಗಳಲ್ಲಿ ಅಧಿಕ ಪ್ರಮಾಣದ ಪ್ರೊಟೀನ್, ಶರ್ಕರಪಿಷ್ಟ, ನಾರು ಮತ್ತು ಕಬ್ಬಿಣಾಂಶ ಇರುತ್ತವೆ.
೧೦೦ ಗ್ರಾಂ ಕಾಯಿಗಳಲ್ಲಿನ ವಿವಿಧ ಪೋಷಕಾಂಶಗಳು
	ತೇವಾಂಶ
	೮.೪ ಗ್ರಾಂ

	ನಾರು ಪದಾರ್ಥ
	೨.೦  ಗ್ರಾಂ

	ಶರ್ಕರಪಿಷ್ಟ
	೧೦.೦  ಗ್ರಾಂ

	ಕಬ್ಬಿಣ
	೧.೩  ಗ್ರಾಂ

	ಪ್ರೊಟೀನ್
	೪.೫  ಗ್ರಾಂ

	ಕ್ಯಾಲ್ಸಿಯಂ
	೦.೦೫  ಗ್ರಾಂ

	ಕೊಬ್ಬು
	೦.೧  ಗ್ರಾಂ

	ರಂಜಕ
	೦.೦೬  ಗ್ರಾಂ


’ಎ, ಬಿ ಮತ್ತು ಸಿ ಜೀವಸತ್ವಗಳು ಸ್ವಲ್ಪ ಪ್ರಮಾಣದಲ್ಲಿ.
ಔಷಧೀಯ ಗುಣಗಳು : ಇದರ ಸೂಪ್ ಜೊತೆಗೆ ಸ್ವಲ್ಪ ಉಪ್ಪು ಬೆರೆಸಿ ಕುಡಿಯುತ್ತಿದ್ದಲ್ಲಿ ಕೆಮ್ಮು ಗುಣವಾಗುತ್ತದೆ. ಇದು ಮೂತ್ರೋತ್ಪಾದಕವೂ ಹೌದು. ಕಾಳುಗಳನ್ನು ನುಣ್ಣಗೆ ಅರೆದು ಮುಖಕ್ಕೆ ಲೇಪಿಸಿ, ತೊಳೆಯುತ್ತಿದ್ದಲ್ಲಿ ಕಲೆಗಳು ಇರುವುದಿಲ್ಲ. ನಿಂಬೆಹಣ್ಣಿನ ರಸ ಸೇರಿಸಿದರೆ ಮುಖದ ಕಾಂತಿ ಹೆಚ್ಚುತ್ತದೆ. ಹುಳುಕಡ್ಡಿಯ ಬಾಧೆ ಇದ್ದಾಗ ಎಲೆಗಳನ್ನು ಅರೆದು ಹಚ್ಚುವುದುಂಟು. ಎಲೆಗಳನ್ನು ಅರೆದು ತಲೆಗೆ ಹಚ್ಚಿ ಸ್ನಾನ ಮಾಡುತ್ತಿದ್ದರೆ ತಲೆಯಲ್ಲಿನ ಹೊಟ್ಟು ನಿವಾರಣೆಯಾಗುತ್ತದೆ.
ಸಸ್ಯ ವರ್ಣನೆ : ದೃಢವಾಗಿ ಹಬ್ಬಿ ಬೆಳೆಯುವ ಬಳ್ಳಿ; ಒಮ್ಮೆ ಬೆಳೆದಲ್ಲಿ ಬಹುಕಾಲ ಇರುತ್ತದೆ. ಲೆಗ್ಯೂಮಿನೋಸೀ ಕುಟುಂಬದ ಫ್ಯಾಬೇಸೀ ಉಪಕುಟುಂಬಕ್ಕೆ ಸೇರಿದ ಸಸ್ಯ. ಕಾಂಡ ಹಾವಿನಂತೆ ಆಸರೆಗೆ ಸುತ್ತಿ ಮೇಲೇರುವುದು. ಅನೇಕ ಕವಲುಗಳು, ಬಣ್ಣ ಹಸುರು, ಕಾಂಡ ಬಲಿತಂತೆಲ್ಲಾ ತೊಗಟೆ ಮಾಸಲು ಬಣ್ಣಕ್ಕೆ ಮಾರ್ಪಡುತ್ತದೆ. ಎಲೆಗಳು ಹಾಗೂ ಉಪ ಎಲೆಗಳಲ್ಲಿ ತೊಟ್ಟು, ಪ್ರತಿ ಎಲೆಗೆ ಮೂರು ಉಪ ಎಲೆಗಳು, ಹಸುರು ಬಣ್ಣ. ಉಪ ಎಲೆಗಳು ಈಟಿಯಾಕಾರ, ಬುಡದಲ್ಲಿ ಪರ್ವಪುಚ್ಛಗಳು. ಎಲೆಗಳು ಸಂಯೋಗ ಪ್ರತ್ಯೇಕ, ಮೇಲೆಲ್ಲಾ ನವಿರಾದ ತುಪ್ಪಳ, ನರಗಳು ಸ್ಪಷ್ಟ. ಹೂವು ಉದ್ದನಾದ ಗೊಂಚಲುಗಳಲ್ಲಿ, ಬಿಳಿ ಬಣ್ಣ, ಕೆಲವೊಮ್ಮೆ ಹಳದಿ, ಕೆನ್ನೀಲಿ, ಮೂಸಿದರೆ ವಿಶಿಷ್ಟ ಕಂಪು (ಸೊಗಡು). ಹೂಗಳಲ್ಲಿ ಹೆಚ್ಚಾಗಿ ಸ್ವ-ಪರಾಗಸ್ಪರ್ಶ, ಪರಕೀಯ-ಪರಾಗಸ್ಪರ್ಶ ಕೇವಲ ಶೇಕಡಾ ೫ ರಷ್ಟು. ಕಾಯಿಗಳು ಗಂಟು ಗಂಟು ಬಾಗಿರುತ್ತವೆ. ಬಿಳಿ ಹಳದಿ ಬಣ್ಣ, ಶಲಾಕಾಗ್ರ ಕಡೆಯವರೆಗೂ ಕಾಯಿಗಳ ತುದಿಗೆ ಅಂಟಿಕೊಂಡೇ ಇರುತ್ತದೆ. ಕಾಳು ದುಂಡು ಇಲ್ಲವೇ ಸ್ವಲ್ಪ ಅದುಮಿದಂತೆ, ಬಲಿತ ಕಾಳುಗಳ ಸಿಪ್ಪೆಯ ಬಣ್ಣ ಬಿಳುಪು, ಕಪ್ಪು, ಕೆಂಪು, ಹಳದಿ, ಕಂದು ಮುಂತಾಗಿ, ಕೆಲವೊಂದರಲ್ಲಿ ಮಚ್ಚೆಗಳಿರುತ್ತವೆ. ಬೀಜ ಅಥವಾ ಕಾಳು ಕಾಯಿಗಳ ಒಳಗೋಡೆಯ ಉದ್ದಕ್ಕೆ ಅಂಟಿಕೊಂಡಿರುತ್ತವೆ. ಬೀಜ ಮಚ್ಚೆ ಬೆಳ್ಳಗಿರುತ್ತದೆ, ಕಾಳಿನ ಒಂದು ಪಾರ್ಶ್ವಕ್ಕೆ ಅಂಟಿಕೊಂಡಿರುತ್ತದೆ. ಕಾಯಿಗಳಲ್ಲಿ ತಲಾ ೪ ರಿಂದ ೫ ಕಾಳು ಇರುತ್ತವೆ. ಕಾಯಿಗಳು ೭ ರಿಂದ ೧೫ ಸೆಂ.ಮೀ. ಉದ್ದ, ೧.೫ ರಿಂದ ೫ ಸೆಂ.ಮೀ. ದಪ್ಪ, ಬಲಿತ ಬೀಜ ಸುಮಾರು ೧ ಸೆಂ.ಮೀ. ದಪ್ಪ, ಬೇರು ಸಮೂಹ ಆಳಕ್ಕೆ ಇಳಿದಿದ್ದು ಕವಲುಗಳಿಂದ ಕೂಡಿರುತ್ತದೆ. ಬೇರುಗಳಲ್ಲಿ ಗಂಟುಗಳಿರುತ್ತವೆ.
ಹವಾಗುಣ : ಚಪ್ಪರದವರೆಗೆ ಬಿಸಿಲಿನಿಂದ ಕೂಡಿದ ಹವಾಗುಣ ಸೂಕ್ತ. ಬಳ್ಳಿಗಳ ಬೆಳವಣಿಗೆ ಮಳೆಗಾಲದಲ್ಲಿ ಹೆಚ್ಚು. ಚಳಿಗಾಲದಲ್ಲಿ ಕಡಿಮೆ. ಇದನ್ನು ಸಮುದ್ರ ಮಟ್ಟದಿಂದ ೨೦೦೦ ಮೀಟರ್ ಎತ್ತರದ ವರೆಗೆ ಬೆಳೆಯಬಹುದು. ಉಷ್ಣವಲಯದ ಬೆಳೆಯಾದಾಗ್ಯೂ ಅಧಿಕ ಮಳೆಯಾದಲ್ಲಿ ತಡೆದುಕೊಳ್ಳುವುದಿಲ್ಲ.
ಭೂಗುಣ : ಇದನ್ನು ಎಂತಹ ಭೂಮಿಯಲ್ಲಾದರೂ ಬೆಳೆಯಬಹುದು. ನೀರು ನಿಲ್ಲಬಾರದು. ಮರಳುಮಿಶ್ರಿತ ಕೆಂಪುಗೋಡು ಅತ್ಯುತ್ತಮ. ಮಣ್ಣಿನ ಒಳಪದರಗಳಲ್ಲಿ ಗರಜು ಇರಬಾರದು.
ತಳಿಗಳು : ಇದರಲ್ಲಿ ಅನೇಕ ಬಗೆಗಳಿವೆ. ಕಾಯಿಗಳ ಬಣ್ಣ, ಆಕಾರ ಮುಂತಾದುವುಗಳ ಆಧಾರದ ಮೇಲೆ ವಿವಿಧ ಬಗೆಗಳಾಗಿ ವಿಂಗಡಿಸಲಾಗಿದೆ. ಕೆಲವು ಹಸುರು ಬಣ್ಣವಿದ್ದರೆ ಮತ್ತೆ ಕೆಲವು ಕುಡುಗೋಲಿನಂತೆ ಬಾಗಿರುತ್ತವೆ. ನಮ್ಮ ದೇಶದಲ್ಲಿ ದೀರ್ಘ ಬೆಳಕು ಮತ್ತು ಬಿಸಿಲು ಅಗತ್ಯವಿರುವ ಬಗೆಗಳಿವೆ. ಇವುಗಳ ಆಯ್ಕೆ ಹಾಗೂ ಸುಧಾರಣಾ ಕಾರ್ಯಗಳು ಟ್ರೆನಿಡಾಡ್‌ನಲ್ಲಿ ನಡೆಯುತ್ತಿವೆ.
ಸಸ್ಯಾಭಿವೃದ್ಧಿ : ಬೀಜ ಬಿತ್ತಿ ಬೆಳೆಯುವುದೊಂದೇ ಮಾರ್ಗ. ಬಿತ್ತನೆಗೆ ಬಳಸುವ ಕಾಳು ಉತ್ತಮ ಮಟ್ಟದ್ದಿರಬೇಕು, ಚೆನ್ನಾಗಿ ಬಲಿತು ಒಣಗಿದ ಕಾಳನ್ನು ಮಾತ್ರ ಬಿತ್ತಬೇಕು. ತೀರಾ ಹಳೆಯ, ಹುಳು ತಿಂದ, ಬೂಜು ಹಿಡಿದ ಕಾಳನ್ನು ಬಿತ್ತಬಾರದು. ಬಿತ್ತುವ ಮುಂಚೆ ಸ್ವಲ್ಪ ಕಾಳನ್ನು ನೀರಿನಲ್ಲಿ ನೆನೆಸಿಟ್ಟು ಮೊಳಕೆಯೊಡೆಯುವುದನ್ನು  ಪರೀಕ್ಷಿಸಬಹುದು.
ಭೂಮಿ ಸಿದ್ಧತೆ ಮತ್ತು ಬಿತ್ತುವುದು : ತಿಪ್ಪೆಗೊಬ್ಬರ ಹರಡಿ ಮಿಶ್ರ ಮಾಡಬೇಕು. ಅನಂತರ ೩ ಮೀಟರ್ ಅಂತರದಲ್ಲಿ ೬೦ ಸೆಂ.ಮೀ. ಗಾತ್ರದ ಗುಂಡಿಗಳನ್ನು ತೆಗೆದು ತಿಪ್ಪೆಗೊಬ್ಬರ ಮತ್ತು ಮೇಲ್ಮಣ್ಣುಗಳ ಮಿಶ್ರಣ ತುಂಬಿ ನೀರು ಹಾಯಿಸಬೇಕು. ಪ್ರತಿ ಗುಂಡಿಯಲ್ಲಿ ೩-೪ ಕಾಳು ಬಿತ್ತಬೇಕು. ಬಿತ್ತನೆಗೆ ಜುಲೈ-ಆಗಸ್ಟ್ ಉತ್ತಮ. ಬಿತ್ತುವ ಆಳ ೨.೫ ರಿಂದ ೪ ಸೆಂ.ಮೀ. ಇದ್ದರೆ ಸಾಕು. ಹೆಕ್ಟೇರಿಗೆ ೪ ರಿಂದ ೫ ಕಿ.ಗ್ರಾಂ ಬಿತ್ತನೆ ಮಾಡಬೇಕು. ಹಗುರವಾಗಿ ನೀರುಕೊಟ್ಟರೆ ನಾಲ್ಕೈದು ದಿನಗಳಲ್ಲಿ ಮೊಳೆಯುತ್ತವೆ.
ಗೊಬ್ಬರ : ಇದಕ್ಕೆ ಬೇರೆ ರಾಸಾಯನಿಕ ಗೊಬ್ಬರಗಳನ್ನೂ ಕೊಡುವ ಅವಶ್ಯಕತೆ ಇಲ್ಲ. ಇದರ ಬೇರುಗಳಲ್ಲಿ ಗಂಟುಗಳಿದ್ದು ಗಾಳಿಯಲ್ಲಿನ ಸಾರಜನಕವನ್ನು ಹೀರಿ ಮಣ್ಣಿನ ಫಲವತ್ತತೆಯನ್ನು ಹೆಚ್ಚಿಸಿಕೊಳ್ಳುವ ಸಾಮರ್ಥ್ಯವಿದೆ.
ನೀರಾವರಿ : ಒಮ್ಮೆ ಸ್ಥಿರಗೊಂಡರೆ ಅನಂತರ ಅಷ್ಟೊಂದು ನೀರು ಬೇಕಾಗಿರುವುದಿಲ್ಲ. ಎಂಟು ಹತ್ತು ದಿನಗಳಿಗೊಮ್ಮೆ ನೀರು ಕೊಡಬೇಕು. ಬೇಸಿಗೆಯಲ್ಲಿ ಪಾತಿಗಳ ಅಗಲಕ್ಕೆ ಒಣಹುಲ್ಲು ಮುಂತಾದುವುಗಳನ್ನು ಹರಡಿದರೆ ತೇವ ಹೆಚ್ಚು ಕಾಲ ಉಳಿಯುತ್ತದೆ.
ಆಸರೆ ಮತ್ತು ಹಬ್ಬಿಸುವಿಕೆ : ಬಳ್ಳಿಗಳನ್ನು ಬಹು ಎತ್ತರಕ್ಕೆ ಹಬ್ಬಿಸಬಾರದು. ಕೊಯ್ಲು ಮಾಡಲು ಕಷ್ಟವಾಗುತ್ತದೆ. ನೆಲಮಟ್ಟದಿಂದ ೨ ಮೀಟರ್ ಎತ್ತರದಲ್ಲಿ ತಂತಿ ಜಾಲರಿ ಅಥವಾ ಮರ, ಬೇಲಿ ಮೇಲೆ ಹಬ್ಬಿಸುವುದುಂಟು. ಸಸಿಗಳು ಚಪ್ಪರದ ಎತ್ತರಕ್ಕೆ ಬೆಳೆದಾಗ ಗುಂಡಿಗಳಲ್ಲಿ ತಲಾ ಒಂದು ಗಿಡ ಇದ್ದರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕೈಯಿಂದ ಕಿತ್ತು ತೆಗೆಯಬೇಕು. ಪಾತಿಗಳ ಮಣ್ಣನ್ನು ಹಗುರವಾಗಿ ಒಂದೆರಡು ಸಾರಿ ಸಡಿಲಿಸಿದರೆ ಸಾಕು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆಯಾದ ಮೂರು ನಾಲ್ಕು ತಿಂಗಳಲ್ಲಿ ಹೂವು ಕಾಣಿಸಿಕೊಳ್ಳುತ್ತವೆ. ಹೆಚ್ಚು ಹೂವು ಕಾಣಿಸಿಕೊಳ್ಳುವುದು ಚಳಿಗಾಲದಲ್ಲಿ. ಹೂಬಿಟ್ಟು ಕಾಯಿ ಕಚ್ಚುವ ಅವಧಿ ಬಹು ದೀರ್ಘ. ಹಾಗಾಗಿ ಬಹು ಕಾಲ ಕಾಯಿ ಸಿಗುತ್ತಿರುತ್ತವೆ. ಪ್ರತಿ ಬಳ್ಳಿಗೆ ಕಡೇ ಪಕ್ಷ ೨೦-೨೫ ಕಿ. ಗ್ರಾಂ ಕಾಯಿ ಸಿಗುತ್ತವೆ. ಅವು ಸಾಕಷ್ಟು ಬಲಿತಾಗ ಕಿತ್ತು ತೆಗೆಯಬೇಕು. ಮೂರು ದಿನಗಳಿಗೊಮ್ಮೆ ಕಾಯಿಗಳನ್ನು ಬಿಡಿಸಿದರೆ ಸಾಕು. ಸುಮಾರು ಮೂರು ನಾಲ್ಕು ವರ್ಷಗಳವರೆಗೆ ಫಸಲು ಸಿಗುತ್ತಿರುತ್ತದೆ. ಮೊದಲ ಒಂದೆರಡು ವರ್ಷ ಹೆಚ್ಚು ಫಸಲು ಸಿಗುತ್ತದೆ. ಕಾಯಿಗಳನ್ನು ಹೆಚ್ಚು ಕಾಲ ಸಂಗ್ರಹಿಸಿಡಬಾರದು, ಸರಕಿನ ಗುಣಮಟ್ಟ ಕೆಡುತ್ತದೆ.
ಕೀಟ ಮತ್ತು ರೋಗಗಳು : ಕೀಟಗಳಲ್ಲಿ ಕಪ್ಪು ಬಣ್ಣದ ಸಸ್ಯಹೇನು ಮತ್ತು ಗಬ್ಬು ತಿಗಣೆ ಮುಖ್ಯವಾದುವು. ಇವುಗಳ ಹತೋಟಿಗೆ ೧೦ ಲೀ. ನೀರಿಗೆ ೧೦ ಮಿ.ಲೀ. ಡಿಮೆಕ್ರಾನ್ ಅಥವಾ ಮತ್ತಾವುದಾದರೂ ಸೂಕ್ತ ಕೀಟನಾಶಕ ಬೆರೆಸಿ ಸಿಂಪಡಿಸಬಹುದು. ಒಂದೆರಡು ಸಾರಿ ಸಿಂಪಡಿಸಿದರೆ ಸಾಕು. ರೋಗಗಳಲ್ಲಿ ಅಣುಜೀವಿಗಳಿಂದ ಉಂಟಾಗುವ ಬಾಡುವ ರೋಗ ಮುಖ್ಯವಾದುದು. ಹಾನಿಗೀಡಾದ ಬಳ್ಳಿ ಇದ್ದಕ್ಕಿದ್ದಂತೆ ಬಾಡಿ ಸಾಯುತ್ತದೆ. ಅವುಗಳನ್ನು ಬೇರು ಸಹಿತ ಕಿತ್ತು ನಾಶಗೊಳಿಸಬೇಕು.
ಬೀಜೋತ್ಪಾದನೆ : ಇದು ಸ್ವ-ಪರಾಗಸ್ಪರ್ಶದ ಬೆಳೆ. ಆದಾಗ್ಯೂ ಸ್ವಲ್ಪಮಟ್ಟಿನ ಪರಕೀಯ ಪರಾಗಸ್ಪರ್ಶ ಸಹ ಇರಬಹುದು. ಯಾವುದೇ ಎರಡು ತಳಿ ಅಥವಾ ಬಗೆಗಳನ್ನು ಬೆಳೆದಾಗ ಅವುಗಳ ಮಧ್ಯೆ ೨೦೦ ಮೀಟರ್‌ಗಳಷ್ಟು ಅಂತರ ಇರಬೇಕು. ಪೂರ್ಣಬಲಿತು ಒಣಗಿದ ದೃಢವಾದ ಕಾಯಿಗಳನ್ನು ಕಿತ್ತು, ಚೆನ್ನಾಗಿ ಒಣಗಿಸಿ, ಸುಲಿದು, ಕಾಳುಗಳನ್ನು ಡಬ್ಬಿಗಳಲ್ಲಿ ತುಂಬಿಸಬೇಕು. ದಾಸ್ತಾನು ಮಾಡುವ ಮುಂಚೆ ಯಾವುದಾದರೂ ಕೀಟನಾಶಕ ಬೆರೆಸಿದರೆ ಹುಳುಗಳ ಕಾಟ ಇರುವುದಿಲ್ಲ.
* * *
ಸೌತೆ
ಸೌತೆಕಾಯಿ ಹಸಿಯಾಗಿ ತಿನ್ನುವ ‘ಪಚ್ಚಡಿ ತರಕಾರಿ’. ಭಾರತದ ಎಲ್ಲಾ ಕಡೆ ಇದರ ಬೇಸಾಯ ಮತ್ತು ಬಳಕೆಗಳು ಇವೆ. ಇದು ನಮ್ಮ ದೇಶದ ಜನಪ್ರಿಯ ತರಕಾರಿ.
ಪೌಷ್ಟಿಕ ಗುಣಗಳು :
೧೦೦ ಗ್ರಾಂ ಕಾಯಿಗಳಲ್ಲಿನ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೬.೩ ಗ್ರಾಂ

	ಶರ್ಕರಪಿಷ್ಟ
	– ೨.೭ ಗ್ರಾಂ

	ಪ್ರೊಟೀನ್
	– ೦.೪ ಗ್ರಾಂ

	ಕೊಬ್ಬು
	– ೦.೧ ಗ್ರಾಂ

	ಖನಿಜ ಪದಾರ್ಥ
	– ೦.೩ ಗ್ರಾಂ

	ರಂಜಕ
	– ೨೫ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೧೦ ಮಿ.ಗ್ರಾಂ

	ಕಬ್ಬಿಣ
	– ೧.೫ ಮಿ.ಗ್ರಾಂ

	ಕಬ್ಬಿಣ
	– ೦೫ ಮಿ.ಗ್ರಾಂ

	ಪೊಟ್ಯಾಷಿಯಂ
	– ೫೦ ಮಿ.ಗ್ರಾಂ

	ಪೊಟ್ಯಾಷಿಯಂ
	– ೫೦ ಮಿ.ಗ್ರಾಂ

	ರೈಬೋಫ್ಲೇವಿನ್
	– ೦.೦೧ ಮಿ.ಗ್ರಾಂ

	ಥಯಮಿನ್
	– ೦.೦೫ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೭ ಮಿ.ಗ್ರಾಂ


ಔಷಧೀಯ ಗುಣಗಳು : ಸೌತೆ ಉತ್ತಮ ಆಹಾರ. ಅದರಲ್ಲಿನ ತೇವಾಂಶ ಇತರ ಆಹಾರದಲ್ಲಿನ ಹುಳಿ ಅಂಶವನ್ನು ತೊಳೆದುಹಾಕುತ್ತದೆ. ಮಲಬದ್ಧತೆ ಇರುವವರು ಇದನ್ನು ಹೆಚ್ಚು ಹೆಚ್ಚಾಗಿ ಉಪಯೋಗಿಸಬೇಕು. ಸೌತೆ ಶೈತ್ಯಕಾರಕವೆನ್ನುತ್ತಾರೆ. ಬೇಸಿಗೆಯಲ್ಲಿ ತಿಂದರೆ ದಣಿವು ದೂರಗೊಳ್ಳುತ್ತದೆ. ಇದರಲ್ಲಿ ಜೀರ್ಣಕಾರಕ ಗುಣಗಳಿವೆ. ಇದು ಮೂತ್ರವರ್ಧಕವಿದ್ದು ರಕ್ತದ ಒತ್ತಡ ಇರುವವರು ಹೆಚ್ಚಾಗಿ ಬಳಸಬೇಕು.
ಉಗಮ ಮತ್ತು ಹಂಚಿಕೆ : ಸೌತೆ ನಮ್ಮ ದೇಶದ್ದು. ಜಗತ್ತಿನ ಎಲ್ಲಾ ಕಡೆ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಸೌತೆ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ. ಬಳ್ಳಿಯಾದ್ದರಿಂದ ಮೇಲಕ್ಕೇರಲು ಆಸರೆ ಬೇಕು. ಕಾಂಡ ಮತ್ತು ಕವಲು ಹಂಬುಗಳು ಬಲಹೀನ. ನುಲಿಬಳ್ಳಿಗಳ ನೆರವಿನಿಂದ ಆಸರೆಗೆ ಸುತ್ತಿ ಮೇಲಕ್ಕೆ ಹಬ್ಬುತ್ತವೆ. ಎಲೆಗಳು ಹಸ್ತಾಕಾರ; ಅಂಚು ಒಡೆದಿರುವುದಿಲ್ಲ. ಎಲೆಗಳ ಬಣ್ಣ ಹಸುರು; ನರಗಳು ಸ್ಪಷ್ಟ. ಕಾಂಡ, ಎಲೆ ಮತ್ತು ಹೂತೊಟ್ಟುಗಳ ಮೇಲೆಲ್ಲಾ ನವಿರಾದ ತುಪ್ಪಳ. ಹೂವು ಏಕಲಿಂಗಿಗಳು; ಸಣ್ಣ ತೊಟ್ಟು, ಪುಷ್ಪದಳಗಳು ಹಳದಿ ಬಣ್ಣ. ದೀರ್ಘ ಬೆಳಕಿನ ದಿನಗಳಲ್ಲಿ ಅಧಿಕ ಸಂಖ್ಯೆಯಲ್ಲಿ ಗಂಡು ಹೂವು ಬಿಡುವುದು ಸಾಮಾನ್ಯ. ಕಾಯಿ ಉದ್ದ, ಉರುಳೆಯಂತೆ. ಒಳಗಿನ ತಿರುಳಿನಲ್ಲಿ ಅಸಂಖ್ಯಾತ ಬೀಜ ಹುದುಗಿರುತ್ತವೆ.
ತಳ ಅಭಿವೃದ್ಧಿ : ಈ ಬೆಳೆಯ ಅಭಿವೃದ್ಧಿ ಸ್ವಲ್ಪಮಟ್ಟಿಗೆ ನಡೆದಿದೆ. ಉತ್ತಮ ತಳಿಗಳನ್ನು ಅಭಿವೃದ್ಧಪಡಿಸಿ ಬೇಸಾಯಕ್ಕೆ ತರುವಲ್ಲಿ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆ, ಭಾರತೀಯ ತೋಟಗಾರಿಕೆ ಸಂಶೋಧನಾ ಸಂಸ್ಥೆ ಮುಂತಾಗಿ ಬಹುವಾಗಿ ಶ್ರಮಿಸಿವೆ.
ಹವಾಗುಣ : ಇದು ಉಷ್ಣವಲಯದ ಬೆಳೆ, ಬೆಚ್ಚಗಿನ ಹವಾಗುಣ ಬೇಸಾಯಕ್ಕೆ ಬಲುಸೂಕ್ತ. ಬೇಸಿಗೆ ಮತ್ತು ಮಳೆಗಾಲಗಳಲ್ಲಿ ಚೆನ್ನಾಗಿ ಫಲಿಸುತ್ತದೆ. ಇದು ಕಡಿಮೆ ಅವಧಿಯಲ್ಲಿ ಫಲಿಸುವ ಬೆಳೆ. ಬಹಳಷ್ಟು ಬಿಸಿಲು-ಬೆಳಕುಗಳಿದ್ದಲ್ಲಿ ಹಾಗೂ ದೀರ್ಘ ಸಮಯ ಬೆಳಕು ಲಭ್ಯವಿದ್ದಲ್ಲಿ ಗಂಡು ಹೂಗಳ ಉತ್ಪತ್ತಿ ಜಾಸ್ತಿ. ಇತರ ಕಾಲಗಳಿಗಿಂತ ಮಳೆಗಾಲದಲ್ಲಿ ಬೆಳೆದಾಗ ಅಧಿಕ ಫಸಲು ಸಾಧ್ಯ. ಕರ್ನಾಟಕದಲ್ಲಿ ಜನವರಿ-ಫೆಬ್ರುವರಿ ಸೂಕ್ತ ಕಾಲ. ಜೂನ್-ಜುಲೈನಲ್ಲಿ ಸಹ ಬಿತ್ತಬಹುದು.
ಮುಖ್ಯ ತಳಿಗಳು :
೧.  ಜಾಪನೀಸ್ ಲಾಂಗ್‌ಗ್ರೀನ್ : ಬಹುಬೇಗ ಎಂದರೆ ಬಿತ್ತನೆಯಾದ ಸುಮಾರು ೪೫ ದಿನಗಳಲ್ಲಿ ಕೊಯ್ಲಿಗೆ ಬರುವ ತಳಿ. ಕಾಯಿಗಳು ೩೦-೩೮ ಸೆಂ.ಮೀ. ಉದ್ದ, ದಪ್ಪ, ಸಿಪ್ಪೆ ಹಸುರು ಬಣ್ಣ. ತಿರುಳ ರಸವತ್ತು, ತಿನ್ನಲು ಗರಿಗರಿಯಾಗಿರುತ್ತದೆ; ಫಸಲು ಅಧಿಕ.
೨. ಸ್ಟೇಟ್ : ಇದಕ್ಕೆ ಸ್ಟ್ರೇಟ್ ಎಯ್ಟ್ ಎಂಬ ಹೆಸರೂ ಇದೆ. ಬೇಗ ಕೊಯ್ಲಿಗೆ ಬರುವ ತಳಿ. ಕಾಯಿಗಳು ಉದ್ದ, ಎರಡೂ ತುದಿಗಳು ಗುಂಡಗೆ, ನೋಡಲು ಉರುಳೆಯಂತೆ, ಸಿಪ್ಪೆ ಹಸುರು ಬಣ್ಣ; ಮೇಲೆಲ್ಲಾ ಸಣ್ಣ ಸಣ್ಣ ಗುಳ್ಳೆಗಳು.
೩. ಚೈನಾ : ತಡವಾಗಿ ಕೊಯ್ಲಿಗೆ ಬರುವ ತಳಿ, ಬಿಡಿಕಾಯಿಗಳು ೪೦ ರಿಂದ ೬೦ ಸೆಂ.ಮೀ. ಉದ್ದ, ದಪ್ಪ, ಸಿಪ್ಪೆ ಹಸುರು ಬಣ್ಣ, ಮೇಲೆಲ್ಲಾ ಸಣ್ಣ ಸಣ್ಣ ಕೂಳೆಗಳು. ತಿರುಳು, ಗರಿಗರಿ, ರುಚಿಕರ, ಫಸಲು ಅಧಿಕ.
೪. ಪೋಯಿನ್ಸೆಟ್ಟಿ : ಕೈ ತೋಟಗಳಿಗೆ ಒಪ್ಪುವ ತಳಿ. ತುಪ್ಪಳಿನ ರೋಗ ನಿರೋಧಕ.
೫. ಮಂಗಳೂರು ಸೌತೆ : ಕರ್ನಾಟಕದ ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಜಾಸ್ತಿ. ಕಾಯಿಗಳು ದೊಡ್ಡವು, ಮೋಟು, ಬಲಿತಾಗ ಹಳದಿ ಬಣ್ಣ, ಮೇಲೆಲ್ಲಾ ಉದ್ದ, ಹಸುರು ಪಟ್ಟೆಗಳು. ಅಡುಗೆಗೆ ಹೆಚ್ಚು ಸೂಕ್ತ. ಪೂರ್ಣ ಬಲಿತಾಗ ಬಹುದೀರ್ಘಕಾಲ ಸಂಗ್ರಹಿಸಿಡಬಹುದು.
೬. ಧಾರವಾಡದ ಸೌತೆ :  ಕಾಯಿ ಸುಮಾರು ದೊಡ್ಡವು. ಬಿಡಿಕಾಯಿಗಳು ೧೦ ರಿಂದ ೧೫ ಸೆಂ.ಮೀ. ಉದ್ದ ೩ ರಿಂದ ೫ ಸೆಂ.ಮೀ. ದಪ್ಪ. ಉತ್ತರ ಕರ್ನಾಟಕದ ಜಿಲ್ಲೆಗಳಲ್ಲಿ ಜನಪ್ರಿಯ. ಸಿಪ್ಪೆ ಹಸುರು ಹಳದಿ ಬಣ್ಣ, ಮೇಲೆಲ್ಲಾ ಉದ್ದ ಪಟ್ಟೆಗಳು. ತಿರುಳು ತಿನ್ನಲು ಗರಿಗರಿ.
ಭೂಮಿ ಸಿದ್ಧತೆ ಮತ್ತು ಬಿತ್ತುವುದು : ಕಾಲುವೆಗಳಲ್ಲಿ ೭೫ ರಿಂದ ೯೦ ಸೆಂ.ಮೀ. ಗೊಂದರಂತೆ ದಿಬ್ಬಗಳನ್ನು ಮಾಡಿ ತಲಾ ೩-೪ ಬೀಜ ಬಿತ್ತಬೇಕು. ಬಿತ್ತುವ ಆಳ ೧ ಸೆಂ.ಮೀ. ಹೆಕ್ಟೇರಿಗೆ ೨.೫ ಕಿ.ಗ್ರಾಂ ಬೀಜ ಬೇಕಾಗುತ್ತವೆ. ಅವು ನಾಲ್ಕೈದು ದಿನಗಳಲ್ಲಿ ಮೊಳೆಯುತ್ತವೆ.
ಗೊಬ್ಬರ : ಹೆಕ್ಟೇರಿಗೆ ೨೫ ರಿಂದ ೩೦ ಟನ್ ತಿಪ್ಪೆಗೊಬ್ಬರ. ೬೦ ಕಿ.ಗ್ರಾಂ ಸಾರಜನಕ. ೫೦ ಕಿ.ಗ್ರಾಂ. ರಂಜಕ ಮತ್ತು ೮೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಶಿಫಾರಸು ಮಾಡಿದೆ.
ನೀರಾವರಿ : ನಾಲ್ಕೈದು ದಿನಗಳ ಅಂತರದಲ್ಲಿ ನೀರು ಕೊಟ್ಟರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಸೌತೆ ಬಳ್ಳಿಗಳ  ಬೇರು ಸಮೂಹ ಹೆಚ್ಚು ಆಳಕ್ಕೆ ಇಳಿದಿರುವುದಿಲ್ಲ. ಹಾಗಾಗಿ ಅಂತರ ಬೇಸಾಯವು ಹಗುರವಾಗಿರಬೇಕು. ಸಸಿಗಳು ಸುಮಾರು ೧೦-೧೫ ಸೆಂ.ಮೀ. ಎತ್ತರವಿದ್ದು ತಲಾ ೨-೩ ಎಲೆಗಳನ್ನು ಹೊಂದಿರುವಾಗ ಒಮ್ಮೆ ಮತ್ತು ವಾರದ ನಂತರ ಮತ್ತೊಮ್ಮೆ ೫೦ ರಿಂದ ೧೦೦ ಪಿಪಿಎಂ ಸಾಮರ್ಥ್ಯದ  ಮ್ಯಾಲ್ಲಿಕ್ ಹೈಡ್ರಜೈಡ್ ಇಲ್ಲವೇ ೫ ರಿಂದ ೧೦ ಪಿಪಿಎಂ ಜಿಬ್ಬೆರೆಲ್ಲಿಕ್ ಆಮ್ಲ ಅಥವಾ ೧೦೦ ಪಿಪಿಎಂ ನ್ಯಾಫ್ತಿಲಿನ್ ಅಸೆಟಿಕ್ ಆಮ್ಲ ಇಲ್ಲವೇ ೪೦೦ ಪಿಪಿಎಂ ಸಾಮರ್ಥ್ಯದ ಎಥ್ರೆಲ್ ದ್ರಾವಣವನ್ನು ಸಿಂಪಡಿಸಿದರೆ ಅಧಿಕ ಸಂಖ್ಯೆಯಲ್ಲಿ ಹೆಣ್ಣು ಹೂವು ಬಿಟ್ಟು, ಇಳುವರಿಯಲ್ಲಿ ಶೇ. ೬೦ ರಿಂದ ೧೦೦ ರಷ್ಟು ಹೆಚ್ಚಳ ಸಾಧ್ಯ.
ಆಸರೆ ಒದಗಿಸುವುದು : ಬಳ್ಳಿಗಳಿಗೆ ಆಸರೆ ಒದಗಿಸಿದರೆ ಫಸಲು ಅಧಿಕಗೊಳ್ಳುವುದರ ಜೊತೆಗೆ ಅದರ ಗುಣಮಟ್ಟ ಉತ್ತಮವಿರುತ್ತದೆ. ಬಳ್ಳಿಗಳ ಬುಡದಲ್ಲಿ ಮುಳ್ಳು ಕಂಟಿಗಳನ್ನು ಚುಚ್ಚಿ ನಿಲ್ಲಿಸಬಹುದು ಅಥವಾ ಉದ್ದಕ್ಕೆ ತಂತಿಯನ್ನು ಎಳೆದು, ಅದಕ್ಕೆ ಹಬ್ಬಿಸಬಹುದು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ  ೪೫-೬೦ ದಿನಗಳಲ್ಲಿ ಕೊಯ್ಲು ಪ್ರಾರಂಭವಾಗುತ್ತದೆ. ಬೆಳೆ ಅವಧಿಯಲ್ಲಿ ಸುಮಾರು ೩-೪ ಕೊಯ್ಲುಗಳಿರುತ್ತವೆ. ಹೆಕ್ಟೇರಿಗೆ ೧೫ ರಿಂದ ೨೦ ಟನ್ ಇಳುವರಿ ಸಾಧ್ಯ. ಕಾಯಿಗಳು ಬೇಗ ಕೆಡುತ್ತವೆ. ಸಾಧಾರಣ ಪರಿಸ್ಥಿತಿಗಳಲ್ಲಿ ಅವುಗಳನ್ನು ೩-೪ ದಿನಗಳವರೆಗೆ ಹಾಗೆಯೇ ಇಡಬಹುದು. ಶೀತಲಮಳಿಗೆಗಳಲ್ಲಿ ಜೋಪಾನ ಮಾಡಿದರೆ ಇನ್ನೂ ಹೆಚ್ಚು ಕಾಲ ಚೆನ್ನಾಗಿರಬಲ್ಲವು. ಕಾಯಿಗಳನ್ನು ೪.೪ ರಿಂದ ೭.೨ ಸೆ. ಉಷ್ಣತೆ ಮತ್ತು ಶೇಕಡಾ ೮೫ ರಿಂದ ೯೫ ಸಾಪೇಕ್ಷ ಆರ್ದ್ರತೆಗಳಲ್ಲಿ ದಾಸ್ತಾನು ಮಾಡಿದರೆ ಅವು ೧೦ ರಿಂದ ೧೪ ದಿನಗಳವರೆಗೆ ಚೆನ್ನಾಗಿರಬಲ್ಲವು.
ಕೀಟ ಮತ್ತು ರೋಗಗಳು :
೧. ಕೆಂಪು ದುಂಬಿ : ಎಳೆಯ ಸಸಿಗಳನ್ನು ಮುತ್ತಿ ಎಲೆಗಳನ್ನು ತಿನ್ನುತ್ತವೆ. ಎಳೆಯ ಮರಿಗಳು ಹಾಗೂ ಪ್ರಾಯದ ಕೀಟಗಳೆರಡೂ ಹಾನಿಕಾರಕವೇ. ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಗ್ರಾಂ ಸೆವನ್ ಬೆರೆಸಿ ವಾರಕ್ಕೊಮ್ಮೆ ಎರಡು ಸಾರಿ ಸಿಂಪಡಿಸಬೇಕು.
೨. ಕತ್ತರಿ ಹುಳು : ರಾತ್ರಿ ಹೊತ್ತಿನಲ್ಲಿ ಓಡಾಡಿ ಇಡಭಾಗಗಳನ್ನು ಕತ್ತರಿಸಿ ಹಾಳುಮಾಡುತ್ತವೆ. ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಗ್ರಾಂ ಫ್ಯೂರಡಾನ್ ಹರಳುಗಳನ್ನು ಬೆರೆಸಿ ದ್ರಾವಣವನ್ನು ಸಿಂಪಡಿಸಬೇಕು.
೩. ಹಣ್ಣಿನ ನೊಣ : ಈ ನೊಣಗಳು ಕಾಯಿಗಳ ಸಿಪ್ಪೆಯಲ್ಲಿ ತಮ್ಮ ಅಂಡನಾಳ ಚುಚ್ಚಿ ಮೊಟ್ಟೆಯಿಡುತ್ತವೆ. ಅಂತಹ ಭಾಗಗಳು ಬಣ್ಣಗೆಟ್ಟು ಕೊಳೆಯುತ್ತವೆ. ಮೊಟ್ಟೆಯೊಡೆದು ಹೊರಬಂದ ಮರಿಗಳು ತಿರುಳನ್ನು ತಿನ್ನಲು ಪ್ರಾರಂಭಿಸುತ್ತವೆ. ಇವುಗಳ ಹತೋಟಿಗೆ ೧೦ ಲೀ. ನೀರಿಗೆ ೧೦ ಮಿ.ಲೀ. ಫೆಂಥಿಯಾನ್ ಮತ್ತು ೧೦೦ ಗ್ರಾಂ ಬೆಲ್ಲ ಇಲ್ಲವೇ ಸಕ್ಕರೆ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು. ವಾರಕ್ಕೊಮ್ಮೆ ಎರಡು ಸಾರಿ ಸಿಂಪಡಿಸಿದರೆ ಸಾಕು. ಅದರ ಜೊತೆಗೆ ಹಾನಿಗೀಡಾದ ಕಾಯಿಗಳನ್ನು ಕಿತ್ತು ನಾಶಗೊಳಿಸಬೇಕು.
೪. ಬಾಡುವ ರೋಗ: ಬೀಜೋಪಚಾರ ಮಾಡಬೇಕು. ನಿರೋಧಕ ತಳಿಗಳನ್ನು ಬಿತ್ತುವುದು ಲಾಭದಾಯಕ.
೫. ಚಿಬ್ಬುರೋಗ: ಈ ಶಿಲೀಂಧ್ರರೋಗ ಎಲೆ,  ಹೂವು ಮತ್ತು ಕಾಯಿಗಳಲ್ಲಿ ಕಂಡುಬರುತ್ತದೆ. ಹಾನಿಗೀಡಾದ ಭಾಗಗಳು ಬಣ್ಣಗೆಟ್ಟು ಹಾಳಾಗುತ್ತವೆ. ತೀವ್ರ ಹಾನಿಯಿದ್ದಾಗ ಭಾಗಗಳು ನಶಿಸಿ, ಕುಸಿಯುತ್ತವೆ. ರಂಧ್ರಗಳೂ ಉಂಟಾಗುತ್ತವೆ. ಬಿತ್ತನೆಗೆ ಮುಂಚೆ ಬೀಜವನ್ನು ಥೈರಂ ನಂತಹ ಔಷಧಿಯಲ್ಲಿ ಅದ್ದಿ ಉಪಚರಿಸಬೇಕು. ಬೆಳೆಯ ಮೇಲೆ ಕ್ಯಾಪ್ಟಫಾಲ್ ದ್ರಾವಣ ಸಿಂಪಡಿಸುವುದು ಲಾಭದಾಯಕ. ೧೦ ಲೀಟರ್ ನೀರಿಗೆ ೨೦ ಗ್ರಾಂ ನಂತೆ ಬೆರೆಸಿ ಸಿಂಪಡಿಸಬೇಕು.
೬. ತುಪ್ಪುಳಿನ ರೋಗ: ಸಸ್ಯಭಾಗಗಳು ಮಂಕಾಗಿ, ಬಣ್ಣಗೆಡುತ್ತವೆ. ತೀವ್ರಹಾನಿ ಇದ್ದಾಗ ಅವು ಸಾಯುತ್ತವೆ. ಇದು ಶಿಲೀಂಧ್ರಗಳಿಂದ ಉಂಟಾಗುವ ರೋಗ. ಹತೋಟಿ ಮಾಡಲು ೧೦ ಲೀಟರ್ ನೀರಿಗೆ ೨೫ ಗ್ರಾಂ ಮ್ಯಾಂಕೊಜೆಬ್ ಇಲ್ಲವೇ ೩೦ ಗ್ರಾಂ ಕ್ಯಾಪ್ಟಫಾಲ್ ಶಿಲೀಂಧ್ರನಾಶಕವನ್ನು ಬೆರೆಸಿ ಬೆಳೆಯ ಮೇಲೆ ವಾರಕ್ಕೊಮ್ಮೆ ಸಿಂಪಡಿಸಬೇಕು. ಎರಡು ಸಿಂಪರಣೆಗಳಾದರೆ ಸಾಕಾಗುತ್ತದೆ.
೭. ಬೂದಿ ರೋಗ: ಸಸ್ಯ ಭಾಗಗಳಲ್ಲಿ ಬೂದಿಯಂತಹ ಧೂಳು ಕಾಣಿಸಿಕೊಳ್ಳುತ್ತದೆ. ಹಾನಿಗೀಡಾದ ಭಾಗಗಳು ಮಂಕಾಗಿ, ಸಾಯುತ್ತವೆ. ಹತೋಟಿಗೆ ೧೦ ಲೀಟರ್‌ನೀರಿಗೆ ೧೦ ಮಿ.ಲೀ. ದಿನಕಾಪ್ ಬೆರೆಸಿ ವಾರಕ್ಕೊಮ್ಮೆ ಮೂರು ಸಾರಿ ಸಿಂಪಡಿಸಬೇಕು. ಹೆಕ್ಟೇರಿಗೆ ಸುಮಾರು ೭೦೦ ಲೀಟರ್ ದ್ರಾವರಣ ಬೇಕಾಗುತ್ತದೆ.
೮. ದುಂಡು ಜಂತು: ಈ ಜಂತುಗಳು ಸೂಕ್ಷ್ಮವಿದ್ದು ಬೇರುಗಳನ್ನು ಕಚ್ಚಿ ಗಾಯ ಮಾಡುತ್ತವೆ. ಅಂತಹ ಬಳ್ಳಿಗಳ ಬೆಳವಣಿಗೆ ಸಮರ್ಪಕವಾಗಿರುವುದಿಲ್ಲ. ಇವು ಮಣ್ಣೊಳಗಿದ್ದು ಬಿತ್ತನೆಯಾದ ಕೂಡಲೇ ಬೇರುಗಳಿಗೆ ಹಾನಿಯನ್ನುಂಟುಮಾಡುತ್ತವೆ. ಬಿತ್ತನೆಗೆ ಮುಂಚೆ ಹೆಕ್ಟೇರಿಗೆ ೨೫ ಕಿ.ಗ್ರಾಂ ಕಾರ್ಬಫ್ಯುರಾನ್ ಹರಳುಗಳನ್ನು ಮಣ್ಣಿಗೆ ಸೇರಿಸಿದರೆ ಇವುಗಳ ಕಾಟ ಇರುವುದಿಲ್ಲ.
ಬೀಜೋತ್ಪಾದನೆ : ಸೌತೆ ಪರಕೀಯ ಪರಾಗಸ್ಪರ್ಶದ ಬೆಳೆ.
* * *
ಬೂದುಗುಂಬಳ
ಇದರ ಬಲಿತ ಕಾಯಿಗಳ ಬಹುಕಾಲ ಚೆನ್ನಾಗಿರುತ್ತದೆ. ದೇಶದ ಹಲವಾರು ರಾಜ್ಯಗಳಲ್ಲಿ ಇದರ ಬೇಸಾಯವಿದೆ.
ಪೌಷ್ಟಿಕ ಗುಣಗಳು
೧೦೦ ಗ್ರಾಂ ತಿರುಳಿನಲ್ಲಿರುವ ವಿವಿಧ ಪೋಷಕಾಂಶಗಳು

ಔಷಧೀಯ ಗುಣಗಳು: ಬೂದುಗುಂಬಳದಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಇದು ಶೈತ್ಯಕರಕ ಹಾಗೂ ಮೂತ್ರಕೋಶಕ್ಕೆ ಸಂಬಂಧಿಸಿದ ತೊಂದರೆಗಳನ್ನು ದೂರಗೊಳಿಸುತ್ತದೆ. ಬೀಜಗಳಲ್ಲಿ ಜಂತುನಾಶಕಗುಣಗಳಿವೆ.  ಶಕ್ತಿವರ್ಧಕವೂ ಹೌದು. ಆರ್ಯುವೇಧ ಔಷಧಿ ಪದ್ಧತಿಗಳಲ್ಲಿ ಇದಕ್ಕೆ ವಿಶಿಷ್ಟ ಸ್ಥಾನವಿದೆ. ಇದರ ಕಾಯಿಗಳಿಂದ ಕೂಷ್ಮಾಂಡ ಲೇಹ್ಯ ತಯಾರಿಸುತ್ತಾರೆ. ಕೂಷ್ಮಾಂಡವೆಂದರೆ ಸಂಸ್ಕೃತದಲ್ಲಿ ಬೂದುಗುಂಬಳ. ಬೀಜಗಳ ತೈಲವನ್ನು ತಲೆಗೆ ಹಚ್ಚಿಕೊಂಡರೆ ಕೂದಲು ಸೊಂಪಾಗಿ ಬೆಳೆಯುತ್ತದೆ.
ಉಗಮ ಮತ್ತು ಹಂಚಿಕೆ: ಇದರ ತವರೂರು ಭಾರತ. ಕೆಲವರ ಅಭಿಪ್ರಾಯದಲ್ಲ ಜಾವಾ ಸಹ ತವರೂರು. ಈಗ ಭಾರತದಲ್ಲಿಯೇ ಅಲ್ಲದೆ ಇತರ ರಾಷ್ಟ್ರಗಳಲ್ಲಿ ಸಹ ಇದನ್ನು ಬೆಳೆದು ಬಳಸುತ್ತಾರೆ.
ಸಸ್ಯಸಂಬಂಧ ಮತ್ತು ವರ್ಣನೆ: ಇದು ಕುಕುರ್ಬಿಟೇಸೀ ಕುಟುಂಬಕ್ಕೇ ಸೇರಿದ ವಾರ್ಷಿಕ ಬಳ್ಳಿ. ಕಾಂಡ ಬಲಹೀನ; ಕವಲು ಹಂಬುಗಳು ನೆಲದ ಮೇಲೆ ತೆವಳಿ ಹಬ್ಬುತ್ತವೆ. ಬಳ್ಳಿಗೆ ಆಸರೆ ಸಿಕ್ಕಿದರೆ ನುಲಿ ಬಳ್ಳಿಗಳ ಸಹಾಯದಿಂದ ಮೇಲಕ್ಕೇರಬಲ್ಲದು. ಎಲೆಗಳು ಹೃದಯಾಕಾರ; ಹಸ್ತದಂತೆ, ಅಂಚು ಅಲ್ಲಲ್ಲಿ ಮುಂದಕ್ಕೆ ಚಾಚಿರುತ್ತದೆ. ಎಲೆಗಳು ದಟ್ಟ ಹಸುರು ಬಣ್ಣ, ನರಗಳ ಬಲೆ ಕಟ್ಟು ಸ್ಪುಟ, ಎಲೆಗಳಿಗೆ ತೊಟ್ಟು ಇರುತ್ತದೆ. ಸಸ್ಯಭಾಗಗಳಲ್ಲಿ ತುಪ್ಪಳ ಇರುತ್ತದೆ. ಹೂವು ಏಕಲಿಂಗಿಗಳು, ಗಾತ್ರದಲ್ಲಿ ದೊಡ್ಡವು, ಉದ್ದ ತೊಟ್ಟಿನ ತುದಿಯಲ್ಲಿ ತಲಾ ಒಂದರಂತೆ ಬಿಟ್ಟಿರುತ್ತವೆ. ಹೂದಳಗಳು ಹಳದಿ ಬಣ್ಣ, ಬಟ್ಟಲಿನಂತೆ ಒಂದಕ್ಕೊಂದು ಅಂಟಿಕೊಂಡಿದ್ದು ತುದಿಯಲ್ಲಿ ಅಗಲವಾಗಿ ಹರಡಿರುತ್ತವೆ. ಪರಕೀಯ ಪರಾಗಸ್ಪರ್ಶ; ಜೇನುನೊಣಗಳು ಮುಂತಾಗಿ ನೆರವಾಗುತ್ತವೆ. ಹೀಚು, ಹಸುರು ಬಣ್ಣ, ಅಂಡಾಕರಿತ, ಮೇಲೆಲ್ಲಾ ಉದ್ದನೆಯ ತುಪ್ಪಳ; ಹೀಚು ದೊಡ್ಡದಾಗಿ ವೃದ್ಧಿ ಹೊಂದಿದಂತೆಲ್ಲಾ ಮೇಲೆ ಬೂದಿಯಂತಹ ನವಿರಾದ ಧೂಳು ಕಾಣಿಸಿಕೊಳ್ಳುತ್ತದೆ. ಅದರಿಂದಾಗಿ ಇದಕ್ಕೆ ಬೂದುಗುಂಬಳ ಎಂಬ ಹೆಸರು. ತಿರುಳು ದಪ್ಪ; ಬೆಳ್ಳಗೆ, ರಸಭರಿತ, ತಿರುಳಿನಲ್ಲಿ ಬೀಜ ಹುದುಗಿರುತ್ತವೆ. ಅವುಗಳ ಸಂಖ್ಯೆ ಅಪಾರ, ಅದುಮಿದಂತೆ, ಚಪ್ಪಟೆಯಾಗಿದ್ದು ಬುಡಭಾಗ ಸಂಕುಚಿತಗೊಂಡು, ತುದಿಯತ್ತ ಅಗಲಗೊಂಡಿರುತ್ತವೆ. ಸಿಪ್ಪೆ ಮಾಸಲು ಬಿಳುಪು; ನಯ, ಕಾಯಿಯ ಒಳಗೆ ಪೊಳ್ಳು ಇರುವುದಿಲ್ಲ. ಬೇರು ಸಮೂಹ ನೆಲದಲ್ಲಿ ಸ್ವಲ್ಪ ಆಳವಾಗಿ ಇಳಿದಿದ್ದು, ಮಳೆ ಕಡಿಮೆ ಇದ್ದರೂ ಸಹಿಸಬಲ್ಲದು.
ಹವಾಗುಣ: ಇದಕ್ಕೆ ಬೆಚ್ಚಗಿನ ಹವಾಗುಣ ಸೂಕ್ತ. ಕಡಿಮೆ ಮಳೆಯಾಗುವ ಪ್ರದೇಶಗಳಲ್ಲಿ ಜೂನ್-ಜುಲೈ ತಿಂಗಳುಗಳಲ್ಲಿ ಬಿತ್ತಬಹುದು. ನೀರಾವರಿ ಇದ್ದರೆ ಫೆಬ್ರುವರಿ-ಮಾರ್ಚ್‌ತಿಂಗಳುಗಳಲ್ಲಿ ಬಿತ್ತಿಬೆಳೆಸಬಹುದು.
ಭೂಗುಣ: ನೀರು ಬಸಿಯುವ ಮರಳುಮಿಶ್ರಿತ ಗೋಡು ಮಣ್ಣು ಹೆಚ್ಚು ಸೂಕ್ತ. ತಗ್ಗು ಪ್ರದೇಶಗಳು ಹಾಗೂ ನೀರು ನಿಲ್ಲುವ ಪ್ರದೇಶಗಳಲ್ಲಿ ಬೆಳೆಯಬಾರದು. ಚೌಳು ಮಣ್ಣಿನ ಭೂಮಿ ಸೂಕ್ತವಿರುವುದಿಲ್ಲ.
ತಳಿಗಳು: ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದಲ್ಲಿ ಹಾಗೂ ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯದ ಗಾಂಧಿ ಕೃಷಿ ವಿಜ್ಞಾನ ಕೇಂದ್ರದಲ್ಲಿ ಈ ದಿಶೆಯಲ್ಲಿಗಮನಾರ್ಹ ಪ್ರಗತಿ ಸಾಧಿಸಲಾಗಿದೆ. ಅಧಿಕ ಇಳುವರಿ ಕೊಡುವ, ಬೇಗ ಕೊಯ್ಲಿಗೆ ಬರುವ ಹಾಗೂ ಸಾಧಾರಣ ಗಾತ್ರದ ಕಾಯಿಗಳನ್ನು ಬಿಡುವ ತಳಿಗಳು ಇನ್ನೂ ಬರಬೇಕಾಗಿದೆ.
೧. ಕೋ.೧: ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ಕೊಯಮತ್ತೂರು ಕೇಂದ್ರದ ಕೊಡುಗೆ. ಅಧಿಕ ಇಳುವರಿದಾಯಕ. ಕಾಯಿಗಳು ಸಾಧಾರಣ ದೊಡ್ಡವಿರುತ್ತವೆ.
೨. ಜಿಕೆವಿಕೆ–೧: ಇದು ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆ. ಬೇಗ ಕೊಯ್ಲಿಗೆ ಬರುವ ಅಧಿಕ ಇಳುವರಿದಾಯಕ ತಳಿ. ಕಾಯಿಗಳು ಸಾಧಾರಣ ದೊಡ್ಡವಿದ್ದು ತಲಾ ೧.೫ ಯಿಂದ ೨.೦ ಕಿ.ಗ್ರಾಂ ತೂಕ ಇರುತ್ತವೆ.
ಇವುಗಳ ಜೊತೆಗೆ ಕೆಲವೊಂದು ಸ್ಥಳೀಯ ತಳಿಗಳೂ ಸಹ ಬೇಸಾಯದಲ್ಲಿ ಕಂಡುಬರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತುವುದು : ೨.೫-೩.೦ ಮೀಟರ್ ಉದ್ದ, ೧.೨ ಮೀಟರ್ ಅಗಲ ಇರುವಂತೆ ಪಾತಿಗಳನ್ನು ಸಿದ್ಧಗೊಳಿಸಿ, ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಹಾಗೂ ಪೂರ್ಣಪ್ರಮಾಣದ ರಂಜಕಾಂಶದ ರಾಸಾಯನಿಕ ಗೊಬ್ಬರಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಬೀಜವನ್ನು ಒಂದು ರಾತ್ರಿ ನೀರಿನಲ್ಲಿ ನೆನೆಸಿಟ್ಟರೆ ಬೇಗ ಮೂಳೆಯುತ್ತವೆ. ಪ್ರತಿ ಪಾತಿಯಲ್ಲಿ ೩-೪ ಬೀಜ ಊರಿದರೆ ಸಾಕು. ಹೆಕ್ಟೇರಿಗೆ ೫ ಕಿ.ಗ್ರಾಂ ಬೀಜ ಬೇಕಾಗುತ್ತವೆ. ಸುಮಾರು ೫-೬ ದಿನಗಳಲ್ಲಿ ಬೀಜ ಮೊಳೆಯುತ್ತವೆ. ಬಿತ್ತುವ ಮುಂಚೆ ಬೀಜೋಪಚಾರ ಅನುಸರಿಸುವುದು ಉತ್ತಮ; ಒಂದು ಕಿ.ಗ್ರಾಂ ಬೀಜಕ್ಕೆ ೨ ಗ್ರಾಂ ಸೆರಸಾನ್ ಬೆರೆಸಬೇಕು.
ಗೊಬ್ಬರ : ಹೆಕ್ಟೇರಿಗೆ ೧೨.೫ ಟನ್ ತಿಪ್ಪೆಗೊಬ್ಬರ, ೫೦ ಕಿ.ಗ್ರಾಂ ಸಾರಜನಕ ಹಾಗೂ ೫೦ ಕಿ.ಗ್ರಾಂ ರಂಜಕಾಂಶಗಳನ್ನು ಶಿಫಾರಸ್ಸು ಮಾಡಿದೆ. ತಿಪ್ಪೆಗೊಬ್ಬರ ಚೆನ್ನಾಗಿ ಕೊಳೆತಿರಬೇಕು.
ನೀರಾವರಿ : ಮಳೆ ಇಲ್ಲದ ದಿನಗಳಲ್ಲಿಹೆಚ್ಚು ನೀರು ಬೇಕಾಗುತ್ತದೆ. ಬೇಸಿಗೆಯಲ್ಲಿ ೩-೪ ದಿನಗಳಿಗೆ ಒಮ್ಮೆ ಮತ್ತು ಇತರ ಕಾಲಗಳಲ್ಲಿ ವಾರಕ್ಕೊಮ್ಮೆ ನೀರು ಕೊಟ್ಟರೆ ಸಾಕು. ಹಾಯಿಸಿದ ನೀರು ಗಿಡಗಳ ಕಾಂಡವನ್ನು ತಾಕದಂತೆ ಅವುಗಳ ಬುಡದ ಸುತ್ತ ಸ್ವಲ್ಪ ಮಣ್ಣನ್ನು ಏರಿಸುವುದು ಒಳ್ಳೆಯದು.
ಅಂತರ ಬೇಸಾಯ : ಬಿತ್ತನೆಯಾದ ಸುಮಾರು ನಾಲ್ಕುವಾರಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಟ್ಟು ಗಿಡಗಳ ಬುಡಕ್ಕೆ ಮಣ್ಣು ಏರಿಸಬೇಕು. ಪ್ರತಿ ಬಳ್ಳಿಗೆ ೩ ರಿಂದ ೪ ಕಾಯಿಗಳನ್ನು ಬಿಟ್ಟು ಉಳಿದವುಗಳನ್ನು ಹೀಚುಗಳಿದ್ದಾಗಲೇ ಕಿತ್ತು ಹಾಕಿದರೆ ದೊಡ್ಡ ಗಾತ್ರದ ಕಾಯಿ ಸಾಧ್ಯ.
ಅದೇ ರೀತಿ ಹಂಬುಗಳ ತುದಿಭಾಗವನ್ನು ಚಿವುಟಿಹಾಕಬಹುದು.
ಕೊಯ್ಲು ಮತ್ತು ಇಳುವರಿ : ಕಾಯಿಗಳು ಪೂರ್ಣಬಲಿತ ನಂತರವೇ ಕೊಯ್ಲು ಮಾಡಬೇಕು. ಸ್ವಲ್ಪ ಭಾಗ ತೊಟ್ಟು ಇರುವಂತೆ ಎಚ್ಚರಿಕೆಯಿಂದ ಕೊಯ್ಲು ಮಾಡಿ ಬಿದಿರಿನ ಬುಟ್ಟಿಗಳಲ್ಲಿಟ್ಟು ಸಾಗಿಸಬೇಕು. ತಂಪು ಹೊತ್ತಿನಲ್ಲಲ್ಲಿ ಕೊಯ್ಲು ಮಾಡಿದರೆ ಕಾಯಿಗಳು ಬಿಸಿಯೇರುವುದಿಲ್ಲ. ಕೊಯ್ಲು ಮೂರು ನಾಲ್ಕು ಸುತ್ತುಗಳಲ್ಲಿ ಮುಗಿಯುತ್ತದೆ. ಬೆಳೆ ಚೆನ್ನಾಗಿ ಫಲಿಸಿದರೆ ಹೆಕ್ಟೇರಿಗೆ ೨೫ ಟನ್ ಇಳುವರಿ ಸಾಧ್ಯ.
ಕೀಟ ಮತ್ತು ರೋಗಗಳು : ಈ ಬೆಳೆಗೆ ಹಾನಿಯುಂಟುಮಾಡುವ ಕೀಟಗಳಲ್ಲಿ ಸಸ್ಯಹೇನು, ಕುಂಬಳದ ದುಂಬಿ ಮತ್ತು ಹಣ್ಣಿನ ನೊಣ ಹಾಗು ರೋಗಗಳಲ್ಲಿ ಚಿಬ್ಬುರೋಗ, ಬೂದಿರೋಗ ಮತ್ತು ನಂಜು ಮುಖ್ಯವಾದುವು. ಕೀಟ ಮತ್ತು ರೋಗಗಳ ಹತೋಟಿ ಕಲ್ಲಂಗಡಿ ಹಣ್ಣಿನ ಬೆಳೆಯಲ್ಲಿದ್ದಂತೆ. ನಂಜು ಪೀಡಿತ ಬಳ್ಳಿಗಳಲ್ಲಿನ ಎಲೆಗಳು ವಿಕಾರಗೊಳ್ಳುತ್ತವೆ. ಅಂತಹ ಗಿಡಗಳ ಬೆಳವಣಿಗೆ ಕುಂಠಿತಗೊಳ್ಳುತ್ತದೆ. ಸಸ್ಯಹೇನು, ಬಿಳಿನೋಣ ಮುಂತಾದುವು ನಂಜು ರೋಗಾಣುಗಳನ್ನು ಒಂದು ಗಿಡದಿಂದ ಮತ್ತೊಂದು ಗಿಡಕ್ಕೆ ಹರಡುತ್ತವೆ. ರೋಗಪೀಡಿತ ಗಿಡಗಳನ್ನು ಬೇರುಸಹಿತ ಕಿತ್ತು ನಾಶಗೊಳಿಸಬೇಕು ಹಾಗೂ ಕೀಟಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬೇಕು.
ಬೀಜೋತ್ಪಾದನೆ : ಬೂದುಗುಂಬಳ ಪರಕೀಯ ಪರಾಗಸ್ಪರ್ಶದ ಬೆಳೆ. ಹೆಕ್ಟೇರಿಗೆ ೫೦೦ ಕಿ.ಗ್ರಾಂ ಬೀಜ  ಸಿಗುತ್ತವೆ.
* * *
ಸೋರೆ
ಸೋರೆಯ ಎಳೆಯ ಕಾಯಿಗಳು ಪೌಷ್ಟಿಕವಿರುತ್ತವೆ. ಬಲಿತು ಹಣ್ಣಾದ ಕಾಯಿಗಳು ಸಂಪೂರ್ಣವಾಗಿ ಒಣಗಿದಾಗ ಒಳಗಡೆ ಟೊಳ್ಳು ಏರ್ಪಟ್ಟು ತೂಕದಲ್ಲಿ ಹಗುರವಾಗುತ್ತವೆ. ಗ್ರಾಮಾಂತರಪ್ರದೇಶಗಳಲ್ಲಿ ಈಜು ಕಲಿಯುವವರು ಸೋರೆಬುರುಡೆಗಳನ್ನು ನಡುವಿಗೆ ಕಟ್ಟಿಕೊಳ್ಳುವುದು ಸಾಮಾನ್ಯ ದೃಶ್ಯ. ಸೋರೆ ಬುರುಡೆಗಳಿಂದ ತಂಬೂರಿ ಮುಂತಾಗಿ ತಯಾರಿಸುತ್ತಾರೆ ಕೆಲವರು ಕುಡಿಯುವ ನೀರನ್ನು ಈ ಬುರುಡೆಗಳಲ್ಲಿ ತುಂಬಿಸುವುದುಂಟು. ಎಳೆಯಕಾಯಿಗಳನ್ನು ಸಾರು, ಪಲ್ಯ, ಸಾಗು, ಸಿಹಿ ಪದಾರ್ಥ ತಯಾರಿಕೆಗೆ ಬಳಸುತ್ತಾರೆ.
ಪೌಷ್ಟಿಕ ಗುಣಗಳು :

ಔಷಧೀಯ ಗುಣಗಳು : ಸೋರೆಯಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಸ್ವಲ್ಪ ಮಟ್ಟಿಗೆ ಶೈತ್ಯಕಾರಕ.
ಉಗಮ ಮತ್ತು ಹಂಚಿಕೆ: ಸೋರೆಯ ತವರೂರು ಬಗ್ಗೆ ಖಚಿತವಾಗಿ ತಿಳಿದು ಬಂದಿಲ್ಲ. ಇದರ ಬೇಸಾಯ ಹೆಚ್ಚಾಗಿ ಉಷ್ಣ ಹಾಗೂ ಸಮಶೀತೋಷ್ಣ ವಲಯಗಳ ಪ್ರದೇಶಗಳಲ್ಲಿ ಕಂಡುಬರುತ್ತದೆ. ಭಾರತದ ಎಲ್ಲಾ ಕಡೆ ಇದರ ಬೇಸಾಯ ಮತ್ತು ಬಳಕೆ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಸೋರೆ ಕುಕುರ್ಬಿಟೇಸೀ ಕುಟುಂಬಕ್ಕೇ ಸೇರಿದ ವಾರ್ಷಿಕ ಬಳ್ಳಿ. ಬಳ್ಳಿಯ ಹಂಬುಗಳು ಮೇಲಕ್ಕೆ ಏರಲು ಅಥವಾ ಹಬ್ಬಲು ಆಸರೆ ಬೇಕು. ಬಳ್ಳಿಭಾಗಗಳು ಬಿಳಿ ಹಸಿರುಬಣ್ಣವಿದ್ದು ಮೇಲೆಲ್ಲಾ ನಯವಾದ ತುಪ್ಪುಳದ ಹೊದಿಕೆಯಿಂದ ಕೂಡಿರುತ್ತವೆ. ಎಲೆಗಳು ಸರಳ; ಹೃದಯಾಕಾರ. ಅಂಚು ಸಾಮಾನ್ಯವಾಗಿ ಒಡೆದಿರುವುದಿಲ್ಲ. ಹಸಿರು ಬಣ್ಣ, ಹೂವು ಉದ್ದ, ತೊಟ್ಟುಗಳ ತುದಿಯಲ್ಲಿ, ದಳಗಳು ಬಿಳಿ, ಕಾಯಿಗಳ ಆಕಾರ ಮತ್ತು ಗಾತ್ರಗಳಲ್ಲಿ ಬಹಳಷ್ಟು ವ್ಯತ್ಯಾಸ, ಕೆಲವು ಗುಂಡಗೆ, ಕೆಲವು ಉದ್ದ ದುಂಡಾಗಿರುತ್ತವೆ, ಕೆಲವು ಅದುಮಿದಂತೆ ಚಪ್ಪಟೆ, ಬಣ್ಣ ಬಿಳಿ ಹಸುರು, ಬಲಿತಂತೆಲ್ಲಾ ಒಳಗೆ ಟೊಳ್ಳು ಏರ್ಪಟ್ಟು, ತೂಕದಲ್ಲಿ ಹಗುರಗೊಳ್ಳುತ್ತವೆ. ಪೂರ್ಣಬಲಿತು ಒಣಗಿದಾಗ ಅಲುಗಾಡಿಸಿದರೆ ಬೀಜಗಳಿಂದ ಶಬ್ದ ಹೊರಡುವುದು, ಬೀಜ ಉದ್ದ, ಹಲ್ಲಿನಂತೆ, ಮಾಸಲು ಕಂದು ಬಣ್ಣ.
ಬೀಜ ಬಿತ್ತಿದಾಗ, ತಾಯಿ ಬೇರು ಮಣ್ಣಿನಲ್ಲಿ ಆಳವಾಗಿ ಇಳಿಯುತ್ತದೆ. ಕವಲು ಬೇರುಗಳು ಸುತ್ತ ಹರಿಡಿರುತ್ತವೆ.
ಹವಾಗುಣ : ಸೋರೆಯ ಬೇಸಾಯಕ್ಕೆ ಉಷ್ಣ ಹಾಗೂ ಸಮಶೀತೋಷ್ಣ ಹವೆ ಒಪ್ಪುತ್ತದೆ. ದಿನದಲ್ಲಿ ದೀರ್ಘಕಾಲ ಬೆಳಕು ಮತ್ತು ಬೇಸಿಗೆಯ ಉಷ್ಣತೆಗಳು ಇರುವ ಸಂದರ್ಭಗಳಲ್ಲಿ ಗಂಡು ಹೂವು ಅಧಿಕ ಸಂಖ್ಯೆಯಲ್ಲಿ ಮೂಡುತ್ತವೆ. ಬಹಳಷ್ಟು ಶೈತ್ಯ ಹವೆ ಇದ್ದರೆ ಬೆಳೆ ಚೆನ್ನಾಗಿ ಫಲಿಸುವುದಿಲ್ಲ. ಬೇಸಾಯವನ್ನು ಜೂನ್-ಜುಲೈ, ಅಕ್ಟೋಬರ್-ನವೆಂಬರ್ ಹಾಗೂ ಫೆಬ್ರುವರಿ-ಮಾರ್ಚ್‌ತಿಂಗಳುಗಳಲ್ಲಿ ಹೆಚ್ಚು ಲಾಭದಾಯಕವಾಗಿ ಕೈಗೊಳ್ಳಬಹುದು. ಪ್ರತಿಕೂಲ ಪರಿಸ್ಥಿತಿಗಳಲ್ಲಿ ಹೂವು ಉದುರುತ್ತವೆ ಹಾಗೂ ಪರಾಗಸ್ಪರ್ಶಗೈಯ್ಯುವ ಕೀಟಗಳ ಹಾರಾಟ ಕುಂಠಿತಗೊಳ್ಳುತ್ತದೆ.
ಭೂಗುಣ : ಸೋರೆಯ ಎಲ್ಲಾ ತೆರನಾದ ಮಣ್ಣುಗಳಲ್ಲಿ ಬೆಳೆಯಬಹುದಾದರೂ ನೀರು ಬಸಿಯುವ ಮರಳು ಮೀಶ್ರಿತ ಗೋಡು ಮಣ್ಣಿನ ಭೂಮಿಯಾದರೆ ಅತ್ಯಂತ ಸೂಕ್ತ.
ತಳಿಗಳು :
೧. ಪೂಸಾಸಮ್ಮರ್ ಪ್ರಾಲಿಫಿಕ್ ಲಾಂಗ್: ಭಾರತೀಯ ಕೃಷಿ ಸಂಶೋಧನಾ ಕೇಂದ್ರದ ಕೊಡುಗೆ. ಕಾಯಿ ಸುಮಾರು ೪೦-೫೦ ಸೆಂ.ಮೀ. ಉದ್ದ, ೨೦ ರಿಂದ ೨೫ ಸೆಂ.ಮೀ. ದಪ್ಪ, ಕಾಯಿಗಳು ಹಳದಿ ಹಸಿರು ಬಣ್ಣ. ಈ ತಳಿ ವಸಂತ ಋತು ಮತ್ತು ಬೇಸಿಗೆಗಳಿಗೆ ಬಹುವಾಗಿ ಒಪ್ಪುತ್ತದೆ. ಫಸಲು ಸಾಧಾರಣ; ಹೆಕ್ಟೇರಿಗೆ ೧೨ ಟನ್ ಇಳುವರಿ ಖಚಿತ.
೨. ಪೂಸಾಪ್ರಾಲಿಫಿಕ್ ರೌಂಡ್: ಭಾರತೀಯ ಕೃಷಿ ಸಂಶೋಧನಾ ಕೇಂದ್ರದ ಕೊಡುಗೆ. ಕಾಯಿಗಳು ದುಂಡಗೆ, ಬಿಡಿಕಾಯಿಗಳು ೧೫ ರಿಂದ ೧೮ ಸೆಂ.ಮೀ ಅಡ್ಡಗಲ; ವಸಂತ ಋತು ಮತ್ತು ಬೇಸಿಗೆಗಳಿಗೆ ಬಹುವಾಗಿ ಒಪ್ಪುವ ತಳಿ.
೩. ಅರ್ಕಾಬಹಾರ್: ಹೆಸರಘಟ್ಟದಲ್ಲಿನ ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆಯ ಕೊಡುಗೆ. ಕಾಯಿಗಳು ನೆಟ್ಟಗೆ, ಸಾಧಾರಣ ದೊಡ್ಡವು, ಬಿಡಿಕಾಯಿಗಳು ಸುಮಾರು ೪೫ ಸೆಂ.ಮೀ. ಉದ್ದ ಮತ್ತು ೨೬ ಸೆಂ.ಮೀ ದಪ್ಪ, ಒಂದು ಕಿ.ಗ್ರಾಂ. ನಷ್ಟು ತೂಕ. ತಿಳಿ ಹಸಿರು ಬಣ್ಣ, ತಿರುಳು ಮೃದು, ಬಿಳಿ. ತಿನ್ನಲು ರುಚಿಕರ, ಬಿತ್ತನೆ ಮಾಡಿದ ಸುಮಾರು ೧೨೦ ದಿನಗಳಲ್ಲಿ ಕೊಯ್ಲು ಪ್ರಾರಂಭ, ಅಧಿಕ ಇಳುವರಿದಾಯಕ ತಳಿ; ಹೆಕ್ಟೇರಿಗೆ ೪೦ ರಿಂದ ೪೫ ಟನ್‌ವರೆಗೆ ಸಾಧ್ಯ.
೩. ಪೊಸಾಮೇಘದೂತ್: ಪೂಸಾಸಮ್ಮರ್ ಪ್ರಾಲಿಫಿಕ್ ಲಾಂಗ್ ಮತ್ತು ಸೆಲೆಕ್ಷನ್-೨ ಗಳ ಸಂಕರಣದ ಮಿಶ್ರ ತಳಿ. ಕಾಯಿಗಳು ಉದ್ದ, ತಿಳಿ ಹಸಿರು ಬಣ್ಣ, ಹೆಕ್ಟೇರಿಗೆ ಸುಮಾರು ೨೬ ಟನ್ನುಗಳವರೆಗೆ ಪಸಲು.
೫. ಪೂಸಾಮಂಜರಿ: ಮೀಶ್ರ ತಳಿ; ಪೂಸಾಸಮ್ಮರ್ ಪ್ರಾಲಿಫಿಕ್ ರೌಂಡ್ ಮತ್ತು ಸೆಲೆಕ್ಷನ್-೧೧ಗಳ ಸಂಕರಣ ಕಾಯಿ ಗುಂಡಗೆ, ಬಿಳಿ ಹಸಿರು ಬಣ್ಣ, ಹೆಕ್ಟೇರಿಗೆ ಸುಮಾರು  ೨೫ ಟನ್ನುಗಳಷ್ಟು ಪಸಲು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ: ಸಾಲುಗಳ ನಡುವೆ ೧.೮ ಮೀಟರ್ ಹಾಗೂ ಸಸಿಗಳ ನಡುವೆ ೯೦ ಸೆಂ.ಮೀ ಇರುವಂತೆ ಪಾತಿಗಳನ್ನು ಸಿದ್ದಗೊಳಿಸಿ ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ ಹಾಗೂ ರಾಸಾಯನಿಕ ಗೊಬ್ಬರಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಬಿತ್ತುವ ಮುಂಚೆ ಸೆರಸಾನ್ ಔಷಧಿ ಬೆರೆಸಿ ಬೀಜೋಪಚಾರ ಮಾಡುವುದು ಒಳ್ಳೆಯದು. ಪ್ರತಿ ಪಾತಿಯಲ್ಲಿ ೩-೪ಬೀಜ ಬಿತ್ತಬೇಕು. ಬಿತ್ತುವ ಆಳ ಹೆಚ್ಚೆಂದರೆ ೧ ಸೆಂ.ಮೀ. ಮಣ್ಣು ಸಾಕಷ್ಟು ಹಸಿಯಾಗಿಲ್ಲದಿದ್ದರೆ ತೆಳ್ಳಗೆ ನೀರು ಕೊಡಬೇಕು. ಬೀಜ ಸುಮಾರು ೪-೫ ದಿನಗಳಲ್ಲಿ ಮೊಳೆಯುತ್ತವೆ.
ಗೊಬ್ಬರ : ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ, ೫೦ ಕಿ.ಗ್ರಾಂ ಸಾರಜನಕ, ೫೦ ಕಿ.ಗ್ರಾಂ ರಂಜಕ ಮತ್ತು ೩೮ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಕೊಡಬೇಕು.
ನೀರಾವರಿ : ಹವಾ ಮತ್ತು ಭೂಗುಣಗಳನ್ನುಸರಿಸಿ ೪ರಿಂದ ೬ ದಿನಗಳಿಗೊಮ್ಮೆ ನೀರು ಕೊಟ್ಟರೆ ಸಾಕು.
ಬಳ್ಳಿಗಳಿಗೆ ಆಧಾರ ಕೊಡುವುದು: ಬಳ್ಳಿಗಳನ್ನು ನೆಲದ ಮೇಲೆ ಹರಡಲು ಬಿಟ್ಟರೆ ಅವು ಮಣ್ಣಿಗೆ ಸೋಕಿ ಕೆಡುವ ಸಾಧ್ಯತೆ ಇರುತ್ತದೆ. ಹಾಗೆ ವಿಡುವ ಬದಲಾಗಿ ಸುಮಾರು ೧.೮ ಮೀಟರ್ ಎತ್ತರದಲ್ಲಿ ತೋಟದ ಅಗಲಕ್ಕೆ ತಂತಿಯ ಬಲೆ ಹರಡಿ ಚಪ್ಪರ ನಿರ್ಮಿಸಿದರೆ ಕಾಯಿಗಳು ನೆಲದ ಕಡೆಗೆ ಇಳಿಬಿದ್ದು ನೋಡಲು ಚೆನ್ನಾಗಿರುತ್ತವೆ.ಪಾತಿಗಳಲ್ಲಿ ಕೆಲಸ ಮಾಡಲು ಹಾಗೂ ಇತರ ಕೆಲಸಗಳಿಗೆ ಅಡ್ಡಿಯಾಗುವುದಿಲ್ಲ. ಕೆಲವರು ಮನೆಗಳ ಮೇಲೂ ಸಹ ಹಬ್ಬಿಸುವುದುಂಟು.
ಅಂತರ ಬೇಸಾಯ : ಅಂತರ ಬೇಸಾಯ ಹಗುರವಾಗಿದ್ದರೆ ಉತ್ತಮ. ಬಳ್ಳಿಗಳಲ್ಲಿ ಹೂಬಿಟ್ಟು ಕಾಯಿ ಕಚ್ಚಲು ಪ್ರಾರಂಭವಾದ ನಂತರ ಕಳೆಗಳ ಹಾವಳಿ ಇರುವುದಿಲ್ಲ.
ಚೋದಕ ಗಳ ಬಳಕೆ: ಸೋರೆಯಲ್ಲೂ ಸಹ ಅಧಿಕ ಪ್ರಮಾಣದ ಗಂಡು ಹೂವು ಬಿಡುತ್ತವೆ. ಹೆಚ್ಚಿನ ಸಂಖ್ಯೆಯ ಹೆಣ್ಣು ಹೂವು ಬಿಡುವಂತೆ ಮಾಡಲು ೫೦ ರಿಂದ ೧೦೦ ಪಿಪಿಎಂ ಸಾಮರ್ಥ್ಯದ ಮ್ಯಾಲೆಯಿಕ್ ಹೈಡ್ರಜೆಡ್ ಅಥವಾ ೫-೧೦ ಪಿಪಿಎಂ ಜಿಬ್ಬೆರಲ್ಲಿಕ್ ಆಮ್ಲ ಇಲ್ಲವೇ ೧೦೦ ಪಿಪಿಎಂ ಸಾಮರ್ಥ್ಯದ ನ್ಯಾಫ್ತಲಿನ್ ಅಸೆಟಿಕ್ ಆಮ್ಲವನ್ನು ದ್ರಾವಣ ರೂಪದಲ್ಲಿ ಸಸಿಗಳಲ್ಲಿ ಎರಡು ಎಲೆಗಳಿರುವಾಗ ಒಮ್ಮೆ ಮತ್ತು ಒಂದು ವಾರದ ನಂತರ ಮತ್ತೊಮ್ಮೆ ಸಿಂಪಡಿಸುಬಹುದು.
ಇಳುವರಿ : ಕಾಯಿಗಳು ಸ್ವಲ್ಪ ಎಳಸಾಗಿರುವಾಗಲೇ ಕಿತ್ತು ಮಾರಾಟ ಮಾಡಿದರೆ ಒಳ್ಳೆಯ ಬೆಲೆ ಸಿಗುತ್ತದೆ. ಕಾಯಿಗಳ ಮೇಲೆ ಉಗುರಿನ ಮೊನೆಯಿಂದ ಚುಚ್ಚಿದರೆ ಅದು ಸುಲಭವಾಗಿ ಇಳಿಬೀಳುತ್ತದೆ. ಬೆಳೆ ಚೆನ್ನಾಗಿ ಫಲಿಸಿದರೆ ಹೆಕ್ಟೇರಿಗೆ ೨೦-೨೫ ಟನ್ ಇಳುವರಿ ಸಾಧ್ಯ.
ಕೀಟ ಮತ್ತು ರೋಗಗಳು :
೧. ಕುಂಬಳದ ಕೆಂಪು ದುಂಬಿ: ಈ ಕೀಟಗಳು ಎಲೆ, ಹೂವು ಮತ್ತು ಚಿಗುರುಗಳನ್ನು ತಿಂದು ಹಾಳು ಮಾಡುತ್ತವೆ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬೇಕು. ಬೀಜ ಬಿತ್ತಿದ ಎರಡು ವಾರಗಳ ನಂತರ ಈ ಕೀಟ ನಾಶಕವನ್ನು ಸಿಂಪಡಿಸುವುದು ಒಳ್ಳೆಯದು. ಹೆಕ್ಟೇರಿಗೆ ಸುಮಾರು ೩೬೦ ಲೀಟರ್ ದ್ರಾವಣ ಬೇಕಾಗುತ್ತದೆ.
೨. ಚಿಬ್ಬುರೋಗ: ಇದು ಶಿಲೀಂಧ್ರರೋಗ. ಮೋಡ ಕವಿದ ದಿನಗಳಲ್ಲಿ ಇದರ ಹಾವಳಿ ಜಾಸ್ತಿ. ಸಸ್ಯಭಾಗಗಳಲ್ಲಿಕಲೆಗಳುಂಟಾಗಿ ಅನಂತರ ಅವು ಕುಸಿದು ಇಳಿಬೀಳುತ್ತವೆ. ಎಲೆ ಮತ್ತು ಹೂಗಳಲ್ಲಿ ತೂತುಗಳಾಗುತ್ತವೆ. ಅಂತಹ ಭಾಗಗಳು ನೋಡಲು ವಿಕಾರವಾಗಿರುತ್ತವೆ. ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಗ್ರಾಂ. ಮ್ಯಾಂಕೊಜೆಬ್ ಬೆರೆಸಿ ಸಿಂಪಡಿಸಬಹುದು. ವಾರಕ್ಕೊಮ್ಮೆ ಎರಡು ಸಾರಿ ಸಿಂಪಡಿಸಿದರೆ ಸಾಕು.
೩. ಬೂದಿ ರೋಗ: ಇದೂ ಸಹ ಶಿಲೀಂಧ್ರರೋಗವೇ. ಎಲೆಗಳ ಎರಡೂ ಪಾರ್ಶ್ವಗಳಲ್ಲಿ ಬೂದಿಯಂತಹ ಧೂಳು ಕುಳಿತಿರುತ್ತದೆ. ಕೆಲವೇ ದಿನಗಳಲ್ಲಿ ಅಂತಹ ಎಲೆಗಳು ನಿಸ್ತೇಜಗೊಂಡು, ಒಣಗಿ ಸಾಯುತ್ತವೆ, ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ದಿನಕಾಪ್ ಬೆರೆಸಿ ಎರಡು ಮೂರು ವಾರಗಳಿಗೊಮ್ಮೆ ಸಿಂಪಡಿಸಬೇಕು. ಹೆಕ್ಟೇರಿಗೆ ಸುಮಾರು ೭೦೦ ಲೀಟರ್ ದ್ರಾವಣ ಬೇಕಾಗುತ್ತದೆ.
ಬೀಜೋತ್ಪಾದನೆ : ಸೋರೆ ಅನ್ಯ ಪರಾಗಸ್ಪರ್ಶದ ಬೆಳೆ. ಕಾಯಿಗಳು ಬಳ್ಳಿಗಳಲ್ಲಿಯೇ ಪೂರ್ಣಬಲಿತು ಹಣ್ಣಾಗಬೇಕು. ಬೀಜೋತ್ಪಾದನೆಗೆ ಒಳ್ಳೆಯ ಕಾಯಿಗಳನ್ನು ಮಾತ್ರವೇ ಆರಿಸಿ ತೆಗೆಯಬೇಕು. ಒಣಗಿದ ಬುರುಡೆಗಳನ್ನು ಒಡೆದು ಬೀಜವನ್ನು ಹೊರತೆಗೆದು ಗಟ್ಟಿಬೀಜವನ್ನು ಮಾತ್ರವೇ ಆರಿಸಿಕೊಳ್ಳಬೇಕು. ಅವುಗಳನ್ನು ಚೆನ್ನಾಗಿ ಒಣಗಿಸಿ ಅನಂತರ ದಾಸ್ತಾನು ಮಾಡುವುದು ಅಗತ್ಯ. ಬೀಜಗಳಲ್ಲಿನ ತೇವಾಂಶ ಶೇಕಡಾ ೬ರಿಂದ ೮ ರಷ್ಟಿದ್ದರೆ ಸಾಕು.
ಬೀಜ ಸುಮಾರು ೪-೫ ವರ್ಷಗಳವರೆಗೆ ಜೀವಂತವಾಗಿರುತ್ತವೆ.
* * *
ಪಡವಲ
ಪಡವಲಕಾಯಿ ಹಾವಿನಂತೆ ಉದ್ದನಾಗಿರುತ್ತದೆ. ಪಡವಲ ಹಣ ತರುವಂತಹ ಬೆಳೆ. ಇದನ್ನು ವಾಣಿಜ್ಯವಾಗಿ, ವ್ಯಾಪಕವಾಗಿ ಬೆಳೆದು ಲಾಭ ಹೊಂದುವುದುಂಟು. ಇದರ ಕಾಯಿ ಉತ್ತಮ ತರಕಾರಿ.
ಪೌಷ್ಟಿಕ ಗುಣಗಳು: ಪಡವಲಕಾಯಿ ಪೌಷ್ಟಿಕ ಕಾಯಿಯಾಗಿವೆ. ಅವುಗಳಲ್ಲಿ ಶರೀರಕ್ಕೆ ಅಗತ್ಯವಿರುವ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ವಸ್ತುಗಳು ಹಾಗೂ ಜೀವಸತ್ವಗಳು ಸಾಕಷ್ಟಿರುತ್ತವೆ.
೧೦೦ ಗ್ರಾಂ ಪಡವಲಕಾಯಿಯಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	೯೪.೬ ಗ್ರಾಂ

	ಶರ್ಕರಪಿಷ್ಟ
	೩.೩ ಗ್ರಾಂ

	ಪ್ರೊಟೀನ್
	೦.೫ ಗ್ರಾಂ

	ಕೊಬ್ಬು
	೦.೩ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೦.೬ ಗ್ರಾಂ

	ರಂಜಕ
	೨೦ ಮಿ.ಗ್ರಾಂ

	ಕ್ಯಾಲ್ಸಿಯಂ
	೫೦ ಮಿ.ಗ್ರಾಂ

	ಪೊಟ್ಯಾಷ್
	೩೪

	’ಎ’ ಜೀವಸತ್ವ
	೧೬೦

	ರೈಬೋಪ್ಲೇವಿನ್
	೦.೦೬ ಮಿ.ಗ್ರಾಂ

	ಥಯಮಿನ್
	೦.೦೪ ಗ್ರಾಂ

	’ಸಿ’ ಜೀವಸತ್ವ
	೨ ಮಿ.ಗ್ರಾಂ

	ಆಕ್ಸಾಲಿಕ್ ಆಮ್ಲ
	೧ ಮಿ.ಗ್ರಾಂ

	ಕಬ್ಬಿಣ
	೧.೧ ಮಿ.ಗ್ರಾಂ


ಔಷಧೀಯ ಗುಣಗಳು : ಇದರ ಸೇವನೆಯಿಂದ ಹಲವಾರು ಲಾಭಗಳಿವೆ. ಸ್ಥೂಲ ಶೀರರ ಇರುವವರು ಇದನ್ನು ಯಥೇಚ್ಛವಾಗಿ ಬಳಸಬೇಕು. ಇದರಲ್ಲಿ ಶೈತ್ಯಕಾರಕ ಗುಣಗಳಿವೆ ಹಾಗಾಗಿ ಶರೀರಕ್ಕೆ ತಂಪನ್ನುಂಟು ಮಾಡುತ್ತದೆ. ಬಲಹೀನತೆಯಿಂದ ನರಳುವವರು ಇದನ್ನು ಹೆಚ್ಚಾಗಿ ಸೇವಿಸಬೇಕು. ಇದರ ಎಲೆಗಳ ರಸ ಮತ್ತು ಅರಿಶಿನಗಳನ್ನು ಮಿಶ್ರ ಮಾಡಿ ಮೈಗೆ ಹಚ್ಚಿಕೊಂಡರೆ ಕಡಿತ ದೂರಗೊಳ್ಳುತ್ತದೆ. ಇದರ ಬೀಜ ಮತ್ತು ಬೇರುಗಳಲ್ಲಿ ಸಹ ಔಷಧೀಯ ಗುಣಗಳಿವೆ.
ಉಗಮ ಮತ್ತು ಹಂಚಿಕೆ : ಪಡವಲ ನಮ್ಮ ದೇಶದ್ದೇ; ಕೆಲವರ ಅಭಿಪ್ರಾಯದಲ್ಲಿ ಮಲೇಷ್ಯಾ ಸಹ ಇದರ ತವರೂರು ಆಗಿದೆ. ಈಗ ಜಗತ್ತಿನ ಹಲವಾರು ಕಡೆ ಇದರ ಬಳಕೆ ಇದೆ. ಭಾರತದಲ್ಲಿ ಎಲ್ಲಾ ಕಡೆ ಇದನ್ನು ಬೆಳೆಸಿ, ಬಳಸುತ್ತಾರೆ.
ಸಸ್ಯ ವರ್ಣನೆ : ಪಡವಲ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ಬಳ್ಳಿ ಸಸ್ಯ. ಆಸರೆ ಇದ್ದರೆ ಮೇಲಕ್ಕೇರಬಲ್ಲದು, ಕಾಂಡ ಬಲಹೀನ, ಕವಲುಗಳು ಅನೇಕ. ಎಳಸಾಗಿರುವಾಗ ಹಸುರು ಬಣ್ಣವಿದ್ದು ಬಲಿತಂತೆಲ್ಲಾ ಕಂದು ಬಣ್ಣಕ್ಕೆ ಮಾರ್ಪಡುತ್ತದೆ. ಎಲೆಗಳಿಗೆ ಉದ್ದನಾದ ತೊಟ್ಟು ಇರುತ್ತದೆ. ಎಲೆಗಳು ಹಸ್ತದ ಆಕಾರವಿದ್ದು ಐದು ಮೂಲೆಗಳಿಂದ ಕೂಡಿರುತ್ತವೆ. ಅವುಗಳ ಬಣ್ಣ ಹಸುರು. ನುಲಿ ಬಳ್ಳಿಗಳು ಕವಲೊಡೆಯುತ್ತವೆ. ಹೂವು ಗೊಂಚಲುಗಳಲ್ಲಿ ಬಿಡುತ್ತವೆ. ಹೂದಳಗಳು ಬಹುವಾಗಿ ಒಡೆದಿದ್ದು ಆಕರ್ಷಕವಾಗಿರುತ್ತವೆ. ಬಣ್ಣ ಬಿಳುಪು, ಹೂವು ಏಕಲಿಂಗಿಗಳು. ಕಾಯಿ ಉದ್ದನಾಗಿ ದುಂಡಗಿದ್ದು ತುದಿಯತ್ತ ಚೂಪಾಗಿರುತ್ತವೆ. ಅವುಗಳ ಉದ್ದ ಮತ್ತು ದಪ್ಪಗಳಲ್ಲಿ ವ್ಯತ್ಯಾಸವಿರುತ್ತದೆ. ಕಾಯಿ ೩೦-೪೫ ಸೆಂ.ಮೀ. ಉದ್ದ ಹಾಗೂ ೫ ಸೆಂ.ಮೀ. ದಪ್ಪ. ಕೆಲವು ತಳಿಗಳು ೧ ರಿಂದ ೧.೫ ಮೀಟರ್ ಉದ್ದ ಹಾಗೂ ೭-೧೦ ಸೆಂ.ಮೀ. ದಪ್ಪ. ಕಾಯಿಗಳ ಬಣ್ಣದಲ್ಲಿಯೂ ಸಹ ವ್ಯತ್ಯಾಸ ಕಂಡುಬರುತ್ತದೆ. ಸಿಪ್ಪೆ ಬೆಳ್ಳಗಿದ್ದು ಹಸುರು ಪಟ್ಟಿಗಳಿರುತ್ತವೆ. ಪೂರ್ಣ ಹಣ್ಣಾದಾಗ ಹಳದಿ ಬಣ್ಣಕ್ಕೆ ಮಾರ್ಪಟ್ಟು, ಮೆತ್ತಗಾಗುತ್ತದೆ. ತಿರುಳು ರಸವತ್ತಾಗಿದ್ದು ಲೋಳೆ ಪದಾರ್ಥದಿಂದ ತುಂಬಿರುತ್ತದೆ. ಅದರಲ್ಲಿ ಬೀಜ ಹುದುಗಿರುತ್ತವೆ. ಬೀಜ ಮಾಸಲು ಬಿಳುಪು ಬಣ್ಣ, ಹಲ್ಲಿನಾಕಾರವಿರುತ್ತದೆ. ಅಂಚು ಕಚ್ಚುಗಳಿಂದ ಕೂಡಿದ್ದು ಬೀಜ ಸಿಪ್ಪೆ ಗಡುಸು.
ಹವಾಗುಣ : ಈ ಬೆಳಗೆ ಅಧಿಕ ಉಷ್ಣತೆ ಮತ್ತು ಆರ್ದ್ರತೆಗಳಿರುವ ಹವಾಗುಣ ಬೇಕು. ಮಳೆಗಾಲದಲ್ಲಿ ಫಸಲು ಹೆಚ್ಚಾಗಿರುತ್ತದೆಯಾದರೂ ರೋಗಗಳ ಬಾಧೆ ಜಾಸ್ತಿ. ಜೂನ್-ಜುಲೈನಲ್ಲಿ ಬಿತ್ತುವುದು ಸಾಮಾನ್ಯ.
ಭೂಗುಣ : ಇದಕ್ಕೆ ನೀರು ಬಸಿಯುವ ಮರಳು ಮಿಶ್ರಿತ ಗೋಡುಮಣ್ಣು ಅತ್ಯಂತ ಸೂಕ್ತವಿರುತ್ತದೆ. ಮಣ್ಣು ಫಲವತ್ತಾಗಿದ್ದರೆ ಲಾಭದಾಯಕ. ಮಣ್ಣಿನ ರಸಸಾರ ೭.೦ ಇರಬಹುದು.
ತಳಿಗಳು : ಈ ಬೆಳೆಯಲ್ಲಿ ತಳಿ ಅಭಿವೃದ್ಧಿ ಕಾರ್ಯ ಅಷ್ಟಾಗಿ ಆಗಿಲ್ಲ. ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯವು ಅಧಿಕ ಇಳುವರಿ ಕೊಡುವ ಹಾಗೂ ಉದ್ದ ಕಾಯಿಗಳಿಂದ ಕೂಡಿದ ತಳಿಯೊಂದನ್ನು ಉತ್ಪಾದಿಸಿ ಬೇಸಾಯಕ್ಕೆ ಬಿಡುಗಡೆ ಮಾಡಿದೆ. ಅಧಿಕ ಇಳುವರಿ ಕೊಡುವ ಹಾಗೂ ಉತ್ಕೃಷ್ಟ ಗುಣಗಳನ್ನು ಹೊಂದಿರುವ ತಳಿಗಳು ಬೇಕಾಗಿವೆ. ಅವುಗಳಲ್ಲಿ ಕೀಟ ಹಾಗೂ ರೋಗನಿರೋಧಕ ಸಾಮರ್ಥ್ಯವಿದ್ದರೆ ಇನ್ನೂ ಉತ್ತಮ.
ಪಡವಲದಲ್ಲಿ ಹೆಸರಿಸುವಂತಹ ತಳಿಗಳು ಕಡಿಮೆ. ಹಲವಾರು ಸ್ಥಳೀಯ ತಳಿಗಳು ಇವೆಯಾದರೂ ವಾಣಿಜ್ಯವಾಗಿ ಬೆಳೆಯುವುದಿಲ್ಲ. ವಾಣಿಜ್ಯವಾಗಿ ಬೆಳೆಯಲು ಹಾಗೂ ಅಧಿಕ ಉತ್ಪಾದನೆಗೆ ಸುಧಾರಿತ ತಳಿಗಳನ್ನೇ ಬಿತ್ತಿ ಬೆಳೆಯಬೇಕು.
ಸುಧಾರಿತ ತಳಿಗಳಲ್ಲಿ ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆಯಾದ ಸಿಓ-೧ ಪಡವಲ ತಳಿ ಬಹುಮುಖ್ಯವಾದುದು. ಇದು ಬಹುಬೇಗ ಸುಮಾರು ೯೦ ದಿನಗಳಲ್ಲಿ ಕೊಯ್ಲಿಗೆ ಬರುತ್ತದೆ. ಬಿಡಿಕಾಯಿಗಳು ಸುಮಾರು ೧.೫ ಮೀಟರ್ ಉದ್ದ, ೫೦೦ ರಿಂದ ೭೫೦ ಗ್ರಾಂ ತೂಕವಿರುತ್ತವೆ. ಬಣ್ಣ ಹಸುರು. ಉದ್ದಕ್ಕೆ ಬಿಳಿಪಟ್ಟೆಗಳಿರುತ್ತವೆ. ತಿರುಳು ಮೃದು, ತೆಳು ಹಸುರು, ಪ್ರತಿ ಬಳ್ಳಿ ೧೦ ರಿಂದ ೧೨ ಕಾಯಿಗಳನ್ನು (೪-೫ ಕಿ.ಗ್ರಾಂ) ಉತ್ಪಾದಿಸಬಲ್ಲದು. ಹೆಕ್ಟೇರಿಗೆ ೧೮ ಟನ್ನುಗಳಷ್ಟು ಅತ್ಯಧಿಕ ಇಳುವರಿ ಕೊಡಬಲ್ಲದು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ೧.೫-೨.೫ ಮೀಟರ್ ಅಂತರದಲ್ಲಿ ದಿಂಡು ಮತ್ತು ಕಾಲುವೆಗಳನ್ನು ಸಿದ್ಧಗೊಳಿಸಿ ಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣ ಪ್ರಮಾಣದ ರಂಜಕ ಹಾಗೂ ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಕಾಲುವೆಗಳಲ್ಲಿ ಹರಡಿ ಮಣ್ಣಿನಲ್ಲಿ ಮಿಶ್ರ ಮಾಡಬೇಕು. ಸಾಲಿನಲ್ಲಿ ೬೦ ರಿಂದ ೧೨೦ ಸೆಂ.ಮೀ. ಗೊಂದರಂತೆ ಆಳಕ್ಕೆ ಬಿತ್ತಬೇಕು. ಬಿತ್ತನೆಗೆ ಮೇ-ಜೂನ್ ಸೂಕ್ತ ಕಾಲ. ಹೆಕ್ಟೇರಿಗೆ ೫ ರಿಂದ ೬ ಕಿ.ಗ್ರಾಂ ಬೀಜ ಬೇಕಾಗುತ್ತದೆ. ಕೆಲವರು ಈ ಅಂತರದಲ್ಲಿ ಗುಂಡಗಿನ ಪಾತಿಗಳನ್ನು ಮಾಡಿ ತಲಾ ೨-೩ ಬೀಜ ಬಿತ್ತುವುದುಂಟು.
ಗೊಬ್ಬರ : ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ, ೫೦ ಕಿ.ಗ್ರಾಂ ಸಾರಜನಕ, ೫೦ ಕಿ.ಗ್ರಾಂ ರಂಜಕ ಮತ್ತು ೩೮ ಕಿ.ಗ್ರಾಂ ಪೊಟ್ಯಾಷ್ ರಸಗೊಬ್ಬರಗಳನ್ನು ಕೊಡಬೇಕು.
ನೀರಾವರಿ : ಮೊಳಕೆಯ ಹಂತದಲ್ಲಿ ಕಡಿಮೆ ನೀರು ಕೊಟ್ಟರೆ ಒಳ್ಳೆಯದು. ಸಸಿಗಳು ಬೆಳೆದು ದೊಡ್ಡವಾದಂತೆಲ್ಲಾ ಅವುಗಳಿಗೆ ಹೆಚ್ಚಿನ ತೇವಾಂಶ ಬೇಕಾಗುತ್ತದೆ. ಹದವರಿತು ನೀರು ಕೊಡುವುದು ಬಹುಮುಖ್ಯ.
ಆಸರೆ ಒದಗಿಸುವುದು : ಸಸಿಗಳು ಒಂದೆರಡು ವಾರಗಳ ವಯಸ್ಸಿನವಿರುವಾಗ ಚಪ್ಪರ ನಿರ್ಮಿಸಬೇಕು. ನೆಲಮಟ್ಟದಿಂದ ೨ ರಿಂದ ೨.೫ ಮೀಟರ್ ಎತ್ತರವಿರಬೇಕು. ಬಳ್ಳಿಗಳು ನುಲಿಬಳ್ಳಿಗಳ ನೆರವಿನಿಂದ ಮೇಲಕ್ಕೆ ಬೆಳೆದು ಚಪ್ಪರದ ಉದ್ದಗಲಕ್ಕೆ ಹಬ್ಬುತ್ತವೆ. ಆಸರೆ ಒದಗಿಸುವುದರಿಂದ ಇಳುವರಿ ಹೆಚ್ಚುವುದಲ್ಲದೆ ಫಸಲಿನ ಗುಣಮಟ್ಟ ಉತ್ತಮವಿರುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಬಿತ್ತನೆಯಾದ ಒಂದು ತಿಂಗಳ ನಂತರ ಉಳಿದ ಅರ್ಧ ಭಾಗ ಸಾರಜನಕವನ್ನು ಮೇಲು ಗೊಬ್ಬರವಾಗಿ ಕೊಟ್ಟು ಬುಡಗಳಿಗೆ ಮಣ್ಣು ತಳ್ಳಬೇಕು. ಚಪ್ಪರದ ನೆರಳು ಇರುವಾಗ ಕಳೆಗಳು ಬೆಳೆಯಲಾರವು. ಹೀಚುಕಾಯಿ ೧೦ ರಿಂದ ೨೫ ಸೆಂ.ಮೀ. ಉದ್ದಕ್ಕೆ ಬೆಳೆದಾಗ ಭಾರ ಕಟ್ಟಿದರೆ ನೆಟ್ಟಗೆ ಬೆಳೆಯುತ್ತವೆ. ಬೆಳೆಯ ಮೇಲೆ ಸೂಕ್ತ ಚೋದಕಗಳನ್ನು ಸಿಂಪಡಿಸಿದರೆ ಅಧಿಕ ಸಂಖ್ಯೆಯಲ್ಲಿ ಕಾಯಿಕಚ್ಚಿ, ಫಸಲು ಹೆಚ್ಚುತ್ತದೆ. ಸೋರೆ ಬೆಳೆಗೆ ಸೂಚಿಸಿದ ಚೋದಕಗಳನ್ನೇ ಇದರಲ್ಲಿ ಸಹ ಬಳಸಬಹುದು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ೧೦ ವಾರಗಳ ನಂತರ ಕಾಯಿಗಳನ್ನು ಕಿತ್ತು ಬಳಸಬಹುದು. ಕೊಯ್ಲುಗಾಲ ಸುಮಾರು ಒಂದು ತಿಂಗಳವರೆಗೆ ಮುಂದುವರೆಯುತ್ತದೆ. ಎಳಸಾಗಿದ್ದಷ್ಟೂ ನಾರು ಇಲ್ಲದೆ ರುಚಿಯಾಗಿರುತ್ತದೆ. ಕಾಯಿಗಳನ್ನು ತೊಟ್ಟು ಸಮೇತ ಕೊಯ್ಲು ಮಾಡಬೇಕು. ಅವು ಮುರಿಯದಂತೆ ಜಾಗ್ರತೆ ವಹಿಸಬೇಕು. ಬೆಳೆ ಚೆನ್ನಾಗಿ ಫಲಿಸಿದರೆ ಹೆಕ್ಟೇರಿಗೆ ೧೦ ಟನ್ನುಗಳಿಗೂ ಮೇಲ್ಪಟ್ಟು ಇಳುವರಿ ಸಾಧ್ಯ.
ಕೀಟ ಮತ್ತು ರೋಗಗಳು : ಕುಂಬಳ ಮತ್ತು ಸೋರೆಗಳಲ್ಲಿದ್ದಂತೆ.
ಬೀಜೋತ್ಪಾದನೆ : ಪಡವಲ ಪರಕೀಯ ಪರಾಗಸ್ಪರ್ಶದ ಬೆಳೆ. ಚೆನ್ನಾಗಿ ಫಲಿಸಿದರೆ ಹೆಕ್ಟೇರಿಗೆ ಸುಮಾರು ೧೦೦ ಕಿ.ಗ್ರಾಂ ಬೀಜ ಸಿಗುತ್ತದೆ.
* * *
ಹಾಗಲ
ಹಾಗಲಕಾಯಿ ರುಚಿ ಕಹಿಯಾದರೂ ಆರೋಗ್ಯಕ್ಕೆ ಒಳ್ಳೆಯದು. ವಿಶೇಷ ಔಷಧೀಯ ಗುಣಗಳನ್ನು ಹೊಂದಿದೆ.
ಪೌಷ್ಟಿಕ ಗುಣಗಳು: ಹಾಗಲಕಾಯಿ ಪೌಷ್ಟಿಕ ತರಕಾರಿ. ಕಾಯಿಗಳಲ್ಲಿ ಗಣನೀಯ ಪ್ರಮಾಣದ ಶರ್ಕರ ಪಿಷ್ಟ, ಪ್ರೊಟೀನ್, ಜೀವಸತ್ವಗಳು ಹಾಗೂ ಖನಿಜ ಪದಾರ್ಥಗಳಿರುತ್ತವೆ.
೧೦೦ ಗ್ರಾಂ ಹಾಗಲಕಾಯಿಯಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	೯೨.೪ ಗ್ರಾಂ

	ಥಯಮಿನ್
	೦.೦೭ ಮಿ.ಗ್ರಾಂ

	ಕ್ಯಾಲ್ಸಿಯಂ
	೨೦ ಮಿ.ಗ್ರಾಂ

	ಪ್ರೊಟೀನ್
	೧.೬ ಗ್ರಾಂ

	ಕೊಬ್ಬು
	೦.೨ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೦.೮ ಗ್ರಾಂ

	ರಂಜಕ
	– ೭೦ ಮಿ.ಗ್ರಾಂ

	ಶರ್ಕರಪಿಷ್ಟ
	– ೪.೨ ಗ್ರಾಂ

	’ಸಿ’ ಜೀವಸತ್ವ
	೮೮ ಮಿ.ಗ್ರಾಂ

	ಕಬ್ಬಿಣ – ೧.೮ ಮಿ.ಗ್ರಾಂ
	 

	ಪೊಟ್ಯಾಷ್
	– ೧೫೨ ಮಿ.ಗ್ರಾಂ

	ರೈಬೊಫ್ಲೇವಿನ
	– ೦.೦೯ ಮಿ.ಗ್ರಾಂ


ಔಷಧೀಯ ಗುಣಗಳು : ಹಾಗಲ ಕಾಯಿಗಳಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಆಯುರ್ವೇದ ವೈದ್ಯದಲ್ಲಿ ಹಲವಾರು ಕಾಯಿಲೆಗಳಿಗೆ ಇದನ್ನು ನಿರ್ದೇಶಿಸುವುದುಂಟು. ಸಕ್ಕರೆ ಕಾಯಿಲೆಯಿಂದ ನರಳುತ್ತಿರುವವರು ಇದನ್ನು ಹೆಚ್ಚಾಗಿ ಬಳಸಬೇಕು. ಇದರ ಬಳಕೆಯಿಂದ ರೋಗ ನಿರೋಧಕ ಸಾಮರ್ಥ್ಯ ಉಂಟಾಗುತ್ತದೆ. ಹಾಗಲಕಾಯಿಗಳ ರಸ ಮತ್ತು ನಿಂಬೆ ಹಣ್ಣಿನ ರಸಗಳನ್ನು ಬೆರೆಸಿ ಸೇವಿಸಿದರೆ ರಕ್ತ ಶುದ್ಧಗೊಳ್ಳುವುದು. ಇದು ಚರ್ಮದ ಕಾಯಿಲೆಗಳಿಗೂ ಒಳ್ಳೆಯದು. ಇದರಲ್ಲಿ ಜಂತುನಾಶಕ ಗುಣಗಳಿವೆ. ಇದು ಪೂತಿ ನಾಶಕವೂ ಹೌದು, ಜವರ ಪೀಡಿತರಿಗೆ ಇದನ್ನು ಸೇವಿಸಲು ಕೊಟ್ಟರೆ ನಾಲಿಗೆಯ ರುಚಿ ಸುಧಾರಿಸುತ್ತದೆ. ಇದು ಜೀರ್ಣಕಾರಕ; ಮಲಬದ್ಧತೆಗೆ ಒಳ್ಳೆಯದು. ಮೂಲವ್ಯಾಧಿಯಿಂದ ನರಳುತ್ತಿರುವವರು ಇದನ್ನು ಹೆಚ್ಚಾಗಿ ಸೇವಿಸಬೇಕು. ಇದರ ರಸವನ್ನು ಮೊಡವೆಗಳಿಗೆ ಹಚ್ಚಿದರೆ ಉಪಶಮನ ಸಿಗುತ್ತದೆ.
ಉಗಮ ಮತ್ತು ಹಂಚಿಕೆ : ಇದರ ಉಗಮಸ್ಥಳ ಹಳೆಜಗತ್ತಿನ ಉಷ್ಣಪ್ರದೇಶಗಳು. ಜಗತ್ತಿನ ಎಲ್ಲಾ ಕಡೆ ಇದರ ಬೇಸಾಯ ಮತ್ತು ಬಳಕೆಗಳು ಇವೆ. ಭಾರತದಲ್ಲಿ ಇದಕ್ಕೆ ಹೆಚ್ಚಿನ ಆದ್ಯತೆ ಇದೆ.
ಸಸ್ಯ ವರ್ಣನೆ : ಹಾಗಲ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ. ಬಳ್ಳಿಗಳು ಕೃಶವಾಗಿದ್ದು ನುಲಿಬಳ್ಳಿಗಳ ನೆರವಿನಿಂದ ಮೇಲಕ್ಕೆ ಹಬ್ಬಿ ಬೆಳೆಯುತ್ತವೆ. ಎಲೆ ಮತ್ತು ಕಾಯಿಗಳ ಬಣ್ಣ ಹಸುರು. ಎಲೆಗಳು ಹಸ್ತದ ಆಕಾರವಿದ್ದು ಬಹಳಷ್ಟು ಸೀಳಿರುತ್ತವೆ. ಅಂಚುಕಟ್ಟುಗಳಿಂದ ಕೂಡಿರುತ್ತದೆ. ಸಣಕಲಾದ ತೊಟ್ಟಿನ ತುದಿಯಲ್ಲಿ ಎಲೆ ಹರಡಿರುತ್ತದೆ. ನರಗಳು ಸ್ಫುಟ. ಹೂವು ಏಕಲಿಂಗಿಗಳು. ಪುಷ್ಪ ದಳಗಳ ಬಣ್ಣ ಹಳದಿ. ಹೂವು ಗಾತ್ರದಲ್ಲಿ ಸಣ್ಣವು. ಕಾಯಿಗಳು ಉದ್ದನಾಗಿ, ಚೂಪು ಅಥವಾ ಮೊಂಡು ತುದಿಯಿಂದ ಕೂಡಿದ್ದು ದುಂಡಗಿರುತ್ತವೆ. ಎಳೆಯವಿದ್ದಾಗ ಹಸುರು ಅಥವಾ ಬಿಳಿ ಹಸುರು ಬಣ್ಣದ್ದಿರುತ್ತವೆ. ಕಾಯಿಗಳ ಮೇಲೆ ಮೊಡವೆಗಳಂತಹ ಕೂಳೆ ಉಬ್ಬುಗಳಿರುತ್ತವೆ. ಕಾಯಿ ಬಲಿತು ಪಕ್ವಗೊಂಡಂತೆಲ್ಲಾ ಹಳದಿ ಬಣ್ಣಕ್ಕೆ ಮಾರ್ಪಟ್ಟು ಮೆತ್ತಗಾಗುತ್ತವೆ. ತಿರುಳು ಹಳದಿ; ಬೀಜಗಳ ಮೇಲಿನ ಲೋಳೆ ಕೆಂಪು ಬಣ್ಣದ್ದಿರುತ್ತದೆ. ಬೀಜ ಬಲುಗಟ್ಟಿ. ಸಿಪ್ಪೆ ಕಂದು ಹಳದಿ ಬಣ್ಣವಿದ್ದು ಹಲ್ಲುಗಳಂತಹ ಕಚ್ಚುಗಳನ್ನು ಹೊಂದಿರುತ್ತವೆ. ಸಸ್ಯಭಾಗಗಳು, ಹಣ್ಣು, ತಿರುಳು ಹಾಗೂ ಬೀಜಗಳಲ್ಲಿ ಕಹಿವಾಸನೆ ಎದ್ದು ಕಾಣುತ್ತದೆ. ಬೀಜಗಳಲ್ಲಿ ಕೊಬ್ಬಿನ ಅಂಶ ಇರುತ್ತದೆ. ಬೀಜ ಹೆಚ್ಚು ಸಂಖ್ಯೆಯಲ್ಲಿದ್ದು ತಿರುಳಿನಲ್ಲಿ ಲೋಳೆಯೊಂದಿಗೆ ಹುದುಗಿರುತ್ತವೆ.
ಹವಾಗುಣ : ಈ ಬೆಳೆಯ ಬೇಸಾಯಕ್ಕೆ ಬೆಚ್ಚಗಿನ ಹವಾಗುಣ ಸೂಕ್ತ. ಅಧಿಕ ಬಿಸಿಲು ಹಾಗೂ ದೀರ್ಘ ಅವಧಿಯ ಬೆಳಕುಗಳಿದ್ದರೆ ಅಧಿಕ ಸಂಖ್ಯೆಯಲ್ಲಿ ಗಂಡುಹೂವು ಬಿಡುತ್ತವೆ. ಸುಡು ಬಿಸಿಲು ಹಾಗೂ ತೀರಾ ಚಳಿ ಇದಕ್ಕೆ ಒಪ್ಪುವುದಿಲ್ಲ. ಮುಂಗಾರಿನ ಬೆಳೆಗೆ ಜೂನ್-ಜುಲೈ ಮತ್ತು ಬೇಸಿಗೆ ಬೆಳೆಗೆ ಜನವರಿ-ಫೆಬ್ರುವರಿ ಸರಿಯಾದ ಕಾಲ.
ಭೂಗುಣ : ಹಾಗಲ ಕಾಯಿ ಬೆಳೆಯ ಬೇಸಾಯಕ್ಕೆ ಯಾವ ಮಣ್ಣಿನ ಭೂಮಿಯಾದರೂ ಸರಿಯೇ. ಮರಳು ಮಿಶ್ರಿತ ಗೋಡು ಮಣ್ಣು ಮತ್ತು ರೇವೆಗೋಡು ಮಣ್ಣು ಹೆಚ್ಚು ಸೂಕ್ತವಿರುತ್ತವೆ. ಹುಳಿಯಿಂದ ಕೂಡಿದ ಅಥವಾ ಕ್ಷಾರಯುತವಿರುವ ಮಣ್ಣು ಯೋಗ್ಯವಿರುವುದಿಲ್ಲ. ನೀರು ಬಸಿಯುವುದು ಬಹಳ ಮುಖ್ಯ. ಜೌಗುಪೀಡಿತ ಹಾಗೂ ತಗ್ಗು ಪ್ರದೇಶಗಳು ಸೂಕ್ತವಿರುವುದಿಲ್ಲ.
ತಳಿಗಳು : ಈ ಬೆಳೆಯಲ್ಲಿ ತಳಿ ಅಭಿವೃದ್ದಿ ಕಾರ್ಯ ಸ್ವಲ್ಪಮಟ್ಟಿಗೆ ನಡೆದಿದೆ. ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆ, ಭಾರತೀಯ ತೋಟಗಾರಿಕೆ ಸಂಶೋಧನಾ ಸಂಸ್ಥೆ ಹಾಗೂ ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯಗಳು ಈ ದಿಶೆಯಲ್ಲಿ ಪ್ರಗತಿ ಸಾಧಿಸಿ ಒಳ್ಳೆಯ ತಳಿಗಳನ್ನು ಉತ್ಪಾದಿಸಿವೆ. ಪೂಸಾ ದೋಮೌಸಮಿ, ಅರ್ಕಾಹರಿತ್ ಹಾಗೂ ಕೊಯಮತ್ತೂರ್ ಲಾಂಗ್ ತಳಿಗಳೇ ಈ ಕೊಡುಗೆಗಳು. ಖಾಸಗಿ ಸಂಸ್ಥೆಗಳು ಸಹ ಉತ್ತಮ ತಳಿ/ಮಿಶ್ರ ತಳಿಗಳನ್ನು ಉತ್ಪಾದಿಸಿವೆ.
೧. ಅರ್ಕಾಹರಿತ್ : ಇದು ಬೆಂಗಳೂರು ಭಾರತೀಯ ತೋಟಗಾರಿಕಾ ಸಂಶೋಧನಾ ಕೇಂದ್ರದ ಕೊಡುಗೆ. ಕಾಯಿಗಳ ಬಣ್ಣ ಹಸುರು. ಅವು ಉರುಳೆಯಂತಿರುತ್ತವೆ. ತಿರುಳು ಯಥೇಚ್ಛ; ರಸವತ್ತಾಗಿರುತ್ತದೆ. ಹೆಕ್ಟೇರಿಗೆ ಸುಮಾರು ೧೨.೫ ಟನ್ನುಗಳಷ್ಟು ಅಧಿಕ ಇಳುವರಿ ಕೊಡುವ ತಳಿ ಇದಾಗಿದೆ. ಇದು ಮಳೆಗಾಲ ಮತ್ತು ಬೇಸಿಗೆ ಕಾಲಗಳಲ್ಲಿ ಬೆಳೆಯಲು ಸೂಕ್ತವಿರುವ ತಳಿ. ಬಿತ್ತನೆಯಾದ ಸುಮಾರು ೧೦೦ ರಿಂದ ೧೧೦ ದಿನಗಳಲ್ಲಿ ಕೊಯ್ಲಿಗೆ ಬರುತ್ತದೆ.
೨. ಕೊಯಮತ್ತೂರು ಲಾಂಗ್ : ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯ ಅಭಿವೃದ್ಧಿ ಪಡಿಸಿದ ತಳಿ; ಕಾಯಿಗಳು ಬಿಳಿ ಹಸುರು ಬಣ್ಣವಿದ್ದು ಉದ್ದನಾಗಿರುತ್ತವೆ. ಇದೂ ಸಹ ಅಧಿಕ ಇಳುವರಿಯಿಂದ ಕೂಡಿದ ತಳಿಯೇ ಆಗಿದೆ. ಮಳೆಗಾಲಕ್ಕೆ ಸೂಕ್ತವಿರುತ್ತದೆ.
೩. ಪೂಸಾದೋಮೌಸಮಿ : ಹೊಸದೆಹಲಿಯಲ್ಲಿನ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯ ಕೊಡುಗೆ. ಇದರ ಕಾಯಿ ಉದ್ದನಾಗಿ, ಹಸುರು ಬಣ್ಣದ್ದಿರುತ್ತದೆ. ಇದು ಬೇಸಿಗೆ ಮತ್ತು ಮಳೆಗಾಲಗಳೆರಡರಲ್ಲೂ ಅಧಿಕ ಇಳುವರಿ ಕೊಡಬಲ್ಲದು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ೯೦ ರಿಂದ ೧೨೦ ಸೆಂ.ಮೀ. ಅಂತರದಲ್ಲಿ ಕಾಲುವೆಗಳನ್ನು ಮಾಡಿಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣ ಪ್ರಮಾಣದ ರಂಜಕಾಂಶಗಳನ್ನು ಕಾಲುವೆಗಳಲ್ಲಿ ಸಮನಾಗಿ ಹರಡಿ ಮಣ್ಣಿನಲ್ಲಿ ಮಿಶ್ರ ಮಾಡಬಏಕು. ದಿಂಡುಗಳ ಒಂದು ಮಗ್ಗುಲು ಇಳಿಜಾರಿನ ಅರ್ಧದಲ್ಲಿ ೯೦ ಸೆಂ.ಮೀ. ಅಂತರದಲ್ಲಿ ಬೀಜವನ್ನು ಊರಬೇಕು. ಅಲ್ಲದೆ ೧೨೦ ಸೆಂ.ಮೀ. ಸಾಲುಗಳಲ್ಲಿ ೯೦ ಸೆಂ.ಮೀ. ಅಗಲ ಇರುವಂತೆ ಮಡಿಗಳನ್ನು ತಯಾರಿಸಿ ಸಹ ಬೀಜ ಬಿತ್ತಬಹುದು. ಎತ್ತರಿಸಿದ ಮಡಿಗಳಾದರೆ ಮಳೆಗಾಲಕ್ಕೆ ಸೂಕ್ತ. ಪ್ರತಿ ಕುಳಿಯಲ್ಲಿ ೩-೪ ಬೀಜ ಊರಿ, ಅವು ಮೊಳೆತ ನಂತರ ಹೆಚ್ಚುವರಿ ಸಸಿಗಳನ್ನು ಕಿತ್ತುಹಾಕಬಹುದು. ಆಗ ಪ್ರತಿ ಕುಳಿಗೆ ಎರಡು ಸಸಿಗಳು ಉಳಿಯುತ್ತವೆ. ಬೀಜ ಸಿಪ್ಪೆ ಬಲು ಗಡುಸಾಗಿರುವ ಕಾರಣ ಬೇಗ ಮೊಳೆಯಲಾರವು. ಬೀಜವನ್ನು ಬಟ್ಟೆ ಚೀಲದಲ್ಲಿ ಗಂಟುಕಟ್ಟಿ ತಣ್ಣೀರಿನಲ್ಲಿ ಸುಮಾರು ೬ ತಾಸುಗಳ ಕಾಲ ನೆನೆಸಿಟ್ಟರೆ ಅವು ಬೇಗ ಮೊಳೆಯುತ್ತವೆ. ಹೆಕ್ಟೇರಿಗೆ ಸುಮಾರು ೮ ಕಿ.ಗ್ರಾಂ. ಬೀಜ ಬೇಕಾಗುತ್ತವೆ.
ಗೊಬ್ಬರ : ಹೆಕ್ಟೇರಿಗೆ ೧೮ ಟನ್ನುಗಳಷ್ಟು ತಿಪ್ಪೆಗೊಬ್ಬರ ಹಾಕಬೇಕಾಗುತ್ತದೆ. ಅದರ ಜೊತೆಗೆ ೬೨.೫ ಕಿ.ಗ್ರಾಂ ಸಾರಜನಕ ಮತ್ತು ೫೦ ಕಿ.ಗ್ರಾಂ ರಂಜಕಾಂಶಗಳನ್ನು ಕೊಡಬೇಕು.
ನೀರಾವರಿ : ಮಳೆಗಾಲದಲ್ಲಿ ಅಷ್ಟೊಂದು ನೀರು ಕೊಡಬೇಕಾಗಿಲ್ಲ. ಆದರೆ ಇತರ ಕಾಲಗಳಲ್ಲಿ ಪ್ರತಿ ೫-೬ ದಿನಗಳಿಗೊಮ್ಮೆ ನೀರು ಕೊಡಬೇಕಾಗುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಬಿತ್ತನೆಯಾದ ೪ ವಾರಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲು ಗೊಬ್ಬರವಾಗಿ ಕೊಟ್ಟು, ಬುಡಗಳಿಗೆ ಮಣ್ಣು ಏರಿಸಬೇಕು. ಬೆಳೆ ಅವಧಿಯಲ್ಲಿ ಒಂದೆರಡು ಸಾರಿ ಕಳೆಗಳನ್ನು ಕಿತ್ತು ತೆಗೆಯಬೇಕು.
ಆಸರೆ ಒದಗಿಸುವುದು : ಹಾಗಲ ಬಳ್ಳಿ ತರಕಾರಿ. ಹಂಬುಗಳು ನುಲಿಬಳ್ಳಿಗಳ ನೆರವಿನಿಂದ ಆಸರೆಗೆ ಸುತ್ತಿ ಮೇಲಕ್ಕೇರುತ್ತವೆ. ನೆಲದ ಮೇಲೆ ಹರಡಲು ಬಿಡದೆ ಚಪ್ಪರದ ಮೇಲೆ ಹಬ್ಬಿಸಿದರೆ ಬಿಟ್ಟ ಕಾಯಿಗಳು ಮಣ್ಣಿನ ತೇವ ತಾಗಿ ಕೊಳೆಯುವುದು ತಪ್ಪುತ್ತದೆ. ಅಂತರ ಬೇಸಾಯ ಮತ್ತು ಸಸ್ಯ ಸಂರಕ್ಷಣೆ ಸುಲಭವಿರುತ್ತವೆ.
ಕೊಯ್ಲು ಮತ್ತು ಇಳುವರಿ : ಕಾಯಿಗಳು ಇನ್ನೂ ಎಳಸಾಗಿರುವಾಗಲೇ ಕಿತ್ತು ತೆಗೆಯುವುದು ಒಳ್ಳೆಯದು. ಮೂರು ನಾಲ್ಕು ದಿನಗಳಿಗೊಮ್ಮೆ ಕಾಯಿಗಳನ್ನು ತೊಟ್ಟು ಸಮೇತ ಬೆಳಗಿನ ಹೊತ್ತು ಬಿಡಿಸಿ ತೆಗೆಯಬೇಕು. ಅರ್ಕಾಹರಿತ್ ನಂತಹ ತಳಿಗಳಲ್ಲಿ ಹೆಕ್ಟೇರಿಗೆ ೧೨.೫ ಟನ್ನುಗಳಷ್ಟು ಇಳುವರಿ ಸಾಧ್ಯ. ಸರಾಸರಿ ಇಳುವರಿ ಹೆಕ್ಟೇರಿಗೆ ೭.೫-೧೦ ಟನ್ನುಗಳಷ್ಟು ಸಿಗುವುದರಲ್ಲಿ ಸಂಶಯವಿಲ್ಲ. ಬೆಳೆಯ ಅವಧಿಯಲ್ಲಿ ಸುಮಾರು ೪-೫ ಕೊಯ್ಲುಗಳಿರುತ್ತವೆ.
ಕೀಟ ಮತ್ತು ರೋಗಗಳು : ಕೀಟಗಳಲ್ಲಿ ಕೆಂಪು ಕಂಬಳದ ದುಂಬಿ ಮತ್ತು ಹಣ್ಣಿನ ನೊಣ ಮುಖ್ಯವಾದುವು. ಅದೇ ರೀತಿ ರೋಗಗಳಲ್ಲಿ ಚಿಬ್ಬುರೋಗ ಮತ್ತು ಬೂದಿರೋಗ ಮುಖ್ಯವಾದುವು. ಇವುಗಳ ಹತೋಟಿ ಕಲ್ಲಂಗಡಿಯಲ್ಲಿ ಇದ್ದಂತೆ. ಬೆಳೆ ಪರಿವರ್ತನೆಯನ್ನು ಅನುಸರಿಸುವುದು ಲಾಭದಾಯಕ.
ಬೀಜೋತ್ಪಾದನೆ : ಹೆಕ್ಟೇರಿಗೆ ೫೦೦-೬೦೦ ಕಿ.ಗ್ರಾಂಗಳಷ್ಟು ಬೀಜ ಸಾಧ್ಯ.
* * *
ಹೀರೆ
ಹೀರೆಕಾಯಿ ನಮ್ಮ ದೇಶದ ಜನಪ್ರಿಯ ತರಕಾರಿಗಳಲ್ಲಿ ಒಂದಾಗಿದೆ. ವರ್ಷದ ಎಲ್ಲಾ ಕಾಲದಲ್ಲಿ ಇದು ಲಭ್ಯ. ಕಾಯಿಗಳ ಮೇಲೆ ಉದ್ದಕ್ಕೆ ಉಬ್ಬಿದ ಏಣುಗಳು ಇರುತ್ತದೆ. ಪೂರ್ಣ ಬಲಿತ ಕಾಯಿಗಳಲ್ಲಿನ ಬೀಜವನ್ನು ಹೊರತೆಗೆದು, ಮೇಲಿನ ಸಿಪ್ಪೆ ಬಿಡಿಸಿ, ನೀರಲ್ಲಿ ಚೆನ್ನಾಗಿ ತೊಳೆದರೆ ಸ್ನಾನದ ಬ್ರಷ್ ಆಗುತ್ತದೆ.
ಪೌಷ್ಟಿಕ ಗುಣಗಳು: ಹೀರೆಕಾಯಿ ಪೌಷ್ಟಿಕ ತರಕಾರಿ, ಕಾಯಿಗಳಲ್ಲಿ ಶರೀರಕ್ಕೆ ಅಗತ್ಯವಿರುವ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ವಸ್ತುಗಳು ಹಾಗೂ ಜೀವಸತ್ವಗಳು ಸಾಕಷ್ಟು ಪ್ರಮಾಣದಲ್ಲಿ ಇರುತ್ತವೆ. ಹೀರೆಕಾಯಿಯಲ್ಲಿನ ಪೌಷ್ಟಿಕ ಗುಣಗಳು ಹೀಗಿವೆ.
೧೦೦ ಗ್ರಾಂ ಹೀರೆಕಾಯಿಯಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	೯೫.೨ ಗ್ರಾಂ

	ಶರ್ಕರಪಿಷ್ಟ
	೩.೪ ಗ್ರಾಂ

	ಪ್ರೊಟೀನ್
	೦.೬ ಗ್ರಾಂ

	ಕೊಬ್ಬು
	೦.೧ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೦.೩ ಗ್ರಾಂ

	ರಂಜಕ
	೪೦ ಗ್ರಾಂ

	ಕಬ್ಬಿಣ
	೦.೬ ಗ್ರಾಂ

	ಪೊಟ್ಯಾಷ್
	೫೦ ಗ್ರಾಂ

	ರೈಬೋಪ್ಲೇವಿನ್
	೦.೦೧ ಮಿ.ಗ್ರಾಂ

	ಥಯಮಿನ್
	೦.೦೭ ಮಿ.ಗ್ರಾಂ

	’ಸಿ’ ಜೀವಸತ್ವ
	೫ ಮಿ.ಗ್ರಾಂ

	ಕ್ಯಾಲ್ಸಿಯಂ
	೪೦ ಗ್ರಾಂ


ಔಷಧೀಯ ಗುಣಗಳು : ಸಕ್ಕರೆ ಕಾಯಲೆ ಇರುವವರಿಗೆ, ಮೂಲವ್ಯಾದಿಯಿಂದ ನರಳುತ್ತಿರುವವರಿಗೆ ಉಪಯುಕ್ತ. ಇದರ ಬೀಜ ಹಾಗೂ ಮಜ್ಜಿಗೆಗಳ ಸೇವನೆ ಆಮಶಂಕೆಗೆ ಒಳ್ಳೆಯದು. ಎಲೆಗಳ ರಸ ಹಚ್ಚುವುದರಿಂದ ಗಾಯಗಳು ವಾಸಿಯಾಗುತ್ತವೆ.
ಉಗಮ ಮತ್ತು ಹಂಚಿಕೆ : ಕೆಲವರು ಹೀರೆಯ ತವರೂರು ಭಾರತ ಎಂದೂ ಮತ್ತೆ ಕೆಲವರು ಭಾರತ, ಇಂಡೋನೇಷ್ಯಾದ ಸುಂಡಾ ಮತ್ತು ಜಾವಾದ್ವೀಪಗಳು ಎಂದೂ ಅಭಿಪ್ರಾಯಪಟ್ಟಿದ್ದಾರೆ. ಜಗತ್ತಿನ ಹಲವಾರು ರಾಷ್ಟ್ರಗಳಲ್ಲಿ ಇದರ ಬೇಸಾಯ ಮತ್ತು ಬಳಕೆಗಳು ಕಂಡುಬರುತ್ತವೆ. ನಮ್ಮ ದೇಶದಲ್ಲಿ ಎಲ್ಲಾ ಕಡೆ ಇದನ್ನು ಬೆಳೆದು ಬಳಸುತ್ತಾರೆ.
ಸಸ್ಯ ವರ್ಣನೆ : ಹೀಗೆ ಕುಕುರ್ಬಿಟೇಸಿ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ. ಕಾಂಡ ಬಲಹೀನ; ಹಲವಾರು ಕವಲು ಹಂಬುಗಳನ್ನು ಹೊಂದಿರುತ್ತದೆ. ಹಂಬುಗಳು ನಯವಾಗಿ ದುಂಡಗೆ ಉದ್ದನಾಗಿರುತ್ತವೆ. ಎಲೆಗಳು ಹಸ್ತಾಕಾರವಿದ್ದು ಸೀಳು ಕಚ್ಚುಗಳಿಂದ ಕೂಡಿರುತ್ತವೆ. ಕಾಂಡ ಮತ್ತು ಎಲೆಗಳ ಬಣ್ಣ ದಟ್ಟಹಸುರು. ನರಬಲೆ ಕಟ್ಟು ಸ್ಫುಟವಾಗಿರುತ್ತದೆ. ಹೂವು ಉದ್ದನಾದ ಹೂಗೊಂಚಲುಗಳಲ್ಲಿ ಬಿಡುತ್ತವೆ. ಹೂದಳಗಳ ಬಣ್ಣ ಹಳದಿ. ಹೂವು ಏಕಲಿಂಗಿಗಳು. ಜೇನುನೊಣ ಮುಂತಾದವು ಪರಾಗಸ್ಪರ್ಶದಲ್ಲಿ ನೆರವಾಗುತ್ತವೆ. ಕಾಯಿ ಉದ್ದನಾಗಿದ್ದು ತುದಿಯತ್ತ ಸ್ವಲ್ಪ ಉಬ್ಬಿರುತ್ತದೆ; ತುದಿ ಚೂಪು. ಕಾಯಿಗಳ ಉದ್ದಕ್ಕೆ ಉಬ್ಬಿದ ಏಣುಗಳು ಮತ್ತು ಅಗಲವಿರುವ ಗೀರು ಹಳ್ಳಗಳು ಇರುತ್ತವೆ. ಕಾಯಿಗಳ ಮೇಲ್ಮೈ ಒರಟು, ಹಸುರು ಬಣ್ಣ. ಬಲಿತಾಗ ಬೀಜ ಕಪ್ಪು ಬಣ್ಣಕ್ಕೆ ಮಾರ್ಪಡುತ್ತವೆ ಹಾಗೂ ಅದುಮಿದಂತಿದ್ದು ಒರಟು ಮೇಲ್ಮೈ ಹೊಂದಿರುತ್ತವೆ. ಬೀಜ ಸಿಪ್ಪೆ ಗಡುಸು. ಕಾಯಿಗಳು ಬಲಿತು ಒಣಗಿದಾಗ ತಿರುಳು ಪೊಳ್ಳಾಗಿ ಬೀಜ ಸಡಿಲಗೊಳ್ಳುತ್ತವೆ. ಒಣ ಕಾಯಿಗಳನ್ನು ಅಲುಗಾಡಿಸಿದರೆ ಬೀಜ ಶಬ್ದ ಹೊರಡಿಸುತ್ತವೆ. ಬೀಜ ಮಾಡುವಾಗ ಒಣಕಾಯಿಗಳನ್ನು ಮನೆಗಳ ಸೂರಿಗೆ ನೇತು ಹಾಕಿರುತ್ತಾರೆ.
ಹವಾಗುಣ : ಇದರ ಬೇಸಾಯಕ್ಕೆ ಒಣ ಹವೆ ಉತ್ತಮ. ಸೌಮ್ಯ ಹವೆ ಇರುವಲ್ಲಿ ಚೆನ್ನಾಗಿ ಫಲಿಸುತ್ತದೆ. ಜೂನ್-ಜುಲೈ ಹೆಚ್ಚು ಸೂಕ್ತ.
ಭೂಗುಣ : ಇದಕ್ಕೆ ನೀರು ಬಸಿಯುವ, ಫಲವತ್ತಾದ, ಮರಳುಮಿಶ್ರಿತ ಕಪ್ಪುಗೋಡು ಮಣ್ಣು ಸೂಕ್ತ. ಜೌಗು ಇರಬಾರದು. ತಗ್ಗು ಪ್ರದೇಶಗಳನ್ನು ಆರಿಸಿಕೊಳ್ಳಬಾರದು.
ತಳಿಗಳು :
೧. ಪೂಸಾನಸ್ದಾರ್ : ಸಾಧಾರಣ ಬೇಗ ಕೊಯ್ಲಿಗೆ ಬರುವ ತಳಿ ಇದಾಗಿದೆ. ಬೇಸಿಗೆಯಲ್ಲಿ ಬಿತ್ತನೆ ಮಾಡಿದ ೬೦ ದಿನಗಳಲ್ಲಿಯೇ ಹೂವು ಕಾಣಿಸಿಕೊಳ್ಳುತ್ತವೆ. ತಿರುಳು ಬಿಗುವಾಗಿರುತ್ತದೆ ಹಾಗೂ ಕಾಯಿಗಳಲ್ಲಿ ಉದ್ದಕ್ಕೆ ಏಣುಗಳಿದ್ದು, ತೆಳು ಹಸುರು ಬಣ್ಣದ ಸಿಪ್ಪೆ ಇರುತ್ತದೆ. ರುಚಿಯಲ್ಲಿ ಉತ್ಕೃಷ್ಟ, ಫಸಲು ಅಧಿಕ. ಪ್ರತಿಬಳ್ಳಿಗೆ ೧೫-೨೦ ಕಾಯಿ ಸಿಗುತ್ತವೆ. ಇದು ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯ ಕೊಡುಗೆ.
೨. ಸಿ.ಓ.-೧ : ಇದು ತಮಿಳುನಾಡಿನ ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆ. ಪ್ರತಿ ಬಳ್ಳಿಯಲ್ಲಿ ೧೦-೧೨ ಕಾಯಿ ಸಿಗುತ್ತವೆ. ಕಾಯಿಗಳು ೬೦ ರಿಂದ ೭೫ ಸೆಂ.ಮೀ. ಉದ್ದವಿರುತ್ತವೆ.
ಇವುಗಳೇ ಅಲ್ಲದೆ ಹಲವಾರು ಇತರ ಸ್ಥಳೀಯವಾದ ಹಾಗೂ ಬೀಜ ಸಂಸ್ಥೆಗಳು ವೃದ್ಧಿಪಡಿಸಿದ ತಳಿಗಳೂ ಸಹ ಬೇಸಾಯದಲ್ಲಿ ಕಂಡುಬರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ೧.೫ ರಿಂದ ೨.೫ ಮೀಟರ್ ಅಂತರದ ಸಾಲಿನಲ್ಲಿ ೦.೬ ರಿಂದ ೧.೨ ಮೀಟರ್‌ಗೊಂದರಂತೆ ಸಣ್ಣ ಹಾಗೂ ಎತ್ತರದ ದಿಬ್ಬ ಮಾಡಿ ಗೊಬ್ಬರ ಹರಡಿ ಮಣ್ಣಲ್ಲಿ ಮಿಶ್ರ ಮಾಡಬೇಕು. ಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರ ಹಾಗೂ ಅರ್ಧಭಾಗ ಸಾರಜನಕಗಳನ್ನು ಸಮನಾಗಿ ಕೊಡಬೇಕು. ತೆಳ್ಳಗೆ ನೀರು ಹಾಯಿಸಿ, ತಲಾ ೨-೩ ಬೀಜ ಊರಬೇಕು. ಕೆಲವರು ಸಾಲುಗಳಲ್ಲಿ ಬಿತ್ತುವುದುಂಟು. ಹೆಕ್ಟೇರಿಗೆ ೩, ೫-೫.೦ ಕಿ.ಗ್ರಾಂ ಬಿತ್ತನೆ ಬೀಜ ಬೇಕಾಗುತ್ತದೆ. ಬಿತ್ತನೆಗೆ ಜೂನ್-ಜುಲೈ ಸೂಕ್ತ ಕಾಲ.
ಗೊಬ್ಬರ : ಈ ಬೆಳೆಗೆ ಹೆಚ್ಚಿನ ಗೊಬ್ಬರ ಬೇಕಾಗಿಲ್ಲ, ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ ಹಾಗೂ ೫೦ ಕಿ.ಗ್ರಾಂ ಸಾರಜನಕಗಳನ್ನು ಶಿಫಾರಸು ಮಾಡಿದೆ.
ನೀರಾವರಿ : ಮಳೆ ಇಲ್ಲದಿದ್ದರೆ ೪-೫ ದಿನಗಳಿಗೊಮ್ಮೆ ನೀರು ಕೊಡಬೇಕಾಗುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ತೆಗೆಯಬೇಕು. ದಿನಕಳೆದಂತೆ ಬಳ್ಳಿಗಳು ಉದ್ದಕ್ಕೆ ಬೆಳೆಯ ಹರಡುವ ಕಾರಣ ಅಂತರಬೇಸಾಯ ಕಷ್ಟವಾಗುತ್ತದೆ. ಬಿತ್ತನೆ ಮಾಡಿದ ಸುಮಾರು ಒಂದು ತಿಂಗಳನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಡಬೇಕು.
ಆಸರೆ ಒದಗಿಸುವುದು : ತಂತಿಯ ಚಪ್ಪರವನ್ನು ನೆಲಮಟ್ಟದಿಂದ ೨ ಮೀಟರ್ ಎತ್ತರದಲ್ಲಿ ನಿರ್ಮಿಸಿ ಅದರ ಮೇಲೆ ಹಂಬುಗಳನ್ನು ಹಬ್ಬಿ ಹರಡಲು ಬಿಡಬೇಕು. ಅಥವಾ ಎತ್ತರದ ಮುಳ್ಳು ಕಂಟೆಗಳನ್ನಾದರೂ ಸಿಕ್ಕಿಸಿ ನಿಲ್ಲಿಸಿದರೆ ಹಂಬುಗಳು ಅವುಗಳ ಮೇಲೆ ಹಬ್ಬುತ್ತವೆ. ಈ ರೀತಿ ಆಸರೆ ಒದಗಿಸಿ ಹಬ್ಬಿಸುವುದರಿಂದ ಫಸಲು ಕೆಡದೆ ಆಕರ್ಷಕವಾಗಿರುತ್ತದೆ.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ೫-೬ ವಾರಗಳಲ್ಲಿ ಕಾಯಿ ಕೊಯ್ಲಿಗೆ ಬರುತ್ತವೆ. ಕಾಯಿ ಪೂರ್ಣ ಗಾತ್ರಕ್ಕೆ ಬೆಳೆದು ನಾರುಬರುವ ಮೊದಲೇ ಕಿತ್ತು ಬಳಸಬೇಕು. ಕೊಯ್ಲು ಸುಮಾರು ೩-೪ ವಾರಗಳವರೆಗೆ ಮುಂದುವರೆಯುತ್ತದೆ. ಬೆಳಿಗ್ಗೆ ತಂಪು ಹೊತ್ತಿನಲ್ಲಿ ಕೊಯ್ಲು ಮಾಡಿದರೆ ಸರಕು ಬಿಸಿಯೇರುವುದಿಲ್ಲ. ಹೆಕ್ಟೇರಿಗೆ ೫-೬ ಟನ್ ಕಾಯಿ ಸಿಗುತ್ತವೆ.
ಕೀಟ ಮತ್ತು ರೋಗಗಳು : ಕುಂಬಳ ಮತ್ತು ಸೋರೆಗಳಲ್ಲಿದ್ದಂತೆ ಇದು ಪರಕೀಯ ಪರಾಗಸ್ಪರ್ಶದ ಬೆಳೆ.
ಬೀಜೋತ್ಪಾದನೆ : ಪೂರ್ಣ ಪಕ್ವಗೊಂಡು ಹಣ್ಣಾಗಿ ಒಣಗಿದ ಕಾಯಿಗಳನ್ನು ಬಿಸಿಲಲ್ಲಿ ಒಣಗಿಸಿ, ತುದಿಭಾಗವನ್ನು ಕತ್ತರಿಸಿ ತೆಗೆದು ತಲೆ ಕೆಳಗಾಗಿ ನಿಲ್ಲಿಸಿ ಅಲುಗಾಡಿಸಿದರೆ ಬೀಜವೆಲ್ಲಾ ಉದುರಿ ಬೀಳುತ್ತವೆ. ಗಟ್ಟಿ ಬೀಜವನ್ನೆಲ್ಲಾ ಆರಿಸಿ, ಒಣಗಿಸಿ, ಜೋಪಾನ ಮಾಡಬೇಕು. ಹೆಕ್ಟೇರಿಗೆ ೫೦೦-೬೦೦ ಕಿ.ಗ್ರಾಂ ಬೀಜ ಸಿಗುತ್ತವೆ.
* * *
ತುಪ್ಪದ ಹೀರೆ
ತುಪ್ಪದ ಹೀರೆಕಾಯಿ ಹರಿತವಿರುವ ಉದ್ದ ಏಣುಗಳಿಂದ ಕೂಡಿರುತ್ತವೆ. ಮೇಲ್ಮೈ ಒರಟು. ಹೀರೆಕಾಯಿಯಷ್ಟು ವ್ಯಾಪಕವಾಗಿ ಇದನ್ನು ಬೆಳೆಯುವುದಿಲ. ಬೀಜ ಹೊರತೆಗೆದ ಒಣಕಾಯಿಗಳ ಮೇಲಿನ ಸಿಪ್ಪೆ ಬಿಡಿಸಿ ಮೈಯ್ಯುಜ್ಜುವ ಹಾಗೂ ಪಾತ್ರೆ ಉಜ್ಜುವ ಬ್ರಷ್‌ಗಳನ್ನು ಮಾಡುತ್ತಾರೆ.
ಪೌಷ್ಟಿಕ ಗುಣಗಳು: ತುಪ್ಪದ ಹೀರೆ ರುಚಿಯಾಗಿರುವುದರ ಜೊತೆಗೆ ಪೌಷ್ಟಿಕ ತರಕಾರಿ ಸಹ ಆಗಿದೆ. ಇದರ ಕಾಯಿಗಳಲ್ಲಿ ಶರೀರದ ಬೆಳವಣಿಗೆಗೆ ಅಗತ್ಯವಿರುವ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ವಸ್ತುಗಳು ಹಾಗೂ ಜೀವಸತ್ವಗಳು ಸಾಕಷ್ಟಿರುತ್ತವೆ. ದಿನನಿತ್ಯದ ಆಹಾರದಲ್ಲಿ ಇದನ್ನು ಹೆಚ್ಚುಹೆಚ್ಚಾಗಿ ಸೇವಿಸಬೇಕು. ತುಪ್ಪದ ಹೀರೆಕಾಯಿಗಳಲ್ಲಿನ ಪೋಷಕಾಂಶಗಳು ಹೀಗಿವೆ.
೧೦೦ ಗ್ರಾಂ ಕಾಯಿ, ಗೆಡ್ಡೆ ಮತ್ತು ಚಿಗುರುಗಳಲ್ಲಿನ ವಿವಿಧ ಪೋಷಕಾಂಶಗಳು
	ತೇವಾಂಶ
	-೯೪.೩ ಗ್ರಾಂ

	ಶರ್ಕರಪಿಷ್ಟ
	– ೪.೪ ಗ್ರಾಂ

	ಪ್ರೊಟೀನ್
	– ೦.೮ ಗ್ರಾಂ

	’ಎ’ ಜೀವಸತ್ವ
	– ೩೩೦ ಪಿ.ಯು

	’ಸಿ’ ಜೀವಸತ್ವ
	– ೮ ಮಿ.ಗ್ರಾಂ

	ಕೊಬ್ಬು
	– ೦.೮ ಗ್ರಾಂ


ಔಷಧೀಯ ಗುಣಗಳು : ಈ ತರಕಾರಿಯನ್ನು ಸೇವಿಸುತ್ತಿದ್ದಲ್ಲಿ ಹೊಟ್ಟೆಯಲ್ಲಿನ ಆಮ್ಲತೆ ಶಮನಗೊಳ್ಳುತ್ತದೆ. ಇದರಲ್ಲಿ ಶೈತ್ಯಕಾರಕ ಗುಣಗಳಿವೆ. ಶರೀರದ ಭಾರವನ್ನು ಕುಗ್ಗಿಸುವಲ್ಲಿ  ನೆರವಾಗುತ್ತದೆಯಲ್ಲದೆ ಮೂತ್ರೋತ್ಪಾದಕ ಗುಣಗಳನ್ನೂ ಸಹ ಹೊಂದಿದೆ. ಬೇಸಿಗೆ ದಿನಗಳಲ್ಲಿ ಇದನ್ನು ಹೆಚ್ಚಾಗಿ ಸೇವಿಸಬೇಕು. ಬೀಜಗಳಿಗೆ ಮಲಬದ್ಧತೆಯನ್ನು ಹೋಗಲಾಡಿಸುವ ಸಾಮರ್ಥ್ಯವಿದೆ. ಚಿಗುರೆಲೆ ಮತ್ತು ಕುಡಿಗಳು ಸೊಪ್ಪು ತರಕಾರಿಯಾಗಿ ಉಪಯುಕ್ತ. ಬೀಜಗಳಿಂದ ತೆಗೆದ ಎಣ್ಣೆ ಚರ್ಮರೋಗಗಳಿಗೆ ಒಳ್ಳೆಯ ಔಷಧಿ. ಕಾಂಡಭಾಗಗಳನ್ನು ಜಜ್ಜಿ ಇಲ್ಲವೇ ನುಣ್ಣಗೆ ಅರೆದು ತೆಗೆದ ರಸವನ್ನು ಉಸಿರಾಟದ ತೊಂದರೆಗಳಲ್ಲಿ ನಿರ್ದೇಶಿಸುವುದುಂಟು.
ಉಗಮ ಮತ್ತು ಹಂಚಿಕೆ : ತುಪ್ಪದ ಹೀರೆಕಾಯಿಯ ತವರೂರು ಭಾರತ. ನಮ್ಮ ದೇಶದಲ್ಲಿಯೇ ಅಲ್ಲದೆ ಜಗತ್ತಿನ ಹಲವಾರು ಉಷ್ಣ ಹಾಗೂ ಸಮಶೀತೋಷ್ಣ ಪ್ರದೇಶಗಳಲ್ಲಿ ಬೆಳೆಯಲಾಗುತ್ತಿದೆ.
ಸಸ್ಯ ವರ್ಣನೆ : ತುಪ್ಪದ ಹೀರೆಕಾಯಿ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ, ಕಾಂಡ ಬಲಹೀನ, ಹಲವಾರು ಕವಲು ಹಂಬಲುಗಳಿರುತ್ತವೆ. ಹಂಬುಗಳು ಹಸುರು ಬಣ್ಣವಿದ್ದು, ದುಂಡಗಿರುತ್ತವೆ. ಎಲೆಗಳು ಹಸ್ತದ ಆಕಾರವಿದ್ದು ಉದ್ದವಾದ ತೊಟ್ಟುಗಳಿಂದ ಕೂಡಿರುತ್ತವೆ. ಎಲೆಗಳ ಬಣ್ಣ ಹಸುರು. ಎಲೆಯಂಚು ಕಚ್ಚುಗಳಿಂದ ಕೂಡಿದ್ದು ಸ್ಫುಟವಾದ ನರಗಳ ಬಲೆಕಟ್ಟನ್ನು ಹೊಂದಿರುತ್ತವೆ. ಹೂವು ಉದ್ದನಾದ ಗೊಂಚಲುಗಳಲ್ಲಿ ಬುಡ ಭಾಗದಿಂದ ಸುಳಿಯುತ್ತ ಮೂಡಿ ಅರಳುತ್ತಾ ಹೋಗುತ್ತವೆ. ಹೂವು ಏಕಲಿಂಗಿಗಳು; ದಳಗಳ ಬಣ್ಣ ಹಳದಿ. ಪರಾಗಸ್ಪರ್ಶಗೊಂಡ ನಂತರ ಹೀಚು ಬಹುಬೇಗ ವೃದ್ಧಿ ಹೊಂದುತ್ತವೆ. ಕಾಯಿಗಳು ದುಂಡಗೆ ಉದ್ದವಾಗಿದ್ದು ಬುಡ ಹಾಗೂ ತುದಿ ಭಾಗಗಳತ್ತ ಸಂಕುಚಿತಗೊಂಡಿರುತ್ತವೆ. ಅವುಗಳ ಮೇಲ್ಮೈನಯವಾಗಿದ್ದು, ಬಿಳಿಹಸುರು ಬಣ್ಣದ್ದಿರುತ್ತದೆ. ತಿರುಳು ರಸವತ್ತಾಗಿದ್ದು ಅದುಮಿದರೆ ಸ್ಪಂಜಿನಂತಿರುತ್ತದೆ. ತಿರುಳಿನ ಮಧ್ಯೆ ಉದ್ದನೆಯ ಕವಾಟಗಳಲ್ಲಿ ಬೀಜ ಹುದುಗಿದ್ದು ಅದುಮಿನಂತೆ, ಸ್ವಲ್ಪ ಮಟ್ಟಿಗೆ ಅಂಡಾಕಾರ, ಮಾಸಲು ಬಿಳುಪು, ನಯವಾಗಿರುತ್ತವೆ. ಕಾಯಿಗಳು ಒಣಗಿದಾಗ ಅಲುಗಾಡಿಸಿದರೆ ಒಳಗಿನ ಬೀಜಗಳು ಶಬ್ದ ಹೊರಡಿಸುತ್ತವೆ.
ಹವಾಗುಣ : ಬೆಚ್ಚಗಿನ ಹವಾಗುಣ ಇದಕ್ಕೆ ಸೂಕ್ತ. ಸೌಮ್ಯ ಹವೆ ಇರುವೆಡೆಗಳಲ್ಲಿ ವರ್ಷದ ಎಲ್ಲಾ ಕಾಲಗಳಲ್ಲಿ ಬೆಳೆಯಬಹುದು. ಶೈತ್ಯ ಹವೆ ಇರುವ, ಹಿಮಸುರಿಯುವ, ಅಧಿಕ ಉಷ್ಣತೆ ಇರುವ ಹಾಗೂ ಬಹಳಷ್ಟು ತೇವದಿಂದ ಕೂಡಿದ ವಾತಾವರಣ ಇದಕ್ಕೆ ಹಿಡಿಸುವುದಿಲ್ಲ. ಬಿತ್ತನೆಗೆ ಜೂನ್-ಜುಲೈ ಅತ್ಯಂತ ಸೂಕ್ತ ಕಾಲ.
ಭೂಗುಣ : ಇದರ ಬೇಸಾಯಕ್ಕೆ ಮಣ್ಣು ಫಲವತ್ತಾಗಿರಬೇಕು ಹಾಗೂ ನೀರು ಬಸಿಯುವಂತಿರಬೇಕು. ಮರಳು ಮಿಶ್ರಿತ ಕೆಂಪು ಗೋಡು ಹಾಗೂ ಮರಳು ಮಿಶ್ರಿತ ಕಪ್ಪುಮಣ್ಣುಗಳು ಹೆಚ್ಚು ಸೂಕ್ತ. ತಗ್ಗು ಪ್ರದೇಶಗಳು ಹಾಗೂ ಜೌಗಿನಿಂದ ಕೂಡಿದ ಪ್ರದೇಶಗಳು ಸೂಕ್ತವಿರುವುದಿಲ್ಲ.
ತಳಿಗಳು : ತುಪ್ಪದ ಹೀರೆಯಲ್ಲಿ ಪೂಸಾ ಚಿಕ್ನಿ ಸುಧಾರಿತ ಹಾಗೂ ಅಧಿಕ ಇಳುವರಿ ಕೊಡುವ ತಳಿಯಾಗಿದೆ. ಇದು ಬಹುಬೇಗ ಕೊಯ್ಲಿಗೆ ಬರುವ ತಳಿ, ಬಿತ್ತನೆ ಮಾಡಿದ ಕೇವಲ ೪೫ ದಿನಗಳಲ್ಲಿ ಹೂವು ಬಿಟ್ಟು ಕಾಯಿ ಕಚ್ಚುತ್ತವೆ. ಒಂದೊಂದು ಬಳ್ಳಿಗೆ ಸುಮಾರು ೧೫ ಕಾಯಿ ಸಿಗುತ್ತವೆ. ಕಾಯಿಗಳ ಮೇಲ್ಮೈ ನಯವಾಗಿದ್ದು, ಹಸುರು ಬಣ್ಣದ್ದಿರುತ್ತದೆ. ಈ ತಳಿ ವಸಂತ ಋತು ಹಾಗೂ ಬೇಸಿಗೆಗಳಿಗೆ ಸೂಕ್ತ.
ಗೊಬ್ಬರ, ನೀರಾವರಿ, ಅಂತರ ಬೇಸಾಯ ಹಾಗೂ ಕಳೆ ಹತೋಟಿ, ಆಸರೆ ಒದಗಿಸುವುದು, ಕೊಯ್ಲು ಮತ್ತು ಇಳುವರಿ ಹಾಗೂ ಕೀಟ ಮತ್ತು ರೋಗಗಳು ಮತ್ತು ಬೀಜೋತ್ಪಾದನೆ ಹೀರೆಕಾಯಿಯಲ್ಲಿ ಇದ್ದಂತೆ.
* * *
ಸೀಮೆ ಬದನೆ
ಸೀಮೆ ಬದನೆ ಅಥವಾ ಚೋಚೋಕಾಯಿ ವಿದೇಶಿ ಬೆಳೆಯಾದಾಗ್ಯೂ ಸಹ ಜನಪ್ರಿಯತೆ ಮತ್ತು ಉತ್ಪಾದನೆಗಳನ್ನು ನೋಡಿದರೆ ನಮ್ಮ ದೇಶದ್ದೇ ಎನಿಸುವಂತಿದೆ. ಇದರ ಬೇಸಾಯ ಸುಲಭ.
ಸೀಮೆ ಬದನೆ ಕಾಯಿಗಳ ಜೊತೆಗೆ ಚಿಗುರು ಕುಡಿಗಳು, ಬೇರುಗೆಡ್ಡೆಗಳು ಉಪಯುಕ್ತ ಭಾಗಗಳಾಗಿವೆ. ಬಿತ್ತನೆಯಾದ ಮೂರು-ನಾಲ್ಕು ವರ್ಷಗಳಲ್ಲಿ ಬೇರುಗಳಲ್ಲಿ ಶರ್ಕರಪಿಷ್ಟಗಳು ಸಂಗ್ರಹಗೊಂಡು ಉಬ್ಬುತ್ತವೆ. ಅವುಗಳನ್ನು ಹಸಿಯಾಗಿ ಇಲ್ಲವೆ ಬೇಯಿಸಿ ತಿನ್ನಬಹುದು. ಹಸಿಗೆಡ್ಡೆಗಳು ರುಚಿಯಲ್ಲಿ ನೀರಿನಲ್ಲಿ ನೆನೆಸಿಟ್ಟ ಅಕ್ಕಿಯಂತಿರುತ್ತವೆ. ಬೇಯಿಸಿದಾಗ ಅವುಗಳ ರುಚಿ ಹೆಚ್ಚುತ್ತದೆ. ಅದರ ಜೊತೆಗೆ ವಾಸನೆ ಸಹ ಉತ್ತಮಗೊಳ್ಳುವುದು.
ಪೌಷ್ಟಿಕ ಗುಣಗಳು:  ಇದರ ಕಾಯಿ, ಗೆಡ್ಡೆ ಮತ್ತು ಚಿಗುರುಗಳಲ್ಲಿ ಶರೀರದ ಬೆಳವಣಿಗೆಗೆ ಅಗತ್ಯವಿರುವ ಶರ್ಕರಪಿಷ್ಟ, ಪ್ರೊಟೀನ್, ಕೊಬ್ಬು, ಖನಿಜ ಪದಾರ್ಥಗಳು ಹಾಗೂ ಜೀವಸತ್ವಗಳು ಗಣನೀಯ ಪ್ರಮಾಣದಲ್ಲಿರುತ್ತವೆ.
೧೦೦ ಗ್ರಾಂ ಕಾಯಿ, ಗೆಡ್ಡೆ ಮತ್ತು ಚಿಗುರುಗಳಲ್ಲಿನ ವಿವಿಧ ಪೋಷಕಾಂಶಗಳು
	 
	ಕಾಯಿ
	ಗೆಡ್ಡೆ
	ಚಿಗುರು

	ತೇವಾಂಶ
	೮೯.೮ ಗ್ರಾಂ
	೭೯.೦ ಗ್ರಾಂ
	೯೨.೨ ಗ್ರಾಂ

	ಶರ್ಕರಪಿಷ್ಟ
	೭.೭ ಗ್ರಾಂ
	೧೭.೮ ಗ್ರಾಂ
	–

	ಪ್ರೊಟೀನ್
	೦.೯ ಗ್ರಾಂ
	–
	೪.೦ ಗ್ರಾಂ

	ಕೊಬ್ಬು
	೦.೨ ಗ್ರಾಂ
	–
	–

	ಒಟ್ಟು ಖನಿಜ ಪದಾರ್ಥ
	೧.೦ ಗ್ರಾಂ
	–
	–

	ನಾರು ಪದಾರ್ಥ
	೦.೪ ಗ್ರಾಂ
	–
	೦.೩ ಗ್ರಾಂ

	ಕ್ಯಾಲ್ಸಿಯಂ
	–
	–
	೬೨ ಮಿ.ಗ್ರಾಂ

	ಕಬ್ಬಿಣ
	–
	–
	೧.೪ ಮಿ.ಗ್ರಾಂ

	’ಎ’ ಜೀವಸತ್ವ
	೬೫೦ ಮಿ.ಗ್ರಾಂ
	–
	–

	’ಸಿ’ ಜೀವಸತ್ವ
	–
	–
	೨೪ ಮಿ.ಗ್ರಾಂ


ಔಷಧೀಯ ಗುಣಗಳು : ಇದರ ಕಾಯಿಗಳನ್ನು ತರಕಾರಿಯಾಗಿ ಸಕ್ಕರೆ ಕಾಯಿಲೆ ಇರುವವರು ಹೆಚ್ಚಿನ ಪ್ರಮಾಣದಲ್ಲಿ ಬಳಸಬೇಕು. ಸುಲಭವಾಗಿ ಜೀರ್ಣಗೊಳ್ಳುತ್ತದೆ. ಇದರ ಎಲೆಗಳ ರಸವನ್ನು ಕಣ್ಣು ನೋವಿಗೆ ನಿರ್ದೇಶಿಸುವುದುಂಟು.
ಉಗಮ ಮತ್ತು ಹಂಚಿಕೆ : ಇದರ ತವರೂರು ದಕ್ಷಿಣ ಮೆಕ್ಸಿಕೊ, ಮಧ್ಯ ಅಮೆರಿಕಾ ಮತ್ತು ವೆಸ್ಟ್ ಇಂಡೀಸ್. ಇದು ಅಜ್ಟೆಕ್ ಜನರ ದಿನಬಳಕೆ ತರಕಾರಿಯಾಗಿತ್ತು. ಅಲ್ಲಿ ಇದನ್ನು ’ಚಯೋಟಿ’ ಎಂದು ಕರೆಯುತ್ತಿದ್ದರು. ಈಗ ಜಗತ್ತಿನ ಬಹುತೇಕ ರಾಷ್ಟ್ರಗಳಲ್ಲಿ ಇದರ ಬೇಸಾಯ ಮತ್ತು ಬಳಕೆಗಳು ಇವೆ. ಕರ್ನಾಟಕ, ಮಹಾರಾಷ್ಟ್ರ, ತಮಿಳುನಾಡು ಮುಂತಾದ ರಾಜ್ಯಗಳಲ್ಲಿ ಇದರ ಬೇಸಾಯ ಮತ್ತು ಬಳಕೆಗಳು ಬಲು ವ್ಯಾಪಕ. ಬೆಂಗಳೂರಿನಂತಹ ದೊಡ್ಡ ನಗರಗಳ ಸುತ್ತಮುತ್ತ ಇದು ವಾಣಿಜ್ಯ ತರಕಾರಿ ಬೆಳೆಯಾಗಿದೆ.
ಸಸ್ಯ ವರ್ಣನೆ : ಸೀಮೆ ಬದನೆ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ಬಹುವಾರ್ಷಿಕ ಬಳ್ಳಿ. ಇದು ಕಾಡುಬಗೆಯಾಗಿ ಎಲ್ಲೂ ಕಾಣಸಿಗುವುದಿಲ್ಲ. ಗ್ವಾಟೆಮಾಲದಲ್ಲಿ ಇದರ ೨೪ ಬಗೆಗಳಿರುವುದಾಗಿ ತಿಳಿದುಬಂದಿದೆ. ಇದರ ವರ್ಣತಂತುಗಳ ಸಂಖ್ಯೆ ೨n=24.
ಇದು ತೀವ್ರಗತಿಯಲ್ಲಿ ಬೆಳೆಯುವಂತಹ ಬಳ್ಳಿ. ಒಂದೇ ಬಳ್ಳಿಯಲ್ಲಿ ಗಂಡು ಮತ್ತು ಹೆಣ್ಣು ಹೂಗಳೆರಡೂ ಬಿಡುತ್ತವೆ. ಸಸ್ಯ ಭಾಗಗಳು ರಸವತ್ತಾಗಿದ್ದು ಆಸರೆ ಸಿಕ್ಕಿದರೆ ಮೇಲಕ್ಕೆ ಬೆಳೆಯುತ್ತವೆ. ಬಳ್ಳಿಯ ಹಂಬುಗಳು ಮೇಲಕ್ಕೇರಲು ನುಲಿಬಳ್ಳಿಗಳು ನೆರವಾಗುತ್ತವೆ. ಸೂಕ್ತ ಆರೈಕೆಯಿದ್ದಲ್ಲಿ ೧೨ ರಿಂದ ೧೮ ಮೀಟರ್‌ಉದ್ದಕ್ಕೆ ಬೆಳೆಯುತ್ತದೆ. ಒಂದು ವರ್ಷದ ಅವಧಿಯಲ್ಲಿ ಹಂಬು ೧೨ ರಿಂದ ೧೫ ಮೀಟರ್ ಉದ್ದಕ್ಕೆ ಸಾಗುತ್ತದೆ.
ಕಾಂಡ ಬಲಹೀನ. ಉದ್ದಕ್ಕೆ ಗೀರುಗಳಿದ್ದು ಸ್ವಲ್ಪ ಅದುಮಿದಂತೆ ಕಾಣುತ್ತದೆ. ಕೆಲವೊಮ್ಮೆ ಕವಲೊಡೆದು ದೊಡ್ಡ ನುಲಿ ಬಳ್ಳಿಗಳಿಂದ ಕೂಡಿರುವುದುಂಟು. ಕಾಂಡದ ಬಣ್ಣ ತೆಳುಹಸುರು. ನುಲಿಬಳ್ಳಿಗಳು ಎಲೆ ತೊಟ್ಟುಗಲ ಬುಡದಲ್ಲಿ ಒಳಸೇರಿದಂತೆ ಕಾಣುತ್ತವೆ. ಅವು ತೀವ್ರಗತಿಯಲ್ಲಿ ವೃದ್ಧಿ ಹೊಂದುತ್ತವೆ. ತುದಿಯತ್ತ ಎರಡರಿಂದ ಐದು ಕವಲುಗಳಿರುತ್ತವೆ. ಬಣ್ಣ ಬಿಳಿ ಹಸುರು, ೧೫ ರಿಂದ ೪೦ ಸೆಂ.ಮೀ. ಉದ್ದವಿದ್ದು, ನುಣುಪಾಗಿರುತ್ತದೆ.
ಎಲೆಗಳಿಗೆ ಉದ್ದನಾದ ತೊಟ್ಟು ಇರುತ್ತದೆ. ಎಲೆಯ ಬುಡಭಾಗ ಹೃದಯಾಕಾರವಿದ್ದು ಮೂಲೆಗಳಿಂದ ಕೂಡಿರುತ್ತದೆ. ತುದಿ ಮುಂದಕ್ಕೆ ಚಾಚಿ ಚೂಪಾಗಿರುತ್ತದೆ; ಅಂಚು ಕಚ್ಚುಗಳಿಂದ ಕೂಡಿರುತ್ತದೆ. ಎಲೆಯ ಮೇಲ್ಭಾಗ ದಟ್ಟ ಹಸುರು ಬಣ್ಣ, ತಳಭಾಗ ತೆಳು ಹಸುರು ಬಣ್ಣ. ನರಗಳು ಸ್ಪಷ್ಟ. ಎಲೆಯ ಎರಡೂ ಕಡೆ ಸೂಕ್ಷ್ಮ ಹಾಗೂ ಒರಟಾದ ತುಪ್ಪಳ ಇರುತ್ತದೆ. ನರಗಳ ಸಂಖ್ಯೆ ೫ ರಿಂದ ೭, ಕವಲು ನರಗಳು ಎಲೆಯ ಎಲ್ಲಾ ಭಾಗಗಳಲ್ಲಿ ಹರಡಿತುತವೆ. ಬಿಡಿ ಎಲೆಗಳು ಸುಮಾರು ೭ ರಿಂದ ೨೫ ಸೆಂ.ಮೀ. ಅಗಲ ಮತ್ತು ಅಷ್ಟೇ ಉದ್ದ ಇರುತ್ತವೆ. ಹೂವು ಗಾತ್ರದಲ್ಲಿ ಬಲು ಸಣ್ಣ, ಎಲೆ ತೊಟ್ಟಿನ ಕಂಕುಳಲ್ಲಿ ಬಿಡುತ್ತವೆ. ಗಂಡು ಹೂವು ಸಣ್ಣ ಗೊಂಚಲುಗಳಲ್ಲಿಯೂ ಮತ್ತು ಹೆಣ್ಣು ಹೂವು ಬಿಡಿಬಿಡಿಯಾಗಿಯೂ ಇರುತ್ತವೆ. ಹೂಗಳ ಬಣ್ಣ ಹಸುರು ಇಲ್ಲವೇ ಕೆನೆ ಬಿಳುಪು. ಸುಮಾರು ೧.೨೫ ಸೆಂ.ಮೀ. ಅಗಲ ಇರುತ್ತವೆ. ಪುಷ್ಪ ಪಾತ್ರೆಯಲ್ಲಿ ಐದು ಎಸಳುಗಳಿದ್ದು ಆಳವಾಗಿ ಸೀಳಿದ್ದು ಈಟಿಯಾಕಾರವಿರುತ್ತವೆ. ಹೂದಳಗಳು ಸಹ ಐದು ಸೀಳುಗಳಿರುತ್ತವೆ. ಸ್ವಲ್ಪ ಸಮಯದ ನಂತರ ಉದುರಿ ಬೀಳುತ್ತವೆ. ಕೇಸರಗಳ ಸಂಖ್ಯೆ ಐದು. ಪರಾಗ ಕೋಶಗಳು ಎರಡು ಹೂಗಳಿಂದ ಕೂಡಿರುತ್ತವೆ. ಅಂಡಾಶಯ ಅಧೋಸ್ಥಿತಿ, ಆಕಾರ ಪೇರುಹಣ್ಣನಂತೆ. ಅಂಡಾಶಯದ ಮೇಲೆ ಉಬ್ಬಿದ ಐದು ಗೀರುಗಳಿರುತ್ತವೆ. ಮೇಲೆಲ್ಲಾ ನವಿರಾದ ತುಪ್ಪಳವಿರುತ್ತದೆ. ಶಲಾಕೆ ಒಂದೇ, ಶಲಾಕಾಗ್ರ ಮಾತ್ರ ಎರಡು -ಮೂರು ಹೋಳುಗಳಂತಿದ್ದು ದಪ್ಪನಾಗಿ ಬಾಗಿರುತ್ತದೆ.
ಕಾಯಿ ಬಲಿತು ದೊಡ್ಡವಾದಂತೆಲ್ಲಾ ಭಾರದಿಂದಾಗಿ ಇಳಿ ಬಿದ್ದಿರುತ್ತವೆ. ತುದಿಯಲ್ಲಿ ಆಳವಾದ ಸೀಳುಗಳಿದ್ದು ಬೆಳ್ಳಗೆ, ಹಸುರು ಅಥವಾ ಹಳದಿ ಹಸುರು ಬಣ್ಣವಿರುತ್ತವೆ. ಸಿಪ್ಪೆ ಹೊಳಪು, ಮೇಲೆ ಅಲ್ಲಲ್ಲಿ ವಿರಳವಾದ ಮೃದುವಾದ ಕೂಳೆ ಅಥವಾ ಮುಳ್ಳುಗಳಿರುತ್ತವೆ. ಬಲಿತಾಗ ಕಾಯಿ ೧೦ ರಿಂದ ೨೦ ಸೆಂ.ಮೀ. ಉದ್ದವಿರುತ್ತವೆ. ತಿರುಳಿನ ಬಣ್ಣ ಬಿಳುಪು. ಒಂದು ಕಾಯಿಗೆ ಒಂದೇ ಬೀಜ. ಕಾಯಿ ಪೂರ್ಣ ಬಲಿತರೂ ಗಟ್ಟಿಯಾಗಿಯೇ ಇರುತ್ತವೆ. ಬಲಿತ ಕಾಯಿಗಳು ಬಳ್ಳಿಯಿಂದ ಕಳಚಿ ಬೀಳುವ ಮೊದಲೇ ಬೀಜ ಮೊಳೆತಿರುತ್ತದೆ.
ಬೀಜ ಗಾತ್ರದಲ್ಲಿ ದೊಡ್ಡದು. ೧೦ ರಿಂದ ೧೫ ಸೆಂ.ಮೀ. ಉದ್ದ, ೫ ರಿಂದ ೮ ಸೆಂ.ಮೀ. ಅಗಲ ಮತ್ತು ೧ ರಿಂದ ೧.೫ ಸೆಂ.ಮೀ. ದಪ್ಪ ಇರುತ್ತದೆ. ಬಣ್ಣದಲ್ಲಿ ಹಾಲುಬಿಳುಪು, ಅಂಡಾಕಾರ ಇಲ್ಲವೇ ಸ್ವಲ್ಪ ಓರೆಯಾಗಿ, ಅದುಮಿದಂತೆ ಇದ್ದು ಕಾಯಿಯ ತುದಿಗೆ ಅಂಟಿಕೊಂಡು ನಾಲಿಗೆಯಂತೆ ಕಾಣುವುದು. ಬೀಜದಲ್ಲಿ ಎರಡು ಬೇಳೆಗಳಿದ್ದು ಸ್ವಲ್ಪ ಹಿಂಭಾಗದಲ್ಲಿ ಒಂದಕ್ಕೊಂದು ಅಂಟಿಕೊಂಡಿರುತ್ತವೆ. ಈ ಎರಡೂ ಬೇಳೆಗಳ ನಡುವೆ ಇರುವುದೇ ಚಿಗುರು ಮೊಗ್ಗು.
ಬೆಳೆಯುತ್ತಿರುವ ಭ್ರೂಣ ಕಾಯಿಯನ್ನು ಸೀಳಿಕೊಂಡು ಚಿಗುರುಮೊಗ್ಗನ್ನು ಹೊರತಳ್ಳುತ್ತದೆ. ಇದರಲ್ಲಿ ತಾಯಿ ಬೇರು ವೃದ್ಧಿಹೊಂದುವುದಿಲ್ಲ. ಪಾರ್ಶ್ವಬೇರುಗಳು ಬಹುಬೇಗ ಬೆಳೆದು ಬೇಳೆಗಳ ಭಾಗವನ್ನು ಪಕ್ಕಕ್ಕೆ ಸರಿಸಿ ಹೊರಬರುತ್ತವೆ. ಹೀಗೆ ಕಾಯಿಯ ಒಳಗೇ ಬೀಜ ಮೊಳೆಯಲು ಅದರ ಹೊರಸಿಪ್ಪೆ ಮರಗಟ್ಟಿ ಗಡುಸಾಗಿರುವುದೇ ಕಾರಣವೆನ್ನಲಾಗಿದೆ.
ಬೇರುಗಳು ಗುಂಪುಗುಂಪಾಗಿದ್ದು ರಸವತ್ತಾಗಿ ತಿನ್ನಲು ಯೋಗ್ಯವಿರುತ್ತವೆ. ಅವುಗಳ ಬಹುಭಾಗ ಪಿಷ್ಟವಾಗಿರುತ್ತದೆ.
ಹವಾಗುಣ : ಇದು ಉಷ್ಣ ಹಾಗೂ ಸಮಶೀತೋಷ್ಣವಲಯಗಳ ತರಕಾರಿ ಬೆಳೆ. ತಂಪಾದ ಹಾಗೂ ಸಾಧಾರಣ ಸೌಮ್ಯ ಹವಾಗುಣ ಇರುವ ಪ್ರದೇಶಗಳು ಹೆಚ್ಚು ಸೂಕ್ತ. ಎತ್ತರದ ಪ್ರದೇಶಗಳಲ್ಲಿ ಚೆನ್ನಾಗಿ ಫಲಿಸುತ್ತವೆ. ಸಾಧಾರಣ ಬಿಸಿಲು ಮತ್ತು ಮಳೆ ಹಾಗೂ ಸಮನಾದ ಹಗಲು ಮತ್ತು ರಾತ್ರಿಗಳಿದ್ದಲ್ಲಿ ಅನುಕೂಲ. ಸಮುದ್ರ ಮಟ್ಟದಿಂದ ೨೧೦೦ ಮೀಟರ್ ಎತ್ತರದವರೆಗೆ ಬೆಳೆಯಬಹುದು. ಹೆಪ್ಪುಗಟ್ಟುವ ಉಷ್ಣತೆ ಇದ್ದಲ್ಲಿ ಬಳ್ಳಿಗಳು ಸತ್ತುಹೋಗುತ್ತವೆ. ಬೆಚ್ಚಗಿನ ಹವಾಗುಣವಿದ್ದಲ್ಲಿ ದೊಡ್ಡ ಗಾತ್ರದ ಗೆಡ್ಡೆಗಳು ಸಾಧ್ಯ.
ಕಾಯಿಗಳ ಬಣ್ಣ ಆಯಾ ಪ್ರದೇಶದ ಎತ್ತರ, ಹವಾಗುಣ ಮುಂತಾದವುಗಳನ್ನನುಸರಿಸಿ ವ್ಯತ್ಯಾಸಗೊಳ್ಳುತ್ತದೆ. ಉದಾಹರಣೆಗೆ ಬೆಟ್ಟ ಪ್ರದೇಶಗಳ್ಲಲಿ ಬೆಳೆದಾಗ ಅವುಗಳ ಬಣ್ಣ ದಟ್ಟ ಹಸುರು ಮತ್ತು ಮೈದಾನ ಹಾಗೂ ಬಿಸಿಲಿನಿಂದ ಕೂಡಿದ ಪ್ರದೇಶಗಳಲ್ಲಿ ಬಿಳಿ ಹಸುರು ಇಲ್ಲವೇ ಬಿಳಿ ಹಳದಿ. ಹೂ ಬಿಡುವ ಮುಂಚೆ ದಿನದಲ್ಲಿ ೧೨ ಗಂಟೆಗಳಷ್ಟು ಬೆಳಕು ಇರುವುದು ಅಗತ್ಯ.
ಭೂಗುಣ : ಸೀಮೆ ಬದನೆ ಬೇಸಾಯಕ್ಕೆ ನೀರು ಬಸಿಯುವ ಫಲವತ್ತಾದ ಗೋಡು ಮಣ್ಣಿನ ಭೂಮಿ ಯೋಗ್ಯವಿರುತ್ತದೆ. ಸ್ವಲ್ಪ ಹುಳಿ ಮಣ್ಣಾದಲ್ಲಿ ಉತ್ತಮ ದರ್ಜೆಯ ಫಸಲು ಸಾಧ್ಯ. ಮಣ್ಣು ಯಾವಾಗಲೂ ಹಸಿಯಾಗಿರಬೇಕು.
ತಳಿಗಳು : ಸೀಮೆ ಬದನೆಯಲ್ಲಿ ನಿರ್ದಿಷ್ಟ ತಳಿಗಳಂತೇನೂ ಇಲ್ಲ. ಕಾಯಿಗಳ ಬಣ್ಣ, ಆಕಾರ, ಸಿಪ್ಪೆಯ ಮೈಭಾಗದಲ್ಲಿನ ಮುಳ್ಳುಗಳು ಅಥವಾ ಕೊಳೆಭಾಗಗಳು, ತುದಿಭಾಗ ಮುಂತಾದ ಅಂಶಗಳ ಮೇಲೆ ಅವುಗಳನ್ನು ವಿವಿಧ ಬಗೆಗಳಾಗಿ ವಿಂಗಡಿಸಬಹುದು. ೧. ಬಿಳಿ ಅಥವಾ ಹಸುರು ಕಾಯಿಗಳ ಬಗೆ, ೨. ಪೇರು ಆಕಾರದ, ದುಂಡಗಿನ ಅಥವಾ ಓರೆಯಾದ ಕಾಯಿಗಳ ಬಗೆ, ೩. ಚೂಪು ಇಲ್ಲವೇ ಮೊಂಡು ತುದಿಯ ಕಾಯಿಗಳ ಬಗೆ, ೪. ಸಿಪ್ಪೆ ನಯವಾಗಿ ಇಲ್ಲವೇ ಮುಳ್ಳುಗಳಿಂದ ಕೂಡಿರುವ ಬಗೆ ಇತ್ಯಾದಿ.
ಈಗ ಲಭ್ಯವಿರುವ ಕಾಯಿಗಳಲ್ಲಿ ಗಾತ್ರ, ಆಕಾರ, ಬಣ್ಣಗಳಲ್ಲಿ ಬಹಳಷ್ಟು ಭಿನ್ನತೆ ಕಂಡುಬರುತ್ತದೆ.
ಸಸ್ಯಾಭಿವೃದ್ಧಿ : ವಾಣಿಜ್ಯವಾಗಿ ಇದನ್ನು ಮೊಳಕೆಯೊಡೆದ ಕಾಯಿ ಬಿತ್ತಿ ಬೆಳೆಸುವುದು ಸಾಮಾನ್ಯ. ಈ ಉದ್ದೇಶಕ್ಕೆ ಕಾಯಿಗಳನ್ನು ಯಥೇಚ್ಛ ಫಸಲು ಬಿಡುವ ಹಾಗೂ ಆರೋಗ್ಯಕರ ಬಳ್ಳಿಗಳಿಂದ ಆರಿಸಿಕೊಳ್ಳಬೇಕು. ಅಂತಹ ಕಾಯಿಗಳು ಗಾತ್ರದಲ್ಲಿ ದೊಡ್ಡವಿದ್ದು, ಪೂರ್ಣ ಬಲಿತಿರಬೇಕು. ಅವು ಮೊಳಕೆಯೊಡೆದಿರಬೇಕು. ಒಂದು ವೇಳೆ ಬಿತ್ತನೆ ವಿಳಂಬವುಂಟಾದರೆ ಕಾಯಿಗಳನ್ನು ತೇವದಿಂದ ಕೂಡಿದ ಮರಳಿನಲ್ಲಿ ಹೂತಿಟ್ಟು ಅನಂತರ ಬಳಸಬಹುದು. ಪ್ರಾರಂಭದಲ್ಲಿ ಬಿಟ್ಟಂತಹ ಕಾಯಿಗಳನ್ನು ಬಿತ್ತನೆಗೆ ಬಳಸುವುದು ಲಾಭದಾಯಕ. ಹೂವು ಬಿಟ್ಟ ಸುಮಾರು ಒಂದು ತಿಂಗಳಲ್ಲಿ ಬೀಜವು ಶಲಾಕಾಗ್ರದ ಕಡೆಯಿಂದ ಚಿಗುರನ್ನು ತಳ್ಳುತ್ತದೆ.
ಕಾಯಿಗಳಿಂದ ಬೇರ್ಪಡಿಸಿದ ಬೀಜ ಅಥವಾ ಒಣಗಿದ ಕಾಯಿಗಳು ಬಿತ್ತನೆಗೆ ಯೋಗ್ಯವಿರುವುದಿಲ್ಲ. ಸೀಮೆ ಬದನೆಯನ್ನು ಮೃದುಕಾಂಡದ ತುಂಡುಗಳ ಮೂಲಕ ಸಹ ವೃದ್ಧಿ ಮಾಡಬಹುದು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ :  ೨.೪ ರಿಂದ  ೩ ಮೀಟರ್ ಅಂತರದಲ್ಲಿ ೬೦ ಸೆ.ಮೀ. ಗಾತ್ರದ ಗುಂಡಿಗಳನ್ನು ತೆಗೆದು ಸಮಪ್ರಮಾಣದ ತಿಪ್ಪೆಗೊಬ್ಬರ ಹಾಗೂ ಮೇಲ್ಮಣ್ಣುಗಳ ಮಿಶ್ರಣದಿಂದ ತುಂಬಬೇಕು. ಒಂದೆರಡು ಮಳೆಗಳಾದ ನಂತರ ಆ ಮಿಶ್ರಣ ಚೆನ್ನಾಗಿ ಕುಳಿತುಕೊಳ್ಳುತ್ತದೆ. ಪ್ರತಿಗುಂಡಿಯ ಮಧ್ಯೆ ಒಂದರಂತೆ ಮೊಳಕೆಯೊಡೆದ ಕಾಯಿಗಳನ್ನು ನೆಲಮಟ್ಟಕ್ಕೆ ಸಮತಲವಾಗಿ ಇಲ್ಲವೇ ಸ್ವಲ್ಪ ಓರೆಯಾಗಿರುವಂತೆ ಊರಬೇಕು. ಕಾಯಿಗಳ ಮೇಲೆ ತೆಳ್ಳಗೆ ಮರಳು ಇಲ್ಲವೇ ಪುಡಿಗೊಬ್ಬರ ಉದುರಿಸಬೇಕು. ಬಿತ್ತುವ ಕಾಲಕ್ಕೆ ಮಣ್ಣು ಹಸಿಯಾಗಿರುವುದು ಮುಖ್ಯ.
ಮತ್ತೊಂದು ವಿಧದಲ್ಲಿ ಸಹ ಕಾಯಿಗಳನ್ನು ಬಿತ್ತುವುದುಂಟು. ಅದೆಂದರೆ ಮೊಳಕೆಯೊಡೆದ ಕಾಯಿಗಳನ್ನು ತೇವದಿಂದ ಕೂಡಿದ ಮರಳಿನಲ್ಲಿ ೧೦ ರಿಂದ ೧೨.೫ ಸೆಂ.ಮೀ. ಆಳದಲ್ಲಿ ಹೂತಿಟ್ಟು ಅವು ಸಾಕಷ್ಟು ಚಿಗುರು ಬಂದನಂತರ, ಗುಂಡಿಗಳಿಂದ ವರ್ಗಾಯಿಸುವುದು. ಬಿತ್ತನೆಗೆ ಏಪ್ರಿಲ್-ಮೇ ತಿಂಗಳು ಸೂಕ್ತ ಕಾಲ.
ಗೊಬ್ಬರ : ಈ ಬೆಳೆಗೆ ಅಧಿಕ ಪ್ರಮಾಣದ ಗೊಬ್ಬರಗಳನ್ನು ಕೊಡಬೇಕಾಗುತ್ತದೆ. ಪ್ರತಿ ವರ್ಷ ಹೆಕ್ಟೇರ್‌ಗೆ ೨೫ ಟನ್ ತಿಪ್ಪೆಗೊಬ್ಬರ ಮತ್ತು ತಲಾ ೪೨೫ ಗ್ರಾಂ ಸಾರಜನಕ, ರಂಜಕ ಮತ್ತು ಪೊಟ್ಯಾಷ್ ಸತ್ವಗಳನ್ನು ನಾಲ್ಕು ಸಮಕಂತುಗಳಲ್ಲಿ ಅಂದರೆ ಜನವರಿ, ಏಪ್ರಿಲ್, ಜುಲೈ ಮತ್ತು ಅಕ್ಟೋಬರ್ ತಿಂಗಳಲ್ಲಿ ಕೊಡಲು ಸೂಚಿಸಿದೆ.
ನೀರಾವರಿ : ಈ ಬೆಳೆಗೆ ನೀರಾವರಿಯ ಅಗತ್ಯ ಬಹಳ. ಮಳೆ ಇಲ್ಲದ ದಿನಗಳಲ್ಲಿ ವಾರಕ್ಕೊಮ್ಮೆಯಾದರೂ ನೀರು ಕೊಡಬೇಕು. ನೀರಾವರಿ ಇಲ್ಲದೆ ತೋಟಗಳಲ್ಲಿ ಫಸಲು ಕಡಿಮೆ.
ಆಸರೆ ಮತ್ತು ಹಬ್ಬಿಸುವುದು : ನೆಲಮಟ್ಟದಿಂದ ಸುಮಾರು ೨ ಮೀಟರ್‌ಎತ್ತರದಲ್ಲಿ ತಂತಿ
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಪ್ರಾರಂಭದಲ್ಲಿ ಬಳ್ಳಿಗಳು ಚಪ್ಪರವನ್ನು ಆಕ್ರಮಿಸಿಕೊಳ್ಳುವ ತನಕ ಆಗಾಗ್ಗೆ ಪಾತಿಗಳ ಮಣ್ಣನ್ನು ಹಗುರವಾಗಿ ಸಡಿಲಿಸಿ, ಕಳೆಗಳನ್ನು ಕಿತ್ತುಹಾಕಬೇಕು. ಪಾತಿಗಳಲ್ಲಿ ಸುಮಾರು ೧೦  ಸೆಂ.ಮೀ. ಮಂದ ಇರುವಮತೆ ಕಸಕಡ್ಡಿ, ತರಗಲೆ, ಒಣಹುಲ್ಲು ಮುಂತಾದವುಗಳನ್ನು ಹರಡಿ ಹೊದಿಕೆಕೊಟ್ಟರೆ ತೇವ ಬಹುಕಾಲ ಉಳಿದು ಕಳೆಗಳ ಬಾಧೆ ಇರುವುದಿಲ್ಲ.
ಕೆಲವೊಮ್ಮೆ ಸೀಮೆ ಬದನೆಯನ್ನು ನುಗ್ಗೆ, ಕರಿಬೇವು, ಅಗಸೆ ಮುಂತಾದವುಗಳೊಂದಿಗೆ ಬೆಳೆಯುವುದುಂಟು. ಹೀಗೆ ಮಿಶ್ರ ಬೆಳೆಯಾಗಿ ಬೆಳೆದಾಗ ಎರಡೂ ಬೆಳೆಗಳ ಫಸಲು ಕೈಗೆ ಸಿಗುತ್ತದೆ.
ಕೊಯ್ಲು ಮತ್ತು ಇಳುವರಿ : ಒಮ್ಮೆ ಬಳ್ಳಿಗಳು ಚಪ್ಪರದ ಮೇಲೆ ಹರಡಿ ಬೆಳೆದವೆಂದರೆ ಹೂವು ಬಿಡುವ ಸಮಯ ಬಂದಂತೆಯೇ. ಹೆಣ್ಣು ಹೂಗಳು ಪರಾಗಸ್ಪರ್ಶಗೊಂಡು ಕಾಯಿಗಳು ಕೊಯ್ಲಿಗೆ ಸಿದ್ಧಗೊಳಲ್ಲು ಒಂದು ತಿಂಗಳ ಅವಧಿ ಹಿಡಿಸುತ್ತದೆ. ಬಿತ್ತನೆ ಮಾಡಿದ ಐದಾರು ತಿಂಗಳಲ್ಲಿ ಕಾಯಿ ಸಿಗಲು ಪ್ರಾರಂಭ. ಮಹಾರಾಷ್ಟ್ರದ ಪುಣೆ ಹಾಗೂ ಸುತ್ತಮುತ್ತಲ ಪ್ರದೇಶಗಳಲ್ಲಿ ಸೆಪ್ಟೆಂಬರ್ – ಡಿಸೆಂಬರ್ ಹೆಚ್ಚಿನ ಕೊಯ್ಲು ಗಾಲ. ತಮಿಳುನಾಡಿನಲ್ಲಿ ಎರಡು ಪ್ರಧಾನ ಕೊಯ್ಲು ಗಾಲಗಳಿರುತ್ತವೆ. ಅಕ್ಟೋಬರ್ – ಡಿಸೆಂಬರ್ ಮತ್ತು ಮೇ-ಜೂನ್. ಅಲ್ಲಿ ಫೆಬ್ರುವರಿ-ಮಾರ್ಚ್ ಸಮಯದಲ್ಲಿ ಮಾತ್ರ ತೀರಾ ವಿರಳವಾಗಿ ಸೀಮೆ ಬದನೆ ಮಾರಾಟಕ್ಕೆ ಬರುತ್ತವೆ.
ಬೆಂಗಳೂರು ಹಾಗೂ ಸುತ್ತಮುತ್ತ ಪ್ರದೇಶಗಳಲ್ಲಿ ಜುಲೈನಿಂದ ಡಿಸೆಂಬರ್‌ವರೆಗೆ ಬಹಳಷ್ಟು ಫಸಲು ಮಾರಾಟಕ್ಕೆ ಬರುತ್ತಿರುತ್ತದೆ. ಕೊಯ್ಲು ಗಾಲ ೨-೩ ತಿಂಗಳಿಗೂ ಮೇಲ್ಪಟ್ಟು ಇರುತ್ತದೆ. ಕೊಯ್ಲು ಮಾಡುವ ಸಮಯಕ್ಕೆ ಬಿಡಿ ಕಾಯಿಗಳು ೨೦೦ ರಿಂದ ೪೦೦ ಗ್ರಾಂ.ಗಳಷ್ಟಾದರೂ ತೂಕವಿರಬೇಕು. ಪ್ರತಿ ಬಳ್ಳಿಗೆ ೫೦-೧೦೦ ಕಾಯಿ ಸಿಗುತ್ತವೆ. ಹಾಗಾಗಿ ಹೆಕ್ಟೇರಿಗೆ ೫೦ ಟನ್ನುಗಳಷ್ಟು ಇಳುವರಿ ಖಂಡಿತ.
ಕೊಯ್ಲಿನ ನಂತರ ಸವರುವುದು : ಪ್ರತಿವರ್ಷ ಬಳ್ಳಿಗಳನ್ನು ನೆಲ ಮಟ್ಟಕ್ಕೆ ಸವರಬೇಕು. ಕೊಯ್ಲಿನ ನಂತರ ಅಂದರೆ ಜನವರಿ ಇದಕ್ಕೆ ಹೆಚ್ಚು ಸೂಕ್ತ. ತಮಿಳುನಾಡಿನಲ್ಲಿ ನೆಲದಲ್ಲಿನ ಬೇರುಗಡ್ಡೆಗಳು ದಪ್ಪಗೊಂಡು ಸಿಹಿಗೆಣಸಿನಂತಾಗುತ್ತದೆ. ಬೇಯಿಸಿ ತಿಂದರೆ ಹೆಚ್ಚು ರುಚಿಯಾಗಿರುತ್ತವೆ. ಅವುಗಳಿಂದ ಚಿಪ್ಸ್ ತಯಾರಿಸಿ ಜೋಪಾನ ಮಾಡಬಹುದು.
ಕೀಟ ಮತ್ತು ರೋಗಗಳು :
೧. ಕೆಂಪುದುಂಬಿ : ಈ ದುಂಬಿಗಳು ತಂಪು ಹೊತ್ತಿನಲ್ಲಿ ಎಲೆಗಳ ಮೇಲೆಲ್ಲಾ ಹಾರಾಡುತ್ತಿರುತ್ತವೆ. ಬುಡದ ಮಣ್ಣಿನಲ್ಲಿ ಮೊಟ್ಟೆಗಳು ಹಾಗೂ ಮರಿಗಳು ಕಂಡುಬರುತ್ತವೆ. ಎಳೆಯ ಕೀಟಗಳು ಬೇರುಗಳನ್ನು ಕಚ್ಚಿ ಹಾಳು ಮಾಡುತ್ತವೆ. ಪ್ರಾಯದ ದುಂಬಿಗಳು ಎಲೆಗಳನ್ನು ತಿಂಗಳು ಹಾಳು ಮಾಡುತ್ತವೆ. ಎಲೆಗಳಲ್ಲಿ ತೂತುಗಳಿದ್ದರೆ ಈ ಕೀಟಗಳು ಇವೆಯೆಂದು ಅರ್ಥ. ಈ ಕೀಟದ ಹತೋಟಿಗೆ ೧೦ ಲೀಟರ್ ನೀರಿಗೆ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬೇಕು.
೨. ಸಸ್ಯಹೇನು : ಇವು ಕಪ್ಪುಬಣ್ಣದ ಕೀಟಗಳು. ಸಸ್ಯಭಾಗಗಳಿಂದ ರಸ ಹೀರುತ್ತವೆ. ಚಿಗುರೆಲೆಗಳ ತಳಭಾಗದಲ್ಲಿ ಗುಂಪು ಗುಂಪಾಗಿರುವುದು ಸಾಮಾನ್ಯ. ಹಾನಿಗೀಡಾದ ಸಸ್ಯಭಾಗಗಳು ಸುರುಟಿಗೊಂಡು ಮತ್ತೆ ಬೆಳೆಯದೆ ಹಾಗೆಯೇ ಉಳಿಯುತ್ತವೆ. ಇವುಗಳ ಹತೋಟಿ ಕೆಂಪು ದುಂಬಿಯಲ್ಲಿದ್ದಂತೆ.
೩. ಬೂಷ್ಟು ತಗಣೆ : ಈ ಕೀಟಗಳು ಬಳ್ಳಿಯ ಬುಡಭಾಗ, ಎಲೆ ಮತ್ತು ಚಿಗುರುಗಳ ಮೇಲೆ ಕಾಣಿಸಿಕೊಳ್ಳುತ್ತವೆ. ಸಸ್ಯಭಾಗಗಳನ್ನು ಕಚ್ಚಿ ರಸ ಹೀರುವ ಕಾರಣ ಅಂತಹ ಭಾಗಗಳು ಬಲಕುಗ್ಗಿ ಸಾಯುತ್ತವೆ. ಅವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೬ ಮಿ.ಲೀ. ಡೈಮಿಥೊಯೇಟ್ ಕೀಟನಾಶಕ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು.
೪. ಹಣ್ಣಿನ ನೊಣ : ಪ್ರಾಯದ ಹೆಣ್ಣು ನೊಣಗಳು ಕಾಯಿಗಳು ಸಿಪ್ಪೆಯಲ್ಲಿ  ಚುಚ್ಚಿ ಮೊಟ್ಟೆಯಿಡುತ್ತವೆ. ಮೊಟ್ಟೆಯೊಡೆದು ಹೊರಬಂದ ಮರಿಗಳು ತಿರುಳನ್ನು ತಿಂದು ಕೊಳೆಯುವಂತೆ ಮಾಡುತ್ತವೆ. ಅಂತಹ ಕಾಯಿಗಳು ಉದುರಿಬೀಳುತ್ತವೆ. ಹೂವು ಬಿಡುವ ಕಾಲದಲ್ಲಿ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಪ್ಯಾರಾಥಯಾನ್ ಹಾಗೂ ೧೦೦ ಗ್ರಾಂ ಬೆಲ್ಲ ಅಥವಾ ಸಕ್ಕರೆಗಳನ್ನು ಬೆರೆಸಿ ತೋಟದಲ್ಲಿ ಅಲ್ಲಲ್ಲಿ ಇಟ್ಟರೆ ಅವು ಅದನ್ನು ಕುಡಿದು ಸಾಯುತ್ತವೆ.
೫. ನುಶಿ : ಇವು ಸೂಕ್ಷ್ಮ ಗಾತ್ರದ ಕೀಟಗಳು. ಸಸ್ಯಭಾಗಗಳನ್ನು ಕಚ್ಚಿ ರಸ ಹೀರುತ್ತವೆ. ಇವುಗಳ ಹತೋಟಿ ಕೆಂಪು ದುಂಬಿಯಲ್ಲಿದ್ದಂತೆ.
೬. ಕಾಂಡ ಕೊರೆಯುವ ಹುಳು : ಈ ಕೀಟಗಳು ಕಾಂಡಭಾಗಗಳಲ್ಲಿ ರಂಧ್ರಗಳನ್ನುಂಟು ಮಾಡುತ್ತವೆ. ಇವುಗಳ ಹತೋಟಿ ಕೆಂಪು ದುಂಬಿಯಲ್ಲಿದ್ದಂತೆ.
೭. ಶಲ್ಕ ಕೀಟ : ತೆಳು ಶರೀರದ ಈ ಕೀಟಗಳು ಸಸ್ಯಭಾಗಗಳಿಗೆ ಬಲವಾಗಿ ಆತುಕೊಂಡಿರುತ್ತವೆ. ಅವು ಹೆಚ್ಚಿನ ಸಂಖ್ಯೆಯಲ್ಲಿ ಇದ್ದಾಗ ಗಣನೀಯ ನಷ್ಟ ಸಂಭವಿಸುತ್ತದೆ. ಕೂಡಲೇ ಅವುಗಳನ್ನು ಹತೋಟಿ ಮಾಡಬೇಕು. ಹತೋಟಿ ಕೆಂಪು ದುಂಬಿಯಲ್ಲಿದ್ದಂತೆ.
೮. ತುಪ್ಪುಳಿನ ರೋಗ : ಈ ರೋಗ ಕಾಣಿಸಿಕೊಂಡಾಗ ಎಲೆಗಳ ತಳಭಾಗದಲ್ಲಿ ಬಣ್ಣಗೆಟ್ಟ ಮಚ್ಚೆಗಳು ಕಂಡುಬರುತ್ತವೆ. ಹಾನಿಗೀಡಾದ ಎಲೆಗಳು ಉದುರಿಬೀಳುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೫೦ ಗ್ರಾಂ ತಾಮ್ರದ ಆಕ್ಸಿಕ್ಲೋರೈಡ್ ಬೆರೆಸಿ ಸಿಂಪಡಿಸಬೇಕು.
೯. ಬೂದಿ ರೋಗ : ಎಲೆಗಳ ಎರಡೂ ಕಡೆ ಬೂದಿಬಣ್ಣದ ಮಚ್ಚೆಗಳು ಕಂಡುಬರುತ್ತವೆ. ಅಂತಹ ಎಲೆಗಳು ಬೇಗ ಉದುರಿಬೀಳುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೧೫ ಗ್ರಾಂ ದಿನಕಾಪ್ ಅನ್ನು ಬೆರೆಸಿ ಸಿಂಪಡಿಸಬೇಕು.
೧೦. ವರ್ಣ ವಿನ್ಯಾಸ : ಇದು ಎಲೆಗಳಲ್ಲಿ ಕಂಡುಬರುವ ನಂಜು ರೋಗ. ಸಸ್ಯ ಹೇನುಗಳು ಈ ನಂಜು ರೋಗಾಣುವನ್ನು ಒಂದು ಗಿಡದಿಂದ ಮತ್ತೊಂದು ಗಿಡಕ್ಕೆ ಹರಡುತ್ತವೆ. ಸೂಕ್ತ ಕೀಟನಾಶಕ ಬಳಸಿ, ಕೀಟಗಳನ್ನು ಹತೋಟಿ ಮಾಡಬೇಕು ಹಾಗೂ ರೋಗಪೀಡಿತ ಗಿಡಗಳನ್ನು ಬೇರು ಸಹಿತ ಕಿತ್ತು ನಾಶಗೊಳಿಸಬೇಕು.
* * *
ತೊಂಡೆ
ಬಹುಬೇಗ ಬೆಳೆಯುವ ಮೃದು ಕಾಂಡದ ಬಳ್ಳಿ ಸಸ್ಯ. ಒಮ್ಮೆ ನೆಟ್ಟಲ್ಲಿ ಬಹುಕಾಲ ಕಾಯಿ ಬಿಡುತ್ತಿರುತ್ತದೆ.
ಪೌಷ್ಟಿಕ ಗುಣಗಳು: ಕಾಯಿಗಳಲ್ಲಿ ಅಧಿಕ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ಕಬ್ಬಿಣ, ಜೀವಸತ್ವಗಳು ಇರುತ್ತವೆ.
೧೦೦ ಗ್ರಾಂ ತೊಂಡೆ ಕಾಯಿಗಳಲ್ಲಿನ ವಿವಿಧ ಪೋಷಕಾಂಶಗಳು
	ತೇವಾಂಶ
	೯೩.೧ ಗ್ರಾಂ

	ಶರ್ಕರಪಿಷ್ಟ
	೩.೫ ಗ್ರಾಂ

	ಪ್ರೊಟೀನ್
	೧.೨ ಗ್ರಾಂ

	ಕೊಬ್ಬು
	೦.೧ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೦.೫ ಗ್ರಾಂ

	ಕಬ್ಬಿಣ
	೦.೧೪ ಗ್ರಾಂ

	ಸುಣ್ಣ
	೦.೦೪ ಗ್ರಾಂ

	’ಎ’ ಜೀವಸತ್ವ
	೨೬೦ ಐ.ಯು.

	’ಸಿ’ ಜೀವಸತ್ವ
	೨೮ ಮಿ.ಗ್ರಾಂ

	ರೈಬೋಪ್ಲೇವಿನ್
	–

	ನಯಾಸಿನ್
	–


ಔಷಧೀಯ ಗುಣಗಳು : ತೊಂಡೆಕಾಯಿ ಸುಲಭವಾಗಿ ಜೀರ್ಣಗೊಳ್ಳುವ ತರಕಾರಿ. ಅವುಗಳಲ್ಲಿ ಮೂತ್ರವರ್ಧಕ ಹಾಗೂ ವಿರೇಚಕ ಗುಣಗಳಿವೆ. ಅವುಗಳ ಸೇವನೆಯಿಂದ ಮೆದುಳು ಮತ್ತು ಹೃದಯ ಬಲಗೊಳ್ಳುತ್ತವೆ. ತೊಂಡೆಹಣ್ಣು ಕಾಮೋತ್ತೇಜಕ. ದಣಿವನ್ನು ಹೋಗಲಾಡಿಸುವ ಶಕ್ತಿ ಇದೆ. ರಕ್ತದ ಕಾಯಿಲೆಗಳಲ್ಲಿ ಗುಣಕಾರಕ. ಕಾಯಿಗಳನ್ನು ತಿನ್ನುತ್ತಿದ್ದಲ್ಲಿ ಬಾಯಿಯ ದುರ್ಗಂಧ ದೂರಗೊಳ್ಳುವುದು. ಕರುಳುಗಳಲ್ಲಿ ಒಗರನ್ನುಂಟು ಮಾಡುತ್ತವೆ. ತೊಂಡೆ ಎಲೆಗಳು ಶೈತ್ಯಕಾರಕ. ಗಾಯ, ವ್ರಣ ಮುಂತಾದುವುಗಳ ಮೇಲೆ ಹರಡಿ ಕಟ್ಟಿದಾಗ ಉಪಶಮನ ಸಿಗುತ್ತದೆ. ಸಕ್ಕರೆ ಕಾಯಿಲೆಗೆ ಒಳ್ಳೆಯದು. ಚರ್ಮವ್ಯಾದಿಗಳಲ್ಲಿ ಎಲೆಗಳ ರಸವನ್ನು ಲೇಪಿಸುವುದುಂಟು. ಹೂವು ಕಾಮಾಲೆ ರೋಗಕ್ಕೆ ಪರಿಣಾಮಕಾರಕ. ಬೇರು ತೊಗಟೆ ವಿರೇಚಕ.
ಉಗಮ ಮತ್ತು ಹಂಚಿಕೆ : ತೊಂಡೆಯ ತವರೂರು ಏಷ್ಯಾ ಮತ್ತು ಉತ್ತರ ಆಫ್ರಿಕಾಗಳ ಉಷ್ಣಪ್ರದೇಶಗಳು. ಅಸ್ಸಾಂ ಸಹ ಇದರ ಮೂಲಸ್ಥಾನ ಎಂದು ಭಾವಿಸಲಾಗಿದೆ. ಕೆಲವೆಡೆಗಳಲ್ಲಿ ಇದು ಕಾಡು ಬಳ್ಳಿಯಾಗಿ ಕಂಡುಬರುತ್ತದೆ. ಇದರ ಬೇಸಾಯ ಭಾರತ, ಶ್ರೀಲಂಕಾ, ಮಲೇಷ್ಯಾ, ಆಫ್ರಿಕಾ ಮುಂತಾಗಿ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ಬಳ್ಳಿ. ಕಾಡುಬಗೆಗಳ ಕಾಯಿ ರುಚಿಯಲ್ಲಿ ಕಹಿಯಾಗಿರುತ್ತವೆ. ಬೇಸಾಯದ ಬಗೆಗಳು ರುಚಿಕರ, ಎಳೆಯವಿದ್ದಷ್ಟೂ ರುಚಿ ಜಾಸ್ತಿ;; ಬಹುಮಟ್ಟಿಗೆ ಸೌತೆಕಾಯಿಯ ರುಚಿ ಇರುತ್ತದೆ.
ಕಾಂಡ ಬಲಹೀನ; ಮೃದುವಾಗಿರುತ್ತದೆ. ಅದರಲ್ಲಿ ಹಲವಾರು ಕವಲುಗಳಿರುತ್ತವೆ. ಕಾಂಡದ ಉದ್ದಕ್ಕೆ ಉಬ್ಬಿದ ಏಣುಗಳಿರುತ್ತವೆ. ಕಾಂಡ ಎಳೆಯದಿದ್ದಾಗ ಹಸುರು ಬಣ್ಣವಿರುತ್ತದೆ. ಬಲಿತಂತೆಲ್ಲಾ ಸಿಪ್ಪೆ ಕಂದುಬೂದು ಬಣ್ಣವಾಗುತ್ತದೆ. ಹಾಗೂ ಅದರಲ್ಲಿ ನಾರಿನ ಅಂಶ ಹೆಚ್ಚುತ್ತದೆ. ಗೆಣ್ಣು ಹಾಗೂ ಗೆಣ್ಣಿ ನಂತರ ಸ್ಪಷ್ಟ. ನುಲಿ ಬಳ್ಳಿಗಳು ಸರಳವಿರುತ್ತವೆ. ಅವುಗಳ ನೆರವಿನಿಂದ ಹಂಬು ಮೇಲಕ್ಕೇರಲು ಸಾಧ್ಯವಾಗುತ್ತದೆ. ನುಲಿಬಳ್ಳಿಗಳಲ್ಲಿ ಕವಲುಗಳಿರುವುದಿಲ್ಲ. ಎಲೆಗಳು ೫ ರಿಂದ ೧೦ ಸೆಂ.ಮೀ. ಅಗಲ ಮತ್ತು ಅಷ್ಟೇ ಉದ್ದವಿದ್ದು ಹೃದಯಾಕಾರವಿರುತ್ತವೆ. ಎಲೆಗಳಿಗೆ ತೊಟ್ಟು ಇರುತ್ತದೆಯಾದರೂ ಪರ್ವಪುಚ್ಛಗಳಿರುವುದಿಲ್ಲ. ಎಲೆಗಳ ಬಣ್ಣ ಹಸುರು. ನರಬಲೆ ಕಟ್ಟು ಸ್ಫುಟ. ತೊಟ್ಟಿನ ಕಡೆಯಿಂದ ಐದು ಮುಖ್ಯನರಗಳು ಹೊರಟು ಅಂಚಿನ ಕಡೆಗೆ ಸಾಗುತ್ತವೆ. ನರಗಳು ಕವಲೊಡೆದಿರುತ್ತವೆ. ಕೆಲವೊಮ್ಮೆ ನರಗಳ ನಡುವಣ ಭಾಗದಲ್ಲಿ ವೃತ್ತಾಕಾರದ ಗ್ರಂಥಿಗಳು ಇರುವುದುಂಟು.
ಇದರಲ್ಲಿ ಗಂಡು ಮತ್ತು ಹೆಣ್ಣು ಹೂವು ಬೇರೆ ಬೇರೆ, ಹೂವು ಸಾಧಾರಣ ದೊಡ್ಡವಿರುತ್ತವೆ. ಅವುಗಳ ಬಣ್ಣ ಬಿಳುಪು. ಹೂತೊಟ್ಟು ಸಣ್ಣದು. ಹೂಗಳಲ್ಲಿ ರಕ್ಷಾಪತ್ರಗಳು ಇರುವುದಿಲ್ಲ. ಗಂಡು ಹೂವು ೨ ರಿಂದ ೪ ಸೆಂ.ಮೀ. ಉದ್ದವಿದ್ದು, ಮೃದುವಾದ ಪುಷ್ಪ ಪಾತ್ರೆಯ ಎಸಳುಗಳಿಂದ ಕೂಡಿರುತ್ತವೆ. ಎಸಳುಗಳ ಉದ್ದ ೪ ರಿಂದ ೫ ಮಿ.ಮೀ. ಒಟ್ಟು ಐದು ಎಸಳುಗಳಿದ್ದು ಒಂದಕ್ಕೊಂದು ಅಂಟಿಕೊಂಡಿರುತ್ತವೆ. ಪುಷ್ಪದಳಗಳ ಸಂಖ್ಯೆ ಐದು. ಅವು ಸುಮಾರು ೨.೫ ಸೆಂ.ಮೀ. ಉದ್ದವಿದ್ದು ಮೇಲೆಲ್ಲಾ ನರಗಳನ್ನು ಹೊಂದಿರುತ್ತವೆ. ಹೂವು ಗಂಟೆಯಾಕಾರ. ಪರಾಗಕೋಶಗಳು ಗೋಲಾಕಾರ. ಕೇಸರಗಳು ಐದು, ಅಂಟಿಕೊಂಡಿರುತ್ತವೆ. ಪರಾಗ ಮೂಲೆಗಳಿಂದ ಕೂಡಿರುತ್ತವೆ. ಅವುಗಳ ಪೈಕಿ ಕೆಲವು ನಿರರ್ಥಕ. ಹೆಣ್ಣು ಹೂಗಳಲ್ಲಿ ಕೇಸರ ಭಾಗಗಳಿದ್ದು ಅಧೋಸ್ಥಿತಿಯ ಅಂಡಾಶಯವನ್ನು ಹೊಂದಿರುತ್ತವೆ. ಕಾಯಿಯಲ್ಲಿ ಮೂರುಭಾಗ; ಅಂಡಕದ ಆಧಾರ ಸಿಪ್ಪೆಯ ಒಳಗೋಡೆಗೆ ಅಂಟಿಕೊಂಡಿರುತ್ತವೆ. ಇದರ ಹೂವು ಅರಳುವುದು ರಾತ್ರಿ ಸಮಯದಲ್ಲಿ. ಕೀಟಗಳು ಪರಾಗಸ್ಪರ್ಶದಲ್ಲಿ ನೆರವಾಗುತ್ತವೆ. ಹೂಗಳಲ್ಲಿ ಸ್ವಲ್ಪ ಪ್ರಮಾಣದ ಮಕರಂದವಿರುತ್ತದೆ. ಕಾಯಿ ಉದ್ದನಾಗಿ, ದುಂಡಗೆ ಉರುಳೆಯಂತಿದ್ದು ಬುಡ ಮತ್ತು ತುದಿಗಳತ್ತ ಚೂಪಾಗಿರುತ್ತವೆ. ಬಿಡಿಕಾಯಿಗಳು ೨.೫ ರಿಂದ ೭.೫ ಸೆಂ.ಮೀ. ಉದ್ದ ಮತ್ತು ೧.೨೫ ರಿಂದ ೨.೫ ಸೆಂ.ಮೀ. ದಪ್ಪ ಇರುತ್ತವೆ. ಅವುಗಳ ಬಣ್ಣ ಹಸುರು ಇಲ್ಲವೇ ಬಿಳುಪು. ಕೆಲವೊಂದರಲ್ಲಿ ಪಟ್ಟಿಗಳಿರುತ್ತವೆ. ಹಣ್ಣು ಪ್ರಾರಂಭಕ್ಕೆ ತುದಿಯತ್ತ ಕೆಂಪಗಾಗಿ ಅನಂತರ ಉಳಿದ ಭಾಗ ಸಹ ಕೆಂಪು ಬಣ್ಣವಾಗುತ್ತವೆ. ತಿರುಳೂ ಸಹ ಕೆಂಪು ಬಣ್ಣ ತಾಳುತ್ತದೆ. ಬೀಜ ಸಣ್ಣ; ಉದ್ದನಾಗಿ ಮೊಟ್ಟೆಯಾಕರ, ಬಣ್ಣ ಹಳದಿಬೂದು. ಹಸಿಯಾಗಿರುವಾಗ ಮೇಲೆಲ್ಲಾ ಲೋಳೆ ಪದಾರ್ಥವಿರುತ್ತದೆ. ಒಣಗಿದಾಗ ನವಿರಾದ ತುಪ್ಪಳ ಕಂಡುಬರುತ್ತದೆ. ಬೀಜ ಬಿತ್ತಿ ಬೆಳೆದಲ್ಲಿ ತಾಯಿಬೇರು ಮುರಿಯುವುದಿಲ್ಲ. ಹಂಬುಗಳನ್ನು ನೆಟ್ಟಾಗ ಜಲ್ಲಿ ಬೇರು ಅಧಿಕ ಸಂಖ್ಯೆಯಲ್ಲಿರುತ್ತವೆ. ಒಮ್ಮೆ ನೆಟ್ಟರೆ ಬಹುಕಾಲ ಫಸಲು ಸಿಗುತ್ತಿರುತ್ತದೆ.
ತಳಿ ಅಭಿವೃದ್ಧಿ : ತೊಂಡೆ ಉತ್ತಮ ದರ್ಜೆಯ ತರಕಾರಿಯಾದಾಗ್ಯೂ ಅದರ ಸುಧಾರಣೆಗೆ ಅಷ್ಟೊಂದು ಗಮನ ಕೊಟ್ಟಿಲ್ಲ. ಕೆಲವೊಂದು ಬಗೆಗಳಲ್ಲಿ ದೊಡ್ಡ ಗಾತ್ರದ ಕಾಲ ಬಿಡುತ್ತವೆ. ಅಂತಹ ಬಗೆಗಳನ್ನು ಹೆಚ್ಚಾಗಿ ಬೆಳೆಯುವಂತಾಗಬೇಕು. ಗಂಡು ಹೂವು ಕಡಿಮೆ ಸಂಖ್ಯೆಯಲ್ಲಿ ಬಿಟ್ಟರೆ ಲಾಭದಾಯಕ. ಅಧಿಕ ಇಳುವರಿ ಕೊಡುವ ಹಾಗೂ ಉತ್ತಮ ಗುಣಗಳಿಂದ ಕೂಡಿದ ತಳಿಗಳು ಬೇಕಗಿವೆ.
ಹವಾಗುಣ :  ತೊಂಡೆಯ ಬೇಸಾಯಕ್ಕೆ ಬಿಸಿಲಿನಿಂದ ಕೂಡಿದ ಆರ್ದ್ರ ಹವಾಗುಣ ಉತ್ತಮ. ಚೆನ್ನಾಗಿ ಮಳೆಯಾಗುವ ಪ್ರದೇಶಗಳಲ್ಲಿ ಬೆಳವಣಿಗೆ ಜಾಸ್ತಿ. ಹಿಮದ ವಾತಾವರಣ ಹಿಡಿಸುವುದಿಲ್ಲ. ಬಿಸಿ ಅಥವಾ ಚಳಿಯಿಂದ ಕೂಡಿದ ಗಾಳಿ ಸೂಕ್ತವಲ್ಲ. ಬಹುಕಾಲ ಒಂದೇ ಸಮನೆ ಮಳೆಯಾಗುತ್ತಿದ್ದರೆ ರೋಗ ಮತ್ತು ಕೀಟಗಳ ಕಾಟ ಹೆಚ್ಚಾಗುತ್ತದೆ. ಹಾಗೂ ಎಲೆಗಳೆಲ್ಲಾ ಉದುರಿ ಬೀಳುತ್ತವೆ.
ಭೂಗುಣ : ಇದಕ್ಕೆ ನೀರು ಬಸಿಯುವ ಮರಳುಗೋಡು ಅತ್ಯುತ್ತಮ. ತೀರಾ ಮರಳಿದ್ದರೆ ಅಂತಹ ಮಣ್ಣಿಗೆ ಕೆಂಪು ಮಣ್ಣು ಅಥವಾ ಕಪ್ಪು ಚಿಗುಟು ಮಣ್ಣನ್ನು ಸೇರಿಸಬೇಕು. ಬಹಳಷ್ಟು ಕಪ್ಪು ಜೇಡಿ ಅಥವಾ ಜಿಗುಟು ಮಣ್ಣಾದಲ್ಲಿ ನೀರು ಬೇಗ ಬಸಿಯದೆ, ಬೇರುಗಳಿಗೆ ತೊಂದರೆಯಾಗುತ್ತದೆ.
ತಳಿಗಳು : ಇದರಲ್ಲಿ ನಿರ್ದಿಷ್ಟ ತಳಿಗಳಂತೇನೂ ಇಲ್ಲ. ಸಾಮಾನ್ಯವಾಗಿ ಕಂಡುಬರುವುದು ಹಸುರು, ಬಿಳಿ ಮತ್ತು ಬಿಳಿಪಟ್ಟೆಗಳಿಂದ ಕೂಡಿದ ಕಾಯಿ ಬಗೆಗಳು. ಸ್ವಲ್ಪ ಗುಂಡಗಿರುವ, ಮೋಟುಕಾಯಿಗಳ ಬಗ್ಗೆ ಹಳ್ಳಿಗಳಲ್ಲಿ ಕಂಡುಬರುತ್ತದೆ. ಅದರ ಕಾಯಿಗಳ ಗುಣಮಟ್ಟ ಅಷ್ಟಕಷ್ಟೇ. ಉದ್ದ ಹಾಗೂ ದೊಡ್ಡ ಗಾತ್ರದ ಬಿಳಿ ಕಾಯಿಗಳಿಗೆ ಬೇಡಿಕೆ ಜಾಸ್ತಿ.
ಸಸ್ಯಾಭಿವೃದ್ಧಿ : ತೊಂಡೆಯನ್ನು ಬೀಜ ಊರಿ ಹಾಗೂ ಹಂಬು ತುಂಡುಗಳನ್ನು ನೆಟ್ಟು ವೃದ್ಧಿ ಮಾಡಬಹುದು. ಬೀಜ ಪದ್ಧತಿ ನಿಧಾನ. ಈ ಪದ್ಧತಿಯಲ್ಲಿ ಹೆಚ್ಚಿನ ಸಂಖ್ಯೆಯ ಗಂಡು ಗಿಡಗಳು ಉತ್ಪತ್ತಿಯಾಗುವ ಸಾಧ್ಯತೆ ಇರುತ್ತದೆ. ನಿರ್ಲಿಂಗ ವಿಧಾನ ಸುಲಭ; ಗಿಡಗಳು ಬಹುಬೇಗ ಬೆಳೆದು ಫಸಲನ್ನು ಬಿಡುತ್ತವೆ. ಹೆಣ್ಣು ಬಳ್ಳಿಗಳಿಂದ ಚೆನ್ನಾಗಿ ಬಲಿತ ಹಂಬುತುಂಡುಗಳನ್ನು ಆರಿಸಿಕೊಳ್ಳಬೇಕು. ಹಂಬುತುಂಡುಗಳು ಕಡೇ ಪಕ್ಷ ೩೦ ಸೆಂ.ಮೀ. ಉದ್ದವಿದ್ದು, ೧ ಸೆಂ.ಮೀ. ದಪ್ಪ ಇರುವುದು ಅಗತ್ಯ. ಅವುಗಳಲ್ಲಿ ತಲಾ ೩ ಗೆಣ್ಣುಗಳಿದ್ದರೆ ಸಾಕು. ಅವುಗಳ ಬುಡಭಾಗವನ್ನು ೫೦-೧೦೦ ಪಿಪಿಎಂ ಸಾಮರ್ಥ್ಯದ ಇಂಡೋಲ್ ಅಸೆಟಿಕ್ ಆಮ್ಲ ಮತ್ತು ೫೦ ಪಿಪಿಎಂ ಸಾಮರ್ಥ್ಯದ ನ್ಯಾಫ್ತಲಿನ್ ಅಸೆಟಿಕ್ ಆಮ್ಲಗಳಲ್ಲಿ ಅದ್ದಿದಾಗ ಅಧಿಕ ಸಂಖ್ಯೆಯಲ್ಲಿ ಬೇರುಬಿಟ್ಟಿದ್ದೇ ಅಲ್ಲದೆ ಗಿಡಗಳು ಬಹುಬೇಗ ವೃದ್ಧಿ ಹೊಂದಿದ್ದಾಗಿ ಸಂಶೋಧನೆಗಳಿಂದ ತಿಳಿದುಬಂದಿದೆ. ಬೇರುಗೆಡ್ಡೆಗಳ ಮೂಲಕವೂ ಸಹ ಇದನ್ನು ವೃದ್ಧಿ ಮಾಡಬಹುದು. ಜೂನ್-ಜುಲೈ ಸೂಕ್ತ; ಸುಮಾರು ೬೦ ದಿನಗಳಲ್ಲಿ ಬೇರು ಬಿಟ್ಟು ಚಿಗುರು ತಳ್ಳುತ್ತವೆ. ಸಾಮಾನ್ಯವಾಗಿ ಬಳ್ಳಿಗಳನ್ನು ಸವರಿದಾಗ ಹಂಬುತುಂಡುಗಳನ್ನು ಸಿದ್ಧಗೊಳಿಸಿ, ಒಟ್ಲು ಪಾತಿಗಳಲ್ಲಿ ನೆಡುವುದು ರೂಢಿಯಲ್ಲಿದೆ. ಹಂಬುತುಂಡುಗಳನ್ನು ಬುಡದ ಎರಡು ಗೆಣ್ಣುಗಳ ಮಣ್ಣೊಳಗೆ ಇಳಿಯುವಂತೆ ನೆಟ್ಟು, ಬುಡದ ಸುತ್ತ ಹಸಿ ಮಣ್ಣನ್ನು ಬಿಗಿಯಾಗಿ ಅದುಮಬೇಕು. ಹದವರಿತು ನೀರು ಕೊಡಬೇಕು.
ಭೂಮಿ ಸಿದ್ಧತೆ ಮತ್ತು ನೆಡುವುದು : ಸೂಕ್ತ ಅಂತರದಲ್ಲಿ ೬೦ ಸೆಂ.ಮೀ. ಗಾತ್ರದ ಗುಂಡುಗಳನ್ನು ಮೇ-ಜೂನ್ ಸುಮಾರಿಗೆ ತೆಗೆದು ಬಿಸಿಲಿಗೆ ಬಿಡಬೇಕು. ಒಂದೆರಡು ಮಳೆಗಳಾದ ನಂತರ ಮೇಲ್ಮಣ್ಣು ಮತ್ತು ತಿಪ್ಪೆಗೊಬ್ಬರಗಳನ್ನು ಹರಡಿ ತುಂಬಬೇಕು. ಸಾಲು ಮತ್ತು ಸಸಿಗಳ ನಡುವೆ ೧.೬ ರಿಂದ ೨.೪ ಮೀಟರ್‌ಗಳಷ್ಟು ಅಂತರ ಕೊಡಬಹುದು. ಪ್ರತಿ ಗುಂಡಿಗೆ ಒಂದರಂತೆ ಚೆನ್ನಾಗಿ ಬೇರುಬಿಟ್ಟು ಚಿಗುರೊಡೆದ ಹಂಬುತುಂಡನ್ನು ನೆಟ್ಟು, ಊರೆಗೋಲು ಸಿಕ್ಕಿಸಿ ಕಟ್ಟಬೇಕು. ಸಸಿಗಳನ್ನು ಜೂನ್-ಜುಲೈ ಅಥವಾ ಆಗಸ್ಟ್-ಸೆಪ್ಟೆಂಬರ್ ಸಮಯದಲ್ಲಿ ನೆಡುವುದು ಒಳ್ಳೆಯದು.
ಗೊಬ್ಬರ : ಇದಕ್ಕೆ ಅಧಿಕ ಪ್ರಮಾಣದ ಗೊಬ್ಬರಗಳನ್ನು ಕೊಡಬೇಕಾಗುತ್ತದೆ. ನಮ್ಮ ರಾಜ್ಯದಲ್ಲಿ ಹೆಕ್ಟೇರಿಗೆ ೨೫ ಟನ್ ತಿಪ್ಪೆ ಗೊಬ್ಬರ, ೫೦ ಕಿ.ಗ್ರಾಂ ಸಾರಜನಕ, ೧೦೦ ಕಿ.ಗ್ರಾಂ ರಂಜಕ ಮತ್ತು ೫೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಕೊಡಲು ಸೂಚಿಸಿದೆ. ರಾಸಾಯನಿಕ ಗೊಬ್ಬರಗಳನ್ನು ಎರಡು ಸಮಕಂತುಗಳಲ್ಲಿ ಕೊಡುವುದು ಲಾಭದಾಯಕ. ಕೈತೋಟದಲ್ಲಿ ಬೆಳೆದಾಗ ಪ್ರತಿ ಬಳ್ಳಿಗೆ ೩೦ ಕಿ.ಗ್ರಾಂ. ತಿಪ್ಪೆಗೊಬ್ಬರವನ್ನು ಎರಡು ಮೂರು ಸಮಕಂತುಗಳಲ್ಲಿ ಕೊಟ್ಟರೆ ಸಾಕು.
ನೀರಾವರಿ : ಈ ಬೆಳೆಗೆ ಮಣ್ಣು ಯಾವಾಗಲೂ ಹಸಿಯಾಗಿರಬೇಕು. ಹದವರಿತು ನೀರು ಕೊಡುವುದು ಬಹುಮುಖ್ಯ. ನಾಲ್ಕೈದು ದಿನಗಳಿಗೊಮ್ಮೆ ನೀರು ಕೊಟ್ಟರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ತೆಗೆಯಬೇಕು ಹಾಗೂ ಅಂತರ ಬೇಸಾಯ ಹಗುರವಾಗಿರಬೇಕು.
ಹಬ್ಬಿಸುವುದು ಮತ್ತು ಸವರುವಿಕೆ : ತೊಂಡೆ ಬಹುವಾರ್ಷಿಕ ಬೆಳೆ. ಆದ್ದರಿಂದ ದ್ರಾಕ್ಷಿ ಬೆಳೆಗೆ ಹಾಕುವಂತೆ ಬಲವಾದ ತಂತಿಯ ಚಪ್ಪರ ನಿರ್ಮಿಸಬೇಕು. ನೆಲಮಟ್ಟದಿಂದ ೧.೮ ಮೀಟರ್ ಎತ್ತರದಲ್ಲಿ ತಂತಿಯ ಬಲೆ ಹರಡಿ ಬಿಗಿದುಕಟ್ಟಿದ್ದರೆ ಸಾಕು. ಸುಮಾರು ಆರು ತಿಂಗಳಲ್ಲಿ ಹಂಬುಗಳು ಚಪ್ಪರವನ್ನಾಕ್ರಮಿಸುತ್ತವೆ. ಹಂಬುಗಳನ್ನು ಪ್ರತಿವರ್ಷ ಸವರಿ ಮೊಟಕು ಮಾಡಬೇಕು. ನೆಲಮಟ್ಟದಿಂದ ೩೦-೬೦ ಸೆಂ.ಮೀ. ಎತ್ತರದಲ್ಲಿ ಸವರಿದರೆ ಸಾಕು. ಸವರಿದ ಕೂಡಲೇ ಗೊಬ್ಬರ – ನೀರು ಕೊಟ್ಟಲ್ಲಿ ಹೊಸಚಿಗುರು ಬೆಳೆಯುತ್ತದೆ. ಹೀಗೆ ಸುಮಾರು ನಾಲ್ಕು ವರ್ಷಗಳವರೆಗೆ ಒಳ್ಳೆಯ ಫಸಲು ಸಿಗುತ್ತಿರುತ್ತದೆ. ಅನಂತರ ಅವುಗಳನ್ನು ಕಿತ್ತು ಬೇರೆ ಬೆಳೆಯನ್ನಿಡಬೇಕು.
ಕೊಯ್ಲು ಮತ್ತು ಇಳುವರಿ : ಸಸಿಗಳನ್ನು ನೆಟ್ಟ ಆರು ತಿಂಗಳಲ್ಲಿ ಒಳ್ಳೆಯ ಫಸಲು ಸಿಗುತ್ತದೆ. ಏಪ್ರಿಲ್-ನವೆಂಬರ್ ಹೆಚ್ಚು ಇಳುವರಿ ಸಿಗುವ ಕಾಲ. ಕಾಯಿ ಎಳೆಯವಿದ್ದಷ್ಟೂ ಬೇಡಿಕೆ ಜಾಸ್ತಿ. ಮೂರು – ನಾಲ್ಕು ದಿನಗಳಿಗೊಮ್ಮೆ ಕಾಯಿಗಳನ್ನು ಬಿಡಿಸಬೇಕು. ಒಂದೊಂದು ಬಳ್ಳಿಗೆ ೫೦೦೦-೭೦೦೦ ಕಾಯಿ ಸಾಧ್ಯ. ಹೆಕ್ಟೇರಿಗೆ ೩೫-೪೦ ಟನ್ ಕಾಯಿ ಸಿಗುತ್ತವೆ. ಉತ್ತಮ ನಿರ್ವಹಣೆಯಲ್ಲಿ ಹೆಕ್ಟೇರಿಗೆ ೧೦೦ ಟನ್ನುಗಳಷ್ಟು ಇಳುವರಿ ಪಡೆದ ಉದಾಹರಣೆಗಳುಂಟು.
ಕೀಟ ಮತ್ತು ರೋಗಗಳು :
೧. ಸಸ್ಯಹೇನು : ಈ ಕೀಟಗಳು ಎಲೆ ಮತ್ತು ಹೂಗಳಿಗೆ ಮುತ್ತಿ, ರಸ ಹೀರುತ್ತವೆ. ಹಾನಿಗೀಡಾದ ಭಾಗಗಳು ಸುರುಟಿಗೊಳ್ಳುತ್ತವೆ. ಅವುಗಳನ್ನು ಕೂಡಲೇ ಹತೋಟಿ ಮಾಡಬೇಕ. ಇವುರಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೨೫ ಮಿ.ಲೀ. ಮ್ಯಾಲಾಥಿಯಾನ್ ಇಲ್ಲವೇ ಪ್ಯಾರಾಥಿಯಾನ್ ಕೀಟನಾಶಕ ಬೆರೆಸಿ ಸಿಂಪಡಿಸಬೇಕು.
೨. ನುಶಿ : ಇವು ಸೂಕ್ಷ್ಮ ಕೀಟಗಳಿದ್ದು ಸಸ್ಯಭಾಗಗಳ ಹಸಿರನ್ನು ಕೆರೆದು ತಿನ್ನುತ್ತವೆ. ಇವುಗಳ ಹತೋಟಿ ಸಸ್ಯಹೇನುಗಳಲ್ಲಿ ಇದ್ದಂತೆ.
೩. ಗಂಟುನೊಣ : ಇವು ಚಿಗುರು ಭಾಗಗಳಲ್ಲಿ ರಂಧ್ರಗಳನ್ನುಂಟು ಮಾಡುತ್ತವೆ. ಇದರಿಂದ ಸಸ್ಯಬೆಳವಣಿಗೆ ಕುಂಠಿತಗೊಂಡು ಅಲ್ಲೆಲ್ಲಾ ಗಂಟುಗಳೇರ್ಪಡುತ್ತವೆ. ತೋಟದಲ್ಲಿ ಶುಚಿತ್ವ ಮುಖ್ಯ. ಇದರ ಹತೋಟಿಗೆ ಸೂಕ್ತ ಕ್ರಮಗಳು ಇನ್ನೂ ಕಂಡುಬಂದಿಲ್ಲ.
೪. ಕುಂಬಳದ ದುಂಬಿ : ಇವುಗಳಲ್ಲಿ ಮೂರು ಬಗೆ. ಪ್ರಾಯದ ಕೀಟಗಳು ಬುಡದಲ್ಲಿನ ಮಣ್ಣಿನಲ್ಲಿ ಮೊಟ್ಟೆ ಇಡುತ್ತವೆ. ಮೊಟ್ಟೆಯೊಡೆದು ಹೊರಬಂದ ಕೀಟಗಳು ಬೇರು ಮತ್ತು ಎಲೆಗಳನ್ನು ತಿಂದು ಹಾಳು ಮಾಡುತ್ತವೆ. ಈ ಕೀಟಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬೇಕು.
೫. ಹಣ್ಣಿನ ನೊಣ : ಇದರ ಹೆಣ್ಣು ನೊಣಗಳು ಹಣ್ಣುಗಳಲ್ಲಿ ಮೊಟ್ಟೆಯಿಡುತ್ತವೆ. ಅಂತಹ ಭಾಗಗಳು ಕೊಳೆಯುತ್ತವೆ. ಹಾನಿಗೀಡಾದ ದೋರೆಗಾಯಿ ಮತ್ತು ಹಣ್ಣುಗಳು ಉದುರಿಬೀಳುತ್ತವೆ. ಮೊಟ್ಟೆಯೊಡೆದು ಹೊರಬಂದ ಮರಿಗಳು ತಿರುಳನ್ನು ತಿಂದು ಹಾಕುತ್ತವೆ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಪ್ಯಾರಾಥಿಯಾನ್ ಮತ್ತು ೧೦೦ ಗ್ರಾಂ. ಬೆಲ್ಲ ಅಥವಾ ಸಕ್ಕರೆ ಬೆರೆಸಿ ಇಟ್ಟಲ್ಲಿ ಅವು ಕುಡಿದು ಸಾಯುತ್ತವೆ.
೬. ಮೂತಿ ಹುಳು : ಇವು ಚಿಗುರನ್ನು ಕಚ್ಚಿ ಗಾಯ ಮಾಡುತ್ತವೆ. ಅಂತಹ ಭಾಗಗಳು ಬಾಡಿ ಒಣಗುತ್ತವೆ. ಬಳ್ಳಿಗಳ ಬುಡದಲ್ಲಿ ಕಸಕಡ್ಡಿ ಇರಬಾರದು. ಯಾವುದಾದರೂ ಸೂಕ್ತ ಕೀಟನಾಶಕ ಸಿಂಪಡಿಸಿದಲ್ಲಿ ಅವು ಸಾಯುತ್ತವೆ.
೭. ತುಪ್ಪಳಿನ ರೋಗ : ಎಲೆಗಳ ತಳಭಾಗದಲ್ಲಿ ಬಣ್ಣಗೆಟ್ಟ ಮಚ್ಚೆಗಳು ಕಾಣಿಸಿಕೊಳ್ಳುತ್ತವೆ. ಅವು ನೋಡಲು ಎಣ್ಣೆಯಲ್ಲಿ ಅದ್ದಿದಂತೆ ಕಾಣುವುವು. ರೋಗಪೀಡಿತ ಎಲೆಗಳು ಉದುರಿ ಬೀಳುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೫೦ ಗ್ರಾಂ ತಾಮ್ರದ ಆಕ್ಸಿಕ್ಲೋರೈಡ್ ಇಲ್ಲವೇ ೨೦ ಗ್ರಾಂ ಜೈನೆಬ್ ಕರಗಿಸಿ ಸಿಂಪಡಿಸಬೇಕು.
೮. ಬೂದಿರೋಗ : ಎಲೆಗಳ ಮೇಲೆಲ್ಲಾ ಬೂದಿಯಂತಹ ನವಿರಾದ  ದೂಳು ಕಾಣಿಸಿಕೊಳ್ಳುತ್ತದೆ. ಅಂತಹ ಭಾಗಗಳನ್ನು ಬೆರಳ ತುದಿಯಿಂದ ಲಘುವಾಗಿ ಬಡಿದರ ಶಿಲೀಂಧ್ರಗಳು ಧೂಳಿನ ರೂಪದಲ್ಲಿ ಹಾರಿ ಉದುರುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೧೫ ಗ್ರಾಂ ದಿನಕಾಪ್ ಬೆರೆಸಿ ಸಿಂಪಡಿಸಬೇಕು.
೯. ವರ್ಣವಿನ್ಯಾಸ ನಂಜು : ಎಲೆಗಳ ಮೇಲೆ ಹಲವಾರು ಬಣ್ಣಗಳ ಮಣ್ಣುಗಳು ಕಂಡುಬರುತ್ತವೆ. ಅಂತಹ ಬಳ್ಳಿಗಳನ್ನು ಬೇರು ಸಹಿತ ಕಿತ್ತು ನಾಶಮಾಡಬೇಕು.
* * *
ಕಲ್ಲಂಗಡಿ
ಕಲ್ಲಂಗಡಿ ತರಕಾರಿಯಲ್ಲದಿದ್ದರೂ ಹಣ್ಣುಗಳ ತಿರುಳನ್ನು ಹಿಂಡಿ ಷರಬತ್ತು, ಪಾನಕ, ರಸ ಮುಂತಾಗಿ ತಯಾರಿಸಿ ಹೆಚ್ಚಿನ ಹಣ ಗಳಿಸಬಹುದು.
ಪೌಷ್ಟಿಕ ಗುಣಗಳು: ಕಲ್ಲಂಗಡಿ ಹಣ್ಣಿನಲ್ಲಿ ಗಣನೀಯ ಪ್ರಮಾಣದ ಶರ್ಕರಪಿಷ್ಟ, ಖನಿಜ ಪದಾರ್ಥ ಮತ್ತು ಜೀವಸತ್ವಗಳಿರುತ್ತವೆ.
೧೦೦ ಗ್ರಾಂ ತಿರುಳಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ – ೯೫.೮ ಗ್ರಾಂ
	

	ಶರ್ಕರಪಿಷ್ಟ
	– ೩.೩ ಗ್ರಾಂ

	ಪ್ರೊಟೀನ್
	– ೦.೨ ಗ್ರಾಂ

	ಕೊಬ್ಬು
	– ೦.೨ ಗ್ರಾಂ

	ರಂಜಕ
	– ೦.೦೭ ಮಿ.ಗ್ರಾಂ

	’ಎ’ ಜೀವಸತ್ವ
	– ೫೯೭ ಐಯು

	ರೈಬೋಪ್ಲೇವಿನ್
	– ೦.೦೫ ಮಿ.ಗ್ರಾಂ

	ಥಯಮಿನ್
	– ೦.೦೫ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೬ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೦.೦೭ ಮಿ.ಗ್ರಾಂ


ಔಷಧೀಯ ಗುಣಗಳು : ಕಲ್ಲಂಗಡಿ ಹಣ್ಣಿನ ಸೇವನೆಯಿಂದ ಕಣ್ಣಿನ ದೃಷ್ಟಿ ಸುಧಾರಿಸುತ್ತದೆ. ತಿರುಳಿನಲ್ಲಿರುವ ನೀರು ಶುದ್ಧ ನೀರಾಗಿದ್ದು ಜೀರ್ಣಕೋಶದಲ್ಲಿನ ಆಮ್ಲಗಳನ್ನು ತೊಳೆದು ಹಾಕುತ್ತದೆ. ಹೆಚ್ಚಿನ  ಪ್ರಮಾಣದಲ್ಲಿ ಸೇವಿಸಿದ್ದೇ ಆದರೆ ಉಷ್ಣವೆನ್ನುತ್ತಾರೆ.
ಉಗಮ ಮತ್ತು ಹಂಚಿಕೆ : ಕಲ್ಲಂಗಡಿ ಭಾರತ ಮತ್ತು ಆಫ್ರಿಕಾಗಳ ನಿವಾಸಿ. ಜಗತ್ತಿನ ಎಲ್ಲಾ ಕಡೆ ಬೆಳೆದು ಬಳಸುತ್ತಾರಾದರೂ ಉಷ್ಣಪ್ರದೇಶಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಭಾರತದಲ್ಲಿ ಬಹುತೇಕ ರಾಜ್ಯಗಳಲ್ಲಿ ಇದರ ಬೇಸಾಯವಿದ್ದು ಸ್ವಲ್ಪಮಟ್ಟಿಗೆ ಹೊರದೇಶಗಳಿಗೂ ಸಹ ರಫ್ತು ಮಾಡಲಾಗುತ್ತಿದೆ.
ಸಸ್ಯ ವರ್ಣನೆ : ಕಲ್ಲಂಗಡಿ ಭಾರತ ಮತ್ತು ಆಫ್ರಿಕಾಗಳ ನಿವಾಸಿ. ಜಗತ್ತಿನ ಎಲ್ಲಾ ಕಡೆ ಬೆಳೆದು ಬಳಸುತ್ತಾರಾದರೂ ಉಷ್ಣಪ್ರದೇಶಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಭಾರತದಲ್ಲಿ ಬಹುತೇಕ ರಾಜ್ಯಗಳಲ್ಲಿ ಇದರ ಬೇಸಾಯವಿದ್ದು ಸ್ವಲ್ಪಮಟ್ಟಿಗೆ ಹೊರದೇಶಗಳಿಗೂ ಸಹ ರಫ್ತು ಮಾಡಲಾಗುತ್ತಿದೆ.
ಸಸ್ಯವರ್ಣನೆ : ಇದು ಕುಕುರ್ಬಿಟೇಸಿ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ. ಕಾಂಡ ಬಲಹೀನ, ಕವಲು ಹಂಬುಗಳಿದ್ದು ನೆಲದ ಮೇಲೆ ತೆವಳಿ ಹಬ್ಬುತ್ತದೆ. ಎಲೆಗಳು ಹಸ್ತದ ಆಕಾರದಲ್ಲಿದ್ದು ಅಂಚು ಬೆರಳುಗಳಂತೆ ಕಚ್ಚುಗಳನ್ನು ಹೊಂದಿರುತ್ತದೆ. ಎಲೆಗಳ ಬಣ್ಣ ದಟ್ಟ ಹಸುರು. ನರಗಳ ಬಲೆಕಟ್ಟು ಸ್ಫುಟವಾಗಿರುತ್ತದೆ. ನುಲಿ ಬಳ್ಳಿಗಳ ನೆರವಿನಿಂದ ಹಂಬುಗಳು ಆಸರೆಯ ಮೇಲಕ್ಕೆ ಹಬ್ಬಬಲ್ಲವು. ಹೂವು ಏಕಲಿಂಗಿಗಳು. ಅವು ಗಾತ್ರದಲ್ಲಿ ಸಣ್ಣವಿರುತ್ತವೆ. ಹೂದಳಗಳ ಬಣ್ಣ ಹಳದಿ. ಜೇನುನೊಣ ಮುಂತಾದ ಕೀಟಗಳು ಪರಾಗಸ್ಪರ್ಶ ಕಾರ್ಯದಲ್ಲಿ ನೆರವಾಗುತ್ತವೆ. ಕಾಯಿ ದುಂಡಗೆ, ಗೋಲಾಕಾರ ಇಲ್ಲವೇ ಉರುಳೆಯಂತೆ ಇರುತ್ತವೆ. ಎರಡೂ ತುದಿ ಗುಂಡಗೆ ಇಲ್ಲವೇ ಸಮತಟ್ಟಾಗಿರುತ್ತವೆ. ಮೇಲ್ಮೈ ನುಣ್ಣಗಿದ್ದು ದಟ್ಟ ಹಸಿರು, ಬಿಳಿ ಹಸುರು ಅಥವಾ ಹಳದಿ ಹಸುರು ಬಣ್ಣದ್ದಿರುತ್ತದೆ. ಅದರ ಮೇಲೆ ಉದ್ದಕ್ಕೆ ಜರಿ ನೇಯ್ದಂತೆ ಆಕರ್ಷಕ ಪಟ್ಟಿಗಳಿರುವುದುಂಟು. ತೊಟ್ಟು ಸಣ್ಣಗೆ ಉದ್ದಕ್ಕಿದ್ದು ಪೋಷಣೆಯನ್ನು ಒದಗಿಸುತ್ತದೆ. ಸಿಪ್ಪೆ ಮಂದ; ತಿರುಳು ರಸವತ್ತಾಗಿದ್ದು ಆಕರ್ಷಕ ಕೆಂಪು ಬಣ್ಣವಿರುತ್ತದೆ. ಬೀಜ ಅಂಡಾಕರ; ಅದುಮಿದಂತೆ ಚಪ್ಪಟೆಯಾಗಿರುತ್ತವೆ. ತಿರುಳಿನಲ್ಲಿ ಹುದುಗಿರುತ್ತವೆ. ಬೀಜಗಳ ಬಣ್ಣ ಮಾಸಲು ಕಂದು; ಗಾತ್ರದಲ್ಲಿ ಸಾಧಾರಣ ದೊಡ್ಡವಿರುತ್ತವೆ. ಕಾಯಿಗಳು ಬಲಿತು ಪಕ್ವಗೊಂಡಂತೆಲ್ಲಾ ಅವುಗಳ ಸಿಪ್ಪೆಯ ಬಣ್ಣ ಬಿಳಿ ಹಳದಿ ಬಣ್ಣಕ್ಕೆ ಮಾರ್ಪಡುತ್ತದೆ ಹಾಗೂ ಮೇಲೆ ಬೆರಳ ತುದಿಯಿಂದ ಬಡಿದರೆ ಒಂದು ವಿಧವಾದ ಶಬ್ಧ ಹೊರಡುತ್ತದೆ. ಸಸ್ಯಭಾಗಗಳು ಹಾಗೂ ಹೂವು ಮತ್ತು ಹೀಚುಗಳ ಮೇಲೆಲ್ಲಾ ಮೃದುವಾದ ತುಪ್ಪಳವಿರುತ್ತದೆ. ಕಲ್ಲಂಗಡಿ ಗಿಡಗಳ ಬೇರು ಸಮೂಹ ನೆಲದಲ್ಲಿ ಸ್ವಲ್ಪ ಆಳಕ್ಕೆ ಇಳಿಯಬಲ್ಲದು. ಬೀಜಗಳ ಮೇಲಿನ ಸಿಪ್ಪೆ ಗಡುಸು. ಬಿತ್ತುವ ಮುಂಚೆ ನೀರಲ್ಲಿ ೫-೬ ತಾಸುಗಳ ಕಾಲ ನೆನೆಸಿಟ್ಟರೆ ಅವು ಮೆತ್ತಗಾಗಿ, ಬೇಗ ಮೊಳೆಯುತ್ತವೆ.
ಹವಾಗುಣ : ಈ ಬೆಳೆ ಬೆಚ್ಚಗಿನ ಹವೆಯಲ್ಲಿ ಬಹು ಚೆನ್ನಾಗಿ ಫಲಿಸುತ್ತದೆ. ಇದು ಬೇಸಿಗೆ ಕಾಲದ ಬೆಳೆ. ಯಥೇಚ್ಛ ಬಿಸಿಲಿದ್ದು ಒಣಹವೆ ಇದ್ದರೆ ಹಣ್ಣುಗಳಲ್ಲಿನ ಸಕ್ಕರೆ ಅಂಶ ಉತ್ತಮಗೊಳ್ಳುತ್ತದೆ. ಉಷ್ಣತೆ ೧೮.೩ ರಿಂದ ೩೨.೩ ಸೆ. ಇರಬೇಕು ಮತ್ತು ೨೫.೯ ರಿಂದ ೨೬.೭ ಸೆ. ಇದ್ದರೆ ಅತ್ಯಂತ ಸೂಕ್ತ. ಮಂಜು ಸುರಿಯುವುದು ಅಥವಾ ಮೋಡ ಕವಿದ ವಾತಾವರಣದಲ್ಲಿ ಸಸ್ಯಹೇನುಗಳ ಹಾವಳಿ ಜಾಸ್ತಿ. ಬಿತ್ತನೆಗೆ ನವೆಂಬರ್ -ಜನವರಿ ಸೂಕ್ತ.
ಭೂಗುಣ : ಇದಕ್ಕೆ ನೀರು ಬಸಿಯುವ ಮರಳು ಮಿಶ್ರಿತ ಗೋಡು ಮಣ್ಣಿನ ಭೂಮಿ ಅತ್ಯುತ್ತಮವಿರುತ್ತದೆ. ನದಿ ದಂಡೆಗಳ ಮರಳು ಮಿಶ್ರಿತ ರೇವೆಗೋಡು ಸಹ ಉತ್ತಮವೇ. ಬಹಳಷ್ಟು ಹುಳಿಯಿಂದ ಕೂಡಿದ ಅಥವಾ ಚೌಳುಮಣ್ಣಿನ ಭೂಮಿ ಸೂಕ್ತವಿರುವುದಿಲ್ಲ.
ತಳಿಗಳು ಹಾಗೂ ಮಿಶ್ರತಳಿಗಳು : ಈ ಬೆಳೆಯಲ್ಲಿ ತಳಿ ಅಭಿವೃದ್ಧಿಗೆ ಸೂಕ್ತ ಗಮನ ನೀಡಲಾಗಿದೆ. ಹಲವಾರು ಸುಧಾರಿತ ತಳಿಗಳನ್ನು ಹೊರದೇಶಗಳಿಂದ ತರಿಸಿಕೊಂಡು, ನಮ್ಮ ಹವಾ ಮತ್ತು ಭೂಗುಣಗಳಲ್ಲಿ ಬೆಳೆದು ಅನಂತರ ರೈರಿಗೆ ವಿತರಿಸಲಾಗಿದೆ. ರೋಗ ನಿರೋಧಕ ತಳಿಗಳೂ ಸಹ ಬೇಸಾಯಕ್ಕೆ ಬಂದಿವೆ. ಅಧಿಕ ಇಳುವರಿಯ ಜೊತೆಗೆ ಉತ್ತಮ ಗುಣಮಟ್ಟ, ಬೀಜ ಕಡಿಮೆ ಇರುವುದು ಹಾಗೂ ಕೀಟ ಮತ್ತು ರೋಗ ನಿರೋಧಕ ಸಾಮರ್ಥ್ಯಗಳಿಂದ ಕೂಡಿರುವ ತಳಿಗಳು ಬೇಕಾಗಿವೆ. ಈ ದಿಶೆಯಲ್ಲಿ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆ, ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆ ಮುಂತಾದುವು ಗಮನಾರ್ಹ ಪ್ರಗತಿ ಸಾಧಿಸಿವೆ. ಕಲ್ಲಂಗಡಿಯಲ್ಲಿನ ಮುಖ್ಯತಳಿ ಹಾಗೂ ಮಿಶ್ರತಳಿಗಳು ಹೀಗಿವೆ :
೧. ಅಷಾಹಿಯಮಟೊ : ಇದು ಮಧ್ಯಮಾವಧಿ ತಳಿ; ಜಪಾನ್ ದೇಶದ್ದು, ಬಿತ್ತನೆಯಾದ ಸುಮಾರು ೯೫ ದಿನಗಳಲ್ಲಿ ಹಣ್ಣು ಕೊಯ್ಲಿಗೆ ಬರುತ್ತವೆ. ಹಣ್ಣು ಸಾಧಾರಣ ದೊಡ್ಡವಿದ್ದು ೬-೭ ಕಿ.ಗ್ರಾಂ. ಗಳಷ್ಟು ತೂಗುತ್ತವೆ. ಸಿಪ್ಪೆಯ ಬಣ್ಣ ತೆಳು ಹಸಿರು; ಮೇಲೆಲ್ಲಾ ಕಲೆಗಳಿರುತ್ತವೆ. ತಿರುಳಿನ ಬಣ್ಣ ಕಡುಗೆಂಪು; ರುಚಿಯಲ್ಲಿ ಮಧುರ, ಬೀಜ ಸಣ್ಣವು. ಇದನ್ನು ಎಲ್ಲಾ ಕಡೆ ಬೆಳೆಯಬಹುದು.
೨. ಷುಗರ್‌ಬೇಬಿ : ಬಹು ಬೇಗ ಕೊಯ್ಲಿಗೆ ಬರುತ್ತದೆ. ಇದು ಅಮೆರಿಕಾ ದೇಶದ ತಳಿ. ಬಿತ್ತನೆ ಮಾಡಿದ ಸುಮಾರು ೭೫ ದಿನಗಳಲ್ಲಿ ಹಣ್ಣು ಕೊಯ್ಲಿಗೆ ಸಿದ್ದವಿರುತ್ತವೆ. ಹಣ್ಣು ಗಾತ್ರದಲ್ಲಿ ಸಾಧಾರಣ ದೊಡ್ಡವಿದ್ದು ಸರಾಸರಿ ೪-೬ ಕಿ.ಗ್ರಾಂ ತೂಗುತ್ತವೆ. ಹಣ್ಣು ಗುಂಡಗಿರುತ್ತವೆ. ಸಿಪ್ಪೆ ನೀಲಿಗಪ್ಪು ಬಣ್ಣದ್ದು. ತಿರುಳು ಕಡುಗೆಂಪು ಬಣ್ಣದ್ದಿದ್ದು ತಿನ್ನಲು ಮಧುರವಾಗಿರುತ್ತದೆ.
೩. ಅರ್ಕಾಮಾಣಿಕ್ : ಇದು ಮಿಶ್ರತಳಿ. ಐಎಚ್‌ಆರ್-೨೧ ಮತ್ತು ಕ್ರಿಮ್ಸನ್‌ಸ್ವೀಟ್ ತಳಿಗಳನ್ನು ಸಂಕರಿಸಿ ಇದನ್ನು ಅಭಿವೃದ್ಧಿ ಪಡಿಸಿದೆ. ಹಣ್ಣು ಗುಂಡಗೆ ಇಲ್ಲವೇ ಸ್ವಲ್ಪ ಉದ್ದನಾಗಿ ಅಂಡಾಕಾರವಿರುತ್ತವೆ. ಸಿಪ್ಪೆ ಹಸುರು ಬಣ್ಣ, ಮೇಲೆಲ್ಲಾ ಉದ್ದನಾದ ಮೂಲೆಗಳಿಂದ ಕೂಡಿದ ಪಟ್ಟಿಗಳನ್ನು ಹೊಂದಿರುತ್ತದೆ. ತಿರುಳು ದಟ್ಟ ಕುಂಕುಮ ಬಣ್ಣವಿದ್ದು ಹರಳುಗಳಂತಿರುತ್ತದೆ. ತಿರುಳಿನ ಒಟ್ಟು ಕರಗಿದ ಘನಪದಾರ್ಥಗಳ ಪ್ರಮಾಣ ಶೇಕಡಾ ೧೨ ರಿಂದ ೧೫ ರಷ್ಟು ಇದ್ದು ತಿನ್ನಲು ಸ್ವಾದಿಷ್ಟವಾಗಿರುತ್ತದೆ. ಬಿತ್ತನೆ ಮಾಡಿದ ೧೦೦ ರಿಂದ ೧೧೦ ದಿನಗಳಲ್ಲಿ ಹಣ್ಣು ಕೊಯ್ಲಿಗೆ ಬರುತ್ತವೆ. ಈ ತಳಿಯ ವಿಶಿಷ್ಟ ಗುಣವೆಂದರೆ ಚಿಬ್ಬುರೋಗ, ಬೂದಿರೋಗ ಹಾಗೂ ತುಪ್ಪುಳಿನ ರೋಗಗಳಿಗೆ ನಿರೋಧಕವಿರುವುದು. ಬಿಡಿ ಹಣ್ಣು ಸುಮಾರು ೬ ಕಿ.ಗ್ರಾಂ ತೂಗುತ್ತವೆ. ಹಣ್ಣುಗಳ ಸಂಗ್ರಹಣಾ ಗುಣ ಉತ್ತಮವಿದ್ದು ದೂರದ ಮಾರುಕಟ್ಟೆಗಳಿಗೆ ಸಾಗಿಸಬಹುದು. ಈ ಮಿಶ್ರ ತಳಿ ಹೆಕ್ಟೇರಿಗೆ ೬೦ ಟನ್‌ಹಣ್ಣನ್ನು ಉತ್ಪಾದಿಸಬಲ್ಲದು. ಇದು ಕರ್ನಾಟಕದಲ್ಲಿ ಹಿಂಗಾರು ಹಾಗೂ ಬೇಸಿಗೆಗಳಿಗೆ ಸೂಕ್ತವಿರುತ್ತದೆ.
೪. ಅರ್ಕಾಜ್ಯೋತಿ : ಅದೂ ಸಹ ಮಿಶ್ರತಳಿಯೆ, ರಾಜಾಸ್ತಾನದ ಐಎಚ್‌ಆರ್-೨೦ ಮತ್ತು ಕ್ರಿಮ್ಸನ್‌ಸ್ವೀಟ್ ತಳಿಗಳ ಸಂಕರಣ. ಬೇಗ ಕೊಯ್ಲಿಗೆ ಬರುತ್ತದೆ. ಬಿಡಿ ಹಣ್ಣು ೬-೮ ಕಿ.ಗ್ರಾಂ ತೂಗುತ್ತವೆ. ಹಣ್ಣು ಆಕಾರದಲ್ಲಿ ಗುಂಡಗಿರುತ್ತವೆ. ಸಿಪ್ಪೆಯ ಬಣ್ಣ ತೆಳು ಹಸುರು. ಅದರ ಮೇಲೆ ದಟ್ಟ ಹಸಿರು ಪಟ್ಟೆಗಳಿರುತ್ತವೆ. ತಿರುಳು ದಟ್ಟ ಕೆನ್ನೀಲಿ ಬಣ್ಣವಿದ್ದು ತಿನ್ನಲು ಸಿಹಿಯಾಗಿರುತ್ತದೆ. ತಿರುಳಿನ ಒಟ್ಟು ಕರಗಿದ ಘನಪದಾರ್ಥಗಳ ಪ್ರಮಾಣ ಶೇಕಡಾ ೧೨ ರಿಂದ ೧೪ ರಷ್ಟು. ಇದು ಅತ್ಯಧಿಕ ಫಸಲು ಕೊಡುವ ಮಿಶ್ರ ತಳಿ. ಹೆಕ್ಟೇರಿಗೆ ೮೦ ಟನ್ನುಗಳಷ್ಟು ಫಸಲು ಸಾಧ್ಯ. ಹಣ್ಣುಗಳ ಸಂಗ್ರಹಣಾ ಮತ್ತು ಸಾಗಾಣಿಕೆ ಗುಣಗಳು ಉತ್ಕೃಷ್ಟವಿರುತ್ತವೆ.
೫. ಪೂಸಾಬೆಡಾನ : ಇದು ಬೀಜರಹಿತ ಮಿಶ್ರತಳಿ. ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯ ಕೊಡುಗೆ. ಅಮೆರಿಕಾದ ಟೆಟ್ರ-೨ ಮತ್ತು ಸ್ಥಳೀಯ ಶುದ್ಧೀಕರಿಸಿದ ರಸ್ಸಲ್ ಬಗೆಗಳನ್ನು ಸಂಕರಿಸಿ ವೃದ್ಧಿಪಡಿಸಲಾಗಿದೆ. ತಿರುಳು ದಟ್ಟ ಕೆನ್ನೀಲಿ ಬಣ್ಣವಿದ್ದು ತಿನ್ನಲು ಸಿಹಿಯಾಗಿರುತ್ತದೆ.
೬. ನ್ಯೂ ಹ್ಯಾಂಪ್ ಷೈರ್ ಮಿಡ್ಜೆಟ್ : ಇದು ಅಮೆರಿಕಾದ ತಳಿ; ಬೇಗ ಕೊಯ್ಲಿಗೆ ಬರುತ್ತದೆ. ಬಿಡಿ ಹಣ್ಣು ೧.೫-೨.೦ ಕಿ.ಗ್ರಾಂ ತೂಗುತ್ತವೆ. ಆಕಾರದಲ್ಲಿ ಮೊಟ್ಟೆಯಂತೆ. ಸಿಪ್ಪೆ ಹೊಳಪು ಹಸಿರು ಬಣ್ಣವಿದ್ದು ಮೇಲೆ ಉದ್ದಕ್ಕೆ ದಟ್ಟ ಹಸುರಿನ ಕಲೆಗಳನ್ನು ಹೊಂದಿರುತ್ತದೆ. ತಿರುಳಿನ ಬಣ್ಣ ಕೆಂಪು ಹೂಗಳಲ್ಲಿ ಪರಾಗಸ್ಪರ್ಶವೇರ್ಪಟ್ಟು ೨೮ ರಿಂದ ೩೦ ದಿನಗಳಲ್ಲಿ ಹಣ್ಣು ಕೊಯ್ಲಿಗೆ ಸಿದ್ಧ. ಕೈ ತೋಟಗಳಿಗೆ ಸೂಕ್ತ ತಳಿ.
೭. ಮಧು : ಇದು ಬೆಂಗಳೂರಿನ ಇಂಡೋ-ಅಮೇರಿಕನ್ ಹೈಬ್ರಿಡ್‌ಸೀಡ್ಸ್ ಕಂಪೆನಿಯ ಕೊಡುಗೆ. ಅಧಿಕ ಇಳುವರಿಯ ತಳಿ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ೨.೫-೩.೦ ಮೀ. ಗೊಂದರಂತೆ ಪಾತಿಗಳನ್ನು ತಯಾರಿಸಿ ಪಾತಿಗಳ ನಡುವೆ ೯೦ ಸೆಂ.ಮೀ. ಅಂತರ ಇರಬೇಕು. ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣ ಪ್ರಮಾಣದ ರಂಜಕ ಹಾಗೂ ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಪ್ರತಿ ಕುಳಿಗೆ ೪-೫ ಬೀಜ ಬಿತ್ತಬೇಕು. ಅವು ೧೦-೧೨ ದಿನಗಳಲ್ಲಿ ಮೊಳೆಯುತ್ತವೆ. ಆಗ ಒಂದು ಕುಳಿಗೆ ಒಂದು ಇಲ್ಲವೇ ಎರಡು ಸಸಿಗಳನ್ನು ಉಳಿಸಿಕೊಂಡು ಮಿಕ್ಕವುಗಳನ್ನು ಕಿತ್ತುಹಾಕಬೇಕು. ಬೀಜಗಳ ಮೇಲಿನ ಸಿಪ್ಪೆ ಗಡುಸಾಗಿದ್ದು ನೆನೆಸಿಟ್ಟರೆ, ಬೇಗ ಮೊಳೆಯುತ್ತವೆ. ಹೆಕ್ಟೇರಿಗೆ ೭೫೦ ಗ್ರಾಂ ಗಳಿಂದ ೧.೧೨೫ ಕಿ.ಗ್ರಾಂ ಬೀಜ ಬೇಕಾಗುತ್ತವೆ. ಮಿಶ್ರತಳಿಗಳಲ್ಲಿ ಕಡಿಮೆ ಬೀಜ ಇದ್ದರೂ ಸಾಕು. ಬಿತ್ತನೆಗೆ ಮುಂಚೆ ಶೇಕಡಾ ೦.೧ ಕಾರ್ಬೆಂಡಜಿಂ ದ್ರಾವಣದಲ್ಲಿ ಅದ್ದಿ, ಬೀಜೋಪಚಾರ ಮಾಡಬೇಕು.
ಗೊಬ್ಬರ : ಕಲ್ಲಂಗಡಿ ಬೆಳೆಗೆ ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ, ೧೦೦ ಕಿ.ಗ್ರಾಂ ಸಾರಜನಕ, ೮೭.೫ ಕಿ.ಗ್ರಾಂ ರಂಜಕ ಮತ್ತು ೧೦೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಶಿಫಾರಸು ಮಾಡಿದೆ.
ನೀರಾವರಿ : ಈ ಬೆಳೆಗೆ ಹದವರಿತು ನೀರು ಕೊಡಬೇಕು. ಹವಾ ಮತ್ತು ಭೂಗುಣಗಳನ್ನನುಸರಿಸಿ ೪ ರಿಂದ ೬ ದಿನಗಳಿಗೊಮ್ಮೆ ನೀರು ಕೊಡಬೇಕಾಗುತ್ತದೆ. ನದೀ ದಂಡೆಗಳು ಹಾಗೂ ಕೆರೆ ಅಂಗಳಗಳಲ್ಲಿ ಬೆಳೆದಾಗ ನೀರು ಕೊಡುವ ರೂಢಿ ಇಲ್ಲ. ಕಾಯಿ ಬಲಿತು ಪಕ್ವಗೊಳ್ಳುವ ದಿನಗಳಲ್ಲಿ ಹೆಚ್ಚು ನೀರನ್ನು ಕೊಟ್ಟರೆ ಅವು ಒಡೆದು ಸೀಳುವ ಸಾಧ್ಯತೆ ಇರುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ಬಿತ್ತನೆಯಾದ ಸುಮಾರು ಒಂದು ತಿಂಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಡಬೇಕು. ಅದೇ ಸಮಯಕ್ಕೆ ಸಸಿಗಳ ಸುಳಿಯನ್ನು ಚಿವುಟಿ ಹಾಕಬೇಕು. ಹೀಗೆ ಮಾಡುವುದರಿಂದ ಕವಲು ರೆಂಬೆಗಳು ಹೆಚ್ಚಿನ ಸಂಖ್ಯೆಯಲ್ಲಿ ಉತ್ಪತ್ತಿಯಾಗುತ್ತವೆ. ಹೂವು ಪರಾಗಸ್ಪರ್ಶಗೊಂಡು ಕಾಯಿಕಚ್ಚಿದ ನಂತರ ಅಗತ್ಯಕ್ಕಿಂತ ಹೆಚ್ಚಿನ ಹೀಚುಗಳನ್ನು ಕಿತ್ತು ತೆಳುಗೊಳಿಸಬೇಕು. ಅದರಿಂದ ಕಾಯಿಗಳು ಗಾತ್ರದಲ್ಲಿ ಹಿಗ್ಗುತ್ತವೆ. ಕಾಯಿಗಳು ಬೆಳೆದು ಬಲಿತಂತೆಲ್ಲಾ ನೆಲಭಾಗಕ್ಕೆ ತಾಕುವ ಪಾರ್ಶ್ವ ಬೆಳ್ಳಗಾಗಿ ನೋಡಲು ಆಕರ್ಷಕವಿರುವುದಿಲ್ಲ. ಅಂತಹ ಕಾಯಿಗಳ ತಳಭಾಗದಲ್ಲಿ ಒಣಹುಲ್ಲು ಹರಡಿ ಮೆತ್ತೆ ಒದಗಿಸಬೇಕು.
ಕೊಯ್ಲು ಮತ್ತು ಇಳುವರಿ : ತಳಿಯನ್ನನುಸರಿಸಿ ಬಿತ್ತನೆಯಾದ ೭೫ ರಿಂದ ೧೧೦ ದಿನಗಳಲ್ಲಿ ಹಣ್ಣುಗಳನ್ನು ಕೊಯ್ಲು ಮಾಡಬಹುದು. ಕಾಯಿಗಳು ಬಲಿತು ಪಕ್ವಗೊಳ್ಳುವ ಕಾಲಕ್ಕೆ, ಹಣ್ಣುಗಳ ಬುಡಭಾಗ ಹಳದಿ ಬಣ್ಣಕ್ಕೆ ತಿರುಗುತ್ತದೆ. ಹಣ್ಣುಗಳ ಮೇಲೆ ಬೆರಳ ತುದಿಯಿಂದ ಲಘುವಾಗಿ ಬಡಿದರೆ ಒಂದು ವಿಧವಾದ ಶಬ್ಧ ಕೇಳಿಬರುತ್ತದೆ. ನುಲಿಬಳ್ಳಿಗಳು ಒಣಗಲು ಪ್ರಾರಂಭಿಸುತ್ತವೆ. ಬೆಳಗಿನ ತಂಪು ಹೊತ್ತಿನಲ್ಲಿ ಪೂರ್ಣ ಬಲಿತು ಪಕ್ವಗೊಂಡ ಹಣ್ಣುಗಳನ್ನು ಮಾತ್ರವೇ ಜೋಪಾನವಾಗಿ ಸ್ವಲ್ಪ ಭಾಗ ತೊಟ್ಟಿನೊಂದಿಗೆ ಕಿತ್ತು ತೆಗೆಯಬೇಕು. ಇದಕ್ಕೆ ಹರಿತವಿರುವ ಚಾಕು ಅಥವಾ ಕುಡುಗೋಲು ಇದ್ದರೆ ಉತ್ತಮ. ಕೊಯ್ಲು ಮಾಡಿದ ಹಣ್ಣುಗಳನ್ನು ಜೋಪಾನವಾಗಿ ಸಾಗಿಸಿ ಮಾರಾಟ ಮಾಡಬೇಕು. ಹಾಗೆಯೇ ದಾಸ್ತಾನು ಮಾಡಿಟ್ಟರೆ ಅವು ಸುಮಾರು ೧೦-೧೨ ದಿನಗಳವರೆಗೆ ಚೆನ್ನಾಗಿರಬಲ್ಲವು. ಶೈತ್ಯಾಗಾರಗಳಲ್ಲಿ ಜೋಪಾನ ಮಾಡಿದರೆ ಇನ್ನೂ ಹೆಚ್ಚು ಕಾಲ ಸುಸ್ಥಿತಿಯಲ್ಲಿರಬಲ್ಲವು. ತಳಿಯನ್ನನುಸರಿಸಿ ಹೆಕ್ಟೇರಿಗೆ ೩೫ ರಿಂದ ೫೦ ಟನ್ ಇಳುವರಿ ಸಾಧ್ಯ. ಮಿಶ್ರ ತಳಿಗಳಲ್ಲಿ ಇದರ ಪ್ರಮಾಣ ಹೆಕ್ಟೇರಿಗೆ ೭೫ ಟನ್ನುಗಳಷ್ಟಿರುತ್ತದೆ.
ಕೀಟ ಮತ್ತು ರೋಗಗಳು :
೧. ಸಸ್ಯಹೇನು : ಇವು ಗುಂಪು ಗುಂಪಾಗಿದ್ದು, ಸಸ್ಯಭಾಗಗಳನ್ನು ಕಚ್ಚಿ ರಸ ಹೀರುತ್ತವೆ. ಅಂತಹ ಭಾಗಗಳು ಬಲಹೀನಗೊಂಡು, ಸುರುಟಿಗೊಳ್ಳುತ್ತವೆಯಲ್ಲದೆ ತೀವ್ರ ಹಾನಿ ಇದ್ದಾಗ ಸಾಯುತ್ತವೆ.
೨. ಕುಂಬಳದ ದುಂಬಿ : ಇವುಗಳ ಎಳೆಯ ಮರಿಗಳು ಮಣ್ಣೊಳಗಿದ್ದು ಬೇರುಗಳನ್ನು ಕಚ್ಚಿ ಗಾಯ ಮಾಡಿದರೆ, ಪ್ರಾಯದ ದುಂಬಿಗಳು ಎಲೆಗಳನ್ನು ಕಚ್ಚಿ ತಿನ್ನುತ್ತವೆ. ಹಾಗಾಗಿ ಎಲೆಗಳಲ್ಲಿ ಹಲವಾರು ರಂಧ್ರಗಳು ಕಂಡುಬರುತ್ತವೆ.
ಈ ಎರಡೂ ಕೀಟಗಳ ಹತೋಟಿಗೆ ಬಿತ್ತನೆಯಾದ ನಂತರ ೧೦ ಲೀಟರ್ ನೀರಿಗೆ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ, ಸಿಂಪಡಿಸಬೇಕು. ಹೆಕ್ಟೇರಿಗೆ ೩೫೦ ಲೀಟರ್ ದ್ರಾವಣ ಬೇಕಾಗುತ್ತದೆ.
೩. ಹಣ್ಣಿನ ನೊಣ : ಪ್ರಾಯದ ಹೆಣ್ಣು ನೊಣಗಳು ಎಳೆಯ ಹೀಚುಗಳಲ್ಲಿ ತಮ್ಮ ಅಂಡನಾಳ ಚುಚ್ಚಿ ಮೊಟ್ಟೆಯಿಡುತ್ತವೆ. ಮೊಟ್ಟೆಯೊಡೆದು ಹೊರಬಂದ  ಮರಿಹುಳುಗಳು ತಿರುಳನ್ನು ತಿಂದು ಆ ಭಾಗ ಕೊಳೆಯವಂತೆ ಮಾಡುತ್ತವೆ. ಅಂತಹ ಹೀಚುಗಳು ಬಳ್ಳಿಯಿಂದ ಉದುರಿಬೀಳುತ್ತವೆ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಮೆಟಾಸಿಡ್ ಹಾಗೂ ೧೦೦ ಗ್ರಾಂ ಬೆಲ್ಲ ಅಥವಾ ಸಕ್ಕರೆ ಬೆರೆಸಿ ಸಿಂಪಡಿಸಿದರೆ ಅವು ಸಾಯುತ್ತವೆ. ಈ ಮಿಶ್ರಣಕ್ಕೆ ಐದಾರು ತೊಟ್ಟು ಮೀಥೈಲ್ ಯೂಜೆನಾಲ್ ಅಥವಾ ಸಿಟ್ರೊನೆಲ್ಲ ತೈಸಿ ಬೆರೆಎಸಿ ಅಲ್ಲಲ್ಲಿ ಇಟ್ಟರೆ ಅವು ಕುಡಿದು ಸಾಯುತ್ತವೆ.
೪. ಬಾಡುವ ರೋಗ : ಗಿಡಗಳು ಇದ್ದಕ್ಕಿದ್ದಂತೆ ಬಾಡಿ ಸಾಯುತ್ತವೆ. ಅಂತಹ ಗಿಡಗಳನ್ನು ಬೇರು ಸಹಿತ ಕಿತ್ತು ನಾಶಗೊಳಿಸಬೇಕು. ಅಂತಹ ಜಮೀನಿನಲ್ಲಿ ಕಲ್ಲಂಗಡಿ ಅಥವಾ ಆ ಕುಟುಂಬಕ್ಕೆ ಸಂಬಂಧಿಸಿದ ಯಾವುದೇ ಬೆಳೆಯನ್ನು ಬೆಳೆಯಬಾರದು. ಇತರ ತರಕಾರಿ ಬೆಳೆಗಳೊಂದಿಗೆ ಸೂಕ್ತ ಪರಿವರ್ತನೆ ಅನುಸರಿಸುವುದು ಒಳ್ಳೆಯ ಪದ್ಧತಿ. ನಿರೋಧಕ ತಳಿಗಳನ್ನು ಬೆಳೆಯಬೇಕು.
೫. ಚಿಬ್ಬುರೋಗ : ಈ ರೋಗ ಕಾಣಿಸಿಕೊಂಡಾಗ ಎಲೆ ಮತ್ತು ಹೀಚುಗಳ ಮೇಲೆ ಕುಸಿದ ಬೊಕ್ಕೆಗಳು ಉಂಟಾಗುತ್ತವೆ. ಅವುಗಳ ಸುತ್ತಂಚು ಉಬ್ಬಿರುತ್ತದೆ. ಹಾನಿಗೀಡಾದ ಭಾಗಗಳು ಸ್ವಲ್ಪ ಕಾಲದಲ್ಲಿಯೇ ವಿಕಾರಗೊಂಡು ದಿನಕಳೆದಂತೆ ಉದುರಿ ಬೀಳುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೩೦ ಗ್ರಾಂ ತಾಮ್ರದ ಆಕ್ಸಿಕ್ಲೋರೈಡ್ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು.
೬. ತುಪ್ಪುಳಿನ ರೋಗ : ಚಿಗುರೆಲೆಗಳ ತಳಭಾಗ, ಚಿಗುರುಕುಡಿಗಳು, ಹೂವು, ಹೀಚು ಮುಂತಾಗಿ ನೀರಿನಲ್ಲಿ ಅದ್ದಿದಂತಹ ಭಾಗಗಳು ಕಾಣಿಸಿಕೊಂಡು ನಂತರ ತುಪ್ಪಳದಂತಹ ಬೆಳವಣಿಗೆ ಕಂಡುಬರುತ್ತದೆ. ಇದರಿಂದ ಬಹಳಷ್ಟು ನಷ್ಟ ಸಂಭವಿಸುತ್ತದೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೬೦ ಗ್ರಾಂ ತಾಮ್ರದ ಆಕ್ಸಿಕ್ಲೋರೈಡ್ ಬೆರೆಸಿ ಸಿಂಪಡಿಸಬೇಕು.
೭. ಬೂದಿರೋಗ : ಎಲೆಗಳು, ಕುಡಿಭಾಗಗಳು, ಹೂವು ಮತ್ತು ಹೀಚುಗಳ ಮೇಲೆ ಬೂದಿಯಂತಹ ನವಿರಾದ ಧೂಳು ಕಂಡುಬರುತ್ತದೆ. ಅವೆಲ್ಲವೂ ಶಿಲೀಂಧ್ರ ರೋಗಾಣುಗಳೇ. ಅಂತಹ ಭಾಗಗಳು ತಮ್ಮ ವಾಸ್ತವ ಬಣ್ಣ ಕಳೆದುಕೊಂಡು ನಂತರ ಸಾಯುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಗ್ರಾಂ ದಿನಕಾಪ್ ಬೆರೆಸಿ ಎರಡು ವಾರಗಳಿಗೊಮ್ಮೆ ಸಿಂಪಡಿಸಬೇಕು. ಎರಡು ಸಾರಿಯಾದರೂ ಸಿಂಪಡಿಸಬೇಕಾಗುತ್ತದೆ. ಹೆಕ್ಟೇರಿಗೆ ಸುಮಾರು ೭೦೦ ಲೀಟರ್ ದ್ರಾವಣ ಬೇಕಾಗುತ್ತದೆ.
೮. ಸೊರಗು ರೋಗ : ಈ ರೋಗ ತಗುಲಿದ ಬಳ್ಳಿಯ ಎಲೆಗಳು ಸೊರಗಿ ಸಾಯುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೨೫ ಗ್ರಾಂ ಮ್ಯಾಂಕೊಜೆಬ್ ಬೆರೆಸಿ ಸಿಂಪಡಿಸಬೇಕು.
ಬೀಜೋತ್ಪಾದನೆ : ಕಲ್ಲಂಗಡಿ ಪರಕೀಯ ಪರಾಗಸ್ಪರ್ಶದ ಬೆಳೆ. ಯಾವುದೇ ಎರಡು ತಳಿಗಳ ನಡುವೆ ಮೂಲಬೀಜಕ್ಕಾದರೆ ೮೦೦ ಮೀಟರ್ ಮತ್ತು ಪ್ರಮಾಣೀಕೃತ ಬೀಜಕ್ಕಾದರೆ ೪೦೦ ಮೀಟರ್ ಅಂತರ ಇರಬೇಕು. ಹೆಕ್ಟೇರಿಗೆ ೫೦೦-೬೦೦ ಕಿ.ಗ್ರಾಂ. ಗಳಷ್ಟು ಬೀಜ ಸಾಧ್ಯ.
* * *
ಕರಬೂಜ
ಇದನ್ನು ಹಣ್ಣಾದ ನಂತರ ಬಳಸುತ್ತಾರೆಯೇ ಹೊರತು ತರಕಾರಯಾಗಿ ಬಳಸುವುದಿಲ್ಲ. ಕರ್ನಾಟಕದಲ್ಲಿಯೇ ಅಲ್ಲದೆ ಆಂಧ್ರಪ್ರದೇಶ, ತಮಿಳುನಾಡು, ಮಹಾರಾಷ್ಟ್ರ, ಗುಜರಾತ್, ರಾಜಾಸ್ತಾನ ಮುಂತಾಗಿ ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯುತ್ತಾರೆ. ಆಂಧ್ರ ಪ್ರದೇಶದ ಕಡಪಾ ಜಿಲ್ಲೆಯ ಹಣ್ಣುಗಳು ಹೆಸರುವಾಸಿ. ಕೇವಲ ಮೂರು ನಾಲ್ಕು ತಿಂಗಳಲ್ಲಿ ಬೆಳೆ ಕೈಗೆ ಸಿಗುತ್ತದೆ; ಹೆಚ್ಚು ಆದಾಯ ಕೊಡುವ ವಾಣಿಜ್ಯ ಬೆಳೆ ಕರಬೂಜ.
ಪೌಷ್ಟಿಕ ಗುಣಗಳು: ಕರಬೂಜ ಹಣ್ಣು ಅಧಿಕ ಪ್ರಮಾಣದ ಸಕ್ಕರೆ ಪಿಷ್ಟ, ಪ್ರೊಟೀನ್, ಖನಿಜ ಪದಾರ್ಥ ಮತ್ತು ಜೀವಸತ್ವಗಳನ್ನು ಹೊಂದಿರುತ್ತದೆ.
೧೦೦ ಗ್ರಾಂ ಕರಬೂಜ ಹಣ್ಣಿನ ತಿರುಳಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೪.೦ ಗ್ರಾಂ

	ಶರ್ಕರಪಿಷ್ಟ
	– ೫.೦ ಗ್ರಾಂ

	ಪ್ರೊಟೀನ್
	– ೧.೦ ಗ್ರಾಂ

	’ಎ’ ಜೀವಸತ್ವ
	– ೩೪೨೦ ಐಯು

	ರೈಬೋಪ್ಲೇವಿನ್
	– ೦.೦೫ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೩೩ ಮಿ.ಗ್ರಾಂ

	ಥಯಮಿನ್
	– ೦.೦೪ ಮಿ.ಗ್ರಾಂ


ಔಷಧೀಯ ಗುಣಗಳು : ಕರಬೂಜ ಹಣ್ಣು ಅಧಿಕ ಪ್ರಮಾಣದ ’ಎ’ ಜೀವಸತ್ವ ಹೊಂದಿರುವ ಕಾರಣ ಕಣ್ಣುಗಳ ದೃಷ್ಟಿ ಸುಧಾರಿಸುತ್ತದೆ ಕಣ್ಣಿನ ದೋಷಗಳು ಹಾಗೂ ಇರುಳುಗಣ್ಣುಗಳಿಂದ ಬಾಧೆ ಪಡುತ್ತಿರುವವರು ಇದನ್ನು ಹೆಚ್ಚು ಹೆಚ್ಚಾಗಿ ಸೇವಿಸಬೇಕು. ಇದನ್ನು ತಿನ್ನುತ್ತಿದ್ದಲ್ಲಿ ಸ್ಕರ್ವಿ ಕಾಯಿಲೆಗೆ ಒಳ್ಳೆಯದು.
ಉಗಮ ಮತ್ತು ಹಂಚಿಕೆ : ಇದರ ಮೂಲ ಭಾರತ ಮತ್ತು ಆಫ್ರಿಕಾ. ಈಗ ಜಗತ್ತಿನ ಎಲ್ಲಾ ಕಡೆ ಇದರ ಬೇಸಾಯ ಮತ್ತು ಬಳಕೆಗಳು ಇವೆ.
ಸಸ್ಯ ವರ್ಣನೆ : ಕರಬೂಜ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ, ಕಾಂಡ ಬಲಹೀನ. ಅದು ಸಣಕಲಾಗಿದ್ದು ನೆಲದ ಮೇಲೆ ತೆವಳಿ ಹರಡುತ್ತದೆ. ಆಸರೆ ಸಿಕ್ಕಲ್ಲಿ ನುಲಿಬಳ್ಳಿಗಳ ನೆರವಿನಿಂದ ಮೇಲಕ್ಕೇರಬಲ್ಲದು. ಬಳ್ಳಿ ಕಾಂಡದಲ್ಲಿ ಹಲವಾರು ಕವಲು ಹಂಬುಗಳಿರುತ್ತವೆ. ಎಲೆಗಳು ಹೃದಯಾಕಾರ, ನರಗಳು ಉಬ್ಬಿರುತ್ತವೆ. ಎಲೆಗಳ ಬಣ್ಣ ಹಸುರು. ಹೂವು ಏಕಲಿಂಗಿಗಳು, ಕಾಯಿಗಳು ದುಂಡಗೆ, ಗೋಲಾಕಾರ, ಸೋರೆ ಬುರುಡೆಯಂತೆ ಮುಂತಾಗಿ ಹಲವಾರು ಆಕಾರಗಳಲ್ಲಿರುತ್ತವೆ. ಹಣ್ಣು ಅರ್ಧ ಕಿ.ಗ್ರಾಂ ನಿಂದ ಎರಡು ಕಿ.ಗ್ರಾಂ ಗಳವರೆಗೆ ತೂಗುತ್ತವೆ. ಹಣ್ಣು ಬಣ್ಣದಲ್ಲಿ ವ್ಯತ್ಯಾಸವಿರುತ್ತದೆ. ಸಿಪ್ಪೆ ಬಿಳಿಗಂದು ಇಲ್ಲವೇ ಕೆನೆ ಬಿಳುಪು ಬಣ್ಣದ್ದಿದ್ದು ಮೇಲೆಲ್ಲಾ ಬಲೆಯಂತಹ ಗುರುತುಗಳಿರುತ್ತವೆ; ಕೆಲವೊಂದರಲ್ಲಿ ಅದು ನಯವಾಗಿ ಇರುವುದುಂಟು. ತಿರುಳು ದಪ್ಪ; ರಸವತ್ತಾಗಿ ಹಸಿರು ಇಲ್ಲವೇ ಕೆನೆಬಿಳುಪು ಬಣ್ಣವಿದ್ದು ಹರಳುಗಳಂತೆ ತಿನ್ನಲು ಗರಿಗರಿಯಾಗಿರುತ್ತದೆ. ಒಳಗಿನ ಪೊಳ್ಳು ಭಾಗ ಸಾಕಷ್ಟಿದ್ದು ಅದರ ಒಳಭಾಗದಲ್ಲಿ ಲೋಳೆಯಂತಹ ರಸದ ಪದರ ಹಾಗೂ ಬೀಜ ಇರುತ್ತವೆ. ಬೀಜ ಅಂಡಾಕಾರ; ಬಹುಮಟ್ಟಿಗೆ ಸೌತೆ ಬೀಜದಂತಿರುತ್ತವೆ. ಅದು ಬಲಿತು ಪಕ್ವಗೊಂಡಂತೆಲ್ಲಾ ವಿಶಿಷ್ಟ ಪರಿಮಳ ಹರಡುತ್ತದೆ. ಇದರ ಬೇರು ಸಾಕಷ್ಟು ಆಳಕ್ಕೆ ಇಳಿದಿರುತ್ತದೆ.
ಹವಾಗುಣ : ಈ ಬೆಳೆಯ ಬೇಸಾಯಕ್ಕೆ ಬಿಸಿ ಹವಾಗುಣ ಬಲು ಸೂಕ್ತ. ಅಧಿಕ ಬಿಸಿಲು ಹಾಗೂ ಒಣ ಹವೆಗಳಿದ್ದರೆ ಫಸಲಿನ ಗುಣಮಟ್ಟ ಅತ್ಯುತ್ತಮವಿರುತ್ತದೆ. ಕರ್ನಾಟಕದಲ್ಲಿ ಜನವರಿ-ಫೆಬ್ರುವರಿ ತಿಂಗಳುಗಳಲ್ಲಿ ಇದನ್ನು ಪ್ರಾರಂಭಿಸಬಹುದು.
ಭೂಗುಣ : ಆಳವಿರುವ ಹಾಗೂ ಚೆನ್ನಾಗಿ ನೀರು ಬಸಿಯುವ ಮರಳು ಮಿಶ್ರಿತ ಗೋಡು ಮಣ್ಣು ಹಾಗೂ ನದೀ ದಂಡೆಗಳಲ್ಲಿನ ಮರಳು ಬಹುವಾಗಿ ಒಪ್ಪುತ್ತದೆ. ಕಪ್ಪು ಜೇಡಿ ಅಥವಾ ಜಿಗುಟು ಮಣ್ಣಿನ ಭೂಮಿ ಸೂಕ್ತವಿರುವುದಿಲ್ಲ.
ತಳಿಗಳು : ಕರಬೂಜ ಹಣ್ಣಿನಲ್ಲಿ ಕೆಲವೇ ತಳಿಗಳಿದ್ದು ಮಿಶ್ರ ತಳಿಗಳ ಅಭಿವೃದ್ಧಿ ಅಗತ್ಯವಿದೆ. ಅಧಿಕ ಇಳುವರಿಯ ಜೊತೆಗೆ ಕೀಟ ಮತ್ತು ರೋಗ ನಿರೋಧಕ ಗುಣಗಳಿರುವುದು ಬಹುಮುಖ್ಯ. ಈ ದಿಶೆಯಲ್ಲಿ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆ ಮತ್ತು ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆಗಳು ಗಮನಾರ್ಹ ಪ್ರಗತಿ ಸಾಧಿಸಿವೆ; ಅರ್ಕಾರಾಜ್ ಹಂಸ್, ಅರ್ಕಾಜೀತ್, ಪೂಸಾಶರ್ಬತಿ ಹಾಗೂ ಪಂಜಾಬ್ ಕೃಷಿ ವಿಶ್ವ ವಿದ್ಯಾನಿಲಯದ ಹರಮಧು ಉತ್ತಮ ಉದಾಹರಣೆಗಳು.
೧. ಅರ್ಕಾರಾಜ್ ಹಂಸ್ : ಇದು ಹೆಸರಘಟ್ಟದ ಭಾರತೀಯ ತೋಟಗಾರಿಕೆ ಸಂಶೋಧನಾ ಸಂಸ್ಥೆಯ ಕೊಡುಗೆ. ಸ್ಥಳೀಯ ಐಐಎಚ್‌ಆರ್-೧೦೭ ತಳಿಯಿಂದ ಆರಿಸಿ ವೃದ್ಧಿಪಡಿಸಲಾಯಿತು. ದಕ್ಷಿಣದ ರಾಜ್ಯಗಳಲೆಲ್ಲಾ ಇದನ್ನು ಬೆಳೆಯಬಹುದು. ಬೇಗ ಕೊಯ್ಲಿಗೆ ಬರುತ್ತದೆ. ಹಣ್ಣು ಗುಂಡಗೆ ಇಲ್ಲವೇ ಸ್ವಲ್ಪ ಆಂಡಾಕಾರವಾಗಿದ್ದು ಬಲೆಯಂತಹ ಗುರುತುಗಳಿಂದ ಕೂಡಿದ ಕೆನೆ ಬಿಳುಪು ಸಿಪ್ಪೆಯನ್ನು ಹೊಂದಿರುತ್ತದೆ. ಬಿಡಿ ಹಣ್ಣು ೧.೨೫ ರಿಂದ ೨ ಕಿ.ಗ್ರಾಂ ವರೆಗೆ ತೂಗುತ್ತವೆ. ತಿರುಳು ದಪ್ಪನಾಗಿ ಬೆಳ್ಳಗಿರುತ್ತದೆ; ರುಚಿಯಲ್ಲಿ ಮಧುರ, ಅದರಲ್ಲಿನ ಕರಗಿದ ಘನಪದಾರ್ಥಗಳ ಪ್ರಮಾಣ ಶೇಕಡಾ ೧೨ ರಿಂದ ೧೪ ರಷ್ಟು. ಹಣ್ಣುಗಳ ಸಂಗ್ರಹಣಾ ಗುಣ ಉತ್ತಮ. ಸಾಗಾಣಿಕೆಯಲ್ಲಿ ಕೆಡುವುದಿಲ್ಲ. ಈ ತಳಿ ಬೂದಿರೋಗಕ್ಕೆ ನಿರೋಧಕವಿರುತ್ತದೆ. ಬಿತ್ತನೆಯಾದ ಕೇವಲ ೯೦ ದಿನಗಳಲ್ಲಿ ಹಣ್ಣು ಕೊಯ್ಲಿಗೆ ಸಿದ್ದವಿರುತ್ತವೆ. ಹೆಕ್ಟೇರಿಗೆ ೨೮ ರಿಂದ ೩೦ ಟನ್ ಇಳುವರಿ ಸಾಧ್ಯ.
೨. ಅರ್ಕಾಜೀತ್  : ಬಹುಬೇಗ ಕೊಯ್ಲಿಗೆ ಬರುತ್ತದೆ. ಬಿತ್ತನೆ ಮಾಡಿದ ಸುಮಾರು ೯೦ ದಿನಗಳಲ್ಲಿ ಹಣ್ಣು ಕೊಯ್ಲಿಗೆ ಸಿದ್ಧವಿರುತ್ತವೆ. ಹಣ್ಣು ಗುಂಡಗೆ, ಕಿತ್ತಲೆ ಬಣ್ಣವಿದ್ದು ತಲಾ ೩೦೦ ರಿಂದ ೫೦೦ ಗ್ರಾಂ ತೂಕವಿರುತ್ತವೆ. ಸಿಪ್ಪೆ ನುಣ್ಣಗಿದ್ದು, ತಿರುಳು ಬೆಳ್ಳಗಿರುತ್ತದೆ. ಪರಿಮಳ ಹಿತವಾಗಿರುತ್ತದೆ. ತಿರುಳಿನಲ್ಲಿರುವ ಒಟ್ಟು ಕರಗಿದ ಘನಪದಾರ್ಥಗಳ ಪ್ರಮಾಣ ಶೇಕಡಾ ೧೫  ರಿಂದ ೧೭ ರಷ್ಟು. ಅದು ರಸವತ್ತಾಗಿದ್ದು ಅಧಿಕ ಪ್ರಮಾಣದ ’ಸಿ’ ಜೀವಸತ್ವವನ್ನು ಹೊಂದಿರುತ್ತದೆ. ಹೆಕ್ಟೇರಿಗೆ ೧೫ ಟನ್ನುಗಳಷ್ಟು ಹಣ್ಣನ್ನು ಉತ್ಪಾದಿಸಬಲ್ಲದು.
೩. ಪೂಸಾಶರ್ಬತಿ : ಇದು ಮಿಶ್ರ ತಳಿ. ನಮ್ಮ ದೇಶದ ಕುಟಾನ ಮತ್ತು ಅಮೆರಿಕಾ ದೇಶದ ಕ್ಯಾಂಟಲೋಪ್ ರೆಸಿಸ್ಟೆಂಟ್ ಎಂಬ ತಳಿಗಳ ಸಂಕರಣ. ಹಣ್ಣು ಗುಂಡಗೆ ಇಲ್ಲವೇ ಅಂಡಾಕಾರವಿರುತ್ತವೆ. ಸಿಪ್ಪೆಯ ಮೇಲೆ ಬಲೆಯಾಕಾರದ ಗುರುತುಗಳಿದ್ದು ಉದ್ದನಾದ ಹಸುರು ಪಟ್ಟಿಗಳಿಂದ ಕೂಡಿರುತ್ತದೆ. ತಿರುಳು ಕಿತ್ತಲೆ ಬಣ್ಣ. ಒಳಗಿನ ಪೊಳ್ಳು ಭಾಗ ಕಡಿಮೆ.
೪. ಹರಮಧು : ಇದು ಪಂಜಾಬ್ ಕೃಷಿ ವಿಶ್ವವಿದ್ಯಾಲಯದ ಕೊಡುಗೆ. ತಡವಾಗಿ ಕೊಯ್ಲಿಗೆ  ಬರುತ್ತದೆ. ಹಣ್ಣು ಗುಂಡಗಿದ್ದು ತಲಾ ಒಂದು ಕಿ.ಗ್ರಾಂ ನಷ್ಟು ತೂಗುತ್ತವೆ. ಸಿಪ್ಪೆ ಬೆಳ್ಳಗಿದ್ದು ಮೇಲೆಲ್ಲಾ ಹಸುರು ಗೀರುಗಳಿರುತ್ತವೆ. ತಿರುಳು ದಪ್ಪ, ಹಸಿರು ಬಣ್ಣ. ರಸವತ್ತಾಗಿ ತಿನ್ನಲು ಮಧುರವಾಗಿರುತ್ತದೆ. ತಿರುಳಿನಲ್ಲಿ ಶೇಕಡಾ ೧೩ ರಷ್ಟು ಕರಗಿದ ಘನಪದಾರ್ಥಗಳಿರುತ್ತವೆ. ಹಣ್ಣು ಪೂರ್ಣ ಪಕ್ವಗೊಂಡಾಗಲೂ ಸಹ ತೊಟ್ಟಿಗೆ ಅಂಟಿಕೊಂಡೇ ಇರುತ್ತದೆ.
೫. ದಾರ್ಗಾಪುರ ಮಧು : ಇದು ಮಧ್ಯಕಾಲಿಕ ತಳಿ. ಜಯಪುರದ ಕೃಷಿ ಇಲಾಖೆ ಇದನ್ನು ವೃದ್ದಿ ಪಡಿಸಿ ಬೇಸಾಯಕ್ಕೆ ಶಿಫಾರಸು ಮಾಡಿದೆ. ಬಿಡಿ ಹಣ್ಣು ೫೦೦ ರಿಂದ ೭೦೦ ಗ್ರಾಂಗಳಷ್ಟು ತೂಗುತ್ತವೆ. ಹಣ್ಣು ಓರೆಯಾಗಿದ್ದು ತೆಳು ಹಸಿರು ಸಿಪ್ಪೆಯಿಂದ ಕೂಡಿರುತ್ತದೆ. ತಿರುಳಿನ ಬಣ್ಣವೂ ಸಹ ತೆಳು ಹಸಿರೇ ರುಚಿಯಲ್ಲಿ ಮಧುರ. ಶೇಕಡಾ ೧೨ ರಷ್ಟು ಕರಗಿದ ಘನ ಪದಾರ್ಥಗಳಿರುತ್ತವೆ.
ಇವುಗಳೇ ಅಲ್ಲದೆ ಪಂಜಾಬ್ ಸುನೇರಿ, ಪಂಜಾಬ್ ಹೈಬ್ರಿಡ್, ಸೆಲೆಕ್ಷನ್-೧, ಅಭಿಜಿತ್ (ನಾಮ್‌ಧಾರಿ), ಎನ್‌ಎಸ್-೧೪೫೫, ಎಂ.ಎಚ್.ಸಿ-೨, ಎಂ.ಎಚ್.ಸಿ.-೯, ಎಂ.ಎಚ್.ಸಿ.೧೦ (ಮಹಿಕೊ) ಮುಂತಾದ ತಳಿಗಳು ಅಲ್ಲಲ್ಲಿ ಬೇಸಾಯದಲ್ಲಿ ಕಂಡುಬರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಪಾತಿಗಳನ್ನು ತಯಾರಿಸಿ, ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣಪ್ರಮಾಣದ ರಂಜಕ ಹಾಗೂ ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಪ್ರತಿ ಪಾತಿಯ ಮಧ್ಯೆ ಕುಳಿ ಮಾಡಿ ೩-೪ ಬೀಜ ಊರಬೇಕು. ಬಿತ್ತುವ ಆಳ ೧ ಸೆಂ.ಮೀ. ಅಷ್ಟು. ಮಣ್ಣು ಹಸಿಯಾಗಿಲ್ಲದ್ದಿದ್ದಲ್ಲಿ ತೆಳ್ಳಗೆ ನೀರು ಹಾಯಿಸಬೇಕು. ಅವು ಸುಮಾರು ೬-೭ ದಿನಗಳಲ್ಲಿ ಮೊಳೆಯುತ್ತವೆ. ಬಿತ್ತನೆ ಮಾಡಿದ ಸುಮಾರು ೧೫ ದಿನಗಳ ನಂತರ ಪ್ರತಿ ಮಡಿಯಲ್ಲಿ ಎರಡು ಸಸಿಗಳನ್ನು ಉಳಿಸಿಕೊಂಡು ಮಿಕ್ಕವುಗಳನ್ನು ಕಿತ್ತು ಹಾಕಬೇಕು. ಹೆಕ್ಟೇರಿಗೆ ೧.೨೫ ಕಿ.ಗ್ರಾಂ ಬೀಜ ಬೇಕಾಗುತ್ತವೆ. ಬಿತ್ತನೆಗೆ ಮುಂಚೆ ಶೇ. ೦.೧ ಕಾರ್ಬೆಂಡಜಿಂ ದ್ರಾವಣದಲ್ಲಿ ಬೀಜವನ್ನು ಅದ್ದಿ ಉಪಚರಿಸುವುದು ಒಳ್ಳೆಯದು.
ಗೊಬ್ಬರ : ಹೆಕ್ಟೇರಿಗೆ ೨೫ ಟನ್ ತಿಪ್ಪೆಬೊಬರ, ೧೦೦ ಕಿ.ಗ್ರಾಂ ಸಾರಜನಕ, ೭೫ ಕಿ.ಗ್ರಾಂ ರಂಜಕ ಮತ್ತು ೫೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಕೊಡಬೇಕಾಗುತ್ತದೆ.
ನೀರಾವರಿ : ಹವಾ ಮತ್ತು ಭೂಗುಣಗಳನ್ನನುಸರಿಸಿ ೩ ರಿಂದ ೫ ದಿನಗಳಿಗೊಮ್ಮೆ ನೀರು ಕೊಡಬೇಕಾಗುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ :  ಕಳೆಗಳನ್ನು ಕಿತ್ತು ತೆಗೆಯಬೇಕು. ಬಿತ್ತನೆಯಾದ ಮೂರು ವಾರಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಟ್ಟು ಬುಡಗಳಿಗೆ ಮಣ್ಣು ಏರಿಸಬೇಕು.
ಕೊಯ್ಲು ಮತ್ತು ಇಳುವರಿ : ಪೂರ್ಣಬಲಿತು ಪಕ್ವಗೊಂಡ ಹಣ್ಣುಗಳನ್ನು ಮಾತ್ರವೇ ಕೊಯ್ಲು ಮಾಡಬೇಕು. ಮಳೆ ಪ್ರಾರಂಭಗೊಳ್ಳುವ ಮೊದಲೇ ಹಣ್ಣುಗಳನ್ನು ಕಿತ್ತು ತೆಗೆಯುವುದು ಒಳ್ಳೆಯದು. ಹಣ್ಣು ಚೆನ್ನಾಗಿ ಪಕ್ವಗೊಂಡಿದ್ದೇ ಆದರೆ ಅವು ಸುಲಭವಾಗಿ ಕಳಚಿ ಬರುತ್ತವೆ. ಬೆಳಿಗ್ಗೆ ತಂಪು ಹೊತ್ತಿನಲ್ಲಿ ಹಣ್ಣುಗಳನ್ನು ಬಿಡಿಸಿ ತೆಗೆದು, ಅವು ಜಜ್ಜಿ ಹಾಳಾಗದಂತೆ ಒಣಹುಲ್ಲನ್ನು ಹರಡಿ ಮೆತ್ತೆ ಕೊಟ್ಟು ಮಾರುಕಟ್ಟೆಗೆ ಸಾಗಿಸುವುದು ಒಳ್ಳೆಯದು. ಹೆಕ್ಟೇರಿಗೆ ೧೫-೨೦ ಟನ್ ಹಣ್ಣು ಸಾಧ್ಯ.
ಸಂಗ್ರಹಣೆ ಮತ್ತು ಇಳುವರಿ : ಸಾಧಾರಣ ಪರಿಸ್ಥಿತಿಗಳಲ್ಲಿ ಹಣ್ಣುಗಳನ್ನು ೮-೧೦ ದಿನಗಳವರೆಗೆ ದಾಸ್ತಾನು ಮಾಡಿಡಬಹುದು. ಶೀತಲ ಮಳಿಗೆಗಳಲ್ಲಿಟ್ಟು ಜೋಪಾನ ಮಾಡಿದರೆ ಅವು ಇನ್ನೂ ಹೆಚ್ಚು ಕಾಲ ಸುಸ್ಥಿತಿಯಲ್ಲಿರಬಲ್ಲವು.
ಕೀಟ ಮತ್ತು ರೋಗಗಳು : ಕಲ್ಲಂಗಡಿ ಹಣ್ಣಿನ ಬೆಳೆಯಲ್ಲಿ ಇದ್ದಂತೆ.
ಬೀಜೋತ್ಪಾದನೆ : ಕರಬೂಜ ಪರಕೀಯ ಪರಾಗಸ್ಪರ್ಶದ ಬೆಲೆ. ಹೆಕ್ಟೇರಿಗೆ ೨೦೦-೨೫೦ ಕಿ.ಗ್ರಾಂ. ಬೀಜ ಸಿಗುತ್ತವೆ.
* * *
ದಂಟುಸೊಪ್ಪು
ದಂಟು ಅತ್ಯಂತ ಸುಲಭದ ಬೆಳೆ. ಸೊಪ್ಪು ತರಕಾರಿಗಳಲ್ಲಿ ಇದು ಸಾಮಾನ್ಯವಾಗಿ ಕಂಡುಬರುತ್ತದೆ. ಇದರ ಬೇಸಾಯ ಮತ್ತು ಬಳಕೆಗಳು ಭಾರತ, ಶ್ರೀಲಂಕಾ, ಬರ್ಮಾ ದೇಶಗಳಲ್ಲಿ ಪ್ರಮುಖವಾಗಿದೆ. ಬಹು ಬೇಗ ಕೊಯ್ಲಿಗೆ ಬರುತ್ತದೆ. ದಂಟು ಎಳೆಯವಿದ್ದಾಗ ಅದರ ಮೃದುವಾದ ಕಾಂಡ, ಎಲೆ ಅಥವಾ ಸೊಪ್ಪು ಹಾಗೂ ಬೇರುಗಳು ತರಕಾರಿಯಾಗಿ ಉಪಯುಕ್ತವಿರುತ್ತವೆ. ಇದರಲ್ಲಿ ಹಲವಾರು ಬಗೆಗಳು. ಹಸುರು, ಕೆಂಪು, ಎತ್ತರಕ್ಕೆ ಬೆಳೆಯುವಂತಾದ್ದು, ಗಿಡ್ಡನಾಗಿರುವಂತಾದ್ದು, ದಪ್ಪ ದಂಟು, ಸಣಕಲು. ಇದು ಒಂದನ್ನೇ ಬಿತ್ತಿ ಬೆಳೆದರೆ ವರ್ಷದಲ್ಲಿ ಹಲವಾರು ಬೆಳೆಗಳು ಸಾಧ್ಯ. ಆಲೂಗೆಡ್ಡೆ, ಬೀಟ್‌ರೂಟ್, ನವಿಲುಕೋಸು ಮುಂತಾದುವುಗಳಲ್ಲಿ ಮಿಶ್ರ ಬೆಳೆಯಾಗಿ ಬೆಳೆಯುವುದುಂಟು.
ಪೌಷ್ಟಿಕ ಗುಣಗಳು: ದಂಟು ಉತ್ತಮ ಪೌಷ್ಟಿಕ ಸೊಪ್ಪು ತರಕಾರಿ. ಇದರಲ್ಲಿ ಅಧಿಕ ಪ್ರಮಾಣದ ಶರ್ಕರಪಿಷ್ಟ, ಪ್ರೋಟೀನ್, ಖನಿಜ ಪದಾರ್ಥ ಮತ್ತು ಜೀವಸತ್ವಗಳಿರುತ್ತವೆ. ಅತ್ಯಧಿಕ ಪ್ರಮಾಣದ ’ಎ’ ಜೀವಸತ್ವ ಇದರಿಂದ ಲಭ್ಯ.
೧೦೦ ಗ್ರಾಂ ದಂಟುಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	೮೫.೭ ಗ್ರಾಂ

	ಶರ್ಕರಪಿಷ್ಟ
	೬.೩ ಗ್ರಾಂ

	ಪ್ರೊಟೀನ್
	೪.೦ ಗ್ರಾಂ

	ಕೊಬ್ಬು
	೦.೫ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೨.೭ ಗ್ರಾಂ

	ರಂಜಕ
	೮೩ ಮಿ.ಗ್ರಾಂ

	ಕ್ಯಾಲ್ಸಿಯಂ
	೩೯೭ ಮಿ.ಗ್ರಾಂ

	ಕಬ್ಬಿಣ
	೨೫.೫ ಮಿ.ಗ್ರಾಂ

	’ಎ’ ಜೀವಸತ್ವ
	೨೩೦೦೦-೫೪೧೧೦ ಐಯು

	ರೈಬೋಪ್ಲೇವಿನ್
	೦.೧೦ ಮಿ.ಗ್ರಾಂ

	ಥಯಮಿನ್
	೦.೦೫ ಮಿ.ಗ್ರಾಂ

	’ಸಿ’ ಜೀವಸತ್ವ
	೯೯ ಮಿ.ಗ್ರಾಂ

	ಕ್ಯಾಲೋರಿಗಳು
	೪೭ ಮಿ.ಗ್ರಾಂ

	ಪೊಟ್ಯಾಷಿಯಂ
	೩೪೧ ಮಿ.ಗ್ರಾಂ


ಔಷಧೀಯ ಗುಣಗಳು : ದಂಟುಸೊಪ್ಪು ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ಪದಾರ್ಥ ಮತ್ತು ಜೀವಸತ್ವಗಳ ಒಳ್ಳೆಯ ಮೂಲ. ಅದರಿಂದಾಗಿ ಶರೀರದಲ್ಲಿ ಹೆಚ್ಚಿನ ಪ್ರಮಾಣದ ಶುದ್ಧ ರಕ್ತ ಉತ್ಪತ್ತಿಯಾಗುವುದಲ್ಲದೆ ರೋಗ ನಿರೋಧಕ ಸಾಮರ್ಥ್ಯ ಸಹ ಹೆಚ್ಚುತ್ತದೆ. ಇದರಲ್ಲಿ ’ಎ’ ಜೀವಸತ್ವ ಹೆಚ್ಚಾಗಿ ಇರುವ ಕಾರಣ ಕಣ್ಣುಗಳ ದೃಷ್ಟಿ ಸುಧಾರಿಸುತ್ತದೆ. ಇದನ್ನು ಪ್ರತಿನಿತ್ಯ ಸೇವಿಸುತ್ತಿದ್ದಲ್ಲಿ ಮಲಬದ್ಧತೆ ದೂರಗೊಳ್ಳುತ್ತದೆ.
ಉಗಮ ಮತ್ತು ಹಂಚಿಕೆ : ಕೆಲವು ಪ್ರಭೇದಗಳ ತವರೂರು ಭಾರತ ಹಾಗೂ ಭಾರತ-ಚೀನಾಗಳ ನಡುವಣ ಪ್ರದೇಶ. ಜಗತ್ತಿನ ಹಲವಾರು ದೇಶಗಳಲ್ಲಿ ಇದರ ಬೇಸಾಯ ಮತ್ತು ಬಳಕೆಗಳು ಇವೆ.
ಸಸ್ಯ ವರ್ಣನೆ : ದಂಟು ಸೊಪ್ಪು ಅಮರಾಂಥೇಸೀ ಕುಟುಂಬಕ್ಕೆ ಸೇರಿದ ಸಸ್ಯಮೂಲಿಕೆ. ಸೊಪ್ಪು ಅಥವಾ ಬೀಜಕ್ಕಾಗಿ ಬೆಳೆದಾಗ ಅದು ವಾರ್ಷಿಕ ಸಸ್ಯ. ಹಿಮಾಲಯ ಪರ್ವತಗಳ ತಪ್ಪಲು ಪ್ರದೇಶದಲ್ಲಿ ಇದರ ಕಾಳನ್ನು ಹುರಿದು ತಿನ್ನುವ ರೂಢಿ ೧೯ನೇ ಶತಮಾನದಿಂದಲೂ ಇವೆ. ಅದೇ ರೀತಿ ನೇಪಾಳ, ಚೀನಾ, ಮಂಚೂರಿಯಾ, ಉಗಾಂಡ ಮುಂತಾದ ದೇಶಗಳಲ್ಲಿ ಸಹ ಇದರ ಬೀಜ ಸ್ವಾದಿಷ್ಟ ತಿನಿಸಾಗಿದೆ.
ದಂಟು ಮೃದು ಕಾಂಡದಿಂದ ಕೂಡಿದ ಮೂಲಿಕೆ. ಕೆಲವೊಂದರಲ್ಲಿ ಕವಲುಗಳಿರುತ್ತವೆ. ಕಾಂಡ ಮತ್ತು ಎಲೆಗಳ ಬಣ್ಣದಲ್ಲಿ ವ್ಯತ್ಯಾಸವಿರುತ್ತದೆ. ಅದೇ ರೀತಿ ಗಾತ್ರದಲ್ಲಿ ಸಹ ವ್ಯತ್ಯಾಸ ಕಂಡುಬರುತ್ತದೆ. ಹಸುರು ಮತ್ತು ಕೆಂಪು ಬಣ್ಣಗಳು ಸಾಮಾನ್ಯ. ದೊಡ್ಡ ದಂಟು ಹಸುರು ಬಣ್ಣದ್ದಿರುತ್ತದೆ. ಎಲೆಗಳು ದೊಡ್ಡವು. ಎತ್ತರಕ್ಕೆ ಬೆಳೆಯುತ್ತದೆ. ಹೂತೆನೆ ಹೊಳಪು ಹಳದಿ ಇದ್ದು, ಕವಲುಗಳಿಂದ ಕೂಡಿರುತ್ತದೆ. ಭಾರಕ್ಕೆ ನೆಲದ ಕಡೆ ಬಾಗಿರುತ್ತದೆ. ಬೀಜ ಕಪ್ಪು ಹೊಳಪು. ಕೆಂಪು ದಂಟಿನಲ್ಲಿ ಹಾಗಲ್ಲ; ಅದರ ಕಾಂಡ ಬಲಹೀನವಾಗಿದ್ದು ಕೆಂಪು ಬಣ್ಣದ್ದಿರುತ್ತವೆ. ಬೀಜದ ದಂಟು ಎತ್ತರವಾಗಿ, ದಢತ್ತಾಗಿ ಬೆಳೆದು ಬಿಳಿಯ ಬಣ್ಣದ ಬೀಜವನ್ನು ಉತ್ಪಾದಿಸುತ್ತದೆ. ತಾಯಿ ಬೇರು ಆಳವಾಗಿ ಇಳಿದಿರುತ್ತದೆ. ತೇವ ಸಾಕಷ್ಟಿಲ್ಲದಿದ್ದರೆ ಗಿಡಗಳು ಬಹುಬೇಗ ಬಾಡುತ್ತವೆ. ಹೂವು ಉದ್ದದ ತೆನೆಗಳಲ್ಲಿ ಮೂಡಿದ್ದು ನೋಡಲು ಚೆನ್ನಾಗಿರುತ್ತವೆ. ಹೂವು ದ್ವಿಲಿಂಗಿಗಳು, ಪರಕೀಯ ಪರಾಗಸ್ಪರ್ಶ. ಬೀಜ ಸಣ್ಣವಿದ್ದು, ಹೊಳಪು ಕಪ್ಪು ಮುಂತಾಗಿ ಇರುತ್ತವೆ. ಇದರಲ್ಲಿ ಪರಾಗ ಧೂಳಿನಂತಿದ್ದು ಗಾಳಿಯ ನೆರವಿನಿಂದ ಪರಾಗಸ್ಪರ್ಶವೇರ್ಪಡುತ್ತದೆ.
ಹವಾಗುಣ : ಇದನ್ನು ಏಷ್ಯಾದ್ಯಂತ ಬೆಳೆಯಬಹುದು. ಇದರ ಬೇಸಾಯಕ್ಕೆ ಬೆಚ್ಚಗಿನ ಹವಾಗುಣ ಬಹುವಾಗಿ ಹಿಡಿಸುತ್ದೆ. ವಾಸ್ತವವಾಗಿ ಇದು ಉಷ್ಣವಲಯದ ಬೆಳೆ. ಮಳೆಗಾಲದ ಬೆಳೆ ಹುಲುಸಾಗಿ, ಸೊಂಪಾಗಿ ಫಲಿಸುತ್ತದೆ. ಶೈತ್ಯಹವೆಯಲ್ಲಿ ಅಷ್ಟೊಂದು ಚೆನ್ನಾಗಿ ಫಲಿಸುವುದಿಲ್ಲ. ನಮ್ಮ ರಾಜ್ಯದಲ್ಲಿ ಮಾ‌ರ್ಚ್‌ನಿಂದ ಸೆಪ್ಟೆಂಬರ್‌ವರೆಗೆ ಬಹು ಚೆನ್ನಾಗಿ ಫಲಿಸುತ್ತದೆ.
ಭೂಗುಣ :  ಈ ಬೆಳೆಗೆ ಯಾವುದೇ ಮಣ್ಣಿನ ಭೂಮಿಯಾದರೂ ಸರಿಯೇ. ನೀರು ನಿಲ್ಲದೆ ಬಸಿದು ಹೋಗಬೇಕು. ಮಣ್ಣು ಸಾರವತ್ತಾಗಿದ್ದರೆ ಉತ್ತಮ. ಮರಳು ಮಿಶ್ರಿತ ಗೋಡು ಮಣ್ಣಾದಲ್ಲಿ ಅತ್ಯುತ್ತಮ. ಜೌಗಿನಿಂದ ಕೂಡಿದ ಹಾಗೂ ತಗ್ಗು ಪ್ರದೇಶಗಳನ್ನು ಆರಿಸಿಕೊಳ್ಳಬಾರದು. ಮಣ್ಣಿನ ರಸಸಾರ ೫.೫ ರಿಂದ ೭.೫ ಇದ್ದಲ್ಲಿ ಸೂಕ್ತ. ಮಣ್ಣು ಆಳವಾಗಿರಬೇಕಾಗಿಲ್ಲ.
ತಳಿಗಳು : ಈ ಬೆಳೆಯಲ್ಲಿ ತಳಿ ಅಭಿವೃದ್ಧಿಗೆ ಹೆಚ್ಚಿನ ಗಮನ ನೀಡಿಲ್ಲ. ಹಲವಾರು ಕಡೆ ತಳಿ ಸಂಗ್ರಹಣೆ ಕಾರ್ಯನಡೆದಿದೆಯಾದರೂ ಹೊಸತಳಿಗಳ ಉತ್ಪತ್ತಿ ಅಷ್ಟಾಗಿ ನಡೆದಿಲ್ಲ. ಉತ್ತಮ ಗುಣಗಳಿಂದ ಕೂಡಿದ ತಳಿ ಹಾಗೂ ಮಿಶ್ರತಳಿಗಳ ಉತ್ಪಾದನೆಗೆ ವಿಫುಲ ಅವಕಾಶವಿದೆ. ಹೊಸದೆಹಲಿಯಲ್ಲಿನ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆ ’ಬಡೀಚೌಲಾ’ ಮತ್ತು ’ಚೋಟಿ ಚೌಲಾ’ ತಳಿಗಳನ್ನು ಉತ್ಪಾದಿಸಿ ಬೇಸಾಯಕ್ಕೆ ಒದಗಿಸಿದೆ. ಅದೇ ರೀತಿ ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯವೂ ಸಹ ಕೆಲವು ತಳಿಗಳನ್ನು ಅಭಿವೃದ್ಧಿ ಪಡಿಸಿದೆ.
೧. ಬಡೀಚೌಲಾ : ದಂಟು ದಪ್ಪನಾಗಿ, ಎತ್ತರಕ್ಕೆ ಬೆಳೆದಿರುತ್ತದೆ; ಬಲು ಮೃದು. ಎಲೆಗಳು ದೊಡ್ಡವು. ಅವುಗಳಿಗೆ ಉದ್ದನಾದ ತೊಟ್ಟು ಇರುತ್ತದೆ. ಇದು ಬೇಸಿಗೆಗೆ ಬಹುವಾಗಿ ಒಪ್ಪುವ ತಳಿ. ಬೆಳೆಯ ಅವಧಿಯಲ್ಲಿ ಹಲವಾರು ಕೊಯ್ಲುಗಳಿರುತ್ತವೆ.
೨. ಚೋಟಿ ಚೌಲಾ (ಸಣ್ಣ ದಂಟು): ಗಿಡಗಳು ನೆಟ್ಟಗಿದ್ದು, ಗಿಡ್ಡನಾಗಿರುತ್ತವೆ ದಂಟು ಮತ್ತು ಎಲೆಗಳು ಗಾತ್ರದಲ್ಲಿ ಸಣ್ಣವಿರುತ್ತವೆ. ಎಲೆಗಳ ಬಣ್ಣ ಹಸುರು. ಬಹುಬೇಗ ಹೂತೆನೆಗಳು ಕಾಣಿಸಿಕೊಳ್ಳುವ ಕಾರಣ ಮಳೆಗಾಲಕ್ಕೆ ಇದು ಸೂಕ್ತವಿರುವುದಿಲ್ಲ; ಆದರೆ ಬೇಸಿಗೆಯ ಪ್ರಾರಂಭದಲ್ಲಿ ಬಿತ್ತಬಹುದು. ಇದರಲ್ಲಿಯೂ ಸಹ ಹಲವಾರು ಕೊಯ್ಲುಗಳಿರುತ್ತವೆ.
೩. ಪೂಸಾಚೌಲಾಯ್ : ದಂಟು ಸಾಧಾರಣ ದಪ್ಪವಿದ್ದು, ಮೃದುವಾಗಿರುತ್ತದೆ. ಎಲೆಗಳು ಗಾತ್ರದಲ್ಲಿ ಸಾಧಾರಣದಿಂದ ದೊಡ್ಡವಿರುತ್ತವೆ.
೪. ಕೊ–೧: ಇದು ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆಯಾಗಿದೆ; ದಂಟು ಹಸುರುಬಣ್ಣದ್ದಿದ್ದು ಹುಲುಸಾಗಿ ಬೆಳೆಯುತ್ತದೆ. ಬೇಗ ಕೊಯ್ಲಿಗೆ ಬರುವ ಹಾಗೂ ಅಧಿಕ ಇಳುವರಿ ಕೊಡುವ ತಳಿ.
೫. ಕೊ–೨: ಇದೂ ಸಹ ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆಯೇ ಆಗಿದೆ. ಅಲ್ಪಾವಧಿ ತಳಿ; ಹೆಚ್ಚು ಫಸಲು ಸಾಧ್ಯ.
೬. ಕೊ–೩: ತಮಿಳು ಕೃಷಿ ವಿಶ್ವವಿದ್ಯಾನಿಲಯದ ತಳಿ; ಬೇಗ ಕೊಯ್ಲಿಗೆ ಬರುತ್ತದೆ.
೭. ಕೆಂಪುದಂಟು : ಅಷ್ಟೊಂದು ಜನಪ್ರಿಯವಾಗಿಲ್ಲ. ಕರ್ನಾಟಕದ ದಕ್ಷಿಣ ಕನ್ನಡ ಮುಂತಾದ ಜಿಲ್ಲೆಗಳಲ್ಲಿ ಸ್ವಲ್ಪಮಟ್ಟಿಗೆ ಬೆಳೆಯುತ್ತಾರೆ. ಇದರಕಡಿಮೆ ಜನಪ್ರಿಯತೆಗೆ ದಂಟು ಮತ್ತು ಸೊಪ್ಪುಗಳು ಕೆಂಪು ಬಣ್ಣವಿರುವುದೇ ಕಾರಣವಿರಬಹುದು. ದಂಟು ಬಲಹೀನ ಆದರೆ ಇಳುವರಿ ಅಧಿಕ. ಇದರಲ್ಲಿ ಲ್ಯಾನ್ಸಿಯೊಲೇಟಸ್, ಲಿವಿಡಸ್, ಪಾಲಿಗ್ಯಾಮಸ್ ಮತ್ತು ಟ್ರಿಸ್ಟಿನ್ ಎಂಬ ಬಗೆಗಳಿವೆ. ಇದರ ಹೂತೆನೆಗಳು  ಸಣ್ಣವಿದ್ದು ಬಹುಬೇಗ ಬೀಜ ಕಚ್ಚುತ್ತವೆ.
ಇವುಗಳೇ ಅಲ್ಲದೆ ಬೆಂಗಳೂರಿನ ಹೆಸರಘಟ್ಟದಲ್ಲಿನ ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆ ಸಹ ದೊಡ್ಡ ದಂಟು ಮತ್ತು ಎಲೆಗಳಿಂದ ಕೂಡಿದ ತಳಿಯೊಂದನ್ನು ಅಭಿವೃದ್ಧಿಪಡಿಸಿದೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಭೂಮಿಯನ್ನು ಒಂದೆರಡು ಸಾರಿ ಉಳುಮೆ ಮಾಡಿ ಸಮಮಾಡಬೇಕು. ಅನಂತರ ಇಡೀ ಬಯಲನ್ನು ಸಮತಾಕುಗಳಾಗಿ ಮಾಡಿ ನೀರು ಹಾಯಿಸಲು ನೀರುಗಾಲುವೆಗಳನ್ನು ಸಿದ್ಧಗೊಳಿಸಬೇಕು. ತಾಕುಗಳು ೩ ಮೀಟರ್ ಉದ್ದ, ೧.೮ ಮೀಟರ್ ಅಗಲ ಇದ್ದು ಸಮತಟ್ಟಾಗಿದ್ದರೆ ಅನುಕೂಲ. ಅನಂತರ ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣಪ್ರಮಾಣದ ರಂಜಕ ಹಾಗು ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಕೆಲವರು ಬೀಜವನ್ನು ಸಮನಾಗಿ ಹರಡಿ ಚೆಲ್ಲುವುದುಂಟು. ಅದರ ಬದಲಾಗಿ ೧೫ ಸೆಂ.ಮೀ. ಅಂತರದ ತೆಳ್ಳನೆಯ ಗೀರು ಸಾಲುಗಳನ್ನು ಮಾಡಿ, ಅವುಗಳಲ್ಲಿ ಬೀಜವನ್ನು ಬಿತ್ತುವುದು ಒಳ್ಳೆಯದು. ಬೀಜ ಒಂದೇ ತೆರನಾಗಿ, ಸಮನಾಗಿ ಬೀಳುವಂತೆ ಮಾಡಲು ಅವುಗಳ ಸುಮಾರು ಹತ್ತು ಪಟ್ಟು ನಯವಾದ ಮರಳು ಇಲ್ಲವೇ ಪುಡಿಗೊಬ್ಬರ ಬೆರೆಸಬೇಕು. ಮಣ್ಣು ಹಸಿಯಾಗಿಲ್ಲದಿದ್ದರೆ, ನೀರು ಹನಿಸುವ ಡಬ್ಬಿಯ ನೆರವಿನಿಂದ ನೀರು ಕೊಡಬೇಕು. ಸುಮಾರು ೪-೫ ದಿನಗಳಲ್ಲಿ ಮೊಳೆಯುತ್ತವೆ. ಉತ್ತರ ಭಾರತದಲ್ಲಿ ಫೆಬ್ರುವರಿ-ಮಾರ್ಚ್ ಹಾಗೂ ಜೂನ್-ಜುಲೈ ಸೂಕ್ತವಿದ್ದರೆ ಮೈದಾನ ಪ್ರದೇಶಗಳಲ್ಲಿ ಮಾರ್ಚ್ ಬಿತ್ತನೆಗೆ ಸರಿಯಾದ ಕಾಲ. ಹೆಕ್ಟೇರಿಗೆ ೨.೫ ಕಿ.ಗ್ರಾಂ ಬೀಜ ಬೇಕಾಗುತ್ತವೆ.
ಗೊಬ್ಬರ : ಹೆಕ್ಟೇರಿಗೆ ೧೨.೫ ಟನ್ ತಿಪ್ಪೆಗೊಬ್ಬರ, ೧೦೦ ಕಿ.ಗ್ರಾಂ ಸಾರಜನಕ, ೫೦ ಕಿ.ಗ್ರಾಂ ರಂಜಕ ಮತ್ತು ೫೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಒದಗಿಸಬೇಕಾಗುತ್ತದೆ.
ನೀರಾವರಿ : ಬೀಜ ಮೊಳೆಯುವ ತನಕ ಪ್ರತಿದಿನ ನೀರು ಕೊಡಬೇಕು. ಅನಂತರ ೩-೪ ದಿನಗಳಿಗೊಮ್ಮೆ ನೀರು ಕೊಡಬೇಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಅಂತರ ಬೇಸಾಯ ಬೇಕಾಗಿಲ್ಲ. ಸಾಲುಗಳ ನಡುವೆ ಒಂದೆರಡು ಸಾರಿ ಕೈಯ್ಯಾಡಿಸಿ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಡಬೇಕು. ಸಾಲುಗಳಲ್ಲಿ ಒತ್ತಾಗಿರುವ ಸಸಿಗಳನ್ನು ಕಿತ್ತು ತೆಗೆದು, ತೆಳುಗೊಳಿಸಬೇಕು. ಹೀಗೆ ಮಾಡಿದಲ್ಲಿ ಉಳಿದ ಸಸಿಗಳು ಸೊಂಪಾಗಿ ಬೆಳೆಯುತ್ತವೆ. ಸಸಿಗಳ ನಡುವೆ ೧೫ ಸೆಂ.ಮೀ. ಅಂತರ ಇದ್ದರೆ ಸಾಕು. ಮೇಲುಗೊಬ್ಬರವನ್ನು ಬಿತ್ತನೆಯಾದ ಸುಮಾರು ೨೦ ದಿನಗಳ ನಂತರ ಕೊಡುವುದು ಸೂಕ್ತ. ಕಳೆಗಳನ್ನು ಕಿತ್ತು ತೆಗೆಯಬೇಕು.
ಕೊಯ್ಲು ಮತ್ತು ಇಳುವರಿ : ದಂಟು ಸೊಪ್ಪನ್ನು ಬೇರು ಸಮೇತ ಕಿತ್ತು ಬಳಸುವುದು ಸಾಮಾನ್ಯ. ಪ್ರಾರಂಭದಲ್ಲಿ ಒಮ್ಮೆ ಹೀಗೆ ಮಾಡಿ ಅನಂತರ ಉಳಿದವುಗಳನ್ನು ನೆಲಮಟ್ಟಕ್ಕೆ ಕತ್ತರಿಸಿ ತೆಗೆದರೆ ಕೂಳೆ ಭಾಗಗಳಿಂದ ಪುಟಿಯುವ ಚಿಗುರು ಮೋಸುಗಳು ಮತ್ತೆ ಬೆಳೆದು ಸೊಪ್ಪನ್ನು ಒದಗಿಸಬಲ್ಲವು. ಪ್ರತಿ ಕೊಯ್ಲಿನ ನಂತರ ಹೆಕ್ಟೇರಿನ ೫೦ ಕಿ.ಗ್ರಾಂ ಸಾರಜನಕ ಕೊಟ್ಟು ಸಾಲು ಎಳೆಯಬೇಕು. ಬಿತ್ತನೆಯಾದ ೩೦-೪೦ ದಿನಗಳಲ್ಲಿ ಸೊಪ್ಪು ಕೊಯ್ಲಿಗೆ ಸಿದ್ಧವಿರುತ್ತದೆ. ಆ ಸಮಯಕ್ಕೆ ದಂಟು ಸುಮಾರು ೩೦-೪೫ ಸೆಂ.ಮೀ. ಎತ್ತರಕ್ಕೆ ಬೆಳೆದಿರುತ್ತವೆ. ಹೂತೆನೆಗಳು ಮೂಡುವ ಮೊದಲೇ, ಸೊಪ್ಪನ್ನು ಕೊಯ್ಲು ಮಾಡಿ ಮಾರಾಟ ಮಾಡಬೇಕು. ಒಂದು ವೇಳೆ ಬೇರು ಸಮೇತ ಕಿತ್ತು ತೆಗೆದದ್ದೇ ಆದರೆ ಬೇರುಗಳಿಗೆ ಅಂಟಿಕೊಂಡಿರುವ ಮಣ್ಣನ್ನು ಚೆನ್ನಾಗಿ ತೊಳೆದು, ಕಂತೆಗಳಾಗಿ ಕಟ್ಟಿ ಮಾರುಕಟ್ಟೆಗೆ ಸಾಗಿಸಬೇಕು. ಹೆಕ್ಟೇರಿಗೆ ೨೦ ಟನ್ನುಗಳಷ್ಟು ಇಳುವರಿ ಸಾಧ್ಯ.
ಕೀಟ ಮತ್ತು ರೋಗಗಳು :
೧. ಸಸ್ಯಹೇನು : ಈ ಕೀಟಗಳು ಗುಂಪು ಗುಂಪಾಗಿ ಎಲೆಗಳ ತಳಭಾಗದಲ್ಲಿ ಇದ್ದು, ಕಚ್ಚಿ ರಸಹೀರುತ್ತವೆ. ಅಂತಹ ಎಲೆಗಳು ಬಾಡಿ ಸೊರಗಿ, ವಿಕಾರಗೊಳ್ಳುತ್ತವೆ.
೨. ಎಲೆ ತಿನ್ನುವ ಕಂಬಳಿ ಹುಳು : ಇವು ಮೃದು ಶರೀರದ ಸಣ್ಣ ಕಂಬಳಿ ಹುಳುಗಳು. ಎಲೆಗಳಲ್ಲಿನ ಹಸಿರು ಭಾಗವನ್ನೆಲ್ಲಾ ಕೆರೆದು ತಿಂದು ಹಾಕುತ್ತವೆ.
ಈ ಎರಡೂ ಕೀಟಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಮಿ.ಲೀ. ಮ್ಯಾಲಾಥಿಯಾನ್ ಇಲ್ಲವೇ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬೇಕು. ಹೆಕ್ಟೇರಿಗೆ ಸುಮಾರು ೨೫೦ ಲೀಟರ್ ದ್ರಾವಣ ಬೇಕಾಗುತ್ದೆ.
೩. ಬಿಳಿ ತುಕ್ಕು : ಈ ರೋಗ ಶಿಲೀಂಧ್ರದಿಂದ ಉಂಟಾಗುತ್ತದೆ. ಎಲೆಗಳ ತಳಭಾಗದಲ್ಲಿ ಸಣ್ಣ ಸಣ್ಣ ಬಿಳಿಯ ದದ್ದುಗಳಿದ್ದು, ನೋಡಲು ಅಸಹ್ಯವಾಗಿರುತ್ತವೆ. ಅಂತಹ ಸರಕಿಗೆ ಸರಿಯಾದ ಬೆಲೆ ಸಿಗಲಾರದು. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಗ್ರಾಂ ಕ್ಯಾಪಫಾಲ್ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು. ಇತರ ಬೆಳೆಗಳೊಂದಿಗೆ ಪರಿವರ್ತಿಸುವುದು ಒಳ್ಳೆಯ ಪದ್ಧತಿ.
ಬೀಜೋತ್ಪಾದನೆ : ಇದು ಪರಕೀಯ ಸ್ಪರ್ಶದ ಬೆಳೆ. ಯಾವುದೇ ಎರಡು ತಳಿಗಳ ನಡುವೆ ಕಡೇ ಪಕ್ಷ ೪೦೦ ಮೀಟರ್ ಅಂತರ ಇರುವುದು ಅಗತ್ಯ. ಬಿತ್ತನೆ ಮಾಡಿದ ಸುಮಾರು ೧೦-೧೨ ವಾರಗಳಲ್ಲಿ ಬೀಜ ಬಲಿತು ಕೊಯ್ಲಿಗೆ ಸಿದ್ದಗೊಳ್ಳುತ್ತವೆ. ಹೆಕ್ಟೇರಿಗೆ ೨೦೦ ಕಿ.ಗ್ರಾಂ ವರೆಗೆ ಬೀಜ ಸಿಗುತ್ತವೆ.
* * *
ಹರಿವೆ ಸೊಪ್ಪು
ಹರಿವೆ ಅಥವಾ ಕೀರೆ ದಂಟಿನ ಜಾತಿಗೆ ಸೇರಿದ ಸೊಪ್ಪು ತರಕಾರಿಯದರೂ ಅದರಷ್ಟು ಎತ್ತರಕ್ಕೆ ಬೆಳೆಯುವುದಿಲ್ಲ. ಹರಿವೆಯ ಕಾಂಡಭಾಗ ಸಣಕಲು; ಎಲೆಗಳೂ ಸಣ್ಣವೇ, ಕಾಂಡ ಹಾಗೂ ಎಲೆಗಳ ಬಣ್ಣ ತಿಳಿ ಹಸುರು ಇಲ್ಲವೇ ಕೆಂಪು. ತಿಳಿ ಹಸುರು ಬಗೆಯ ಸೊಪ್ಪು ಹೆಚ್ಚು ರುಚಿಯಾಗಿರುತ್ತದೆ. ದೇಶದ ಎಲ್ಲಾ ಭಾಗಗಳಲ್ಲಿ ಇದರ ಬೇಸಾಯ ಕಂಡುಬರುತ್ತದೆ.
ಪೌಷ್ಟಿಕ ಗುಣಗಳು: ಹರಿವೆ ದಂಟುಸೊಪ್ಪಿನಷ್ಟೇ ಪೌಷ್ಟಿಕ. ಅದರಲ್ಲಿ ಅಧಿಕ ಪ್ರಮಾಣದ ನಾರು, ಖನಿಜ ಪದಾರ್ಥ ಹಾಗೂ ಜೀವಸತ್ವಗಳಿರುತ್ತವೆ.
ಔಷಧೀಯ ಗುಣಗಳು : ಈ ಸೊಪ್ಪಿನಲ್ಲಿ ಅಧಿಕ ಪ್ರಮಾಣದ ಕಬ್ಬಿಣ ಹಾಗೂ ಇತರ ಖನಿಜ ಪದಾರ್ಥಗಳಿದ್ದು ರಕ್ತದ ಉತ್ಪಾದನೆಗೆ ನೆರವಾಗುತ್ತವೆ. ಅದೇ ರೀತಿ ಇದರಲ್ಲಿನ ನಾರಿನ ಅಂಶ ಮಲಬದ್ಧತೆಯನ್ನು ದೂರ ಮಾಡಬಲ್ಲದು. ಕ್ರಮವರಿತು ತಿನ್ನುತ್ತಿದ್ದಲ್ಲಿ ಅದರ ಸಂಪೂರ್ಣ ಲಾಭ ಸಿಗುತ್ತದೆ.
ಉಗಮ ಮತ್ತು ಹಂಚಿಕೆ : ಇದು ಬಹುಶಃ ಸ್ವದೇಶೀ ಎನಿಸಿದ್ದು ದಕ್ಷಿಣದ ರಾಜ್ಯಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಹರಿವೆ ಅಮರಾಂಥೇಸೀ ಕುಟುಂಬಕ್ಕೆ ಸೇರಿದ ಮೂಲಿಕೆ ಸಸ್ಯ. ಸಣಕಲಾದ ಕಾಂಡಗಳನ್ನು ಹೊಂದಿರುತ್ತದೆ. ಎಲೆಗಳೂ ಸಹ ಸಣ್ಣವಿರುತ್ತವೆ. ಬುಡಭಾಗದಲ್ಲಿ ಹಲವಾರು ಕವಲು ರೆಂಬೆಗಳಿದ್ದು ಸ್ವಲ್ಪ ಮಟ್ಟಿಗೆ ಪೊದರೆಯಂತೆ ಹರಡಿ ಬೆಳೆದಿರುತ್ತದೆ. ಒಟ್ಟಾಗಿ ಸೇರಿಸಿ ಕುಡುಗೋಲಿನಿಂದ ನೆಲಮಟ್ಟಕ್ಕೆ ಕೊಯ್ದು ತೆಗೆಯಬೇಕು. ಮೊದಲ ಕೊಯ್ಲಿನ ನಂತರ ಮತ್ತಷ್ಟು ಚಿಗುರು ಮೂಡಿ ಬೆಳೆಯುತ್ತವೆ. ಬೇರು ಸಮೂಹ ನೆಲೆದಲ್ಲಿ ಬಹಳಷ್ಟು ಹರಡಿರುತ್ತದೆ.
ಹವಾಗುಣ : ಇದು ಉಷ್ಣವಲಯದ ಸೊಪ್ಪಿನ ಬೆಳೆ. ವರ್ಷದ ಯಾವ ಕಾಲದಲ್ಲಾದರೂ ಬೆಳೆಯಬಹುದು. ಆದರೆ ಮಳೆಗಾಲ ಹೆಚ್ಚು ಸೂಕ್ತ.
ಭೂಗುಣ : ಈ ಬೆಳೆಗೆ ಮರಳುಗೋಡು ಇಲ್ಲವೇ ಕೆಂಪುಗೋಡು ಮಣ್ಣಿನ ಭೂಮಿ ಬಹುವಾಗಿ ಹಿಡಿಸುತ್ತದೆ. ನೀರು ನಿಲ್ಲದೆ ಬಸಿದುಹೋಗಬೇಕು. ಸ್ವಲ್ಪ ಇಳಿಜಾರಿರುವ ಭೂಮಿಯಾದರೆ ಉತ್ತಮ.
ತಳಿಗಳು : ಹರಿವೆಯಲ್ಲಿ ತಳಿಗಳಂತೇನೂ ಇಲ್ಲ. ಗ್ರಾಮಾಂತರ ಪ್ರದೇಶಗಳಲ್ಲಿ ಗೊದ್ದರಿವೆ, ಚಿಲಕರಿವೆ, ಮುಳ್ಳರಿವೆ ಮುಂತಾದ ಬಗೆಗಳನ್ನು ಕಾಣಬಹುದು. ಬೇಸಾಯದಲ್ಲಿನ ಬಗೆಯಲ್ಲಿ ಮುಳ್ಳುಗಳೇನೂ ಇರುವುದಿಲ್ಲ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಅನುಕೂಲಕ್ಕೆ ತಕ್ಕಂತೆ ಮಡಿಗಳನ್ನು ತಯಾರಿಸಿ, ತಿಪ್ಪೆ ಗೊಬ್ಬರ ಹರಡಿ ಮಣ್ಣಿನಲ್ಲಿ ಚೆನ್ನಾಗಿ ಬೆರೆಸಬೇಕು. ಸಾಮಾನ್ಯವಾಗಿ ೧ ಮೀಟರ್ ಉದ್ದ ಮತ್ತು ೧ಮೀಟರ್ ಅಗಲದ ಮಡಿಗಳನ್ನು ಮಾಡುವುದೇ ಹೆಚ್ಚು. ಕೆಲವರು ಮಡಿಗಳ ಉದ್ದ ೧.೫ ಮೀಟರ್ ಅಗಲ ಇರುವಂತೆ ತಯಾರಿಸುತ್ತಾರೆ. ಈ ರೀತಿಯಲ್ಲಿ ಸಿದ್ಧಗೊಳಿಸಿದ ಮಡಿಗಳನ್ನು ನೀರು ಕಾಲುವೆಗಳು ಉದ್ದಕ್ಕೂ ಬೇರ್ಪಡಿಸುತ್ತವೆ. ಬೀಜ ಅತೀ ಸಣ್ಣ. ಅವು ಸಮನಾಗಿ ಹಾಗೂ ತೆಳ್ಳಗೆ ಬೀಳುವಂತೆ ಮಾಡಲು ಪುಡಿ ಮಾಡಿದ ತಿಪ್ಪೆಗೊಬ್ಬರದೊಂದಿಗೆ ಬೆರೆಸಿಕೊಳ್ಳಬೇಕು. ಮಡಿಗಳಲ್ಲಿ ಅಡ್ಡಲಾಗಿ ಅಥವಾ ಉದ್ದಕ್ಕೆ ಸಣ್ಣದಾದ ಗೀರು ಸಾಲು ಕಾಲುವೆಗಳನ್ನು ಮಾಡಿ, ಅವುಗಳಲ್ಲಿ ಬೀಜ ಬಿತ್ತಬೇಕು. ಬೀಜ ಬಹುಮೇಲೆಯೇ ಬೀಳುವುದರಿಂದ ಇರುವೆಗಳು ಅವುಗಳನ್ನು ಹೊತ್ತುಕೊಂಡು ಹೋಗಿ ತಿಂದು ಹಾಳುಮಾಡಬಹುದು ಅಥವಾ ನೀರು ಹಾಯಿಸಿದಾಗ ಅವೆಲ್ಲವೂ ತಗ್ಗಿರುವ ಕಡೆ ತೇಲಿಬರಬಹುದು. ಆದ್ದರಿಂದ ಬಿತ್ತಿದ ಕೂಡಲೇ ಅವುಗಳ ಮೇಲೆ ಮರಳು, ಪುಡಿಗೊಬ್ಬರ ಮುಂತಾಗಿ ತೆಳ್ಳಗೆ ಉದುರಿಸಬೇಕು. ಪ್ರಾರಂಭದಲ್ಲಿ ಒಂದೆರಡು ಸಾರಿ ಕೈ ನೀರು ಕೊಡುವುದು ಒಳ್ಳೆಯದು. ನೀರು ಹನಿಸುವ ಡಬ್ಬಿ ಇದ್ದರೆ ಅನುಕೂಲ. ಹೆಕ್ಟೇರಿಗೆ ೨.೫-೫.೦ ಕಿ.ಗ್ರಾಂ ಬೀಜ ಬೇಕಾಗುತ್ತದೆ.
ಗೊಬ್ಬರ : ಹೆಕ್ಟೇರಿಗೆ ೧೦ ರಿಂದ ೧೫ ಟನ್ ತಿಪ್ಪೆಗೊಬ್ಬರ ಕೊಡಬೇಕು. ಅದು ಚೆನ್ನಾಗಿ ಕೊಳೆತಿರಬೇಕು. ಪ್ರತಿ ಕಟಾವಿನ ನಂತರ ಸ್ವಲ್ಪ ಪ್ರಮಾಣದ ಯೂರಿಯಾದಂತಹ ರಾಸಾಯನಿಕ ಗೊಬ್ಬರ ಕೊಡುವುದು ಲಾಭದಾಯಕ.
ನೀರಾವರಿ : ಇದಕ್ಕೆ ಹದವರಿತು ನೀರುಕೊಡಬೇಕು. ತೇವ ಜಾಸ್ತಿಯೂ ಇರಬಾರದು ಹಾಗೆಯೇ ಕಡಿಮೆಯೂ ಇರಬಾರದು. ಬೇಸಿಗೆಯಲ್ಲಿ ನಾಲ್ಕೈದು ದಿನಗಳಿಗೊಮ್ಮೆ ಮತ್ತು ಇತರ ದಿನಗಳಲ್ಲಿ ವಾರಕ್ಕೊಮ್ಮೆ ನೀರು ಹಾಯಿಸಿದರೆ ಸಾಕು. ಮಳೆಗಾಲದಲ್ಲಿ ಹೆಚ್ಚು ನೀರು ಬೇಕಾಗಿಲ್ಲ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಆಗಿಂದಾಗ್ಗೆ ಕಳೆಗಳನ್ನು ಕಿತ್ತು ಹಾಕುವುದು ಅಗತ್ಯ. ಪ್ರತಿ ಸಾರಿ ಸೊಪ್ಪನ್ನು ಕೊಯ್ಲು ಮಾಡಿದ ನಂತರ ಮಣ್ಣನ್ನು ಹಗುರವಾಗಿ ಕೆದಕಿ, ತಿಪ್ಪೆಗೊಬ್ಬರ ಹರಡಿ ನೀರು ಹಾಯಿಸಿದರೆ ಹೊಸ ಚಿಗುರು ಪುಟಿದು, ದೃಢವಾಗಿ ಬೆಳೆಯುತ್ತದೆ.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ೨೦-೨೫ ದಿನಗಳಲ್ಲಿ ಸೊಪ್ಪನ್ನು ಕಿತ್ತು ಬಳಸಬಹುದು ಅಥವಾ ಕುಡುಗೋಲಿನಿಂದ ನೆಲಮಟ್ಟಕ್ಕೆ ಹಿಡಿಹಿಡಿಯಾಗಿ ಸೇರಿಸಿ ತಿಂಗಳಿಗೊಮ್ಮೆ ಕೊಯ್ಲು ಮಾಡಬಹುದು. ಪ್ರಾರಂಭದಲ್ಲಿ ಎಲೆಗಳು ದೊಡ್ಡವಿರುತ್ತವೆಯಾದರೂ ದಿನಕಳೆದಂತೆ ಅವುಗಳ ಗಾತ್ರ ಕುಸಿಯುತ್ತದೆ. ಒಮ್ಮೆ ಬಿತ್ತಿದರೆ ಸುಮಾರು ಎಳೆಂಟು ತಿಂಗಳುಗಳವರೆಗೆ ಸೊಪ್ಪು ಸಿಗುತ್ತಿರುತ್ತದೆ. ಅನಂತರ ಬೇರುಗಳ ಸಮೇತ ಕಿತ್ತು ತೆಗೆದು, ಅವುಗಳನ್ನೂ ಸಹ ತರಕಾರಿಯಾಗಿ ಬಳಸಬಹುದು. ಹೆಕ್ಟೇರಿಗೆ ೨೦-೨೫ ಟನ್ನುಗಳಷ್ಟು ಸೊಪ್ಪು ಸಾಧ್ಯ. ಕಡೆಯಲ್ಲಿ ಕಿತ್ತು ತೆಗೆದ ಬೇರುಗಳು ಸುಮಾರು ೨-೩ ಟನ್ನುಗಳಷ್ಟಿರುತ್ತವೆ.
* * *
ಸಬ್ಬಸಿಗೆ
ಸಬ್ಬಸಿಗೆ ಅಥವಾ ಸಬ್ಬಕ್ಷಿ ವಿಶಿಷ್ಟ ಸೊಪ್ಪು ತರಕಾರಿಯಾಗಿದೆ. ಅದರ ಆಕರ್ಷಕ ಪರಿಮಳ ವಿಶೇಷವಾದದ್ದು. ಅತಿ ಶೀಘ್ರದಲ್ಲಿ ಕಿತ್ತು ಬಳಸಬಹುದು. ಇದರ ಬಳಕೆ ದಕ್ಷಿಣ ಭಾರತದಲ್ಲಿ ಹೆಚ್ಚು.
ಪೌಷ್ಟಿಕ ಗುಣಗಳು: ಸಬ್ಬಸಿಗೆ ಸೊಪ್ಪಿನಲ್ಲಿ ಶರೀರದ ಬೆಳವಣಿಗೆಗೆ ಬೇಕಾದ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ವಸ್ತುಗಳು ಮುಂತಾಗಿ ಅಧಿಕ ಪ್ರಮಾಣದಲ್ಲಿ ಇರುತ್ತವೆ. ಬೇಯಿಸಿದ ಸೊಪ್ಪು ಸುಲಭವಾಗಿ ಜೀರ್ಣವಾಗುತ್ತದೆ.
೧೦೦ ಗ್ರಾಂ ಪಡವಲಕಾಯಿಯಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	೩.೭ ಗ್ರಾಂ

	ನಾರು
	೦.೮ ಗ್ರಾಂ

	ರಂಜಕ
	೮೦ ಮಿ.ಗ್ರಾಂ

	ಕಬ್ಬಿಣ
	೪೧ ಮಿ.ಗ್ರಾಂ

	ನಯಾಸಿನ್ ೦.೬ ಮಿ.ಗ್ರಾಂ
	 

	ಕೊಬ್ಬು
	೦.೪ ಗ್ರಾಂ

	ನಾರು ೦.೮ ಗ್ರಾಂ
	 

	ಕ್ಯಾಲ್ಸಿಯಂ ೧೫೦ ಮಿ.ಗ್ರಾಂ
	 

	’ಸಿ’ ಜೀವಸತ್ವ
	೩೫ ಮಿ.ಗ್ರಾಂ


ಔಷಧೀಯ ಗುಣಗಳು : ಬೇಯಿಸಿದ ಸೊಪ್ಪು ಸೇವನೆಯಿಂದ ಹಸಿವು ಹೆಚ್ಚುತ್ತದೆ. ವಾತಕ್ಕೆ ಒಳ್ಳೆಯದು ಹಾಗೂ ನಿದ್ದೆ ಚೆನ್ನಾಗಿ ಬರುತ್ತದೆ. ಈ ಸೊಪ್ಪಿನಲ್ಲಿ ನಾರಿನ ಅಂಶ ಹೆಚ್ಚಾಗಿದ್ದು ಮಲಬದ್ಧತೆಗೆ ಉಪಯುಕ್ತ. ಇದರ ಸೊಪ್ಪು ಮತ್ತು ಅರಿಶಿನಗಳನ್ನು ಅರೆದು ಗಾಯಗಳ ಮೇಲೆ ಪಟ್ಟು ಹಾಕಿದರೆ ಉಪಶಮನ ಸಿಗುತ್ತದೆ. ಇದರ ಕಾಳುಗಳನ್ನು ಅರೆದು, ಬಿಸಿಮಾಡಿ ನೋವಿರುವ ಭಾಗಗಳಿಗೆ ಹಚ್ಚುವುದರಿಂದ ನೋವು ಕಡಿಮೆಯಾಗಿ ಊತ ಇಳಿಯುತ್ತದೆ. ಅಜೀರ್ಣದ ತೊಂದರೆಗಳಲ್ಲಿ ಕಾಳುಗಳ ಪುಡಿಯನ್ನು ಮಜ್ಜಿಗೆಯೊಂದಿಗೆ ಬೆರೆಸಿ ಕುಡಿಯಲು ನಿರ್ದೇಶಿಸುತ್ತಾರೆ. ಅದರಿಂದ ಭೇದಿ ನಿಲ್ಲುತ್ತದೆ. ಕಾಲುಗಳನ್ನು ಬೇಯಿಸಿ ತಯಾರಿಸಿದ ಕಷಾಯ ಮತ್ತು ಜೇನುತುಪ್ಪಗಳನ್ನು ಬೆರೆಸಿ ಸೇವಿಸಿದರೆ ನೆಗಡಿ ಮತ್ತು ಕೆಮ್ಮು ದೂರವಾಗುತ್ತವೆ ಇದರ ಸೇವನೆ ಸಂಧಿವಾತಕ್ಕೂ ಸಹ ಒಳ್ಳೆಯದೇ. ಇದರ ಕಾಳುಗಳಿಂದ ತೆಗೆದ ಎಣ್ಣೆ ಮತ್ತು ನೀರುಗಳಲ್ಲಿ ಸಹ ಔಷಧೀಯ ಗುಣಗಳಿವೆ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಯೂರೋಪ್. ಈಗ ಜಗತ್ತಿನ ಹಲವಾರು ದೇಶಗಳಲ್ಲಿ ಇದನ್ನು ಬೆಳೆದು ಬಳಸುತ್ತಾರೆ. ದಕ್ಷಿಣ ಭಾರತದ ಕರ್ನಾಟಕ, ಆಂಧ್ರ ಪ್ರದೇಶ, ತಮಿಳುನಾಡು ಮತ್ತು ಕೇರಳಗಳಲ್ಲಿ ಹೆಚ್ಚಾಗಿ ಬಳಸುತ್ತಾರೆ.
ಸಸ್ಯ ವರ್ಣನೆ : ಇದು ಏಪಿಯೇಸೀ ಕುಟುಂಬಕ್ಕೆ ಸೇರಿದ ಏಕವಾರ್ಷಿಕ ಮೂಲಿಕೆ. ಸಸಿಗಳು ಸಣಕಲಾಗಿ ೩೦-೯೦ ಸೆಂ.ಮೀ. ಎತ್ತರವಿರುತ್ತವೆ. ಕಾಂಡಭಾಗ ದುಂಡಗೆ ಹಸುರು ಬಣ್ಣದ್ದಿರುತ್ತದೆ. ಪ್ರತಿಗೆಣ್ಣಿನಲ್ಲಿ ಒಂದರಂತೆ ಎಲೆಗಳಿರುತ್ತವೆ. ಎಲೆಗಳ ತೊಟ್ಟು ಭಾಗ ಅಗಲಗೊಂಡು ಕಾಂಡವನ್ನು ಬಳಸಿರುತ್ತದೆ. ಎಲೆತೊಟ್ಟು ಉದ್ದನಾಗಿರುತ್ತದೆ. ಎಲೆ ಬಲು ಸೂಕ್ಷ್ಮವಾಗಿ ಒಡೆದಿರುತ್ತದೆ. ಎಲೆಗಳ ಬಣ್ಣ ಹಸುರು. ಹೂವು ಛತ್ರಿಯಾಕಾರದ ಗೊಂಚಲುಗಳಲ್ಲಿ ಬಿಡುತ್ತವೆ. ಅವು ಗಾತ್ರದಲ್ಲಿ ಬಲು ಸಣ್ಣವು. ಬೀಜ ಜೀರಿಗೆಯಂತೆ ಸಣ್ಣವು. ಸಸ್ಯಭಾಗಗಳಲ್ಲಿ ಆರುವ ತೈಲವಿದ್ದು ವಿಶಿಷ್ಟ ಕಂಪನ್ನು ಬೀರುತ್ತವೆ. ಬೇರು ಸಮೂಹ ಮಣ್ಣಿನಲ್ಲಿ ಆಳಕ್ಕೆ ಇಳಿದಿದ್ದು ಕವಲುಗಳಿಂದ ಕೂಡಿರುತ್ತದೆ.
ಹವಾಗುಣ : ಇದನ್ನು ವರ್ಷದ ಯಾವ ಕಾಲದಲ್ಲಾದರೂ ಬೆಳೆಯಬಹುದು. ಆದರೆ ಮಳೆಗಾಲದ ಕಡೆಯಭಾಗ ಮತ್ತು ಚಳಿಗಾಲಗಳಾದರೆ ಉತ್ತಮ. ತಂಪು ಹವೆಯಲ್ಲಿ ಬೆಳೆದಾಗ ಸೊಪ್ಪಿನ ಕಂಪು ಮತ್ತು ಗುಣಮಟ್ಟಗಳು ಉತ್ತಮವಿರುತ್ತವೆ.
ಭೂಗುಣ : ನೀರು ಬಸಿಯುವ ಮರಳು ಮಿಶ್ರಿತ ಕೆಂಪು  ಗೋಡು, ಸಾಧಾರಣ ಕಪ್ಪು ಮಣ್ಣು, ಮರಳು ಗೋಡು ಮುಂತಾದುವುಗಳಲ್ಲಿ ಬೆಳೆಯಬಹುದು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಅನುಕೂಲಕ್ಕೆ ತಕ್ಕ ಉದ್ದ ಮತ್ತು ೦.೫ ರಿಂದ ೧.೦ ಮೀಟರ್ ಅಗಲ ಇರುವಂತೆ ಸಮತಟ್ಟಾದ ಮಡಿಗಳನ್ನು ತಯಾರಿಸಿ ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರವನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಸಬ್ಬಸಿಗೆ ಬೀಜ ಬಲು ಸಣ್ಣವು. ಅವು ಸಮನಾಗಿ ಬಿತ್ತನೆಯಾಗಲು ಪುಡಿ ಮಾಡಿದ ತಿಪ್ಪೆಗೊಬ್ಬರ ಅಥವಾ ಮರಳಿನೊಂದಿಗೆ ಬೆರೆಸಿ ಬಿತ್ತಬೇಕು. ಪ್ರತಿಸಾರಿ ಬಿತ್ತನೆಗೆ ಹೊಸಬೀಜವನ್ನು ಬಳಸುವುದು ಒಳ್ಳೆಯದು. ಬಿತ್ತುವ ಆಳ ಹೆಚ್ಚೆಂದರೆ ಅರ್ಧ ಸೆಂ.ಮೀ. ಅಷ್ಟೆ. ಮಡಿಗಳಲ್ಲಿ ತೆಳ್ಳನೆಯ ಗೀರು ಕಾಲುವೆಗಳನ್ನು ಮಾಡಿ ಬೀಜ ಬಿತ್ತುವುದು ಒಳ್ಳೆಯ ಪದ್ಧತಿ. ಬಿತ್ತಿದ ನಂತರ ಅವುಗಳ ಮೇಲೆ ಪುಡಿ ಗೊಬ್ಬರ ಉದುರಿಸಿ, ನೀರು ಹನಿಸುವ ಡಬ್ಬಿಯಿಂದ ನೀರು ಕೊಡಬೇಕು. ಹೆಕ್ಟೇರಿಗೆ ೫ ರಿಂದ ೧೦ ಕಿ.ಗ್ರಾಂ ಬೀಜ ಬೇಕಾಗುತ್ತವೆ. ಬಿತ್ತನೆ ಮಾಡಿದ ೪-೫ ದಿನಗಳಲ್ಲಿ ಅವು ಮೊಳೆಯುತ್ತವೆ. ನಂತರದ ದಿನಗಳಲ್ಲಿ ತೆಳ್ಳಗೆ ನೀರು ಹಾಯಿಸಬಹುದು.
ಗೊಬ್ಬರ : ಹೆಕ್ಟೇರಿಗೆ ೧೫-೨೦ ಟನ್ ತಿಪ್ಪೆಗೊಬ್ಬರ ಕೊಡಬೇಕಾಗುತ್ತದೆ. ಈ ಬೆಳೆಗೆ ರಾಸಾಯನಿಕ ಗೊಬ್ಬರಗಳನ್ನು ಕೊಡುವ ರೂಢಿ ಇಲ್ಲ. ಸ್ವಲ್ಪ ಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಟ್ಟರೆ ಸೊಪ್ಪು ಬೇಗ ಬೆಳೆಯುತ್ತದೆ.
ಕೊಯ್ಲು ಮತ್ತು ಇಳುವರಿ : ಬಿತ್ತನೆಯಾದ ಸುಮಾರು ಒಂದು ತಿಂಗಳಲ್ಲಿ ಸೊಪ್ಪನ್ನು ಕಿತ್ತು ಬಳಸಬಹುದು. ಬೆಳೆ ಚೆನ್ನಾಗಿ ಆದಲ್ಲಿ ಹೆಕ್ಟೇರಿಗೆ ೫ ರಿಂದ ೬ ಟನ್ ಸೊಪ್ಪು ಸಿಗುತ್ತದೆ.
ಕೀಟ ಮತ್ತು ರೋಗಗಳು : ಈ ಬೆಳೆಗೆ ಹಾನಿಯನ್ನುಂಟು ಮಾಡುವ ಕೀಟ ಮತ್ತು ರೋಗಗಳು ಕಡಿಮೆ.
ಬೀಜೋತ್ಪಾದನೆ : ಇದು ಪರಕೀಯ ಹಾಗೂ ಸ್ವಪರಾಗಸ್ಪರ್ಶ ಎರಡೂ ಇರುವ ಬೆಳೆ. ಬೆಳೆ ಚೆನ್ನಾಗಿ ಆದರಲ್ಲಿ ಹೆಕ್ಟೇರಿಗೆ ೫ ರಿಂದ ೬ ಕ್ವಿಂಟಾಲ್ ಬೀಜ ಸಿಗುತ್ತದೆ.
* * *
ಮೆಂತ್ಯ ಸೊಪ್ಪು
ಬಹುಬೇಗ ಕಿತ್ತು ಬಳಸುವ ಸೊಪ್ಪು ತರಕಾರಿಗಳಲ್ಲಿ ಮೆಂತ್ಯದ ಸೊಪ್ಪು ಒಂದಾಗಿದೆ. ಈ ಸೊಪ್ಪು ಪೌಷ್ಟಿಕವಿರುವುದರ ಜೊತೆಗೆ ರುಚಿಕರವಿರುತ್ತದೆ.
ಪೌಷ್ಟಿಕ ಗುಣಗಳು : ಇದು ಉತ್ತಮ ಪೌಷ್ಟಿಕ ಗುಣ ಹೊಂದಿದೆ. ಇದನ್ನು ಯಥೇಚ್ಛವಾಗಿ ಬಳಸಿ ಪೌಷ್ಟಿಕಗಳನ್ನು ಹೊಂದಬಹುದು.
೧೦೦ ಗ್ರಾಂ ದಂಟುಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	೮೬.೧ ಗ್ರಾಂ

	ಶರ್ಕರಪಿಷ್ಟ
	೬.೦ ಗ್ರಾಂ

	ಪ್ರೊಟೀನ್
	೪.೪ ಗ್ರಾಂ

	ಕೊಬ್ಬು
	೦.೯ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೧.೭೫ ಗ್ರಾಂ

	ನಿಕೋಟಿನಿಕ್ ಆಮ್ಲ
	೭೦ ಮಿ.ಗ್ರಾಂ

	ನಾರು ಪದಾರ್ಥ
	೧.೦ ಗ್ರಾಂ

	ಕ್ಯಾಲ್ಸಿಯಂ
	೦.೪೭ ಗ್ರಾಂ

	’ಎ’ ಜೀವಸತ್ವ
	೩೯೦೦ ಐಯು

	ರೈಬೋಪ್ಲೇವಿನ್
	೭೦ ಮಿ.ಗ್ರಾಂ

	’ಸಿ’ ಜೀವಸತ್ವ
	೫೪ ಮಿ.ಗ್ರಾಂ

	ಕ್ಯಾಲೋರಿಗಳು
	೬೭ ಮಿ.ಗ್ರಾಂ


ಔಷಧೀಯ ಗುಣಗಳು : ಮೆಂತ್ಯದ ಸೊಪ್ಪಿನಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಇದರಿಂದ ಶರೀರ ಬಲಗೊಳ್ಳುವುದಲ್ಲದೆ ಮಲಬದ್ದತೆ ದೂರವಾಗುತ್ತದೆ; ಪಚನಕಾರ್ಯ ಸುಗಮಗೊಳ್ಳುತ್ತದೆ. ಗುಲ್ಮ ಮತ್ತು ಮೇದೋಜೀರಕಾಂಗಗಳೂ ಸಹ ಬಲಗೊಳ್ಳುತ್ತವೆ. ಸೊಪ್ಪನ್ನು ನುಣ್ಣಗೆ ಅರೆದು ಊತವಿರುವ ಭಾಗದ ಮೇಲೆ ಹರಡಿ ಕಟ್ಟಿದಲ್ಲಿ ನೋವು ಕಡಿಮೆಯಾಗುತ್ತದೆ. ಸಕ್ಕರೆ ಕಾಯಿಲೆಯಿಂದ ನರಳುತ್ತಿರುವವರು ಇದನ್ನು ಹೆಚ್ಚಿನ ಪ್ರಮಾಣದಲ್ಲಿ ಸೇವಿಸಬೇಕು. ಮೆಂತ್ಯವನ್ನು ಬೇಧಿ, ಆಮಶಂಕೆ ಮತ್ತು ಹೊಟ್ಟೆ ನೋವಿನಿಂದ ನರಳುತ್ತಿರುವವರಿಗೆ ನಿರ್ದೇಶಿಸುತ್ತಾರೆ; ಮೆಂತ್ಯದ ಕಾಳನ್ನು ತಣ್ಣೀರಿನಲ್ಲಿ ಅರೆದು ತಲೆಗೆ ಹಚ್ಚಿಕೊಂಡು ಸ್ನಾನ ಮಾಡುತ್ತಿದ್ದಲ್ಲಿ ತಲೆಯಲ್ಲಿನ ಹೊಟ್ಟು ನಿವಾರಣೆಯಾಗುತ್ತದೆ. ಅದರಿಂದ ಕೂದಲು ಉದುರುವುದು ತಪ್ಪುತ್ತದೆ. ಸೊಪ್ಪನ್ನು ತುಪ್ಪದೊಂದಿಗೆ ಹುರಿದು ಸೇವಿಸುತ್ತಿದ್ದರೆ ಪಿತ್ತ ಕಡಿಮೆಯಾಗುತ್ತದೆ. ಮೆಂತ್ಯದ ಕಾಳುಗಳ ಪುಡಿಯನ್ನು ಮುಖಕ್ಕೆ ಹಚ್ಚಿ ತೊಳೆದರೆ ಮುಖ ಕಾಂತಿ ಹೆಚ್ಚಾಗುತ್ತದೆ; ಚರ್ಮ ಸುಕ್ಕು ಗಟ್ಟುವುದಿಲ್ಲ. ಕಾಳುಗಳಲ್ಲಿ ಡಯಾಸ್ಜೊನಿಸ್ ಮತ್ತು ಸ್ಟೆರಾಯ್ಡ್ ಪದಾರ್ಥಗಳಿದ್ದು ಸಂತಾನ ನಿರೋಧಕ ಗುಳಿಗೆಗಳಲ್ಲಿ ಉಪಯೋಗಿಸುತ್ತಾರೆ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಯೂರೋಪ್ ಹಾಗೂ ಎಥಿಯೋಪಿಯಾ ಎನ್ನಲಾಗಿದೆ. ನಮ್ಮಲ್ಲಿ ಎಲ್ಲಾ ಕಡೆ ಇದು ಜನಪ್ರಿಯ ಸೊಪ್ಪು ತರಕಾರಿಯಾಗಿದೆ.
ಸಸ್ಯ ವರ್ಣನೆ : ಮೆಂತ್ಯ ಲೆಗ್ಯೂಮಿನೋಸೀ ಕುಟುಂಬದ ಫ್ಯಾಬೇಸೀ ಉಪಕುಟುಂಬಕ್ಕೆ ಸೇರಿದ ವಾರ್ಷಿಕ ಮೂಲಿಕೆ. ಇದು ಸಣಕಲಾದ, ಗಿಡ್ಡ ಸಸ್ಯ, ಕಾಂಡ ಬಲಹೀನ, ಹೆಚ್ಚು ಎಂದರೆ ೧೫-೨೦ ಸೆಂ.ಮೀ. ಎತ್ತರ ಬೆಳೆಯುತ್ತದೆ. ಎಲೆಗಳಿಗೆ ಉದ್ದವಾದ ತೊಟ್ಟು ಇರುತ್ತದೆ. ಬಿಡಿ ಎಲೆಗಳಲ್ಲಿ ಮೂರು ಉತಪತ್ರಗಳಿರುತ್ತವೆ. ಉಪ ಎಲೆಗಳು ಅಂಡಾಕಾರವಿದ್ದು, ಅಂಚು ಒಡೆದಿರುವುದಿಲ್ಲ. ಎಲೆಗಳು ಹಸುರುಬಣ್ಣದ್ದಿರುತ್ತವೆ. ಹೂವು ದ್ವಿಲಿಂಗಿಗಳು, ಇದು ಸ್ವ-ಪರಾಗಸ್ಪರ್ಶದ ಬೆಳೆ, ಕಾಯಿಗಳು ತೀರಾ ಸಣಕಲಾಗಿ, ಉದ್ದನಾಗಿರುತ್ತವೆ. ಬಲಿತ ಕಾಳು ಹಳದಿ ಬಣ್ಣದ್ದಿರುತ್ತವೆ. ಸಸ್ಯಭಾಗಗಳು ವಿಶಿಷ್ಟ ಕಂಪಿನಿಂದ ಕೂಡಿರುತ್ತವೆ.
ಹವಾಗುಣ : ಇದು ತಂಪು ಹವಾಗುಣವನ್ನು ಬಯಸುವ ಬೆಳೆಯಾಗಿದೆ. ಹೆಪ್ಪುಗಟ್ಟುವ ಹವಾಗುಣ ಇರುವುದು ಅಥವಾ ಹಿಮಸುರಿಯುವ ಶೈತ್ಯಹವೆ ಇದ್ದರೂ ಇದು ತಡೆದುಕೊಳ್ಳಬಲ್ಲದು. ವರ್ಷದ ಎಲ್ಲಾ ಕಾಲಗಳಲ್ಲಿ ಬೆಳೆಯಬಹುದಾದರೂ ನಮ್ಮ ರಾಜ್ಯದಲ್ಲಿ ಆಗಸ್ಟ್ ಮಧ್ಯಭಾಗದಿಂದ ನವೆಂಬರ್ ಮಧ್ಯಭಾಗದವರೆಗೆ ಬಿತ್ತನೆಗೆ ಬಹುಸೂಕ್ತ ಕಾಲವಾಗಿರುತ್ತದೆ. ಉತ್ತರಭಾರತದಲ್ಲಿ ಬೀಜ ಮಾಡುವುದಿದ್ದರೆ ಸೆಪ್ಟೆಂಬರ್ – ನವೆಂಬರ್‌ಮತ್ತು ಸೊಪ್ಪಿಗಾದರೆ ಮಾರ್ಚ್ ತಿಂಗಳು ಸೂಕ್ತವಿರುತ್ತವೆ. ಎತ್ತರದ ಹಾಗೂ ಬೆಟ್ಟ ಪ್ರದೇಶಗಳಲ್ಲಿ ಮಾರ್ಚ್- ಏಪ್ರಿಲ್ ಮತ್ತು ಅಕ್ಟೋಬರ್ ಸೂಕ್ತವಿರುತ್ತವೆ.
ಭೂಗುಣ : ಇದನ್ನು ಎಲ್ಲಾ ತೆರನಾದ ಮಣ್ಣುಗಳಲ್ಲಿ ಬೆಳೆಯ ಬಹುದಾದರೂ ಮರಳು ಮಿಶ್ರಿತಗೋಡು ಮಣ್ಣು ಹೆಚ್ಚು ಸೂಕ್ತ. ನೀರು ಬಸಿಯುವುದು ಬಹು ಮುಖ್ಯ. ಜೌಗಿಲ್ಲದ ಹಾಗೂ ಸಾರವತ್ತಾದ ಮೆಕ್ಕಲೂ ಇಲ್ಲವೇ ಜೇಡಿ ಮಣ್ಣಿನಲ್ಲಿ ಅಧಿಕ ಇಳುವರಿ ಸಾಧ್ಯ.
ತಳಿಗಳು
೧. ಪೂಸಾಅರ್ಲಿಬಂಚಿಂಗ್ : ಇದು ಹೊಸದೆಹಲಿಯಲ್ಲಿನ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯ ಕೊಡುಗೆ; ಬಹುಬೇಗ ಕೊಯ್ಲಿಗೆ ಬರುವ ಸುಧಾರಿತ ತಳಿ. ಇದರ ಸಸಿಗಳು ನೆಟ್ಟಗಿರುತ್ತವೆ. ಬೆಳೆಯ ಅವಧಿಯಲ್ಲಿ ೨-೩ ಕೊಯ್ಲು ಸಾಧ್ಯ.
೨. ಕಸೂರಿ : ಇದಕ್ಕೆ ಚಂಪ ಎಂಬ ಹೆಸರಿದೆ. ಇದರ ಸೊಪ್ಪು ಸುವಾಸನೆಯಿಂದ ಕೂಡಿರುತ್ತದೆ. ಇದು ತಡವಾಗಿ ಹೂವು ಬಿಡುವ ತಳಿ. ಎಲೆಗಳು ಒತ್ತಾಗಿ ಪೋಣಿಸಿದಂತೆ ಕಾಣುತ್ತವೆ. ಬೆಳೆಯ ಅವಧಿಯಲ್ಲಿ ೫-೬ ಕೊಯ್ಲುಗಳಿದ್ದು ಅಧಿಕ ಇಳುವರಿ ಸಾಧ್ಯ.
೩. ಮಾರ್ವಾರಿ : ಸುವಾಸನಾಭರಿತ ತಳಿ.
೪. ನಂಬರ್ – ೪೭: ಇದು ಮಹಾರಾಷ್ಟ್ರದ ತಳಿ. ಇದರಲ್ಲಿ ಎಲೆಗಳು ದೊಡ್ಡವಿದ್ದು, ರಸವತ್ತಾಗಿರುತ್ತವೆ; ಅಧಿಕ ಪ್ರಮಾಣದ ’ಸಿ’ ಜೀವಸತ್ವ ಇರುತ್ತದೆ.
ಇ.ಸಿ.೪೯೧೧, ಲ್ಯಾಮ್‌ಸೆಲೆಕ್ಷನ್-೧ ಮುಂತಾದುವುಗಳೂ ಸಹ ಬೇಸಾಯದಲ್ಲಿ ಕಂಡುಬರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣಪ್ರಮಾಣ ರಂಜಕಾಂಶಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಮಿಶ್ರ ಮಾಡಬೇಕು. ಅನುಕೂಲಕ್ಕೆ ತಕ್ಕಂತೆ ೩ ಮೀಟರ್ ಉದ್ದ ಮತ್ತು ೨ ಮೀಟರ್ ಅಗಲ ಇರುವಂತೆ ಮಡಿಗಳನ್ನು ತಯಾರಿಸಿ ಬೀಜವನ್ನು ಸಮನಾಗಿ ಚೆಲ್ಲಿ ಬಿತ್ತಬೇಕು. ಬೀಜ ಮೊಳೆಯಲು ೫-೬ ದಿನ ಬೇಕು. ಹೆಕ್ಟೇರಿಗೆ ೪೦ ಕಿ.ಗ್ರಾಂ ಬಿತ್ತನೆ ಕಾಳು ಬೇಕಾಗುತ್ತವೆ.
ಗೊಬ್ಬರ : ಈ ಬೆಳೆಗೆ ಹೆಚ್ಚಿನ ಪ್ರಮಾಣದ ಗೊಬ್ಬರವೇನೂ ಬೇಕಾಗಿಲ್ಲ. ಹೆಕ್ಟೇರಿಗೆ ೧೨.೫ ಟನ್ ತಿಪ್ಪೆಗೊಬ್ಬರ, ೧೦೦ ಕಿ.ಗ್ರಾಂ ಸಾರಜನಕ ಮತ್ತು ೫೦ ಕಿ.ಗ್ರಾಂ ರಂಜಕಾಂಶಗಳನ್ನು ಶಿಫಾರಸು ಮಾಡಿದೆ.
ನೀರಾವರಿ : ಹವಾ ಮತ್ತು ಭೂಗುಣಗಳನ್ನನುಸರಿಸಿ ೪-೫ ದಿನಗಳಿಗೊಮ್ಮೆ ನೀರು ಹಾಯಿಸಬೇಕಾಗುತ್ತದೆ.
ಅಂತರಬೇಸಾಯ ಮತ್ತು ಕಳೆ ಹತೋಟಿ: ಬಿತ್ತನೆಯಾದ ೧೫-೨೦ ದಿನಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಡಬೇಕು. ಮಣ್ಣನ್ನು ಹಗುರವಾಗಿ ಸಡಿಲಿಸಿ ಕಳೆಗಳನ್ನು ಕಿತ್ತು ಹಾಕಬೇಕು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ೨೦-೩೦ ದಿನಗಳಲ್ಲಿ ಸಸಿಗಳು ಸುಮಾರು ೨೦-೨೫ ಸೆಂ.ಮೀ. ಎತ್ತರವಿದ್ದು ಕಟಾವಿಗೆ ಸಿದ್ಧವಿರುತ್ತವೆ. ಹೆಕ್ಟೇರಿಗೆ ೧೦ ರಿಂದ ೧೨.೫ ಟನ್ ಇಳುವರಿ ಸಾಧ್ಯ.
ಕೊಳೆ ಬೆಳೆ : ಮೆಂತ್ಯದ ಸೊಪ್ಪಿನಲ್ಲಿ ಮೊದಲ ಕಟಾವು ಆದನಂತರ ಹೊಸ ಚಿಗುರು ತಳ್ಳುತ್ತದೆ. ಹೀಗೆ ಸುಮಾರು ೪ ರಿಂದ ೬ ಕೊಯ್ಲುಗಳು ಸಾಧ್ಯ. ಪ್ರತಿ ಸಾರಿ ಸೊಪ್ಪನ್ನು ಕೊಯ್ಲು ಮಾಡಿದ ನಂತರ ಹೆಕ್ಟೇರಿಗೆ ೨೦ ಕಿ.ಗ್ರಾಂ. ಸಾರಜನಕವನ್ನು ಕೊಟ್ಟು ನೀರು ಹಾಯಿಸಬೇಕು.
ಕೀಟ ಮತ್ತು ರೋಗಗಳು
೧. ಮುಖ್ಯ ಕೀಟಗಳಲ್ಲಿ ಸಸ್ಯಹೇನು ಮತ್ತು ಎಲೆ ತಿನ್ನುವ ಕಂಬಳಿ ಹುಳುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಮಿ.ಲೀ. ಮ್ಯಾಲಾಥಿಯಾನ್ ಕೀಟನಾಶಕ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು.
೨. ತುಪ್ಪುಳಿನ ರೋಗ ತಗುಲಿದ ಸಸ್ಯಭಾಗಗಳು ನೀರಿನಲ್ಲಿ ತೊಯ್ದಂತೆ ಕಾಣುವುದು. ಅದರಿಂದ ಅವುಗಳ ಬೆಳವಣಿಗೆ ಕುಂಠಿತಗೊಳ್ಳುತ್ತದೆ. ತೀವ್ರ ಹಾನಿ ಇದ್ದಾಗ ಇಡೀ ಬೆಳೆಯೇ ಹಾಳಾಗಬಹುದು. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೩೦ ಗ್ರಾಂ ಢೈಥೇನ್ ಜಡ್ ೭೮ ಶಿಲೀಂಧ್ರನಾಶಕವನ್ನು ಬೆರೆಸಿ ಸಿಂಪಡಿಸಬೇಕು.
೩. ಎಲೆಚುಕ್ಕೆ ರೋಗ ಕಾಣಿಸಿಕೊಂಡಾಗ ಎಲೆಗಳ ಮೇಲೆಲ್ಲಾ ಸಣ್ಣ ಸಣ್ಣ ಚುಕ್ಕೆಗಳಿದ್ದು ಸೊಪ್ಪು ನೋಡಲು ವಿಕಾರವಾಗಿರುತ್ತದೆ. ಅಂತಹ ಸೊಪ್ಪಿಗೆ ಸರಿಯಾದ ಬೆಲೆ ಸಿಗಲಾರದು.
೪. ಬೂದಿರೋಗ ತಗುಲಿದಾಗ ಸಸ್ಯಭಾಗಗಳ ಮೇಲೆಲ್ಲಾ ಬೂದಿಯಂತಹ ನವಿರಾದ ಧೂಳು ಕುಳಿತಿರುತ್ತದೆ. ಅಂತಹ ಸೊಪ್ಪು ಮಂಕಾಗಿದ್ದು ತಿನ್ನಲು ಬರುವುದಿಲ್ಲ. ಬಿಳಿ ತುಕ್ಕು ಪೀಡಿತ ಗಿಡಗಳಲ್ಲಿ ಬಿಳಿಯ ತುಕ್ಕು ಅಥವಾ ಚುಕ್ಕೆಗಳು ಕಂಡುಬರುತ್ತವೆ. ಅಂತಹ ಎಲೆಗಳು ನೋಡಲು ವಿಕಾರವಾಗಿದ್ದು, ಗುಣಮಟ್ಟ ಕೆಳ ದರ್ಜೆಯದಿರುತ್ತದೆ. ಇವೆಲ್ಲವೂ ಶಿಲೀಂಧ್ರ ರೋಗಗಳೇ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಗ್ರಾಮ ಜೈನೆಬ್ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು. ಬಿಳಿ ತುಕ್ಕು ರೋಗಕ್ಕೆ ಬೆಳೆ ಪರಿವರ್ತನೆ ಅನುಸರಿಸುವುದು ಒಳ್ಳೆಯದು.
ಬೀಜೋತ್ಪಾದನೆ : ಮೈದಾನ ಪ್ರದೇಶಗಳಲ್ಲಿ ಅಧಿಕ ಕಾಳು ಸಿಗುತ್ತವೆ. ಇದು ಸ್ವ-ಪರಾಗಸ್ಪರ್ಶದ ಬೆಳೆ. ಬಿತ್ತನೆ ಮಾಡಿದ ಸುಮಾರು ೧೫೦ ರಿಂದ ೧೬೦ ದಿನಗಳಲ್ಲಿ ಬೀಜ ಅಥವಾ ಕಾಳು ಬಲಿತು ಪಕ್ವಗೊಳ್ಳುತ್ತವೆ. ಕೂಳೆಬೆಳೆಗಳನ್ನು ತೆಗೆಯದೆ ಹಾಗೆಯೇ ಬಿಟ್ಟಲ್ಲಿ ಹೆಚ್ಚು ಕಾಳು ಸಾಧ್ಯ. ಮಂತ್ಯದ ಬೆಳೆಯಲ್ಲಿ ಕಾಡು ಮೆಂತ್ಯ, ಕುದುರೆ ಮಸಾಲೆ ಮುಂತಾದ ಅನ್ಯ ಬಗೆ ಗಿಡಗಳು ಕಂಡುಬರುತ್ತವೆ. ಅವುಗಳನ್ನು ಕಿತ್ತುಹಾಕಬೇಕು. ಪೂಸಾ ಅರ‍್ಲಿ ಬಂಚಿಂಗ್ ತಳಿಯಲ್ಲಿ ಹೆಕ್ಟೇರಿಗೆ ಸುಮಾರು ೧.೨ ರಿಂದ ೧.೫ ಟನ್ ಮತ್ತು ಕಸೂರಿ ತಳಿಯಲ್ಲಿ ಹೆಕ್ಟೇರಿಗೆ ಸುಮಾರು ೬೦೦ ರಿಂದ ೭೦೦ ಕಿ.ಗ್ರಾಂ ಕಾಳು ಸಾಧ್ಯ.
* * * 
ಪುಂಡಿ ಸೊಪ್ಪು
ಪುಂಡಿಸೊಪ್ಪು ಪೌಷ್ಟಿಕ ಸೊಪ್ಪು ತರಕಾರಿ. ಇದರ ಬೇಸಾಯ ಮತ್ತು ಬಳಕೆಗಳು ಕಳೆದ ಮೂರು ಶತಮಾನಗಳಿಂದಲೂ ಇವೆ. ಸೊಪ್ಪು, ಹೂಗಳ ತಳಭಾಗ ಅಥವಾ ಪುಷ್ಪಪಾತ್ರೆಯ ಎಸಳುಗಳು ಹಾಗೂ ರಕ್ಷಾದಳಗಳು ದೊಡ್ಡದಾಗಿದ್ದು ರಸವತ್ತಾಗಿರುತ್ತವೆ. ಚಿಗುರೆಲೆಗಳು ಹುಳಿಯುತ್ತವೆ.
ಪೌಷ್ಟಿಕ ಗುಣಗಳು : ಇದರ ಎಲೆಗಳಲ್ಲಿ ಅಧಿಕ ಪ್ರಮಾಣದ ಶರ್ಕರಪಿಷ್ಟ, ಪೊಟ್ಯಾಷಿಯಂ, ಟರ್ಟಾರಿಕ್ ಆಮ್, ಮ್ಯಾಲ್ಲಿಕ್ ಆಮ್ಲ, ಸೆಲ್ಯೂಲೋಸ್, ಎ ಜೀವಸತ್ವ ಮುಂತಾಗಿ ಇರುತ್ತವೆ. ಪುಷ್ಪ ಪಾತ್ರೆಯ ಎಸಳುಗಳಲ್ಲಿ ಅಧಿಕ ಪ್ರಮಾಣದ ಸಿಟ್ರಿಕ್ ಆಮ್ಲವಿರುತ್ತದೆ. ಕಾಯಿಗಳಲ್ಲಿ ಹೆಚ್ಚಿನ ಶರ್ಕರಪಿಷ್ಟ, ಪ್ರೊಟೀನ್ ಮುಂತಾಗಿ ಇರುತ್ತವೆ.
೧೦೦ ಗ್ರಾಂ ಎಲೆ, ಪುಷ್ಪಪತ್ರಗಳು ಹಾಗೂ ಕಾಯಿಗಳಲ್ಲಿರುವ ಪೋಷಕಾಂಶಗಳು
	 
	ಎಲೆ (ಸೊಪ್ಪು)
	ಪುಷ್ಪ ಪತ್ರಗಳು
	ಕಾಯಿಗಳು

	ತೇವಾಂಶ
	೮೬.೨ ಗ್ರಾಂ
	೮೮.೨೬ ಗ್ರಾಂ
	೮೪.೦ ಗ್ರಾಂ

	ಶರ್ಕರಪಿಷ್ಟ
	೧೦.೦ ಗ್ರಾಂ
	೫.೮೬ ಗ್ರಾಂ
	೧೨.೦ ಗ್ರಾಂ

	ಪ್ರೊಟೀನ್
	೧.೭ ಗ್ರಾಂ
	೧.೪೬ ಗ್ರಾಂ
	೧.೭ ಗ್ರಾಂ

	ಕೊಬ್ಬು
	೧.೧ ಗ್ರಾಂ
	೧.೯೬ ಗ್ರಾಂ
	೧.೦ ಗ್ರಾಂ

	ಖನಿಜ ಪದಾರ್ಥ
	೧.೦ ಗ್ರಾಂ
	–
	–

	ಹುಳಿ
	೧.೨೫ ಗ್ರಾಂ
	೩.೭೪ ಗ್ರಾಂ
	–

	ಪೆಕ್ಟಿನ್
	–
	೩.೧೯ ಗ್ರಾಂ
	–

	ಕ್ಯಾಲ್ಸಿಯಂ
	೦.೧೮ ಗ್ರಾಂ
	೦.೧೦೮ ಗ್ರಾಂ
	–

	ರಂಜಕ
	೦.೦೪ ಗ್ರಾಂ
	೦.೦೫೨ ಗ್ರಾಂ
	–

	ಕಬ್ಬಿಣ
	೦.೦೦೫೪ ಗ್ರಾಂ
	೦.೦೨೧ ಗ್ರಾಂ
	–

	’ಎ’ ಜೀವಸತ್ವ
	೪೮೫೦ ಐಯು
	–
	–

	’ಸಿ’ ಜೀವಸತ್ವ
	೨೮. ಮಿ. ಗ್ರಾಂ
	–
	–

	ಕ್ಯಾಲೊರಿಗಳು
	೫೭
	–
	–


ಸೊಪ್ಪು ಮತ್ತು ಪುಷ್ಪತ್ರಗಳಲ್ಲಿ ಖನಿಜ ಪದಾರ್ಥದ ಜೊತೆಗೆ ಲೋಳೆ ಪದಾರ್ಥ, ಕ್ಯಾಲ್ಸಿಯಂ ಸಿಟ್ರೇಟ್, ಆಸ್ಕಾರ್ಬಿಕ್ ಆಮ್ಲ ಮುಂತಾಗಿ ಇರುತ್ತವೆ. ಪುಷ್ಪಪತ್ರಗಳಲ್ಲಿ ವರ್ಣದ್ರವ್ಯ ಸಹ ಇರುತ್ತದೆ. ಪೆಕ್ಟಿನ್ ಇರುವ ಕಾರಣ ಆಕರ್ಷಕ ಜೆಲ್ಲಿಯನ್ನು ತಯಾರಿಸಬಹುದು.
ಔಷಧೀಯ ಗುಣಗಳು : ಎಲೆ ಮತ್ತು ಪುಷ್ಪಪಾತ್ರೆಯ ಎಸಳುಗಳು ಮೃದುಕಾರಕವಿರುತ್ತವೆ. ಅವುಗಳಲ್ಲಿ ಶೈತ್ಯಕಾರಕ ಹಾಗೂ ಶಮನಕಾರಕ ಗುಣಗಳಿವೆ. ಹುಳಿಯ ಅಂಶ ಪಿತ್ತ ಜನಕಾಂಗಕ್ಕೆ ಬಲವನ್ನುಂಟು ಮಾಡುತ್ತದೆ. ಎಲೆಗಳನ್ನು ತಿನ್ನುವುದರಿಂದ ಶುದ್ಧರಕ್ತ ಹೆಚ್ಚುತ್ತದೆ ಹಾಗೂ ಮಲಬದ್ಧತೆ ದೂರಗೊಳ್ಳುತ್ತದೆ. ದಣಿವನ್ನು ಹೋಗಲಾಡಿಸಿ ಪಚನಕಾರ್ಯಕ್ಕೆ ನೆರವಾಗುತ್ತದೆ. ಹಸಿವೆಯನ್ನು ಹೆಚ್ಚಿಸುತ್ತದೆ ಹಾಗೂ ಮೂತ್ರೋತ್ಪಾದಕ ಗುಣಗಳಿವೆ. ಪಿತ್ತರಸಬಾಧೆಗಳಿಗೆ ಒಳ್ಳೆಯದು ಹಾಗೂ ಲಘುವಿರೇಚಕವೂ ಹೌದು. ಹೃದಯ ಹಾಗೂ ನರಗಳಿಗೆ ಸಂಬಂಧಿಸಿದ ಕಾಯಿಲೆಗಳಿಗೆ ಪರಿಣಾಮಕಾರಕ. ಅಧಿಕ ರಕ್ತದ ಒತ್ತಡಕ್ಕೆ ಉತ್ತಮ ಔಷಧಿ. ಈ ಪಾನಕ ಕಾಯಿಲೆ ಬಿದ್ದು ಗುಣಮುಖರಾಗುತ್ತಿರುವವರಿಗೆ ಒಳ್ಳೆಯದು. ಜ್ವರ ನಿವಾರಕ. ಇದರ ಬೀಜಗಳಿಂದ ತಯಾರಿಸಿದ ಕಷಾಯವು ಉರಿಮೂತ್ರ, ಅಗ್ನಿಮಾಂದ್ಯ, ನಿಶ್ಯಕ್ತತೆಗಳಿಗೆ ಒಳ್ಳೆಯದು.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಪಶ್ಚಿಮ ಆಫ್ರಿಕಾ ಇಲ್ಲವೇ ಏಷ್ಯಾ. ಪ್ರಸಕ್ತ ಎಲ್ಲಾ ಉಷ್ಣಪ್ರದೇಶಗಳಲ್ಲಿ ಇದನ್ನು ಬೆಳೆದು ಬಳಸುತ್ತಾರೆ.
ಸಸ್ಯ ವರ್ಣನೆ : ಪುಂಡಿ ಮಾಲ್ವೇಸೀ ಕುಟುಂಬಕ್ಕೆ ಸೇರಿದ ಸಸ್ಯ. ಬಹುಮಟ್ಟಿಗೆ ಸೆಣಬಿನ ಗಿಡವನ್ನು ಹೋಲುತ್ತದೆ. ಇದರಲ್ಲಿನ ವರ್ಣತಂತುಗಳ ಸಂಖ್ಯೆ ೨n=೩೬ ಹಾಗೂ ೭೨. ಪೂರ್ಣ ಬೆಳೆದಾಗ ಗಿಡಗಳು ೧ ರಿಂದ ೩ ಮೀಟರ್ ಎತ್ತರವಿರುತ್ತವೆ. ಪುಂಡಿ ರೆಂಬೆಗಳಿಂದ ಕೂಡಿದ ಪೊದೆ ಸಸ್ಯ. ಕಾಂಡಭಾಗಗಳು ಕೆಂಪು, ಹಸುರು ಮುಂತಾಗಿದ್ದು ನುಣುಪಾಗಿ ಇಲ್ಲವೇ ಸ್ವಲ್ಪ ಒರಟಾಗಿ ಇರುತ್ತವೆ. ಕವಲು ರೆಂಬೆಗಳು ನೆಟ್ಟಗಿರುತ್ತವೆ. ಎಲೆಗಳು ಸಂಯೋಗ ಪ್ರತ್ಯೇಕವಿದ್ದು ಉದ್ದ ತೊಟ್ಟುಗಳಿಂದ ಕೂಡಿರುತ್ತವೆ, ಎಲೆಗಳಿಗೆ ಪರ್ವಪುಚ್ಛಗಳಿರುತ್ತವೆ. ೫ ರಿಂದ ೮ ಮಿ.ಮೀ. ಉದ್ದ. ಎಲೆ ತೊಟ್ಟುಗಳು ೨ ರಿಂದ ೧೦ ಸೆಂ.ಮೀ. ಉದ್ದವಿದ್ದು ಕೆಂಪು ಇಲ್ಲವೇ ಹಸುರು ಬಣ್ಣ. ಬುಡಭಾಗದಲ್ಲಿನ ಎಲೆಗಳು ಅಂಡಾಕಾರವಿದ್ದು, ಸೀಳಿರುವುದಿಲ್ಲ. ಕೆಲವೊಮ್ಮೆ  ಅವುಗಳಲ್ಲಿ ೩ ರಿಂದ ೫ ಪಾಲೆಗಳಿರುವುದುಂಟು. ಮಧ್ಯಭಾಗದ ಸೀಳು ಇತರ ಸೀಳುಗಳಿಗಿಂತ ಉದ್ದವಿರುತ್ತದೆ. ಎಲೆಯಂಚು ಕಚ್ಚುಯುಕ್ತ. ಮಧ್ಯನರ ಸ್ಫುಟವಾಗಿ ಕಾಣುತ್ತದೆ.
ಹೂವು ಎಲೆತೊಟ್ಟಿನ ಕಂಕುಳಲ್ಲಿ ಮೂಡುತ್ತವೆ. ಬಿಡಿ ಬಿಡಿಯಾಗಿರುತ್ತವೆ. ಪುಟ್ಟ ತೊಟ್ಟು ಹೊಂದಿರುತ್ತದೆ. ಉಪಪುಷ್ಪ ಪಾತ್ರೆಯಲ್ಲಿ ಹತ್ತರವರೆಗೆ ಸೀಳುಗಳಿರುತ್ತವೆ. ಅವು ಉದ್ದನಾಗಿ ರಸವತ್ತಾಗಿರುವುದು. ಪುಷ್ಪಪಾತ್ರೆಯಲ್ಲಿ ಸಾಮಾನ್ಯವಾಗಿ ಐದು ಎಸಳುಗಳಿರುತ್ತವೆ. ಅವು ೧ ರಿಂದ ೨ ಸೆಂ.ಮೀ. ಉದ್ದ, ರಸವತ್ತಾಗಿರುತ್ತವೆ. ಕಡುಗೆಂಪು ಬಣ್ಣವಿರುತ್ತವೆ. ಹೂದಳಗಳ ಸಂಖ್ಯೆ ಐದು. ಬಣ್ಣ ಹಳದಿ, ಮಧ್ಯಭಾಗದಲ್ಲಿ ಕೆನ್ನೀಲಿ ಬಣ್ಣ, ಹೂಗಳ ಅಡ್ಡ ೨.೫ ಸೆಂ.ಮೀ.; ಆಕರ್ಷಕವಿರುತ್ತವೆ. ಕೇಸರಸ್ತಂಭ ೧-೨ ಸೆಂ.ಮೀ. ಉದ್ದವಿದ್ದು ಸಣ್ಣ ಸಣ್ಣ ಪರಾಗಕೋಶಗಳಿಂದ ಕೂಡಿರುತ್ತದೆ. ಪರಾಗಕೋಶಗಳು ಅಸಂಖ್ಯಾತ. ಶಲಾಕೆಯಲ್ಲಿ ಐದು ಸೀಳುಗಳಿರುತ್ತವೆ.
ಹಣ್ಣು ಅಂಡಾಕಾರದ ಬೀಜಕೋಶ. ಆದರೆ ಉದ್ದ ೨-೩ ಸೆಂ.ಮೀ. ಪೂರ್ಣ ಬಲಿತು ಒಣಗಿದಲ್ಲಿ ಐದು ಹೋಳುಗಳಾಗಿ ಸೀಳುತ್ತದೆ. ಬೀಜ ಆಕಾರದಲ್ಲಿ ಹುರುಳಿ ಬೀಜದಂತೆ ಕಾಣುವುವು. ಅವುಗಳ ಬಣ್ಣ ದಟ್ಟ ಕಂದು. ಮೇಲೆಲ್ಲಾ ತುಪ್ಪಳ ಇರುತ್ತದೆ. ಬೇರು ಸಮೂಹ ಆಳಕ್ಕೆ ಇಳಿದಿರುತ್ತದೆ. ಅದರಲ್ಲಿ ಹಲವಾರು ಕವಲುಗಳಿರುತ್ತವೆ.
ಹವಾಗುಣ : ಇದು ಉಷ್ಣವಲಯದ ಬೆಳೆ. ಇದಕ್ಕೆ ಬೆಚ್ಚಗಿನ ಹವೆ ಸೂಕ್ತ. ಉಷ್ಣತೆ ೨೧ ರಿಂದ ೨೮ಸೆ. ಸಮುದ್ರಮಟ್ಟದಿಂದ ೧೦೦೦ ಮೀಟರ್ ಎತ್ತರದವರೆಗೆ ಚೆನ್ನಾಗಿ ಫಲಿಸುತ್ತದೆ. ಕಡಿಮೆ ಅವಧಿ ಬೆಳಕು ಸಾಕು. ಮುಂಗಾರು ಬೆಳೆಯಾಗಿ ಬೆಳೆಯಲಾಗುತ್ತದೆ.
ಭೂಗುಣ : ಇದರ ಬೇಸಾಯಕ್ಕೆ ಮರಳುಮಿಶ್ರಿತ ಗೋಡು ಮಣ್ಣು ಉತ್ತಮ. ನೀರು ಬಸಿಯುವುದು ಬಹುಮುಖ್ಯ. ಕಪ್ಪು ಜಿಗುಟು ಮಣ್ಣೂ ಸಹ ಉತ್ತಮವೇ. ಅದಕ್ಕೆ ಕೆಮ್ಮಣ್ಣು ಬೆರೆಸಿದರೆ ನೀರು ಬಸಿಯುವ ಕೆಲಸ ಸುಲಭವಾಗುತ್ತದೆ.
ತಳಿಗಳು : ಪುಂಡಿಯಲ್ಲಿ ಹಲವಾರು ಪ್ರಭೇದಗಳಿವೆ, ಕವಲುಗಳಿಂದ ಕೂಡಿದ ಹಾಗೂ ಬಣ್ಣದ ಬಗೆಗಳಿವೆ. ಇದರಲ್ಲಿ ರೂಬರ್, ಆಲ್ಟಿಸ್ ಇಂಟರ್‌ಮೀಡಿಯೆಟ್, ಭಾಗಲ್ಪೂರಿಯೆನ್ಸಿಸ್ ಪ್ರಭೇದಗಳು ಮುಖ್ಯವಾದವು. ತರಕಾರಿಯಾಗಿ ರೂಬರ್ ಉತ್ತಮವಾದುದು. ಫಿಲಿಪ್ಪೈನ್ಸ್‌ನಲ್ಲಿ ವಿಕ್ಟರ್, ರೀಕೊ, ಆರ್ಚರ್ ಹಾಗೂ ಟೆಂಪ್ರಾನೊ ಮುಖ್ಯವಾದವು. ಎತ್ತರಕ್ಕೆ ಬೆಳೆಯುತ್ತವೆ. ಪೂರ್ಣ ಬೆಳೆದಾಗ ಗಿಡಗಳ ಎತ್ತರ ೩ ರಿಂದ ೪.೮ ಮೀಟರ್‌ಗಳಷ್ಟಿರುತ್ತದೆ. ಇದು ಸ್ವ-ಪರಾಗ ಸ್ಪರ್ಶದಿಂದ ಕೂಡಿದ್ದು ಹೆಚ್ಚಿನ ಸಂಖ್ಯೆಯಲ್ಲಿ ಕಾಯಿ ಕಚ್ಚುತ್ತದೆ.
ಸಸ್ಯಾಭಿವೃದ್ಧಿ : ಪುಂಡಿಯನ್ನು ಬೀಜ ಹಾಗೂ ನಿರ್ಲಿಂಗ ವಿಧಾನಗಳಲ್ಲಿ ವೃದ್ಧಿಪಡಿಸಬಹುದು. ಬೀಜ ಪದ್ಧತಿ ಸುಲಭ. ಮೊದಲು ಬೀಜವನ್ನು ಒಟ್ಲು ಪಾತಿಗಳಲ್ಲಿ ಬಿತ್ತಿ ಅನಂತರ ಸಸಿಗಳನ್ನು ಕಿತ್ತು ನಾಟಿ ಮಾಡಬೇಕು. ಬಿತ್ತನೆಗೆ ದಕ್ಷಿಣ ಭಾರತದಲ್ಲಿ ಏಪ್ರಿಲ್-ಮೇ ಉತ್ತಮ. ಪುಂಡಿ ಬೀಜ ಸುಮಾರು ಮೂರು ವರ್ಷಗಳವರೆಗೆ ಮೊಳೆಯುವ ಸಾಮರ್ಥ್ಯ ಹೊಂದಿರುತ್ತವೆ. ಬೀಜ ಮೊಳೆಯಲು ಒಂದು ವಾರ ಹಿಡಿಸುತ್ತದೆ. ಬೀಜವನ್ನು ಎತ್ತರಿಸಿದ ಒಟ್ಲು ಪಾತಿಗಳಲ್ಲಿ ಬಿತ್ತಿದರೆ ಸಸಿಗಳು ದಢತ್ತಾಗಿದ್ದು, ಕಿತ್ತು ತೆಗೆಯಲು ಸುಲಭ. ಸುಮಾರು ೧೫ ರಿಂದ ೨೦ ಕಿ. ಗ್ರಾಂ. ಬೀಜ ಬಿತ್ತಿದಲ್ಲಿ ಒಂದು ಹೆಕ್ಟೇರಿಗಾಗುವಷ್ಟು ಸಸಿಗಳು ಲಭಿಸುತ್ತವೆ.
ಕೆಲವೊಮ್ಮೆ ಚಿಗುರು ರೆಂಬೆಗಳ ತುಂಡುಗಳನ್ನು ನೆಟ್ಟು, ಬೇರು ಬಂದ ನಂತರ ಅವುಗಳನ್ನು ಕಿತ್ತು ನೆಡುವುದುಂಟು.
ಭೂಮಿ ಸಿದ್ಧತೆ ಮತ್ತು ನೆಡುವಿಕೆ : ಸೂಕ್ತ ಅಂತರದಲ್ಲಿ ದಿಂಡು ಮತ್ತು ಕಾಲುವೆಗಳನ್ನು ಸಿದ್ಧಗೊಳಿಸಿ ತಿಪ್ಪೆಗೊಬ್ಬರ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ನಾಟಿ ಮಾಡುವ ಕಾಲಕ್ಕೆ ಸಸಿಗಳಿಗೆ ನಾಲ್ಕು ವಾರಗಳಾಗಿರಬೇಕು. ಸಾಲುಗಳ ನಡುವೆ ೧.೨೫ ಮೀಟರ್ ಮತ್ತು ಸಸಿಗಳ ನಡುವೆ ೦.೯ ಮೀಟರ್‌ಅಂತರ ಇರಬೇಕು. ನಾಟಿಗೆ ೧೦ ಸೆಂ.ಮೀ. ಎತ್ತರವಿರುವ ಸಸಿಗಳಾದಲ್ಲಿ ಉತ್ತಮ.
ಗೊಬ್ಬರ : ಇದು ಸ್ವಲ್ಪ ಹೆಚ್ಚಿನ ಫಲವತ್ತನ್ನು ಬಯಸುವ ಬೆಳೆ ಹೆಕ್ಟೇರಿಗೆ ೨೦ ರಿಂದ ೨೫ ಟನ್ ತಿಪ್ಪೆಗೊಬ್ಬರ ಕೊಡಬೇಕು. ಅದರ ಜೊತೆಗೆ ಸ್ವಲ್ಪ ಪ್ರಮಾಣದ ರಾಸಾಯನಿಕ ಗೊಬ್ಬರಗಳನ್ನು ಕೊಡುವುದು ಲಾಭದಾಯಕ.
ನೀರಾವರಿ : ಇದು ಸ್ವಲ್ಪ ಮಟ್ಟಿಗೆ ಅನಾವೃಷ್ಟಿಯನ್ನು ಸಹಿಸಬಲ್ಲದು ಆದರೆ ಬೆಳೆ ಸೊಂಪಾಗಿ ಬೆಳೆಯಬೇಕಾದರೆ ಆಗಿಂದಾಗ್ಗೆ ನೀರು ಕೊಡಬೇಕಾಗುತ್ತದೆ. ಮಳೆಯಿಲ್ಲದ ದಿನಗಳಲ್ಲಿ ವಾರಕ್ಕೊಮ್ಮೆ ನೀರು ಹಾಯಿಸಬೇಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಸಸಿಗಳನ್ನು ನಾಟಿ ಮಾಡಿದ ೪ ರಿಂದ ೬ ವಾರಗಳಲ್ಲಿ ಕಳೆಗಳನ್ನು ಕಿತ್ತು ತೆಗೆಯಬೇಕು. ಅನಂತರ ಸಸಿಗಳು ಬೆಳೆದು ನೆರಳನ್ನುಂಟು ಮಾಡುತ್ತವೆಯಾದ್ದರಿಂದ ಕಳೆಗಳು ಅಷ್ಟಾಗಿ ಪೀಡಿಸಲಾರವು.
ಮಿಶ್ರ ಬೆಳೆಯಾಗಿ : ಇದನ್ನು ಹೆಚ್ಚಾಗಿ ಶುದ್ಧಬೆಳೆಯಾಗಿ ಬೆಳೆಯುತ್ತಾರೆ. ಕೆಲವೊಮ್ಮೆ ಸಾಲುಗಳ ನಡುವೆ ಮೆಣಸಿನಕಾಯಿ, ದ್ವಿದಳ ಧಾನ್ಯ ತರಕಾರಿಗಳು ಹಾಗೂ ಸೊಪ್ಪು ತರಕಾರಿಗಳನ್ನು ಬೆಳೆಯುವುದುಂಟು.
ಕೊಯ್ಲು ಮತ್ತು ಇಳುವರಿ : ಸೊಪ್ಪು ೪-೫ ತಿಂಗಳಲ್ಲಿ ಬೆಳೆದಿದ್ದು ಸಸಿಗಳನ್ನು ಬೇರು ಸಮೇತ ಕಿತ್ತು ತೆಗೆಯುತ್ತಾರೆ. ಹೆಕ್ಟೇರಿಗೆ ೧೦-೧೫ ಟನ್ ಸೊಪ್ಪು ಸಿಗುವುದು ಖಚಿತ. ಎಸಳುಗಳಿಗೆ ಸುಮಾರು ೮ ತಿಂಗಳು ಕಾಯಬೇಕು. ಆ ಸಮಯಕ್ಕೆ ಕಾಯಿ ಸಹ ಬಲಿತಿರುತ್ತವೆ. ಹೆಕ್ಟೇರಿಗೆ ೫ ರಿಂದ ೭ ಟನ್ನುಗಳಷ್ಟು ರಸಭರಿತ ಪುಷ್ಪಪತ್ರಗಳ ಇಳುವರಿ ಸಾಧ್ಯ.
ಕೀಟ ಮತ್ತು ರೋಗಗಳು : ಈ ಬೆಳೆಯನ್ನು ಪೀಡಿಸುವ ಗುರುತರ ಕೀಟ ಮತ್ತು ರೋಗಗಳು ಕಡಿಮೆ.
* * *
ಹೊನಗೊನೆ ಸೊಪ್ಪು
’ಹೊನಗೊನೆ ಸೊಪ್ಪು ಹೋದ ಕಣ್ಣು ತಂತು’, ಎಂಬ ನಾಣ್ಣುಡಿಯಿದೆ. ಅದರಲ್ಲಿ ಹೆಚ್ಚಿನ ’ಎ’ ಜೀವಸತ್ವ ಇರುವುದರಿಂದ ಕಣ್ಣುಗಳ ದೃಷ್ಟಿಗೆ ಒಳ್ಳೆಯದು. ಜೀವಸತ್ವದ ಜೊತೆಗೆ ಇತರ ಪೋಷಕಾಂಶಗಳೂ ಸಹ ಸಾಕಷ್ಟಿರುತ್ತದೆ.
ಪೌಷ್ಟಿಕ ಗುಣಗಳು : ಈ ಮೊದಲೇ ಹೇಳಿದಂತೆ ಈ ಸೊಪ್ಪಿನಲ್ಲಿ ಶರೀರದ ಬೆಳವಣಿಗೆಗೆ ಅಗತ್ಯವಿರುವ ಹಲವಾರು ಪೋಷಕಾಂಶಗಳು ಇವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ಪೋಷಕಾಂಶಗಳು
	ತೇವಾಂಶ
	– ೭೭.೪ ಗ್ರಾಂ

	ಪ್ರೊಟೀನ್
	– ೫.೦ ಗ್ರಾಂ

	ನಾರು ಪದಾರ್ಥ
	– ೨.೮ ಗ್ರಾಂ

	ರಂಜಕ
	– ೬೦ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೧೭.೦ ಮಿ. ಗ್ರಾಂ

	ಪಿಷ್ಟ
	– ೫.೦ ಗ್ರಾಂ

	ಕೊಬ್ಬು
	– ೦.೭ ಗ್ರಾಂ

	ಕ್ಯಾಲ್ಸಿಯಂ
	– ೨.೮ ಮಿ.ಗ್ರಾಂ

	ಕಬ್ಬಿಣ
	– ೧೬.೭ ಮಿ.ಗ್ರಾಂ


ಔಷಧೀಯ ಗುಣಗಳು : ಇದರ ಸೇವನೆಯಿಂದ ಕಣ್ಣಿನ ತೊಂದರೆ ದೂರವಾಗುತ್ತದೆ. ನಾರಿನ ಅಂಶವಿರುವ ಕಾರಣ ಮಲಬದ್ಧತೆ ದೂರಗೊಳ್ಳುತ್ತದೆ. ಇದರಿಂದ ತಯಾರಿಸಿದ ಕಾಡಿಗೆಯನ್ನು ಕಣ್ಣುಗಳ ರೆಪ್ಪೆಗಳಿಗೆ ಹಚ್ಚುವುದರಿಂದ ಕಣ್ಣುಗಳ ಕಾಂತಿ ಹೆಚ್ಚುತ್ತದೆ.
ಉಗಮ ಮತ್ತು ಹಂಚಿಕೆ : ಇದರ ಮೂಲ ಬ್ರೆಜಿಲ್ ಅಥವಾ ದಕ್ಷಿಣ ಭಾರತದ ಪೂರ್ವ ಕರಾವಳಿ ಪ್ರದೇಶ. ರೆವರೆಂಡ್ ಪೋಪ್ ಇದನ್ನು ಎಂಟನೇ ಶತಮಾನದಲ್ಲಿ ರೋಮ್ ಪಟ್ಟಣಕ್ಕೆ ಒಯ್ದನಂತೆ. ಭಾರತದ ಎಲ್ಲಾ ಕಡೆ ಇದರ ಬಳಕೆ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಇದು ಅಮರಾಂತೇಸೀ ಕುಟುಂಬಕ್ಕೆ ಸೇರಿದ ಬಹುವಾರ್ಷಿಕ ಮೂಲಿಕೆ. ಹೆಚ್ಚಾಗಿ ನೆಲದ ಮೇಲೆ ತೆವಳಿ ಹರಡುತ್ತದೆ. ಕಾಂಡ ಬಲಹೀನ; ಕವಲುಗಳು ಅನೇಕ. ಪ್ರತಿಗೆಣ್ಣಿನ ತಳಭಾಗದಲ್ಲಿ ಬೇರು ಮೂಡಿರುತ್ತವೆ. ಕಾಂಡ ಕವಲುಗಳು ಹಲವು. ಗೆಣ್ಣಿನಂತರ ಸಾಕಷ್ಟು ಉದ್ದ, ೧೦-೨೦ ಸೆಂ.ಮೀ. ವರೆಗೆ ಇರುವುದುಂಟು. ತಾಯಿ ಬೇರುಗಟ್ಟಿ ಇದ್ದು ನೆಲದಲ್ಲಿ ಆಳವಾಗಿ ಇಳಿದಿರುತ್ತದೆ. ಕಾಂಡ ಭಾಗ ಸ್ವಲ್ಪಮಟ್ಟಿಗೆ ಚಚ್ಚೌಕವಿದ್ದು ಏಣುಗಳಿಂದ ಕೂಡಿರುತ್ತದೆ. ಎಲೆಗಳು ಎದುರುಬದುರಾಗಿರುತ್ತವೆ. ಎಲೆತೊಟ್ಟು ಅಷ್ಟೊಂದು ಉದ್ದವಾಗಿರುವುದಿಲ್ಲ. ಎಲೆಗಳು ಅಂಡಾಕಾರ ಇಲ್ಲವೇ ಸ್ವಲ್ಪ ಓರೆಯಾಗಿದ್ದು ಉದ್ದನಾಗಿರುತ್ತವೆ. ಎಲೆಗಳ ಬಣ್ಣ ಹಸುರು. ಹೂವು ಸಣ್ಣಗುಚ್ಛಗಳಲ್ಲಿದ್ದು ಎಲೆ ತೊಟ್ಟುಗಳ ಕಂಕುಳಲ್ಲಿ ಮೂಡಿರುತ್ತವೆ. ಕೆಲವೊಂದೆ ಪ್ರಭೇದದಲ್ಲಿ ಎಲೆಗಳು ಕುಂಕುಮ ಬಣ್ಣದ್ದಿರುತ್ತವೆ.
ಹವಾಗುಣ : ಉಷ್ಣ ಹಾಗೂ ಸಮಶೀತೋಷ್ಣ ಹವೆ ಇದಕ್ಕೆ ಸೂಕ್ತ. ತೇವದ ವಾತಾವರಣದಲ್ಲಿ ಬಹು ಚೆನ್ನಾಗಿ ಫಲಿಸುತ್ತದೆ.
ಭೂಗುಣ : ನೀರು ಹಿಡಿದಿಡುವ ಮಣ್ಣು ಹಾಗೂ ಫಲವತ್ತಾದ ಮಣ್ಣುಗಳಲ್ಲಿ ಹುಲುಸಾಗಿ ಬೆಳೆಯುತ್ತದೆ
ತಳಿಗಳು : ಹೊನಗೊನೆಯಲ್ಲಿ ಹೆಸರಿಸುವಂತಹ ತಳಿಗಳಾವುವೂ ಇಲ್ಲ. ಸಾಮಾನ್ಯವಾಗಿ ಕಂಡುಬರುವುದು ನೆಲದಲ್ಲಿ ಹರಡಿ ಬೆಳೆಯುವ ಬಗೆ. ಇದಲ್ಲದೆ ಮತ್ತೊಂದು ಬಗೆಯೂ ಇದೆ. ಅದರಲ್ಲಿ ಗೆಣ್ಣಿ ನಂತರ ಉದ್ದನಾಗಿರುತ್ತವೆ.
ಸಸ್ಯಾಭಿವೃದ್ಧಿ : ಇದನ್ನು ಬೀಜ ಬಿತ್ತಿ ಅಥವಾ ಕಾಂಡದ ತುಂಡುಗಳನ್ನು ನೆಟ್ಟು ವೃದ್ಧಿ ಮಾಡಬಹುದು. ಮೂರು ನಾಲ್ಕು ಗೆಣ್ಣಗಳಿರುವ ಕಾಂಡದ ತುಂಡುಗಳನ್ನು ಮಳೆಗಾಲದಲ್ಲಿ ಒಟ್ಲು ಪಾತಿಗಳಲ್ಲಿ ನೆಟ್ಟು ಬೇರು ಬಂದ ನಂತರ, ಸಿದ್ಧಗೊಳಿಸಿದ ಭೂಮಿಗೆ ವರ್ಗಾಯಿಸಬೇಕು. ನಿರ್ಲಿಂಗ ವಿಧಾನ ಸುಲಭ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ತಿಪ್ಪೆಗೊಬ್ಬರ ಮಣ್ಣಿನಲ್ಲಿ ಬೆರೆಸಿ ಅನುಕೂಲಕ್ಕೆ ತಕ್ಕಂತೆ ಪಾತಿಗಳನ್ನು ಮಾಡಿ ಬೀಜ ಬಿತ್ತಬೇಕು. ಬೀಜ ಬಹಳ ಸಣ್ಣ ಗಾತ್ರ. ಒಂದು ವೇಳೆ ಕಾಂಡದ ತುಂಡುಗಳನ್ನು ನೆಡುವುದಿದ್ದಲ್ಲಿ ೧೫ ಸೆಂ.ಮೀ. ಅಂತರದ ಸಾಲುಗಳಲ್ಲಿ ನೆಡಬೇಕು. ಮಣ್ಣು ಹಸಿಯಾಗಿರುವುದು ಮುಖ್ಯ. ಬಿತ್ತನೆ ಅಥವಾ ನಾಟಿಗೆ ಜೂನ್-ಜುಲೈ ಸರಿಯಾದ ಕಾಲ.
ಗೊಬ್ಬರ : ಈ ಬೆಳೆಗೆ ತಿಪ್ಪೆಗೊಬ್ಬರವನ್ನು ಮಾತ್ರವೇ ಕೊಡುವ ರೂಢಿ ಇದೆ. ರಾಸಾಯನಿಕ ಗೊಬ್ಬರಗಳ ಅಗತ್ಯದ ಬಗ್ಗೆ ತಿಳಿದು ಬಂದಿಲ್ಲ. ಹೆಕ್ಟೇರಿಗೆ ೧೫-೨೦ ಟನ್ನುಗಳಷ್ಟು ತಿಪ್ಪೆಗೊಬ್ಬರ ಹರಡಬೇಕಾಗುತ್ತದೆ.
ನೀರಾವರಿ : ಇದಕ್ಕೆ ಹದವರಿತು ನೀರು ಕೊಡಬೇಕು. ತೇವ ಚೆನ್ನಾಗಿದ್ದರೆ ಸೊಪ್ಪು ಹುಲುಸಾಗಿ ಬೆಳೆದು ಸಾಕಷ್ಟು ಪ್ರಮಾಣದಲ್ಲಿ ಕೊಯ್ಲಿಗೆ ಬರುತ್ತದೆ
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಆಗಿಂದಾಗ್ಗೆ ಕಳೆಗಳನ್ನು ಕಿತ್ತು ತೆಗೆಯಬೇಕು. ಪ್ರತಿ ಕೊಯ್ಲಿನ ನಂತರ ತಿಪ್ಪೆಗೊಬ್ಬರ ಹರಡಿ ಸಾಲು ಎಳೆಯುವುದು ಒಳ್ಳೆಯದು.
ಕೊಯ್ಲು ಮತ್ತು ಇಳುವರಿ : ಮಳೆಗಾಲದಲ್ಲಿ ಇಳುವರಿ ಜಾಸ್ತಿ. ಬೇಸಿಗೆಯಲ್ಲಿ ಕಡಿಮೆ. ಹೆಕ್ಟೇರಿಗೆ ೧೦-೧೫ ಟನ್ ಸೊಪ್ಪು ಸಾಧ್ಯ.
ಕೀಟ ಮತ್ತು ರೋಗಗಳು : ಕೀಟ ಮತ್ತು ರೋಗಗಳಾವುವೂ ವರದಿಯಾಗಿಲ್ಲ.
* * *
ಚುಕ್ಕೆ ಸೊಪ್ಪು
ಚುಕ್ಕೆ ಸೊಪ್ಪು ಸ್ವಲ್ಪ ಹುಳಿಯಿಂದ ಕೂಡಿದ ಸೊಪ್ಪು ತರಕಾರಿ. ಇದನ್ನು ಕುಂಡಗಳಲ್ಲಿ ಸಹ ಬೆಳೆಸಿ ಬಳಸಬಹುದು. ತೂಗು ಬುಟ್ಟಿಗಳಲ್ಲಿಟ್ಟರೆ ಎಲೆಗಳು ಗೊಂಚಲಾಗಿದ್ದು ನೋಡಲು ಆಕರ್ಷಕವಾಗಿರುತ್ತವೆ. ಇದು ಪೌಷ್ಟಿಕ ಸೊಪ್ಪು ತರಕಾರಿ.
ಪೌಷ್ಟಿಕ ಗುಣಗಳು : ಈ ಸೊಪ್ಪಿನಲ್ಲಿ ಗಣನೀಯ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ಪದಾರ್ಥ ಹಾಗೂ ಜೀವಸತ್ವಗಳಿರುತ್ತವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೫.೨ ಗ್ರಾಂ

	ಶರ್ಕರಪಿಷ್ಟ
	– ೧.೪ ಗ್ರಾಂ

	ಪ್ರೊಟೀನ್
	– ೧.೬ ಗ್ರಾಂ

	ಕೊಬ್ಬು
	– ೦.೩ ಗ್ರಾಂ

	ಖನಿಜ ಪದಾರ್ಥ
	– ೦.೯ ಗ್ರಾಂ

	ನಾರು ಪದಾರ್ಥ
	– ೦.೬ ಗ್ರಾಂ

	ಕ್ಯಾಲ್ಸಿಯಂ
	– ೬೩ ಮಿ.ಗ್ರಾಂ

	ರಂಜಕ
	– ೧೭. ಮಿ.ಗ್ರಾಂ

	ಕಬ್ಬಿಣ
	– ೮.೭ ಮಿ.ಗ್ರಾಂ

	’ಎ’ ಜೀವಸತ್ವ
	– ೬೧೦೦ ಐ.ಯೂ

	ಥಯಮಿನ್
	– ೦.೦೫ ಮಿ.ಗ್ರಾಂ

	ರೈಬೋಫ್ಲೇವಿನ್
	– ೦.೦೬ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೧೨. ಮಿ.ಗ್ರಾಂ

	ನಿಕೋಟಿನಿಕ್ ಆಮ್ಲ
	– ೦.೨ ಮಿ.ಗ್ರಾಂ



ಔಷಧೀಯ ಗುಣಗಳು :  ಇದರಲ್ಲಿ ಕಬ್ಬಿಣದ ಅಂಶ ಇರುವ ಕಾರಣ ಶುದ್ಧ ರಕ್ತ ಹೆಚ್ಚುವಂತೆ ಮಾಡಬಲ್ಲದು. ಜೀವಸತ್ವಗಳು ಇರುವ ಕಾರಣ ರೋಗ ನಿರೋಧಕ ಸಾಮರ್ಥ್ಯ ಹಾಗೂ ಕಣ್ಣುಗಳ ದೃಷ್ಟಿ ಸುಧಾರಿಸುತ್ತವೆ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ನೈಋತ್ಯ ಏಷ್ಯ ಹಾಗೂ ಉತ್ತರ ಆಫ್ರಿಕಾ, ಭಾರತದ ಆದ್ಯಂತ ಅಲ್ಲಲ್ಲಿ ಸ್ವಲ್ಪ ಪ್ರಮಾಣದಲ್ಲಿ ಬೇಸಾಯದಲ್ಲಿದೆ.
ಸಸ್ಯ ವರ್ಣನೆ : ಇದು ಏಕವಾರ್ಷಿಕ ಮೂಲಿಕೆ. ಇದು ವಾಲಿಗೊನೇಸೀ ಕುಟುಂಬಕ್ಕೆ ಸೇರಿದ ಮೂಲಿಕೆ. ಪೂರ್ಣ ಬೆಳೆದಾಗಿ ೧೫ ರಿಂದ ೩೦ ಸೆಂ.ಮೀ. ಎತ್ತರವಿದ್ದು, ಬಿಳಿ ಹಸುರು ಬಣ್ಣವಿರುತ್ತದೆ. ಎಲೆಗಳು ಚಪ್ಪಟೆಯಾಗಿ, ಅದುಮಿದಂತಿದ್ದು ಅಂಡಾಕಾರ ಇಲ್ಲವೇ ಓರೆಯಾಗಿದ್ದು, ೨.೫-೭.೫ ಸೆಂ.ಮೀ. ಉದ್ದವಿರುತ್ತವೆ. ಹೂವು ಸಣ್ಣ ತೊಟ್ಟುಗಳಿಂದ ಕೂಡಿದ್ದು ತೆನೆ ಅಥವಾ ಗೊಂಚಲುಗಳಲ್ಲಿ ಬಿಟ್ಟಿರುತ್ತವೆ. ಹೂಗೊಂಚಲು ಎಲೆತೊಟ್ಟುಗಳಿಗೆ ಅಭಿಮುಖವಾಗಿ, ತುದಿಯಲ್ಲಿ ಮೂಡುತ್ತವೆ. ಬೀಜ ಬಲು ಸಣ್ಣವು.
ಹವಾಗುಣ :  ಇದು ಎಲ್ಲಾ ತೆರನಾದ ಹವಾಗುಣದಲ್ಲಿ ಬೆಳೆಯಬಲ್ಲದು. ಚೆನ್ನಾಗಿ ಮಳೆಯಾಗುವ ಪ್ರದೇಶಗಳಲ್ಲಿ ಹುಲುಸಾಗಿ ಫಲಿಸುತ್ತದೆ.
ಭೂಗುಣ : ಇದಕ್ಕೆ ನೀರು ಬಸಿಯುವ ಮರಳು ಮಿಶ್ರಿತ ಗೋಡು ಸೂಕ್ತ. ತಗ್ಗು ಹಾಗೂ ಜೌಗು ಪ್ರದೇಶಗಳನ್ನು ಆರಿಸಿಕೊಳ್ಳಬಾರದು.
ತಳಿಗಳು : ಇದರಲ್ಲಿ ಹೆಸರಿಸುವಂತಹ ತಳಿಗಳಾವುವೂ ಇಲ್ಲ. ಸ್ಥಳೀಯ ಬಗೆಗಳನ್ನೇ ನೆಟ್ಟು ಬೆಳೆಸಬೇಕು.
ಸಸ್ಯಾಭಿವೃದ್ಧಿ : ಬೀಜ ಊರಿ ಬೆಳೆಸುವುದು ಸಾಮಾನ್ಯ. ಇದರ ಬೀಜ ಗಾತ್ರದಲ್ಲಿ ಸಣ್ಣವು. ಸಮನಾಗಿ ಹಂಚಿಕೆಯಾಗಲು ಅವುಗಳ ೨೦-೩೦ ಪಟ್ಟು ಸಣ್ಣ ಮರಳು ಇಲ್ಲವೇ ಪುಡಿಗೊಬ್ಬರ ಬೆರೆಸಿ ಬಿತ್ತಬೇಕು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಅನುಕೂಲಕ್ಕೆ ತಕ್ಕಂತೆ ಚೌಕ ಮಡಿಗಳನ್ನು ತಯಾರಿಸಿ, ತಿಪ್ಪೆಗೊಬ್ಬರ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಬೀಜವನ್ನು ತೆಳ್ಳನೆಯ ಗೀರು ಸಾಲುಗಳಲ್ಲಿ ಬಿತ್ತಿ, ಮೇಲೆ ಪುಡಿಗೊಬ್ಬರ ಉದುರಿಸಿದರೆ ಸಾಕು. ಹೆಕ್ಟೇರಿಗೆ ೨ ಕಿ.ಗ್ರಾಂ ಬೀಜ ಬೇಕಗುತ್ತದೆ. ವರ್ಷದ ಯಾವ ಕಾಲದಲ್ಲಾದರೂ ಬಿತ್ತಬಹುದು.
ಗೊಬ್ಬರ : ಹೆಕ್ಟೇರಿಗೆ ೧೫-೨೦ ಟನ್ ತಿಪ್ಪೆಗೊಬ್ಬರ ಹಾಕಬೇಕಾಗುತ್ತದೆ. ರಾಸಾಯನಿಕ ಗೊಬ್ಬರಗಳ ಬಳಕೆ ಬಗ್ಗೆ ತಿಳಿದುಬಂದಿಲ್ಲ.
ನೀರಾವರಿ : ಮಳೆಗಾಲದಲ್ಲಿ ನೀರು ಕೊಡುವ ಅಗತ್ಯವಿಲ್ಲ. ಇತರ ದಿನಗಳಲ್ಲಿ ೪-೫ ದಿನಗಳಿಗೊಮ್ಮೆ ನೀರು ಹಾಯಿಸಬೇಕಾಗುತ್ತದೆ
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಈ ಬೆಳೆಗೂ ಸಹ ಕಳೆಗಳ ಬಾಧೆ ಇದ್ದೇ ಇರುತ್ತದೆ. ಪ್ರಾರಂಭದ ದಿನಗಳಲ್ಲಿ ಕಳೆಗಳನ್ನು ಕಿತ್ತು ತೆಗೆಯಬೇಕು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ಒಂದು ತಿಂಗಳ ನಂತರ ಸೊಪ್ಪನ್ನು ಕಿತ್ತು ಬಳಸಬಹುದು. ಕೆಲವೊಮ್ಮೆ ಗೊಂಚಲುಗಳಿಂದ ಕೂಡಿದ ಎಲೆಗಳನ್ನು ಮಾತ್ರವೇ ಕೊಯ್ಲು ಮಾಡುವುದುಂಟು. ಚಿಗುರು ಕುಡಿಗಳೂ ಸಹ ಉತ್ಕೃಷ್ಟ ತರಕಾರಿಯೇ. ಹೆಕ್ಟೇರಿಗೆ ೮ ಟನ್ನು ಸೊಪ್ಪು ಸಾಧ್ಯ; ಎರಡು ಮೂರು ತಿಂಗಳ ಕಾಲ ಸೊಪ್ಪು ಸಿಗುತ್ತಿರುತ್ತದೆ
ಕೀಟ ಮತ್ತು ರೋಗಗಳು : ಇದಕ್ಕೆ ಹಾನಿಯನ್ನೆಸಗುವ ಕೀಟ ಮತ್ತು ರೋಗಗಳಾವುವೂ ವರದಿಯಾಗಿಲ್ಲ.
* * *
ಗೋಣಿ ಸೊಪ್ಪು
ಗೋಣಿ ಸೊಪ್ಪು ಮೃದುವಾದ ಹಾಗೂ ರಸಭರಿತ ಎಲೆ ಮತ್ತು ಕಾಂಡಗಳಿಂದ ಕೂಡಿದ ವಾರ್ಷಿಕ ಮೂಲಿಕೆ. ಹಳ್ಳಿಗಳಲ್ಲಿ ಇದರ ಬಳಕೆ ಸಾಮಾನ್ಯ. ಮಳೆಗಾಲದಲ್ಲಿ ಹೊಲ, ಗದ್ದೆ ಮತ್ತು ತೋಟಗಳಲ್ಲಿ ಸಮೃದ್ಧವಾಗಿ ಕಂಡುಬರುತ್ತದೆ. ಅದನ್ನು ಹಾಗೆಯೇ ಬಿಟ್ಟರೆ ಕಳೆಯಾಗಿ ಪರಿಣಮಿಸಬಲ್ಲದು. ನೀರುಗಾಲುವೆ, ಬದುಗಳಲ್ಲಿ ತಂತಾನೇ ಬೆಳೆಯುತ್ತದೆ. ಸ್ವಲ್ಪಮಟ್ಟಿಗೆ ಇತರ ಸೊಪ್ಪುಗಳಂತೆ ಇದನ್ನೂ ಬೆಳೆಸುವುದುಂಟು.
ಪೌಷ್ಟಿಕ ಗುಣಗಳು : ಗೋಣಿ ಪೌಷ್ಟಿಕ ಸೊಪ್ಪು ತರಕಾರಿ. ಅಧಿಕ ಪ್ರಮಾಣದ ಪ್ರೊಟೀನ್, ಖನಿಜ ವಸ್ತುಗಳು ಹಾಗೂ ಜೀವಸತ್ವಗಳಿರುತ್ತವೆ.
೧೦೦ ಗ್ರಾಂ ಸೊಪ್ಪು ಮತ್ತು ಕುಡಿಗಳಲ್ಲಿನ ಪೋಷಕಾಂಶಗಳು
	ತೇವಾಂಶ
	– ೯೦.೫ ಗ್ರಾಂ

	ಶರ್ಕರಪಿಷ್ಟ
	– ೨.೯ ಗ್ರಾಂ

	ಪ್ರೊಟೀನ್
	– ೨.೪ ಗ್ರಾಂ

	ಖನಿಜ ಪದಾರ್ಥ
	– ೨.೩ ಗ್ರಾ

	ನಾರು
	– ೧.೪ ಗ್ರಾಂ

	ಕ್ಯಾಲ್ಸಿಯಂ
	– ೧೧೧ ಮಿ.ಗ್ರಾಂ

	ರಂಜಕ
	– ೪೫ ಮಿ.ಗ್ರಾಂ

	ಪೊಟ್ಯಾಷಿಯಂ
	– ೭೧೬ ಮಿ.ಗ್ರಾಂ

	ರೈಬೋಫ್ಲೇವಿನ್
	– ೨೯  ಮಿ. ಗ್ರಾಂ

	ಸೋಡಿಯಂ
	– ೬೭.೨ ಗ್ರಾಂ

	ಗಂಧಕ
	– ೬೩ ಗ್ರಾಂ

	ತಾಮ್ರ
	– ೦.೧೯ ಗ್ರಾಂ

	ಕ್ಲೋರಿನ್
	– ೭೩ ಗ್ರಾಂ

	ಆಕ್ಸಾಲಿಕ್ ಆಮ್ಲ
	– ೧.೩ ಗ್ರಾಂ

	’ಎ’ ಜೀವಸತ್ವ
	– ೩೮೨೦ ಐಯು

	ಥಯಮಿನ್
	– ೦.೧೦ ಮಿ.ಗ್ರಾಂ

	ಮೆಗ್ನೀಷಿಯಂ
	– ೧೨೦ ಮಿ.ಗ್ರಾಂ

	ನಿಕೋಟಿನಿಕ್ ಆಮ್ಲ
	– ೭ ಮಿ.ಗ್ರಾಂ.


ಔಷಧೀಯ ಗುಣಗಳು :  ಗೋಣಿ ಸೊಪ್ಪಿನಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಸೊಪ್ಪು ಮತ್ತು ಕುಡಿಗಳಲ್ಲಿ ನಾರು ಹಾಗೂ ಲೋಳೆ ಪದಾರ್ಥಗಳಿರುವುದರಿಂದ ಮಲಬದ್ಧತೆಗೆ ಒಳ್ಳೆಯದು. ಅವುಗಳಲ್ಲಿ ಮೂತ್ರವರ್ಧಕ ಗುಣಗಳಿವೆ. ಈ ಸೊಪ್ಪನ್ನು ತಿನ್ನುತ್ತಿದ್ದಲ್ಲಿ ಕಣ್ಣುಗಳ ದೃಷ್ಟಿ ಉತ್ತಮಗೊಳ್ಳುತ್ತದೆ. ಈ ಸೊಪ್ಪನ್ನು ನುಣ್ಣಗೆ ಅರೆದು ಗಾಯ, ವ್ರಣ, ಬೊಬ್ಬೆ ಮುಂತಾದುವುಗಳ ಮೇಲೆ ಹರಡಿ ಕಟ್ಟಿದಲ್ಲಿ ಉಪಶಮನ ಸಿಗುತ್ತದೆ. ಇದರ ಸೇವನೆ ಕೆಮ್ಮು ಮತ್ತು ಮೂಲವ್ಯಾಧಿಗಳಿಗೆ ಒಳ್ಳೆಯದು. ಬೇಸಿಗೆಯಲ್ಲಿ ಧಗೆಯಿಂದ ಉಂಟಾಗುವ ಬೆವರು ಗುಳ್ಳೆಗಳಿಗೆ ಇವುಗಳ ರಸ ಹಚ್ಚಿದಲ್ಲಿ ಅವು ನಿವಾರಣೆಯಾಗುತ್ತವೆ. ಇದರ ಸೊಪ್ಪನ್ನು ಅರೆದು ಕೈಕಾಲುಗಳಿಗೆ ಹೆಚ್ಚಿದರ ಉರಿ ಶಮನಗೊಳ್ಳುತ್ತದೆ. ಚೇಳು ಕುಟುಕಿದಾಗ ಉರಿಯನ್ನು ಕಡಿಮೆ ಮಾಡಲು ಈ ಸೊಪ್ಪನ್ನು ಅರೆದು ಹಚ್ಚುವುದುಂಟು.
ಉಗಮ ಮತ್ತು ಹಂಚಿಕೆ : ಗೋಣಿ ಸೊಪ್ಪು ಯೂರೋಪ್ ಮತ್ತು ಏಷ್ಯಾಗಳ ನಿವಾಸಿ. ಹಿಮಾಲಯದ ಪಶ್ಚಿಮ ಭಾಗದಿಂದ ಹಿಡಿದು ರಷ್ಯಾ ಹಾಗೂ ಗ್ರೀಸ್‌ವರೆಗಿನ ಪ್ರದೇಶ ಇದರ ತವರೂರು, ಭಾರತದ ಎಲ್ಲಾ ಕಡೆ ಇದರ ಬಳಕೆ ಇದೆ.
ಸಸ್ಯ ವರ್ಣನೆ : ಇದು ಪೋರ್ಚುಲಕೇಸಿ ಕುಟುಂಬಕ್ಕೆ ಸೇರಿದ ಮೂಲಿಕೆ. ಇದು ನೆಲದಲ್ಲಿಯೇ ಹರಡಿ ಬೆಳೆಯುವ ಸಸ್ಯ. ಕಾಂಡಭಾಗ ದುಂಡಗಿದ್ದು  ಹಸುರು ಇಲ್ಲವೇ ಕೆನ್ನೀಲಿ ಬಣ್ಣದ್ದಿರುತ್ತದೆ. ಕವಲುಗಳು ಅನೇಕ. ಅವು ಸುಮಾರು ೫೦ ಸೆಂ.ಮೀ. ಉದ್ದ ಇರುತ್ತವೆ. ಎಲೆಗಳು ಮಂದ, ನೋಡಲು ಬೇಳೆಯಂತಿದ್ದು ಲೋಳೆಯಿಂದ ಕೂಡಿರುತ್ತವೆ. ತೊಟ್ಟು ಇರುವುದಿಲ್ಲ. ಹೂಗಳ ಬಣ್ಣ ಹೊಳಪು ಹಳದಿ. ಎಲೆಗಳ ಕಂಕುಳಲ್ಲಿ ಹಾಗೂ ತುದಿ ಭಾಗಗಳಲ್ಲಿ ಬಿಡುತ್ತವೆ. ಬೀಜದ ಬಣ್ಣ ಕಪ್ಪು.
ಹವಾಗುಣ : ಇದಕ್ಕೆ ಎತ್ತರದ ಪ್ರದೇಶಗಳು ಸೂಕ್ತವಲ್ಲ. ಬಿಸಿ ಹವೆ ಇದ್ದರೆ ಉತ್ತಮ. ಹೆಚ್ಚು ತೇವ ಬೇಕು. ಸಮುದ್ರ ಮಟ್ಟದಿಂದ ೧೫೦೦ ಮೀಟರ್ ಎತ್ತರದವರೆಗೆ ಚೆನ್ನಾಗಿ ಫಲಿಸುತ್ತದೆ.
ಭೂಗುಣ : ಈ ಬೆಳೆ ಎಂತಹ ಮಣ್ಣಲ್ಲಾದರೂ ಫಲಿಸಬಲ್ಲದು. ತೇವ ಹಿಡಿದಿಡುವ ಸಾರವತ್ತಾದ ಮಣ್ಣಾದಲ್ಲಿ ಉತ್ತಮ. ಗೋಡು ಮಣ್ಣಿನ ಭೂಮಿ ಹೆಚ್ಚು ಸೂಕ್ತ.
ತಳಿಗಳು : ನಮ್ಮಲ್ಲಿ ಸುಧಾರಿತ ತಳಿಗಳಾವುವೂ ಇಲ್ಲ.
ಸಸ್ಯಾಭಿವೃದ್ಧಿ : ಬೀಜ ಬಿತ್ತಿ ಹಾಗೂ ಕಾಂಡದ ತುಂಡುಗಳನ್ನು ನೆಟ್ಟು ವೃದ್ಧಿಪಡಿಸಬಹುದು. ಬೀಜ ಸಣ್ಣ ಗಾತ್ರವಿರುತ್ತವೆ. ಮಳೆಗಾಲದಲ್ಲಿ ಬಿತ್ತಿದರೆ ಹೆಚ್ಚಿನ ಸಂಖ್ಯೆಯಲ್ಲಿ ಮೊಳೆಯಬಲ್ಲವು. ಕಾಂಡದ ತುಂಡುಗಳನ್ನು ಯಾವ ಉದ್ದಕ್ಕಾದರೂ ಸರಿಯೇ ಮುರಿದು ನೆಟ್ಟಲ್ಲಿ ಅವು ಬೇರು ಬಿಟ್ಟು ಚಿಗುರಬಲ್ಲವು.
ಬಿತ್ತನೆಗೆ ಮೈದಾನ ಪ್ರದೇಶಗಳಲ್ಲಿ ಮಾರ್ಚ್-ಮೇ ಮತ್ತು ಬೆಟ್ಟ ಪ್ರದೇಶಗಳಲ್ಲಿ ಏಪ್ರಿಲ್-ಸೆಪ್ಟೆಂಬರ್ ಸೂಕ್ತ ಕಾಲ. ಯಾವಾಗಲೂ ಸೊಪ್ಪು ಬೇಕಿದ್ದಲ್ಲಿ ಹದಿನೈದು ದಿನಗಳಿಗೊಮ್ಮೆ ಕಂತುಗಳಲ್ಲಿ ಬೀಜ ಬಿತ್ತಬೇಕಾಗುತ್ತದೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಸೂಕ್ತ ಪ್ರಮಾಣದ ತಿಪ್ಪೆಗೊಬ್ಬರ ಹರಡಿ, ಮಡಿಗಳನ್ನು ತಯಾರಿಸಿ, ಬೀಜ ಬಿತ್ತಬೇಕು. ಮರಳಿನೊಂದಿಗೆ ಮಿಶ್ರ ಮಾಡಿ ಬಿತ್ತಿದಲ್ಲಿ, ಬೀಜ ಒಂದೇ ತೆರನಾಗಿ ಬೀಳುತ್ತವೆ. ಬೀಜವನ್ನು ತೆಳ್ಳನೆಯ ಗೀರು ಸಾಲುಗಳಲ್ಲಿ ಬಿತ್ತುವುದು ಉತ್ತಮ. ನೀರು ಹನಿಸುವ ಡಬ್ಬಿಯಿಂದ ನೀರು ಕೊಟ್ಟರೆ ಬೀಜ ತೇಲುವುದಿಲ್ಲ. ಬೀಜ ನಾಲ್ಕೈದಿನಗಳಲ್ಲಿ ಮೊಳೆಯುತ್ತವೆ. ಹೆಕ್ಟೇರಿಗೆ ೨-೩ ಕಿ.ಗ್ರಾಂ. ಬೀಜ ಸಾಕು.
ಕಾಂಡದ ತುಂಡುಗಳನ್ನು ನೆಡುವುದಿದ್ದರೆ ೩೦ ಸೆಂ.ಮೀ. ಅಂತರದ ಸಾಲುಗಳಲ್ಲಿ ೧೫ ಸೆಂ.ಮೀ. ಗೊಂದರಂತೆ ನೆಟ್ಟು ನೀರು ಹಾಯಿಸಬೇಕು.
ಗೊಬ್ಬರ : ಹೆಕ್ಟೇರಿಗೆ ೨೫ ರಿಂದ ೪೦ ಟನ್ನುಗಳನ್ನು ತಿಪ್ಪೆಗೊಬ್ಬರ ಹಾಕಬೇಕು. ಇದಕ್ಕೆ ರಾಸಾಯನಿಕ ಗೊಬ್ಬರಗಳನ್ನು ಕೊಡುವ ರೂಢಿ ಇಲ್ಲ.
ನೀರಾವರಿ : ಮಳೆಗಾಲದಲ್ಲಿ ನೀರು ಹಾಯಿಸಬೇಕಾಗಿಲ್ಲ. ಇತರ ದಿನಗಳಲ್ಲಿ ವಾರಕ್ಕೊಮ್ಮೆ ನೀರುಕೊಟ್ಟರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಒಂದೆರಡು ತಿಂಗಳ ನಂತರ ಸಾಲುಗಳ ನಡುವೆ ಕಳೆಗಳನ್ನು ಕಿತ್ತು ಹಾಕಬೇಕು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆಯಾದ ೩೦-೦ ದಿನಗಳಲ್ಲಿ ಸೊಪ್ಪನ್ನು ಕಿತ್ತು ಬಳಸಬಹುದು. ಹದಿನೈದು ದಿನಗಳಿಗೊಮ್ಮೆ ಕೊಯ್ಲು ಮಾಡಬಹುದು. ೧೫ ರಿಂದ ೧೮ ಸೆಂ.ಮೀ. ಉದ್ದ ಇರುವಂತೆ ರೆಂಬೆಗಳನ್ನು ಕತ್ತರಿಸಿ, ತೆಗೆಯುವುದು ಸಾಮಾನ್ಯ, ಹೆಕ್ಟೇರಿಗೆ ೭-೮ ಟನ್ ಸೊಪ್ಪು ಸಿಗುತ್ತದೆ.
ಕೀಟ ಮತ್ತು ರೋಗಗಳು : ಇದಕ್ಕೆ ಹಾನಿಯನ್ನುಂಟು ಮಾಡುವ ಕೀಟ ಮತ್ತು ರೋಗಗಳು ಬಲು ಅಪರೂಪ.
ಬೀಜೋತ್ಪಾದನೆ : ಇದರಲ್ಲಿ ಸಾಕಷ್ಟು ಬೀಜ ಉತ್ಪತ್ತಿಯಾಗುತ್ತವೆ. ಇತರ ಪ್ರಭೇದಗಳ ಸಸಿಗಳು ಬೆರೆಯದಂತೆ ನೋಡಿಕೊಳ್ಳಬೇಕು.
* * *
ಸೀಮೆ ಬಸಳೆ (ಸ್ಪಿನಾಚ್)
ಪೌಷ್ಟಿಕ ಸೊಪ್ಪು ತರಕಾರಿಗಳಲ್ಲಿ ಸ್ಪಿನಾಚ್ ಮುಖ್ಯವಾದುದು. ಇದಕ್ಕೆ ವಿದೇಶಿ ಪಾಲಕ್, ಸೀಮೆ ಬಸಳೆ ಮುಂತಾದ ಹೆಸರುಗಳಿವೆ. ಪಾಶ್ಚಿಮಾತ್ಯ ದೇಶಗಳಲ್ಲಿ ಇದರ ಬೇಸಾಯ ಮತ್ತು ಬಳಕೆಗಳು ಹೆಚ್ಚು. ಇದನ್ನು ಹಸಿಯಾಗಿ ಪಚ್ಚಡಿ ರೂಪದಲ್ಲಿ ತಿನ್ನುವುದು ಹೆಚ್ಚು ಲಾಭದಾಯಕ. ಇದರಲ್ಲಿ ತಿನ್ನಲು ಉಪಯುಕ್ತವಿರುವ ಭಾಗವೆಂದರೆ ಗುಂಪಾಗಿ, ಒತ್ತಾಗಿ ಜೋಡಿಸಲ್ಪಟ್ಟ ಎಲೆಗಳು. ಇದರ ಬೇಸಾಯ ಸುಲಭ; ಬೇಗ ಕಟಾವಿಗೆ ಬರುತ್ತದೆ. ಇದರಿಂದ ವಾಣಿಜ್ಯ ಪತ್ರ ಹರಿತ್ತನ್ನು ತಯಾರಿಸುತ್ತಾರೆ.
ಪೌಷ್ಟಿಕ ಗುಣಗಳು : ಇದರಲ್ಲಿ ಗಣನೀಯ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ನಾರು, ಖನಿಜ ಪದಾರ್ಥ ಹಾಗೂ ಜೀವಸತ್ವಗಳಿರುತ್ತವೆ. ಸೊಪ್ಪನ್ನು ಬೇಯಿಸಿದರೆ ಅದರಲ್ಲಿನ ’ಸಿ’ ಜೀವಸತ್ವ ಹಾಳಾಗುತ್ತದೆ. ಸೊಪ್ಪನ್ನು ಸುಮಾರು ೧೫ ನಿಮಿಷಗಳ ಕಾಲ ನೀರಿನಲ್ಲಿ ಬೇಯಿಸಿದರೆ ಅದರಲ್ಲಿನ ಆಕ್ಸಲೇಟ್‌ಗಳು ನಶಿಸುತ್ತವೆ.
೧೦೦ ಗ್ರಾಂ ಸ್ಪಿನಾಚ್‌‌ನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೧.೭ ಗ್ರಾಂ

	’ಎ’ ಜೀವಸತ್ವ
	– ೯೩೦೦ ಐಯೂ

	ಪೊಟ್ಯಾಷಿಯಂ
	– ೨.೬ ಗ್ರಾಂ

	ಪ್ರೊಟೀನ್
	– ೨.೦ ಗ್ರಾಂ

	ಥಯಮಿನ್
	– ೦.೦೫ ಮಿ.ಗ್ರಾಂ

	ಮೆಗ್ನೀಷಿಯಂ
	– ೮೪ ಮಿ.ಗ್ರಾಂ

	ನಾರು ಪದಾರ್ಥ
	– ೦.೬ ಗ್ರಾಂ

	ನಿಕೋಟಿನಿಕ್ ಆಮ್ಲ
	– ೦.೦೫ ಮಿ. ಗ್ರಾಂ

	ಅಯೋಡಿನ್
	– ೨೦.೧ ಮಿ. ಗ್ರಾಂ

	ಕ್ಯಾಲ್ಸಿಯಂ
	– ೭೩ ಮಿ.ಗ್ರಾಂ

	ಶರ್ಕರಪಿಷ್ಟ
	– ೪.೦ ಗ್ರಾಂ

	ರೈಬೋಫ್ಲೇವಿನ್
	– ೦.೦೭ ಮಿ.ಗ್ರಾಂ

	ಕಬ್ಬಿಣ
	– ೧೦.೯ ಮಿ.ಗ್ರಾಂ

	ಕೊಬ್ಬು
	–

	’ಸಿ’ ಜೀವಸತ್ವ
	– ೨೮.೦ ಮಿ.ಗ್ರಾಂ

	ಸೋಡಿಯಂ
	– ೫೮.೫ ಮಿ.ಗ್ರಾಂ

	ರಂಜಕ
	– ೨೧ ಮಿ.ಗ್ರಾಂ

	ಕ್ಯಾಲೊರಿಗಳು
	– ೩೨


ಔಷಧೀಯ ಗುಣಗಳು : ಸ್ಪಿನಾಚ್‌ನಲ್ಲಿ ಶರೀರಕ್ಕೆ ಅಗತ್ಯವಿರುವ ಎಲ್ಲಾ ಪೋಷಕಾಂಶಗಳೂ ಇವೆ. ಇದರ ಸೇವನೆಯಿಂದ ಶುದ್ದರಕ್ತ ಹೆಚ್ಚುತ್ತದೆ. ರಕ್ತಹೀನತೆಯಿಂದ ನರಳುತ್ತಿರುವವರು, ಸುಣ್ಣಾಂಶ ಕೊರತೆ ಇರುವವರು, ಮಲಬದ್ದತೆಯಿರುವವರು ದಿನನಿತ್ಯ ಇದನ್ನು ಬಳಸಬೇಕು; ವಿವಿಧ ಜೀವಸತ್ವಗಳು ಸಾಕಷ್ಟು ಪ್ರಮಾಣದಲ್ಲಿರುವ ಕಾರಣ ರೋಗನಿರೋಧಕ ಸಾಮರ್ಥ್ಯವುಂಟಾಗುತ್ತದೆ. ಇದರ ಸೊಪ್ಪಿನಲ್ಲಿರುವ ಲಿಪಿಡ್‌ಗಳು ಅಣುಜೀವಿ ನಿರೋಧಕವಿರುತ್ತವೆ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ನೈಋತ್ಯ ಏಷ್ಯಾ. ಈಗ ಜಗತ್ತಿನ ಹಲವಾರು ದೇಶಗಳಲ್ಲಿ ಇದರ ಬೇಸಾಯ ಮತ್ತು ಬಳಕೆಗಳು ಕಂಡುಬರುತ್ತವೆ.
ಸಸ್ಯ ವರ್ಣನೆ : ಸ್ಪಿನಾಚ್ ಚಿನೊಪೋಡಿಯೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಮೂಲಿಕೆ. ಕಾಂಡರಹಿತ ಆದರೆ ಎಲೆಗಳು ಒತ್ತಾಗಿದ್ದು, ರಸವತ್ತಾಗಿದ್ದು ಜೋಡಿಸಿದಂತಿರುತ್ತವೆ. ಸಸಿಗಳ ಎತ್ತರ ೫೦-೬೦ ಸೆಂ.ಮೀ., ಎಲೆಗಳು ತ್ರಿಕೋನಾಕಾರ, ಮೃದುವಾಗಿರುತ್ತವೆ. ಅವುಗಳ ಮೇಲ್ಮೈ ನುಣುಪಾಗಿ ಇಲ್ಲವೇ ಸುಕ್ಕುಗಟ್ಟಿದಂತೆ. ಎಲೆಗಳ ಬಣ್ಣ ಹಸುರು. ಎರಡನೆಯ ಋತುಮಾನದಲ್ಲಿ ಹೂತೆನೆಗಳು ಕಾಣಿಸಿಕೊಳ್ಳುತ್ತವೆ. ಹೂಗೊಂಚಲು ಎಲೆಗಳ ಕಂಕುಳಲ್ಲಿ ಮೂಡುತ್ತವೆ. ನೆಲಮಟ್ಟದಲ್ಲಿ ಕಾಣಿಸಿಕೊಳ್ಳುವುದು ಸಾಮಾನ್ಯ. ಹೂವು ಏಕಲಿಂಗಿಗಳು, ದಳಗಳು ಇರುವುದಿಲ್ಲ. ಬಿಡಿ ಹೂವು ಗಾತ್ರದಲ್ಲಿ ಬಲು ಸಣ್ಣವು. ಹೂಗಳಲ್ಲಿ ನಾಲ್ಕು ಬಗೆ; ಗಂಡು ಹೂವು, ಹೆಣ್ಣು ಹೂವು, ನಿರ್ಲಿಂಗ ಗಂಡು ಹೂವು ಮತ್ತು ಒಂದೇ ಸಸಿಯಲ್ಲಿ ಬಿಡುವ ಗಂಡು ಮತ್ತು ಹೆಣ್ಣು ಹೂಗಳು. ಗಂಡು ಮತ್ತು ಹೆಣ್ಣು ಹೂಗಳಿಂದ ಕೂಡಿದ ಸಸಿ ಹೆಚ್ಚಾಗಿ ಗಂಡು ಇಲ್ಲವೇ ಹೆಣ್ಣು ಹೂಗಳಿಂದ ಕೂಡಿರಬಹುದು ಅಥವಾ ಗಂಡು ಮತ್ತು ಹೆಣ್ಣು ಹೂಗಳನ್ನು ಸಮ ಸಂಖ್ಯೆಯಲ್ಲಿ ಹೊಂದಿರಬಹುದು. ಗಾಳಿಯ ನೆರವಿನಿಂದ ಇದರ ಹೂವು ಪರಾಗಸ್ಪರ್ಶಗೊಳ್ಳುತ್ತವೆ. ಇದರಲ್ಲಿ ಕಾಯಿಗಳೇ ಬೀಜ. ಒಂದೊಂದರಲ್ಲಿ ಹತ್ತಾರು ಬೀಜವಿದ್ದು, ಗುಂಪು ಕೂಡಿದಂತೆ ಇರುತ್ತವೆ. ಇದರ ಬೀಜ ಸುಮಾರು ೩ ರಿಂದ ೫ ವರ್ಷಗಳವರೆಗೆ ಜೀವಂತವಿರುತ್ತವೆ.
ಹವಾಗುಣ : ಇದರ ಬೇಸಾಯಕ್ಕೆ ಶೈತ್ಯ ಹವಾಗುಣ ಹೆಚ್ಚು ಸೂಕ್ತ. ಚಳಿಗಾಲದ ಬೆಳೆಯಲ್ಲಿನ ಫಸಲು ಉತ್ತಮಗುಣಮಟ್ಟದಿಂದ ಕೂಡಿರುತ್ತದೆ. ಹೆಪ್ಪುಗಟ್ಟುವ ಚಳಿ ಇದ್ದರೂ ಇದು ಸಹಿಸಬಲ್ಲದು. ತಂಪು ಹವೆ ಇರುವ ಹಾಗೂ ಕಡಿಮೆ ಅವಧಿಯ ಬೆಳಕಿನಿಂದ ಕೂಡಿದ ಪ್ರದೇಶಗಳು ಬಹುವಾಗಿ ಒಪ್ಪುತ್ತವೆ. ತಂಪು ಹವೆಯ ಜೊತೆಗೆ ಹೆಚ್ಚಿನ ಆರ್ದ್ರತೆ ಇರುವುದು ಅಗತ್ಯ, ಬೆಳೆಯ ಅವಧಿಯಲ್ಲಿ ೧೦ ರಿಂದ ೧೫ ಸೆ. ಉಷ್ಣತೆ ಇದ್ದಾಗ ಸಸಿಗಳು ಸೊಂಪಾಗಿ ಬೆಳೆಯುತ್ತವೆ. ಬಿಸಿ ಏರಿದ ಹಾಗೆಲ್ಲಾ ಸೊಪ್ಪಿನ ಗುಣಮಟ್ಟ ಕುಸಿಯುತ್ತದೆಯಲ್ಲದೆ ಹೂತೆನೆಗಳು ಕಾಣಿಸಿಕೊಳ್ಳಲು ಪ್ರಾರಂಭಿಸುತ್ತವೆ. ದೀರ್ಘ ಸಮಯ ಹಗಲುಗಳಿದ್ದಾಗಲೂ ಸಹ ಇದೇ ರೀತಿ ಹೂತೆನೆಗಳು ಕಾಣಿಸಿಕೊಳ್ಳುವುದು ಸಾಮಾನ್ಯ. ಇದನ್ನು ಸಮುದ್ರಮಟ್ಟದಿಂದ ೨೧೦೦ ಮೀಟರ್ ಎತ್ತರದವರೆಗೆ ಬೆಳೆಯಬಹುದು. ಬೀಜ ಬಿತ್ತಲು ಮೈದಾನ ಪ್ರದೇಶಗಳಲ್ಲಿ ಸೆಪ್ಟೆಂಬರ್-ನವೆಂಬರ್ ಮತ್ತು ಬೆಟ್ಟ ಪ್ರದೇಶಗಳಿಗೆ ಫೆಬ್ರುವರಿ – ಏಪ್ರಿಲ್ ಸೂಕ್ತ.
ಭೂಗುಣ : ಸ್ಪಿನಾಚ್ ಬೆಳೆಯ ಬೇಸಾಯಕ್ಕೆ ನೀರು ಬಸಿಯುವ ಮರಳು ಮಿಶ್ರಿತ ಗೋಡು ಹಾಗೂ ರೇವೆ ಮಣ್ಣಿನ ಭೂಮಿ ಹೆಚ್ಚು ಸೂಕ್ತ. ಮಣ್ಣು ಸಾರವತ್ತಾಗಿರಬೇಕು. ಮರೆಳು ಮಣ್ಣಿನ ಭೂಮಿಗೆ ಧಾರಾಳವಾಗಿ ಸೇಂದ್ರಿಯ ಪದಾರ್ಥವನ್ನು ಸೇರಿಸಬೇಕು. ಲವಣ ಭಾದಿತ ಮಣ್ಣಿದ್ದರೂ ಇದರ ಬೇಸಾಯಕ್ಕೆ ಅಡ್ಡಿಯಾಗುವುದಿಲ್ಲ. ಹುಳಿಮಣ್ಣಿನಲ್ಲಿ ಸಸಿಗಳ ಬೆಳವಣಿಗೆ ಕುಂಠಿತಗೊಳ್ಳುತ್ತದೆ. ಜೌಗು ಇರಬಾರದು. ಮಣ್ಣಿನ ರಸಸಾರ ೬ ರಿಂದ ೭ ರಷ್ಟಿದ್ದರೆ ಸೂಕ್ತ.
ತಳಿಗಳು : ಸ್ಪಿನಾಚ್‌ನಲ್ಲಿ ಹಲವಾರು ತಳಿಗಳಿವೆ. ಎಲೆಗಳು ಆಕಾರ ಮತ್ತು ಬೀಜದ ಮೇಲ್ಮೈಗಳ ಆಧಾರದ ಮೇಲೆ ವಿವಿಧ ತಳಿಗಳನ್ನು ಎರಡು ಗುಂಪುಗಳಾಗಿ ವರ್ಗೀಕರಿಸಬಹುದು. ಅವುಗಳೆಂದರೆ ಮುಮ್ಮೂಲೆಯ ಎಲೆ ಮತ್ತು ನುಣ್ಣಗಿರುವ ಬೀಜದ ಬಗೆಗಳು ಹಾಗೂ ಗುಂಡಗಿನ ಎಲೆ ಮತ್ತು ನುಣ್ಣಗಿರುವ ಬೀಜದ ಬಗೆಗಳು. ಮೊದಲನೆಯ ಬಗೆಯಲ್ಲಿ ಎಲೆಗಳು ಈಟಿಯ ಆಕಾರದಲ್ಲಿರುತ್ತವೆ. ಈ ಬಗೆಗಳು ಹೆಚ್ಚಾಗಿ ಉತ್ತರ ಭಾರತದಲ್ಲಿ ಕಂಡು ಬರುತ್ತವೆ. ಇವು ಸ್ವಲ್ಪ ಮಟ್ಟಿಗೆ ಗಡುತರವಿದ್ದು ಕಠಿಣ ಪರಿಸ್ಥಿತಿಗಳನ್ನು ಸಹಿಸಬಲ್ಲವು. ಈ ಬಗೆಗಳಲ್ಲಿ ಎಲೆಗಳನ್ನು ಮಾತ್ರವೇ ಬಿಡಿಸಿ ಬಳಸುತ್ತಾರೆ. ಎರಡನೇ ಬಗೆಯಲ್ಲಿ ಇಡೀ ಸಸ್ಯವನ್ನು ಕಿತ್ತು ಬಳಸುತ್ತಾರೆ. ಇದರ ಬೇಸಾಯ ಹೆಚ್ಚು. ಇವೆರಡರ ಜೊತೆಗೆ ಸವಾಯಿ ಎಂಬ ಮತ್ತೊಂದು ಬಗೆಯಿದೆ. ಇದು ಅಷ್ಟೊಂದು ಮುಖ್ಯವಾದುದಲ್ಲ. ಇದರ ಎಲೆಗಳು ಸುಕ್ಕುಗಟ್ಟಿದ್ದು, ನರಗಳ ನಡುವಣ ಭಾಗ ಉಬ್ಬಿ ನೋಡಲು ಆಕರ್ಷಕವಾಗಿರುತ್ತವೆ. ಹಾಗೆಯೇ ಕಡಿಮೆ ಅವಧಿಯ ಬೆಳನ್ನು ಬಯಸುವ ಮತ್ತು ದೀರ್ಘ ಅವಧಿಯ ಬೆಳಕನ್ನು ಬಯಸುವ ಬಗೆಗಳು ಹಾಗೂ ಸ್ವದೇಶಿ ಬಗೆಗಳು ಅಥವಾ ವಿದೇಶಿ ಬಗೆಗಳು ಸಹ ಲಭ್ಯವಿದೆ. ಬ್ಯಾನರ್ಜಿಸ್ ಜೈಂಟ್, ಬನಾರಸಿ ಮುಂತಾದುವು ಸ್ವದೇಶಿ ತಳಿಗಳಾದರೆ ವರ್ಜೀನಿಯಾ ಸವಾಯಿ, ಲಾಂಗ್‌ಸ್ಟ್ಯಾಂಡಿಂಗ್ ಬ್ಲೂಮ್ಸ್‌ಡೇಲ್ ಮುಂತಾದುವು ವಿದೇಶಿ ತಳಿಗಳಾಗಿವೆ.
ನಮ್ಮಲ್ಲಿ ಹೆಚ್ಚು ಬಳಕೆಯಲ್ಲಿರುವ ತಳಿಗಳೆಂದರೆ ಏರ್ಜೀನಿಯಾಸವಾಯ್, ಲಾಂಗ್‌ಸ್ಟ್ಯಾಂಡಿಂಗ್ ಬ್ಲೂಮ್ಸ್‌ಡೇಲ್, ಬ್ಯಾನರ್ಜಿಸ್ ಜಯಂಟ್, ಬನಾರಸಿ, ಆರ‍್ಲಿಸ್ಮೂಥ್‌ಲೀಫ್ ಮುಂತಾದುವು.
ಪ್ರಮುಖ ತಳಿಗಳು ಹಾಗೂ ಅವುಗಳ ಗುಣ ವಿಶೇಷಗಳು ಹೀಗಿವೆ:
೧. ವರ್ಜೀನಿಯಾಸವಾಯ್ : ಇದರ ಸಸಿಗಳು ಕಸುವಿನಿಂದ ಕೂಡಿದ್ದು ನೆಟ್ಟಗೆ ಬೆಳೆಯುತ್ತವೆ. ಎಲೆಗಳು ಮಂದ ರಸವತ್ತಾಗಿದ್ದು, ದಟ್ಟ ಹಸುರು ಬಣ್ಣವಿರುತ್ತವೆ. ಎಲೆಗಳ ತುದಿ ಗುಂಡಗಿದ್ದು, ಮೇಲೆಲ್ಲಾ ಬೊಬ್ಬೆಗಳಿರುತ್ತವೆ. ಫಸಲು ಸಮೃದ್ಧ
೨. ಲಾಂಗ್‌ಸ್ಟ್ಯಾಂಡಿಂಗ್ ಬ್ಲೂಮ್ಸ್‌ಡೇಲ್ : ಇದರ ಸಸಿಗಳು ಬಹುಬೇಗ ಬೆಳೆಯುತ್ತವೆ. ಎಲೆಗಳ ಬಣ್ಣ ಹೊಳಪು ಹಸುರು. ರುಚಿ ಮತ್ತು ಗುಣಮಟ್ಟಗಳು ಉತ್ತಮ. ಇದೂ ಸಹ ಗಡುತರವಿದ್ದು ಕಠಿಣ ಪರಿಸ್ಥಿತಿಗಳನ್ನು ಸಮರ್ಥವಾಗಿ ಎದುರಿಸಬಲ್ಲದು.
೩. ಬ್ಯಾನರ್ಜಿಸ್‌ಜಯಂಟ್ : ಇದರಲ್ಲಿ ರಸವತ್ತಾದ ದೊಡ್ಡ ಗಾತ್ರದ ಎಲೆಗಳಿರುತ್ತವೆ. ಸಸಿಗಳು ದೃಢವಾಗಿ ಬೆಳೆಯುತ್ತವೆ.
೪. ಅರ್ಲಿ ಸ್ಮೂಥ್‌ಲೀವ್ಡ್ : ಇದು ಬೇಗ ಕೊಯ್ಲಿಗೆ ಬರುವ ತಳಿ. ಇದರಲ್ಲಿ ಎಲೆಗಳು ತೆಳ್ಳಗೆ ಮೃದುವಾಗಿದ್ದು ಹಳದಿ ಹಸುರು ಬಣ್ಣದ್ದಿರುತ್ತವೆ. ಎಲೆಗಳ ತುದಿ ಭಾಗ ಚೂಪಾಗಿರುತ್ತದೆ. ಬೀಜಗಳ ಮೇಲೆಲ್ಲಾ ಮುಳ್ಳುಗಳಿರುತ್ತವೆ.
೫. ಬನಾರಸಿ : ಇದರ ಬೇಸಾಯ ಹೆಚ್ಚಾಗಿ ಉತ್ತರ ಭಾರತದಲ್ಲಿ ಕಂಡುಬರುತ್ತದೆ. ಸ್ಥಳೀಯರು ಹೆಚ್ಚಾಗಿ ಇದನ್ನೇ ಇಷ್ಟಪಡುತ್ತಾರೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಪಾತಿಗಳನ್ನು ಸಿದ್ದಗೊಳಿಸಿ ಪೂರ್ಣಪ್ರಮಾಣ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಹಾಗೂ ಪೂರ್ಣಪ್ರಮಾಣದ ರಂಜಕ ಮತ್ತು ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಮಿಶ್ರಮಾಡಬೇಕು. ಕೈಯ್ಯಿಂದ ಚಿಲ್ಲಿ ಅಥವಾ ೨೨ ರಿಂದ ೩೦ ಸೆಂ.ಮೀ. ಅಂತರದ ಗೀರು ಸಾಲುಗಳಲ್ಲಿ ಬಿತ್ತುವುದು ಒಳ್ಳೆಯ ಕ್ರಮ. ಹೆಕ್ಟೇರಿಗೆ ಸುಮಾರು ೨೦-೪೦ ಕಿ.ಗ್ರಾಂ ಬೇಕಾಗುತ್ತವೆ. ಸುಮಾರು ೪-೫ ದಿನಗಳಲ್ಲಿ ಬೀಜ ಮೊಳೆಯುತ್ತವೆ. ಅವುಗಳಲ್ಲಿ ಎರಡು ಮೂರು ಎಲೆಗಳಿರುವಾಗ ಹೆಚ್ಚುವರಿ ಸಸಿಗಳನ್ನು ಕಿತ್ತುಹಾಕಿ ಸಸಿಗಳ ನಡುವೆ ಸುಮಾರು ೧೦ ಸೆಂ.ಮೀ. ಅಂತರ ಇರುವಂತೆ ಮಾಡಿದರೆ ಸಾಕು. ಬಿತ್ತನೆಗೆ ಯಾವಾಗಲೂ ಬೇರೆ ಕಡೆಯಿಂದ ತರಿಸಿಕೊಂಡ ಬೀಜವಾದಲ್ಲಿ ಉತ್ತಮ. ಇದನ್ನು ಕೋಸು, ಆಲೂಗೆಡ್ಡೆ ಮುಂತಾದುವುಗಳಲ್ಲಿ ಮಿಶ್ರಬೆಳೆಯಾಗಿ ಸಹ ಬೆಳೆಯುತ್ತಾರೆ.
ಗೊಬ್ಬರ : ಹೆಕ್ಟೇರಿಗೆ ೩೦-೪೫ ಟನ್ ತಿಪ್ಪೆಗೊಬ್ಬರ, ೮೪ ಕಿ.ಗ್ರಾಂ ಸಾರಜನಕ, ೫೬ ಕಿ.ಗ್ರಾಂ ರಂಜಕ ಮತ್ತು ೨೮ ಕಿ.ಗ್ರಾಂ. ಪೊಟ್ಯಾಷ್ ಸತ್ವಗಳನ್ನು ಶಿಫಾರಸು ಮಾಡಿದೆ.
ನೀರಾವರಿ : ಹದವರಿತು ನೀರು ಕೊಡಬೇಕು. ಮಳೆಗಾಲದ ಬೆಳೆಗೆ ಅಷ್ಟಾಗಿ ನೀರು ಕೊಡಬೇಕಾಗಿಲ್ಲ. ಹವಾ ಮತ್ತು ಭೂಗುಣಗಳನ್ನನುಸರಿಸಿ ವಾರಕ್ಕೊಮ್ಮೆ ನೀರುಕೊಟ್ಟರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಸಸಿಗಳ ಬೇರು ಸಮೂಹ ಮಣ್ಣಿನಲ್ಲಿ ಬಹುಮೇಲೆಯೇ ಇರುವ ಕಾರಣ ಅಂತರ ಬೇಸಾಯ ಹಗುರವಾಗಿರಬೇಕು. ಬಿತ್ತನೆಯಾದ ೩ ವಾರಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲುಗೊಬ್ಬರವಾಗಿ ಕೊಟ್ಟು ಸಾಲು ಎಳೆಯಬೇಕು. ಬೆಳೆ ಅವಧಿಯಲ್ಲಿ ಒಂದೆರಡು ಸಾರಿ ಕಳೆ ಕೀಳಬೇಕು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ಸುಮಾರು ನಾಲ್ಕು ವಾರಗಳಲ್ಲಿ ಮೊದಲು ಕೊಯ್ಲು ಪ್ರಾರಂಭಗೊಳ್ಳುತ್ತದೆ. ಸೊಪ್ಪು ಎಳಸಾಗಿದ್ದಷ್ಟೂ ರುಚಿ ಹೆಚ್ಚು. ಮೈದಾನ ಪ್ರದೇಶಗಳಲ್ಲಿ ಸುಮಾರು ಐದಾರು ಎಲೆಗಳಿರುವಾಗಲೇ ಕಿತ್ತು ಬಳಸಬಹುದು. ಬಿಡಿಸಿ ತೆಗೆಯುವುದಿದ್ದಲ್ಲಿ ದೊಡ್ಡ ಎಲೆಗಳನ್ನು ಮಾತ್ರವೇ ಕಿತ್ತು ತೆಗೆದು, ಒಪ್ಪವಾಗಿ ಜೋಡಿಸಿ ಕಂತೆಗಳಾಗಿ ಕಟ್ಟುವುದು ಸಾಮಾನ್ಯ. ಎರಡು ವಾರಗಳಿಗೊಮ್ಮೆ ಕೊಯ್ಲು ಮಾಡಿದರೆ ಸಾಕು. ತಂಪು ಹೊತ್ತಿನಲ್ಲಿ ಕೊಯ್ಲು ಮಾಡುವುದು ಒಳ್ಳೆಯದು. ಬೆಳೆ ಅವಧಿಯಲ್ಲಿ ಹಲವಾರು ಕೊಯ್ಲುಗಳಿರುತ್ತವೆ. ಹೆಕ್ಟೇರಿಗೆ ೮-೧೪ ಟನ್ನುಗಳಷ್ಟು ಸೊಪ್ಪು ಸಿಗುತ್ತದೆ. ಸೊಪ್ಪನ್ನು ೦ ಸೆ. ಉಷ್ಣತೆ ಮತ್ತು ಶೇಕಡಾ ೯೦-೯೫ ಸಾಪೇಕ್ಷ್ಯ ಆರ್ದ್ರತೆಗಳಲ್ಲಿ ಸಂಗ್ರಹಿಸಿಟ್ಟರೆ ಅದು ಸುಮಾರು ಎರಡು ವಾರಗಳವರೆಗೆ ಚೆನ್ನಾಗಿರಬಲ್ಲದು.
ಕೀಟ ಮತ್ತು ರೋಗಗಳು :
೧. ಸಸ್ಯಹೇನು : ಇವು ಎಲೆಗಳಲ್ಲಿ ಗುಂಪು ಗುಂಪಾಗಿದ್ದು, ಕಚ್ಚಿ ರಸ ಹೀರುತ್ತವೆ. ತೀವ್ರ ಹಾನಿ ಇದ್ದಾಗ ಸೊಪ್ಪು ವಿಕಾರವಾಗಿರುತ್ತದೆ. ಬಿಸಿಲು ಅಧಿಕವಿದ್ದಾಗ ಇವುಗಳ ಹಾವಳಿ ಜಾಸ್ತಿ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಮ್ಯಾಲಾಥಿಯಾನ್ ಇಲ್ಲವೇ ಶೇಕಡಾ ೩ ರಿಂದ ೪ ರಷ್ಟು ನಿಕೋಟಿನ್ ಪುಡಿಯನ್ನು ಧೂಳೀಕರಿಸಬೇಕು.
೨. ಎಲೆ ತಿನ್ನು ಕಂಬಳಿಹುಳು : ಈ ಕೀಟಗಳು ಗಾತ್ರದಲ್ಲಿ ಸಣ್ಣವಿದ್ದು ಎಲೆಗಳಲ್ಲಿನ ಹಸಿರು ಭಾಗವನ್ನೆಲ್ಲಾ ತಿಂದು ಹಾಳುಮಾಡುತ್ತವೆ. ಅಂತಹ ಸೊಪ್ಪು ನೋಡಲು ವಿಕಾರವಾಗಿ ಸರಿಯಾದ ಬೆಲೆಗೆ ಮಾರಾಟವಾಗುವುದಿಲ್ಲ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬೇಕು.
೩. ತುಪ್ಪುಳಿನ ರೋಗ : ಇದು ಶಿಲೀಂಧ್ರಗಳಿಂದ ಉಂಟಾಗುವ ರೋಗ. ಈ ಶಿಲೀಂಧ್ರಗಳು ತೇವದಿಂದ ಕೂಡಿದ ರಾತಿಗಳಿದ್ದಲ್ಲಿ ಬಹುಬೇಗ ವೃದ್ಧಿ ಹೊಂದಿ ಹರಡುತ್ತವೆ. ಎಲೆಗಳ ಮೇಲೆ ದೊಡ್ಡ ಗಾತ್ರದ ಹಳದಿ ಮಚ್ಚೆಗಳು ಕಂಡುಬಂದು ಅವುಗಳ ತಳಭಾಗದಲ್ಲಿ ಬೆಳ್ಳನೆಯ ಬೂಜು ಕಾಣಿಸಿಕೊಳ್ಳುತ್ತದೆ. ಕ್ರಮೇಣ ಅವು ನೀಲಿ ಬಣ್ಣಕ್ಕೆ ಮಾರ್ಪಡುತ್ತವೆ. ಮುಳ್ಳುಬೀಜದ ಬಗೆಗಳು ಈ ರೋಗಕ್ಕೆ ಸ್ವಲ್ಪ ಮಟ್ಟಿಗೆ ನಿರೋಧಕವಿರುತ್ತವೆ. ರೋಗ ಪೀಡಿತ ಗಿಡಗಳನ್ನು ಕಿತ್ತು ತೆಗೆದು ಯಾವುದಾದರೂ ತಾಮ್ರಯುಕ್ತ ಶಿಲೀಂಧ್ರ ನಾಶಕದ ದ್ರಾವಣವನ್ನು ಬೆಳೆಯ ಮೇಲೆ ಸಿಂಪಡಿಸಬೇಕು. ಅದೇ ಸ್ಥಳದಲ್ಲಿ ಪದೇ ಪದೇ ಸ್ಪಿನಾಚ್ ಬೆಳೆ ಬೆಳೆಯಬಾರದು.
೪. ಎಲೆಚುಕ್ಕೆ ; ಎಲೆಗಳ ಮೇಲೆಲ್ಲಾ ಬಿಳಿಹಳದಿ ಚುಕ್ಕೆಗಳು ಕಾಣಿಸಿಕೊಳ್ಳುತ್ತವೆ. ಕ್ರಮೇಣ ಅವು ಗಾತ್ರದಲ್ಲಿ ಹಿಗ್ಗಿ, ಒಂದರಲ್ಲೊಂದು ವಿಲೀನಗೊಳ್ಳುತ್ತವೆ. ತೀವ್ರ ಹಾನಿಯಿದ್ದಾಗ ಎಲೆಗಳು ಒಣಗಿ ಸಾಯುತ್ತವೆ. ಈ ಶಿಲೀಂಧ್ರ ರೋಗದ ಹತೋಟಿಗೆ ಶೇಕಡಾ ೧ರ ಬೋರ್ಡೊ ದ್ರಾವಣ ಅಥವಾ ಮತ್ತಾವುದಾದರೂ ತ್ರಾಮಯುಕ್ತ ಶಿಲೀಂಧ್ರ ನಾಶಕವನ್ನು ನೀರಿನಲ್ಲಿ ಕರಗಿಸಿ ಸಿಂಪಡಿಸಬೇಕು
೫. ಶೀತರೋಗ : ಇದಕ್ಕೆ ಮಣ್ಣೊಳಗಿನ ಶಿಲೀಂಧ್ರಗಳೇ ಕಾರಣ. ಎಳೆಯ ಸಸಿಗಳು ಇದ್ದಕ್ಕಿದ್ದಂತೆ ಕುತ್ತಿಗೆ ಭಾಗದಲ್ಲಿ ಮುರಿದು ಸಾಯುತ್ತವೆ. ಇದರ ಹತೋಟಿಗೆ ಬೀಜೋಪಚಾರದ ಜೊತೆಗೆ ಮಣ್ಣನ್ನೂ ಸಹ ಶಿಲೀಂಧ್ರನಾಶಕದ ದ್ರಾವಣದಿಂದ ಉಪಚರಿಸಬೇಕು. ಈ ಉದ್ದೇಶಕ್ಕೆ ತಾಮ್ರದ ಆಕ್ಸಿಕ್ಲೋರೈಡ್ ಸೂಕ್ತ. ೧೦ ಲೀಟರ್ ನೀರಿಗೆ ೧೦ ಗ್ರಾಂ ನಂತೆ ಬೆರೆಸಿ ಸಮನಾಗಿ ತೊಯ್ಯಿಸಬೇಕು. ಹೆಚ್ಚುವರಿ ನೀರು ಬಸಿದು ಹೋಗುವುದು ಬಹುಮುಖ್ಯ.
೬. ಚಿಬ್ಬುರೋಗ : ಈ ಶಿಲೀಂಧ್ರರೋಗ ತಗುಲಿದ ಸಸಿಗಳ ಎಲೆಗಳಲ್ಲಿ ಗುಂಡಗಿನ ಸಣ್ಣಗಾತ್ರದ ಹಳದಿ ಚುಕ್ಕೆಗಳು ಕಾಣಿಸಿಕೊಳ್ಳುತ್ತವೆ. ದಿನ ಕಳೆದಂತೆ ಈ ಚುಕ್ಕಿಗಳ ಕಂದುಬಣ್ಣದ ಅಂಚನ್ನು ಹೊಂದಿ, ಸ್ವಲ್ಪ ಕಾಲದಲ್ಲಿ ಉದುರಿಬೀಳುತ್ತವೆ. ಶೇಕಡಾ ೧ ಬೋರ್ಡೊ ದ್ರಾವಣ ಸಿಂಪಡಿಸಿದರೆ ಇದು ಹತೋಟಿಗೊಳ್ಳುತ್ತದೆ.
೭. ಬೇರು ಕೊಳೆಯುವ ರೋಗ: ಬುಡಭಾಗದಲ್ಲಿನ ಎಲೆಗಳು ಹಳದಿ ಬಣ್ಣಕ್ಕೆ ತಿರುಗಿ, ಸಾಯುತ್ತವೆ. ತೀವ್ರ ಹಾನಿ ಇದ್ದಾಗ ಇಡೀ ಸಸಿಯೇ ಕೊಳೆತು ಸಾಯುವುದುಂಟು. ಇದರ ಹತೋಟಿಗೆ ಶೇಕಡಾ ೧ ಕ್ಯಾಪ್ಟಾನ್ ಔಷಧಿಯ ದ್ರಾವಣ ಸುರಿದು ಮಣ್ಣನ್ನು ತೋಯಿಸಬೇಕು.
೮. ವರ್ಣವಿನ್ಯಾಸ : ಚಿಗುರೆಲೆಗಳಲ್ಲಿ ಹಲವಾರು ಬಣ್ಣಗಳಿಂದ ಕೂಡಿದ ಕಲೆಗಳು ಕಾಣಿಸಿಕೊಳ್ಳುತ್ತವೆ. ಎಲೆಗಳು ವಿಕಾರವಾಗಿ ಹಾನಿ ತೀವ್ರಗೊಂಡಾಗ ಹಳದಿ ಬಣ್ಣಕ್ಕೆ ತಿರುಗಿ ಸಾಯುತ್ತವೆ. ಈ ನಂಜುರೋಗಾಣುವನ್ನು ಹರಡುವ ಕೀಟಗಳನ್ನು ಹತೋಟಿ ಮಾಡುವುದು ಬಹುಮುಖ್ಯ. ಅದರ ಜೊತೆಗೆ ನಂಜು ನಿರೋಧಕ ತಳಿಗಳನ್ನು ಬಳಸುವುದು ಲಾಭದಾಯಕ.
ಬೀಜೋತ್ಪಾದನೆ : ಇದರಲ್ಲಿ ಗಂಡು ಸಸ್ಯಗಳು ಬೀಜ ಕಚ್ಚುವುದಿಲ್ಲ. ಅಗತ್ಯವಿದ್ದಷ್ಟು ಸಸಿಗಳನ್ನು ಉಳಿಸಿಕೊಂಡು ಮಿಕ್ಕ ಗಂಡು ಸಸಿಗಳನ್ನು ಕಿತ್ತುಹಾಕಬೇಕು. ಯಾಉದೇ ಎರಡು ತಳಿಗಳ ನಡುವೆ ಕಡೇ ಪಕ್ಷ ೧೬೦೦ ಮೀಟರ್ ಅಂತರ ಅಗತ್ಯ. ಬಿತ್ತನೆಯಾದ ಸುಮಾರು ಐದು ತಿಂಗಳಲ್ಲಿ ಬೀಜ ಕೊಯ್ಲಿಗೆ ಸಿದ್ದವಿರುತ್ತವೆ. ಬೆಟ್ಟ ಪ್ರದೇಶಗಳಲ್ಲಿ ಹೆಕ್ಟೇರಿಗೆ ಸುಮಾರು ೧೦೦ ಕಿ.ಗ್ರಾಂ. ಬೀಜ ಮತ್ತು ಮೈದಾನ ಪ್ರದೇಶಗಳಲ್ಲಿ ಹೆಕ್ಟೇರಿಗೆ ಸುಮಾರು ೭೫೦ ಕಿ.ಗ್ರಾಂ. ಬೀಜ ಸಾಧ್ಯ.
* * *
ಪಾಲಕ್
ಪಾಲಕ್ ಬೀಟ್‌ರೂಟ್ ಗುಂಪಿಗೆ ಸೇರಿದ ಪೌಷ್ಠಿಕ ಸೊಪ್ಪು ತರಕಾರಿ, ಬಹುಬೇಗ ಕೊಯ್ಲಿಗೆ ಬರುತ್ತದೆ.
ಪೌಷ್ಟಿಕ ಗುಣಗಳು : ಪಾಲಕ್ ಸೊಪ್ಪಿನಲ್ಲಿ ಗಣನೀಯ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ಪದಾರ್ಥ ಹಾಗೂ ಜೀವಸತ್ವಗಳಿರುತ್ತವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೮೫.೮ ಗ್ರಾಂ

	ಶರ್ಕರಪಿಷ್ಟ
	– ೧೩.೬ ಗ್ರಾಂ

	ಪ್ರೊಟೀನ್
	– ೧೩.೬ ಗ್ರಾಂ

	ಕೊಬ್ಬು
	– ೦.೦೧ ಗ್ರಾಂ

	ಖನಿಜ ಪದಾರ್ಥ
	– ೧.೦ ಗ್ರಾಂ

	ರಂಜಕ
	– ೦.೦೬ ಗ್ರಾಂ

	ಕ್ಯಾಲ್ಸಿಯಂ
	– ೦.೨೦ ಗ್ರಾಂ

	ಕಬ್ಬಿಣ
	– ೦.೬೦ ಗ್ರಾಂ

	’ಬಿ’ ಜೀವಸತ್ವ
	– ೭೦ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೮೦ ಮಿ.ಗ್ರಾಂ

	ಕ್ಯಾಲೊರಿಗಳು
	– ೬೨


ಉಗಮ ಮತ್ತು ಹಂಚಿಕೆ : ಇದರ ತವರೂರಿನ ಬಗ್ಗೆ ಭಿನ್ನಾಭಿಪ್ರಾಯವಿದೆ. ಕೆಲವರ ಅಭಿಪ್ರಾಯದಲ್ಲಿ ಇದರ ತವರೂರು ಭಾರತವಾದರೆ ಮತ್ತೆ ಕೆಲವರ ಅಭಿಪ್ರಾಯದಲ್ಲಿ ಅದು ಚೀನಾ ಆಗಿದೆ. ಚೀನಾ ದೇಶದಲ್ಲಿ ಕ್ರಿ.ಶ. ೬೪೭ ಕ್ಕೂ ಮುಂಚೆಯೇ ಇದರ ಬಗ್ಗೆ ತಿಳಿದಿತ್ತು.
ಸಸ್ಯ ವರ್ಣನೆ : ಪಾಲಕ್ ಚಿನೊಪೋಡಿಯೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಮೂಲಿಕೆ. ಹೆಚ್ಚು ಎತ್ತರಕ್ಕೆ ಬೆಳೆಯದ ಹಾಗೂ ಮೃದು ಕಾಂಡದ ಸಸ್ಯ. ಎಲೆಗಳು ರಸವತ್ತಾಗಿ ಹಸುರು ಬಣ್ಣವಿರುತ್ತವೆ. ಅಂಚು ಒಡೆದಿರುವುದಿಲ್ಲ. ಹೂವು ದ್ವಿಲಿಂಗಿಗಳಿದ್ದು ಸಾಕಷ್ಟು ಬೀಜವನ್ನು ಉತ್ಪಾದಿಸುತ್ತವೆ. ಇದು ಸೊಪ್ಪಿಗಾದರೆ ಏಕವಾರ್ಷಿಕವಾಗಿಯೂ ಮತ್ತು ಬೀಜೋತ್ಪಾದನೆಗಾದರೆ ದ್ವೈವಾರ್ಷಿಕವಾಗಿಯೂ ವರ್ತಿಸುತ್ತದೆ.
ಹವಾಗುಣ : ಇದಕ್ಕೆ ಚಳಿಯಿಂದ ಕೂಡಿದ ಹವಾಗುಣವಿದ್ದರೆ ಉತ್ತಮ. ಹಿಮ ಸುರಿದರು ಈ ಬೆಳಗೆ ಹಾನಿಯಾಗದು. ಸ್ವಲ್ಪಮಟ್ಟಿನ ಬಿಸಿಲನ್ನು ಸಹಿಸಬಲ್ಲದು. ಬಿಸಿ ಹವಾಮಾನವಿದ್ದರೆ ಹೂವು ಬಹುಬೇಗ ಕಾಣಿಸಿಕೊಳ್ಳುತ್ತವೆ. ಕರ್ನಾಟಕದಲ್ಲಿ ಇದನ್ನು ವರ್ಷದ ಯಾವ ಕಾಲದಲ್ಲಾದರೂ ಬಿತ್ತಿ ಬೆಳೆಯಬಹುದು. ಆದರೆ ಸೆಪ್ಟೆಂಬರ್-ನವೆಂಬರ್ ಅತ್ಯುತ್ತಮ ಗುಣಮಟ್ಟದ ಫಸಲನ್ನು ಉತ್ಪಾದಿಸಬಲ್ಲದು. ಬೆಟ್ಟ ಪ್ರದೇಶಗಳಲ್ಲಿ ಮಾರ್ಚ್-ಮೇ ಸೂಕ್ತ.
ಭೂಗುಣ : ಇದರ ಬೇಸಾಯಕ್ಕೆ ನೀರು ಬಸಿಯುವ ಯಾವುದೇ ಮಣ್ಣಿನ ಭೂಮಿ ಒಪ್ಪುತ್ತದೆಯಾದರೂ ಅದು ಫಲವತ್ತಾಗಿರಬೇಕು. ಮಣ್ಣಿನ ರಸಸಾರ ೬ ರಿಂದ ೭ ರಷ್ಟಿದ್ದರೆ ಉತ್ತಮ.
ತಳಿಗಳು :
೧. ಆಲ್‌ಗ್ರೀನ್ : ಇದು ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯ ಕೊಡುಗೆ. ಎಲೆಗಳು ಒಂದೇ ತೆರನಾದ ಹಸುರು ಬಣ್ಣ ಹೊಂದಿದ್ದು ಮೃದುವಾಗಿರುತ್ತವೆ. ಆರರಿಂದ ಏಳು ಕೊಯ್ಲುಗಳು ಸಾಧ್ಯ. ಬಿಡಿಎಲೆಗಳು ೧೫ ಸೆಂ.ಮೀ. ಉದ್ದ ಮತ್ತು ೧ ಸೆಂ.ಮೀ. ಅಗಲ ಇರುತ್ತವೆ. ಇದು ಅಧಿಕ ಇಳುವರಿ ತಳಿಯಾಗಿದೆ.
೨. ಪೂಸಾಜ್ಯೋತಿ : ಇದೂ ಸಹ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಯ ಕೊಡುಗೆ. ಎಲೆಗಳು ರಸವತ್ತಾಗಿದ್ದು, ದಪ್ಪನಾಗಿ, ಮೃದುವಾಗಿರುತ್ತವೆ. ಆಲ್‌ಗ್ರೀನ್ ತಳಿಗಿಂತ ಇದು ಹೆಚ್ಚಿನ ಪ್ರಮಾಣದ ಖನಿಜ ಹಾಗೂ ಜೀವಸತ್ವಗಳನ್ನು ಹೊಂದಿರುತ್ತವೆ. ಕೊ‌ಯ್ಲುಗಳ ಸಂಖ್ಯೆ ಸುಮಾರು ೮ ರಷ್ಟಿರುತ್ತದೆ.
೩. ಜಾಬ್ನರ್‌ಗ್ರೀನ್ : ಇದು ಉದಯಪುರ ವಿಶ್ವವಿದ್ಯಾನಿಲಯದ ಕೊಡುಗೆ. ೧೯೬೪ ರಲ್ಲಿ ಇದನ್ನು ವೃದ್ಧಿಪಡಿಸಿ ಬೇಸಾಯಕ್ಕೆ ಬಿಡುಗಡೆ ಮಾಡಲಾಯಿತು. ಇದರಲ್ಲಿ ಎಲೆಗಳು ದೊಡ್ಡವಿದ್ದು ಮಂದವಾಗಿರುತ್ತವೆ. ಅವು ಆಲ್‌ಗ್ರೀನ್ ತಳಿಯ ಎಲೆಗಳಿಗಿಂತ ಮೂರು ಪಟ್ಟು ದೊಡ್ಡವಿರುತ್ತವೆ. ಅವು ಒಂದೇ ತೆರನಾಗಿದ್ದು ಹಸುರು ಬಣ್ಣದ್ದಿರುತ್ತವೆ. ಮಣ್ಣಿನಲ್ಲಿ ಹೆಚ್ಚಿನ ರಸಸಾರ (೭ ರಿಂದ ೧೦.೫) ಇದ್ದರೂ ಇದು ಸಹಿಸಬಲ್ಲದು. ಪ್ರತಿ ಎಲೆಯಲ್ಲಿ ಉದ್ದನಾದ ಕೆನ್ನೀಲಿ ಗುರುತು ಇರುತ್ತದೆ. ಹೆಕ್ಟೇರಿಗೆ ೨೦ ಟನ್ನುಗಳಷ್ಟು ಸೊಪ್ಪನ್ನು ಉತ್ಪಾದಿಸುವ ಸಾಮರ್ಥ್ಯ ಇದಕ್ಕಿದೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ೨-೩ ಮೀಟರ್ ಉದ್ದ ಹಾಗೂ ೧.೨ ಮೀಟರ್ ಅಗಲ ಇರುವ ಮಡಿಗಳನ್ನು ಸಿದ್ದಗೊಳಿಸಿ ಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರ, ಮೂರನೇ ಒಂದು ಭಾಗ ಸಾರಜನಕ ಮತ್ತು ಪೂರ್ಣ ಪ್ರಮಾಣದ ರಂಜಕ ಹಾಗೂ ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಿ ೨೦ ಸೆಂ.ಮೀ. ಅಂತರದ ಸಾಲುಗಳಲ್ಲಿ ಬೀಜವನ್ನು ತೆಳ್ಳಗೆ ಬಿತ್ತಿ ನೀರು ಕೊಡಬೇಕು. ೧೦ ಸೆಂ.ಮೀ. ಗೊಂದರಂತೆ ಸಸಿಗಳಿದ್ದರೆ ಸಾಕು. ಹೆಕ್ಟೇರಿಗೆ ೧೫ ರಿಂದ ೨೦ ಕಿ.ಗ್ರಾಂ. ಬೇಕಾಗುತ್ತದೆ. ಅವು ಸುಮಾರು ೧೦ ದಿನಗಳಲ್ಲಿ ಮೊಳೆಯುತ್ತವೆ. ಬೀಜ ಬೇಗ ಮೊಳೆಯುವಂತೆ ಮಾಡಲು ಅವುಗಳನ್ನು ೫-೬ ತಾಸುಗಳ ಕಾಲ ನೀರಿನಲ್ಲಿ ನೆನೆಸಿಡಬೇಕು.
ಗೊಬ್ಬರ : ಹೆಕ್ಟೇರಿಗೆ ೨೦-೨೫ ಟನ್ ತಿಪ್ಪೆಗೊಬ್ಬರ, ೧೫೦ ಕಿ.ಗ್ರಾಂ ಸಾರಜನಕ, ೧೦೦ ಕಿ.ಗ್ರಾಂ ರಂಜಕ ಹಾಗೂ ೧೦೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಕೊಡಬೇಕು. ಸಾರಜನಕದ ಉಳಿದ ಭಾಗವನ್ನು ಎರಡು ಸಮಭಾಗ ಮಾಡಿ, ಎರಡನೇ ಹಾಗೂ ಮೂರನೇ ಕೊಯ್ಲುಗಳ ನಂತರ ಕೊಡಬೇಕು. ಬೀಜ ಮೊಳೆತ ಸುಮಾರು ೧೫ ದಿನಗಳ ನಂತರ ಹಾಗೂ ಪ್ರತಿ ಕೊಯ್ಲಿನ ನಂತರ ಶೇಕಡಾ ೧.೫ ರಷ್ಟು ಯೂರಿಯಾ ದ್ರಾವಣವನ್ನು ಸಿಂಪಡಿಸಿದರೆ ಸೊಪ್ಪು ಸೊಂಪಾಗಿ ಬೆಳೆಯುತ್ತದೆ.
ನೀರಾವರಿ : ಈ ಬೆಳೆಗೆ ಹದವರಿತು ನೀರು ಕೊಡಬೇಕು. ಪ್ರಾರಂಭದಲ್ಲಿ ಕೈ ನೀರು ಕೊಡಬಹುದು. ನೀರು ಹನಿಸುವ ಡಬ್ಬಿ ಇದ್ದರೆ ಉತ್ತಮ. ಮುಂದಿನ ದಿನಗಳಲ್ಲಿ ಹವಾ ಮತ್ತು ಭೂಗುಣಗಳನ್ನನುಸರಿಸಿ ೪-೫ ದಿನಗಳಿಗೊಮ್ಮೆ ನೀರುಕೊಡಬೇಕಾಗುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ತೆಗೆಯಬೇಕಾಗುತ್ತದೆ. ಸೊಪ್ಪು ಬೆಳೆದಂತೆಲ್ಲಾ ಕಳೆಗಳು ಅಷ್ಟಾಗಿ ಬೆಳೆಯಲಾರವು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆಯಾದ ೩೦-೪೦ ದಿನಗಳಲ್ಲಿ ಮೊದಲ ಕೊಯ್ಲು ಸಾಧ್ಯ. ಮೂರು ವಾರಗಳಿಗೊಮ್ಮೆ ಸೊಪ್ಪನ್ನು ಕೊಯ್ಲು ಮಾಡಬಹುದು. ಬೆಳೆ ಅವಧಿಯಲ್ಲಿ ೩-೪ ಕೊಯ್ಲುಗಳಿರುತ್ತವೆ. ಹೆಕ್ಟೇರಿಗೆ ಸುಮಾರು ೧೦ ಟನ್ನುಗಳಷ್ಟು ಸೊಪ್ಪು ಸಾಧ್ಯ.
ಕೀಟ ಮತ್ತು ರೋಗಗಳು :
೧. ಸಸ್ಯಹೇನು : ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಮಿ.ಲೀ. ಆಕ್ಸಿಡೆಮೆಟಾನ್ ಮೀಥೈಲ್ ಇಲ್ಲವೇ ೫ ಮಿ.ಲೀ. ಫಾಸ್ಫಮಿಡಾನ್ ಬೆರೆಸಿ ಬಿತ್ತನೆಯಾದ ಮೂರು ವಾರಗಳ ನಂತರ ಬೆಳೆಯ ಮೇಲೆ ಸಿಂಪಡಿಸಬೇಕು. ಹೆಕ್ಟೇರಿಗೆ ಸುಮಾರು ೨೫೦ ಲೀಟರ್ ಸಿಂವರಣಾ ದ್ರಾವಣಾ ಬೇಕಾಗುತ್ತದೆ.
೨. ಎಲೆ ತಿನ್ನುಬ ಕಂಬಳಿಹುಳು : ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಮ್ಯಾಲಾಥಿಯಾನ್ ಇಲ್ಲವೇ ೪೦ ಗ್ರಾಂ ಕಾರ್ಬರಿಲ್ ಬೆರೆಸಿ ಸಿಂಪಡಿಸಬಹುದು. ಒಂದೆರಡು ಸಿಂಪರಣೆಗಳಾದರೆ ಸಾಕು.
೩. ಸರ್ಕೊಸ್ಪೋರ ಎಲೆಚುಕ್ಕೆ : ಎಲೆಗಳ ಮೇಲೆಲ್ಲಾ ಗುಂಡಗಿನ ಚುಕ್ಕೆಗಳು ಕಾಣಿಸಿಕೊಳ್ಳುತ್ತವೆ. ತೀವ್ರ ಹಾನಿಯಿದ್ದಾಗ ಸೊಪ್ಪು ಆಕರ್ಷಣೆ ಕಳೆದುಕೊಳ್ಳುತ್ತದೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೨೫ ಗ್ರಾಂ ಜೈನೆಬ್ ಬೆರೆಸಿ ಸಿಂಪಡಿಸಬೇಕು.
೪. ತುಕ್ಕು : ಎಲೆಗಳ ಮೇಲೆ ಕಂದು ಬಣ್ಣದ ಧೂಳು ಕಾಣಿಸಿಕೊಳ್ಳುತ್ತದೆ. ಅಂತಹ ಎಲೆಗಳು ನಿಸ್ತೇಜಗೊಂಡು, ವಿಕಾರವಾಗುತ್ತವೆ. ಇದರ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಗ್ರಾಂ ನೀರಲ್ಲಿ ತೊಯ್ಯುವ ಗಂಧಕ ಬೆರೆಸಿ ಸಿಂಪಡಿಸಬೇಕು.
ಬೀಜೋತ್ಪಾದನೆ : ಹೆಕ್ಟೇರಿಗೆ ಸುಮಾರು ಒಂದು ಟನ್ ಬೀಜ ಸಾಧ್ಯ. ಆಲ್‌ಗ್ರೀನ್ ತಳಿ ಬಿತ್ತನೆ ಮಾಡಿದ ಸುಮಾರು ೮೦ ದಿನಗಳಲ್ಲಿ ಬೀಜೋತ್ಪತ್ತಿ ಮಾಡಬಲ್ಲದು. ಪಾಲಕ್ ಬೀಜ ಸುಮಾರು ೩-೪ ವರ್ಷಗಳವರೆಗೆ ಜೀವಂತವಿರುತ್ತವೆ.
* * *
ಲೆಟ್ಯೂಸ್
ಲೆಟ್ಯೂಸ್ ಉತ್ತಮ ಸೊಪ್ಪು ತರಕಾರಿ. ಹಲವಾರು ಬಗೆಯಲ್ಲಿ ಉಪಯುಕ್ತವಿದೆ.
ಪೌಷ್ಟಿಕ ಗುಣಗಳು : ಲೆಟ್ಯೂಸ್ ಪೌಷ್ಟಿ ಸೊಪ್ಪು. ಇದರಲ್ಲಿ ಹೆಚ್ಚಿನ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ವಸ್ತುಗಳು ಹಾಗೂ ಜೀವಸತ್ವಗಳಿರುತ್ತವೆ.
೧೦೦ ಗ್ರಾಂ ಲೆಟ್ಯೂಸ್ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೪.೮ ಗ್ರಾಂ

	ಶರ್ಕರಪಿಷ್ಟ
	– ೨.೮ ಗ್ರಾಂ

	ಪ್ರೊಟೀನ್
	– ೨.೮ ಗ್ರಾಂ

	ಕೊಬ್ಬು
	– ೨.೧ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	– ೧.೨ ಗ್ರಾಂ

	ನಾರು ಪದಾರ್ಥ
	– ೦.೬ ಗ್ರಾಂ

	ರಂಜಕ
	– ೨೮ ಮಿ.ಗ್ರಾಂ

	ಸುಣ್ಣ
	– ೫೦ ಮಿ.ಗ್ರಾಂ

	ಕಬ್ಬಿಣ
	– ೨.೪ ಮಿ.ಗ್ರಾಂ

	ಪೊಟ್ಯಾಷ್
	– ೩೩ ಮಿ. ಗ್ರಾಂ

	’ಎ’ ಜೀವಸತ್ವ
	– ೧೬೫೦ ಐಯು

	ರೈಬೊಫ್ಲೇವಿನ್
	– ೦.೧೩ ಮಿ.ಗ್ರಾಂ

	ಥಯಮಿನ್
	– ೦.೦೯ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೧೦ ಮಿ.ಗ್ರಾಂ



ಔಷಧೀಯ ಗುಣಗಳು : ಲೆಟ್ಯೂಸ್ ಸೊಪ್ಪಿನಲ್ಲಿ ಶೈತ್ಯಕಾರಕ ಹಾಗೂ ಮೂತ್ರವರ್ಧಕ ಗುಣಗಳಿವೆ. ಇದನ್ನು ಬಳಸುವುದರಿಂದ ಶುದ್ಧರಕ್ತ ಹೆಚ್ಚುತ್ತದೆ. ದೌರ್ಬಲ್ಯ ಇರುವಂತವರು ಇದನ್ನು ಅಧಿಕ ಪ್ರಮಾಣದಲ್ಲಿ ಸೇವಿಸಬೇಕು. ಇದರ ಎಲೆಗಳನ್ನು ಅರೆದು ಬೆಚ್ಚಗೆ ಮಾಡಿ ಹುಣ್ಣುಗಳ ಮೇಲೆ ಹಚ್ಚಿದರೆ ನೋವು ಕಡಿಮೆಯಾಗುತ್ತದೆ. ಈ ಸೊಪ್ಪಿನ ಸೇವನೆ ಮಲಬದ್ಧತೆಗೂ ಒಳ್ಳೆಯದು. ಎಲೆಗಳನ್ನು ಅಗಿದು ತಿನ್ನುತ್ತಿದ್ದಲ್ಲಿ ಬಾಯಿ ಹುಣ್ಣು ವಾಸಿಯಾಗುತ್ತದೆ. ಇವುಗಳ ಬೀಜ ಕೆಮ್ಮು ಹಾಗೂ ಕಫ ನಿವಾರಕ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಪಶ್ಚಿಮ ಏಷ್ಯಾದ ಬೆಚ್ಚಗಿನ ಪ್ರದೇಶ ಹಾಗೂ ಯೂರೋಪ್. ಇದರ ಬೇಸಾಯ ಹೆಚ್ಚಾಗಿ ಅಮೆರಿಕ, ಆಫ್ರಿಕಾ, ದಕ್ಷಿಣ ಮತ್ತು ಪೂರ್ವ ಏಷ್ಯಾ ಹಾಗೂ ಭಾರತದಲ್ಲಿ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಇದು ಆಸ್ಟರೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಮೂಲಿಕೆ ಸಸ್ಯ. ಇದು ಸ್ವ-ಪರಾಗಸ್ಪರ್ಶದ ಬೆಳೆಯಾಗಿದ್ದು ಮೈದಾನ ಪ್ರದೇಶಗಳಲ್ಲಿ ಯಥೇಚ್ಛವಾಗಿ ಬೀಜ ಕಚ್ಚುತ್ತವೆ. ಕಾಂಡಭಾಗ ನೆಟ್ಟಗಿದ್ದು ದಟ್ಟ ಎಲೆಗಳಿಂದ ಹೊದಿಕೆಯಾಗಿರುತ್ತದೆ. ಎಲೆಗಳು ನೆರಿಗೆಗಟ್ಟಿದಂತೆ ಇದ್ದು ಹಸುರು ಬಣ್ಣದ್ದಿರುತ್ತವೆ. ಅರಿವು ಒತ್ತಾಗಿದ್ದು ಕೋಸಿನಂತೆ ಕಾಣುತ್ತವೆಯಾದರೂ ಬಿಗಿಯಾಗಿರುವುದಿಲ್ಲ. ಗಿಡಗಳ ಸುಳಿಯಲ್ಲಿ ಉದ್ದನಾದ ಹೂತೆನೆ ಕಾಣಿಸಿಕೊಳ್ಳುತ್ತದೆ. ಬೀಜವನ್ನು ’ಅಕೀನ್’ ಎನ್ನುತ್ತಾರೆ. ಬೀಜಗಳ ಮೇಲೆ ನಯವಾದ ತುಪ್ಪಳದ ಹೊದಿಕೆ ಇರುತ್ತದೆ. ಇದರ ಬೇರು ಸಮೂಹ ಬಲವಾಗಿದ್ದು ಮಣ್ಣಿನಲ್ಲಿ ಆಳವಾಗಿ ಇಳಿದಿರುತ್ತದೆ.
ಹವಾಗುಣ : ಇಂದು ತಂಪು ಹವಾಮಾನದ ಬೆಳೆ. ಚಳಿಗಾಲದಲ್ಲಿ ಬೆಳೆದಾಗ ಅಧಿಕ ಇಳುವರಿ ಸಿಗುವುದರ ಜೊತೆಗೆ ಫಸಲಿನ ಗುಣಮಟ್ಟ ಚೆನ್ನಾಗಿರುತ್ತದೆ. ಈ ಬೆಳೆಗೆ ೧೩ ರಿಂದ ೧೬ ಸೆ. ಉಷ್ಣತಾಮಾನ ಸೂಕ್ತವಿರುತ್ತದೆ. ಬಿಸಿಲು ಹೆಚ್ಚಾದಲ್ಲಿ ಬೇಗ ಹೂತೆನೆ ಕಾಣಿಸಿಕೊಳ್ಳುತ್ತವೆಯಲ್ಲದೆ ಅದರಿಂದ ಸೊಪ್ಪು ಕಹಿಯಾಗುವುದು. ಅಂತಹ ಸಂದರ್ಭಗಳಲ್ಲಿ ಎಲೆಗಳ ತುದಿಭಾಗ ಸುಟ್ಟಂತಾಗುವುದು ಇದನ್ನು ’ಟಿಪ್‌ಬರ್ನ್’ ಎನ್ನುತ್ತಾರೆ. ಮಣ್ಣಲ್ಲಿನ ಉಷ್ಣತೆ ೨೨ ರಿಂದ ೩೦ ಸೆ. ಇದ್ದಲ್ಲಿ ಬೀಜ ಸುಪ್ತಾವಸ್ಥೆ ಹೊಂದಿ ಸರಿಯಾಗಿ ಮೊಳೆಯುವುದಿಲ್ಲ.
ಭೂಗುಣ : ಇದನ್ನು ಎಲ್ಲಾ ತೆರನಾದ ಮಣ್ಣುಗಳಲ್ಲಿ ಬೆಳೆಯಬಹುದಾದರೂ ಸಾರವತ್ತಾದ ಮರಳುಮಿಶ್ರಿತ ಗೋಡು ಹಾಗೂ ರೇವೆಗೋಡು ಮಣ್ಣುಗಳು ಉತ್ತಮ ಮರಳು ಮಿಶ್ರಿತ ಗೋಡು ಮಣ್ಣಿನಲ್ಲಿ ಬೆಳೆ ಬೇಗ ಕೊಯ್ಲಿಗೆ ಬಂದರೆ ರೇವೆಗೋಡು ಮಣ್ಣಿನಲ್ಲಿ ತಡವಾಗಿ ಕೊಯ್ಲಿಗೆ ಬರುತ್ತದೆ. ಮಣ್ಣಿನ ರಸಸಾರ ೫.೮ ರಿಂದ ೬ ಇದ್ದಲ್ಲಿ ಉತ್ತಮ. ನೀರು ಬಸಿಯುವುದು ಬಹುಮುಖ್ಯ.
ಬಗೆಗಳು ಮತ್ತು ತಳಿಗಳು : ಲೆಟ್ಯೂಸ್‌ನಲ್ಲಿ ಹಲವಾರು ಬಗೆಗಳಿವೆ. ಅವುಗಳನ್ನು ಏಳು ಗುಂಪುಗಳಾಗಿ ವಿಂಗಡಿಸಬಹುದು. ಅವು ಹೀಗಿವೆ:
೧. ಹೆಡ್‌ಟೈಪ್ : ಇದರಲ್ಲಿ ಬಟರ್‌ಹೆಡ್ ಅಥವಾ ಬಿಬ್‌ಟೈಪ್ ಮತ್ತು ಕ್ರಿಸ್ಪ್‌ಹೆಡ್ ಅಥವಾ ಐಸ್‌ಬರ್ಗ್ ಎಂದು ಎರಡು ಬಗೆಗಳಿವೆ. ಬಟರ್ ಹೆಡ್ ಬಗೆಯಲ್ಲಿ ಎಲೆಗಳು ಸಡಿಲವಾಗಿ ಹೊದಿಕೆಯಾಗಿರುತ್ತವೆ. ಒಳಸುತ್ತುಗಳಲ್ಲಿನ ಎಲೆಗಳು ಕೆನೆ ಅಥವಾ ಹಳದಿ ಬಣ್ಣವಿದ್ದರೆ ಹೊರಸುತ್ತಿನ ಎಲೆಗಳು ಹಸುರು ಬಣ್ಣವಿರುತ್ತವೆ. ಉದಾ: ವೈಟ್‌ಬೋಸ್ಟನ್, ಬಿಬ್ ಮುಂತಾಗಿ. ಕ್ರಿಸ್ಟ್‌ಹೆಡ್ ಬಗೆಯು ಅಮೆರಿಕಾ ಮತ್ತು ಯೂರೋಪ್‌ಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಎಲೆಗಳು ತೆಳ್ಳಗೆ, ಗರಿಗರಿಯಾಗಿದ್ದು ಅಲೆಯಾಕಾರದ ಹಾಗೂ ಕಚ್ಚುಗಳಿಂದ ಕೂಡಿದ ಅಂಚನ್ನು ಹೊಂದಿರುತ್ತವೆ. ಇವುಗಳ ಕೋಸು ಬಿಗುವಾಗಿದ್ದು ಹೆಚ್ಚು ಕಾಲ ಸಂಗ್ರಹಿಸಿಡಬಹುದು. ಉದಾ: ಗ್ರೇಟ್‌ಲೇಕ್ಸ್, ಕ್ರಿಸ್ಟ್‌ಹೆಡ್, ಇಂಪೀರಿಯಲ್ ಮುಂತಾದುವು.
೨. ಲೀಫ್‌ಟೈಪ್ : ಇದರಲ್ಲಿ ಎಲೆಗಳು ಒತ್ತಾಗಿ ಗುಂಪು ಕೂಡದೆ ಸಡಿಲವಾಗಿ ಬಿಡಿಬಿಡಿಯಾಗಿಯೇ ಉಳಿಯುತ್ತವೆ. ಬಿಡಿ ಎಲೆಗಳಲ್ಲಿ ಕಚ್ಚುಗಳಿರುತ್ತವೆ ಅಥವಾ ಆಳವಾಗಿ ಸೀಳಿದ್ದು ನೆರಿಗೆಗಟ್ಟಿದಂತಿರುತ್ತವೆ. ಎಲೆಗಳ ಬಣ್ಣ ತೆಳು ಹಸುರಿನಿಂದ ಕೆಂಪು ಬಣ್ಣದವರೆಗೆ ವ್ಯತ್ಯಾಸಗೊಳ್ಳುತ್ತದೆ. ಉದಾ: ಚೈನೀಸ್‌ಯೆಲ್ಲೊ, ಗ್ರ‍್ಯಾಂಡ್ ರ‍್ಯಾಪಿಡ್ಸ್, ಸ್ಲೋಬೋಲ್ಟ್ ಇತ್ಯಾದಿ.
೩. ಕಾಸ್‌ಟೈಪ್: ಇದರ ಸಸಿಗಳು ನೆಟ್ಟಗಿದ್ದು ಸುಮಾರು ೨೫ ಸೆಂ.ಮೀ. ಎತ್ತರಕ್ಕೆ ಬೆಳೆಯುತ್ತವೆ. ಹೊರಸುತ್ತಿನ ಎಲೆಗಳು ನಯವಾಗಿದ್ದು ಹಸುರು ಬಣ್ಣದ್ದಿರುತ್ತವೆ. ಒಳಸುತ್ತುಗಳಲ್ಲಿನ ಎಲೆಗಳ ಬಣ್ಣ ಬಿಳಿ ಹಸುರು. ಇತರ ಬಗೆಗಳಲ್ಲಿರುವುದಕ್ಕಿಂತ ಇದರಲ್ಲಿ ಎಲೆಗಳು ಹೆಚ್ಚು ಗರಿಗರಿಯಾಗಿರುತ್ತವೆ. ಉದಾ : ಡಾರ್ಕ್‌ಗ್ರೀನ್, ಲಿಟಲ್ ಜೆಮ್, ವಿಂಟರ್‌ಡೆನ್ಸಿಟಿ, ಪ್ಯಾರಿಸ್‌ಐಲೆಂಡ್, ಪ್ಯಾರಿಸ್‌ವೈಟ್, ಸ್ವೀಟ್ ಮಿಡ್ಜೆಟ್, ಮೇಕಿಂಗ್ ಇತ್ಯಾದಿ.
೪. ಸ್ಟೆಮ್‌ಟೈಪ್: ಇದನ್ನು ಎರಡು ಬಗೆಗಳಲ್ಲಿ ಬಳಸಬಹುದು. ಎಳಸಾದ ಎಲೆಗಳನ್ನು ಲೆಟ್ಯೂಸ್‌ನಂತೆಯೂ ಮತ್ತು ಹೂತೆನೆಯ ದಂಟನ್ನು ಹಸಿಯಾಗಿ ಸೆಲರಿಯಂತೆ ಇಲ್ಲವೇ ಬೇಯಿಸಿ ತಿನ್ನಬಹುದು. ಉದಾ: ಸೆಲ್ಟೂಸ್
೫. ಕ್ಯಾಬೇಜ್ ಟೈಪ್: ಉದಾ: ಕಾಬ್‌ಹಾಮ್ಸ್‌ಗ್ರೀನ್, ಫಾರ್ಚೂನ್, ಡೀರ್‌ಟಂಗ್ ಇತ್ಯಾದಿ.
೬. ಹೊರಾಂಗಣದಲ್ಲಿ ಚಳಿಗಾಲದ ನಂತರ ಬೆಳೆಯುವಂತಹವು : ಉದಾ: ಆರ್ಕ್‌ಟಿಕ್‌ಕಿಂಗ್, ವಾಲ್ಟಾರ್ ಇತ್ಯಾದಿ.
೭. ಸಂರಕ್ಷಿತ ಬಗೆಗಳು : ಉದಾ : ಡೆಲ್ಟಾ, ನ್ಯಾಪ್, ಕ್ವಿಯೆಕ್ ಇತ್ಯಾದಿ.
ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆ ಶಿಫಾರಸು ಮಾಡಿರುವ ತಳಿಗಳು : ಚೈನೀಸ್‌ಯೆಲ್ಲೋ, ಇಂಪೀಇಯಲ್ ೮೪೭, ಮೇಕಿಂಗ್ ಮತ್ತು ಪ್ಯಾರಿಸ್‌ವೈಟ್.
ಕೆಲವೊಂದು ಪ್ರಮುಖ ತಳಿಗಳು ಹಾಗೂ ಅವುಗಳ ಗುಣವಿಶೇಷಗಳು
೧. ಬಿಗ್‌ಬೋಸ್ಟನ್ : ಸಸಿಗಳು ಸಾಧಾರಣದಿಂದ ದೊಡ್ಡಗಾತ್ರದ್ದಿರುತ್ತವೆ. ಎಲೆಗಳು ಒತ್ತಾಗಿದ್ದು ಶಿರೋಭಾಗ ಗಡುಸಾಗಿರುತ್ತದೆ. ಎಲೆಗಳ ಅಂಚು ಕೆಂಪು ಕಂದು ಬಣ್ಣದ್ದಿರುತ್ತದೆ. ಒಳಸುತ್ತಿನ ಎಲೆಗಳು ಹಳದಿ ಹೊಂಬಣ್ಣದ್ದಿರುತ್ತವೆ.
೨. ಗ್ರೇಟ್‌ಲೇಕ್ಸ್ : ಇದರ ಎಲೆಗಳು ಗರಿಗರಿಯಾಗಿರುತ್ತವೆ. ಅವು ಗಾತ್ರದಲ್ಲಿ ದೊಡ್ಡವಿದ್ದು, ದಟ್ಟ ಹಸುರು ಬಣ್ಣವಿರುತ್ತವೆ. ಗುಣಮಟ್ಟದಲ್ಲಿ ಶ್ರೇಷ್ಠ, ಬಿಸಿಲನ್ನು ಸಹಿಸಿಕೊಳ್ಳುತ್ತದೆ.
೩. ವೇ ಅಹೆಡ್ : ಎಲೆಗಳು ಒತ್ತಾಗಿದ್ದು, ಮೃದುವಾಗಿ ಗರಿಗರಿಯಾಗಿರುತ್ತವೆ. ಅವುಗಳ ಬಣ್ಣ ಹೊಳಪು ಹಸುರು. ಒಳ ಎಲೆಗಳ ಬಣ್ಣ ಕೆನೆ ಹಳದಿ.
೪. ನ್ಯೂಯಾರ್ಕ್: ಕ್ಯಾಬೇಜ್ ಬಗೆಯ ಅತ್ಯುತ್ತಮ ತಳಿ. ಶಿರಭಾಗ ದೊಡ್ಡದಿದ್ದು, ದುಂಡಗಿರುತ್ತದೆ. ತಡವಾಗಿ ಕೊಯ್ಲಿಗೆ ಬಂದರೂ ಉತ್ತಮ ಗುಣಮಟ್ಟವನ್ನು ಹೊಂದಿದೆ. ಬಿಸಿಲು ಮತ್ತು ಮಳೆಗಳನ್ನು ಯಶಸ್ವಿಯಾಗಿ ಎದುರಿಸಬಲ್ಲದು.
೫. ಕಟಿಂಗ್ ಲೆಟ್ಯೂಸ್ : ಇದು ಕೈತೋಟದ ತಳಿ. ಬೇಗ ಕೊಯ್ಲಿಗೆ ಬರುತ್ತದೆ. ಬಿಸಿಲನ್ನು ಎದುರಿಸಬಲ್ಲದು.
೬. ಸೀಗ್ರೀನ್ : ಆಕರ್ಷಕ ಬಣ್ಣ ಹೊಂದಿದ್ದು ಉತ್ತಮ ಗುಣಮಟ್ಟದಿಂದ ಕೂಡಿರುತ್ತದೆ. ಇದು ಬಿಗ್‌ವೀನ್ ಬಾಧೆಗೆ ನಿರೋಧಕ.
೭. ಇಂಪೀರಿಯಲ್ ೮೫೯: ಗಾತ್ರದಲ್ಲಿ ಸಾಧಾರಣದಿಂದ ದೊಡ್ಡದಿದ್ದು, ಬಿಗುವಾಗಿರುತ್ತದೆ. ಹೊರಸುತ್ತಿನ ಎಲೆಗಳಲ್ಲಿ ಬೊಬ್ಬೆಗಳಿರುತ್ತವೆ. ಇದು ಬೇಸಿಗೆಗೆ ಸೂಕ್ತ ಸುಧಾರಿತ ತಳಿ.
೮. ಸ್ಲೋಬೋಲ್ಟ್ : ಎಲೆಗಳು ಅಗಲವಾಗಿದ್ದು ನೆರಿಗೆ ಕಟ್ಟಿರುತ್ತವೆ. ಅವುಗಳ ಬಣ್ಣ ತಿಳಿ ಹಳದಿ ಹಸುರು, ಹೂತೆನೆಗಳು ತಡವಾಗಿ ಕಾಣಿಸಿಕೊಳ್ಳುತ್ತವೆ. ಇದು ಕೈತೋಟಗಳಿಗೆ ಒಪ್ಪುವು ತಳಿ; ಬಿಸಿಲನ್ನು ಸಹಿಸಬಲ್ಲದು.
೯. ಚೈನೀಸ್‌ಯೆಲ್ಲೋ : ಎಲೆಗಳ ಬಣ್ಣ ಬಿಳಿ ಹಸುರು. ಮೃದುವಾಗಿದ್ದು, ತಿನ್ನಲು ಗರಿಗರಿಯಾಗಿರುತ್ತದೆ. ಬೇಗ ಕೊಯ್ಲಿಗೆ ಬರುವ ಹಾಗೂ ಅಧಿಕ ಇಳುವರಿ ಕೊಡುವ ತಳಿ. ಇದರ ಬೀಜ ಬೆಳ್ಳಗಿರುತ್ತವೆ.
೧೦. ರೂಬಿ : ಇದರ ಎಲೆಗಳು ಕೆಂಪು ಬಣ್ಣದ್ದಿರುತ್ತವೆ; ಚಳಿಗಾಲದಲ್ಲಿ ಕುಂಡಗಳಲ್ಲಿ ಬೆಳೆಸಲು ಸೂಕ್ತ.
೧೧. ಸ್ವೀಟ್‌ಮಿಡ್ಜೆಟ್ : ಗಾತ್ರದಲ್ಲಿ ಸಣ್ಣವಿದ್ದು ಕುಂಡಗಳಲ್ಲಿ ಬೆಳೆಸಲು ಸೂಕ್ತ.
೧೨. ಟಾಮ್‌ಥಂಚ್ :  ಇದೂ ಸಹ ಸಣ್ಣ ಗಾತ್ರದ್ದಿದ್ದು ಕುಂಡಗಳಲ್ಲಿ ಬೆಳೆಸಲು ಸೂಕ್ತ.
೧೩. ವೈಟ್‌ಬೋಸ್ಟನ್ : ಇದರ ಕೋಸು ಮೃದುವಾಗಿ, ಬಿಗುವಾಗಿರುತ್ತವೆ. ಒಳಸುತ್ತಿನ ಎಲೆಗಳು ಮೃದುವಾಗಿ, ತೈಲಯುಕ್ತವಿದ್ದು ಜಾರಿವಂತಿರುತ್ತವೆ. ಇದು ಸುಧಾರಿತ ತಳಿಯಾಗಿದೆ.
೧೪. ಡಾರ್ಕ್‌ಗ್ರೀನ್ : ಇದೂ ಸಹ ಸುಧಾರಿತ ತಳಿಯೇ. ಎಲೆಗಳು ಸಣ್ಣಗೆ ಉದ್ದಕ್ಕಿದ್ದು, ಕೋಸು ನೆಟ್ಟಗಿರುತ್ತವೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ/ನಾಟಿ : ಇದನ್ನು ಬೀಜ ಬಿತ್ತಿ ಇಲ್ಲವೇ ಒಟ್ಲು ಪಾತಿಗಳಲ್ಲಿ ಸಸಿ ಎಬ್ಬಿಸಿ, ನಾಟಿ ಮಾಡಿ, ಬೆಳೆಸಬಹುದು. ಬೀಜ ಗಾತ್ರದಲ್ಲಿ ಬಲು ಸಣ್ಣ. ಹೆಕ್ಟೇರಿಗೆ ೦.೫ ರಿಂದ ೧.೦ ಕಿ.ಗ್ರಾಂ. ಬೇಕಾಗುತ್ತವೆ. ಒಟ್ಲು ಎಬ್ಬಿಸಿ ನಂತರ ಸಸಿಗಳನ್ನು ನಾಟಿ ಮಾಡುವುದು ಒಳ್ಳೆಯದು. ಈ ಉದ್ದೇಶಕ್ಕೆ ೭.೫ ಮೀಟರ್ ಉದ್ದ, ೧.೨ ಮೀಟರ್ ಅಗಲ ಹಾಗೂ ೧೦ ಸೆಂ.ಮೀ. ಎತ್ತರವಿರುವ ೫ ಮಡಿಗಳನ್ನು ಸಿದ್ಧಗೊಳಿಸಿ ತಲಾ ೨೦ ಕಿ.ಗ್ರಾಂ ತಿಪ್ಪೆಗೊಬ್ಬರ ಮತ್ತು ೧/೨ ಕಿ.ಗ್ರಾಂ ೧೫:೧೫:೧೫ ಎನ್‌ಪಿಕೆ ಮಿಶ್ರಣ ಹರಡಿ ಮಣ್ಣಿನಲ್ಲಿ ಮಿಶ್ರಮಾಡಬೇಕು. ಬಿತ್ತನೆಗೆ ಮುಂಚೆ ಯಾವುದಾದರೂ ಶಿಲೀಂಧ್ರನಾಶಕದೊಂದಿಗೆ ಉಪಚರಿಸಿ ಅನಂತರ ಬೀಜವನ್ನು ೭.೫ ಸೆಂ.ಮೀ. ಅಂತರದ ಗೀರು ಸಾಲುಗಳಲ್ಲಿ ತೆಳ್ಳಗೆ ಬಿತ್ತಿ ನೀರು ಕೊಡಬೇಕು. ಮಣ್ಣಿನಲ್ಲಿ ಉಷ್ಣತೆ ೩೦ ಸೆ. ಗಿಂತ ಕಡಿಮೆ ಇದ್ದರೆ ಮಾತ್ರ ಮೊಳೆಯಬಲ್ಲವು. ಬೀಜ ಬಿತ್ತಲು ಜನವರಿ-ಫೆಬ್ರುವರಿ ಮತ್ತು ಆಗಸ್ಟ್-ಸೆಪ್ಟೆಂಬರ್ ಉತ್ತಮ ಕಾಲಗಳು. ಒಂದು ತಿಂಗಳಲ್ಲಿ ಸಸಿಗಳು ನಾಟಿಗೆ ಸಿದ್ಧವಿರುತ್ತವೆ.
ಸಾಲುಗಳ ನಡುವೆ ೪೫ ರಿಂದ ೬೦ ಸೆಂ.ಮೀ. ಅಂತರ ಇರುವಂತೆ ದಿಂಡು ಮತ್ತು ಕಾಲುವೆಗಳನ್ನು ಸಿದ್ಧಗೊಳಿಸಿ ಪೂರ್ಣಪ್ರಮಾಣದ ತಿಪ್ಪೆಗೊಬ್ಬರ, ಅರ್ಧಭಾಗ ಸಾರಜನಕ ಮತ್ತು ಪೂರ್ಣಪ್ರಮಾಣದ ರಂಜಕ ಹಾಗೂ ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಿ ೩೦ ರಿಂದ ೪೫ ಸೆಂ.ಮೀ. ಗೊಂದರಂತೆ ಸಸಿಗಳನ್ನು ದಿಂಡುಗಳ ಇಳಿಜಾರಿನ ಒಂದು ಮಗ್ಗುಲ ಅರ್ಧಕ್ಕೆ ನೆಡಬೇಕು.
ಗೊಬ್ಬರ : ಮಣ್ಣಿನ ಫಲವತ್ತು ಮತ್ತು ತಳಿಗಳನ್ನನುಸರಿಸಿ ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ, ೧೨೦ ಕಿ.ಗ್ರಾಂ ಸಾರಜನಕ, ೧೦೦ ಕಿ.ಗ್ರಾಂ ಸತ್ವಗಳನ್ನು ಶಿಫಾರಸು ಮಾಡಿದೆ.
ನೀರಾವರಿ : ಮಣ್ಣು ಯಾವಾಗಲೂ ಹಸಿಯಾಗಿರುವುದು ಅಗತ್ಯ. ಹವಾ ಮತ್ತು ಭೂಗುಣಗಳನನ್ನುಸರಿಸಿ ವಾರಕ್ಕೊಮ್ಮೆ ನೀರು ಕೊಡಬೇಕಾಗುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಇದರಲ್ಲಿ ಬೇರು ಸಮೂಹ ಅಷ್ಟೊಂದು ಆಳಕ್ಕೆ ಇಳಿದಿರುವುದಿಲ್ಲವಾದ್ದರಿಂದ ಅಂತರ ಬೇಸಾಯ ಹಗುರವಾಗಿರಬೇಕು. ನಾಟಿ ಮಾಡಿದ ಒಂದು ತಿಂಗಳ ನಂತರ ಉಳಿದ ಅರ್ಧಭಾಗ ಸಾರಜನಕವನ್ನು ಮೇಲು ಗೊಬ್ಬರವಾಗಿ ಒಟ್ಟು ಸಾಲು ಎಳೆಯಬೇಕು.
ಕೊಯ್ಲು ಮತ್ತು ಇಳುವರಿ : ಸೊಪ್ಪು ಎಳಸಾಗಿದ್ದಷ್ಟೂ ಅದರ ರುಚಿ ಹೆಚ್ಚು. ತಡವಾಗಿ ಕೊಯ್ಲು ಮಾಡಿದರೆ ಅದರಲ್ಲಿ ನಾರಿನ ಅಂಶ ಹೆಚ್ಚಾಗಿ ತಿನ್ನಲು ಬಾರದಂತಾಗುತ್ತದೆ. ಅಂತಹ ಸೊಪ್ಪು ರುಚಿಯಲ್ಲಿ ಸಪ್ಪೆಯಾಗಿರುತ್ತದೆ. ಸಸಿಗಳನ್ನು ನಾಟಿ ಮಾಡಿದ ೫೦-೬೦ ದಿನಗಳಲ್ಲಿ ಕೊಯ್ಲು ಮಾಡಬಹುದು. ಸಡಿಲ ಎಲೆಗಳಿಂದ ಕೂಡಿದ ತಳಿಗಳಲ್ಲಿ ಎಳಸಾದ ಹಾಗೂ ಮೃದುವಾದ ಎಲೆಗಳನ್ನು ಮಾತ್ರವೇ ಬಿಡಿಸಿ ತೆಗೆಯಬೇಕು. ಕೋಸಿನಂತಹ ತಳಿಗಳಲ್ಲಿ ಇಡೀ ಕೋಸನ್ನೇ ನೆಲಮಟ್ಟಕ್ಕೆ ಕೊಯ್ಲು ಮಾಡಿ ತೆಗೆಯಬೇಕು. ಬೆಳೆ ಚೆನ್ನಾಗಿ ಫಲಿಸಿದಲ್ಲಿ ಹೆಕ್ಟೇರಿಗೆ ೧೦ ರಿಂದ ೨೦ ಟನ್ ಸೊಪ್ಪು ಸಾಧ್ಯ. ತಂಪು ಹೊತ್ತಿನಲ್ಲಿ ಕೊಯ್ಲು ಮಾಡುವುದು ಒಳ್ಳೆಯದು.
ಕೀಟ ಮತ್ತು ರೋಗಗಳು : ಕೀಟಗಳಲ್ಲಿ ಸಸ್ಯಹೇನು ಮುಖ್ಯವಾದುವು. ಇವು ಎಲೆಗಳಲ್ಲಿನ ರಸವನ್ನು ಹೀರುತ್ತವೆ. ಅಂತಹ ಎಲೆಗಳು ನೋಡಲು ಆಕರ್ಷಕವಾಗಿರುವುದಿಲ್ಲ. ತೀವ್ರ ಹಾನಿ ಇದ್ದಾಗ ಸಸಿಗಳು ಬಲಹೀನಗೊಂಡು ಸಾಯುತ್ತವೆ. ಅಲ್ಲದೆ ಇವು ನಂಜುರೋಗವನ್ನು ಹರಡುತ್ತವೆ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೫ ಮಿ.ಲೀ. ಫಾಸ್ಫಮಿಡಾನ್ ಇಲ್ಲವೇ ೨೦ ಮಿ.ಲೀ. ಕ್ವಿನಾಲ್‌ಫಾಸ್ ಕೀಟನಾಶಕ ಬೆರೆಸಿ ಸಿಂಪಡಿಸಬೇಕು. ರೋಗಗಳಲ್ಲಿ ಲೋಳೆಯಿಂದ ಕೂಡಿದ ಮೆತು ಕೊಳೆ, ತುಪ್ಪುಳಿನ ರೋಗ ಮತ್ತು ವರ್ಣವಿನ್ಯಾಸ ನಂಜು ಮುಖ್ಯವಾದುವು.
ಮೆತುಕೊಳೆ ಅಣುಜೀವಿಗಳಿಂದ ಸಂಭವಿಸುವ ರೋಗ. ಎಲೆಗಳು ನೀರಿನಲ್ಲಿ ಅದ್ದಿದಂತಾಗಿ ಅನಂತರ ಅವುಗಳ ಮೇಲೆ ಅಲ್ಲಲ್ಲಿ ಮೆತ್ತಗಿರುವ ಬೊಕ್ಕೆಗಳು ಕಾಣಿಸಿಕೊಳ್ಳುತ್ತವೆ. ದಿನಕಳೆದಂತೆ ಈ ಬೊಕ್ಕೆಗಳು ಕಂದು ಇಲ್ಲವೇ ದಟ್ಟಕಂದು ಬಣ್ಣಕ್ಕೆ ಮಾರ್ಪಟ್ಟು ಲೋಳೆಯಂತಹ ದ್ರವಪದಾರ್ಥವನ್ನು ಒಸರುತ್ತವೆ. ಅಂತಹ ಗಿಡಗಳನ್ನು ಕೂಡಲೇ ಕಿತ್ತು ನಾಶಗೊಳಿಸಬೇಕು. ಮಣ್ಣಿನಲ್ಲಿ ಹೆಚ್ಚು ತೇವ ಇರದಂತೆ ಹದವರಿತು ನೀರು ಕೊಡುತ್ತಿದ್ದರೆ ಇದು ನಿವಾರಣೆಯಾಗುತ್ತದೆ.
ತುಪ್ಪುಳಿನ ರೋಗ ಶಿಲೀಂಧ್ರರೋಗ. ಎಲೆಗಳ ಮೇಲ್ಭಾಗದಲ್ಲಿ ಬಿಳಿ ಹಸುರು ಇಲ್ಲವೇ ಬಿಳಿ ಹಳದಿ ಮಚ್ಚೆಗಳು ಕಾಣಿಸಿಕೊಂಡು ಅವುಗಳ ತಳಭಾಗದಲ್ಲಿ ಬಿಳಿಯ ಬೂಜು ಕಂಡುಬರುವುದು. ದಿನಕಳೆದಂತೆಲ್ಲಾ ಮಚ್ಚೆಗಳು ಒಂದರಲ್ಲೊಂದು ವಿಲೀನಗೊಂಡು ಕಡೆಗೆ ಇಡೀ ಎಲೆಯೇ ಹಳದಿ ಇಲ್ಲವೇ ಕಂದು ಬಣ್ಣಕ್ಕೆ ಮಾರ್ಪಡುತ್ತದೆ. ಪೈರನ್ನು ನಾಟಿ ಮಾಡುವ ಮುಂಚೆ ಹಾಗೂ ನಂತರ ಡೈಥೇನ್ ಎಂ-೪೫ ದ್ರಾವಣದಿಂದ ಅದ್ದಿ ಉಪಚರಿಸಬೇಕು. ಇಂಪೀರಿಯಲ್-೧೭ ರಂತಹ ನಿರೋಧಕ ತಳಿಗಳನ್ನು ಬೆಳೆಯುವುದು ಲಾಭದಾಯಕ.
ವರ್ಣವಿನ್ಯಾಸಕ್ಕೆ ತುತ್ತಾದ ಎಲೆಗಳು ಒಳಮುಖವಾಗಿ ಮಗುಚಿಕೊಂಡು ಸುರುಳಿಗೊಳ್ಳುತ್ತವೆ. ಅಂತಹ ಎಲೆಗಳು ನೋಡಲು ವಿಕಾರವಾಗಿರುವುವು. ಎಲೆಗಳಲ್ಲಿ ವಿವಿಧ ಬಣ್ಣಗಳಲ್ಲಿ ಕಾಣಬಹುದು. ಕಡೆಗೆ ಎಲೆಗಳು ಹಳದಿ ಬಣ್ಣಕ್ಕೆ ಮಾರ್ಪಡುತ್ತವೆ. ಅಂತಹ ಗಿಡಗಳನ್ನು ಬೇರು ಸಹಿತ ಕಿತ್ತು ನಾಶಗೊಳಿಸಬೇಕು. ಅದರ ಜೊತೆಗೆ ನಂಜುರೋಗಾಣುಗಳನ್ನು ಹರಡುವ ಸಸ್ಯಹೇನುಗಳನ್ನು ಹತೋಟಿಯಲ್ಲಿಡಬೇಕು.
ಬೀಜೋತ್ಪಾದನೆ : ಲೆಟ್ಯೂಸ್ ಸ್ವ-ಪರಾಗಸ್ಪರ್ಶದ ಬೆಳೆಯಾದಾಗ್ಯೂ ಸಹ ಸ್ವಲ್ಪ ಪ್ರಮಾಣದ ಪರಕೀಯ ಪರಾಗಸ್ಪರ್ಶವಿರುವುದಾಗಿ ತಿಳಿದು ಬಂದಿದೆ. ಯಾವುದೇ ಎರಡು ತಳಿಗಳನ್ನು ಒಂದೆಡೆ ಬೆಳೆಯುವುದಿದ್ದಲ್ಲಿ ಅವುಗಳ ನಡುವೆ ಕಡೇ ಪಕ್ಷ ೫೦ ಮೀಟರ್ ಅಂತರವಾದರೂ ಇರಬೇಕು. ಬೇಸಾಯ ಕ್ರಮಗಳನ್ನು ಕಾಲಕಾಲಕ್ಕೆ ತಪ್ಪದೆ ಅನುಸರಿಸಬೇಕು. ಬೇಗ ಹೂ ಬಿಡುವ ತಳಿಗಳು ಒಳ್ಳೆಯ ಬೀಜವನ್ನು ಉತ್ಪತ್ತಿ ಮಾಡುತ್ತವೆ. ಬೀಜದ ಇಳುವರಿ ಆಯಾ ತಳಿಯನ್ನನುಸರಿಸಿ ವ್ಯತ್ಯಾಸಗೊಳ್ಳುತ್ತದೆ. ಚೈನೀಸ್ ಎಲ್ಲೊ ತಳಿಯಲ್ಲಿ ಹೆಕ್ಟೇರಿಗೆ ೫೯೫ ಕಿ.ಗ್ರಾ. ಗ್ರೇಟ್‌ಲೇಕ್ಸ್ ತಳಿಯಲ್ಲಿ ೧೦೦-೧೨೫ ಕಿ.ಗ್ರಾಂ ಮತ್ತು ಮೇಕಿಂಗ್ ತಳಿಯಲ್ಲಿ ೩೦ ಕಿ.ಗ್ರಾಂ ಬೀಜ ವರದಿಯಾಗಿದೆ.
* * *
ಪಚ್ಚಡಿ ಸೊಪ್ಪು (ಸೆಲರಿ)
ಸೆಲರಿ ಒಳ್ಳೆಯ ಸೊಪ್ಪು ತರಕಾರಿ. ಪಂಜಾಬ್ ಮತ್ತು ಉತ್ತರ ಪ್ರದೇಶಗಳಲ್ಲಿ ಇದನ್ನು ವ್ಯಾಪಕವಾಗಿ ಬೆಳೆಯುತ್ತಾರೆ. ಇದರ ಬೇಸಾಯ ಮತ್ತು ಬಳಕೆಗಳು ಪಾಶ್ಚಾತ್ಯ ದೇಶಗಳಲ್ಲಿ ಹೆಚ್ಚು ವ್ಯಾಪಕ. ಇದರಲ್ಲಿ ತರಕಾರಿಯಾಗಿ ಬಳಸಲಾಗುವ ಭಾಗಗಳೆಂದರೆ ಸೊಪ್ಪು ಮತ್ತು ಬಿಳಿಚಿಕೊಂಡ ಎಲೆತೊಟ್ಟು. ಇದರ ಬೀಜವೂ ಸಹ ಉಪಯುಕ್ತ ಸಾಮಗ್ರಿಯಾಗಿ ವಿದೇಶಗಳಲ್ಲಿ ಅಪಾರ ಬೇಡಿಕೆ ಪಡೆದಿದೆ. ಅಮೆರಿಕ, ಯುನೈಟೆಡ್ ಕಿಂಗ್‌ಡಮ್, ಫ್ರಾನ್ಸ್, ಇಟಲಿ, ಜರ್ಮನಿ, ಆಸ್ಟ್ರೇಲಿಯಾ, ನ್ಯೂಜಿಲೆಂಡ್ ಮುಂತಾದ ದೇಶಗಳು ನಮ್ಮಿಂದ ಸೆಲರಿ ಬೀಜವನ್ನು ಆಮದು ಮಾಡಿಕೊಳ್ಳುತ್ತಿವೆ. ಇಡೀ ಜಗತ್ತಿನಲ್ಲಿ ಭಾರತದ ಸೆಲರಿ ಅತ್ಯುತ್ತಮವಾದುದೆಂದು ಪರಿಗಣಿಸಲಾಗಿದೆ. ಈ ಬೀಜಗಳಿಂದ ತೆಗೆದ ಎಣ್ಣೆಯನ್ನು ’ಸೆಲರಿ ದ್ರವ’ ಎನ್ನುತ್ತಾರೆ. ಇದು ವಾಣಿಜ್ಯ ಪದಾರ್ಥ. ಇದಕ್ಕೂ ಸಹ ಹೆಚ್ಚಿನ ಬೇಡಿಕೆ ಇದೆ.
ಪೌಷ್ಟಿಕ ಗುಣಗಳು : ಸೆಲರಿ ಸೊಪ್ಪು ಮತ್ತು ತೊಟ್ಟುಗಳಲ್ಲಿ ಶರೀರದ ಬೆಳವಣಿಗೆಗೆ ಅಗತ್ಯವಿರುವ ಶರ್ಕರಿಷ್ಟ, ಪ್ರೊಟೀನ್, ಖನಿಜ ಪದಾರ್ಥ, ಜೀವಸತ್ವಗಳು ಅಧಿಕ ಪ್ರಮಾಣದಲ್ಲಿರುತ್ತವೆ.
೧೦೦ ಗ್ರಾಂ ಎಲೆ ಮತ್ತು ತೊಟ್ಟುಗಳಲ್ಲಿರುವ ಪೋಷಕಾಂಶಗಳು
	ಪೋಷಕಾಂಶಗಳು
	ಎಲೆ
	ತೊಟ್ಟು

	ತೇವಾಂಶ
	೮೧.೩ ಗ್ರಾಂ
	೯೫.೫ ಗ್ರಾಂ

	ಶರ್ಕರಪಿಷ್ಟ
	೮.೬ ಗ್ರಾಂ
	೩.೫ ಗ್ರಾಂ

	ಪ್ರೊಟೀನ್
	೬.೦ ಗ್ರಾಂ
	೦.೮ ಗ್ರಾಂ

	ಕೊಬ್ಬು
	೦.೬ ಗ್ರಾಂ
	೦.೧ ಗ್ರಾಂ

	ನಾರು
	೦.೯ ಗ್ರಾಂ
	೦.೯ ಗ್ರಾಂ

	ಕ್ಯಾಲ್ಸಿಯಂ
	೩೯ ಮಿ.ಗ್ರಾಂ
	೫೦ ಮಿ.ಗ್ರಾಂ

	ರಂಜಕ
	೦.೧೪ ಮಿ.ಗ್ರಾಂ
	೦.೦೪ ಮಿ.ಗ್ರಾಂ

	ಕಬ್ಬಿಣ
	೦.೩ ಮಿ.ಗ್ರಾಂ
	೧.೦ ಮಿ.ಗ್ರಾಂ

	’ಎ’ ಜೀವಸತ್ವ
	೨೪೦ ಐಯು.
	–

	ಥಯಮಿನ್
	೦.೦೫ ಮಿ.ಗ್ರಾಂ
	–

	ರೈಬೋಫ್ಲೇವಿನ್
	೦.೦೫ ಮಿ.ಗ್ರಾಂ
	–

	ನಯಾಸಿನ್
	೦.೫೦ ಮಿ.ಗ್ರಾಂ
	–

	’ಸಿ’ ಜೀವಸತ್ವ
	೯ ಮಿ.ಗ್ರಾಂ
	೧೫ ಮಿ.ಗ್ರಾಂ

	ಕ್ಯಾಲೊರಿಗಳು
	೧೫
	–

	ನಿಕೋಟಿನಿಕ್ ಆಮ್ಲ
	–
	೦.೪ ಮಿ.ಗ್ರಾಂ


ಔಷಧೀಯ ಗುಣಗಳು : ಸೆಲರಿಯಲ್ಲಿ ವಾತಹರ ಗುಣಗಳಿವೆ. ಇದರ ಸೇವನೆಯಿಂದ ಜೀರ್ಣಶಕ್ತಿ ಹೆಚ್ಚುತ್ತದೆ. ಇದು ಮೂತ್ರವರ್ಧಕ ಹಾಗೂ ಚೈತನ್ಯದಾಯಕವಿರುವುದರ ಜೊತೆಗೆ ಸಂಧಿವಾತ ರೋಗವನ್ನು ಗುಣಪಡಿಸಬಲ್ಲದು. ಸೆಲರಿ ಬೀಜಗಳಲ್ಲಿ ಕ್ರಿಮಿನಾಶಕ ಗುಣಗಳಿವೆ. ಅವು ನೋವು ನಿವಾರಕವೂ ಹೌದು. ಗಂಟಲು ನೋವು ಇದ್ದಲ್ಲಿ ಬೀಜಗಳಿಂದ ತಯಾರಿಸಿದ ಕಷಾಯವನ್ನು ಮುಕ್ಕಳಿಸಬೇಕು. ಬೀಜಗಳನ್ನು ಅಗಿಯುತ್ತಿದ್ದಲ್ಲಿ ಹಲ್ಲು ನೋವು ನಿವಾರಣೆಯಾಗುತ್ತದೆ. ಅದರಿಂದ ಗಂಟಲ ಕೆರೆತ ಮತ್ತು ಕೆಮ್ಮು ದೂರಗೊಳ್ಳುತ್ತವೆ.
ಉಗಮ ಮತ್ತು ಹಂಚಿಕೆ : ಸೆಲರಿಯ ತವರೂರು ಯೂರೋಪ್, ದಕ್ಷಿಣ ಮತ್ತು ಉತ್ತರ ಆಫ್ರಿಕಾ ಹಾಗೂ ದಕ್ಷಿಣ ಏಷ್ಯಾ.
ಸಸ್ಯ ವರ್ಣನೆ : ಸೆಲರಿ ಏಪಿಯೇಸೀ ಕುಟುಂಬಕ್ಕೆ ಸೇರಿದ ದ್ವೈವಾರ್ಷಿಕ ಸಸ್ಯ. ಇದು ಸುಮಾರು ೬೦ ರಿಂದ ೯೦ ಸೆಂ.ಮೀ. ಎತ್ತರಕ್ಕೆ ಬೆಳೆಯುವ ಮೂಲಿಕೆ. ಸಸ್ಯಭಾಗಗಳು ದಟ್ಟ ಹಸುರು ಬಣ್ಣದ್ದಿರುತ್ತವೆ. ಪ್ರಾರಂಭದ ದಿನಗಳಲ್ಲಿ ಎಲೆಗಳು ಒತ್ತಾಗಿ ಒಂದರ ಮೇಲೊಂದರಂತೆ ಹೊದಿಸಲ್ಪಟ್ಟು ಕ್ರಮೇಣ ಉದ್ದ ಕವಲುಗಳು ಮೂಡುತ್ತವೆ. ಬಿಡಿ ಎಲೆಗಳ ಉದ್ದ ೩೦ ರಿಂದ ೩೫ ಸೆಂ.ಮೀ., ಎಲೆತೊಟ್ಟು ಬುಡಭಾಗದಲ್ಲಿ ಅಗಲಗೊಂಡಿದ್ದು ಕಾಂಡದ ಸುತ್ತ ಆವರಿಸಿರುತ್ತದೆ. ಎಲೆಯ ಅಂಚಿನ ಉದ್ದಕ್ಕೆ ಸೀಳುಗಳಿದ್ದು ಕೊತ್ತಂಬರಿ ಸೊಪ್ಪಿನಂತೆ ಕಾಣುತ್ತವೆ. ಇದರ ಬೇರು ಸಮೂಹ ಮಣ್ಣಿನ ಮೇಲ್ಪದರದಲ್ಲಿ ಹರಡಿ ಬೆಳೆದಿರುತ್ತದೆ. ಬಿಡಿಹೂಗಳು ಗಾತ್ರದಲ್ಲಿ ಬಲು ಸಣ್ಣವು. ಬೀಜ ಜೀರಿಗೆಯಂತಿದ್ದು, ಗಾತ್ರದಲ್ಲಿ ಸ್ವಲ್ಪ ದೊಡ್ಡವಿರುತ್ತವೆ. ಅವುಗಳಲ್ಲಿ ತೈಲಪದಾರ್ಥವಿರುತ್ತದೆ.
ಹವಾಗುಣ : ಇದು ಶೈತ್ಯ ಹವಾಗುಣದಲ್ಲಿ ಬಹು ಚೆನ್ನಾಗಿ ಫಲಿಸುತ್ತದೆ. ಎತ್ತರದ ಪ್ರದೇಶಗಳಾದಲ್ಲಿ ಉತ್ತಮ. ಸಮುದ್ರ ಮಟ್ಟದಿಂದ ೯೦೦ ಮೀಟರ್ ಅಥವಾ ಅದಕ್ಕೂ ಮೇಲ್ಪಟ್ಟು ಎತ್ತರವಾದಲ್ಲಿ ಸೂಕ್ತ. ಈ ಬೆಳೆಗೆ ದಿನದಲ್ಲಿ ಸರಾಸರಿ ೧೨ ೧/೨ ತಾಸುಗಳಷ್ಟು ಬೆಳಕು ಬೇಕು. ಇದು ಹೆಚ್ಚು ತೇವವನ್ನು ಬಯಸುತ್ತದೆ. ಗಾಳಿಯಲ್ಲಿ ಹೆಚ್ಚು ತೇವಾಂಶ ಇರಬಾರದು. ಬಿಸಿಲು ಸಾಕಷ್ಟಿರಬೇಕು.
ಭೂಗುಣ : ಇದರ ಬೇಸಾಯಕ್ಕೆ ನೀರು ಬಸಿಯುವ ಮರಳು ಇಲ್ಲವೇ ರೇವೆಗೋಡು ಮಣ್ಣು ಅತ್ಯುತ್ತಮ. ಜೇಡಿ ಮಣ್ಣಿನ ಭೂಮಿ ಹಾಗೂ ಜೌಗು ನೆಲ ಸೂಕ್ತವಿರುವುದಿಲ್ಲ. ಮಣ್ಣು ಸಾರವತ್ತಾಗಿರಬೇಕು. ಮಣ್ಣಿನ ರಸಸಾರ ೬ ರಿಂದ ೭ ರಷ್ಟಿದ್ದರೆ ಸೂಕ್ತ.
ತಳಿಗಳು : ಸೆಲರಿಯಲ್ಲಿ ಗಣನೀಯ ಪ್ರಮಾಣದ ತಳಿ ಅಭಿವೃದ್ಧಿಕಾರ್ಯ ನಡೆದಿದ್ದು ಹಲವಾರು ಅತ್ಯುತ್ತಮ ತಳಿಗಳು ಬೇಸಾಯಕ್ಕೆ ಬಂದಿವೆ. ಬೇಸಾಯದಲ್ಲಿನ ತಳಿಗಳನ್ನು ವಿವಿಧ ಗುಂಪುಗಳಾಗಿ ವಿಂಗಡಿಸಬಹುದು. ಹಳದಿ ಹಾಗೂ ಹಸುರುಬಣ್ಣದ ಎಲೆತೊಟ್ಟುಗಳ ತಳಿಗಳು, ಸ್ವಯಂ ಬಿಳಿಚಿಕೊಳ್ಳುವ ತೊಟ್ಟುಗಳ ತಳಿಗಳು ಹಾಗೂ ಬುಡಗಳಿಗೆ ಮಣ್ಣು ಏರಿಸಿ ಅವು ಬಿಳಿಚಿಕೊಳ್ಳುವಂತೆ ಮಾಡಬೇಕಾದ ತಳಿಗಳು, ಬೇಗ ಕೊಯ್ಲಿಗೆ ಬರುವ ಹಾಗೂ ತಡವಾಗಿ ಕೊಯ್ಲಿಗೆ ಬರುವ ತಳಿಗಳು ಮುಂತಾಗಿ.
ಹಳದಿ ಎಲೆತೊಟ್ಟುಗಳಿಂದ ಕೂಡಿದ ತಳಿಗಳು: ಗೋಲ್ಡನ್‌ಪ್ಲೂಮ್, ಕಾರ್ನೆಲ್ಸ್, ಮಿಚಿಗನ್ ಇಂಪ್ರೊವ್ಡ್ ಗೋಲ್ಡನ್, ಸುಪ್ರೀಂ ಗೋಲ್ಡನ್, ಗೋಲ್ಡನ್ ಸೆಲ್ಫ್ ಬ್ಲಾಂಚಿಂಗ್ ಮುಂತಾದುವು.
ಹಸುರು ಎಲೆತೊಟ್ಟುಗಳಿಂದ ಕೂಡಿದ ತಳಿಗಳು : ಉಟಾಹ್, ಜಯಂಟ್ ಪ್ಯಾಸ್ಕಲ್, ಎರ್ಮ್‌ಸನ್ ಪ್ಯಾಸ್ಕಲ್, ಸಮ್ಮರ್ ಪ್ಯಾಸ್ಕಲ್, ಫೋರ್ಡ್‌ಹುಕ್ ಮುಂತಾದುವು.
ಸ್ವಯಂ ಬಿಳಿಚಿಕೊಳ್ಳುವ ತಳಿಗಳು : ಗೋಲ್ಡನ್‌ಸೆಲ್ಫ್ ಬ್ಲಾಂಚಿಂಗ್, ಅಮೇರಿಕನ್ ಗ್ರೀನ್ ಇತ್ಯಾದಿ ತಳಿಗಳಲ್ಲಿ ಬುಡಗಳಿಗೆ ಮಣ್ಣು ಏರಿಸುವ ಅಗತ್ಯವಿಲ್ಲ.
ಬುಡಗಳಿಗೆ ಮಣ್ಣು ಏರಿಸಬೇಕಾದ ತಳಿಗಳು : ಜಯಂಟ್ ವೈಟ್, ಪ್ರೈಜ್‌ಟೇಕರ್, ಜಯಂಟ್ ಪಿಂಕ್, ಜಯಂಟ್‌ರೆಡ್ ಮುಂತಾದ ತಳಿಗಳ ಬುಡಗಳಿಗೆ ಮಣ್ಣು ಏರಿಸಿ, ಅವುಗಳಿಗೆ ಬೆಳಕು ಸಿಗದಂತೆ ಮಾಡಿ ಬಿಳಿಚಿಕೊಳ್ಳುವಂತೆ ಮಾಡಬೇಕು.
ಇತರ ಮುಖ್ಯ ತಳಿಗಳೆಂದರೆ ಕ್ಲೀನ್‌ಕಟ್, ಫ್ಲೋರಿಡಾ ೬೮೩, ಟಾಲ್‌ಗ್ರೀನ್ ಲಯಟ್, ಮ್ಯಾಮ್ಮಥ್‌ವೈಟ್, ಕ್ಲೇವರ್ತ್‌ಪಿಂಕ್, ಸಾಲಿಡ್ ವೈಟ್ ಮುಂತಾದುವು.
ಗೋಲ್ಡನ್ ಸೆಲ್ಫ್ ಬ್ಲಾಂಚಿಂಗ್ ಬಲುಬೇಗ ಕೊಯ್ಲಿಗೆ ಬರುವ ತಳಿ. ಅಮೆರಿಕನ್ ಗ್ರೀನ್ ಸ್ವಾದಿಷ್ಟಪೂರ್ಣ ತಳಿ, ಅದರ ತೊಟ್ಟು ಹಸುರು ಬಣ್ಣದ್ದಿರುತ್ತದೆ. ಅಮೇರಿಕಾದ ಜಯಂಟ್‌ಪ್ಯಾಸ್ಕಲ್ ಮತ್ತು ಗೋಲ್ಡನ್ ಸೆಲ್ಫ್ ಬ್ಲಾಂಚಿಂಗ್ ತಳಿಗಳು ವಾಣಿಜ್ಯ ತಳಿಗಳು. ಫೋರ್ಡ್ ಹುಕ್, ಜಯಂಟ್‌ಪ್ಯಾಸ್ಕಲ್, ಟಾಲ್ ಗ್ರೀನ್ ಲೈಟ್ ಮುಂತಾದುವು ತಡವಾಗಿ ಕೊಯ್ಲಿಗೆ ಬರುವ ತಳಿಗಳು. ಗೋಲ್ಡನ್ ಪ್ಲೂಮ್ ಅತ್ಯುತ್ತಮವಾದುದು. ಇದು ಗೋಲ್ಡನ್ ಸೆಲ್ಫ್ ಬ್ಲಾಂಚಿಂಗ್ ತಳಿಯಿಂದ ಉದ್ಭವಿಸಿದ ಬಗೆ. ಉಟಾಹ್ ಚೆನ್ನಾಗಿ ಸ್ಥಿರಗೊಂಡಂತಹ ತಳಿ. ಇದನ್ನು ಪ್ಯಾಸ್ಕಲ್ ತಳಿಯಿಂದ ಅರಿಸಿ, ವೃದ್ಧಿಪಡಿಸಲಾಯಿತು.
ಇವುಗಳೇ ಅಲ್ಲದೆ ಸಾಲ್ಟ್ ಲೇಕ್ ಪ್ಯಾಸ್ಕಲ್, ಅರ‍್ಲಿ ಬ್ಲಾಂಚಿಂಗ್, ವಾರಿಂಗ್ಸ್ ಡ್ವಾರ್ಫ್‌ವೈಟ್, ಸೆಲರಿಯ, ಸೊಲಾಟ್ ಮುಂತಾದ ತಳಿಗಳು ಸ್ವಲ್ಪಮಟ್ಟಿಗೆ ಬೇಸಾಯದಲ್ಲಿವೆ.
ಒಟ್ಲು ಎಬ್ಬಿಸುವುದು : ಸೆಲರಿಯನ್ನು ಬೀಜ ಬಿತ್ತಿ ಬೆಳೆಸಲಾಗುತ್ತದೆ. ಮೊದಲು ಒಟ್ಲು ಎಬ್ಬಿಸಿ ಅನಂತರ ಕಿತ್ತು ನಾಟಿ ಮಾಡಬೇಕು. ಸೆಲರಿ ಬೀಜ ಸಣ್ಣ. ಅರ್ಧ ಕಿ. ಗ್ರಾಂ. ಬೀಜ ಒಂದು ಹೆಕ್ಟೇರಿಗಾಗುವಷ್ಟು ಸಸಿಗಳನ್ನು ಪೂರೈಸಬಲ್ಲವು.
ಪ್ರತಿ ಮಡಿ ೧.೨ ಮೀಟರ್ ಉದ್ದ, ೦.೯ ಮೀಟರ್ ಅಗಲ ಮತ್ತು ೧೦ ಸೆಂ.ಮೀ. ಎತ್ತರ ಇರಬೇಕು. ಪ್ರತಿ ಸಸಿ ಮಡಿಗೆ ೨೦ ಕಿ.ಗ್ರಾಂ ತಿಪ್ಪೆಗೊಬ್ಬರ, ೧೦ ಕಿ.ಗ್ರಾಂ ಕೆಮ್ಮಣ್ಣು ಮತ್ತು ಅರ್ಧ ಕಿ.ಗ್ರಾಂ ಸೂಪರ್ ಫಾಸ್ಫೇಟ್‌ಗಳನ್ನು ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಬೀಜವನ್ನು ಬಿತ್ತನೆಗೆ ಮುಂಚೆ ಒಂದು ದಿನದ ಮಟ್ಟಿಗೆ ನೀರಿನಲ್ಲಿ ನೆನೆಸಿಟ್ಟರೆ ಅವು ಬೇಗೆ ಮೊಳೆಯುತ್ತವೆ. ಬೀಜವನ್ನು ಗೀರು ಸಾಲುಗಳಲ್ಲಿ ಬಿತ್ತಿ ಅದರ ಮೇಲೆ ಪುಡಿಗೊಬ್ಬರ ಉದುರಿಸಿ, ನೀರು ಹನಿಸುವ ಡಬ್ಬಿಯ ನೆರವಿನಿಂದ ನೀರು ಕೊಡಬೇಕು.
ಬೀಜವನ್ನು ಅಗಲಬಾಯಿಯ ಮಣ್ಣಿನ ಪಾತ್ರೆಯಲ್ಲಿ ಸಹ ಬಿತ್ತಬಹುದು. ಸಣ್ಣ ಪ್ರಮಾಣದಲ್ಲಿ ಸಸಿಗಳನ್ನ ಒಟ್ಲು ಬಿಡುವುದಿದ್ದರೆ ಈ ಪದ್ಧತಿಯನ್ನು ಅನುಸರಿಸಬಹುದು. ಬೀಜದ ಜೊತೆಗೆ ಸಾಕಷ್ಟು ಪುಡಿಗೊಬ್ಬರ ಬೆರೆಸಿ ಬಿತ್ತಿದರೆ ಅವು ಒಂದೇ ಸಮನಾಗಿ ತೆಳ್ಳಗೆ ಹಂಚಿಕೆಯಾಗುತ್ತವೆ. ಹೆಚ್ಚು ಆಳಕ್ಕೆ ಬಿತ್ತಬಾರದು. ಬಿತ್ತನೆಗೆ ಮೈದಾನ ಪ್ರದೇಶಗಳಲ್ಲಿ ಆಗಸ್ಟ್-ಅಕ್ಟೋಬರ್ ಮತ್ತು ಬೆಟ್ಟ ಪ್ರದೇಶಗಳಲ್ಲಿ ಫೆಬ್ರುವರಿ-ಏಪ್ರಿಲ್ ಸೂಕ್ತ ಕಾಲ. ಸುಮಾರು ೧೫ ದಿನಗಳಲ್ಲಿ ಮೊಳೆಯುತ್ತವೆ ಹಾಗೂ ೫೦-೬೦ ದಿನಗಳಲ್ಲಿ ಸಸಿಗಳು ನಾಟಿಗೆ ಸಿದ್ಧವಿರುತ್ತವೆ.
ಭೂಮಿ ಸಿದ್ಧತೆ ಮತ್ತು ನಾಟಿ ಮಾಡುವಿಕೆ : ಕಾಲುವೆಳಗ ನಡುವೆ ೪೫-೬೦ ಸೆಂ.ಮೀ. ಮತ್ತು ಸಾಲಿನಲ್ಲಿ ೩೦ ಸೆಂ.ಮೀ. ಅಂತರ ಇದ್ದರೆ ಸಾಕು. ನಾಟಿ ಮಾಡುವ ಸಸಿಗಳು ೧೨ ರಿಂದ ೨೫ ಸೆಂ.ಮೀ. ಎತ್ತರವಿದ್ದು ದೃಢವಾಗಿರಬೇಕು ಅಂದರೆ ಬಿತ್ತನೆ ಮಾಡಿದ ೫೦-೬೦ ದಿನಗಳಲ್ಲಿ ಸಸಿಗಳನ್ನು ಕಿತ್ತು ನಾಟಿ ಮಾಡಬಹುದು.
ಗೊಬ್ಬರ : ಹೆಕ್ಟೇರಿಗೆ ೨೫-೩೦ ಟನ್ ತಿಪ್ಪೆಗೊಬ್ಬರ, ೧೦೦ ಕಿ.ಗ್ರಾಂ ಸಾರಜನಕ ಮತ್ತು ೫೦ ಕಿ.ಗ್ರಾಂ. ರಂಜಕಗಳನ್ನು ಕೊಡಬೇಕು. ದ್ರವಗೊಬ್ಬರ ಕೊಡುವುದು ಲಾಭದಾಯಕ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ತೆಗೆಯಬೇಕು. ಸಸಿಗಳ ಬುಡಭಾಗಕ್ಕೆ ಮಣ್ಣು ಏರಿಸುವುದು ಅಗತ್ಯ. ಅದರಿಂದ ಸಸಿಗಳು ಮುರಿದು ಬೀಳುವುದು ತಪ್ಪುತ್ತದೆಯಲ್ಲದೆ ಆ ಭಾಗಗಳಿಗೆ ಬೆಳಕು ಇಲ್ಲದಂತಾಗಿ ಅವು ಬಿಳಿಚಿಕೊಳ್ಳುತ್ತವೆ ಅಂತಹ ಎಲೆತೊಟ್ಟು ತಿನ್ನಲು ಗರಿಗರಿಯಾಗಿರುತ್ತವೆ. ಮಣ್ಣು ಏರಿಸುವ ಕೆಲಸವನ್ನು ಕೊಯ್ಲು ಮಾಡುವ ಸುಮಾರು ಮೂರು ವಾರಗಳ ಮುಂಚೆ ಮಾಡಿದರೆ ಸಾಕು. ಇದರಿಂದಾಗಿ ಸ್ವಚ್ಛ ಬಿಳುಪಿನ ಹಾಗೂ ರುಚಿಕಟ್ಟಾದ ಎಲೆ ತೊಟ್ಟುಗಳು ಲಭಿಸುತ್ತವೆ. ಪಾಶ್ಚಾತ್ಯ ದೇಶಗಳಲ್ಲಿ ಚೆಲುವು ಮಾಡುವ ಉದ್ದೇಶಕ್ಕೆ ಕಾಗದದ ಹಾಳೆಗಳನ್ನು ಟೊಪ್ಪಿಯಂತೆ ಮಾಡಿ ಸಸಿಗಳ ಮೇಲೆ ಹೊದಿಸುತ್ತಾರೆ.
ಕೊಯ್ಲು ಮತ್ತು ಇಳುವರಿ : ಬಿತ್ತನೆಯಾದ ಸುಮಾರು ೪ ರಿಂದ ೬ ತಿಂಗಳಲ್ಲಿ ಕೊಯ್ಲು ಮಾಡಬಹುದು. ಕೊಯ್ಲುಗಾಲಕ್ಕೆ ಸಸಿಗಳು ೩೦ ರಿಂದ ೪೫ ಸೆಂ.ಮೀ. ಎತ್ತರವಿರುತ್ತವೆ. ಬುಡಗಳಿಗೆ ಏರಿಸಿರುವ ಮಣ್ಣನ್ನು ಹಿಂದಕ್ಕೆಳೆದು, ಬುಡಭಾಗಕ್ಕೆ ಕತ್ತರಿಸಿ ತೆಗೆಯಬೇಕು. ಹೊರಸುತ್ತುಗಳ ಎಲೆತೊಟ್ಟುಗಳು ಬಹಳಷ್ಟು ಬಲಿತಿದ್ದರೆ ಅವುಳಗಳನ್ನು ಕಿತ್ತು ಹಾಕಬೇಕು.
ಬೆಳೆ ಚೆನ್ನಾಗಿ ಫಲಿಸಿದಲ್ಲಿ ಹೆಕ್ಟೇರಿಗೆ ೨೦ ರಿಂದ ೩೦ ಟನ್ ಇಳುವರಿ ಸಾಧ್ಯ.
ಕೊಯ್ಲು ಮಾಡಿದ ಸರಕನ್ನು ಹಾಗೆಯೇ ಇಟ್ಟಲ್ಲಿ ಅದು ಬಹುಬೇಗ ಕೆಟ್ಟು ಹಾಳಾಗುತ್ತದೆ. ಅದನ್ನು ತಪ್ಪಿಸಲು ೧೦ ಪಿಪಿಎಂ ಸಾಮರ್ಥ್ಯದ ಬೆಂಜಿಲ್ ಅಮೈನೊ ಫ್ಲೊರೈನ್ ಸಸ್ಯಚೋದಕವನ್ನು ದ್ರವಣವನ್ನಾಗಿ ಮಾಡಿ ಅದರಲ್ಲಿ ಅದ್ದಿ ೪ ಸೆ. ಉಷ್ಣತಾಮಾನದಲ್ಲಿ ಸಂಗ್ರಹಿಸಬಹುದು. ಅದು ಸುಮಾರು ೪೦ ದಿನಗಳವರೆಗೆ ಕೆಡುವುದಿಲ್ಲ.
ಕೀಟ ಮತ್ತು ರೋಗಗಳು : ಕೀಟಗಳಲ್ಲಿ ನೊಣ ಮುಖ್ಯವಾದುದು. ಹೊಗೆ ಸೊಪ್ಪಿನಲ್ಲಿ ಧೂಳನ್ನು ಉದುರಿಸಿ ಇಲ್ಲವೇ ಯಾವುದಾದರೂ ಸೂಕ್ತ ಕೀಟನಾಶಕ ಬಳಸಿ ಅದನ್ನು ಹತೋಟಿ ಮಾಡಬಹುದು.
ರೋಗಗಳಲ್ಲಿ ಬೇಗ ಕಾಣಿಸಿಕೊಳ್ಳುವ ಸೊರಗು, ತಡವಾಗಿ ಕಾಣಿಸಿಕೊಳ್ಳುವ ಸೊರಗು, ಅಣುಜೀವಿಗಳಿಂದ ಸಂಭವಿಸುವ ಸೊರಗು, ಕೆನ್ನೀಲಿ ಬಣ್ಣದ ಕೊಳೆ, ಪೋಷಕಾಂಶಗಳ ಕೊರತೆಯಿಂದ ಸಂಭವಿಸುವ ಅವ್ಯವಸ್ಥೆಗಳು ಮುಂತಾಗಿ ಮುಖ್ಯವಾದುವು.
ಸೂಕ್ತ ಶಿಲೀಂಧ್ರನಾಶಕ ಹಾಗೂ ಅಣುಜೀವಿನಾಶಕಗಳನ್ನು ಬಳಸಿ ಅವುಗಳನ್ನು ಹತೋಟಿ ಮಾಡಬಹುದು. ಅದರ ಜೊತೆಗೆ ನಿರೋಧಕ ತಳಿಗಳನ್ನು ಬಳಸುವುದು ಒಳ್ಳೆಯದು. ಎಮರ್ಸನ್ ಪ್ಯಾಸ್ಕಲ್ ತಳಿ ತಡವಾಗಿ ಕಾಣಿಸಿಕೊಳ್ಳುವ ಸೊರಗು ರೋಗಕ್ಕೆ ನಿರೋಧಕವಿರುತ್ತದೆ.
ಬೋರಾನ್ ಧಾತುವಿನ ಕೊರತೆಯಿದ್ದಾಗ ಕಾಂಡಭಾಗ ಸೀಳುತ್ತದೆ. ಅದರಿಂದ ಫಸಿನ ಇಳುವರಿ ಮತ್ತು ಗುಣಮಟ್ಟಗಳು ಕುಸಿಯುತ್ತವೆ. ಅಂತಹ ಸಂದರ್ಭದಲ್ಲಿ ಒಂದು ಹೆಕ್ಟೇರು ಕ್ಷೇತ್ರಕ್ಕೆ ೧೦ ಕಿ.ಗ್ರಾಂ. ಬೋರಾಕ್ಸ್ ಪುಡಿಯನ್ನು ಹರಡಿ ಮಣ್ಣಿನಲ್ಲಿ ಮಿಶ್ರಮಾಡಬೇಕು. ಅದೇ ರೀತಿ ಸುಣ್ಣದ ಕೊರತೆಯಿದ್ದಲ್ಲಿ ಬ್ಲಾಕ್ ಹಾರ್ಟ್ ರೋಗ ಕಾಣಿಸಿಕೊಳ್ಳುತ್ತದೆ. ಸೂಕ್ತ ಪ್ರಮಾಣದ ಕ್ಯಾಲ್ಸಿಯಂ ಕ್ಲೋರೈಡ್ ಅನ್ನು ನೀರಿನಲ್ಲಿ ಕರಗಿಸಿ ಬೆಳೆಯ ಮೇಲೆ ಸಿಂಪಡಿಸಬೇಕು ಇಲ್ಲವೇ ಮಣ್ಣಿಗೆ ಸೇರಿಸಬೇಕು.
ಬೀಜೋತ್ಪಾದನೆ : ಸೆಲರಿಯಲ್ಲಿ ಸ್ವ ಹಾಗೂ ಪರಕೀಯ ಪರಾಗಸ್ಪರ್ಶಗಳಿದ್ದಾಗ್ಯೂ ಹೆಚ್ಚಾಗಿ ಕಂಡುಬರುವುದು ಪರಾಗಸ್ಪರ್ಶವೇ. ಅಗತ್ಯ ಬೇಸಾಯ ಕ್ರಮಗಳನ್ನು ಕ್ರಮಬದ್ಧವಾಗಿ ಅನುಸರಿಸಬೇಕು. ಗಿಡಗಳು ಸಂಪೂರ್ಣವಾಗಿ ಬೆಳೆದು, ಬೀಜ ಚೆನ್ನಾಗಿ ಬಲಿತ ನಂತರವೇ ಕೊಯ್ಲು ಮಾಡಬೇಕು. ಬೆಳೆ ಚೆನ್ನಾಗಿ ಫಲಿಸಿದರೆ ಹೆಕ್ಟೇರಿಗೆ ೬೦೦ ಕಿ.ಗ್ರಾಂ ಬೀಜ ಸಾಧ್ಯ.
* * *
ಕೊತ್ತುಂಬರಿ ಸೊಪ್ಪು
ಕೊತ್ತುಂಬರಿ ಸೊಪ್ಪು ಸುವಾಸನೆಗೆ ಹೆಸರುವಾಸಿ. ನಮ್ಮ ದೇಶದ ಎಲ್ಲಾ ಕಡೆ ಇದರ ಬಳಕೆ ಇದೆ. ಕೊತ್ತುಂಬರಿ ಬೀಜಾ ದನಿಯಾ ಮುಖ್ಯ ಸಾಂಬಾರ ವಸ್ತುವಾಗಿದ್ದು ಇದರಿಂದ ಎಣ್ಣೆಯನ್ನು ಸಹ ಉತ್ಪಾದಿಸುತ್ತಾರೆ. ಶ್ರೀಲಂಕಾ, ಮಲೇಷ್ಯಾ, ದಕ್ಷಿಣ ಆಫ್ರಿಕಾ ಮತ್ತು ಅಮೆರಿಕಾಗಳಿಗೆ ಇದನ್ನು ರಫ್ತು ಮಾಡಲಾಗುತ್ತಿದೆ.
ಪೌಷ್ಟಿಕ ಗುಣಗಳು : ಕೊತ್ತುಂಬರಿ ಸೊಪ್ಪು ಸುವಾಸನೆ ಜೊತೆಗೆ ಪೌಷ್ಟಿಕ ಗುಣವನ್ನೂ ಸಹ ಹೊಂದಿದೆ. ಅದರಲ್ಲಿ ಶರೀರದ ಬೆಳವಣಿಗೆಗೆ ಅಗತ್ಯವಿರುವ ಹಲವಾರು ಪೋಷಕಾಂಶಗಳಿವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೮೭.೯ ಗ್ರಾಂ

	ಶರ್ಕರಪಿಷ್ಟ
	– ೬.೫ ಗ್ರಾಂ

	ಪ್ರೊಟೀನ್
	– ೩.೩ ಗ್ರಾಂ

	ಕೊಬ್ಬು
	– ೦.೬ ಗ್ರಾಂ

	ಖನಿಜ ಪದಾರ್ಥ
	– ೧.೭

	ರಂಜಕ
	– ೬೮ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೦.೧೮ ಮಿ.ಗ್ರಾಂ

	ಕಬ್ಬಿಣ
	– ೮ ಮಿ.ಗ್ರಾಂ

	ಪೊಟ್ಯಾಷ್
	– ೪೮.೩ ಮಿ.ಗ್ರಾಂ

	’ಎ’ ಜೀವಸತ್ವ
	೧೨೬೦೦ ಐಯೂ

	ಥಯಮಿನ್
	– ೦.೦೫ ಮಿ.ಗ್ರಾಂ

	ರೈಬೋಫ್ಲೇವಿನ್
	– ೦.೧೩ ಮಿ.ಗ್ರಾಂ

	ನಿಕೋಟಿನಿಕ್ ಆಮ್ಲ
	– ೦.೮ ಮಿ.ಗ್ರಾಂ

	ಕ್ಯಾಲೋರಿಗಳು
	– ೪೮

	ಆಕ್ಸಾಲಿಕ್ ಆಮ್ಲ
	– ೫ ಮಿ.ಗ್ರಾಂ

	ನಯಾಸಿನ್
	– ೦.೭ ಮಿ.ಗ್ರಾಂ


ಔಷಧೀಯ ಗುಣಗಳು : ಕೊತ್ತಂಬರಿ ಸೊಪ್ಪು ಮತ್ತು ಬೀಜಗಳಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಇದರ ಸೊಪ್ಪಿನಲ್ಲಿ ಅಧಿಕ ಕಬ್ಬಿಣದ ಅಂಶ ಇರುವ ಕಾರಣ ರಕ್ತಹೀನತೆಯಲ್ಲಿ ನರಳುತ್ತಿರುವವರು ಇದನ್ನು ಹೆಚ್ಚು ಬಳಸಬೇಕು. ಇದರ ರಸವನ್ನು ಮುಕ್ಕಳಿಸಿದರೆ ಬಾಯಿ ಹುಣ್ಣಾಗಿದ್ದಲ್ಲಿ ಉಪಶಮನ ಸಾಧ್ಯ. ಮೂಗಿನಲ್ಲಿ ರಕ್ತ ಸುರಿಯುತ್ತಿದ್ದರೆ ಇದರ ರಸವನ್ನು ಮೂಗಿನ ಹೊಳ್ಳೆಗಳೊಳಕ್ಕೆ ಬಿಡುವುದುಂಟು. ಆಹಾರ ರುಚಿಸಲು ಕೊತ್ತಂಬರಿ ಸೊಪ್ಪು, ಕರಿಮೆಣಸು, ಪುದೀನ, ಉಪ್ಪು ದ್ರಾಕ್ಷಿ ಮತ್ತು ನಿಂಬೆ ಹಣ್ಣಿನ ರಸ ಸೇರಿಸಿ ತಯಾರಿಸಿದ ಚಟ್ನಿಯನ್ನು ತಿನ್ನಬೇಕು. ತಲೆಸುತ್ತುವಂತಿದ್ದರೆ ಇದರ ರಸದೊಂದಿಗೆ ಕಲ್ಲು ಸಕ್ಕರೆ ಬೆರೆಸಿ ಸೇವಿಸಬೇಕು. ಮಲಗುವ ಮುಂಚೆ ಇದರ ರಸ ಮತ್ತು ಜೇನುತುಪ್ಪಗಳನ್ನು ಸಮಪ್ರಮಾಣದಲ್ಲಿ ಬೆರೆಸಿ ಸೇವಿಸುತ್ತಿದ್ದಲ್ಲಿ ಶುದ್ಧರಕ್ತ ಹೆಚ್ಚುತ್ತದೆ ಹಾಗೂ ಅದರಿಂದ ರೋಗ ನಿರೋಧಕ ಶಕ್ತಿ ಉಂಟಾಗುತ್ತದೆ. ಅಜೀರ್ಣದ ತೊಂದರೆಗಳು, ವಾಕರಿಕೆ, ಬಿಕ್ಕಳಿಕೆ, ಬಾಯಿ ಕಹಿ ಇದ್ದಾಗ ಇದರ ರಸ ಮತ್ತು ಮಜ್ಜಿಗೆಗಳನ್ನು ಬೆರೆಸಿ ಕುಡಿಬೇಕು. ಸೊಪ್ಪನ್ನು ಅಗಿದು ತಿನ್ನುವುದರಿಂದ ಹಲ್ಲುಗಳು ದೃಢಗೊಳ್ಳುತ್ತವೆ ಹಾಗೂ ಹುಳುಕಾಗುವುದಿಲ್ಲ. ಇದರ ಬೀಜಗಳಿಂದ ತಯಾರಿಸಿದ ಕಷಾಯವನ್ನು ಸೇವಿಸುವುದರಿಂದ ಗಂಟಲು ನೋವು, ನೆಗಡಿ, ಶೀತ, ಪಿತ್ತರಸ ಬಾಧೆಗಳಿಗೆ ಹಾಗೂ ಸಿಡುಬು ರೋಗದಿಂದ ಕಣ್ಣುಗಳ ದೃಷ್ಟಿ ರಕ್ಷಣೆಗಳಲ್ಲಿ ಹೆಚ್ಚು ಲಾಭದಾಯಕ. ಅಜೀರ್ಣದ ತೊಂದರೆಯನ್ನು ಹೋಗಲಾಡಿಸಬಲ್ಲದು. ಕೊತ್ತುಂಬರಿ ಬೀಜದಲ್ಲಿ ಕಾಮೋತ್ತೇಜಕ ಹಾಗೂ ಮೂತ್ರವರ್ಧಕ ಗುಣಗಳಿವೆ. ಬೀಜಗಳಿಂದ ತೆಗೆದ ಎಣ್ಣೆಯನ್ನು ಬಿಸ್ಕತ್ತು, ಮದ್ಯಸಾರ ಮುಂತಾಗಿ ಸುವಾಸನೆಗಾಗಿ ಬಳಸುತ್ತಾರೆ.
ಉಗಮ ಮತ್ತು ಹಂಚಿಕೆ : ಕೊತ್ತುಂಬರಿ ನಮ್ಮ ದೇಶದ್ದಲ್ಲ. ಅದರ ತವರೂರು ಪೂರ್ವ ಹಾಗೂ ದಕ್ಷಿಣ ಯೂರೋಪ್, ಏಷ್ಯಾ ಮುಂತಾಗಿ.
ಸಸ್ಯ ವರ್ಣನೆ : ಕೊತ್ತಂಬರಿ ಏಷಿಯೇಸೀ ಕುಟುಂಬಕ್ಕೆ ಸೇರಿದ ಏಕವಾರ್ಷಿಕ ಮೂಲಿಕೆ. ಒಂದೇ ಋತುವಿನಲ್ಲಿ ವೃದ್ಧಿ ಹೊಂದಿ, ಬೀಜ ಕಚ್ಚಿ ಜೀವನ ಪರಿಧಿಯನ್ನು ಮುಗಿಸುತ್ತದೆ. ಪೂರ್ಣ ಬೆಳೆದಾಗ ಗಿಡಗಳ ಎತ್ತರ ೩೦ ರಿಂದ ೯೦ ಸೆಂ.ಮೀ. ಇರುತ್ತದೆ. ಗಿಡಗಳ ನೆಟ್ಟಗೆ ಬೆಳೆದು ಕವಲೊಡೆದಿರುತ್ತವೆ. ಕಾಂಡ ಗಟ್ಟಿ ಇರುವುದಿಲ್ಲ. ಎಲೆಗಳು ಬಹಳಷ್ಟು ಪಡೆದಿರುತ್ತವೆ. ಎಲೆತೊಟ್ಟಿನ ಬುಡಭಾಗ ಅಗಲಗೊಂಡಿದ್ದು ಕಾಂಡಭಾಗಕ್ಕೆ ಆತುಕೊಂಡಿರುತ್ತದೆ. ಕಾಂಡ, ರೆಂಬೆಗಳು ಮತ್ತು ಎಲೆಗಳು ಹಸುರು ಬಣ್ಣವಿದ್ದು ಸುವಾಸನೆಯಿಂದ ಕೂಡಿರುತ್ತವೆ. ಈ ಸುವಾಸನೆಗೆ ಅವುಗಳಲ್ಲಿನ ಆರುವ ತೈಲವೇ ಕಾರಣ. ಹೂವು ಕವಲುಗಳು ತುದಿಯಲ್ಲಿ ಬಿಡುತ್ತವೆ. ಅವು ಅಧಿಕ ಸಂಖ್ಯೆಯಲ್ಲಿದ್ದು ಒತ್ತಾಗಿ ವ್ಯವಸ್ಥಿತಗೊಂಡಿರುತ್ತವೆ. ಹೂಗಳು ದ್ವಿಲಿಂಗಿಗಳಿದ್ದು ಬೆಳ್ಳಗಿರುತ್ತವೆ. ಬೀಜ ದುಂಡಗೆ ಗೋಲಾಕಾರವಿದ್ದು ಎರಡು ಹೋಳುಗಳಿಂದ ಕೂಡಿರುತ್ತವೆ. ಅವುಗಳ ಬಣ್ಣ ಮಾಸಲು ಕಂದು ಅಥವಾ ಬಿಳುಪು. ಬೇರು ಮಣ್ಣಿನಲ್ಲಿ ಆಳವಾಗಿ ಇಳಿದಿರುತ್ತದೆ.
ಹವಾಗುಣ : ಇದು ಉಷ್ಣವಲಯದ ಬೆಳೆಯಾದರೂ ಇತರ ವಲಯಗಳಲ್ಲೂ ಸಹ ಬೆಳೆಯಬಹುದು. ತಂಪು ಹವೆಯಲ್ಲಿ ಹುಲುಸಾಗಿ ಬೆಳೆಯುತ್ತದೆ. ಹೂವು ಬಿಡುವಾಗ ಮಳೆ ಅಥವಾ ಮಂಜು ಸುರಿಯುವುದು, ಮೋಡ ಮುಚ್ಚಿದ ವಾತಾವರಣಗಳಲ್ಲಿ ರೋಗಗಳ ಬಾಧೆ ಹೆಚ್ಚು; ಹೂವು ಉದುರಿ ಬಹಳಷ್ಟು ನಷ್ಟವುಂಟಾಗುತ್ತದೆ. ಬೀಜಕ್ಕೆ ಅಕ್ಟೋಬರ್‌ನಿಂದ ಫೆಬ್ರುವರಿ ಸೂಕ್ತ ಕಾಲ. ಸೊಪ್ಪಿಗೆ ವರ್ಷದ ಯಾವ ಕಾಲದಲ್ಲಾದರೂ ಬಿತ್ತಬಹುದು.
ಭೂಗುಣ : ಇದಕ್ಕೆ ಎಂತಹ ಭೂಮಿಯಾದರೂ ಒಪ್ಪುತ್ತದೆ. ಆದರೆ ಮಣ್ಣು ಫಲವತ್ತಾಗಿರಬೇಕು. ನೀರು ಬಸಿಯುವ ಮರುಳು ಮಿಶ್ರಿತ ಕೆಂಪು ಮಣ್ಣು ಅತ್ಯುತ್ತಮ. ಕೆಲವೆಡೆಗಳಲ್ಲಿ ಕಪ್ಪು ಮಣ್ಣಿನಲ್ಲಿ ಸಹ ಬೆಳೆಯುತ್ತಾರೆ.
ಮುಖ್ಯ ತಳಿಗಳು : ಕೊತ್ತುಂಬರಿ ತಳಿ ಸಂಗ್ರಹಣೆ ಮತ್ತು ಸುಧಾರಣಾ ಕಾರ್ಯಗಳು ಗುಂಟೂರು, ಜಾಬ್ನರ್ ಮತ್ತು ಬೆಂಗಳೂರಿನಲ್ಲಿ ನಡೆಯುತ್ತಿದೆ. ಬೇಗ ಕೊಯ್ಲಿಗೆ ಬರುವ, ಹೆಚ್ಚು ಸುವಾಸನೆಯಿಂದ ಕೂಡಿದ ಅಧಿಕ ಇಳುವರಿ ಕೊಡುವ, ಹಿಮವನ್ನು ತಡೆದುಕೊಳ್ಳಬಲ್ಲ ಹಾಗೂ ಕೀಟ ಮತ್ತು ರೋಗ ನಿರೋಧಕ ತಳಿಗಳ ಉತ್ಪಾದನೆ ಅಗತ್ಯವಿದೆ. ಸಿಂಪೊ ಎಸ್-೩೩ ಎಂಬ ಉತ್ತಮ ತಳಿಯೊಂದನ್ನು ಸಿಮಾಪ್ (CIMAP) ಸಂಸ್ಥೆ ಇತ್ತೀಚಿಗೆ ಅಭಿವೃದ್ಧಿ ಪಡಿಸಿದೆ.
೧. ಸಿಂಪೊ ಎಸ್–೩೩: ಇದು ಬಲ್ಗೇರಿಯಾದ ತಳಿ. ಬೆಂಗಳೂರಿನ ಕೇಂದ್ರೀಯ ಔಷಧೀಯ ಹಾಗೂ ಸುಗಂಧ ದ್ರವ್ಯ ಬೆಳೆಗಳ ಸಂಶೋಧನಾ ಸಂಸ್ಥೆ ಇದನ್ನು ತರಿಸಿಕೊಂಡು ಅಭಿವೃದ್ಧಿಪಡಿಸಿತು. ಇದು ಉತ್ತಮ ತಳಿಯಾಗಿದ್ದು ಎತ್ತರಕ್ಕೆ ಬೆಳೆಯುತ್ತವೆ. ಕವು ರೆಂಬೆಗಳು ಬಹಳಷ್ಟಿದ್ದು ಗುಂಪಾಗಿ, ಪೊದೆಯಂತೆ ಕಾಣುತ್ತದೆ. ಎಲೆಗಳು ದೊಡ್ಡವು. ಇದರಲ್ಲಿ ಸೊಪ್ಪಿನ ಪ್ರಮಾಣ ಜಾಸ್ತಿ. ವಾಸನೆ ಮತ್ತು ರುಚಿಗಳು ಅಪೇಕ್ಷಣೀಯ. ಬೀಜ
೨. ಕೊ–೨: ಈ ತಳಿ ಬೇಸಾಯದಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಇದನ್ನು ಸೊಪ್ಪು ಹಾಗೂ ಬೀಜಗಳಿಗಾಗಿ ಬೆಳೆಯುತ್ತಾರೆ. ಅಧಿಕ ಇಳುವರಿ ತಳಿ.
೩. ಮೊರಕ್ಕಾನ್ : ಬೇಗ ಕೊಯ್ಲಿಗೆ ಬರುವ ತಳಿ. ಬಿತ್ತನೆ ಮಾಡಿದ ೪೦ ರಿಂದ ೬೦ ದಿನಗಳಲ್ಲಿ ಸೊಪ್ಪನ್ನು ಕಿತ್ತು ಬಳಸಬಹುದು.
೪. ಗ್ವಾಲಿಯರ್‌ಸೆಲೆಕ್ಷನ್ಸ್ : ಇದು ಬೇಗ ಕೊಯ್ಲಿಗೆ ಬರುವ ತಳಿ; ಫ್ಯುಸೇರಿಯಂ ಕೊಳೆರೋಗಕ್ಕೆ ನಿರೋಧಕವಿರುತ್ತದೆ.
೫. ಲ್ಯಾಮ್‌ಸೆಲೆಕ್ಷನ್ಸ್ : ಆಂಧ್ರಪ್ರದೇಶದ ಗುಂಟೂರು ಜಿಲ್ಲೆಯ ಲ್ಯಮ್ ಸಂಶೋಧನಾ ಕೇಂದ್ರವು ಕೆಲವೊಂದು ಅತ್ಯುತ್ತಮ ಆಯ್ಕೆಗಳನ್ನು ಮಾಡಿ ಬೇಸಾಯಕ್ಕೆ ಒದಗಿಸಿದೆ. ಬೀಜಕ್ಕಾಗಿ ಎನ್.ಪಿ.-೧೬, ಎನ್.ಪಿ.-೪೫, ಎನ.ಪಿ.-೯೨, ಎನ್.ಪಿ.-೯೫, ಎನ್.ಪಿ.-೧೯೭೨, ಎನ್.ಪಿ.-೨೧೪, ಸಿ.ಎಸ್.-೬, ಸಿ.ಎಸ್.-೬ ಮತ್ತು ಎಂ.ಎಸ್..-೩ ಬೇಗ ಕೊಯ್ಲಿಗೆ ಬರುವ ತಳಿಗಳು. ಯು.ಡಿ.ಪಿ. ಸೆಲೆಕ್ಷನ್ -೫ ಹೆಕ್ಟೇರಿಗೆ ೧೩೮೪ ಕಿ.ಗ್ರಾಂ ಬೀಜವನ್ನು ಹಾಗೂ ಅನಂತಪುರ್‌-೨೨ ಹೆಕ್ಟೇರಿಗೆ ೧೩೬೨ ಕಿ.ಗ್ರಾಂ ಹಾಗೂ ಎಸ್.ಪಿ.ಜೆ.- ೫೨೪ ಹೆಕ್ಟೇರಿಗೆ ೧೩೩೯ ಕಿ.ಗ್ರಾಂ ಬೀಜವನ್ನು ಉತ್ಪಾದಿಸಿದೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಸಮತಟ್ಟಾದ ಪಾತಿಗಳು ಇಲ್ಲವೇ ೩೦ ಸೆಂ.ಮೀ. ಅಂತರದ ಸಾಲುಗಳನ್ನು ಮಾಡಿ ಬೀಜ ಬಿತ್ತುವ ಮುಂಚೆ ಪೂರ್ಣಪ್ರಮಾಣದ ರಂಜಕ ಮತ್ತು ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು.
ಬಿತ್ತುವ ಮುಂಚೆ ಬೀಜವನ್ನು ಬಿಸಿಲಿನಲ್ಲಿ ಹರಡಿ ಉಜ್ಜಿದರೆ ಅವು ಎರಡು ಹೋಳಾಗಿ ಒಡೆಯುತ್ತವೆ. ಅದರಿಂದ ಬಿತ್ತನೆ ಪ್ರಮಾಣದಲ್ಲಿ ಉಳಿತಾಯ ಸಾಧ್ಯ. ಬೀಜವನ್ನು ತಣ್ಣೀರಿನಲ್ಲಿ ನೆನೆಸಿಟ್ಟು ಬಿತ್ತಿದರೆ ಬೇಗ ಮೊಳೆಯುತ್ತದೆ. ಬಿತ್ತನೆಗೆ ಮುಂಚೆ ಬೀಜೋಪಚಾರ ಮಾಡುವುದು ಒಳ್ಳೆಯದು; ಒಂದು ಕಿ.ಗ್ರಾಂ ಬೀಜಕ್ಕೆ ೨.೫ ಗ್ರಾಂ ಥೈರಂ ಔಷಧಿ ಬೆರೆಸಿದರೆ ಸಾಕು. ಪಾತಿಗಳಲ್ಲಿ ಬಿತ್ತಿದರೆ ನೀರು ಹಾಯಿಸುವುದು ಸುಲಭ. ಸಾಲುಗಳಲ್ಲಿ ಬಿತ್ತಿದರೆ ಕಳೆ ತೆಗೆಯುವುದು ಸುಲಭ. ಬೀಜ ಬಿತ್ತಲು ಮಳೆಗಾಲಕ್ಕಿಂತಲೂ ಚಳಿಗಾಲ ಮತ್ತು ಬೇಸಿಗೆ ಉತ್ತಮ. ಶುದ್ಧ ಬೆಳೆಯಾದರೆ ಹೆಕ್ಟೇರಿಗೆ ೨೦ ರಿಂದ ೨೫ ಕಿ.ಗ್ರಾಂ. ಬೀಜ ಬೇಕಾಗುತ್ತವೆ; ಮಿಶ್ರ ಬೆಳೆಯಾದರೆ ೧೦-೧೨ ಕಿ.ಗ್ರಾಂ ಬೀಜ ಸಾಕು. ಬೀಜ ಬಿತ್ತುವ ಕಾಲಕ್ಕೆ ಮಣ್ಣು ಹಸಿಯಾಗಿರಬೇಕು. ಸುಮಾರು ೮-೧೦ ದಿನಗಳಲ್ಲಿ ಮೊಳೆಯುತ್ತವೆ.
ಗೊಬ್ಬರ : ಹೆಕ್ಟೇರಿಗೆ ೨೦-೨೫ ಟನ್ ತಿಪ್ಪೆಗೊಬ್ಬರ, ೨೦ ಕಿ.ಗ್ರಾಂ ಸಾರಜನಕ, ೪೫ ಕಿ.ಗ್ರಾಂ ರಂಜಕ ಮತ್ತು ೨೦ ಕಿ.ಗ್ರಾ ಪೊಟ್ಯಾಷ್ ಸತ್ವಗಳನ್ನು ಶಿಫಾರಸು ಮಾಡಿದೆ. ಇವುಗಳ ಜೊತೆಗೆ ಶೇಕಡಾ ೦.೨ ಸತು ಮತ್ತು ೦.೦೧ ಬೋರಾನ್ ಧಾತುಗಳನ್ನು ನೀರಿನಲ್ಲಿ ಕದಡಿ ಬೆಳೆಯ ಮೇಲೆ ಸಿಂಪಡಿಸಿದರೆ ಅಧಿಕ ಸೊಪ್ಪು ದೊರೆಯುವುದಾಗಿ ತಿಳಿದುಬಂದಿದೆ.
ನೀರಾವರಿ : ಮಳೆ ಇಲ್ಲದಿದ್ದಲ್ಲಿ ೧೨-೧೫ ದಿನಗಳಿಗೊಮ್ಮೆ ನೀರು ಹಾಯಿಸಬೇಕು. ಮಣ್ಣು ಯಾವಾಗಲೂ ಹಸಿಯಾಗಿರುವುದು ಬಹುಮುಖ್ಯ. ಬೆಳೆಯ ಅವಧಿಯಲ್ಲಿ ೪-೫ ನೀರು ಹಾಯಿಸಬೇಕಾಗುತ್ತದೆ.
ಮಿಶ್ರಬೆಳೆಯಾಗಿ : ಕೊತ್ತುಂಬರಿಯನ್ನು ಶುದ್ಧ ಬೆಳೆಯಾಗಿ ಇಲ್ಲವೇ ಇತರ ತರಕಾರಿ ಬೆಳೆಗಳಲ್ಲಿ ಮಿಶ್ರ ಬೆಳೆಯಾಗಿ ಬೆಳೆಯಬಹುದು. ಮೆಣಸಿನಕಾಯಿ, ಈರುಳ್ಳಿ, ಕ್ಯಾರೆಟ್, ಬೀಟ್‌ರೂಟ್, ಆಲೂಗೆಡ್ಡೆ ಮುಂತಾದ ಬೆಳೆಗಳಲ್ಲಿ ಬದುಗಳ ಮೇಲೆ ಕೊತ್ತುಂಬರಿ ಬೀಜ ಬಿತ್ತಿ, ಲಾಭ ಹೊಂದಬಹುದು. ಮುಖ್ಯ ಬೆಳೆಗಳು ಕೊಯ್ಲಿಗೆ ಬರುವ ಬಹಳಷ್ಟು ಮುಂಚೆಯೇ ಕೊತ್ತುಂಬರಿಯ ಕೊಯ್ಲು ಮುಗಿದಿರುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಅಂತರ ಬೇಸಾಯ ಹಗುರವಾಗಿರಬೇಕು. ಕೈಗುದ್ದಲಿಯಿಂದ ಮಣ್ಣನ್ನು ಮೇಲ್ಮೇಲೆ ಸಡಿಲಿಸಿ ಕಳೆಗಳನ್ನು ಕಿತ್ತುಹಾಕಬೇಕು.
ಕೊಯ್ಲು ಮತ್ತು ಇಳುವರಿ : ಬಿತ್ತನೆ ಮಾಡಿದ ಸುಮಾರು ೨೦-೩೦ ದಿನಗಳಲ್ಲಿ ಸೊಪ್ಪು ಕಿತ್ತು ಬಳಸಬಹುದು. ಹೂವು ಬರುವ ತನಕ ಸೊಪ್ಪನ್ನು ಕಿತ್ತು ಬಳಸಬಹುದು. ಕಾಯಿಕಚ್ಚಿದ ನಂತರ ಸೊಪ್ಪಿನ ಪ್ರಮಾಣ ಕುಸಿಯುತ್ತದೆ. ಬೆಳೆ ಸುಮಾರಾಗಿ ಫಲಿಸಿದರೂ ಸಹ ಹೆಕ್ಟೇರಿಗೆ ೧-೨ ಟನ್ ಸೊಪ್ಪು ಸಿಗುವುದರಲ್ಲಿ ಸಂದೇಹವಿಲ್ಲ. ಸಿಂಪೋ ತಳಿಯಲ್ಲಿ ಇನ್ನೂ ಹೆಚ್ಚಿನ ಇಳುವರಿ ಸಾಧ್ಯ.
ಕೀಟ ಮತ್ತು ರೋಗಗಳು : ಕೊತ್ತುಂಬರಿ ಬೆಳೆಗೆ ಹನಿಯನ್ನುಂಟು ಮಾಡುವ ಕೀಟಗಳಲ್ಲಿ ಥ್ರಿಪ್ಸ್, ಸಸ್ಯಹೇನು, ಜೇಡ ಹಾಗೂ ಎಲೆ ತಿನ್ನುವ ತಂಬಾಕು ಕತ್ತರಿ ಹುಳು ಮುಖ್ಯವಾದುವು. ರೋಗಗಳಲ್ಲಿ ಬೂದಿರೋಗ, ಬಹುಮುಖ್ಯವಾದುದು. ಕೀಟಗಳ ಹತೋಟಿಗೆ ಹೆಕ್ಟೇರಿಗೆ ಅರ್ಧ ಕಿ.ಗ್ರಾಂ.ನಂತೆ ಮಾನೊಕ್ರೊಟೊಫಾಸ್ ಅಥವಾ ಕ್ಲೋರೊಪೈರಿಫಾಸ್, ಎಂಡೋ ಸಲ್ಫಾನ್ ಇಲ್ಲವೇ ಕ್ವಿನಾಲ್‌ಫಾಸ್ ಕೀಟನಾಶಕವನ್ನು ನೀರಿನಲ್ಲಿ ಬೆರೆಸಿ ಸಿಂಪಡಿಸಬೇಕು. ಬೂದಿರೋಗದ ಹತೋಟಿಗೆ ನೀರಿನಲ್ಲಿ ತೊಯ್ಯುವ ಗಂಧಕವನ್ನು ಸೂಕ್ತ ಪ್ರಮಾಣದಲ್ಲಿ ನೀರಿಗೆ ಬೆರೆಸಿ ಸಿಂಪಡಿಸಬೇಕು.
ಬೀಜೋತ್ಪಾದನೆ : ಕೊತ್ತುಂಬರಿಯಲ್ಲಿ ಪರಕೀಯ ಪರಾಗಸ್ಪರ್ಶ ಹೆಚ್ಚು. ಶುದ್ಧ ತಳಿಯ ಬೀಜೋತ್ಪಾದನೆಗೆ ಎರಡು ತಳಿಗಳ ನಡುವೆ ೪೦೦ ಮೀಟರ್ ಅಂತರ ಅಗತ್ಯ.
* * *
ಅಜ್ಮೂದ್ (ಪಾರ್ಸ್ಲೆ)
 
ಪಾರ್ಸ್ಲೆ ವಿದೇಶಿ ಸೊಪ್ಪು ತರಕರಿಯಾದರೂ ನಮ್ಮಲ್ಲಿ ಹಲವಾರು ಕಡೆ ಬೆಳೆಸಿ ಬಳಸುತ್ತಾರೆ.
ಪೌಷ್ಟಿಕ ಗುಣಗಳು : ಪಾರ್ಸ್ಲೆ ಪೌಷ್ಟಿಕ ಸೊಪ್ಪು ತರಕಾರಿ. ಅದರಲ್ಲಿ ಅಧಿಕ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ಖನಿಜ ಪದಾರ್ಥ ಹಾಗೂ ಜೀವಸತ್ವಗಳಿರುತ್ತವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ಪೋಷಕಾಂಶಗಳು
	ತೇವಾಂಶ
	– ೮೫.೦ ಗ್ರಾಂ

	ಶರ್ಕರಪಿಷ್ಟ
	– ೮.೫ ಗ್ರಾಂ

	ಪ್ರೊಟೀನ್
	– ೩.೬ ಗ್ರಾಂ

	ಕೊಬ್ಬು
	– ೦.೬ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	– ೦.೮೪೧ ಗ್ರಾಂ

	ರಂಜಕ
	– ೬೫ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೨೦೫ ಮಿ.ಗ್ರಾಂ

	ಕಬ್ಬಿಣ
	– ೬.೨ ಮಿ.ಗ್ರಾಂ

	ಪೊಟ್ಯಾಷಿಯಂ
	– ೭೨೭ ಮಿ.ಗ್ರಾಂ

	ಸೋಡಿಯಂ
	– ೪೫ ಮಿ.ಗ್ರಾಂ

	’ಎ’ ಜೀವಸತ್ವ
	– ೮೫೦೦ ಐಯು

	ಥಯಮಿನ್
	– ೦.೧೨ ಗ್ರಾಂ

	ರೈಬೋಫ್ಲೇವಿನ್
	– ೨೬ ಮಿ.ಗ್ರಾಂ

	ನಿಕೋಟಿನಿಕ್ ಆಮ್ಲ
	– ೧.೪ ಮಿ.ಗ್ರಾಂ

	ಕ್ಯಾಲೊರಿಗಳು
	– ೪೪


 
ಔಷಧೀಯ ಗುಣಗಳು : ಪಾರ್ಸ್ಲೆ ಸೊಪ್ಪಿನಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಇದರಲ್ಲಿ ಮೂತ್ರವರ್ಧಕ ಗುಣಗಳಿವೆ ಹಾಗೂ ಅದರ ಸೇವನೆ ಕಣ್ಣು ನೋವಿಗೆ ಒಳ್ಳೆಯದು. ಇದರ ಬೇರಿನಿಂದ ತೆಗೆದ ಏಪಿಯಾಲ್ ತೈಲದ ಸೇವನೆ ಮೂರ್ಛೆ ರೋಗಕ್ಕೆ ಒಳ್ಳೆಯದು. ಮೂತ್ರಪಿಂಡಗಳ ತೊಂದರೆಗೆ ಇದರ ಬೇರುಗಳನ್ನು ಬಳಸಲು ನಿರ್ದೇಶಿಸುವುದುಂಟು. ಈ ಸೊಪ್ಪನ್ನು ಸತತವಾಗಿ ತಿನ್ನುತ್ತಿದ್ದಲ್ಲಿ ಕಣ್ಣುಗಳ ನೋವು ಮಾಯವಾಗುತ್ತದೆ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ದಕ್ಷಿಣ ಯೂರೋಪ್, ಪ್ರಸಕ್ತವಾಗಿ ಯೂರೋಪ್, ಅಮೆರಿಕಾ, ಭಾರತ ಮುಂತಾಗಿ ಅನೇಕ ದೇಶಗಳಲ್ಲಿ ಬೆಳೆಯುತ್ತಿದ್ದಾರೆ.
ಸಸ್ಯ ವರ್ಣನೆ : ಪಾರ್ಸ್ಲೆ ಏಪಿಯೇಸೀ ಕುಟುಂಬಕ್ಕೆ ಸೇರಿದ ಸಣ್ಣ ಗಾತ್ರದ ಮೂಲಿಕೆ. ಇದು ದ್ವೈವಾರ್ಷಿಕ ಅಥವಾ ಅಲ್ಪಾಯುವಿನ ದ್ವೈವಾರ್ಷಿಕ ಸಸ್ಯ. ಸಸಿಗಳ ಎತ್ತರ ಹೆಚ್ಚಿಂದರೆ ೧ ಮೀಟರ್ ಅಷ್ಟೇ. ಎಲೆಗಳು ಗುಂಪಾಗಿರುತವೆ. ಎಲೆಯಂಚು ಸೀಳುಗಳಿಂದ ಕೂಡಿರುತ್ತವೆ. ಎಲೆಗಳು ಅದುಮಿದಂತಿದ್ದು ಚಪ್ಪಟೆಯಾಗಿ ಇಲ್ಲವೇ ನಿರಿಗೆ ಗಟ್ಟಿದಂತೆ ಕಾಣುವುವು. ಎಲೆಗಳ ಬಣ್ಣ ಹಸುರು. ಹೂವು ಗೊಂಚಲುಗಳಲ್ಲಿ ಬಿಡುತ್ತವೆ. ಬಿಡಿ ಹೂವು ಹಸುರು ಇಲ್ಲವೆ ಬಿಳಿ ಹಸುರು ಬಣ್ಣದ್ದಿರುತ್ತವೆ. ಬೀಜ ಜೀರಿಗೆಯಂತಿದ್ದು ಬೂದು ಕಂದು ಬಣ್ಣದ್ದಿರುತ್ತವೆ. ಪ್ರಧಾನ ಬೇರು ಸುಧಾರಣ ಬೆಳ್ಳಗಿದ್ದು ರಸವತ್ತಾಗಿರುತ್ತದೆ. ಅದು ಕೆಲವೊಂದರಲ್ಲಿ ಸಾಧಾರಣ ಗಾತ್ರದಿದ್ದರೆ ಮತ್ತೆ ಕೆಲವೊಂದರಲ್ಲಿ ದೊಡ್ಡ ಗಾತ್ರದ್ದಿರುತ್ತದೆ. ಅದು ರುಚಿಯಲ್ಲಿ ಸಿಹಿಯಾಗಿರುತ್ತದೆ.
ತಳಿ ಅಭಿವೃದ್ಧಿ : ಈ ಬೆಳೆಯಲ್ಲಿ ತಳಿ ಅಭಿವೃದ್ಧಿಗೆ ಹೆಚ್ಚಿನ ಗಮನ ನೀಡಿಲ್ಲ. ಇದರಲ್ಲಿ ಹಲವಾರು ತಳಿಗಳಿವೆಯಾದರೂ ವಾಣಿಜ್ಯವಾಗಿ ಕೆಲವು ಮಾತ್ರವೇ ಮುಖ್ಯವಾದುವು.
ಹವಾಗುಣ : ಇದಕ್ಕೆ ಶೈತ್ಯ ಹವಾಗುಣ ಸೂಕ್ತ. ತಂಪಾದ ಹಾಗೂ ಆರ್ದ್ರ ಹವೆಯಲ್ಲಿ ಹುಲುಸಾಗಿ ಫಲಿಸುತ್ತದೆ. ಎತ್ತರದ ಪ್ರದೇಶಗಳಲ್ಲಿ ಫಸಲಿನ ಗುಣಮಟ್ಟ ಉತ್ತಮ ದರ್ಜೆಯದಿರುತ್ತದೆ. ಉಷ್ಣತೆ ೧೬ ರಿಂದ ೧೮.೫ ಸೆ. ಸೂಕ್ತ. ದಿನದ ಬೆಳಕು ದೀರ್ಘವಿದ್ದಲ್ಲಿ ಅನುಕೂಲಕರ.
ಭೂಗುಣ : ನೀರು ಬಸಿಯುವ ಹಾಗೂ ಸಾರವತ್ತಾದ ಮಣ್ಣು ಅದರಲ್ಲಿ ಅಧಿಕ ಫಸಲು ಸಾಧ್ಯ. ಮಣ್ಣು ಹಸಿಯಾಗಿದ್ದರೆ ಫಸಲು ಉತ್ತಮ ದರ್ಜೆಯದಿರುತ್ತದೆ. ಮಣ್ಣಿನ ರಸಸಾರ ೫.೫ ರಿಂದ ೬.೫ ರಷ್ಟಿದ್ದರೆ ಉತ್ತಮ. ಸ್ವಲ್ಪ ಮಟ್ಟಿನ ಸುಣ್ಣಾಂಶವಿದ್ದರೆ ಲಾಭದಾಯಕ.
ತಳಿಗಳು :
೧. ಪ್ಲೇನ್‌ಲೀವ್ಡ್‌ಟೈಪ್ : ಇದರ ಎಲೆಗಳು ಸರಳವಾಗಿರುತ್ತವೆ. ಇದಕ್ಕೆ ಸಿಂಪಲ್‌ಲೀವ್ಡ್ ಅಥವಾ ಸಿಂಗಲ್ ಲೀವ್ಡ್‌ಪಾರ್ಸ್ಲೆ ಎಂಬ ಹೆಸರಿದೆ.
೨. ಫೈನ್‌ಲೀವ್ಡ್‌ಟೈಪ್ : ಇದರಲ್ಲಿ ಎಲೆಗಳು ಬಲು ಸೂಕ್ಷ್ಮವಾಗಿ ಒಡೆದಿರುತ್ತವೆ. ಅಂತಹ ಎಲೆಗಳು ನೋಡಲು ಬಲು ಚೆಂದ. ಈ ಬಗೆಯಲ್ಲಿನ ಇಟಾಲಿಯನ್ ತಳಿ ಬಹು  ಮುಖ್ಯವಾದುದು.
೩. ಡಬಲ್‌ಕರ್ಲ್ಡ್ ಟೈಪ್ : ಇದರಲ್ಲಿ ಎಲೆಗಳು ಒತ್ತಾಗಿರುತ್ತವೆಯಲ್ಲದೆ ಎರಡು ಪಟ್ಟು ಸೂಕ್ಷ್ಮವಾಗಿ ಒಡೆದಿರುತ್ತವೆ.
೪. ಮಾಸ್‌ಕರ್ಲ್ಡ್ ಟೈಪ್ : ಇದಕ್ಕೆ ಟ್ರಿಪಲ್‌ಕರ‍್ಲ್ಡ್ ಬಗೆ ಎಂಬ ಹೆಸರಿದೆ. ಇದರಲ್ಲಿ ಎಲೆಗಳು ಬಹಳಷ್ಟು ಒಡೆದಿದ್ದು ಗುಂಪಾಗಿರುತ್ತವೆ. ಇದರಲ್ಲಿ ಎಮೆರಾಲ್ಡ್ ಮತ್ತು ಪ್ಯಾರಾಮೌಂಟ್ ತಳಿಗಳು ಮುಖ್ಯವಾದುವು. ಈ ಬಗೆಗೆ ಸೇರಿದ ತಳಿಗಳು ಕೈತೋಟಗಳಲ್ಲಿ ಬೆಳೆಯಲು ಸೂಕ್ತವಿರುತ್ತವೆ.
೫. ಫರ್ನ್‌‌ಲೀವ್ಡ್‌ಟೈಪ್ : ಇದರಲ್ಲಿ ಎಲೆಗಳು ರೆಕ್ಕೆಯಂತಿರುತ್ತವೆ.
೬. ಟರ್ನಿಪ್‌ರೂಟೆಡ್‌ಟೈಪ್ : ಇದಕ್ಕೆ ಹ್ಯಾಂಬರ್ಗ್ ಪಾರ್ಸ್ಲೆ ಎಂಬ ಹೆಸರಿದೆ. ಇದರ ಬೇರುಗಳು ದುಂಡಗೆ ಟರ್ನಿಪ್ ಬೇರುಗಳಂತೆ ಕಾಣುವುವು.
೭. ಇಂಪೀರಿಯಲ್‌ಕರ್ಲ್ಡ್ ಟೈಪ್ : ಇವೆಲ್ಲವುಗಳ ಪೈಕಿ ಟ್ರಿಪಲ್‌ಕರ‍್ಲ್ಡ್ ಹಾಗೂ ಇಂಪೀರಿಯಲ್ ಕರ‍್ಲ್ಡ್ ಬಗೆಗಳು ಉತ್ತಮವಾದುವು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ತಿಪ್ಪೆಗೊಬ್ಬರ ಮಣ್ಣಿನಲ್ಲಿ ಬೆರೆಸಿ ಬೀಜವನ್ನು ೩೦ ಸೆಂ.ಮೀ. ಅಂತರದ ಸಾಲುಗಳಲ್ಲಿ ಬಿತ್ತಬೇಕು. ಬಿತ್ತಿದ ೧೫-೨೦ ದಿನಗಳವರೆಗೆ ಮೊಳಕೆಗಳು ಕಾಣುವುದಿಲ್ಲ. ಬಿತ್ತುವ ಮುಂಚೆ ಅವುಗಳನ್ನು ನೀರಿನಲ್ಲಿ ನೆನೆಸಿಟ್ಟಲ್ಲಿ ಬೇಗ ಮೊಳೆಯುತ್ತವೆ. ಮಣ್ಣಿನ ಉಷ್ಣಾಂಶ ೧೧ ರಿಂದ ೨೫.೫ ಸೆ. ಇದ್ದಲ್ಲಿ ಮೊಳೆತ ನಂತರ ತೆಳುಗೊಳಿಸಬಹುದು. ಮೈದಾನ ಪ್ರದೇಶಗಳಲ್ಲಿ ಏಪ್ರಿಲ್-ನವೆಂಬರ್ ಮತ್ತು ಬೆಟ್ಟಪ್ರದೇಶಗಳಲ್ಲಿ ಮಾರ್ಚ್-ಮೇ ಬಿತ್ತನೆಗೆ ಸೂಕ್ತ ಕಾಲಗಳು. ಹೆಕ್ಟೇರಿಗೆ ೩ ರಿಂದ ೩.೫ ಕಿ.ಗ್ರಾಂ ಬೀಜ ಬೇಕಾಗುತ್ತದೆ.
ಗೊಬ್ಬರ : ಮಣ್ಣು ಸಾಕಷ್ಟು ಫಲವತ್ತಾಗಿಲ್ಲದಿದ್ದಲ್ಲಿ ಅಧಿಕ ಪ್ರಮಾಣದ ಗೊಬ್ಬರಗಳನ್ನು ಕೊಡಬೇಕಾಗುತ್ತದೆ. ಹೆಕ್ಟೇರಿಗೆ ೨೫ ರಿಂದ ೩೦ ಟನ್ ಕೊಳೆತ ತಿಪ್ಲೆಗೊಬ್ಬರ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಈ ಬೆಳೆಗೆ ರಾಸಾಯನಿಕ ಗೊಬ್ಬರಗಳ ಬಳಕೆ ಅಷ್ಟಾಗಿ ಇಲ್ಲ.
ನೀರಾವರಿ : ಮರಳು ಮಣ್ಣಿನ ಭೂಮಿಯಲ್ಲಿ ೫-೬ ದಿನಗಳಿಗೊಮ್ಮೆ ನೀರು ಹಾಯಿಸಬೇಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆ ಹತೋಟಿ ಬಹುಮುಖ್ಯ. ಅವುಗಳನ್ನು ಪ್ರಾರಂಬದಲ್ಲಿ ಕಿತ್ತು ತೆಗೆಯುವುದು ಒಳ್ಳೆಯದು. ಸಸಿಗಳು ಸುಮಾರು ೩೦ ಸೆಂ.ಮೀ. ಎತ್ತರಕ್ಕೆ ಬೆಳೆದಾಗ ಬುಡಗಳಿಗೆ ಮಣ್ಣು ಏರಿಸಬೇಕು.
ಹೂಮೊಗ್ಗನ್ನು ಚಿವುಟುವುದು : ಹೂ ಕಾಣಿಸಿಕೊಂಡ ಕೂಡಲೇ ಅವುಗಳನ್ನು ಚಿವುಟಿ ಹಾಕಬೇಕು. ಹಾಗೆಯೇ ಬೆಳೆಯಲು ಬಿಟ್ಟಲ್ಲಿ ಎಲೆಗಳ ಬೆಳವಣಿಗೆ ಮತ್ತು ಗುಣಮಟ್ಟಗಳು ಕುಸಿಯುತ್ತವೆ. ಇದರ ಉದ್ದೇಶ ಹೂವು ಬಳಸಿಕೊಳ್ಳುವ ತೇವ, ಪೋಷಕಾಂಶಗಳು ಎಲೆಗಳಿಗೇ ಸಿಗುವಂತೆ ಮಾಡುವುದು.
ಕೊಯ್ಲು ಮತ್ತು ಇಳುವರಿ :  ಬಿತ್ತನೆ ಮಾಡಿದ ಸುಮಾರು ೧೨ ರಿಂದ ೧೫ ವಾರಗಳ ನಂತರ ಸೊಪ್ಪನ್ನು ಹಂತ ಹಂತವಾಗಿ ಕೊಯ್ಲು ಮಾಡಬಹುದು. ಬೆಳೆ ಚೆನ್ನಾಗಿ ಫಲಿಸಿದಲ್ಲಿ ಹೆಕ್ಟೇರಿಗೆ ೨೦-೨೫ ಟನ್ ಸೊಪ್ಪು ಸಿಗುತ್ತದೆ.
ಕೀಟ ಮತ್ತು ರೋಗಗಳು : ಈ ಬೆಳೆಯನ್ನು ಪೀಡಿಸುವ ಕೀಟ ಮತ್ತು ರೋಗಗಳು ಕಡಿಮೆ.
ಬೀಜೋತ್ಪಾದನೆ : ಇದರಲ್ಲಿ ಅನ್ಯ-ಪರಾಗಸ್ಪರ್ಶ ಜಾಸ್ತಿ. ಹೆಕ್ಟೇರಿಗೆ ಸುಮಾರು ೬೦೦ ಕಿ.ಗ್ರಾಂ ಬೀಜ ಸಾಧ್ಯ.
* * * 
ಪುದೀನ
ಪುದೀನ ವಿಶಿಷ್ಟ ಕಂಪು ಮತ್ತು ರುಚಿಗೆ ಹೆಸರಾದ ಮೂಲಿಕೆ
ಪೌಷ್ಟಿಕ ಗುಣಗಳು : ಪುದೀನ ಪೌಷ್ಟಿಕ ಸೊಪ್ಪು. ಇದರಲ್ಲಿ ಶರೀರದ ಬೆಳವಣಿಗೆ ಮತ್ತು ಉತ್ತಮ ಆರೋಗ್ಯಕ್ಕೆ ಅಗತ್ಯವಿರುವ ಪ್ರೋಟೀನ್, ಶರ್ಕರಪಿಷ್ಟ, ಕೊಬ್ಬು, ಖನಿಜ ಪದಾರ್ಥ, ನಾರುಪದಾರ್ಥ, ಸುಣ್ಣ, ಜೀವಸತ್ವಗಳು ಹಾಗೂ ಕ್ಯಾಲೊರಿಗಳು ಅಧಿಕ ಪ್ರಮಾಣದಲ್ಲಿರುತ್ತವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೮೫.೦೦ ಗ್ರಾಂ

	ಶರ್ಕರಪಿಷ್ಟ
	– ೮.೦ ಗ್ರಾಂ

	ಕೊಬ್ಬು
	– ೦.೬ ಗ್ರಾಂ

	ನಾರು ಪದಾರ್ಥ
	– ೨.೦ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	– ೧.೬ ಗ್ರಾಂ

	ರಂಜಕ
	– ೬೨ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೦.೨ ಗ್ರಾಂ

	ಕಬ್ಬಿಣ
	– ೦.೨ ಗ್ರಾಂ

	’ಎ’ ಜೀವಸತ್ವ
	– ೨೭೦೦ ಐಯು

	ನಯಾಸಿನ್
	– ೧.೨ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೦.೦೫ ಮಿ.ಗ್ರಾಂ

	ಕ್ಯಾಲೊರಿಗಳು
	– ೫೭


ಔಷಧೀಯ ಗುಣಗಳು : ಪುದೀನ ಸೊಪ್ಪಿನಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಎಲೆಗಳಲ್ಲಿ ದೇಹದ ಶಾಖವನ್ನು ಕಾಪಾಡುವ ಶಕ್ತಿಯಿದೆ. ಅವು ಪಚನಕಾರಕವೂ ಹೌದು. ಅದರ ಜೊತೆಗೆ ಕೊಬ್ಬಿನ ಅಂಶ ಸುಲಭವಾಗಿ ಅರಗುವಂತೆ ಮಾಡಬಲ್ಲವು. ಎಲೆಗಳಲ್ಲಿ ವಾತಹರ ಗುಣಗಳಿವೆ. ಆಯುರ್ವೇದ ಔಷಧಿಗಳಲ್ಲಿ ಹಾಗೂ ಗೃಹ ಔಷಧಿಗಳಲ್ಲಿ ಇದು ವಿಶೇಷವಾಗಿ ಬಳಕೆಯಾಗಿದೆ. ಹೊಟ್ಟೆನೋವು, ಹೊಟ್ಟೆಯ ಉಬ್ಬರ, ಅಜೀರ್ಣದ ತೊಂದರೆಗಳು, ವಾಕರಿಕೆ ಮುಂತಾದುವುಗಳಲ್ಲಿ ಪುದೀನ ಎಲೆಗಳ ರಸ, ನಿಂಬೆಹಣ್ಣಿನ ರಸ ಮತ್ತು ಜೇನುತೊಪ್ಪಗಳನ್ನು ಬೆರೆಸಿ ಸೇವಿಸಬಹುದು. ತಲೆಸಿಡಿತ, ಸಂಧಿವಾತ ಮುಂತಾದವುಗಳಲ್ಲಿ ಎಲೆಗಳನ್ನು ನುಣ್ಣಗೆ ಅರೆದು ಪಟ್ಟು ಹಾಕಿದರೆ ಉಪಶಮನ ಸಿಗುತ್ತದೆ. ಇದು ಕರುಳಿನಲ್ಲಿ ಒಗರನ್ನುಂಟು ಮಾಡುತ್ತದೆ. ಬಿಕ್ಕಳಿಕೆಗೆ ಇದನ್ನು ಸೇವಿಸುವುದು ಲಾಭದಾಯಕ. ಎಲೆಗಳಲ್ಲಿ ಕ್ರಿಮಿನಾಶಕ ಗುಣಗಳಿವೆ. ಊಟದ ನಂತರ ಇದರ ಎಲೆಗಳನ್ನು ಅಗಿದು ತಿನ್ನುವುದರಿಂದ ಹುಳುಕು ಹಲ್ಲುಗಳ ತೊಂದರೆಬಾರದು. ಇದು ಜಂತುನಾಶಕವೂ ಸಹ ಎಲೆಗಳಲ್ಲಿ ಮೂತ್ರೋತ್ಪಾದಕ ಗುಣಗಳಿವೆ. ಸಂಗೀತಗಾರರು ಮತ್ತು ಭಾಷನಕಾರರು ತಮ್ಮ ಧ್ವನಿ ಹಾಗೂ ಗಂಟಲು ಚೆನ್ನಾಗಿರಲು ಇದರ ಎಲೆಗಳನ್ನು ತಿನ್ನುವುದು ಲಾಭದಾಯಕ. ಇದರ ಕಷಾಯಕ್ಕೆ ಒಂದು ಚಿಟಿಕೆ ಅಡುಗೆ ಉಪ್ಪು ಬೆರೆಸಿ ಮುಕ್ಕಳಿಸಿದರೂ ಸಾಕು ಈ ಪ್ರಯೋಜನ ಸಿಕ್ಕಂತೆಯೇ. ಸಾಮಾನ್ಯ ನೆಗಡಿ, ಕೆಮ್ಮುಗಳಿಗೂ ಇದು ಒಳ್ಳೆಯದೇ. ಮೊಡವೆಗಳು ಮಾಯವಾಗಿ ಮುಖಕಾಂತಿ ಹೆಚ್ಚಲು ಇದರ ಎಲೆಗಳ ರಸ ಮತ್ತು ಅರಿಶಿಣಗಳನ್ನು ಬೆರೆಸಿ ಹಚ್ಚಬೇಕು.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಯೂರೋಪು ಹಾಗೂ ಭಾರತ. ಜಗತ್ತಿನ ಶೀತ ಹಾಗೂ ಸಮಶೀತೋಷ್ಣವಲಯಗಳ ಎಲ್ಲಾ ಕಡೆ ಇದರ ಬೇಸಾಯ ಮತ್ತು ಬಳಕೆಗಳು ಇವೆ.
ಸಸ್ಯ ವರ್ಣನೆ : ಪುದೀನ ಬಹುವಾರ್ಷಿಕ ಸಸ್ಯಮೂಲಿಕೆ; ಸುಮಾರು ೩೦ ರಿಂದ ೯೦ ಸೆಂ.ಮೀ. ಎತ್ತರಕ್ಕೆ ಬೆಳೆಯುತ್ತದೆ. ಇದರ ಕಾಂಡ ಬಲಹೀನ. ನೆಲದ ಮೇಲೆ ತೆವಳಿ ಸಾಗುತ್ತದೆ. ಕಾಂಡ ಭಾಗ ಮೃದು. ನಾಲ್ಕು ಮೂಲೆಗಳಿಂದ ಕೂಡಿರುತ್ತದೆ ಹಾಗೂ ಕೆನ್ನೀಲಿ ಬಣ್ಣವಿರುತ್ತದೆ. ಎಲೆಗಳೂ ಸಹ ಮೃದುವಾಗಿದ್ದು ನೋಡಲು ಸುಕ್ಕುಗಟ್ಟಿದಂತೆ ಕಾಣುತ್ತವೆ. ತೊಟ್ಟು ಇರುವುದಿಲ್ಲ. ಎಲೆಯ ಅಂಚು ಕಚ್ಚುಗಳಿಂದ ಕೂಡಿರುತ್ತದೆ. ಆಕಾರದಲ್ಲಿ ಸ್ವಲ್ಪ ಉದ್ದನಾಗಿದ್ದು ಚೂಪು ತುದಿಯಿಂದ ಕೂಡಿರುತ್ತವೆ. ಎಲೆಗಳ ಬಣ್ಣ ಹಸುರು. ಹೂವು ಮಳೆಗಾಲದಲ್ಲಿ ಕಾಣಿಸಿಕೊಳ್ಳುತ್ತವೆ. ತೆನೆಗಳಲ್ಲಿ ಮೂಡುತ್ತವೆ. ಸಸ್ಯದ ಎಲ್ಲಾ ಭಾಗಗಳು ವಿಶಿಷ್ಟ ಕಂಪನ್ನು ಸೂಸುತ್ತವೆ.
ಹವಾಗುಣ : ಇದು ಶೈತ್ಯ ಹವೆಯಲ್ಲಿ ಚೆನ್ನಾಗಿ ಫಲಿಸುತ್ತದೆ. ಹೆಚ್ಚು ನೆರಳಿದ್ದರೆ ರೆಂಬೆಗಳು ಸಣಕಲಾಗಿ, ಉದ್ದಕ್ಕೆ ಬೆಳೆಯುತ್ತವೆ. ಇದನ್ನು ಸಮುದ್ರಮಟ್ಟದಿಂದ ೧೦೦೦ ಮೀಟರ್ ಎತ್ತರದವರೆಗೆ ಬೆಳೆಯಬಹುದು. ಗಾಳಿ ಮತ್ತು ಮಳೆಗಳಿಂದ ರಕ್ಷಣೆ ಅಗತ್ಯ.
ಭೂಗುಣ : ಪುದೀನ ಸೊಪ್ಪನ್ನು ಎಲ್ಲಾ ತೆರನಾದ ಮಣ್ಣಿನಲ್ಲಿ ಬೆಳೆಯಬಹುದು, ಆದರೆ ನೀರು ಬಸಿಯುವುದು ಬಲು ಮುಖ್ಯ. ತೇವದಿಂದ ಕೂಡಿದ ಹಾಗೂ ಫಲವತ್ತಾದ ಮಣ್ಣಿನಲ್ಲಿ ಸೊಂಪಾಗಿ ಬೆಳೆಯುತ್ತದೆ. ಮರಳುಮಿಶ್ರಿತ ಗೋಡುಮಣ್ಣು ಅತ್ಯುತ್ತಮ. ಸಾವಯವ ಪದಾರ್ಥವನ್ನು ಹೆಚ್ಚಿನ ಪ್ರಮಾಣದಲ್ಲಿ ಮಣ್ಣಿಗೆ ಸೇರಿಸಬೇಕು.
ಭೂಮಿ ಸಿದ್ಧತೆ ಮತ್ತು ನಾಟಿ : ಇದರಲ್ಲಿ ಬೀಜ ಪದ್ಧತಿ ಸಾಧ್ಯವಿದ್ದರೂ ಹೆಚ್ಚಾಗಿ ಅನುಸರಿಸುವುದು ನಿರ್ಲಿಂಗ ಪದ್ಧತಿಯನ್ನೇ. ನಿರ್ಲಿಂಗ ಪದ್ಧತಿ ಸುಲಭ ಹಾಗೂ ಬೆಳೆ ಬೇಗ ಕೊಯ್ಲಿಗೆ ಬರುತ್ತದೆ. ಕಾಂಡದ ಅಥವಾ ಬೇರು ತುಂಡುಗಳನ್ನು ನೆಡಬಹುದು. ಪ್ರತಿ ತುಂಡಿನಲ್ಲಿ ಎರಡರಿಂದ ನಾಲ್ಕು ಗೆಣ್ಣುಗಳಿರಬೇಕು. ಬಿತ್ತನೆಗೆ ವರ್ಷದ ಯಾವ ಕಾಲವಾದರೂ ಸರಿಯೇ.
ಸಾಲುಗಳ ನಡುವೆ ೨೦-೨೨ ಸೆಂ.ಮೀ. ಅಂತರ ಇರಬೇಕು. ಆಯಾಕಾರದ ಮಡಿಗಳಲ್ಲೂ ಸಹ ನೆಡುವುದುಂಟು. ನಾಟಿಗೆ ಮುಂಚೆ ಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರವನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ನಾಟಿಯ ಕಾಲಕ್ಕೆ ಮಣ್ಣು ಹಸಿಯಾಗಿರುವುದು ಬಹು ಮುಖ್ಯ. ದಿಂಡುಗಳ ಇಳಿಜಾರಿನ ಒಂದು ಮಗ್ಗುಲ ಉದ್ದಕ್ಕೆ ೧೫-೨೦ ಸೆಂ.ಮೀ. ಗೊಂದರಂತೆ ಕಾಂಡದ ಅಥವಾ ಬೇರು ತುಂಡುಗಳನ್ನು ನಾಟಿ ಮಾಡಬೇಕು. ನಾಟಿಗೆ ಅಕ್ಟೋಬರ್ ಹಾಗೂ ಮಾರ್ಚ್ ಹೆಚ್ಚು ಸೂಕ್ತ. ನೆಡುವ ಆಳ ಎರಡು ಗೆಣ್ಣು ಮಣ್ಣಲ್ಲಿ ಇಳಿಯಬೇಕು.
ಗೊಬ್ಬರ : ಈ ಬೆಳೆಗೆ ಮೊದಲೇ ಹೇಳಿದಂತೆ ಹೆಚ್ಚಿನ ಫಲವತ್ತತೆ ಅಗತ್ಯ. ಹೆಕ್ಟೇರಿಗೆ ೨೦-೨೫ ಟನ್ ತಿಪ್ಪೆಗೊಬ್ಬರ ಕೊಡಬೇಕಾಗುತ್ತದೆ. ರಾಸಾಯನಿಕ ಗೊಬ್ಬರಗಳನ್ನು ಕೊಡುವ ರೂಢಿ ಇಲ್ಲ. ಇದರ ಬಗ್ಗೆ ಸಂಶೋಧನೆ ಅಗತ್ಯ.
ನೀರಾವರಿ : ಹದವರಿತು ನೀರು ಕೊಡಬೇಕು. ಚಳಿಗಾಲದಲ್ಲಿ ವಾರಕ್ಕೊಮ್ಮೆ ಮತ್ತು ಬೇಸಿಗೆಯಲ್ಲಿ ನಾಲ್ಕರಿಂದ ಐದು ದಿನಗಳಿಗೊಮ್ಮೆ ನೀರು ಹಾಯಿಸಬೇಕಾಗುತ್ತದೆ. ತೋಟದಲ್ಲಿ ನೀರು ಕಾಲುವೆಗಳ ಉದ್ದಕ್ಕೆ ನೆಟ್ಟು ಬೆಳೆಸಿದಾಗ ಪ್ರತ್ಯೇಕವಾಗಿ ನೀರು ಹಾಯಿಸುವ ಅಗತ್ಯವಿಲ್ಲ. ತೇವ ಹೆಚ್ಚಿ ಸೊಪ್ಪು ಕೊಳೆಯುವ ಸಾಧ್ಯತೆ ಇರುತ್ತದೆ.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ತೆಗೆಯಬೇಕು. ಪ್ರತಿ ಸಾರಿ ಸೊಪ್ಪನ್ನು ಕೊಯ್ಲು ಮಾಡಿದ ನಂತರ ಹೆಕ್ಟೇರಿಗೆ ೫ ರಿಂದ ೧೦ ಟನ್ನುಗಳಷ್ಟು ತಿಪ್ಪೆಗೊಬ್ಬರ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು.
ಕೊಯ್ಲು ಮತ್ತು ಇಳುವರಿ : ಮಳೆಗಾಲ ಮತ್ತು ಬೇಸಿಗೆಗಳಲ್ಲಿ ಇಳುವರಿ ಕಡಿಮೆ. ಅಕ್ಟೋಬರ್ ತಿಂಗಳಿನಿಂದಾಚೆಗೆ ಇಳುವರಿ ಹೆಚ್ಚುತ್ತದೆ. ಸೊಪ್ಪನ್ನು ಕಾಂಡಗಳ ಸಮೇತ ನೆಲಮಟ್ಟಕ್ಕೆ ಕೊಯ್ಲು ಮಾಡುವುದು ಸಾಮಾನ್ಯ. ವಾರ್ಷಿಕ ಇಳುವರಿ ಹೆಕ್ಟೇರಿಗೆ ೧೨ ರಿಂದ ೧೫ ಟನ್ನುಗಳಷ್ಟಿರುತ್ತದೆ. ಒಮ್ಮೆ ನೆಟ್ಟರೆ ಸುಮಾರು ಮೂರು ನಾಲ್ಕು ವರ್ಷಗಳವರೆಗೆ ಸಾಕಷ್ಟು ಇಳುವರಿ ಸಿಗುತ್ತಿರುತ್ತದೆ. ಅನಂತರ ಅದನ್ನು ಕಿತ್ತು ಬೇರೆ ತಾಕುಗಳಿಗೆ ವರ್ಗಾಯಿಸಬೇಕು.
ಕೀಟ ಮತ್ತು ರೋಗಗಳು : ಈ ಬೆಳೆಯನ್ನು ಬಾಧಿಸುವ ಗುರುತರ ಕೀಟ ಅಥವಾ ರೋಗಗಳಾವುವೂ ವರದಿಯಾಗಿಲ್ಲ.
ಬೀಜೋತ್ಪಾದನೆ : ಇದನ್ನು ಸಾಮಾನ್ಯವಾಗಿ ನಿರ್ಲಿಂಗ ವಿಧಾನದಲ್ಲಿ ವೃದ್ಧಿಪಡಿಸುವುದೇ ಹೆಚ್ಚು.
* * *
ಕರಿಬೇವು
ಕರಿಬೇವು ವಿಶೇಷ ಪರಿಮಳಯುಕ್ತವಾಗಿದ್ದು, ವಗ್ಗರಣೆಗೆ ಅಗತ್ಯವಿರುವ ಸಾಮಗ್ರಿ. ಸುವಾಸನೆಗೆ ಅವುಗಳಲ್ಲಿನ ಆರುವ ತೈಲ ಪದಾರ್ಥವೇ ಕಾರಣ. ಕೈತೋಟದ ಗಿಡ.
ಪೌಷ್ಟಿಕ ಗುಣಗಳು : ಇದರ ಸೊಪ್ಪು ಪೌಷ್ಟಿಕ ತರಕಾರಿ. ಸೊಪ್ಪಿನಲ್ಲಿ ಅಧಿಕ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ಕೊಬ್ಬು, ಖನಿಜ ಪದಾರ್ಥ, ನಾರು ಮತ್ತು ಜೀವಸತ್ವಗಳು ಇರುತ್ತವೆ. ಸಾಕಷ್ಟು ಬಲಿತ ತಾಜಾ ಸೊಪ್ಪನ್ನು ಕಿತ್ತು ಬಳಸಬೇಕು.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೬೬.೫ ಗ್ರಾಂ

	ಶರ್ಕರಪಿಷ್ಟ
	– ೧೬.೦ ಗ್ರಾಂ

	ಪ್ರೊಟೀನ್
	– ೬.೧ ಗ್ರಾಂ

	ಕೊಬ್ಬು
	– ೧.೦ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	– ೩.೭ ಗ್ರಾಂ

	ನಾರು ಪದಾರ್ಥ
	– ೬.೪ ಗ್ರಾಂ

	ರಂಜಕ
	– ೬೦ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೦.೦೮ ಗ್ರಾಂ

	ಕಬ್ಬಿಣ
	– ೪ ಮಿ.ಗ್ರಾಂ

	’ಎ’ ಜೀವಸತ್ವ
	– ೧೮೫೮೦ ಐಯು

	ಥಯಮಿನ್
	– ೧೯೨ ಮಿ.ಗ್ರಾಂ

	ರೈಬೋಫ್ಲೇವಿನ್
	– ೧೮೨ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೦.೦೮ ಗ್ರಾಂ

	ಕ್ಯಾಲೊರಿಗಳು
	– ೩ ಮಿ.ಗ್ರಾಂ


ಔಷಧೀಯ ಗುಣಗಳು : ಕರಿಬೇವು ಸೊಪ್ಪಿನಲ್ಲಿ ಹಲವಾರು ಔಷಧೀಯ ಗುಣಗಳಿವೆ. ಅದರಲ್ಲಿ ವಿರೇಚನ ತಡೆಯುವ ಶಕ್ತಿಯಿದೆ. ಜ್ವರಪೀಡಿತರಿಗೆ ಇದರ ಎಲೆಗಳ ಕಷಾಯ ಕೊಡುತ್ತಾರೆ. ಎಲೆಗಳು ಶೈತ್ಯಕಾರಕ, ಹಸಿವು ಕಾರಕ, ವಾಕರಿಕೆ ಇದ್ದಲ್ಲಿ ಇದರ ಎಲೆಗಳ ರಸ ಮತ್ತು ನಿಂಬೆ ಹಣ್ಣಿನ ರಸ ಬೆರೆಸಿ ಕುಡಿಯಲು ನಿರ್ದೇಶಿಸುತ್ತಾರೆ.  ಇದರ ಚಿಗುರನ್ನು ತಿನ್ನುತ್ತಿದ್ದಲ್ಲಿ ಮೂಲವ್ಯಾಧಿಗೆ ಒಳ್ಳೆಯದು. ದಿನನಿತ್ಯ ಕರಿಬೇವು ಸೊಪ್ಪನ್ನು ಬಳಸುತ್ತಿದ್ದಲ್ಲಿ ಶರೀರದಲ್ಲಿನ ಕೊಬ್ಬು ಕರಗುತ್ತದೆ. ಸ್ಥೂಲಕಾಯರು ಇದನ್ನು ಬಳಸುತ್ತಿದ್ದಲ್ಲಿ ಭಾರ ಕುಗ್ಗುತ್ತದೆ. ಸಕ್ಕರೆ ಕಾಯಿಲೆಯಿಂದ ನರಳುತ್ತಿರುವವರು ಇದನ್ನು ತಪ್ಪದೇ ಬಳಸಬೇಕು. ಹೀಗೆ ಬಳಸುವುದರಿಂದ ಮೂತ್ರದಲ್ಲಿನ ಸಕ್ಕರೆ ಅಂಶ ಕ್ರಮೇಣ ಕಡಿಮೆಯಾಗುತ್ತದೆ. ಎಲೆಗಳ ರಸವನ್ನು ಕಣ್ಣುಗಳಿಗೆ ಬಿಟ್ಟಲ್ಲಿ ಪೊರೆ ಇದ್ದರೆ ಹೋಗುವುದೆಂದು ತಿಳಿದುಬಂದಿದೆ. ಹುಳುಕಚ್ಚಿದ ಸಂದರ್ಭಗಳಲ್ಲಿ ಇದರ ಹಣ್ಣುಗಳ ರಸ ಮತ್ತು ನಿಂಬೆ ಹಣ್ಣಿನ ರಸ ಬೆರೆಸಿ ಆ ಜಾಗದಲ್ಲಿ ಹಚ್ಚಬೇಕು. ಹೀಗೆ ಮಾಡುವುದರಿಂದ ನೋವು ಮಾಯವಾಗುವುದು. ಇದರ ಸೊಪ್ಪನ್ನು ಚರ್ಮರೋಗಗಳಲ್ಲಿ ನಿರ್ದೇಶಿಸುತ್ತಾರೆ.
ಉಗಮ ಮತ್ತು ಹಂಚಿಕೆ : ಕರಿಬೇವು ನಮ್ಮ ದೇಶದ್ದೇ ಆಗಿದೆ. ಹಿಮಾಲಯದ ತಪ್ಪಲು ಪ್ರದೇಶ ಇದರ ತವರೂರು. ಈಗಲೂ ಸಹ ಅಲ್ಲೆಲ್ಲಾ ಕಾಡು ಬಗೆಗಲು ಯಥೇಚ್ಛವಾಗಿ ಕಂಡುಬರುತ್ತವೆ. ಇದರ ಬಳಕೆ ಹಾಗೂ ಬೇಸಾಯಗಳು ದಕ್ಷಿಣ ಭಾರತದಲ್ಲಿ ಹೆಚ್ಚು.
ಸಸ್ಯ ವರ್ಣನೆ : ಕರಿಬೇವು ರುಟೇಸೀ ಕುಟುಂಬಕ್ಕೆ ಸೇರಿದ ಸಸ್ಯ. ಹಾಗೆಯೇ ಬೆಳೆಯಲು ಬಿಟ್ಟರೆ ಸಣ್ಣಮರವಾಗಬಲ್ಲದು. ಕೊಯೆನಿಗಿ ಎಂಬ ಹೆಸರು ಎಲೆಗಳಲ್ಲಿನ ಕೊಯೆನೆಜಿನ್ ಎಂಬ ಗ್ಲೂಕೋಸ್ ಯುಕ್ತ ರಾಳ ಪದಾರ್ಥದಿಂದ ಬಂದಿದೆ. ಇದರ ಮರಗಳನ್ನು ಹಾಗೆಯೇ ಬೆಳೆಯಲು ಬಿಟ್ಟರೆ ಸುಮಾರು ೩-೪ ಮೀಟರ್‌ಗಳಷ್ಟು ಎತ್ತರಕ್ಕೆ ಬೆಳೆಯಬಲ್ಲವು. ಮರದ ಕಾಂಡ ಅಷ್ಟೊಂದು ದೃಢವಾಗಿರುವುದಿಲ್ಲ; ಸ್ವಲ್ಪ ಮೋಟಾಗಿದ್ದು ಕವಲುರೆಂಬೆಗಳಿಂದ ಕೂಡಿರುತ್ತದೆ. ತೊಗಟೆ ಬೂದು ಬಣ್ಣದ್ದಿದ್ದು, ನಯವಾಗಿರುತ್ತದೆ. ರೆಂಬೆಗಳು ಸಾಕಷ್ಟಿದ್ದು ಸುತ್ತಲೂ ಹರಡಿರುತ್ತವೆ. ಮರದ ನೆತ್ತಿ ಒತ್ತಾಗಿರುವುದಿಲ್ಲ. ಚಿಗುರು ರೆಂಬೆಗಳು ಹಸುರುಗೆಂಪು ಇಲ್ಲವೇ ಹಸುರುಬಣ್ಣದ್ದಿರುತ್ತವೆ. ಚಳಿಗಾಲದಲ್ಲಿ ಎಲೆ ಉದುರಿ, ಬೇಸಿಗೆಯಲ್ಲಿ ಹೊಸ ಚಿಗುರು ಮತ್ತು ಹೂವು ಕಾಣಿಸಿಕೊಳ್ಳುತ್ತವೆ. ಸೊಪ್ಪು ಬಲಿತಂತೆಲ್ಲಾ ಅವುಗಳಲ್ಲಿನ ಪರಿಮಳ ತೀಕ್ಷ್ಣಗೊಳ್ಳುತ್ತದೆ ಪ್ರತಿ ಎಲೆಯಲ್ಲಿ ೨೦-೩೦ ಪ್ರತ್ಯೇಕ ಉಪ ಎಲೆಗಳಿರುತ್ತವೆ. ಎಲೆತೊಟ್ಟು ತೀರಾ ಗಿಡ್ಡ; ಉಪ ಎಲೆಗಳಲ್ಲೂ ಅಷ್ಟೇ. ಉಪ ಎಲೆಗಳ ತುದಿ ಈಟಿಯಾಕರ. ಚಿಗುರೆಲೆಗಳ ಬಣ್ಣ ಕೆಂಪು ಹಸುರು, ಬಲಿತಂತೆಲ್ಲಾ ಅವು ದಟ್ಟ ಹಸುರು ಬಣ್ಣಕ್ಕೆ ತಿರುಗುತ್ತವೆ. ಎಲೆಗಳ ಹಿತವಾದ ಪರಿಮಳಕ್ಕೆ ಅವುಗಳಲ್ಲಿನ ತೈಲ ಪದಾರ್ಥವೇ ಕಾರಣ. ಹೂವು ಗೊಂಚಲುಗಳಲ್ಲಿ ಬಿಡುತ್ತದೆ. ಬಿಡಿಹೂವು ಗಾತ್ರದಲ್ಲಿ ಸಣ್ಣವು. ಹೂವು ಬಿಡುವ ಕಾಲ ಫೆಬ್ರುವರಿ-ಮಾರ್ಚ್. ಹೂಗಳಲ್ಲೂ ಪರಿಮಳ ತುಂಬಿರುತ್ತದೆ. ಕಾಯಿಗಳ ಬಣ್ಣ ಹಸುರು ಬಿಳುಪು; ಅವು ಪೂರ್ಣ ಬಲಿತು ಪಕ್ವಗೊಂಡಂತೆ ಕೆಂಪಗಾಗಿ ನಂತರ ಕಪ್ಪು ಬಣ್ಣಕ್ಕೆ ಮಾರ್ಪಡುತ್ತವೆ. ಸಿಪ್ಪೆಯ ಮೇಲೆಲ್ಲಾ ತೈಲಗ್ರಂಥಿಗಳು ಹರಡಿರುತ್ತವೆ. ಹಣ್ಣನ್ನು ಹಿಚುಕಿದರೆ ಲೋಳೆಯಿಂದ ಆವೃತವಾದ ಹಸುರು ಬಣ್ಣದ ಬೀಜ ಕಂಡುಬರುತ್ತವೆ. ಹಣ್ಣುರಸವತ್ತಾಗಿದ್ದು ಸಿಹಿಯಾಗಿರುತ್ತವೆಯಾದರೂ ತೀಕ್ಷ್ಣಪರಿಮಳದಿಂದಾಗಿ ಹೆಚ್ಚಾಗಿ ತಿನ್ನಲು ಯಾರೂ ಇಷ್ಟಪಡುವುದಿಲ್ಲ. ಪ್ರತಿ ಬೀಜದಲ್ಲಿ ಹಲವಾರು ಭ್ರೂಣಗಳಿರುತ್ತವೆ; ಕರಿಬೇವು ಬಹುಭ್ರೂಣೀಯ ಬೀಜ ಹಾಗಾಗಿ ಪ್ರತಿ ಬೀಜ ಒಂದಕ್ಕಿಂತ ಹೆಚ್ಚು ಸಸಿಗಳನ್ನು ಉತ್ಪಾದಿಸಬಲ್ಲದು. ಹಣ್ಣುಗಳಲ್ಲಿ ಸಹ ರಾಳದ ಅಂಟು ಪದಾರ್ಥವಿರುತ್ತದೆ. ಕರಿಬೇವಿನಲ್ಲಿ ಬೇರು ಆಳವಾಗಿ ಇಳಿದಿದ್ದು, ನೆಲಮಟ್ಟದಲ್ಲಿ ಹರಡಿ ಬೆಳೆದ ಬೇರುಗಳು ಚಿಗುರುಗಳನ್ನು ತಳ್ಳುವುವು.
ಹವಾಗುಣ : ಇದಕ್ಕೆ ಒಣಹವೆ ಇದ್ದರೆ ಉತ್ತಮ. ದಕ್ಷಿಣ ಭಾರತದಲ್ಲಿ ಎಲೆಗಳು ಉದುರುವುದಿಲ್ಲ. ಆದರೆ ಉತ್ತರ ಭಾರತದಲ್ಲಿ ಚಳಿಗಾಲದಲ್ಲಿ ಅವು ಉದುರಿ ಮರಗಳು ಬೋಳಾಗುತ್ತವೆ. ಇತರ ಋತುಗಳಿಗಿಂತ ಚಳಿಗಾಲದಲ್ಲಿ ಸಸ್ಯ ಬೆಳವಣಿಗೆ ಕಡಿಮೆ.
ಭೂಗುಣ : ಆಳವಿರುವ ಹಾಗೂ ಸಾರವತ್ತಾದ ಮಣ್ಣಾದಲ್ಲಿ ಬಹುಚೆನ್ನಾಗಿ ಫಲಿಸುತ್ತದೆ. ನೀರು ನಿಲ್ಲದೆ ಬಸಿಯುವಂತಿರಬೇಕು. ಕೆಮಪು ಮಣ್ಣಿನ ಭೂಮಿ ಹೆಚ್ಚು ಸೂಕ್ತ.
ತಳಿಗಳು : ಕರಿಬೇವಿನಲ್ಲಿ ಹೆಸರಿಸುವಂತಹ ತಳಿಗಳಾವುವೂ ಇಲ್ಲ. ಸ್ಥಳೀಯವಾಗಿ ಕೆಂಪು ತೊಗಟೆಯ, ಸಣ್ಣ ಎಲೆಗಳಿಂದ ಕೂಡಿದ ಹಾಗೂ ದೊಡ್ಡ ಎಲೆಗಳ ಬಗೆಗಳೆಂದು ಗುರುತಿಸುತ್ತಾರಾದರೂ ಅವುಗಳಿಗೆ ನಿರ್ದಿಷ್ಟ ಹೆಸರುಗಳೇನೂ ಇಲ್ಲ. ಸಾಮಾನ್ಯವಾಗಿ ಕೆಂಪು ತೊಗಟೆಯ ಚಿಗುರು ರೆಂಬೆಗಳಿಂದ ಕೂಡಿದ ಹಾಗೂ ಸಣ್ಣ ಎಲೆಗಳ ಬಗೆ ಹೆಚ್ಚಿನ ಕಂಪನ್ನು ಹೊಂದಿರುವುದು ತಿಳಿದು ಬಂದಿದೆ. ’ಸುವಾಸಿನಿ’ ತಳಿ ಇತ್ತೀಚೆಗೆ ಧಾರವಾಡದ ಕೃಷಿ ವಿಶ್ವವಿದ್ಯಾಲಯವು ಉತ್ಪಾದಿಸಿ ಬೇಸಾಯಕ್ಕೆ ತಂದ ತಳಿ. ಇದರ ಗಿಡಗಳು ದೊಡ್ಡವು; ಎಲೆಗಳು ದೊಡ್ಡವಿದ್ದು ಹೆಚ್ಚಿನ ಇಳುವರಿ ಸಾಧ್ಯ.
ಭೂಮಿ ಸಿದ್ಧತೆ ಮತ್ತು ನಾಟಿ : ಸೂಕ್ತ ಅಂತರದಲ್ಲಿ ೩೦ ಘನ ಸೆಂ.ಮೀ. ಗಾತ್ರದ ಗುಂಡಿಗಳನ್ನು ತೆಗೆದು ಬಿಸಿಲಿಗೆ ಬಿಡಬೇಕು. ಈ ಕೆಲಸಕ್ಕೆ ಮೇ ತಿಂಗಳು ಸೂಕ್ತ. ಒಂದೆರಡು ಮಳೆಗಳಾದ ನಂತರ ಗುಂಡಿಗಳಿಗೆ ಸಮಪ್ರಮಾಣದ ತಿಪ್ಪೆಗೊಬ್ಬರ ಹಾಗೂ ಮೇಲ್ಮಣ್ಣುಗಳನ್ನು ಹರಡಿ ತುಂಬಬೇಕು. ಸಾಮಾನ್ಯವಾಗಿ ೪ ರಿಂದ ೫ ಮೀಟರ್ ಅಂತರಕೊಡುತ್ತಿದ್ದು ಸಂಶೋಧನೆಗಳಿಂದ ೧ ಮೀಟರ್ ಅಂತರ ಅನುಸರಿಸುವುದು ಹೆಚ್ಚು ಲಾಭದಾಯಕವೆಂದು ಕಂಡುಬಂದಿದೆ. ಪ್ಲಾಸ್ಟಿಕ್ ಚೀಲಗಳಲ್ಲಿ ಇಲ್ಲವೇ ಒಟ್ಲು ಪಾತಿಗಳಲ್ಲಿ ಬೀಜ ಬಿತ್ತಿ ಸಸಿಗಳನ್ನು ಎಬ್ಬಿಸಬೇಕು. ಗಿಡದಲ್ಲಿಯೇ ಪೂರ್ಣ ಬಲಿತು ಪಕ್ವಗೊಂಡ ಕಪ್ಪು ಬಣ್ಣಕ್ಕೆ ತಿರುಗಿದ ಸಿಪ್ಪೆಯಿಂದ ಕೂಡಿದ ದೊಡ್ಡ ಗಾತ್ರದ ಹಣ್ಣುಗಳನ್ನು ಆರಿಸಿಕೊಂಡು, ನೀರಿಗೆ ಸುರಿದು ಹಿಚುಕಿದಲ್ಲಿ ಸಿಪ್ಪೆ ಮತ್ತು ತಿರುಳಿನ ಲೋಳೆ ಬೇರ್ಪಡುತ್ತವೆ. ನೀರಿನ ತಳಭಾಗದಲ್ಲಿ ಕುಳಿತ ಗಟ್ಟಿ ಬೀಜಗಳನ್ನು ಮಾತ್ರವೇ ಹೊರತೆಗೆದು, ಮೂರು ನಾಲ್ಕು ದಿನಗಳ ಕಾಲ ನೆರಳಲ್ಲಿ ಒಣಗಿಸಿ ಅನಂತರ ಬಿತ್ತಬೇಕು. ಒಟ್ಲು ಪಾತಿಗಳಾದಲ್ಲಿ ಅನುಕೂಲಕ್ಕೆ ತಕ್ಕ ಉದ್ದ, ೧.೨ ಮೀಟರ್ ಅಗಲ ಮತ್ತು ೧೦ ಸೆಂ.ಮೀ. ಎತ್ತರ ಇರುವಂತೆ ಸಿದ್ಧಗೊಳಿಸಿ ಪ್ರತಿ ಒಟ್ಲು ಪಾತಿಗೆ ಸಾಕಷ್ಟು ತಿಪ್ಪೆಗೊಬ್ಬರ ಹರಡಿ, ಬೆರೆಸಬೇಕು. ಅನಂತರ ಬೀಜವನ್ನು ಗೀರು ಸಾಲುಗಳಲ್ಲಿ ತೆಳ್ಳಗೆ ಬಿತ್ತಬೇಕು. ಬಿತ್ತುವ ಆಳ ೧ ಸೆಂ.ಮೀ.
ಪ್ಲಾಸ್ಟಿಕ್ ಚೀಲಗಳಲ್ಲಿ ಬಿತ್ತುವ ಉದ್ದೇಶವಿದ್ದರೆ ೧೫ ಸೆಂ.ಮೀ. ಉದ್ದ ಮತ್ತು ೧೦ ಸೆಂ.ಮೀ. ಅಗಲ ಇರುವ ಪ್ಲಾಸ್ಟಿಕ್ ಚೀಲಗಳನ್ನು ಆರಿಸಿಕೊಂಡು ಅವುಗಳ ತಳಭಾಗ ಹಾಗೂ ಪಕ್ಕಗಳಲ್ಲಿ ರಂಧ್ರಗಳನ್ನು ಮಾಡಿ ಗೊಬ್ಬರ ಮತ್ತು ಮಣ್ಣುಗಳ ಮಿಶ್ರಣ ತುಂಬಬೇಕು. ಅನಂತರ ತಲಾ ಒಂದರಂತೆ ಬೀಜ ಊರಬೇಕು. ಹದವರಿತು ನೀರು ಕೊಡುತ್ತಿದ್ದಲ್ಲಿ ಬೀಜ ಸುಮಾರು ೧೫ ದಿನಗಳಲ್ಲಿ ಮೊಳೆಯುತ್ತವೆ. ನಾಟಿ ಮಾಡುವ ಕಾಲಕ್ಕೆ ಸಸಿಗಳ ವಯಸ್ಸು ಎರಡು ತಿಂಗಳಷ್ಟಿದ್ದರೆ ಸಾಕು.
ಸಸಿಗಳನ್ನು ನೆಡಲು ಜೂನ್-ಜುಲೈ ಸರಿಯಾದ ಕಾಲ. ಹೆಪ್ಪು ಸಮೇತ ನೆಡುವುದು ಒಳ್ಳೆಯದು. ಗಿಡಗಳಿಗೆ ಕೂಡಲೇ ಆಸರೆ ಕೋಲು ಸಿಕ್ಕಿಸಿ ಕಟ್ಟಬೇಕು. ಪ್ರತಿ ಗುಂಡಿಗೆ ೨೫ ಗ್ರಾಂ ಸೂಪರ್‌ಫಾಸ್ಫೇಟ್ ಹಾಕುವುದು ಲಾಭದಾಯಕ. ಸ್ವಲ್ಪ ಕಾಲ ಕೈ ನೀರು ಕೊಡುವುದು ಉತ್ತಮ.
ಗೊಬ್ಬರ : ನೆಟ್ಟ ನಂತರ ಗಿಡಗಳಿಗೆ ಪ್ರತಿ ವರ್ಷ ಗೊಬ್ಬರ ಕೊಡುವ ರೂಢಿ ಇಲ್ಲ. ಆದರೆ ಗಿಡವೊಂದಕ್ಕೆ ೧೦ ಕಿ.ಗ್ರಾಂ ತಿಪ್ಪೆಗೊಬ್ಬರ ಹಾಗೂ ಅರ್ಧ ಕಿ.ಗ್ರಾಂ ಹಿಂಡಿಗಳನ್ನು ಕೊಡುವುದು ಲಾಭದಾಯಕ. ಹಿಂಡಿ ಇಲ್ಲದಿದ್ದರೆ ೫೦ ಗ್ರಾಂ ಅಮೋನಿಯಂ ಸಲ್ಫೇಟ್ ಕೊಡಬಹುದು. ಸಾರಜನಕ ಒಂದನ್ನೇ ಕೊಡುವ ಬದಲಾಗಿ ೧೭:೧೭:೧೭ರ ಸುಫಲ ಸಂಯುಕ್ತ ರಾಸಾಯನಿಕ ಗೊಬ್ಬರ ಕೊಡುವುದು ಹೆಚ್ಚು ಲಾಭದಾಯಕ. ಒಂದೇ ಒಂದು ಕಂತಿನಲ್ಲಿ ಕೊಡುವುದರ ಬದಲು ಕಂತುಗಳಲ್ಲಿ ಕೊಡುವುದು ಒಳ್ಳೆಯದು. ಮೊದಲ ಕಂತನ್ನು ಜೂನ್-ಜುಲೈ ತಿಂಗಳಲ್ಲು ಮತ್ತು ಎರಡನೆಯ ಕಂತನ್ನು ಮಳೆಗಾಲದ ಕಡೆಯಲ್ಲೂ ಕೊಡಬೇಕು. ಗೊಬ್ಬರಗಳನ್ನು ಗಿಡಗಳ ಬುಡದಿಂದ ಸುಮಾರು ೬೦ ಸೆಂ.ಮೀ. ದೂರದಲ್ಲಿ ಉಂಗುರಾಕಾರದ ತಗ್ಗು ತೆಗೆದು ಅದರಲ್ಲಿ ಸಮನಾಗಿ ಹರಡಿ ಮಣ್ಣು ಮುಚ್ಚಿದರೆ ಪೋಲಾಗುವುದಿಲ್ಲ.
ನೀರಾವರಿ : ಕರಿಬೇವು ಸೊಪ್ಪಿನ ಗಿಡಗಳಿಗೆ ಹದವರಿತು ನೀರು ಕೊಡಬೇಕು. ಅವು ಸ್ವಲ್ಪ ಎತ್ತರಕ್ಕೆ ಬೆಳೆದ ನಂತರ ನೀರನ್ನು ಹಾಯಿಸುವುದೇ ಸರಿ. ಹಾಯಿಸಿದ ನೀರು ಕಾಂಡವನ್ನು ತಾಕದಂತೆ ನಿಗಾವಹಿಸಬೇಕು. ಮಳೆಗಾಲದಲ್ಲಿ ಅಷ್ಟೊಂದು ನೀರು ಬೇಕಾಗಿಲ್ಲ. ಚಳಿಗಾಲ ಹಾಗೂ ಬೇಸಿಗೆಗಳಲ್ಲಿ ಹೆಚ್ಚು ನೀರು ಬೇಕಾಗುತ್ತದೆ. ಅವು ಬೆಳೆದು ದೊಡ್ಡವಾದ ನಂತರ ಕಡಿಮೆ ನೀರಿದ್ದರೂ ತಡೆದುಕೊಳ್ಳಬಲ್ಲವು. ಆದರೆ ಇಳುವರಿ ಕುಸಿಯುತ್ತದೆ. ಸಂಶೋಧನೆಯ ಪ್ರಕಾರ ಗಿಡವೊಂದಕ್ಕೆ ದಿನಕ್ಕೆ ೨೨ ಲೀಟರ್ ನೀರು ಕೊಟ್ಟಾಗ ಹೆಚ್ಚಿನ ಸೊಪ್ಪು ಸಿಕ್ಕಿರುವುದಾಗಿ ತಿಳಿದುಬಂದಿದೆ.
ಆಕಾರ ಮತ್ತು ಸವರುವಿಕೆ : ಗಿಡಗಳಿಗೆ ಒಳ್ಳೆಯ ಆಕಾರ ಅಗತ್ಯ. ಪ್ರಧಾನ ಕಾಂಡ ನೆಟ್ಟಗಿರಬೇಕು ಹಾಗೂ ನೆಲಮಟ್ಟದಿಂದ ಸುಮಾರು ೧ ಮೀಟರ್ ಎತ್ತರದಲ್ಲಿ ಕವಲೊಡೆದರೆ ಅಡ್ಡಿಯಿಲ್ಲ. ನೆಟ್ಟನಂತರ ಸುಳಿಯನ್ನು ಒಂದು ಮೀಟರ್ ಎತ್ತರದಲ್ಲಿ ಚಿವುಟಿದರೆ ಸಾಕಷ್ಟು ಪಕ್ಕ ಮೋಸುಗಳು ಹುಟ್ಟಿ ಹರಡುತ್ತವೆ. ಗಿಡಗಳ ನೆತ್ತಿ ಸಮತೋಲನವಾಗಿದ್ದು, ಬಲಿಷ್ಟವಾಗಿರಬೇಕು. ಅದೇ ರೀತಿ ಬೇರುಗಳಿಂದ ಮೂಡಿ ಬೆಳೆಯುವ ಚಿಗುರುಗಳನ್ನು ಚಿವುಟಿ ಹಾಕಬೇಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಒಮ್ಮೆ ನೆಟ್ರೆ ಇದರ ಗಿಡಗಳು ಬಹಳ ಕಾಲ ಇರುವಂತಹವು. ಹೆಚ್ಚಿನ ಅಂತರಕೊಟ್ಟು ನೆಟ್ಟು ಬೆಳೆಸಿದಾಗ ಅಂತಹ ಬೆಸಾಯ ಸುಲಭವಿರುತ್ತದೆ. ಒಂದು ಮೀಟರ್ ಅಂತರದಲ್ಲಿ ನೆಟ್ಟು ಬೆಳೆಸಿದಾಗ ಸಾಲುಗಳ ಹಾಗೂ ಸಸಿಗಳ ನಡುವೆ ಕೈಯ್ಯಾಡಿಸಿ ಮಣ್ಣನ್ನು ಸಡಿಲಿಸುವುದು ಸ್ವಲ್ಪ ಕಷ್ಟ. ಕಳೆಗಳನ್ನು ಕಿತ್ತು ತೆಗೆಯುತ್ತಿರಬೇಕು. ಪಾತಿಗಳು ಹಸನಾಗಿರುವಂತೆ ನೋಡಿಕೊಳ್ಳಬೇಕು.
ಮಿಶ್ರ ಬೆಳೆಯಾಗಿ : ಹೆಚ್ಚು ಅಂತರ ಕೊಟ್ಟು ಬೆಳೆಸಿದಾಗ ಬಹಳಷ್ಟು ಜಾಗ ಖಾಲಿಯಾಗಿಯೇ ಉಳಿದಿರುತ್ತದೆ. ಸಾಲುಗಳ ನಡುವೆ ತರಕಾರಿಗಳನ್ನು ಬೆಳೆದು ಸ್ವಲ್ಪ ಆದಾಯ ಪಡೆಯಬಹುದು. ಅದೂ ಸಾಧ್ಯವಾಗದೆ ಹೋದರೆ ಹಸುರುಗೊಬ್ಬರದ ಬೆಳೆಗಳನ್ನಾದರೂ ಬೆಳೆದು ಮಣ್ಣಿಗೆ ಸೇರಿಸಿದರೆ ಅದರ ಫಲವತ್ತತೆ ಸುಧಾರಿಸುತ್ತದೆ ಹಾಗೂ ಕಳೆ ಹತೋಟಿ ಸುಲಭವಿರುತ್ತದೆ, ಗಿಡಗಳು ಎತ್ತರಕ್ಕೆ ಬೆಳೆದಾಗ ಬಳ್ಳಿ ತರಕಾರಿಗಳನ್ನು ಬಿತ್ತಿ ಅವುಗಳ ಮೇಲೆ ಹಬ್ಬಿಸಬಹುದು.
ಕೊಯ್ಲು ಮತ್ತು ಇಳುವರಿ : ಸಸಿಗಳನ್ನು ನೆಟ್ಟ ೪-೫ ತಿಂಗಳುಗಳ ನಂತರ ಸೊಪ್ಪನ್ನು ಕಿತ್ತು ಬಳಸಬಹುದು. ಹೆಚ್ಚಿನ ಪ್ರಮಾಣದಲ್ಲಿದ್ದರೆ ಸೊಪ್ಪನ್ನು ವರ್ಷದಲ್ಲಿ ಎರಡು ಸಾರಿ ಕಿತ್ತು ಮಾರಾಟ ಮಾಡುತ್ತಾರೆ. ಸುಮಾರು ೨೪ ರಿಂದ ೩೦ ವರ್ಷಗಳವರೆಗೆ ಸೊಪ್ಪು ಸಿಗುತ್ತಿರುತ್ತದೆ. ಸೊಪ್ಪನ್ನು ಕೂಡಲೇ ಸಾಗಿಸಿ, ಮಾರಾಟ ಮಾಡಿದರೆ ಹೆಚ್ಚಿನ ಬೆಲೆ ಸಿಗುತ್ತದೆ. ವರ್ಷಕ್ಕೆ ೨೫ ರಿಂದ ೫೦ ಕಿ.ಗ್ರಾಂ. ಸೊಪ್ಪನ್ನು ನಿರೀಕ್ಷಿಸಬಹುದು.
ಕೀಟ ಮತ್ತು ರೋಗಗಳು : ಕರಿಬೇವಿಗೆ ಹಾನಿಯನ್ನುಂಟುಮಾಡುವ ಕೀಟಗಳಲ್ಲಿ ಕಾಂಡ ಕೊರೆಯುವ ಹುಳು, ಎಲೆ ತಿನ್ನುವ ಆಮೆ ದುಂಬಿ, ನಿಂಬೆಯ ಚಿಟ್ಟೆ ಮತ್ತು ರಸಹೀರುವ ತಗಣೆ ಮುಖ್ಯವಾದುವು. ರೋಗಗಳಲ್ಲಿ ಮುಖ್ಯವಾದುದು ಬೂದಿರೋಗ ಮತ್ತು ಎಲೆಚುಕ್ಕೆ ರೋಗ.
ಕಾಂಡ ಕೊರೆಯುವ ಹುಳದ ಹತೋಟಿ ಕಷ್ಟ. ಹುಳುಗಳು ಕಾಂಡದ ಒಳಗೆ ಇದ್ದುಕೊಂಡು, ಕೊರೆಯುತ್ತಿರುತ್ತವೆ. ರಂಧ್ರಗಳಿಂದ ಹೊರಬೀಳುವ ಹಿಕ್ಕೆ, ಮರದ ಪುಡಿ ಮುಂತಾದುವುಗಳಿಂದ ಹುಳುಗಳು ಇವೆಯೆಂಬುದು ಖಚಿತಗೊಳ್ಳುತ್ತದೆ. ಸಣ್ಣ ಕಂಬಿಯ ತುಂಡನ್ನು ರಂಧ್ರಗಳೊಳಕ್ಕೆ ಚುಚ್ಚಿದಲ್ಲಿ ಅವು ಸಾಯುತ್ತವೆ. ಅದು ಸಾಧ್ಯವಾಗದಿದ್ದಲ್ಲಿ ರಂಧ್ರಗಳೊಳಕ್ಕೆ ಪೆಟ್ರೋಲ್ ಅದ್ದಿದ ಹತ್ತಿಯ ಸಿಂಬಿಯನ್ನು ತೂರಿಸಿ, ಮೇಲೆ ಕೆಸರು ಮಣ್ಣನ್ನು ಮೆತ್ತಿದಲ್ಲಿ ಹುಳುಗಳು ಉಸಿರುಕಟ್ಟಿ ಸಾಯುತ್ತವೆ.
ಆಮೆ ದುಂಬಿಯ ಎಳೆಯ ಕೀಟಗಳು ಎಲೆಗಳಲ್ಲಿನ ಹಸುರುಭಾಗವನ್ನೆಲ್ಲಾ ತಿಂದು ಹಾಳು ಮಾಡುತ್ತವೆ. ಹಾನಿಗೀಡಾದ ಎಲೆಗಳು ಕಾಗದದಂತಾಗಿ, ಬಿಳಿಚಿಕೊಂಡು ನಂತರ ಮುದುಡಿಕೊಳ್ಳುತ್ತವೆ. ಅವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೫೦ ಮಿ.ಲೀ. ಮಾನೊಕ್ರೊಟೋಫಾಸ್ ಕೀಟನಾಶಕ ಬೆರೆಸಿ ಸಿಂಪಡಿಸಬೇಕು.
ನಿಂಬೆ ಚಿಟ್ಟೆ ಕರಿಬೇವಿನ ಗಿಡಗಳಲ್ಲಿ ಹಾರಾಡಿ ಎಲೆಗಳ ಮೇಲೆಲ್ಲಾ ಮೊಟ್ಟೆ ಇಡುತ್ತವೆ. ಮೊಟ್ಟೆಯೊಡೆದು ಹೊರಬಂದ ಎಳೆಯ ಕೀಟಗಳು ಹಸುರುಭಾಗವನ್ನೆಲ್ಲಾ ತಿಂದು ಹಾಳು ಮಾಡುತ್ತವೆ. ಪ್ರಾಯದ ಕಂಬಳಿ ಹುಳುಗಳು ನೋಡಲು ಹಸುರು ಬಣ್ಣವಿದ್ದು, ಕೋಶಾವಸ್ಥೆಯನ್ನು ಪ್ರವೇಶಿಸುತ್ತವೆ.
ಕೆಲವೊಮ್ಮೆ ಹಸುರು ಮತ್ತು ಕಂದು ಬಣ್ಣದ ತಗಣೆಗಳು ಎಲೆಗಳಲ್ಲಿನ ರಸವನ್ನು ಹೀರಿ ಸಾಕಷ್ಟು ಹಾನಿಯನ್ನುಂಟು ಮಾಡುತ್ತವೆ. ಹಾನಿಗೀಡಾದ ಚಿಗುರು ಮತ್ತು ಎಲೆಗಳು ಬಾಡಿ ಒಣಗುತ್ತವೆ. ಈ ಎರಡೂ ಕೀಟಗಳ ಹತೋಟಿ ಆಮೆ ದುಂಬಿಯಲ್ಲಿದ್ದಂತೆ.
ಬೂದಿ ರೋಗ ಕಾಣಿಸಿಕೊಂಡ ಎಲೆಗಳಲ್ಲಿ ನವಿರಾದ ಬೂದು ಬಣ್ಣದ ಧೂಳು ಕಂಡುಬರುತ್ತದೆ. ರೋಗಪೀಡಿತ ಎಲೆಗಳು ವಾಸ್ತವ ಬಣ್ಣ ಕಳೆದುಕೊಂಡು ನಂತರ ಉದುರಿಬೀಳುತ್ತವೆ. ಸೂಕ್ತ ಪ್ರಮಾಣದ ನೀರಲ್ಲಿ ಕರಗುವ ಗಂಧಕವನ್ನು ಸಿಂಪಡಿಸಬೇಕು.
ಎಲೆ ಚುಕ್ಕೆ ರೋಗ (ಸಿಲಿಂಡ್ರೋಸ್ಪೊರಿಯಂ)- ಎಲೆಗಳ ಮೇಲೆ ಸಣ್ಣ ಸಣ್ಣ ಬಿಳಿ ಚುಕ್ಕೆಗಳು ಕಾಣಿಸಿಕೊಂಡು ಎಲೆಗಳು ಉದುರಿ ಹೋಗುವುವು. ಈ ರೋಗದ ಹತೋಟಿಗೆ ಡೈಥೇನ್ ಎಂ-೪೫ ಅನ್ನು ಒಂದು ಲೀಟರ್ ನೀರಿಗೆ ೨ ಗ್ರಾಂ ಪ್ರಕಾರ ಬೆರೆಸಿ ಸಿಂಪಡಿಸಬೇಕು.
* * *
ಚಕ್ರಮುನಿ
ಚಕ್ರಮುನಿ ಅಥವಾ ಚಕೂರ್‌ಮುನಿಸ್ ಸೊಪ್ಪು ಇತರ ಎಲ್ಲಾ ಸೊಪ್ಪುಗಳಿಗಿಂತ ಶ್ರೇಷ್ಠ. ಆರೋಗ್ಯಕ್ಕೆ ಒಳ್ಳೆಯದು. ಇದರಲ್ಲಿ ವಿವಿಧ ಜೀವಸತ್ವಗಳಿರುವ ಕಾರಣ ಬಹು ಜೀವಸತ್ವದ ಸೊಪ್ಪು ಎಂಬ ಹೆಸರು ಬಂದಿದೆ.
ಪೌಷ್ಟಿಕ ಗುಣಗಳು : ಚಕೂರ್‌ಮುನಿಸ್ ಪೌಷ್ಟಿಕ ಸೊಪ್ಪು.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ಪ್ರೊಟೀನ್
	– ೭.೪ ಗ್ರಾಂ

	’ಎ’ ಜೀವಸತ್ವ
	– ೪೭೫೦೦ ಐಯೂ

	’ಬಿ’ಜೀವಸತ್ವ
	– ೫೧ ಐಯೂ

	’ಸಿ’ ಜೀವಸತ್ವ
	– ೧೧೦ ಮಿ.ಗ್ರಾಂ

	ಕ್ಯಾಲೊರಿಗಳು
	– ೫೪


ಔಷಧೀಯ ಗುಣಗಳು :  ಈ ಸೊಪ್ಪಿನಲ್ಲಿ ಅಧಿಕ ಪ್ರಮಾಣದ ಪ್ರೊಟೀನ್ ಇರುವ ಕಾರಣ ಬಲಿಷ್ಟ ಮಾಂಸಖಂಡಗಳು ಸಾಧ್ಯ. ಜೀವಸತ್ವಗಳಿರುವುದರಿಂದ ರೋಗ ನಿರೋಧಕ ಸಾಮರ್ಥ್ಯ ಸುಲಭವಾಗಿ ಉಂಟಾಗುವುದು; ಮಕ್ಕಳಿಗೆ ಹೆಚ್ಚಾಗಿ ಕೊಡಬೇಕು.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಮಲೇಷ್ಯಾ. ಇದನ್ನು ನಮ್ಮ ದೇಶಕ್ಕೆ ಯಾರು ತಂದರು, ಯಾವಾಗ ತಂದರು ಎಂಬುದು ತಿಳಿದುಬಂದಿಲ್ಲ. ಪ್ರಸ್ತುತ ನಮ್ಮ ದೇಶದಲ್ಲಿ ತಮಿಳುನಾಡು, ಕೇರಳ, ಕರ್ನಾಟಕ ಮುಂತಾದ ರಾಜ್ಯಗಳಲ್ಲಿ ಇದನ್ನು ಸ್ವಲ್ಪಮಟ್ಟಿಗೆ ಬೆಳೆಯುತ್ತಾರಷ್ಟೆ,
ಸಸ್ಯ ವರ್ಣನೆ : ಚಕ್ರಮುನಿ ಯುರ್ಫೊರ್ಬಿಯೇಸೀ ಕುಟುಂಬಕ್ಕೆ ಸೇರಿದ ಪೊದೆ ಸಸ್ಯ. ಪೂರ್ಣಬೆಳೆದಾಗ ೨ ರಿಂದ ೩ ಮೀಟರ್ ಎತ್ತರವಿದ್ದು ಪೊದೆಯಂತೆ ಕಾಣುವುದು. ಕಾಂಡ ಸಣಕಲು. ಪಕ್ಕ ರೆಂಬೆಗಳು ಸಣ್ಣಗೆ ಉದ್ದಕ್ಕಿದ್ದು ನೆಲದತ್ತ ಇಳಿಬಿದ್ದಿರುತ್ತವೆ. ಸಸ್ಯಭಾಗಗಳ ಬಣ್ಣ ಹಸುರು; ನೋಡಲು ಆಕರ್ಷಕವಾಗಿರುತ್ತವೆ. ಎಲೆಗಳು ಸಂಯುಕ್ತ ಕಿರಿದಾದ ತೊಟ್ಟುಗಳಿಂದ ಕೂಡಿರುತ್ತವೆ. ಉಪ ಎಲೆಗಳು ಸ್ವಲ್ಪ ಉದ್ದನಾಗಿದ್ದು ಓರೆಯಾಗಿ ಈಟಿಯಾಕಾರವಿರುತ್ತವೆ. ಅವುಗಳ ಅಂಚು ಒಡೆದಿರುವುದಿಲ್ಲ. ಎಲೆಗಳು ೨.೫ ರಿಂದ ೭.೫ ಸೆಂ.ಮೀ. ಉದ್ದ ಇರುತ್ತವೆ. ಅವು ೧.೨ ರಿಂದ ೩.೦ ಸೆಂ.ಮೀ. ಅಗಲವಿರುತ್ತವೆ. ತೊಟ್ಟಿನ ಉದ್ದ ಕೇವಲ ೦.೩ ರಿಂದ ೦.೪ ಸೆಂ.ಮೀ. ಅಷ್ಟೆ. ಎಲೆಗಳ ಬಣ್ಣ ದಟ್ಟ ಹಸುರು.
ಹೂವು ಎಲೆಗಳ ಕಂಕುಳಲ್ಲಿ ಮೂಡುತ್ತವೆ. ಮೊದಲು ಹೆಣ್ಣು ಹೂವೂ ಮತ್ತು ನಂತರ ಗಂಡು ಹೂವು ಕಾಣಿಸಿಕೊಳ್ಳುತ್ತವೆ. ಹೂವು ತೊಟ್ಟುಗಳಿಗೆ ಅಂಟಿಕೊಂಡಿರುತ್ತವೆ. ಅವುಗಳ ಬಣ್ಣ ಕಡುಗೆಂಪು. ಹೂಗಳ ಪೀಠಭಾಗದಲ್ಲಿ ಆರು ಕಚ್ಚುಗಳಿದ್ದು, ರಸವತ್ತಾಗಿರುತ್ತವೆ. ಅವುಗಳ ಬಣ್ಣ ಕಡುಗೆಂಪು ಇಲ್ಲವೇ ಹಳದಿ. ಅಂಡಾಶಯ ಹಸುರು ಬಣ್ಣದ್ದಿರುತ್ತದೆ. ಅದರಲ್ಲಿ ಮೂರು ಕವಾಟಗಳಿರುತ್ತವೆ. ಕಾಯಿಗಳ ಬಣ್ಣ ಹಸುರು, ಅವು ಬಲಿತು ಪಕ್ವಗೊಂಡಂತೆಲ್ಲಾ ಕೆಂಪು ಬಣ್ಣಕ್ಕೆ ಮಾರ್ಪಡುತ್ತವೆ. ಪ್ರತಿ ಹಣ್ಣಿನಲ್ಲಿ ಆರು ಮೂಲೆಗಳಿರುತ್ತವೆ. ಹಣ್ಣುಗಳ ಗಾತ್ರ ಸರಾಸರಿ ೧.೨೫ ರಿಂದ ೧.೭೫ ಸೆಂ.ಮೀ.
ಹವಾಗುಣ : ಇದರ ಬೇಸಾಯಕ್ಕೆ ಸೌಮ್ಯ ಆರ್ದ್ರತೆ ಹಾಗೂ ಒಂದೇ ತೆರನಾದ ಉಷ್ಣತಾಮಾನ ಇದ್ದಲ್ಲಿ ಅನುಕೂಲ. ದಕ್ಷಿಣ ಭಾರತದಲ್ಲಿ ಇದನ್ನು ಹೆಚ್ಚಾಗಿ ಬೆಳೆಯುವ ಪ್ರದೇಶಗಳೆಂದರೆ ತಮಿಳುನಾಡಿನ ಕೊಯಮತ್ತೂರು, ಕಲ್ಲಾರ್, ಬರ‍್ಲಿಯಾರ್ ಹಾಗೂ ಕನ್ಯಾಕುಮಾರಿ. ಜಾವಾದಲ್ಲಿ ಸಮತಟ್ಟಾದ ಮೈದಾನ ಪ್ರದೇಶಗಳಿಂದ ಹಿಡಿದು ಬೆಟ್ಟ ಪ್ರದೇಶಗಳವರೆಗೆ ಇದರ ಬೇಸಾಯ ಮಾಡುತ್ತಾರೆ. ಅಧಿಕ ಮಳೆಯಾಗುವ ಹಾಗೂ ದಟ್ಟ ನೆರಳಿರುವ ಕಡೆಗಳಲ್ಲಿ ಹೆಚ್ಚು ಸಮೃದ್ಧವಾಗಿ ಬೆಳೆಯುತ್ತವೆ.
ಭೂಗುಣ : ಇದಕ್ಕೆ ನೀರು ಬಸಿಯುವ ಮರಳು ಗೋಡು ಅತ್ಯುತ್ತಮ. ಇತರ ಮಣ್ಣುಗಳಲ್ಲೂ ಸಹ ಬೆಳೆಯಬಹುದು.
ಭೂಮಿ ಸಿದ್ಧತೆ ಮತ್ತು ನಾಟಿ : ಭೂಮಿಯನ್ನು ಒಂದೆರಡು ಸಾರಿ ಉಳುಮೆ ಮಾಡಿ ಸಮ ಮಾಡಿದ ನಂತರ ೧.೨೫-೧.೫೦ ಮೀಟರ್ ಅಂತರದಲ್ಲಿ ೩೦ ಘನ ಸೆಂ.ಮೀ. ಗಾತ್ರದ ಗುಂಡಿಗಳನ್ನು ತೆಗೆದು ಸಮಪ್ರಮಾಣದ ತಿಪ್ಪೆಗೊಬ್ಬರ ಮತ್ತು ಮೇಲ್ಮಣ್ಣುಗಳ ಮಿಶ್ರಣ ಹರಡಿ ತುಂಬಬೇಕು. ಈ ಕೆಲಸಕ್ಕೆ ಮೇ-ಜೂನ್ ಸೂಕ್ತ ಕಾಲ. ಅನಂತರ ಮಳೆ ಇಲ್ಲದಿದ್ದರೆ ತೆಳ್ಳಗೆ ನೀರು ಕೊಟ್ಟಲ್ಲಿ ಆ ಮಿಶ್ರಣ ಚೆನ್ನಾಗಿ ಕುಳಿತುಕೊಳ್ಳುತ್ತದೆ. ಕೆಲವೊಮ್ಮೆ ಇದನ್ನು ತೀರಾ ಹತ್ತಿರ ಇರುವಂತೆ ನೆಟ್ಟು ಸಜೀವ ಬೇಲಿಯಾಗಿ ಬೆಳೆಸುವುದುಂಟು.
ಚಕ್ರಮುನಿ ಗಿಡಗಳನ್ನು ಬೀಜ ಊರಿ ಇಲ್ಲವೇ ಕಾಂಡದ ತುಂಡುಗಳನ್ನು ನೆಟ್ಟು ವೃದ್ಧಿ ಪಡಿಸಬಹುದು. ಬೀಜ ಪದ್ಧತಿ ನಿಧಾನ. ಎರಡನೆಯ ಪದ್ಧತಿ ಸುಲಭ. ಸೂಕ್ತ ಸಸ್ಯಚೋದಕದಲ್ಲಿ ತುಂಡುಗಳ ಬುಡಭಾಗವನ್ನು ಅದ್ದಿ ನೆಟ್ಟರೆ ಅಧಿಕ ಸಂಖ್ಯೆಯ ಬೇರು ಸಾಧ್ಯ. ಈ ಉದ್ದೇಶಕ್ಕೆ ಸುಮಾರು ೨೨ ಸೆಂ.ಮೀ. ಉದ್ದದ ಹಾಗೂ ಮೂರು ನಾಲ್ಕು ಗೆಣ್ಣುಗಳಿರುವ ತುಂಡುಗಳನ್ನು ಜೂನ್-ಜುಲೈ ತಿಂಗಳಲ್ಲಿ ಸಿದ್ಧಗೊಳಿಸಿ ಸಸಿಮಡಿಗಲಲ್ಲಿ ಇಲ್ಲವೇ ಪ್ಲಾಸ್ಟಿಕ್ ಚೀಲಗಳಲ್ಲಿ ನೆಟ್ಟು, ನೀರು ಕೊಡುತ್ತಿದ್ದಲ್ಲಿ ಬೇಗ ಬೇರು ಬಿಡುತ್ತವೆ. ಚೋದಕಗಳ ಪೈಕಿ ಇಂಡೋಲ್ ಅಸೆಟಿಕ್ ಅಮ್ಲ, ಇಂಡೋಲ್ ಬ್ಯುಟಿರಿಕ್ ಆಮ್ಲ, ನ್ಯಾಫ್ತಲಿನ್ ಅಸೆಟಿಕ್ ಆಮ್ಲ ಮುಂತಾದುವು ಸೂಕ್ತವಿರುತ್ತವೆ. ಕೊಯಮತ್ತೂರಿನ ಕೃಷಿ ವಿಶ್ವವಿದ್ಯಾನಿಲಯದಲ್ಲಿ ನಡೆಸಿದ ಸಂಶೋಧನೆಯಲ್ಲಿ ೫೦ ಪಿಪಿಎಂ ಸಾಮರ್ಥ್ಯದ ಇಂಡೋಲ್ ಅಸೆಟಿಕ್ ಆಮ್ಲದ ದ್ರಾವಣದಲ್ಲಿ ತುಂಡುಗಳ ಬುಡಭಾಗವನ್ನು ಅದ್ದಿ ನೆಟ್ಟಾಗ ಶೇಕಡಾ ೭೫ ರಷ್ಟು ಬೇರು ಉತ್ಪತ್ತಿಯಾಗಿದ್ದು ನ್ಯಾಫ್ತಲಿನ್ ಅಸೆಟಿಕ್ ಆಮ್ಲವು ದಪ್ಪನಾದ ಹಾಗೂ ಬಲಿಷ್ಠ ಬೇರುಗಳಲ್ಲಿ ಪರಿಣಮಿಸಿದ್ದಾಗಿ ವರದಿಯಾಗಿದೆ. ಹೀಗೆ ಉಪಚರಿಸಿದ ತುಂಡುಗಳನ್ನು ಸಸಿಮಡಿಗಳಲ್ಲಿ ೬೦ ಸೆಂ.ಮೀ. ಅಂತರದ ಸಾಲುಗಳಲ್ಲಿ ೪೫ ಸೆಂ.ಮೀ. ಗೊಂದರಂತೆ ನೆಡುವುದು ಸರಿಯಾದ ವಿಧಾನ. ಹದವರಿತು ನೀರು ಕೊಡುತ್ತಿದ್ದಲ್ಲಿ ಅವು ಬೇರು ಬಿಟ್ಟು ಮುಂದಿನ ವರ್ಷ ನಾಟಿಮಾಡಲು ಸೂಕ್ತ. ಸಸಿಗಳನ್ನು ಹೆಪ್ಪು ಸಮೇತ ಜೋಪಾನವಾಗಿ ಕಿತ್ತು, ಗುಂಡಿಗಳಿಗೆ ವರ್ಗಾಯಿಸಬೇಕು. ಆಸರೆ ಕೋಲು ಸಿಕ್ಕಿಸಿ ಕಟ್ಟಿದರೆ ಅವು ಗಾಳಿಗೆ ಅಲುಗಾಡುವುದಿಲ್ಲ.
ಆಕಾರ ಮತ್ತು ಸವರುವಿಕೆ : ಇದರ ಗಿಡಗಳನ್ನು ಚಪ್ಪರದ ಆಕಾರದಲ್ಲಿ ಕಮಾನು ಇಲ್ಲವೇ ತಡಿಕೆ ವಿಧಾನಗಳಲ್ಲಿ ಹಬ್ಬಿಸಿ ಬೆಳೆಸಬಹುದು. ಕಡಿಮೆ ಸಂಖ್ಯೆಯ ಗಿಡಗಳಿದ್ದರೆ ಪೊದೆಯಂತೆ ಬೆಳೆಯಲು ಬಿಡಬಹುದು. ಹಾಗೆಯೇ ಬಿಟ್ಟರೆ ಪೊದೆಯಾಗಿ ಅನಂತರ ಸಣ್ಣ ಮರವಾಗುತ್ತದೆ.
ಗೊಬ್ಬರ : ಇದರ ಗಿಡಗಳಿಗೆ ಪ್ರತಿ ವರ್ಷ ತಲಾ ೧೦ ರಿಂದ ೨೦ ಕಿ.ಗ್ರಾಂ. ತಿಪ್ಪೆ ಗೊಬ್ಬರ ಕೊಡಬೇಕು. ಇದಕ್ಕೆ ರಾಸಾಯನಿಕ ಗೊಬ್ಬರಗಳನ್ನು ಕೊಡುವ ರೂಢಿ ಇಲ್ಲ.
ನೀರಾವರಿ : ಮಳೆ ಇಲ್ಲದ ದಿನಗಳಲ್ಲಿ ವಾರಕ್ಕೊಮ್ಮೆ ನೀರು ಕೊಡಬೇಕು.
ಮಿಶ್ರ ಬೆಳೆಯಾಗಿ : ಇದರ ರೆಂಬೆಗಳು ಅಷ್ಟೊಂದು ದಟ್ಟ ನೆರಳನ್ನು ಉಂಟು ಮಾಡುವುದಿಲ್ಲ. ಆದ ಕಾರಣ ಸಾಲುಗಳ ನಡುವೆ ಬೇರು ತರಕಾರಿಗಳು, ಸೊಪ್ಪು ಮುಂತಾಗಿ ಬೆಳೆದು ಲಾಭ ಹೊಂದಬಹುದು. ಮಾವು, ಸಪೋಟ ಮುಂತಾದ ಹಣ್ಣಿನ ತೋಟಗಳಲ್ಲಿ ಮೊದಲ ೪-೫ ವರ್ಷಗಳವರೆಗೆ ಇದನ್ನು ಅಂತರ ಬೆಳೆಯಾಗಿ ಸಹ ಬೆಳೆಯಬಹುದು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ತೆಗೆಯಬೇಕು. ಪಾತಿಗಳ ಅಗಲಕ್ಕೆ ಒಣಹುಲ್ಲು, ತರಗು ಮುಂತಾಗಿ ಹರಡಿದರೆ ತೇವ ಬಹಳ ಕಾಲ ಉಳಿಯುತ್ತದೆ ಹಾಗೂ ಕಳೆಗಳ ಬಾಧೆ ಇರುವುದಿಲ್ಲ.
ಕೊಯ್ಲು ಮತ್ತು ಇಳುವರಿ : ಸಸಿಗಳನ್ನು ನೆಟ್ಟ ಮೂರು-ನಾಲ್ಕು ತಿಂಗಳುಗಳಲ್ಲಿ ಅಲ್ಪ ಸ್ವಲ್ಪ ಸೊಪ್ಪು ಸಿಗುತ್ತದೆ. ಅಲ್ಲಿಂದಾಚೆಗೆ ಸೊಪ್ಪನ್ನು ಕೊಯ್ಲು ಮಾಡಬಹುದು. ಹಲವಾರು ವರ್ಷಗಳವರೆಗೆ ಸೊಪ್ಪು ಸಿಗುತ್ತಿರುತ್ತದೆ. ಗಿಡವೊಂದಕ್ಕೆ ೫ ರಿಂದ ೧೦ ಕಿ.ಗ್ರಾಂ. ಸೊಪ್ಪು ಸಾಧ್ಯ.
ಕೀಟ ಮತ್ತು ರೋಗಗಳು : ಈ ಸೊಪ್ಪಿನ ಬೆಳೆಗೆ ಹಾನಿಯನ್ನುಂಟು ಮಾಡುವ ಕೀಟ ಮತ್ತು ರೋಗಗಳು ಕಡಿಮೆ. ಕೀಟಗಳ ಪೈಕಿ ಸಸ್ಯ ಹೇನು ಸ್ವಲ್ಪ ಹಾನಿಯನ್ನುಂಟು ಮಾಡುತ್ತವೆ. ಅವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಪ್ಯಾರಾಥಿಯಾನ್ ಅಥವಾ ಮತ್ತಾವುದಾದರೂ ಸೂಕ್ತ ಕೀಟನಾಶಕ ಸಿಂಪಡಿಸಬಹುದು. ರೋಗಗಳಲ್ಲಿ ಹೇಳಿಕೊಳ್ಳುವಂತಹವು ಯಾವುವೂ ಇಲ್ಲ.
ಬೀಜೋತ್ಪಾದನೆ : ಇದನ್ನು ಹೆಚ್ಚಾಗಿ ನಿರ್ಲಿಂಗ ವಿಧಾನದಲ್ಲಿ ವೃದ್ಧಿಪಡಿಸುವ ಕಾರಣ ಬೀಜೋತ್ಪಾದನೆ ಮಾಡುವುದಿಲ್ಲ.
* * *
ನುಗ್ಗೆ
ನುಗ್ಗೆಕಾಯಿ ರುಚಿಗೆ ಹೆಸರಾಗಿದೆ. ಕಾಯಿಗಳೇ ಅಲ್ಲದೆ ಹೂವು ಮತ್ತು ಸೊಪ್ಪುಗಳೂ ಸಹ ರುಚಿಕರ ತರಕಾರಿಗಳೇ. ಬೀಜಗಳಲ್ಲಿನ ಎಣ್ಣೆಗೆ ಬೆನ್ ಆಯಿಲ್ ಎಂದು ಹೆಸರು. ಬೀಜಗಳಿಂದ ಎಣ್ಣೆ ತೆಗೆದ ನಂತರ ಉಳಿಯುವ ಹಿಂಡಿ ದನಗಳಿಗೆ ಒಳ್ಳೆಯ ಸಿಹಿ ಮೇವಾಗಬಲ್ಲದು. ತೊಗಟೆಯಿಂದ ನಾರನ್ನು ಉತ್ಪಾದಿಸುತ್ತಾರೆ.
ನುಗ್ಗೆಯ ತ್ವರಿತ ಬೆಳವಣಿಗೆಯಿಂದಾಗಿ ಇತ್ತೀಚಿನ ದಿನಗಳಲ್ಲಿ ಕಾಗದದ ತಯಾರಿಕೆಯಲ್ಲಿ ಅದನ್ನು ಕಚ್ಚಾಸಾಮಗ್ರಿಯಾಗಿ ಬಳಸಲಾಗುತ್ತಿದೆ. ಮರದಿಂದ ಲಭಿಸುವ ಗೋಂದು ಸಹ ಉಪಯುಕ್ತವೇ.  ಎಲೆಗಳನ್ನು ಒಣಗಿಸಿ, ಕುಟ್ಟಿ ಪುಡಿ ಮಾಡಿ, ಪಾತ್ರೆ ಉಜ್ಜಲು ಬಳಸುತ್ತಾರೆ.
ಪೌಷ್ಟಿಕ ಗುಣಗಳು : ನುಗ್ಗೆ ಸೊಪ್ಪು, ಕಾಯಿ, ಹೂವು ಮತ್ತು ಬೀಜಗಳು ಪೌಷ್ಟಿಕ ಆಹಾರಗಳು. ಅವುಗಳಲ್ಲಿ ಶರೀರದ ಬೆಳವಣಿಗೆಗೆ ಬೇಕಾದ ಶರ್ಕರಪಿಷ್ಟ, ಪ್ರೊಟೀನ್, ಕೊಬ್ಬು, ಖನಿಜ ಪದಾರ್ಥ ಹಾಗೂ ಜೀವಸತ್ವಗಳು ಅಧಿಕ ಪ್ರಮಾಣದಲ್ಲಿರುತ್ತವೆ.

	೯೨
	೨೬


 
ಎಲೆ ಮತ್ತು ಕಾಯಿಗಳಲ್ಲಿನ ಪ್ರೊಟೀನ್ ಅಂಶ (೧೬ ಗ್ರಾಂ ಸಾರಜನಕದಲ್ಲಿ)
	 
	ಎಲೆ
	ಕಾಯಿ

	ಆರ್ಜಿನೈನ್
	೬.೦ ಗ್ರಾಂ
	೩.೬ ಗ್ರಾಂ

	ಹಿಸ್ಟಿಡಿನ್
	೨.೧ ಗ್ರಾಂ
	೧.೧ ಗ್ರಾಂ

	ಲೈಸಿನ್
	೪.೩ ಗ್ರಾಂ
	೧.೫ ಗ್ರಾಂ

	ಟ್ರಿಪ್ಟೊಫ್ಯಾನ್
	೧.೯ ಗ್ರಾಂ
	೦.೮ ಗ್ರಾಂ

	ಫಿನೈಲ್ ಅನಲಿನ್
	೨.೦ ಗ್ರಾಂ
	೧.೪ ಗ್ರಾಂ

	ಮಿಥಿಯೊನೈನ್
	೨.೦ ಗ್ರಾಂ
	೧.೪ ಗ್ರಾಂ

	ಥ್ರಿಯೊನೈನ್
	೪.೯ ಗ್ರಾಂ
	೩.೯ ಗ್ರಾಂ

	ಲೂಸೈನ್
	೯.೩ ಗ್ರಾಂ
	೬.೫ ಗ್ರಾಂ

	ಐಸೊಲ್ಯೂಸೈನ್
	೬.೩ ಗ್ರಾಂ
	೪.೪ ಗ್ರಾಂ

	ವೇಲೈನ್
	೭.೧ ಗ್ರಾಂ
	೫.೪ ಗ್ರಾಂ


 
೧೦೦ ಗ್ರಾಂ ಬೀಜ ಮತ್ತು ಹಿಂಡಿಗಳಲ್ಲಿನ ಪೋಷಕಾಂಶಗಳು
	 
	ಬೀಜ
	ಹಿಂಡಿ

	ತೇವಾಂಶ
	೪.೦ ಗ್ರಾಂ
	–

	ಕಚ್ಚಾಪ್ರೊಟೀನ್
	೩೮.೪ ಗ್ರಾಂ
	೫೮.೯೩ ಗ್ರಾಂ

	ಜಿಡ್ಡು
	೩೪.೭ ಗ್ರಾಂ
	–

	ಸಾರಜನಕದ ತಿಳಿಸಾರ
	೧೬.೪ ಗ್ರಾಂ
	–

	ಖನಿಜ ಪದಾರ್ಥ
	೩.೨ ಗ್ರಾಂ
	–

	ನಾರು ಪದಾರ್ಥ
	೩.೫ ಗ್ರಾಂ
	–

	ಸುಣ್ಣ (ಕ್ಯಾಲ್ಸಿಯಂ ಆಕ್ಸೈಡ್)
	–
	೦.೪ ಗ್ರಾಂ

	ರಂಜಕದ ಆಮ್ಲ
	–
	೧.೦ ಗ್ರಾಂ

	ಪೊಟ್ಯಾಷ್
	–
	೦.೫ ಗ್ರಾಂ


ಔಷಧೀಯ ಗುಣಗಳು : ನುಗ್ಗೆಸೊಪ್ಪನ್ನು ತಿನ್ನುತ್ತಿದ್ದಲ್ಲಿ ನೆಗಡಿ, ಶೀತ, ಜೀರ್ಣಕೋಶದ ತೊಂದರೆಗಳು ದೂರಗೊಳ್ಳುತ್ತವೆ. ಅದರಿಂದ ಜೀರ್ಣಶಕ್ತಿ ಹೆಚ್ಚುತ್ತದೆ. ವ್ರಣ, ಗಾಯ, ಉರಿ, ಊತ ಮುಂತಾದುವುಗಳಲ್ಲಿ ಎಲೆಗಳನ್ನು ನುಣ್ಣಗೆ ಅರೆದು ಪಟ್ಟು ಹಾಕುವುದುಂಟು. ನುಗ್ಗೆ ಸೊಪ್ಪಿನಲ್ಲಿ ಅಧಿಕ ಪ್ರಮಾಣದ ’ಎ’ ಜೀವಸತ್ವ ಇರುವ ಕಾರಣ ಕಣ್ಣುಗಳ ದೃಷ್ಟಿ ತೀಕ್ಷ್ಣಗೊಳ್ಳುತ್ತದೆ ಅವುಗಳ ಸೇವನೆಯಿಂದ ಸ್ಕರ್ವಿ ಕಾಯಿಲೆ ದೂರಗೊಳ್ಳುತ್ತದೆ.
ನುಗ್ಗೆ ಕಾಯಿಗಳನ್ನು ಬೇಯಿಸಿ ತಿನ್ನುತ್ತಿದ್ದಲ್ಲಿ ಶುದ್ಧ ರಕ್ತ ಹೆಚ್ಚುತ್ತದೆ. ಅವುಗಳಲ್ಲಿ ಕ್ರಿಮಿನಾಶಕ ಗುಣಗಳಿವೆ. ಹೃದಯ ರೋಗ ಪೀಡಿತರು ಅವುಗಳನ್ನು ಹೆಚ್ಚಿನ ಪ್ರಮಾಣದಲ್ಲಿ ತಿನ್ನಬೇಕು. ಅದರಿಂದ ಜಲೋದರಕ್ಕೆ ಒಳ್ಳೆಯದು. ಕೆಂಪು ನುಗ್ಗೆ ಹೂವುಗಳನ್ನು ತಿನ್ನುವುದರಿಂದ ವಾಯುಬಾಧೆ ಮತ್ತು ಮಲಬದ್ಧತೆಗಳು ದೂರಗೊಳ್ಳುತ್ತವೆ. ಅವುಗಳಲ್ಲಿ ಮೂತ್ರವರ್ಧಕ ಗುಣಗಳಿವೆ. ಹೂವುಗಳಲ್ಲಿನ ರಾಮ್ನೆಟಿನ್ ಪದಾರ್ಥವು ಅಣುಜೀವಿ ನಿರೋಧಕ.
ನುಗ್ಗೆ ಬೀಜ ನೆಗಡಿ, ಶೀತ ಮುಂತಾದುವುಗಳನ್ನು ಗುಣಪಡಿಸಬಲ್ಲವು. ಅವುಗಳಿಂದ ತೆಗೆದ ಎಣ್ಣೆಯನ್ನು ಸಂಧಿವಾತ ಹಾಗೂ ಕೀಲುನೋವುಗಳಲ್ಲಿ ಹೊರಲೇಪನವಾಗಿ ಬಳಸುತ್ತಾರೆ. ಬೀಜಗಳನ್ನು ಅರೆದು ಚರ್ಮವ್ಯಾಧಿಗಳಲ್ಲಿ ಬಳಸುತ್ತಾರೆ.
ನುಗ್ಗೆಯ ಬೇರುಗಳಲ್ಲಿ ಅಣುಜೀವಿ ನಿರೋಧಕ ಶಕ್ತಿಯಿದೆ. ವ್ರಣಗಳಿಗೆ ಒಳ್ಳೆಯದು. ಬೇರುಗಳ ರಸ ಮತ್ತು ಹಾಲುಗಳನ್ನು ಸೇವಿಸುತ್ತಿದ್ದಲ್ಲಿ ಬಿಕ್ಕಳಿಕೆ, ಕೆಮ್ಮು, ದಮ್ಮು, ಪಿತ್ತಜನಕಾಂಗದ ತೊಂದರೆಗಳು ಮತ್ತು ಸೊಂಟದ ನೋವು ದೂರಗೊಳ್ಳುತ್ತವೆ. ಹಸಿ ಬೇರುಗಳ ಕಷಾಯ ಗಂಟಲು ನೋವು, ಬಾಯಿ ಹುಣ್ಣುಗಳಿಗೆ ಮುಂತಾಗಿ ಲಾಭದಾಯಕ. ನುಗ್ಗೆ ಮರಗಳಿಂದ ಒಸರುವ ಗೋಂದನ್ನು ಪಂಜಾಬಿನಲ್ಲಿ ಒಗರು ಪದಾರ್ಥವಾಗಿ ಬಳಸುತ್ತಾರೆ. ಅದನ್ನು ಹಾಲಿನೊಂದಿಗೆ ಅರೆದು ಹಣೆಯ ಮೇಲೆ ಪಟ್ಟು ಹಾಕಿದಲ್ಲಿ ತಲೆನೋವಿಗೆ ಒಳ್ಳೆಯದು.
ಉಗಮ ಮತ್ತು ಹಂಚಿಕೆ : ನುಗ್ಗೆ ಸ್ವದೇಶೀ ತರಕಾರಿ. ಭಾರತದ ವಾಯುವ್ಯ ಪ್ರದೇಶ ಇದರ ತವರೂರು. ದಕ್ಷಿಣ ಭಾರತದ ತಮಿಳುನಾಡು, ಕರ್ನಾಟಕ, ಕೇರಳ ಮತ್ತು ಆಂಧ್ರ ಪ್ರದೇಶಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ.
ಸಸ್ಯ ವರ್ಣನೆ : ನುಗ್ಗೆ ಮೊರಿಂಗೇಸೀ ಕುಟುಂಬಕ್ಕೆ ಸೇರಿದ ಮರ. ಪೂರ್ಣ ಬೆಳೆದಾಗ ೭-೮ ಮೀಟರ್ ಎತ್ತರವಿರುತ್ತದೆ. ಈ ಸಸ್ಯಕುಟುಂಬದ ವೈಶಿಷ್ಟ್ಯತೆಯೆಂದರೆ ಕಾಯಿಯ ಒಳಗೋಡೆಯ ಒಂದು ಅಂಚೆಗೆ ಬೀಜ ಅಂಟಿಕೊಂಡಿರುವುದು, ಮೂರು ಉದ್ದ ಏಣುಗಳುಳ್ಳ ಕಾಯಿ ಬಲಿತು ಒಣಗಿದರೂ ಸಿಡಿದು ಹಾರದೇ ಇರುವುದು ಹಾಗೂ ರೆಕ್ಕೆಗಳಿಂದ ಕೂಡಿದ ಬೀಜ ಇರುವುದು.
ಬೇಸಾಯದಲ್ಲಿನ ನುಗ್ಗೆ ಬಹುಬೇಗ ಬೆಳೆಯಬಲ್ಲದು. ಕಾಂಡದ ದಪ್ಪ ೧.೨ ರಿಂದ ೧.೫ ಮೀಟರ್; ರೆಂಬೆಗಳು ಮೋಟು. ಕಾಂಡ ಮತ್ತು ಬಲಿತ ರೆಂಬೆಗಳಲ್ಲಿನ ತೊಗಟೆ ಬೂದುಬಣ್ಣದಿರುತ್ತವೆ. ತೊಗಟೆ ದಪ್ಪ. ಅದು ಮೆತ್ತಗಿದ್ದು ಬೆಂಡಿನಂತಿರುತ್ತದೆ. ಅದರಲ್ಲಿ ಬಲೆಯಂತಿರುವ ಸೀಳುಗಳಿರುತ್ತವೆ. ಎಲೆತೊಟ್ಟುಗಳಿದ್ದ ಜಾಗದಲ್ಲಿ ಕುದುರೆ ಲಾಳದ ಆಕಾರವಿರುವ ಕುಸಿದ ಮಚ್ಚೆಗಳಿರುತ್ತವೆ. ಕಟ್ಟಿಗೆ ಮೃದು; ಹಗುರ. ಅದು ರಂಧ್ರಗಳಿಂದ ಕೂಡಿರುತ್ತದೆ. ಬಾಳಿಕೆ ಕಡಿಮೆ. ಎಲೆಗಳು ಸಂಯುಕ್ತವಿದ್ದು, ಕಿರು ಎಲೆಗಳನ್ನು ಹೊಂದಿರುತ್ತವೆ. ಎಲೆತೊಟ್ಟು ಬಲು ಉದ್ದ. ಎಳೆಯ ಎಲೆಗಳು ಸುಳಿಭಾಗದಲ್ಲಿ ಗುಂಪಾಗಿರುತ್ತವೆ. ಅವುಗಳ ಬಣ್ಣ ಹಸುರು. ಉಪ ಎಲೆಗಳಿಗೆ ಪುಟ್ಟ ತೊಟ್ಟು ಇರುತ್ತದೆ. ಎಲೆಗಳು ಎಳೆಯದಿದ್ದಾಗ ಅವುಗಳ ಮೇಲೆ ನವಿರಾದ ತುಪ್ಪಳ ಇರುತ್ತದೆ. ಉತ್ತರ ಭಾರತದಲ್ಲಿ ಮರಗಳು ಚಳಿಗಾಲದಲ್ಲಿ ಎಲೆಗಳನ್ನುದುರಿಸಿ ಬೋಳಾಗುತ್ತವೆ. ಚಳಿಗಾಲ ಕಳೆದ ಮೇಲೆ ಅವು ಹೊಸ ಚಿಗುರು ತಳ್ಳಿ ಹೂವು ಬಿಡುತ್ತವೆ. ಭಾರತದ ಇತರ ಪ್ರದೇಶಗಳಲ್ಲಿ ಏಷ್ಯಾದ್ಯಂತ ಎಲೆ, ಹೂವು ಮತ್ತು ಕಾಯಿ ಇರುತ್ತವೆಯಾದರೂ ಡಿಸೆಂಬರ್-ಜನವರಿ ಸಮಯದಲ್ಲಿ ಸ್ವಲ್ಪ ವಿರಾಳ.
ನುಗ್ಗೆಯ ಹೂವು ಗೊಂಚಲುಗಳಲ್ಲಿ ಬಿಡುತ್ತವೆ. ಹೂಗೊಂಚಲುಗಳು ಎಲೆಗಳ ಕಂಕುಳಲ್ಲಿ ಮೂಡುವುವು. ಹೂವು ದ್ವಿಲಿಂಗಿಗಳಿರುತ್ತವೆ. ಹೂ ಮೊಗ್ಗುಗಳ ಮೇಲೆ ತುಪ್ಪಳ ಇರುತ್ತದೆ. ಬಿಡಿ ಹೂವು ೦.೭ ರಿಂದ ೧.೦ ಸೆಂ.ಮೀ. ಉದ್ದವಿರುತ್ತವೆ. ಪುಷ್ಪ ಪಾತ್ರೆಯಲ್ಲಿ ಐದು ಎಸಳುಗಳಿರುತ್ತವೆ. ಅವುಗಳ ಬಣ್ಣ ಹಸುರು. ಹೂದಳ ಸಂಖ್ಯೆ ಐದು. ಅವು ಕೆನೆ ಬಿಳುಪು ಬಣ್ಣದ್ದಿರುತ್ತವೆ. ಕೇಸರ ಸಮೂಹದಲ್ಲಿ ಐದು ಕೆಸರಗಳಿದ್ದು ಅವುಗಳ ನಡುವೆ ಕೇಸರ ತಂತುಗಳಿರುತ್ತವೆ. ಅವುಗಳ ಪೈಕಿ ಒಂದು ಕೇಸರ ಮಾತ್ರ ಮಿಕ್ಕವುಗಳಿಗಿಂತ ಉದ್ದನಾಗಿರುತ್ತದೆ. ಅಂಡಾಶಯ ಉಚ್ಛ ಸ್ಥಿತಿಯದು. ಜರಾಯುಗಳ ಸಂಖ್ಯೆ ಮೂರು. ಅಂಡಕದ ಉದ್ದಕ್ಕೆ ಬೀಜ ಅಂಟಿಕೊಂಡಿರುತ್ತವೆ. ಶಲಾಕಾಗ್ರ ಕೃಶವಾಗಿದ್ದು, ಬೆಳ್ಳಗಿರುತ್ತದೆ. ಅದರ ಮೇಲೆಲ್ಲಾ ನವಿರಾದ ತುಪ್ಪಳ ಇರುತ್ತದೆ. ನುಗ್ಗೆ ಹೂವು ಮಕರಂದದ ಒಳ್ಳೆಯ ಮೂಲ.
ಕಾಯಿ ಉದ್ದನಾಗಿದ್ದು, ನೆಲಮುಖನಾಗಿ ಇಳಿಬಿದ್ದಿರುತ್ತವೆ. ಬಲಿತಾಗ ದುಂಡಗೆ ಇಲ್ಲವೇ ಮುಮ್ಮೂಲೆಗಳಿಂದ ಕೂಡಿರುವುದು; ತುದಿಭಾಗ ಚೂಪು. ಕಾಯಿಗಳ ಉದ್ದದಲ್ಲಿ ಬಹಳಷ್ಟು ವ್ಯತ್ಯಾಸವಿರುತ್ತದೆ. ಅವು ೨೦ ರಿಂದ ೧೦೦ ಸೆಂ.ಮೀ. ಗಳಷ್ಟು ಉದ್ದ ಇರುವುದುಂಟು. ಮೇಲಿನ ಸಿಪ್ಪೆ ಹಸುರು ಇಲ್ಲವೇ ಕಂದು ಬಣ್ಣದ್ದಿರುತ್ತದೆ. ತಿರುಳು ಸ್ಪಂಜಿನಂತೆ ಮೃದು. ಬೀಜ ಒತ್ತಿದ ಭಾಗ ಅರ್ಧ ಚಂದ್ರಾಕೃತಿಯಲ್ಲಿರುತ್ತದೆ. ಬೀಜಗಳ ಸಂಖ್ಯೆ ಬಹಳ. ಅವು ಗುಂಡಗೆ ಬಟಾಣಿ ಕಾಳಿನಂತಿದ್ದು ಸುಮಾರು ೧ ಸೆಂ.ಮೀ. ದಪ್ಪ ಇರುತ್ತವೆ. ಪ್ರತಿ ಬೀಜ ಹೊರ ಅಂಚಿನಲ್ಲಿ ಮೂರು ರೆಕ್ಕೆಗಳಿರುತ್ತವೆ. ಭ್ರೂಣದಲ್ಲಿ ತೈಲ ಪದಾರ್ಥವಿರುತ್ತವೆ.
ನುಗ್ಗೆಯ ಬೇರುಗಳು ಗಂಟುಗಂಟಾಗಿದ್ದು ರುಚಿಯಲ್ಲಿ ಮೂಲಂಗಿಯಂತೆ ಘಾಟಾಗಿರುತ್ತವೆ. ಬೇರು ತೊಗಟೆಯ ಬಣ್ಣ ಬಿಳಿ ಕಂದು.
ಹವಾಗುಣ : ನುಗ್ಗೆ ವಾಸ್ತವವಾಗಿ ಉಷ್ಣವಲಯದ ಮರ. ಒಣ ಹಾಗೂ ಕಡಿಮೆ ಮಳೆಯಾಗುವ ಪ್ರದೇಶಗಳಲ್ಲಿ ಚೆನ್ನಾಗಿ ಫಲಿಸುತ್ತದೆ. ಇದರ ಬೇಸಾಯಕ್ಕೆ ಮೈದಾನ ಪ್ರದೇಶಗಳಾದಲ್ಲಿ ಉತ್ತಮ. ಇದಕ್ಕೆ ದಕ್ಷಿಣ ಭಾರತದ ಹವಾಗುಣ ಸೂಕ್ತ. ಹಾಗಾಗಿ ವರ್ಷಾದ್ಯಂತ ಚಿಗುರು ಮತ್ತು ಹೂವು ಕಾಣಿಸುತ್ತವೆ. ಉತ್ತರ ಭಾರತದಲ್ಲಿ ದೀರ್ಘ ಚಳಿಯಿಂದಾಗಿ ಒಂದೇ ಒಂದು ಕೊಯ್ಲು. ಹೂಬಿಡುವಾಗ ಮೋಡ ಮುಚ್ಚಿದ ಹವಾಗುಣ ಅಥವಾ ಮಳೆಯಾಗುವುದಿದ್ದಲ್ಲಿ ಅವುಗಳ ಬಹುಪಾಲು ಉದುರಿಬೀಳುತ್ತವೆ. ಬಲವಾದ ಗಾಳಿ ಬೀಸುವಂತಿದ್ದರೂ ಸಹ ಹಾನಿಕಾರಕವೇ.
ಭೂಗುಣ : ನುಗ್ಗೆಯ ಬೇಸಾಯಕ್ಕೆ ಇಂತಹುದೇ ಮಣ್ಣಿನ ಭೂಮಿ ಇರಬೇಕು ಎಂಬ ನಿಯಮವಿಲ್ಲ. ಮರಳು ಮಿಶ್ರಿತ ಗೋಡು ಮಣ್ಣು ಅತ್ಯುತ್ತಮ. ಜಿಗುಟು ಕಪ್ಪು ಮಣ್ಣು ಸೂಕ್ತವಿರುವುದಿಲ್ಲ. ಏಕೆಂದರೆ ಬೇಸಿಗೆಯಲ್ಲಿ ಬಿರುಕುಗಳುಂಟಾಗಿ ಬೇರುಗಳಿಗೆ ಹಾನಿಯಾಗುತ್ತದೆಯಲ್ಲದೆ ಮಳೆಗಾಲದಲ್ಲಿ ಅಧಿಕ ತೇವಾಂಶ ಹಿಡಿದಿಟ್ಟು ಬೇರುಗಳು ಕೊಳೆಯುವಂತಾಗುತ್ತದೆ. ನೀರು ಬಸಿಯುವುದು ಬಹುಮುಖ್ಯ. ಮಣ್ಣಿನಲ್ಲಿ ಸ್ವಲ್ಪ ಸುಣ್ಣ ಇದ್ದರೂ ಗಿಡಗಳು ತಡೆದುಕೊಳ್ಳಬಲ್ಲವು.
ತಳಿಗಳು :
೧. ಜಾಫ್ನಾ : ದಕ್ಷಿಣ ಭಾರತದಲ್ಲಿ ಇದು ಬಹಳ ಮುಖ್ಯವಾದುದು. ಇದರ ಕಾಯಿಗಳು ೬೦-೯೦ ಸೆಂ.ಮೀ. ಉದ್ದವಿದ್ದು, ಮೃದುವಾದ ತಿರುಳನ್ನು ಹೊಂದಿರುತ್ತವೆ. ರುಚಿಯಲ್ಲಿ ಮಧುರ. ಇದು ಶ್ರೀಲಂಕಾದ ತಳಿ. ಇದರಲ್ಲಿ ಎರಡು ಬಗೆ. ಅವುಗಳೆಂದರೆ ಚವಕಚೇರಿ ಮುರುಂಗಾಯ್ ಮತ್ತು ಚೆಮ್ ಮುರುಂಗಾಯ್, ಚವಕಚೇರಿ ಮುರುಂಗಾಯ್‌ನ ಕಾಯಿಗಳು ೯೦ ರಿಂದ ೧೨೦ ಸೆಂ.ಮೀ. ಉದ್ದವಿರುತ್ತವೆ. ಚೆಮ್ ಮುರುಂಗಯ್‌ನ ಕಾಯಿಗಳ ತುದಿ ಕೆಂಪು ಬಣ್ಣದ್ದಿರುತ್ತದೆ.
೨. ಪೂನ ಮುರುಂಗಾಯ್ : ಇದರ ಕಾಯಿಗಳು ತಿನ್ನಲು ರುಚಿಯಾಗಿರುತ್ತವೆ. ತಿರುಳು ಅಧಿಕ.
೩. ಕೋಡಿಕ್ಕಳ್ ಮುರುಂಗಾಯ್ : ಇದರ ಕಾಯಿಗಳು ಮೋಟು; ಹೆಚ್ಚೆಂದರೆ ೧೫ ರಿಂದ ೨೫ ಸೆಂ.ಮೀ. ಅಷ್ಟೆ.
೪. ಪಾಲ ಮುರುಂಗಾಯ್ : ಇದರ ಕಾಯಿಗಳಲ್ಲಿ ತಿರುಳು ಸಾಕಷ್ಟಿರುತ್ತದೆಯಾದರೂ ಅದು ರುಚಿಯಲ್ಲಿ ಕಹಿಯಾಗಿರುತ್ತದೆ.
೫. ಪಿಕೆಎಂ–೧: ಇದು ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ವ್ಯಾಪ್ತಿಯಲ್ಲಿನ ಪೆರಿಯಾಕುಳಂ ಸಂಶೋಧನಾ ಕೇಂದ್ರದ ಕೊಡುಗೆ. ಇದರ ಗಿಡಗಳು ಬಲು ಗಿಡ್ಡ; ವಿರಳ ನೆತ್ತಿಯಿಂದ ಕೂಡಿರುತ್ತವೆ. ಸಸಿಗಳನ್ನು ನೆಟ್ಟ ಕೇವ ಆರು ತಿಂಗಳುಗಳಲ್ಲಿಯೇ ಹೂವು ಬಿಟ್ಟು ಕಾಯಿ ಕಚ್ಚುತ್ತವೆ. ಪ್ರತಿ ಗಿಡದಲ್ಲಿ ವರ್ಷಕ್ಕೆ ೩೦೦-೪೦೦ ಕಾಯಿಗಳಷ್ಟು ಇಳುವರಿ ಸಿಗುತ್ತದೆ. ಕಾಯಿಗಳಲ್ಲಿ ಅಧಿಕ ತಿರುಳಿದ್ದು ತಿನ್ನಲು ಬಲು ರುಚಿಯಾಗಿರುತ್ತವೆ. ಇದು ಅಧಿಕ ಸಾಂದ್ರತೆ ನಾಟಿಗೆ ಬಲು ಸೂಕ್ತ.
೬. ಜಿಕೆವಿಕೆ –೧: ಇದೂ ಸಹ ಗಿಡ್ಡ ತಳಿ ಹಾಗೂ ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆ. ಅಧಿಕ ಇಳುವರಿ ಕೊಡುವ ತಳಿ. ವರ್ಷಾದ್ಯಂತ ಕಾಯಿ ಸಿಗುತ್ತಿರುತ್ತವೆ. ಇದರ ಗಿಡಗಳನ್ನು ತೀರಾ ಹತ್ತಿರ ನೆಡಬಹುದು. ಸುಮಾರು ಮೂರು ನಾಲ್ಕು ವರ್ಷಗಳವರೆಗೆ ಫಸಲು ಸಿಗುತ್ತಿರುತ್ತದೆ. ಕಾಯಿಗಳು ದಪ್ಪನಾಗಿದ್ದು ಮುಮ್ಮೂಲೆಗಳಿಂದ ಕೂಡಿರುತ್ತವೆ. ತಿರುಳು ಅಧಿಕ.
೭. ಧನ್‌ರಾಜ್ : ಧಾರವಾಡದ ಕೃಷಿ ವಿಶ್ವವಿದ್ಯಾಲಯದ ಕೊಡುಗೆ; ಕಾಯಿ ಮೋಟು, ರಸವತ್ತಾಗಿರುತ್ತದೆ. ಇದು ಏಕವಾರ್ಷಿಕ ನುಗ್ಗೆ, ಹೆಚ್ಚು ಫಸಲನ್ನು ಕೊಡುವ ತಳಿಯಾಗಿದೆ.
ಸಸ್ಯಾಭಿವೃದ್ಧಿ : ನುಗ್ಗೆಯನ್ನು ಬೀಜ ಊರಿ ಹಾಗೂ ನಿರ್ಲಿಂಗ ವಿಧಾನಗಳಲ್ಲಿ ವೃದ್ಧಿ ಮಾಡಬಹುದು. ಇದು ಅನ್ಯ-ಪರಾಗಸ್ಪರ್ಶದಿಂದ ಕೂಡಿದ ಬೆಳೆ. ಹೂವು ಬಿಡುವಾಗ ಹೂಗೊಂಚಲನ್ನು ಬಟ್ಟೆಯ ಮಸ್ಲಿನ್ ಚೀಲ ಹೊದಿಸಿ ಕಟ್ಟಿದಲ್ಲಿ ಅವು ಸ್ವ-ಪರಾಗಸ್ಪರ್ಶಗೊಂಡು ಶುದ್ಧತೆ ಹಾಗೆಯೇ ಉಳಿಯುತ್ತದೆ. ಪೂರ್ಣಬಲಿತು ಪಕ್ವಗೊಂಡು ಒಣಗಿದ ಕಾಯಿಗಳನ್ನು ಬಿಡಿಸಿ ಮಾಡಿದ ಗಟ್ಟಿಬೀಜವನ್ನು ಮಾತ್ರವೇ ಬಿತ್ತನೆಗೆ ಬಳಸಬೇಕು. ಬೀಜವನ್ನು ಪಾಲಿಥೀನ್ ಚೀಲಗಳಲ್ಲಿ ಬಿತ್ತುವುದು ಒಳ್ಳೆಯದು. ಮೇಲ್ಮಣ್ಣು, ಮರಳು ಮತ್ತು ಕೊಳೆತ ಇಪ್ಪೆಗೊಬ್ಬರಗಳನ್ನು ಬೆರೆಸಿ ಸಿದ್ಧಗೊಳಿಸಿದ ಮಿಶ್ರಣವನ್ನು ಚೀಲಗಳಿಗೆ ತುಂಬಿ, ತಲಾ ಒಂದರಂತೆ ಬೀಜ ಊರಿ ನೀರು ಕೊಡುತ್ತಿದ್ದಲ್ಲಿ ಅವು ೪-೫ ದಿನಗಳಲ್ಲಿ ಮೊಳೆಯುತ್ತವೆ. ಸುಮಾರು ಒಂದು ತಿಂಗಳಲ್ಲಿ ಸಸಿಗಳು ನಾಟಿ ಮಾಡಲು ಸಿದ್ಧವಿರುತ್ತವೆ.
ನಿರ್ಲಿಂಗ ವಿಧಾನಗಳಲ್ಲಿ ಬಲಿತ ರೆಂಬೆಯ ತುಂಡುಗಳನ್ನು ನೆಟ್ಟು ಬೆಳೆಸಬಹುದು. ಇದು ಸುಲಭದ ಪದ್ಧತಿಯೇನೋ ನಿಜ. ಆದರೆ ಸಾಕಷ್ಟು ಸಂಖ್ಯೆಯ ರೆಂಬೆಯ ತುಂಡುಗಳು ಸಿಗುವುದು ಕಷ್ಟ.
ನುಗ್ಗೆಯನ್ನು ಕಣ್ಣು ಕೂಡಿಸಿ ಕಸಿ ಮಾಡಿ ಹಾಗೂ ಗೂಟಿ ಕಟ್ಟಿ ಸಹ ವೃದ್ಧಿ ಮಾಡಬಹುದು.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ೨ ರಿಂದ ೨.೫ ಮೀಟರ್ ಅಂತರದಲ್ಲಿ ೩೦ ಘನ ಸೆಂ.ಮೀ. ಗಾತ್ರದ ಗುಂಡಿಗಳನ್ನು ತೆಗೆದು ಬಿಸಿಲಿಗೆ ಬಿಡಬೇಕು. ಗುಂಡಿಗಳನ್ನು ತೋಡಲು ಮೇ-ಜೂನ್ ಸೂಕ್ತ ಕಾಲ. ಅನಂತರ ಗುಂಡಿಗಳಿಗೆ ತಿಪ್ಪೆಗೊಬ್ಬರ ಮತ್ತು ಮೇಲ್ಮಣ್ಣುಗಳನ್ನು ತುಂಬಿ ನೀರು ಕೊಟ್ಟರೆ ಆ ಮಿಶ್ರಣ ಚೆನ್ನಾಗಿ ಕುಳಿತುಕೊಳ್ಳುತ್ತದೆ. ಒಂದೆರಡು ಮಳೆಗಳಾದ ನಂತರ ತಲಾ ಒಂದರಂತೆ ಸಸಿಗಳನ್ನು ನೆಟ್ಟು, ಆಸರೆ ಕೋಲು ಸಿಕ್ಕಿಸಿ ಕಟ್ಟಬೇಕು.
ಆಕಾರ ಮತ್ತು ಸವರುವಿಕೆ : ಸಸಿಗಳು ಸುಮಾರು ಒಂದು ಮೀಟರ್‌ನಷ್ಟು ಎತ್ತರಕ್ಕೆ ಬೆಳೆದಾಗ ಅವುಗಳ ಸುಳಿಯನ್ನು ಚಿವುಟಿ ಹಾಕಿದರೆ ಪಕ್ಕ ಮೋಸುಗಳು ಬೆಳೆದು ಸುತ್ತ ಹರಡಿ ಬೆಳೆಯುತ್ತವೆ. ಆಗ ಅದರ ನೆತ್ತಿ ಬಿಚ್ಚಿ ಹರಡಿದ ಛತ್ರಿಯಂತೆ ಕಾಣುವುದು. ಅದರಿಂದ ಹೆಚ್ಚಿನ ಪ್ರಮಾಣದಲ್ಲಿ ಹೂವು ಬಿಟ್ಟು ಅಧಿಕ ಫಸಲು ಸಾಧ್ಯ.
ಗೊಬ್ಬರ : ನುಗ್ಗೆ ಗಿಡಗಳಿಗೆ ಗೊಬ್ಬರ ಕೊಡುವ ರೂಢಿ ಇಲ್ಲ. ಪ್ರತಿ ವರ್ಷ ಗಿಡವೊಂದಕ್ಕೆ ೧೦ ರಿಂದ ೨೦ ಕಿ.ಗ್ರಾಂ. ತಿಪ್ಪೆಗೊಬ್ಬರ ಕೊಡುವುದು ಲಾಭದಾಯಕ. ಅದರ ಜೊತೆಗೆ ಸೂಕ್ತ ಪ್ರಮಾಣದ ರಾಸಾಯನಿಕ ಗೊಬ್ಬರಗಳನ್ನೂ ಸಹ ಕೊಡಬೇಕು. ತಮಿಳುನಾಡು ಕೃಷಿ ವಿಶ್ವವಿದ್ಯಾಲಯದ ಕೊಯಮತ್ತೂರು ಕೇಂದ್ರವು ಪ್ರತಿ ಗಿಡಕ್ಕೆ ವರ್ಷಕ್ಕೆ ೭.೫ ಕಿ.ಗ್ರಾಂ ತಿಪ್ಪೆಗೊಬ್ಬರ ಮತ್ತು ೩೭೦ ಗ್ರಾಂ ಅಮೋನಿಯಂ ಸಲ್ಫೇಟ್‌ಗಳನ್ನು ಡಿಸೆಂಬರ್‌ನಲ್ಲಿ ಕೊಟ್ಟಾಗ ಅಧಿಕ ಇಳುವರಿ ಸಾಧ್ಯವಾಗಿದ್ದಾಗಿ ವರದಿ ಮಾಡಿದೆ.
ನೀರಾವರಿ : ಮಳೆ ಇಲ್ಲದಿದ್ದಾಗ ಹತ್ತು ಹದಿನೈದು ದಿನಗಳಿಗೊಮ್ಮೆ ನೀರು ಕೊಡಬೇಕು. ಗಿಡಗಳು ಚೆನ್ನಾಗಿ ಬೆಳೆದ ನಮತರ ಅಷ್ಟೇನೂ ನೀರು ಬೇಕಾಗಿಲ್ಲ.
ಮಿಶ್ರ/ಅಂತರ ಬೆಳೆಯಾಗಿ : ನುಗ್ಗೆಯನ್ನು ಶುದ್ಧ ಬೆಳೆಯಾಗಿ ಬೆಳೆಯುವುದುಂಟು. ಮಿಶ್ರ ಬೆಳೆಯಾಗಿ ಸಾಮಾನ್ಯವಾಗಿ ಎಲೆತೋಟಗಳಲ್ಲಿ ಇದರ ಗಿಡಗಳನ್ನು ಆಸರೆಗಾಗಿ ಬೆಳೆಯುತ್ತಾರೆ. ಮಾವು, ಸಪೋಟ, ತೆಂಗು ಮುಂತಾದ ಬೆಳೆಗಳಲ್ಲಿ ಫಸಲು ದೃಢಗೊಳ್ಳುವ ತನಕ ಅಂದರೆ ಮೊದಲ ೩-೪ ವರ್ಷಗಳವರೆಗೆ ಇದನ್ನು ಅಂತರ ಬೆಳೆಯಾಗಿ ಬೆಳೆಯಬಹುದು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ :  ಕಳೆಗಳನ್ನು ಕಿತ್ತು ಹಾಕಬೇಕು. ಪ್ರತಿವರ್ಷ ಪಾತಿಗಳನ್ನು ಹಿಗ್ಗಿಸಿ, ಅವುಗಳ ಅಗಲಕ್ಕೆ ಒಣಹುಲ್ಲು ಅಥವಾ ಎಲೆಗಳನ್ನು ಮಂದವಾಗಿ ಹರಡಿ ಹೊದಿಕೆ ಕೊಟ್ಟರೆ ತೇವ ಹೆಚ್ಚು ಕಾಲ ಉಳಿಯುತ್ತದೆ. ಮಣ್ಣಿನ ಫಲವತ್ತದೆ ಸುಧಾರಿಸು ಮಳೆಗಾಲದ ಪ್ರಾರಂಭದಲ್ಲಿ ದ್ವಿದಳಧಾನ್ಯ ಬೆಳೆಗಳನ್ನು ಬಿತ್ತಿ, ಅವು ಹೂವು ಬಿಡುವ ಮುಂಚೆ ಮಣ್ಣಿಗೆ ಸೇರಿಸಬೇಕು.
ಕೊಯ್ಲು ಮತ್ತು ಇಳುವರಿ : ವಾರ್ಷಿಕ ನುಗ್ಗೆ ತಳಿಗಳಲ್ಲಿ ಸಸಿಗಳನ್ನು ನೆಟ್ಟ ಆರೇಳು ತಿಂಗಳುಗಳಲ್ಲಿ ಹೂಬಿಟ್ಟು ಕಾಯಿ ಕಚ್ಚಲು ಪ್ರಾರಂಭಿಸುತ್ತವೆ. ವರ್ಷವಿಡೀ ಹೂವು ಕಾಯಿ ಇರುತ್ತವೆಯಾದರೂ ಹೆಚ್ಚಿನ ಪ್ರಮಾಣದಲ್ಲಿ ಕಾಯಿ ಸಿಗುವುದು ಮಾರ್ಚ್-ಮೇ ತಿಂಗಳುಗಳಲ್ಲಿ. ಗಿಡವೊಂದಕ್ಕೆ ವರ್ಷಕ್ಕೆ ೩೦೦-೪೦೦ ಕಾಯಿ ಸಿಗುವುದರಲ್ಲಿ ಸಂಶಯವಿಲ್ಲ, ಕಾಯಿಗಳು ಸಾಕಷ್ಟು ಬಲಿತಾಗ ಜೋಪಾನವಾಗಿ ಕಿತ್ತು, ಸಾಗಿಸಬೇಕು. ತಂಪು ಹೊತ್ತಿನಲ್ಲಿ ಕೊಯ್ಲು ಮಾಡುವುದು ಒಳ್ಳೆಯದು.
ಕೀಟ ಮತ್ತು ರೋಗಗಳು :
೧. ಎಲೆ ತಿನ್ನುವ ಕಂಬಳಿ ಹುಳು : ಈ ಕಂಬಳಿ ಹುಳುಗಳ ಮೈಮೇಲೆಲ್ಲಾ ಕೂದಲುಗಳಿರುತ್ತವೆ. ಈ ಕೀಟಗಳು ಎಲೆಗಳಲ್ಲಿನ ಹಸುರು ಭಾಗವನ್ನೆಲ್ಲಾ ತಿಂದು ಹಾಳು ಮಾಡುತ್ತವೆ. ಹಾನಿ ತೀವ್ರವಿದ್ದಾಗ ಮರಗಳು ಬೋಳಾಗುತ್ತವೆ. ಒಂದೆರಡು ಗಿಡಗಳಲ್ಲಿ ಇವು ಕಾಣಿಸಿಕೊಂಡ ಕೂಡಲೇ ೧೦ ಲೀಟರ್ ನೀರಿಗೆ ೧೦-೨೦ ಮಿ.ಲೀ. ರೋಗಾರ್ ಇಲ್ಲವೇ ಮೆಟಾಸಿಸ್ಟಾಕ್ಸ್ ಬೆರೆಸಿ ಸಿಂಪಡಿಸಬೇಕು.
೨. ಕಂದು ಬಣ್ಣದ ಪತಂಗ : ಇದರ ಕಂಬಳಿ ಹುಳುಗಳು ಮೋಟು; ಕಂದು ಬಣ್ಣದ್ದಿರುತ್ತವೆ. ಅವುಗಳ ಮೈಮೇಲೆ ಕುರುಚಲು ಕೂದಲು ಹರಡಿರುತ್ತವೆ. ಪ್ರಾಯದ ಪತಂಗಗಳು ಕಂದು ಬಣ್ಣವಿದ್ದು ಎಲೆಗಳ ಮೇಲೆ ಮೊಟ್ಟೆ ಇಡುತ್ತವೆ. ಮೊಟ್ಟೆಯೊಡೆದು ಹೊರಬಂದ ಹುಳುಗಳು ಎಲೆಗಳನ್ನು ತಿಂದು ಹಾಳು ಮಾಡುತ್ತವೆ. ಈ ಕೀಟದ ಹತೋಟಿ ಎಲೆ ತಿನ್ನುವ ಕಂಬಳು ಹುಳುವಿನಲ್ಲಿ ಇದ್ದಂತೆ.
೩. ತೊಗರಿ ಗಿಡಗಳಿಗೆ ಬೀಳುವ ಕಂಬಳಿಹುಳು : ಇದರ ಕಾಟ ಚಳಿಗಾಲದಲ್ಲಿ ಜಾಸ್ತಿ. ಪ್ರಾಯದ ಪತಂಗ ಕಂದು ಬಣ್ಣದ್ದಿರುತ್ತದೆ. ಮೊಟ್ಟೆಯೊಡೆದು ಹೊರಬಂದ ಹುಳುಗಳು ಎಲೆ ಮುಂತಾಗಿ ತಿಂದು ಹಾಳು ಮಾಡುತ್ತವೆ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೨೦ ಮಿ.ಲೀ. ಲೆಬಾಸಿಡ್ ಬೆರೆಸಿ ಬೆಳೆಯ ಮೇಲೆ ಸಿಂಪಡಿಸಬೇಕು.
೪. ಮೊಗ್ಗು ಕೊರೆಯುವ ಹುಳು : ಹೂಮೊಗ್ಗು ಅರಳುವ ಮುಂಚೆ ಅವುಗಳನ್ನು ಈ ಕಂಬಳಿ ಹುಳುಗಳು ಕೊರೆದು, ಒಳಗೆ ಸೇರಿ ಆ ಭಾಗಗಳನ್ನೆಲ್ಲಾ ತಿನ್ನಲು ಪ್ರಾರಂಭಿಸುತ್ತವೆ. ಅದರಿಂದಾಗಿ ಬಹಳಷ್ಟು ಹೂ ಮೊಗ್ಗುಗಳು ಉದುರಿಬೀಳುತ್ತವೆ. ಇವುಗಳ ಹತೋಟಿಗೆ ಯಾವುದಾದರೂ ಸೂಕ್ತ ಕೀಟನಾಶಕ ಸಿಂಪಡಿಸಬಹುದು.
೫. ನುಶಿ : ಈ ಸೂಕ್ಷ್ಮ ಕೀಟಗಳು ಎಲೆ ಹಾಗೂ ಹೂಗಳಿಗೆ ಹಾನಿಯನ್ನುಂಟು ಮಾಡುತ್ತವೆ. ಇವುಗಳ ಹತೋಟಿಗೆ ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಮೆಟಾಸಿಸ್ಟಾಕ್ಸ್ ಕೀಟನಾಶಕ ಬೆರೆಸಿ ಸಿಂಪಡಿಸಬೇಕು.
೬. ಶಲ್ಕ ಕೀಟಗಳು : ಈ ಕೀಟಗಳು ಚಿಗುರು ಮತ್ತು ಎಳೆಯ ಹೀಚುಗಳ ಹಸಿರು ಭಾಗವನ್ನು ಕೆರೆದು ತಿನ್ನುತ್ತವೆ. ಚಳಿಗಾಲದಲ್ಲಿ ಇವುಗಳ ಹಾವಳಿ ಜಾಸ್ತಿ. ಇವುಗಳ ಹತೋಟಿ ನುಸಿಯಲ್ಲಿದ್ದಂತೆ.
೭. ಸಸ್ಯಹೇನು : ಹಳದಿ ಬಣ್ಣದ, ಮೆತುಶರೀರದ ಈ ಕೀಟಗಳು ಎಲೆಗಳಲ್ಲಿನ ರಸವನ್ನು ಹೀರುತ್ತವೆ. ಅವು ಎಲೆಗಳ ತಳಭಾಗದಲ್ಲಿ ಗುಂಪು ಗುಂಪಾಗಿರುವುದು ಸಾಮಾನ್ಯ; ಹತೋಟಿ ನುಶಿಯಲ್ಲಿದ್ದಂತೆ.
೮. ಕಾಂಡ ಕೊರೆಯುವ ಹುಳು : ಇವು ತೊಗಟೆಯಲ್ಲಿ ರಂಧ್ರಗಳನ್ನು ಮಾಡಿ ಕಾಂಡದೊಳಗೆ ಪ್ರವೇಶಿಸುತ್ತವೆ. ಅನಂತರ ಕಟ್ಟಿಗೆ ಹಾಗೂ ತೊಗಟೆಗಳನ್ನು ತಿನ್ನಲು ಪ್ರಾರಂಭಿಸುತ್ತವೆ. ಪ್ರಾಯದ ಕೀಟ ಸಣ್ಣ ದುಂಬಿ. ಅವುಗಳ ಹಿಕ್ಕೆ, ಮರದ ಪುಡಿ ಮುಂತಾದುವು ರಂಧ್ರಗಳ ಹೊರಗೆ ನೇತಾಡುತ್ತಿರುತ್ತವೆ. ಸೆಪ್ಟೆಂಬರ್-ನವೆಂಬರ್ ತಿಂಗಳಲ್ಲಿ ಇವುಗಳ ಕಾಟ ಜಾಸ್ತಿ. ಇವುಗಳ ಹತೋಟಿಗೆ ಚೂಪಾದ ಸಣ್ಣ ತಂತಿಯ ಮೊನೆಯನ್ನು ತೂರಿಸಿ ಚುಚ್ಚಿದರೆ ಸಾಕು. ಪೆಟ್ರೋಲ್ ಅದ್ದಿದ ಹತ್ತಿಯ ಸಿಂಬಿಯನ್ನು ರಂಧ್ರಗಳೊಳಕ್ಕೆ ತುರುಕಿ ಅದರ ಮೇಲೆ ಕೆಸರು ಮಣ್ಣನ್ನು ಮೆತ್ತಿದಲ್ಲಿ ಅವು ಒಳಗೆ ಉಸಿರುಕಟ್ಟಿ ಸಾಯುತ್ತವೆ.
೯. ಕಾಯಿ ಕೊರೆಯುವ ನೊಣ : ಇದರ ಎಳೆಯ ಮರಿಗಳು ಕಾಯಿಗಳಲ್ಲಿ ತೂತು ಮಾಡಿ ಹಾಳು ಮಾಡುತ್ತವೆ. ಅಂತಹ ಕಾಯಿಗಳು ತುದಿಯ ಕಡೆಯಿಂದ ಒಣಗುತ್ತಾ ಹೋಗುತ್ತವೆ. ಮರಗಳ ಬುಡದ ಸುತ್ತ ಶುಚಿಯಾಗಿರಬೇಕು. ೧೦ ಲೀಟರ್ ನೀರಿಗೆ ೧೦ ಮಿ.ಲೀ. ಮ್ಯಾಲಾಥಿಯಾನ್‌ಕೀಟನಾಶಕ ಮತ್ತು ೧೦೦ ಗ್ರಾಂ. ಸಕ್ಕರೆ ಬೆರೆಸಿ ಇಟ್ಟಲ್ಲಿ ನೊಣಗಳು ಅದನ್ನು ಕುಡಿದು ಸಾಯುತ್ತವೆ.
ರೋಗಗಳಲ್ಲಿ ಮುಖ್ಯವಾದುದು ಬೇರು ಕೊಳೆಯುವ ರೋಗ. ಇದಕ್ಕೆ ಡಿಪ್ಲೋಡಿಯ ಪ್ರಭೇದದ ರೋಗಾಣು ಕಾರಣ. ಇದರ ಹಾವಳಿಗ ಎಲ್ಲಾ ವಯಸ್ಸಿನ ಗಿಡಮರಗಳು ತುತ್ತಾಗುತ್ತವೆ. ರೋಗಪೀಡಿತ ಮರಗಳಲ್ಲಿ ಎಲೆಗಳು ಹಳದಿ ಬಣ್ಣಕ್ಕೆ ತಿರುಗಿ, ಉದುರುತ್ತವೆ. ಬುಡಭಾಗ ಕೊಳೆತು ಹಾಳಾಗುತ್ತದೆ. ಮಣ್ಣಿನಲ್ಲಿ ನೀರು ನಿಲ್ಲದಂತೆ ಮಾಡಬೇಕು. ಬುಡದ ಸುತ್ತ ಇರುವ ಮಣ್ಣನ್ನು ಸಡಲಿಸಿ ಶೇಕಡಾ ೧ರ ಬೋರ್ಡೊ ದ್ರಾವಣ ಸುರಿಯಬೇಕು. ಸೆರಸಾನ್ ಬಳಸಬಹುದು.
ಬೀಜೋತ್ಪಾದನೆ : ನುಗ್ಗೆಯ ಹೂವು ದ್ವಿಲಿಂಗಿಗಳಿದ್ದು ಸ್ವ-ಪರಾಗಸ್ಪರ್ಶ ವೇರ್ಪಡಲು  ಅಡ್ಡಿ ಇರುವುದಿಲ್ಲ. ಹೂಗೊಂಚಲಿಗೆ ಕಂದು ಬಣ್ಣದ ಕಾಗದದ ಚೀಲ ಇಲ್ಲವೇ ಮಸ್ಲಿನ್ ಬಟ್ಟೆಯ ಚೀಲ ಇಳಿಬಿಟ್ಟು ಕೀಟಗಳು ಹಾರಾಡದಂತೆ ಮಾಡಿದರೆ ಸಾಕು. ಕಾಯಿ ಪೂರ್ಣ ಬಲಿತು, ಒಣಗಬೇಕು. ಅಂತಹ ಕಾಯಿಗಳಲ್ಲಿನ ಬೀಜ ಚೆನ್ನಾಗಿರುತ್ತವೆ. ಗಟ್ಟಿ ಇರುವ ಹಾಗೂ ಹೊಸ ಬೀಜವಾದಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಮೊಳೆಯಬಲ್ಲವು.
* * * 
ಕೆಸವು
ಕೆಸವಿನ ದಂಟು ಮತ್ತು ಗೆಡ್ಡೆಗಳು ಒಳ್ಳೆಯ ತರಕಾರಿ. ಒಮ್ಮೆ ನೆಟ್ಟರೆ ಬಹುಕಾಲ ಇರುವಂತಾದ್ದು ಈ ಬೆಳೆ. ಉಷ್ಣವಲಯದ ಹಲವಾರು ದೇಶಗಳ ಜನರು ಇವುಗಳನ್ನು ಆಹಾರವಾಗಿ ಬಳಸುತ್ತಾರೆ. ಇದರ ಬೇರುಗೆಡ್ಡೆಗಳು ಪಿಷ್ಟಯುಕ್ತ ಆಹಾರ. ಚಿಗುರೆಲೆಗಳೂ ಸಹ ಉತ್ತಮ ತರಕಾರಿಯೇ. ನಮ್ಮ ದೇಶದಲ್ಲಿ ಸುಮಾರು ೧.೭ ಲಕ್ಷ ಹೆಕ್ಟೇರುಗಳಲ್ಲಿ ಈ ಬೆಳೆಯ ಬೇಸಾಯವಿದೆ. ಅದರಿಂದ ಸಿಗುತ್ತಿರುವ ವಾರ್ಷಿಕ ಉತ್ಪತ್ತಿ ಸುಮಾರು ೨೦ ಲಕ್ಷ ಟನ್ನುಗಳಷ್ಟು.
ಪೌಷ್ಟಿಕ ಗುಣಗಳು : ಕೆಸವಿನ ಗೆಡ್ಡೆ ಮತ್ತು ಎಲೆಗಳಲ್ಲಿನ ಹಲವಾರು ಪೋಷಕಾಂಶಗಳಿವೆ.
೧೦೦ ಗ್ರಾಂ ಗೆಡ್ಡೆ ಮತ್ತು ಎಲೆಗಳಲ್ಲಿ; ವಿವಿಧ ಪೋಷಕಾಂಶಗಳು
	ಪೋಷಕಾಂಶಗಳು
	ಗೆಡ್ಡೆ
	ಎಲೆ

	ತೇವಾಂಶ
	೬೫.೦ ಗ್ರಾಂ
	೭೩.೧ ಗ್ರಾಂ

	ಶರ್ಕರಪಿಷ್ಟ
	೨೯.೦ ಗ್ರಾಂ
	೨೨.೧ ಗ್ರಾಂ

	ಪ್ರೊಟೀನ್
	೩.೦ ಗ್ರಾಂ
	೩.೦ ಗ್ರಾಂ

	ಕೊಬ್ಬು
	೦.೧೬ ಗ್ರಾಂ
	೦.೧ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	೧.೩೦ ಗ್ರಾಂ
	೧.೭ ಗ್ರಾಂ

	ನಾರು ಪದಾರ್ಥ
	೧.೧೮ ಗ್ರಾಂ
	–

	’ಎ’ ಜೀವಸತ್ವ
	–
	೪೦ ಐಯು

	ರೈಬೋಫ್ಲೇವಿನ್
	೦.೦೪ ಮಿ.ಗ್ರಾಂ
	೯೦ ಮಿ.ಗ್ರಾಂ

	ಥಯಮಿನ್
	೦.೧೮ ಮಿ.ಗ್ರಾಂ
	೩೧ ಮಿ.ಗ್ರಾಂ

	’ಸಿ’ ಜೀವಸತ್ವ
	೭.೦೦ ಮಿ.ಗ್ರಾಂ
	ಅತ್ಯಲ್ಪ

	ನಯಾಸಿನ್
	೦.೯೦ ಮಿ.ಗ್ರಾಂ
	–


ಔಷಧೀಯ ಗುಣಗಳು :  ಗೆಡ್ಡೆಗಳನ್ನು ಬಿಸಿ ಮಾಡಿ ಜಜ್ಜಿ ಊತ ಇರುವ ಭಾಗಗಳ ಮೇಲೆ ಹರಡಿ ಕಟ್ಟಿದಲ್ಲಿ ಶಮನ ಸಿಗುತ್ತದೆ. ಬಾಯಿ ಹುಣ್ಣಿನಲ್ಲಿ ಈ ಗೆಡ್ಡೆಗಳನ್ನು ಸುಟ್ಟು ತಯಾರಿಸಿದ ಬೂದಿ ಮತ್ತು ಜೇನು ತುಪ್ಪಗಳ ಮಿಶ್ರಣ ಲೇಪಿಸುವುದುಂಟು. ಇವುಗಳ ಸೇವನೆ ಮಲಬದ್ದತೆಗೆ ಒಳ್ಳೆಯದು. ದಂಟು ಹಾಗೂ ಎಲೆಗಳ ರಸವನ್ನು ಕಿವಿ ನೋವಿನಲ್ಲಿ ಬಳಸುತ್ತಾರೆ. ಇದರ ಯಾವುದೇ ಭಾಗವನ್ನು ಹಸಿಯಾಗಿ ಬಳಸುವಂತಿಲ್ಲ. ಒಂದು ವೇಳೆ ಹಾಗೇನಾದರೂ ತಿಂದದ್ದೇ ಆದರೆ ಗಂಟಲು ಕೆರೆತ ಉಂಟಾಗುತ್ತದೆ. ಇವುಗಳನ್ನು ಬಹಳಷ್ಟು ಪ್ರಮಾಣದಲ್ಲಿ ಬಳಸಿದ್ದೇ ಆದರೆ ದೇಹದ ತೂಕದಲ್ಲಿ ಹೆಚ್ಚಳವುಂಟಾಗುತ್ತದೆ.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಮಧ್ಯ ಹಾಗೂ ಆಗ್ನೇಯ ಏಷ್ಯಾ ಮತ್ತು ಪೆಸಿಫಿಕ್ ದ್ವೀಪಗಳು, ಪ್ರಸ್ತುತ ಈಜಿಫ್ಟ್, ಫಿಲಿಪ್ಪೈನ್ಸ್, ಹವಾಯ್, ಪೆಸಿಫಿಕ್ ದ್ವೀಪಗಳು, ಕ್ಯಾರಿಬ್ಬೀನ್ ದ್ವೀಪಗಲಲ್ಲಿ ಇದನ್ನು ವಾಣಿಜ್ಯ ಮಟ್ಟದಲ್ಲಿ ಬೆಳೆಯಲಾಗುತ್ತದೆ.
ಸಸ್ಯ ವರ್ಣನೆ : ಇದು ಆರೇಸೀ ಕುಟುಂಬಕ್ಕೆ ಸೇರಿದ ಸಸ್ಯ. ಕೆಸವಿನಲ್ಲಿ ಎರಡು ಬಗೆ. ಅವುಗಳೆಂದರೆ ಎಡ್ಡೊ ಮತ್ತು ದಶೀನ್. ಎಡ್ಡೊ ಬಗೆಯಲ್ಲಿ ಲಶುನ (ಗೆಡ್ಡೆ)ಗಳು ಸಣ್ಣವಿದ್ದು ಲಶುನಮರಿಗಳು ದೊಡ್ಡವಿರುತ್ತವೆ. ಆದರೆ ದಶೀನ್ ಬಗೆಯಲ್ಲಿ ಹಾಗಲ್ಲ. ಅದರಲ್ಲಿ ಲಶುನಗಳು ದೊಡ್ಡವಿದ್ದು ಮರಿಗಳು ಸಣ್ಣವಿರುತ್ತವೆ. ಮೊದಲ ಬಗೆಯನ್ನು ಹೆಚ್ಚಾಗಿ ವೆಸ್ಟ್ ಇಂಡೀಸ್, ಟ್ರಿನಿಡಾಡ್, ಅಮೆರಿಕಾ ಮುಂತಾಗಿ ಬೆಳೆದರೆ ಎರಡನೆಯದನ್ನು ಅಮೆರಿಕಾ, ಹವಾಯ್ ಮುಂತಾಗಿ ಹೆಚ್ಚಾಗಿ ಬೆಳೆಯುತ್ತಾರೆ.
ಎಡ್ಡೊ ಬಗೆಯಲ್ಲಿ ಲೆಹುವ, ಷಿಕೊಯುವಯುವ, ಪಿಕೊಕಿಯ ಹಾಗೂ ಪಿಕೊ ಉಲಿ ಉಲಿ ಮುಖ್ಯವಾದುವು. ದಶೀನ್ ಬಗೆಯಲ್ಲಿ ಫಿಜಿಮುಮು ಜನಪ್ರಿಯ.
ಕೆಸವು ಮೃದು ಭಾಗಗಳಿಂದ ಕುಡಿದ ಸಸ್ಯ. ಲಶುನಗಳು ಹಸಿಯಾಗಿದ್ದು ಮಣ್ಣೊಳಗಿರುತ್ತವೆ. ಅವುಗಳ ಗೆಣ್ಣುಭಾಗಗಳಿಂದ ಮರಿಗಳು ಹುಟ್ಟಿ ವೃದ್ಧಿ ಹೊಂದುತ್ತವೆ. ಲಶುನಗಳಲ್ಲಿ ಗೆಣ್ಣುಗಳು, ಗೆಣ್ಣಿ ನಂತರ ಮತ್ತು ಬೇರುಗಳು ಸ್ಪಷ್ಟ. ಅವುಗಳ ಮೇಲ್ತುದಿಯಲ್ಲಿ ಸುಳಿಮೊಗ್ಗು ಇರುತ್ತದೆ. ಲಶುನದ ಗಾತ್ರದಲ್ಲಿ ವ್ಯತ್ಯಾಸವಿರುತ್ತದೆ. ಕೆಲವು ೧ ಸೆಂ.ಮೀ. ದಪ್ಪ ಇದ್ದರೆ ಮತ್ತೆ ಕೆಲವು ೧೫ ಸೆಂ.ಮೀ ದಪ್ಪ ಇರುತ್ತವೆ. ಅದೇ ತೆರನಾಗಿ ಅವುಗಳ ಉದ್ದ ಸಹ ವ್ಯತ್ಯಾಸಗೊಳ್ಳುತ್ತದೆ. ಕೆಲವೊಂದು ಲಶುನಗಳು ೬೦ ಸೆಂ.ಮೀ. ಉದ್ದ ಇರುವುದುಂಟು. ಲಶುನದ ಹೊರಸಿಪ್ಪೆ ಮಾಸಲು ಕಂದು; ಒರಟಾಗಿರುತ್ತದೆ. ತಿರುಳು ಗಟ್ಟಿ, ಬೆಳ್ಳಗೆ, ಹಳದಿ, ಕೆಂಪು, ಕೆನ್ನೀಲಿ ಅಥವಾ ಕಿತ್ತಲೆ ಬಣ್ಣದ್ದಿರುತ್ತದೆ. ಮಣ್ಣಿನಿಂದ ಮೇಲೆ ಕಾಣುವ ಭಾಗದಲ್ಲಿ ಎಲೆಗಳೇ ಪ್ರಧಾನ. ಅವು ಹೃದಯಾಕಾರವಿರುತ್ತವೆ.
ಪ್ರತಿ ಎಲೆಯಲ್ಲಿ ಉದ್ದನಾದ ತೊಟ್ಟು ಅಥವಾ ದಂಟು ಮತ್ತು ವಿಶಾಲಗೊಂಡ ಅಲುಗು ಇರುತ್ತವೆ. ತೊಟ್ಟಿನ ಬುಡಭಾಗ ಅಗಲಗೊಂಡಿದ್ದು ಲಶುನಕ್ಕೆ ಬಿಗಿಯಾಗಿ ಅಂಟಿಕೊಂಡಿರುತ್ತದೆ. ಎಲೆಗಳ ಅಂಚು ಒಡೆದಿರುವುದಿಲ್ಲ. ಎಲೆಗಳ ಬಣ್ಣ ಹಸುರು. ತಳಭಾಗದ ನರಗಳು ಎದ್ದು ಕಾಣುತ್ತವೆ. ತೊಟ್ಟಿನ ತುದಿಯಲ್ಲಿ ಮೂರು ಪ್ರಧಾನ ನರಗಳು ಪ್ರಾರಂಭಗೊಂಡು, ಕವಲೊಡೆದಿರುತ್ತವೆ. ಎಲೆಗಳು ಅಲುಗು ೧.೨ ರಿಂದ ೧.೬ ಮೀಟರ್ ಉದ್ದ ಇರುತ್ತದೆ. ದಂಟು ಬುಡದತ್ತ ದಪ್ಪನಾಗಿದ್ದು ತುದಿಯತ್ತ ಕಿರಿದಾಗುತ್ತಾ ಹೋಗುತ್ತದೆ. ದಂಟಿನ ಭಾಗ ಗಟ್ಟಿ ಇದ್ದಂತೆ ಕಂಡರೂ ಅದರ ಒಳಭಾಗದಲ್ಲಿ ಗಾಳಿಯ ಪೊಟರುಗಳಿರುತ್ತವೆ. ನೀರು ನಿಲ್ಲುವ ಸ್ಥಳಗಳಲ್ಲಿ ಇವು ಗಿಡದ ಉಸಿರಾಟದಲ್ಲಿ ನೆರವಾಗುತ್ತವೆ. ದಂಟುಗಳ ಬಣ್ಣ ಕೆನ್ನೀಲಿ ಇಲ್ಲವೇ ಹಸುರು. ಅಪರೂಪವಾಗಿ ಹೂಬಿಡುವುದುಂಟು. ಹೂತೆನೆ ಹೊಂಬಾಳೆಯಂತೆ ಕಾಣುತ್ತವೆ. ಅವುಗಳ ಮೇಲೆ ರಕ್ಷಾಪೊರೆ ಇರುತ್ತದೆ. ಹೂಗಳಲ್ಲಿ ಹೆಣ್ಣು, ನಿರರ್ಥಕ ಮತ್ತು ಗಂಡು ಎಂದು ಮೂರು ಬಗೆ. ಬುಡಭಾಗದಲ್ಲಿನ ಹೂವು ಹೆಣ್ಣು ಹೂವಾಗಿರುತ್ತವೆ. ತುದಿಯಲ್ಲಿ ಗಂಡು ಹೂಗಳಿದ್ದು ಅವೆರಡರ ನಡುವೆ ನಿರರ್ಥಕ ಹೂವು ಇರುತ್ತವೆ. ಹೂವು ಗಾತ್ರದಲ್ಲಿ ಬಲು ಸಣ್ಣವು. ಕಾಯಿಗೆ ’ಬೆರ‍್ರಿ’ ಎನ್ನುತ್ತಾರೆ.
ಲಶುನಗಳು ಉರುಳೆಯಂತೆ ಇಲ್ಲವೇ ಗೋಲಾಕಾರವಿರುತ್ತವೆ. ಎಲೆತೊಟ್ಟುಗಳ ಕಂಕುಳಲ್ಲಿ ಮೂಡುವ ಸಣ್ಣ ಲಶುನಗಳೇ ಮರಿಲಶುನಗಳು. ಮೊದಲೇ ತಿಳಿಸಿದಂತೆ ಅವುಗಳನ್ನು ಹಸಿಯಾಗಿ ತಿನ್ನಬಾರದು. ಅವುಗಳನ್ನು ಕ್ಯಾಲ್ಷಿಯಂ ಆಕ್ಸಲೇಟ್ ಇರುವ ಕಾರಣ ಗಂಟಲಲ್ಲಿ ಕೆರೆತವನ್ನುಂಟು ಮಾಡುತ್ತವೆ. ಅವು ದಿನಕಳೆದಂತೆಲ್ಲಾ ಬಲಿತು ಗಡಸುಗೊಳ್ಳುತ್ತವೆ.
ಹವಾಗುಣ :  ಇದಕ್ಕೆ ಬೆಚ್ಚಗಿನ ಹವಾಗುಣ ಬಹುವಾಗಿ ಹಿಡಿಸುತ್ತದೆ. ಇದನ್ನು ಸಮುದ್ರಮಟ್ಟದಿಂದ ೨೪೦೦ ಮೀಟರ್ ಎತ್ತರದವರೆಗೆ ಲಾಭದಾಯಕವಾಗಿ ಬೆಳೆಯಬಹುದು. ಹವಾಗುಣ ಬೆಚ್ಚಗಿದ್ದು, ಆರ್ದ್ರತೆಯಿಂದ ಕೂಡಿದ್ದಲ್ಲಿ ಉತ್ತಮ. ಮಳೆ ವರ್ಷದ ಎಲ್ಲಾ ತಿಂಗಳಲ್ಲಿ ಆಗುತ್ತಿದ್ದರೆ ಸೂಕ್ತ.  ಉಷ್ಣತೆ ೨೧ ರಿಂದ ೨೭ ಸೆ. ಇದ್ದಲ್ಲಿ ಲಾಭದಾಯಕ. ಹಿಮ ಸುರಿದರೆ ಇದಕ್ಕಾಗದು.
ಭೂಗುಣ : ಇದರ ಬೇಸಾಯಕ್ಕೆ ಫಲವತ್ತಾದ ಮಣ್ಣಿನ ಭೂಮಿ ಬೇಕು. ಮಣ್ಣು ಆಳವಾಗಿದ್ದು, ನೀರು ಬಸಿಯುವಂತಿರಬೇಕು. ಮರಳು ಮಿಶ್ರಿತ ಗೋಡು ಮಣ್ಣು ಅತ್ಯುತ್ತಮ. ನೀರಾವರಿ ಸೌಲಭ್ಯವಿರಬೇಕು. ಸಾಮಾನ್ಯವಾಗಿ ತಗ್ಗು ಪ್ರದೇಶಗಳನ್ನೇ ಹೆಚ್ಚಾಗಿ ಆರಿಸಿಕೊಳ್ಳಲಾಗುತ್ತದೆ.
ತಳಿಗಳು : ಕೆಸವಿನ ಬೆಳೆಯಲ್ಲಿ ಬಹಳಷ್ಟು ತಳಿಗಳಿವೆ. ತೋಟಗಾರಿಕೆ ಇಲಾಖೆಯ ಹಿಂದಿನ ನಿರ್ದೇಶಕರಾಗಿದ್ದ ಡಾ|| ಎಂ.ಎಚ್.ಮರಿಗೌಡರು ಸುಮಾರು ೪೪ ವರ್ಷಗಳ ಹಿಂದೆ ೩೦೦-೪೦೦ ತಳಿಗಳನ್ನು ಪಟ್ಟಿ ಮಾಡಿದ್ದರು.
ಸಸ್ಯಾಭಿವೃದ್ಧಿ : ಇದನ್ನು ಗೆಡ್ಡೆ ಹಾಗೂ ಮರಿಗೆಡ್ಡೆಗಳ ಮೂಲಕ ವೃದ್ಧಿ ಮಾಡಬಹುದು. ಗೆಡ್ಡೆಗಳನ್ನು ಹೋಳು ಮಾಡಿ ಸಹ ಬಿತ್ತಬಹುದು ಆದರೆ ಅವುಗಳಲ್ಲಿ ಸುಳಿಭಾಗ ಇರುವುದು ಅಗತ್ಯ. ಇಂತಹ ಬಿತ್ತನೆ ಸಾಮಗ್ರಿಗೆ ಹವಾಯಿಯಲ್ಲಿ ’ಹುಲಿ’ ಎನ್ನುತ್ತಾರೆ. ಬಿತ್ತನೆ ಗೆಡ್ಡೆಗಳ ತೂಕ ೧.೫ ಗ್ರಾಮ ಗಳಿಗು ಮೇಲ್ಪಟ್ಟಿರಬೇಕು. ಬೀಜ ಪದ್ಧತಿ ಕಷ್ಟ. ಉತಕ ಸಾಕಣೆಯಿಂದ ನಂಜು ರೋಗ ರಹಿತ ಸಸಿಗಳು ಸಾಧ್ಯ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ತಿಪ್ಪೆಗೊಬ್ಬರದ ಜೊತೆಗೆ ಮೊದಲ ಕಂತಿನ ರಾಸಾಯನಿಕ ಗೊಬ್ಬರಗಳನ್ನು ಹಾಕುವುದು ಸರಿಯಾದ ಮಾರ್ಗ. ಮಡಿಗಳಾದಲ್ಲಿ ಸಾಲುಗಳ ನಡುವೆ ೪೫ ಸೆಂ.ಮೀ. ಮತ್ತು ಸಾಲಿನಲ್ಲಿ ೩೦ ಸೆಂ.ಮೀ ಅಂತರ ಕೊಡಬೇಕು. ನಮ್ಮ ರಾಜ್ಯದಲ್ಲಿ ಸಾಲುಗಳ ನಡುವೆ ೪೫ ಸೆಂ.ಮೀ. ಮತ್ತು ಸಾಲಿನಲ್ಲಿ ೬೦ ಸೆಂ.ಮೀ. ಅಂತರ ಕೊಡುವ ರೂಢಿ ಇದೆ. ಫಿಜಿಯಲ್ಲಿ ೬೦ * ೬೦ ಸೆಂ.ಮೀ. ಗಳಷ್ಟು ಅಂತರ ಕೊಟ್ಟರೆ ಪಶ್ಚಿಮ ಆಫ್ರಿಕಾದಲ್ಲಿ ೧.೦ * ೧.೦ ಅಂತರ ಕೊಡುತ್ತಾರೆ. ಗೆಡ್ಡೆಗಳನ್ನು ಊರುವ ಮುಂಚೆ ತೆಳ್ಳಗೆ ನೀರು ಕೊಡುವುದು ಒಳ್ಳೆಯದು. ಬಿತ್ತುವ ಆಳ ಹೆಚ್ಚೆಂದರೆ ೫ ರಿಂದ ೭.೫ ಸೆಂ.ಮೀ. ಅಷ್ಟೆ. ಉತ್ತರ ಭಾರತದಲ್ಲಿ ಮಾರ್ಚ್-ಏಪ್ರಿಲ್ ಮತ್ತು ಜೂನ್-ಜುಲೈ ಹಾಗೂ ದಕ್ಷಿಣ ಭಾರತದಲ್ಲಿ ಸೆಪ್ಟೆಂಬರ್-ಅಕ್ಟೋಬರ್ ಬಿತ್ತನೆಗೆ ಸರಿಯಾದ ಕಾಲ. ಹೆಕ್ಟೇರಿಗೆ ೭೫೦ ರಿಂದ ೯೫೦ ಕಿ.ಗ್ರಾಂ ಬಿತ್ತನೆ ಬೇಕಾಗುತ್ತದೆ. ಬಿತ್ತನೆ ಮಾಡಿದ ನಂತರ ಮಣ್ಣಲ್ಲಿನ ತೇವ ಹಾಗೆಯೇ ಇರುವಂತೆ ಮಾಡಲು ಮತ್ತು ಉಷ್ಣತೆ ಕುಸಿಯದಂತಿರಲು ಒಣಹುಲ್ಲಿನ ಹೊದಿಕೆ ಕೊಡುವುದುಂಟು. ಜಪಾನ್ ದೇಶದಲ್ಲಿ ಸಾಲುಗಳ ನಡುವೆ ಒಂದು ಮೀಟರ್ ಅಗಲದ ಪ್ಲಾಸ್ಟಿಕ್ ಹಾಳೆಗಳನ್ನು ಹರಡುತ್ತಾರೆ.
ಗೊಬ್ಬರ : ಈ ಬೆಳೆ ಹೆಚ್ಚಿನ ಫಲವತ್ತನ್ನು ಅಪೇಕ್ಷಿಸುತ್ತದೆ. ಸೂಕ್ತ ಪ್ರಮಾಣದ ಸಾರಜನಕ ದೊರೆತಲ್ಲಿ ಪ್ರೊಟೀನ್ ಅಂಶ ಹೆಚ್ಚಾಗುತ್ತದೆ. ಅದೇ ರೀತಿ ಪೊಟ್ಯಾಷಿಯಂ ಧಾತುವು ಸಾಕಷ್ಟಿದ್ದಲ್ಲಿ ನೀರು ನಿರ್ವಹಣೆ ಉತ್ತಮವಿರುವುದಾಗಿ ತಿಳಿದು ಬಂದಿದೆ. ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ, ೨೦೦ ಕಿ.ಗ್ರಾಂ ಅಮೋನಿಯಂ ಸಲ್ಫೇಟ್, ೨೦೦ ಕಿ.ಗ್ರಾಂ ಸೂಪರ್ ಫಾಸ್ಫೇಟ್ ಮತ್ತು ೨೦೦ ಕಿ.ಗ್ರಾಂ ಮ್ಯೂರೇಟ್ ಆಫ್ ಪೊಟ್ಯಾಷ್‌ಗಳನ್ನು ಕೊಡಬೇಕಾಗುತ್ತದೆ. ರಾಸಾನಿಕ ಗೊಬ್ಬರಗಳನ್ನು ಮೊದಲೇ ಹೇಳಿದಂತೆ ಎರಡು ಸಮ ಕಂತುಗಳಲ್ಲಿ ಕೊಡಬೇಕು.
ನೀರಾವರಿ : ಬೆಳೆಗೆ ಹದವರಿತು ನೀರು ಕೊಡಬೇಕು. ಯಾವುದೇ ಹಂತದಲ್ಲಿ ನೀರು ಪೂರೈಕೆ ನಿಲ್ಲಬಾರದು. ಇತರ ಪದ್ದತಿಗಳಿಗಿಂತ ಕಾಲುವೆಗಳಲ್ಲಿ ನೀರನ್ನು ಹಾಯಿಸುವುದು ಉತ್ತಮ. ಬೇಸಿಗೆಯಲ್ಲಿ ನಾಲ್ಕು ದಿನಗಳಿಗೊಮ್ಮೆ ಮತ್ತು ಇತರ ದಿನಗಳಲ್ಲಿ ಹತ್ತು ದಿನಗಳಿಗೊಮ್ಮೆ ನೀರು ಹಾಯಿಸಬೇಕು. ನಿಂತ ನೀರಿನಲ್ಲಿ ಬೆಳೆಯುವುದಿದ್ದರೆ ನೀರಿನ ಮಟ್ಟ ೨.೫ ರಿಂದ ೫.೦ ಸೆಂ.ಮೀ. ಗಳಷ್ಟಿದ್ದರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ತೆಗೆಯಬೇಕು. ಸುಮಾರು ಮೂರು ನಾಲ್ಕು ತಿಂಗಳುಗಳವರೆಗೆ ಕಳೆಗಳ ಬಾಧೆ ಹೆಚ್ಚಾಗಿರುತ್ತದೆ. ಇತರ ದೇಶಗಳಲ್ಲಿ ಈ ಉದ್ದೇಶಕ್ಕೆ ಕಳೆನಾಶಕಗಳನ್ನು ಬಳಸುತ್ತಾರೆ. ಹೆಕ್ಟೇರಿಗೆ ೧.೨ ಕಿ.ಗ್ರಾಂ ಪ್ರೊಮೆಟ್ರಿನ್ ಕಳೆನಾಶಕ ಸಾಕಾಗುತ್ತದೆ. ಇದನ್ನು ಕಳೆಗಳ ಬೀಜ ಮೊಳೆಯುವ ಮುಂಚೆ ಸಿಂಪಡಿಸುತ್ತಾರೆ. ಹವಾಯ್ ದೇಶದಲ್ಲಿ ಈ ಉದ್ದೇಶಕ್ಕೆ ಹೆಕ್ಟೇರಿಗೆ ೫-೬ ಕಿ.ಗ್ರಾಂ ನೈಟ್ರೊಫೆನ್ ಬಳಸುತ್ತಾರೆ. ಎರಡನೇ ಕಂತಿನ ರಾಸಾಯನಿಕ ಗೊಬ್ಬರಗಳನ್ನು ಬಿತ್ತನೆ ಮಾಡಿದ ನಾಲ್ಕು ತಿಂಗಳುಗಳ ನಂತರ ಮೇಲುಗೊಬ್ಬರವಾಗಿ ಕೊಡಬೇಕು.
ಅಂತರ ಬೆಳೆಯಾಗಿ : ಕೆಸವಿನ ದಂಟನ್ನು ರಬ್ಬರ್, ಬಾಳೆ, ಕೋಕೋ, ತೆಂಗು, ಕಿತ್ತಲೆ ಮುಂತಾದುವುಗಳ ನಡುವೆ ಬೆಳೆಸುವುದು ಲಾಭದಾಯಕ. ಈಜಿಫ್ಟ್ ದೇಶದಲ್ಲಿ ಇದನ್ನು ಮೂಲಂಗಿ, ಟರ್ನಿಪ್, ಸೌತೆ ಮುಂತಾದುವುಗಳ ನಡುವೆ ಬೆಳೆಯುತ್ತಾರೆ. ನೈಜೀರಿಯಾದಲ್ಲಿ ಡಯಸ್ಕೋರಿಯಾ ಹಾಗೂ ಪಶ್ಚಿಮ ಆಫ್ರಿಕಾದಲ್ಲಿ ಕೋಕೋ ಬೆಳೆಗಳಲ್ಲಿ ಬೆಳೆಸುತ್ತಾರೆ.
ಸವರುವಿಕೆ : ಒಣಗಿದ ಹಾಗೂ ಮುರಿದ ಎಲೆಗಳನ್ನು ಸವರಿ ತೆಗೆಯಬೇಕು. ಪಕ್ಕ ಮೋಸುಗಳನ್ನು ಚಿವುಟಿ ಹಾಕಬೇಕು. ಗಿಡವೊಂದಕ್ಕೆ ಒಂದು ಇಲ್ಲವೇ ಎರಡು ಮೋಸುಗಳಿದ್ದರೆ ಸಾಕು.
ಕೊಯ್ಲು ಮತ್ತು ಇಳುವರಿ :  ಎಲೆ ಮತ್ತು ದಂಟುಗಳಿಗಾದಲ್ಲಿ ಅವು ಇನ್ನೂ ಎಳಸಾಗಿರುವಾಗಲೇ ಕೊಯ್ಲು ಮಾಡಬೇಕು. ನಮ್ಮಲ್ಲಿ ಬಿತ್ತನೆ ಮಾಡಿದ ಮೂರು ತಿಂಗಳುಗಳ ನಂತರ ಎಲೆ ಮತ್ತು ದಂಟುಗಳನ್ನು ಕೊಯ್ಲು ಮಾಡಲು ಪ್ರಾರಂಭಿಸುತ್ತಾರೆ. ಗೆಡ್ಡೆಗಳಿಗಾದರೆ ಆರು ತಿಂಗಳು ಹಿಡಿಸುತ್ತವೆ. ಆ ಸಮಯಕ್ಕೆ ಎಲೆಗಳು ಹಳದಿ ಬಣ್ಣಕ್ಕೆ ತಿರುಗಿ, ಒಣಗಲು ಪ್ರಾರಂಭಿಸುತ್ತವೆ. ನಮ್ಮ ದೇಶದಲ್ಲಿ ಹೆಕ್ಟೇರಿಗೆ ೧೧.೭ ರಿಂದ ೧೪.೦ ಟನ್ ಗೆಡ್ಡೆಗಳು ಸಾಧ್ಯವಾದರೆ ಹವಾಯಿಯಲ್ಲಿ ಅದರ ಪ್ರಮಾಣ ೨೨.೫ ಟನ್ನುಗಳಷ್ಟು ಇದೆ.
ಗೆಡ್ಡೆಗಳನ್ನು ಚೆನ್ನಾಗಿ ತೊಳೆದು, ಬಿಸಿಲಲ್ಲಿ ಹರಡಿ, ಒಂದೆರಡು ದಿನಗಳವರೆಗೆ ಒಣಗಿಸಿ ಜೋಪಾನ ಮಾಡಿದರೆ ವಾರಗಟ್ಟಲೆ ಇಡಬಹುದು. ಸ್ಥಳೀಯ ಮಾರುಕಟ್ಟೆಗಳೆ ಇವುಗಳ ಮಾರಾಟ ಕೇಂದ್ರಗಳು.
ಕೀಟ ಮತ್ತು ರೋಗಗಳು : ಕೀಟಗಳಲ್ಲಿ ಎಲೆ ತಿನ್ನುವ ಕಂಬಳಿ ಹುಳು ಮತ್ತು ದುಂಬಿಗಳು ಸ್ವಲ್ಪ ಮಟ್ಟಿನ ಹಾನಿಯನ್ನುಂಟು ಮಾಡುತ್ತವೆ. ಕಂಬಳಿ ಹುಳುಗಳು ರಾತ್ರಿ ಹೊತ್ತಿನಲ್ಲಿ ಹರಿದಾಡಿ ಎಲೆ ಮತ್ತು ದಂಟುಗಳನ್ನು ತಿನ್ನುತ್ತವೆ. ದುಂಬಿಗಳು ಎಲೆಗಳಲ್ಲಿ ರಂಧ್ರಗಳನ್ನುಂಟು ಮಾಡುತ್ತವೆ. ಕಂಬಳಿ ಹುಳುಗಳನ್ನು ತಿನ್ನುವ ಪರೋಪ ಜೀವಿ ಹುಳುಗಳನ್ನು ಬಳಸಿ ಅವುಗಳನ್ನು ಸುಲಭವಾಗಿ ಹತೋಟಿ ಮಾಡಬಹುದು. ಅದಿಲ್ಲದಿದ್ದಲ್ಲಿ ೧ ಲೀಟರ್ ನೀರಿಗೆ ೫೦ ಮಿ.ಲೀ ಎಂಡೋಸಲ್ಫಾನ್ ಕೀಟನಾಶಕ ಬೆರೆಸಿ ಸಿಂಪಡಿಸಿದಲ್ಲಿ ಈ ಎರಡೂ ಕೀಟಗಳು ಸಾಯುತ್ತವೆ.
ರೋಗಗಳಲ್ಲಿ ನಂಜುರೋಗ, ಎಲೆಚುಕ್ಕೆ ಮತ್ತು ಮೆತುಕೊಳೆ ಮುಖ್ಯವಾದುವು. ನಂಜುರೋಗ ಸಸ್ಯಹೇನುಗಳ ಮೂಲಕ ಹರಡುತ್ತದೆ. ರೋಗದ ಸೋಂಕು ಇರುವ ಗೆಡ್ಡೆಗಳನ್ನು ಬಿತ್ತನೆಗೆ ಬಳಸಬಾರದು. ಅಂತಹ ಸಸಿಗಳನ್ನು ಬೇರು ಸಹಿತ ಕಿತ್ತು ನಾಶಗೊಳಿಸಬೇಕು.
ಎಲೆಚುಕ್ಕೆ ಮಳೆಗಾಲದಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಪ್ರಾರಂಭಕ್ಕೆ ಎಲೆಗಳ ಮೇಲೆಲ್ಲಾ ಸಣ್ಣ ಸಣ್ಣ ಚುಕ್ಕೆಗಳು ಕಾಣಿಸಿಕೊಂಡು ಅನಂತರ ಅವು ಗಾತ್ರದಲ್ಲಿ ಹಿಗ್ಗುತ್ತವೆ ಎಲೆಗಳ ಆರೋಗ್ಯ ಕೆಡುತ್ತದೆಯಲ್ಲದೆ ಅವು ನೋಡಲು ಚೆನ್ನಾಗಿರುವುದಿಲ್ಲ. ನೆರಳು ಜಾಸ್ತಿ ಇದ್ದಲ್ಲಿ ಈ ರೋಗ ಹೆಚ್ಚಾಗಿ ಕಂಡುಬರುತ್ತದೆ. ಬೆಳೆ ಪರಿವರ್ತನೆ ಅನುಸರಿಸಬೇಕು ಹಾಗೂ ಶೇಕಡಾ ೧ ಬೋರ್ಡೊ ಮಿಶ್ರಣ ಸಿಂಪಡಿಸಬೇಕು.
ಮೆತು ಕೊಳೆ ಶಿಲೀಂಧ್ರ ರೋಗವಿದ್ದು, ಎಲೆ ಮತ್ತು ದಂಟು ಕೊಳೆಯುವಂತೆ ಮಾಡುತ್ತದೆ. ತೇವ ಜಾಸ್ತಿ ಇದ್ದರೆ ಇದರ ಹಾವಳಿ ಹೆಚ್ಚು. ಯಾವುದಾದರೂ ಸೂಕ್ತ ಶಿಲೀಂಧ್ರ ನಾಶಕ ಸಿಂಪಡಿಡಿದಲ್ಲಿ ಇದು ಹತೋಟಿಗೊಳ್ಳುತ್ತದೆ.
ಬೀಜೋತ್ಪಾದನೆ : ಇದು ಗೆಡ್ಡೆಗಳ ಮೂಲಕ ವೃದ್ಧಿಯಾಗುವ ಕಾರಣ ಬೀಜೋತ್ಪತ್ತಿ ಕಾರ್ಯ ಎಲ್ಲಿಯೂ ಕಂಡುಬಂದಿಲ್ಲ. ಉತಕ ಸಾಕಣೆಯಲ್ಲಿ ರೋಗರಹಿತ ಸಸ್ಯಸಾಮಗ್ರಿ ಸಾಧ್ಯ.
* * *
ಶತಮೂಲಿ (ಆಸ್ಪರಾಗಸ್)
ಆಸ್ಪರಾಗಸ್ ಅಥವಾ ಶತಾವರಿ ಬಹುವಾರ್ಷಿಕ ಸೊಪ್ಪು ತರಕಾರಿ ಬೆಳೆಯಾಗಿದೆಯಾದರೂ ಅದರ ಬೇಸಾಯವನ್ನು ಕೆಲವೇ ಕೆಲವು ಜನ ಮಾಡುತ್ತಿದ್ದಾರೆ. ಯೂರೋಪ್ ದೇಶಗಳಲ್ಲಿ ಇದರ ಬೇಸಾಯ, ಬಳಕೆಗಳು ಹೆಚ್ಚು. ಇದರ ಎಳೆಯ ಮೋಸುಗಳು ತಿನ್ನಲು ಉಪಯುಕ್ತ ಭಾಗ. ಸಂಸ್ಕರಿಸಿ ಡಬ್ಬಿಗಳಲ್ಲಿ ದಾಸ್ತಾನು ಮಾಡಿಡುತ್ತಾರೆ. ಹೊರದೇಶಗಳಿಗೆ ರಫ್ತು ಮಾಡಲು ವಿಫುಲ ಅವಕಾಶವಿದೆ.
ಪೌಷ್ಟಿಕ ಗುಣಗಳು : ಆಸ್ಪರಾಗಸ್ ಮೋಸುಗಳು ಪೌಷ್ಟಿಕ ತರಕಾರಿಯಾಗಿವೆ. ಅವುಗಳಲ್ಲಿ ಅಧಿಕ ಪ್ರಮಾಣದ ಶರ್ಕರಪಿಷ್ಟ, ಪ್ರೊಟೀನ್, ನಾರು, ಜೀವಸತ್ವಗಳು ಇರುತ್ತವೆ.
೧೦೦ ಗ್ರಾಂ ಮೋಸುಗಳಲ್ಲಿನ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೫.೦ ಗ್ರಾಂ

	ಶರ್ಕರಪಿಷ್ಟ
	– ೩.೨ ಗ್ರಾಂ

	ಪ್ರೊಟೀನ್
	– ೨.೨ ಗ್ರಾಂ

	ಕೊಬ್ಬು
	– ೦.೨ ಗ್ರಾಂ

	ಖನಿಜ ಪದಾರ್ಥ
	 – ೧.೨ ಗ್ರಾಂ

	ರಂಜಕ
	– ೦.೦೫೯ ಗ್ರಾಂ

	ಕ್ಯಾಲ್ಸಿಯಂ – ೦.೦೨೫ ಗ್ರಾಂ
	 

	ಕಬ್ಬಿಣ
	– ೦.೯೬೦ ಗ್ರಾಂ

	ತಾಮ್ರ – ೦.೦೧೪ ಗ್ರಾಂ
	 

	’ಎ’ ಜೀವಸತ್ವ
	– ೧೪೦೦ ಐಯು

	ಥಯಮಿನ್ – ೦.೧೮೦ ಗ್ರಾಂ
	 

	ರೈಬೊಫ್ಲೇವಿನ್
	– ೦.೧೩೦ ಗ್ರಾಂ

	’ಸಿ’ ಜೀವಸತ್ವ
	– ೦.೦೪ ಗ್ರಾಂ

	ನಾರು ಪದಾರ್ಥ ೦ ೦.೭ ಗ್ರಾಂ
	 

	ಕ್ಯಾಲೊರಿಗಳು
	– ೨೬


ಔಷಧೀಯ ಗುಣಗಳು :  ಮೋಸುಗಳನ್ನು ಸೇವಿಸುತ್ತಿದ್ದಲ್ಲಿ ಹೃದಯಕ್ಕೆ ಸಂಬಂಧಿಸಿದ ತೊಂದರೆಗಳು ದೂರವಾಗುತ್ತವೆ. ಜಲೋದರಕ್ಕೂ ಒಳ್ಳೆಯದು. ಮೂತ್ರೋತ್ಪಾದಕ ಗುಣಗಳಿವೆ. ಮೋಸುಗಳನ್ನು ಬೇಯಿಸಲು ಬಳಸಿದ ನೀರನ್ನು ಕುಡಿಯುತ್ತಿದ್ದಲ್ಲಿ ಸಂಧಿವಾತಕ್ಕೆ ಒಳ್ಳೆಯದು. ಮೋಸುಗಳಲ್ಲಿ ಆಸ್ಪರಾಗಸ್ ಎಂಬ ಹರಳು ಪದಾರ್ಥವಿದ್ದು ಮೂತ್ರಪಿಂಡಗಳಿಗೆ ಬಲವನ್ನೊದಗಿಸುತ್ತದೆ. ಇವು ಲಘುವಿರೇಚಕವೂ ಹೌದು. ಅವುಗಳಲ್ಲಿ ಕಾಮೋತ್ತೇಜಕ ಹಾಗೂ ಶಮನಕಾರಕ ಗುಣಗಳಿವೆ. ಇದರ ಬೇರುಗಳನ್ನು ಮದಿರೆಯೊಂದಿಗೆ ಕುದಿಸಿ ತಯಾರಿಸಿದ ಕಷಾಯವನ್ನು ಸೇವಿಸುತ್ತಿದ್ದಲ್ಲಿ ಕಣ್ಣುಗಳ ದೃಷ್ಟಿ ಉತ್ತಮಗೊಳ್ಳುತ್ತದೆ. ಇವುಗಳ ಸೇವನೆ ಹಲ್ಲು ನೋವಿಗೂ ಸಹ ಒಳ್ಳೆಯದು. ಹಿಂದಿನ ಕಾಲದಲ್ಲಿ ರೋಮನ್ನರು ಹಾಗೂ ಗ್ರೀಕರು ಜೇನು ನೊಣ ಮತ್ತು ಇತರ ಕೀಟಗಳು ಕಚ್ಚಿದಾಗ ಇದನ್ನು ಔಷಧಿಯಾಗಿ ಬಳಸುತ್ತಿದ್ದರಂತೆ
ಉಗಮ ಮತ್ತು ಹಂಚಿಕೆ : ಇದರ ತವರೂರು ಯೂರೋಪಿನ ತೀರ ಪ್ರದೇಶಗಳು, ಮೆಡಿಟರೇನಿಯನ್ ಪ್ರಾಂತ್ಯ, ಏಷ್ಯಾ ಹಾಗೂ ಬ್ರಿಟಿಷ್ ದ್ವೀಪಗಳು. ಮೆಡಿಟರೇನಿಯನ್ ಪ್ರಾಂತ್ಯ, ಏಷ್ಯಾ ಹಾಗೂ ಬ್ರಿಟಿಷ್ ದ್ವೀಪಗಳು. ಮೆಡಿಟರೇನಿಯನ್ ಪ್ರಾಂತ್ಯದಲ್ಲಿ ಇದರ ಬೇಸಾಯ ಸುಮಾರು ೨೦೦೦ ವರ್ಷಗಳಿಂದಲೂ ಇದೆ. ಉತ್ತರ ಭಾರತದಲ್ಲಿ ಇದರ ಬೇಸಾಯ ಸ್ವಲ್ಪ ಮಟ್ಟಿಗೆ ಇದೆ.
ಸಸ್ಯ ವರ್ಣನೆ : ಆಸ್ಪರಾಗಸ್ ಲಿಲಿಯೇಸೀ ಕುಟುಂಬಕ್ಕೆ ಸೇರಿದ ಬಹುವಾರ್ಷಿಕ ಮೂಲಿಕೆ ಸಸ್ಯ. ಇದು ಗಡುತರ ಸಸ್ಯ; ಸುಮಾರು ೧ ರಿಂದ ೧.೫ ಮೀಟರ್ ಎತ್ತರಕ್ಕೆ ಬೆಳೆಯುತ್ತದೆ. ಕವಲುಗಳಿರುವುದಿಲ್ಲ. ಕಾಂಡದಲ್ಲಿ ಎರಡು ಭಾಗ; ಒಂದು ಮಣ್ಣೊಳಗೆ ಇರುವ ಭಾಗ ಮತ್ತು ಇನ್ನೊಂದು ಮಣ್ಣಿನಿಂದ ಮೇಲೆ ಕಾಣುವ ಭಾಗ. ಮೊದಲನೆಯನ್ನು ಗುಪ್ತಕಾಂಡ ಎನ್ನುತ್ತೇವೆ. ಅದು ಮೋಟು; ದಪ್ಪನಾಗಿದ್ದು ನೆಲದಲ್ಲಿ ಸಮತಟ್ಟಾಗಿ ಹರಡಿ ಬೆಳೆಯುತ್ತದೆ. ಇದು ಆಹಾರ ಸಂಗ್ರಹಿಸುವ ಭಾಗ. ನೋಡಲು ಕೂಳೆಗಳಂತಿರುತ್ತದೆ. ತಿನ್ನಲು ಉಪಯುಕ್ತವಿರುವ ಭಾಗಕ್ಕೆ ಸ್ಪಿಯರ್ ಅಥವಾ ಮೋಸು ಎಂದು ಹೆಸರು. ಈ ಮೋಸುಗಳನ್ನು ಕೊಯ್ಲು ಮಾಡಿದ ನಂತರ ಉಳಿಯುವ ಮೋಟುಕೊಳೆ ಭಾಗಗಳನ್ನು ’ಸ್ಟಾಕ್ಸ್’ ಎನ್ನುತ್ತಾರೆ. ಚಳಿಗಾಲ ತೀವ್ರವಿದ್ದಲ್ಲಿ ಗಿಡಗಳ ಮೇಲ್ಭಾಗ ಸತ್ತು, ವಸಂತ ಋತು ಪ್ರಾರಂಭವಾದ ಕೂಡಲೇ ಹೊಸ ಚಿಗುರು ಕಾಣಿಸಿಕೊಳ್ಳುತ್ತದೆ. ಈ ಬೆಳೆಯಲ್ಲಿನ ವೈಶಿಷ್ಟ್ಯತೆಯೆಂದರೆ ಗಂಡು ಮತ್ತು ಹೆಣ್ಣು ಗಿಡಗಳು ಬೇರೆ ಬೇರೆಯಾಗಿ ಇರುವುದು. ಗಂಡು ಗಿಡಗಳು ಸಣ್ಣ ಗಾತ್ರದ ಮೋಸುಗಳನ್ನು ತಳ್ಳುತ್ತವೆ. ತರಕಾರಿಯಾಗಿ ಬಳಸುವ ಮೋಸುಗಳು ೨೦ ರಿಂದ ೪೦ ಸೆಂ.ಮೀ. ಉದ್ದವಿದ್ದು ಮೇಲೆಲ್ಲಾ ರಕ್ಷಾಪತ್ರಗಳನ್ನು ಹೊಂದಿರುತ್ತವೆ. ಅವುಗಳ ಬಣ್ಣ ಬಿಳುಪು, ಬಿಳಿ ಹಸುರು, ದಟ್ಟ ಕೆನ್ನೀಲಿ ಮುಂತಾಗಿ.
ಎಲೆಗಳು ಬಲು ಸೂಕ್ಷ್ಮ. ಅವು ತೆಳುವಾಗಿ, ನವಿರಾಗಿ, ಹಸುರು ಬಣ್ಣದ್ದಿರುತ್ತವೆ. ಪತ್ರ ಹರಿತ್ತು ಇರುವ ಕಾಂಡಗಳು ಮಾತ್ರವೇ ಆಹಾರವನ್ನು ಉತ್ಪಾದಿಸಲು ಸಮರ್ಥವಿರುತ್ತವೆ. ಇದರ ಎಲೆಗಳು ನೋಡಲು ಬಲು ಆಕರ್ಷಕ. ಹೂವು ಗಾತ್ರದಲ್ಲಿ ಬಲು ಸಣ್ಣವು; ಇದರ ಎಲೆಗಳು ನೋಡಲು ಬಲು ಆಕರ್ಷಕ. ಹೂವು ಗಾತ್ರದಲ್ಲಿ ಬಲು ಸಣ್ಣವು; ಬೆಳ್ಳಗಿರುತ್ತವೆ. ಕಾಯಿಗಳು ಸಣ್ಣವಿದ್ದು, ಗುಂಡಗಿರುತ್ತವೆ. ಪ್ರಾರಂಭಕ್ಕೆ ಅವು ಹಸುರು ಬಣ್ಣವಿದ್ದು ಬಲಿತು ಪಕ್ವಗೊಂಡಾಗ ಕೆಂಪು ಬಣ್ಣತಾಳುತ್ತವೆ. ಹಣ್ಣ ರಸವತ್ತಾಗಿದ್ದು ಕಪ್ಪು ಬಣ್ಣದ ಬೀಜವನ್ನು ಹೊಂದಿರುತ್ತವೆ.
ಬೇರುಗಳಲ್ಲಿ ಎರಡು ವಿಧ. ಕೆಲವು ಉಬ್ಬಿ ರಸಭರಿತವಿದ್ದರೆ ಮತ್ತೆ ಕೆಲವು ಸಣ್ಣಗಿದ್ದು ಸುತ್ತ ಹರಡಿರುತ್ತವೆ. ಉಬ್ಬಿದ ಬೇರುಗಳಲ್ಲಿ ಗ್ಲೂಕೋಸ್ ಸಕ್ಕರೆ ಇರುತ್ತದೆ. ಸಣ್ಣ ಬೇರುಗಳನ್ನು ಹೀರು ಬೇರುಗಳು ಎನ್ನುತ್ತಾರೆ. ಬಿಳಿಚಿಕೊಂಡ ಮೋಸುಗಳು ಮುರಿಯಲು ಸುಲಭ. ಅವು ತಿನ್ನಲು ಗರಿಗರಿಯಾಗಿರುತ್ತವೆ.
ತಳಿ ಅಭಿವೃದ್ಧಿ : ಇದರ ಸುಧಾರಣೆಗೆ ಇಂಗ್ಲೆಂಡ್ ಮತ್ತು ಅಮೆರಿಕಾಗಳಲ್ಲಿ ಬಹುಹಿಂದಿನಿಂದಲೂ ಪ್ರಯತ್ನಗಳನ್ನು ನಡೆಸಲಾಗಿದೆ. ಪೂರ್ವಕಾಲದಲ್ಲಿ ಆಸ್ಪರಾಗಸ್ ಆಕ್ಯೂಟಿಫೋಲಿಯಸ್ ಎಂಬ ಪ್ರಭೇದದ ಸಸಿಗಳ ಮೋಸುಗಳನ್ನು ತರಕಾರಿಯಾಗಿ ಬಳಸುತ್ತಿದ್ದರು. ಇದು ಕಾಡು ಬಗೆ; ಮುಳ್ಳುಗಳಿಂದ ಕೂಡಿರುತ್ತದೆ. ಹೆಚ್ಚು ಬಳಕೆಯಲ್ಲಿದ್ದ ಪ್ರಭೇದವೆಂದರೆ ಆಸ್ಪರಾಗಸ್ ಅಫಿಷಿನ್ಯಾಲಿಸ್ ತಳಿ ಅಲ್ಟಿಲಿಸ್. ಇದು ಹದಿನಾರು – ಹದಿನೇಳನೆಯ ಶತಮಾನದಲ್ಲಿ ಬಹಳ ಜನಪ್ರಿಯ ಪ್ರಭೇದವಾಗಿತ್ತು. ಕಾಲ್ಚಿಸಿನ್ ರಾಸಾಯನಿಕ ಪದಾರ್ಥದಿಂದ ಉಪಚರಿಸಿದಾಗ ದೊಡ್ಡ ಗಾತ್ರದ ಎಲೆಗಳು ಹಾಗೂ ಪತ್ರ ರಂಧ್ರಗಳು ಸಾಧ್ಯವೆಂದು ತಿಳಿದುಬಂದಿದೆ. ಸತತ ಪ್ರಯತ್ನಗಳಿಂದಾಗಿ ಹಲವಾರು ಉತ್ತಮ ತಳಿಗಳು ಬೇಸಾಯಕ್ಕೆ ಬಂದಿವೆ.
ಹವಾಗುಣ : ಇದು ಸಮಶೀತೋಷ್ಣ ವಲಯದ ತರಕಾರಿ ಬೆಳೆ, ಹಗಲು ಬೆಚ್ಚಗಿದ್ದು, ರಾತ್ರಿ ತಂಪಾಗಿದ್ದರೆ ಸೂಕ್ತ. ತಂಪು ಹವೆಯಲ್ಲಿ ಮೋಸುಗಳು ಉತ್ತಮ ಗುಣ ಹೊಂದಿರುತ್ತವೆ. ಎತ್ತರದ ಪ್ರದೇಶಗಳಾದಲ್ಲಿ ಸೂಕ್ತ. ಉಷ್ಣತಾಮಾನ ೧೮ ರಿಂ ೨೫ ಸೆ. ಇದ್ದರೆ ಅನುಕೂಲ. ಹೆಪ್ಪುಗಟ್ಟುವ ಚಳಿ ಇದ್ದರೆ ಮಣ್ಣಿನಿಂದ ಹೊರಗೆ ಕಾಣುವ ಸಸ್ಯಭಾಗಗಳು ಸತ್ತು ಮತ್ತೆ ಬಿಸಿಲು ಏರಿದಂತೆಲ್ಲಾ ಹೊಸ ಚಿಗುರು ಇಣುಕುತ್ತದೆ. ಮೈದಾಣ ಪ್ರದೇಶಗಳಲ್ಲಿ ಹೆಚ್ಚಿನ ಶ್ರದ್ಧೆ ಅಗತ್ಯ.
ಭೂಗುಣ : ಇದಕ್ಕೆ ಆಳವಾದ ಹಾಗೂ ಸಾವಯವ ಪದಾರ್ಥ ಹೆಚ್ಚಾಗಿರುವ ಭೂಮಿ ಬಹುವಾಗಿ ಒಪ್ಪುತ್ತದೆ. ನೀರು ಬಸಿಯುವ ಮರಳು ಮಿಶ್ರಿತ ಗೋಡು ಮಣ್ಣು ಹೆಚ್ಚು ಸೂಕ್ತ. ಮಣ್ಣಿನ ರಸಸಾರ ೬ ರಿಂದ ೭ ಇದ್ದಲ್ಲಿ ಉತ್ತಮ. ಲವಣಬಾಧಿತ ಮಣ್ಣುಗಳಲ್ಲಿ ಸಹ ಇದನ್ನು ಬೆಳೆಯಬಹುದು. ಮಣ್ಣಿನಲ್ಲಿ ಸ್ವಲ್ಪ ಸುಣ್ಣಾಂಶ ಇದ್ದರೆ ಲಾಭದಾಯಕ
ತಳಿಗಳು : ಬೇಸಾಯದಲ್ಲಿ ಹಲವಾರು ತಳಿಗಳಿವೆ. ಅವುಗಳನ್ನೆಲ್ಲಾ ಎರಡು ಗುಂಪುಗಳಾಗಿ ವರ್ಗೀಕರಿಸಬಹುದು. ಅವುಗಳೆಂದರೆ ನೀಲಿ ಬಣ್ಣದ ಮೋಸುಗಳನ್ನು ಉತ್ಪಾದಿಸುವ ತಳಿಗಳು ಹಾಗೂ ಇತರ ಬಣ್ಣಗಳ ಮೋಸುಗಳನ್ನು ಉತ್ಪಾದಿಸುವ ತಳಿಗಳು.
ಸಸ್ಯಾಭಿವೃದ್ಧಿ : ಇದನ್ನು ಬೀಜ ಬಿತ್ತಿ ಇಲ್ಲವೇ ಬೇರುಗಳನ್ನು ನೆಟ್ಟು ವೃದ್ಧಿ ಮಾಡಬಹುದು. ಬೀಜ ಸುಮಾರು ಮೂರು ವರ್ಷಗಳವರೆಗೆ ಜೀವಂತವಿದ್ದು ಮೊಳೆಯಬಲ್ಲವು. ಇದು ನಿಧಾನದ ಪದ್ಧತಿಯಾಗಿದೆ. ಒಂದು ವೇಳೆ ಬೀಜ ಬಿತ್ತುವುದಿದ್ದಲ್ಲಿ, ಅವುಗಳನ್ನು ಒಟ್ಲು ಪಾತಿಗಳಲ್ಲಿ ೩೦ ಸೆಂ.ಮೀ. ಅಂತರದ ಸಾಲುಗಳಲ್ಲಿ ತೆಳ್ಳಗೆ ಬಿತ್ತಿ ನೀರು ಕೊಡಬೇಕು. ಅವು ಸುಮಾರು ೧೫-೨೦ ದಿನಗಳಲ್ಲಿ ಮೊಳೆಯುತ್ತವೆ. ಬಿತ್ತುವ ಮುಂಚೆ ಅವುಗಳನ್ನು ನೀರಿನಲ್ಲಿ ೩-೪ ತಾಸುಗಳ ಮಟ್ಟಿಗೆ ನೆನೆಸಿಟ್ಟರೆ ಅವು ಬೇಗ ಮೊಳೆಯಬಲ್ಲವು. ಎಂಟರಿಂದ ಹತ್ತು ಕಿ.ಗ್ರಾಂ ಬೀಜವಾದರೆ ಒಂದು ಹೆಕ್ಟೇರು ವಿಸ್ತೀರ್ಣಕ್ಕಾಗುವಷ್ಟು ಸಸಿಗಳು ಸಿಗುತ್ತವೆ. ಬಿತ್ತನೆಗೆ ಮೈದಾನ ಪ್ರದೇಶಗಳಲ್ಲಿ ಜುಲೈ ನವೆಂಬರ್ ಮತ್ತು ಬೆಟ್ಟ ಪ್ರದೇಶಗಳಲ್ಲಿ ಏಪ್ರಿಲ್ -ಜೂನ್ ಉತ್ತಮವಿರುತ್ತವೆ.
ನಿರ್ಲಿಂಗ ವಿಧಾನ ಸುಲಭ ಹಾಗೂ ಸಸಿಗಳು ಬೇಗ ಬೆಳೆಯುತ್ತವೆ. ತಾಯಿ ಗಿಡಗಳ ಬೇರು ಕವಲುಗಳನ್ನು ಬೇರ್ಪಡಿಸಿ ನೆಡುವುದು ಸಾಮಾನ್ಯ. ಅವುಗಳನ್ನು ಚೆನ್ನಾಗಿ ಸಿದ್ದಗೊಳಿಸಿದ ಭೂಮಿಯಲ್ಲಿ ನಾಟಿ ಮಾಡಬೇಕು.
ಭೂಮಿ ಸಿದ್ಧತೆ ಮತ್ತು ನಾಟಿ : ೯೦ ಸೆಂ.ಮೀ. ಅಗಲ ಮತ್ತು ೪೫ ಸೆಂ.ಮೀ. ಆಳ ಕಂದಕಗಳಲ್ಲಿ ೧೫ ಸೆಂ.ಮೀ. ಗಳಷ್ಟು ಮೇಲ್ಮಣ್ಣು ಮತ್ತು ೭.೫ ಸೆಂ.ಮೀ. ಗಳಷ್ಟು ತಿಪ್ಪೆಗೊಬ್ಬರ ಹರಡಿ ಅವುಗಳ ಮೇಲೆ ತೆಳ್ಳಗೆ ಮರಳನ್ನು ಹರಡಬೇಕು. ಎಲೆಗೊಬ್ಬರವಿದ್ದರೆ ಇನ್ನೂ ಉತ್ತಮ. ಚೆನ್ನಾಗಿರುವ ಸಸಿಗಳನ್ನು ಮಾತ್ರವೇ ನಾಟಿ ಮಾಡಲು ಬಳಸಬೇಕು. ಮಳೆ ಇಲ್ಲದಿದ್ದರೆ ತೆಳ್ಳಗೆ ನೀರು ಕೊಟ್ಟು ಅನಂತರ ೩೦-೪೫ ಸೆಂ.ಮೀ. ಗೊಂದರಂತೆ ಸಸಿಗಳನ್ನು ಸಾಲಾಗಿ ನೆಡಬೇಕು. ನಾಟಿಗೆ ಚಳಿಗಾಲ ಹೆಚ್ಚು ಸೂಕ್ತ. ಆ ಸಮಯಕ್ಕೆ ಸಸಿಗಳ ವಯಸ್ಸು ಕಡೇ ಪಕ್ಷ ೪-೫ ತಿಂಗಳಷ್ಟಿದ್ದು, ೨೦ ಸೆಂ.ಮೀ.ಗಳಷ್ಟಾದರೂ ಎತ್ತರವಿರಬೇಕು.
ಗೊಬ್ಬರ : ಈ ಬೆಳೆಗೆ ಅಧಿಕ ಪ್ರಮಾಣದ ಗೊಬ್ಬರ ಬೇಕು. ಹೆಕ್ಟೇರಿಗೆ ೨೦-೩೦ ಟನ್ ತಿಪ್ಪೆಗೊಬ್ಬರ, ೫ ಟನ್ ಹಸುರೆಲೆ ಗೊಬ್ಬರ, ಸೂಕ್ತ ಪ್ರಮಾಣದ ರಾಸಾಯನಿಕ ಗೊಬ್ಬರಗಳು ಮತ್ತು ಅಡುಗೆ ಉಪ್ಪುಗಳನ್ನು ಕೊಡಬೇಕಾಗುತ್ತದೆ. ಒಂದು ಅಂದಾಜಿನ ಪ್ರಕಾರ ೧೭೫೦ ಕಿ.ಗ್ರಾಂ.ಗಳಷ್ಟು ಮೋಸುಗಳನ್ನು ಉತ್ಪಾದಿಸಲು ಅದು ಒಂದು ವರ್ಷದ ಅವಧಿಯಲ್ಲಿ ೪೪ ಕಿ.ಗ್ರಾಂ. ಸಾರಜನಕ, ೧೨.೫ ಕಿ.ಗ್ರಾಂ ರಂಜಕ ಹಾಗೂ ೪೦೬ ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಹೀರುತ್ತದೆ. ಈ ಅಂಶವನ್ನು ಗಮನದಲ್ಲಿಟ್ಟುಕೊಂಡು ತಿಪ್ಪೆಗೊಬ್ಬರದ ಜೊತೆಗೆ ಹೆಕ್ಟೇರಿಗೆ ೫೦-೬೦ ಕಿ.ಗ್ರಾಮ. ಸಾರಜನಕ, ೨೫ ಕಿ.ಗ್ರಾಂ ರಂಜಕ ಮತ್ತು ೫೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಒದಗಿಸುವುದರ ಜೊತೆಗೆ ಪ್ರತಿ ಚದರ ಮೀಟರ್ ಒಂದಕ್ಕೆ ಅರ್ಧದಿಂದ ಒಂದು ಕಿ.ಗ್ರಾಂ. ಅಡುಗೆ ಉಪ್ಪನ್ನು ಕೊಡಬಹುದು. ರಾಸಾಯನಿಕ ಗೊಬ್ಬರಗಳನ್ನು ಎರಡು ಸಮ ಕಂತುಗಳಲ್ಲಿ ಕೊಡಬೇಕು. ಗೊಬ್ಬರಗಳನ್ನು ಕೊಡುವ ಸಮಯಕ್ಕೆ ಮಣ್ಣು ಹಸಿಯಾಗಿರುವುದು ಬಹುಮುಖ್ಯ.
ನೀರಾವರಿ : ಮಳೆ ಇಲ್ಲದ ದಿನಗಳಲ್ಲಿ ವಾರಕ್ಕೊಮ್ಮೆ ನೀರು ಕೊಡಬೇಕಾಗುತ್ತದೆ; ಮಣ್ಣು ಹಸಿಯಾಗಿರಬೇಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಕಳೆಗಳನ್ನು ಕಿತ್ತು ಹಾಕಬೇಕು. ಕಳೆಗಳ ಹತೋಟಿಗೆ ಸಾಲುಗಳ ನಡುವೆ ಕಪ್ಪು ಪ್ಲಾಸ್ಟಿಕ್ ಹಾಳೆಯನ್ನು ಹರಡುವುದು ಇಲ್ಲವೇ ೨.೫ ಸೆಂ.ಮೀ. ಮಂದ ಇರುವಂತೆ ಮರದ ಪುಡಿ ಹರಡುವುದು ಬಲು ಪರಿಣಾಮಕಾರಕವೆಂದು ಸಂಶೋಧನೆಯಿಂದ ತಿಳಿದು ಬಂದಿದೆ. ಅದರಿಂದ ಮಣ್ಣಲ್ಲಿ ತೇವ ಹೆಚ್ಚು ಕಾಲ ಉಳಿಯುತ್ತದೆ. ಸಾಲುಗಳ ಎರಡೂ ಮಗ್ಗುಲಲ್ಲಿನ ಮಣ್ಣನ್ನು ಉದ್ದಕ್ಕೆ ಏರು ಹಾಕಿದರೆ ಬುಡದಿಂದ ಹೊರಟ ಮೋಸುಗಳಿಗೆ ಬೆಳಕು ಸಿಗದಂತಾಗಿ ಅವು ಬಿಳಿಚಿಕೊಂಡು ತಿನ್ನಲು ಗರಿಗರಿಯಾಗಿರುತ್ತವೆ. ಸುಮಾರು ೩೦ ಸೆಂ.ಮೀ. ಎತ್ತರ ಇರುವಂತೆ ಏರು ಹಾಕಬೇಕಾಗುತ್ತದೆ. ಅದರಿಂದ ಅವುಗಳ ಗುಣಮಟ್ಟ ಉತ್ತಮಗೊಳ್ಳುವುದು.
ಕೊಯ್ಲು ಮತ್ತು ಇಳುವರಿ : ಸಸಿಗಳನ್ನು ನೆಟ್ಟ ಮೊದಲ ಆರು ತಿಂಗಳವರೆಗೆ ಅಷ್ಟೊಂದು ಬೆಳವಣಿಗೆ ಇರುವುದಿಲ್ಲ. ಎರಡು ವರ್ಷಗಳವರೆಗೆ ಮೋಸುಗಳನ್ನು ಕೊಯ್ಲು ಮಾಡಬಾರದು. ಕೊಯ್ಲು ಮಾಡುವ ಸಮಯಕ್ಕೆ ಏರಿಸಿದ ಮಣ್ಣನ್ನು ಹಿಂದಕ್ಕೆಳೆದು, ಚೂಪು ಅಲುಗಿನ ಹಾರೆಯ ನೆರವಿನಿಂದ ಮೋಸುಗಳ ಬುಡಕ್ಕೆ ಕಚ್ಚು ಕೊಟ್ಟು ಕತ್ತರಿಸಿ ತೆಗೆಯಬೇಕು. ಅವುಗಳನ್ನು ತೊಳೆದರೆ ಅಂಟಿಕೊಂಡಿರುವ ಮಣ್ಣು ತೊಳೆದುಹೋಗುತ್ತದೆ. ಹೆಕ್ಟೇರಿಗೆ ೪ ಟನ್ನುಗಳಷ್ಟು ಮೋಸುಗಳು ಸಾಧ್ಯ.
ಸಂಗ್ರಹಣೆ ಮತ್ತು ಮಾರಾಟ : ಕೊಯ್ಲು ಮಾಡಿದ ಮೋಸುಗಳನ್ನು ವಿವಿಧ ಶ್ರೇಣಿಗಳಾಗಿ ವರ್ಗೀಕರಿಸಿ ಮಾರಾಟ ಮಾಡುವುದು ಲಾಭದಾಯಕ. ಆದರೆ ನಮ್ಮಲ್ಲಿ ಈ ವ್ಯವಸ್ಥೆ ಇನ್ನೂ ಬರಬೇಕಾಗಿದೆ. ಕ್ಯಾಲಿಫೋರ್ನಿಯಾದಲ್ಲಿ ಮೋಸುಗಳನ್ನು ಏಳು ವರ್ಗಗಳಾಗಿ ವಿಂಗಡಿಸಿ ಮಾರಾಟ ಮಾಡುತ್ತಾರೆ. ಅವುಗಳೆಂದರೆ ಕೊಲೊಸಲ್, ಜುಂಬೊ, ಎಕ್ಸ್‌ಟ್ರಸೆಲೆಕ್ಟ್, ಸೆಲೆಕ್ಟ್, ಎಕ್ಸ್‌ಟ್ರಫ್ಯಾನ್ಸಿ, ಫ್ಯಾನ್ಸಿ ಮತ್ತು ಕ್ರುಕ್ಸ್. ಪ್ರತಿ ವರ್ಗದ ಮೋಸು ಒಂದು ಕಿ.ಗ್ರಾಂ ತೂಕ ಇರುತ್ತವೆ; ಸಂಖ್ಯೆ ವ್ಯತ್ಯಾಸಗೊಳ್ಳುತ್ತದೆ. ಉದಾಹರಣೆಗೆ ಕೊಲೆಸಲ್ ವರ್ಗದಲ್ಲಿ ಒಂದು ಕಿ.ಗ್ರಾಂ.ಗೆ ೧೪ ಕ್ಕಿಂತ ಹೆಚ್ಚು ಮೋಸುಗಳು ಇರುವುದಿಲ್ಲ. ಜಂಬೊದಲ್ಲಿ ೧೫ ರಿಂದ ೨೦, ಎಕ್ಸ್‌ಟ್ರ ಸೆಲೆಕ್ಟ್‌ನಲ್ಲಿ ೨೧ ರಿಂದ ೨೮, ಸೆಲೆಕ್ಟ್‌ನಲ್ಲಿ ೯ ರಿಂದ ೪೨, ಫ್ಯಾನ್ಸಿಯಲ್ಲಿ ೬೮ ರಿಂದ ೧೦೦ ಹಾಗೂ ಕ್ರುಕ್ಸ್ ವರ್ಗದಲ್ಲಿ ಉಳಿದ ಮೋಸುಗಳನ್ನೆಲ್ಲಾ ಸೇರಿಸಿ, ಜೋಡಿಸಿ, ಕಂತೆ ಕಟ್ಟಿರುತ್ತಾರೆ.
ಹತ್ತು ವರ್ಷಗಳವರೆಗೆ ಲಾಭದಾಯಕ ಇಳುವರಿ ಸಿಗುತ್ತಿರುತ್ತದೆ. ಮೋಸುಗಳು ಬಹುಬೇಗ ಕೆಟ್ಟು ಹಾಳಾಗುತ್ತವೆ. ಅವುಗಳನ್ನು ೨ ಸೆ. ಮತ್ತು ಶೇಕಡಾ ೯೫-೯೮ ಸಾಪೇಕ್ಷ ಆರ್ದ್ರತೆಗಳಲ್ಲಿ ದಾಸ್ತಾನು ಮಾಡಿದ್ದೇ ಆದರೆ ಒಂದು ವಾರದವರೆಗೆ ಅವು ಚೆನ್ನಾಗಿರಬಲ್ಲವು. ಮೋಸುಗಳನ್ನು ೨೦ ಪಿಪಿಎಂ ಸಾಮರ್ಥ್ಯದ ಬೆಂಜಿಲ್ ಅಮೈನೊಪ್ಯೂರೈನ್ ದ್ರಾವಣದಲ್ಲಿ ೧೦ ನಿಮಿಷಗಳ ಕಾಲ ಅದ್ದಿ ಇಟ್ಟಲ್ಲಿ ಅವು ಹತ್ತು ದಿನಗಳವರೆಗೆ ಚೆನ್ನಾಗಿರಬಲ್ಲವು ಎಂಬುದಾಗಿ ಸಂಶೋಧನೆಗಳಿಂದ ತಿಳಿದು ಬಂದಿದೆ. ಈ ಉದ್ದೇಶಕ್ಕೆ ಸಕ್ಸೀನಿಕ್ ಆಮ್ಲ ಸಹ ಉಪಯುಕ್ತ.
ಕೀಟ ಮತ್ತು ರೋಗಗಳು :  ಕೀಟ ಮತ್ತು ಇತರ ಉಪದ್ರವಗಳ ಪೈಕಿ ದುಂಬಿ ಮತ್ತು ಜರಿ ಮುಖ್ಯವಾದುವು. ಇವು ಮೋಸುಗಳ ಬುಡದಲ್ಲಿ ಕಚ್ಚಿ ತೂತು ಮಾಡಿ, ಮೊಟ್ಟೆಯಿಡುತ್ತವೆ. ಹಾನಿಗೀಡಾದ ಮೋಸುಗಳು ಡೊಂಕುಡೊಂಕಾಗಿ ನೋಡಲು ವಿಕಾರವಾಗಿರುತ್ತವೆ. ಅವುಗಳ ಹತೋಟಿಗೆ ಶೇಕಡಾ ೦.೭೫  ರೊಟಿನಾನ್ ಸಿಂಪಡಿಸಿದಲ್ಲಿ ಸಾಕು.
ರೋಗಗಳಲ್ಲಿ ತುಕ್ಕು, ಬಾಡುವ ರೋಗ ಮತ್ತು ಬೇರು ಕೊಳೆಯುವ ರೋಗ ಮುಖ್ಯವಾದುವು. ಮೇರಿವಾಷಿಂಗ್‌ಟನ್ ತಳಿ ತುಕ್ಕು ರೋಗಕ್ಕೆ ನಿರೋಧಕವಿದೆ. ಬಾಡುವ ರೋಗಕ್ಕೆ ಫ್ಲ್ಯುಸೇರಿಯಂ ಪ್ರಭೇದದ ರೋಗಾಣುಗಳು ಕಾರಣವಿರುತ್ತವೆ. ಈ ರೋಗಕ್ಕೆ ತುತ್ತದ ಮೋಸುಗಳ ಬಣ್ಣ ಕಳೆದುಕೊಳ್ಳುತ್ತವೆ. ಬೆಳೆ ಪರಿವರ್ತನೆ ಅನುಸರಿಸಿದಲ್ಲಿ ಇದನ್ನು ಹೋಗಲಾಡಿಸಬಹುದು. ಬೇರು ಕೊಳೆಯುವ ರೋಗಕ್ಕೆ ಫ್ಲ್ಯುಸೇರಿಯಂ, ರೈಜಾಕ್ಟೋನಿಯ, ಜಾಂಥೊಸೋಮ ಮುಂತಾದ ಪ್ರಭೇದಗಳ ರೋಗಾಣುಗಳು ಕಾರಣವಿರುತ್ತವೆ. ಸೂಕ್ತ ಶಿಲೀಂಧ್ರನಾಶಕ ಸಿಂಪಡಿಸಿ ಇದನ್ನು ಹೋಗಲಾಡಿಸಬಹುದು.
ಬೀಜೋತ್ಪಾದನೆ : ಹೊಸ ತಳಿ ಅಥವಾ ಮಿಶ್ರ ತಳಿಗಳನ್ನು ವೃದ್ಧಿಪಡಿಸುವುದಿದ್ದಾಗ ಬೀಜೋತ್ಪದನೆ ಇರುತ್ತದೆ.
* * *
ಬಳ್ಳಿಬಸಳೆ
ಬಳ್ಳಿ ಬಸಳೆ ಬಹುವಾರ್ಷಿಕ ಬಳ್ಳಿ. ಒಮ್ಮೆ ನೆಟ್ಟರೆ ಹಲವಾರು ವರ್ಷಗಳವರೆಗೆ ಸೊಪ್ಪು ಸಿಗುತ್ತಿರುತ್ತದೆ. ಆಸರೆ ಸಿಕ್ಕಿದಲ್ಲಿ ಹಂಬುಗಳು ಮೇಲಕ್ಕೇರಬಲ್ಲವು. ಸಸ್ಯಭಾಗಗಳು ರಸಮಯವಿದ್ದು ಲೋಳೆಯಿಂದ ಕೂಡಿರುತ್ತವೆ. ಎಲೆ ಮತ್ತು ಚಿಗುರು ಕುಡಿಗಳನ್ನು ತರಕಾರಿಯಾಗಿ ಬಳಸುತ್ತಾರೆ. ಇದರ ಬೇಸಯ ಮತ್ತು ಬಳಕೆಗಳು ದಕ್ಷಿಣ ಭಾರತದಲ್ಲಿ ಹೆಚ್ಚು. ಉತ್ತರ ಭಾರತದಲ್ಲಿ ಮೈದಾನ ಪ್ರದೇಶಗಳಲ್ಲಿ ಅಲ್ಲಲ್ಲಿ ಬೆಳೆಯುತ್ತಾರೆ. ಹಣ್ಣು ಪೂರ್ಣಬಲಿತು ಪಕ್ವಗೊಂಡಾಗ ಕೆನ್ನೀಲಿ ಬಣ್ಣದ ರಸವನ್ನು ಹೊಂದಿರುತ್ತವೆ. ಈ ರ್ವದ್ರವ್ಯವನ್ನು ಉನ್ನತ ಅಧಿಕಾರಿಗಳು ಠಸ್ಸೆಗಳಿಗಾಗಿ ಬಳಸುತ್ತಿದ್ದಂತೆ. ಈ ಬಣ್ಣ ಹಣ್ಣಿನ ಪಾಕ, ಭಕ್ಷ್ಯಗಳು, ಮಿಠಾಯಿ ಮುಂತಾದುವುಗಳಿಗೆ ರಂಗನ್ನು ಕೊಡಲು ಸೂಕ್ತ.
ಪೌಷ್ಟಿಕ ಗುಣಗಳು : ಇದರ ಸೊಪ್ಪು ಮತ್ತು ಚಿಗುರು ಕುಡಿಗಳನ್ನು ಸಾರು, ಪಲ್ಯ, ಹುಳಿ, ಚಟ್ನಿ ಮುಂತಾಗಿ ಮಾಡಿ ತಿನ್ನುವರು. ಇತರ ಸೊಪ್ಪು ತರಕಾರಿಗಳೊಂದಿಗೆ ಬೆರೆಸಿ ಸಹ ಬಳಸಬಹುದು. ಇದರಲ್ಲಿ ಪ್ರೊಟೀನ್, ಕಬ್ಬಿಣ ಹಾಗೂ ಜೀವಸತ್ವಗಳು ಹೆಚ್ಚಿನ ಪ್ರಮಾಣದಲ್ಲಿರುತ್ತವೆ.
೧೦೦ ಗ್ರಾಂ ಸೊಪ್ಪಿನಲ್ಲಿರುವ ಪೋಷಕಾಂಶಗಳು
	ತೇವಾಂಶ
	– ೮೮.೦೦ ಗ್ರಾಂ

	ಒಣ ಪದಾರ್ಥ
	– ೬.೪೦ ಗ್ರಾಂ

	ಪ್ರೊಟೀನ್
	– ೧.೬೦ ಗ್ರಾಂ

	ನಾರು ಪದಾರ್ಥ
	– ೦.೬೦ ಗ್ರಾಂ

	ಕ್ಯಾಲ್ಸಿಯಂ
	– ೦.೧೫ ಗ್ರಾಂ

	ಕಬ್ಬಿಣ
	– ೧.೬೦ ಗ್ರಾಂ

	’ಎ’ ಜೀವಸತ್ವ
	– ೩೨೫೦ ಐಯು

	ಥಯಮಿನ್
	– ೪೦ ಮಿ.ಗ್ರಾಂ

	’ಸಿ’ ಜೀವಸತ್ವ
	– ೮೬ ಮಿ.ಗ್ರಾಂ

	ರೈಬೋಫ್ಲೇವಿನ್
	– ೧೦ ಷರ್ಮನ್ ಯೂನಿಟ್


ಔಷಧೀಯ ಗುಣಗಳು : ಸೊಪ್ಪು ಮತ್ತು ಚಿಗುರು ಕುಡಿಗಳಲ್ಲಿ ಲೋಳೆ ಪದಾರ್ಥವಿದ್ದು ವಿರೇಚಕವಿರುತ್ತದೆ. ಮಕ್ಕಳು ಮತ್ತು ಗರ್ಭಿಣಿಯರು ಮಲಬದ್ಧತೆಯಿಂದ ನರಳುತ್ತಿದ್ದಲ್ಲಿ ಇದನ್ನು ನಿರ್ದೇಶಿಸುವುದುಂಟು. ಎಲೆಗಳಲ್ಲಿ ಮೂತ್ರವರ್ಧಕ ಗುಣಗಳಿವೆ. ಅವು ಶಮನಕಾರಕವೂ ಹೌದು. ಸುಲಭವಾಗಿ ಜೀರ್ಣಗೊಳ್ಳುತ್ತವೆ. ಕಣ್ಣಿನ ತೊಂದರೆಗಳಿಗೆ ಇದು ಉಪಯುಕ್ತ. ಗಾಯ, ವ್ರಣ, ಬೊಬ್ಬೆ ಮುಂತಾದುವುಗಳಲ್ಲಿ ಇದರ ಎಲೆಗಳನ್ನು ಅರೆದು ಪಟ್ಟು ಹಾಕಿದಲ್ಲಿ ಬೇಗ ಗುಣ ಕಂಡುಬರುತ್ತದೆ. ಗುಹ್ಯರೋಗಗಳಿಗೆ ಈ ಎಲೆಗಳಿಂದ ತೆಗೆದ ರಸ ಮತ್ತು ಕಲ್ಲುಸಕ್ಕರೆಗಳ ಮಿಶ್ರಣವನ್ನು ನಿರ್ದೇಶಿಸುವುದುಂಟು. ತಲೆನೋವಿದ್ದಲ್ಲಿಯೂ ಸಹ ಇವುಗಳ ಬಳಕೆ ಬಹಳ ಉಪಯುಕ್ತ. ಸುಟ್ಟ ಗಾಯಗಳಿಗೆ ಎಲೆಗಳ ರಸ ಮತ್ತು ಬೆಣ್ಣೆಗಳನ್ನು ಚೆನ್ನಾಗಿ ಮಿಶ್ರಮಾಡಿ ಹಚ್ಚಿದಲ್ಲಿ ಉಪಶಮನ ಸಿಗುತ್ತದೆ. ಒಣ ಎಲೆಗಳಿಂದ ಸಿಹಿ ಪಾನೀಯವನ್ನು ತಯಾರಿಸುತ್ತಾರೆ. ಚಿಗುರು ಮತ್ತು ಎಲೆಗಳಿಂದ ತಯಾರಿಸಿದ ಲೋಳೆ ಪಾನೀಯವನ್ನು ಸೇವಿಸಿದಲ್ಲಿ ತಲೆನೋವು ದೂರಗೊಳ್ಳುವುದು. ಬೇರುಗಳನ್ನು ಕುದಿಸಿ ತಯಾರಿಸಿದ ಕಷಾಯ ಸೇವಿಸಿದಲ್ಲಿ ಪಿತ್ತರಸ ಸಂಬಂಧದ ವಾಕರಿಗೆ ಒಳ್ಳೆಯದು. ಇದರ ಸೇವನೆಯಿಂದ ಶರೀರ ಸ್ಥೂಲಗೊಳ್ಳುವುದು ಹಾಗಾಗಿ ಸಣಕಲು ಶರೀರ ಇರುವವರು ಇದರ ಲಾಭ ಪಡೆದುಕೊಳ್ಳಬೇಕು.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಭಾರತ ಮತ್ತು ಚೀನಾ ಇದನ್ನು ಹೆಚ್ಚಾಗಿ ಬೆಳೆದು ಬಳಸುವ ದೇಶಗಳೆಂದರೆ ಏಷ್ಯಾ ಖಂಡದ ಉಷ್ಣಪ್ರದೇಶಗಳು, ಆಫ್ರಿಕಾ ಮತ್ತು ಅಮೆರಿಕ ನಮ್ಮ ದೇಶದಾದ್ಯಂತ ಇದರ ಬೇಸಾಯವಿದೆ. ದಕ್ಷಿಣ ರಾಜ್ಯಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ.
ಸಸ್ಯ ವರ್ಣನೆ : ಬಳ್ಳಿ ಬಸಳೆ ಚಿನೊಪೋಡಿಯೇಸೀ ಕುಟುಂಬಕ್ಕೆ ಸೇರಿದ ನಿತ್ಯ ಹಸುರಿನ ಬಳ್ಳಿ. ಇದರಲ್ಲಿ ಎರಡು ಬಗೆ. ಅವುಗಳೆಂದರೆ ಕೆಂಪು ಬಸಳೆ ಮತ್ತು ಬಿಳಿ ಬಸಳೆ.
ಬಸಳೆ ಧಾರಾಳವಾಗಿ ಕವಲೊಡೆದು ಬೆಳೆಯುವ ಬಹುವಾರ್ಷಿಕ ಬಳ್ಳಿ. ಆಸರೆ ಸಿಕ್ಕರೆ ಮೇಲಕ್ಕೆ ಏರಬಲ್ಲದು. ಹಂಬುಗಳು ಸುಮಾರು ೩ ರಿಂದ ೪.೫ ಮೀಟರ್ ಉದ್ದಕ್ಕೆ ಬೆಳೆಯಬಲ್ಲವು. ಕಾಂಡ ಮೃದು, ಅದು ರಸವತ್ತಾಗಿದ್ದು ಕೆಂಪು ಇಲ್ಲವೇ ಬಿಳಿ ಹಸುರು ಬಣ್ಣದ್ದಿರುತ್ತದೆ. ಬಿಡಿ ಎಲೆಗಳು ೮ ರಿಂದ ೧೫ ಸೆಂ.ಮೀ. ಉದ್ದ ಹಾಗೂ ೮ ರಿಂದ ೧೦ ಸೆಂ.ಮೀ. ಅಗಲ ಇರುತ್ತವೆ. ಎಲೆಯ ತುದಿ ಚೂಪಾಗಿರುತ್ತದೆ. ಪ್ರತಿ ಎಲೆಗೆ ತೊಟ್ಟು ಇರುವುದು. ಎಲೆಗಳ ಸಂಯೋಗ ಪ್ರತ್ಯೇಕವಾಗಿ ವ್ಯವಸ್ಥಿತಗೊಂಡಿರುತ್ತವೆ; ನರಬಲೆಕಟ್ಟು ಸ್ಫುಟ.
ಹೂವು ಸಣ್ಣ ತೆನೆಗಳಲ್ಲಿ ಮೂಡಿರುತ್ತವೆ. ಹೂತೆನೆಗಳು ಎಲೆಗಳ ಕಂಕುಳಲ್ಲಿ ಬಿಟ್ಟಿರುತ್ತವೆ. ಹೂಗಳಿಗೆ ತೊಟ್ಟು ಇರುವುದಿಲ್ಲ. ಹೂದಳ ಸಂಖ್ಯೆ ನಾಲ್ಕು. ಅವು ಬೆಳ್ಳಗೆ ಇಲ್ಲವೆ ಕೆನ್ನೀಲಿ ಛಾಯೆಯಿಂದ ಕೂಡಿರುತ್ತವೆ. ಹೂದಳಗಳು ಮಂದವಿದ್ದು ರಸಮಯವಿರುತ್ತವೆ. ಹಣ್ಣು ಮೊಟ್ಟೆಯಾಕಾರ; ಸುಮಾರು ೮ ಮಿ.ಮೀ. ಅಡ್ಡಳತೆ ಹೊಂದಿದ್ದು ರಸವತ್ತಾಗಿರುತ್ತವೆ. ಕಾಯಿಗಳು ಹಸುರು ಬಣ್ಣವಿದ್ದು ಪಕ್ವಗೊಂಡಾಗ ಕೆಂಪು ಬಣ್ಣಕ್ಕೆ ತಿರುಗಿ ಅನಂತರ ಕಪ್ಪು ಬಣ್ಣಕ್ಕೆ ಮಾರ್ಪಡುತ್ತವೆ. ಹಿಚುಕಿದರೆ ನೇರಳೆ ಬಣ್ಣ ಹೊರಬಂದು ಬೆರಳುಗಳಿಗೆ ಅಂಟುತ್ತದೆ. ಒಂದು ಹಣ್ಣಿಗೆ ಒಂದೇ ಬೀಜ, ಬೀಜ ಹಗುರ. ಒಂದು ಬಳ್ಳಿಗೆ ಒಂದು ಸಾವಿರ ಬೀಜ ಸಿಗುತ್ತವೆ. ಅವುಗಳ ತೂಕ ಕೇವಲ ೪೦ ಗ್ರಾಂ ಅಷ್ಟೇ.
ಹವಾಗುಣ : ಇದು ಉಷ್ಣವಲಯದ ಸೊಪ್ಪು ತರಕಾರಿ. ಹಿಮವನ್ನು ತಡೆದುಕೊಳ್ಳಲಾರದು. ಎತ್ತರದ ಪ್ರದೇಶಗಳಲ್ಲಿ ಚಳಿಗಾಲ ಮುಗಿದ ನಂತರ ಇಲ್ಲವೇ ಬೇಸಿಗೆಯ ಪ್ರಾರಂಭದಲ್ಲಿ ಬೆಳೆಯಬಹುದು. ದಕ್ಷಿಣ ಭಾರತದಲ್ಲಿ ವರ್ಷಾದ್ಯಂತ ಬೆಳೆಸಬಹುದು. ದಿನದಲ್ಲಿ ೧೩ ತಾಸುಗಳಿಗಿಂತ ಹೆಚ್ಚು ಬಿಸಿಲಿದ್ದಲ್ಲಿ ಹೂವು ಬಿಡುತ್ತವೆ. ಸಮುದ್ರಮಟ್ಟದಿಂದ ೧೧೦೦ ಮೀಟರ್ ಎತ್ತರದವರೆಗೆ ಚೆನ್ನಾಗಿ ಫಲಿಸುತ್ತದೆ.
ಭೂಗುಣ : ಫಲವತ್ತಾದ ಮಣ್ಣಿನಲ್ಲಿ ಚೆನ್ನಾಗಿ ಬೆಳೆಯುತ್ತದೆ. ನೀರು ಬಸಿಯುವುದು ಬಹುಮುಖ್ಯ. ಇದಕ್ಕೆ ಮರಳುಮಿಶ್ರಿತ ಗೋಡು ಅಥವಾ ಕೆಂಪುಮಣ್ಣಿನ ಭೂಮಿ ಹೆಚ್ಚು ಸೂಕ್ತ.
ತಳಿಗಳು : ಈ ಬೆಳೆಯಲ್ಲಿ ತಳಿ ಅಭಿವೃದ್ಧಿಗೆ ಅಷ್ಟೊಂದು ಗಮನ ಹರಿಸಿಲ್ಲ. ಇದರ ಎಲೆಗಳಲ್ಲಿ ಅಧಿಕ ಪ್ರಮಾಣದ ಕಬ್ಬಿಣ ಮತ್ತು ಸುಣ್ಣಾಂಶಗಳಿರುವ ಕಾರಣ, ಇದರ ಸುಧಾರಣೆಗೆ ತಕ್ಕ ಪ್ರಯತ್ನಗಳನ್ನು ಮಾಡಬೇಕು. ಇದು ಬೇರು ದುಂಡು ಜಂತುಗಳಿಗೆ ಸುಲಭವಾಗಿ ತುತ್ತಾಗುವ ಕಾರಣ ನಿರೋಧಕ ತಳಿಗಳನ್ನು ಅಭಿವೃದ್ಧಿ ಪಡಿಸಬೇಕಾಗಿದೆ.
ಇದರಲ್ಲಿ ಹೆಸರಿಸುವಂತಹ ತಳಿಗಳಾವುವೂ ಇಲ್ಲ. ಎಲೆಗಳ ಆಕಾರ ಮತ್ತು ಬಣ್ಣಗಳ ಆಧಾರದ ಮೇಲೆ ಇದನ್ನು ಮೂರು ಬಗೆಗಳಾಗಿ ವಿಂಗಡಿಸಬಹುದು. (ಅ) ಅಂಡಾಕಾರದ ಇಲ್ಲವೇ ಬಹುಮಟ್ಟಿಗೆ ಗುಂಡಗಿರುವ ಮತ್ತು ದಟ್ಟ ಹಸುರೆಲೆಗಳ ಬಗೆ; (ಆ) ಅಂಡಾಕಾರದ ಇಲ್ಲವೇ ಬಹುಮಟ್ಟಿಗೆ ಗುಂಡಗಿರುವ, ದಟ್ಟ ಕೆಂಪು ಬಣ್ಣದ ಕಾಂಡ ಹಾಗೂ ಎಲೆಗಳಿಂದ ಕೂಡಿದ ಬಗೆ; ಮತ್ತು (ಇ) ಹೃದಯಾಕಾರದ ದಟ್ಟ ಹಸುರೆಲೆಗಳ ಬಗೆ ಇವುಗಳ ಪೈಕಿ ಕಡೆಯದು ಅಷ್ಟೊಂದು ಜನಪ್ರಿಯವಾಗಿಲ್ಲ.
ಕೆಂಪು ಎಲೆಯ ಬಗೆಯನ್ನು ಅಸ್ಸಾಂ, ಬಂಗಾಳ ಮತ್ತು ದಕ್ಷಿಣ ಭಾರತದಲ್ಲಿ ವಿಶೇಷವಾಗಿ ಬೆಳೆಸಿ ಬಳಸುತ್ತಾರೆ. ಬಿಳಿ ಅಥವಾ ಹಸುರೆಲೆಯ ಬಗೆಯನ್ನು ಹೆಚ್ಚಾಗಿ ಉತ್ತರ ಪ್ರದೇಶ ಮತ್ತು ಪಂಜಾಬ್ ರಾಜ್ಯಗಳಲ್ಲಿ ಬೆಳೆಯುತ್ತಾರೆ.
ಸಸ್ಯಾಭಿವೃದ್ಧಿ :  ಬಳ್ಳಿ ಬಸಳೆಯನ್ನು ಬೀಜ ಹಾಗೂ ಕಾಂಡದ ತುಂಡುಗಳ ಮೂಲಕ ವೃದ್ಧಿ ಮಾಡಬಹುದು. ಆಫ್ರಿಕಾದಲ್ಲಿ ಬೀಜ ಪದ್ಧತಿ ಹೆಚ್ಚು ಬಳಕೆಯಲ್ಲಿದೆ ಮತ್ತು ಏಷ್ಯಾದಲ್ಲಿ ಕಾಂಡದ ತುಂಡುಗಳನ್ನು ನೆಟ್ಟು ವೃದ್ಧಿಪಡಿಸುವುದು ಸಾಮಾನ್ಯ. ಉತ್ತರಭಾರತದಲ್ಲಿ ಚಳಿಗಾಲದ ಕಡೆಯ ಹೊತ್ತಿಗೆ ಸಾಕಷ್ಟು ಬೀಜ ಸಿಗುತವೆ. ನಿರ್ಲಿಂಗ ವಿಧಾನ ಸುಲಭ. ಅವು ಬೇಗ ಬೇರು ಬಿಟ್ಟು ಬೆಳೆಯುತ್ತವೆ. ಈ ಉದ್ದೇಶಕ್ಕೆ ಬೇರು ತುಂಡುಗಳನ್ನೂ ಸಹ ಬಳಸಬಹುದು.
ಬೀಜ ಪದ್ಧತಿಯಲ್ಲಿ ಬೀಜವನ್ನು ಎತ್ತರಿಸಿದ ಸಸಿಮಡಿಗಳಲ್ಲಿ ತೆಳ್ಳಗೆ ಬಿತ್ತಬೇಕು. ಹೆಕ್ಟೇರಿಗೆ ೧೦-೧೨ ಕಿ.ಗ್ರಾಂ. ಬೀಜ ಸಾಕು. ಉತ್ತರ ಭಾರತದಲ್ಲಿ ಮಾರ್ಚ್–ಏಪ್ರಿಲ್ ಹಾಗೂ ಜೂನ್-ಜುಲೈ ಸೂಕ್ತವಿದ್ದರೆ ದಕ್ಷಿಣ ಭಾರತದಲ್ಲಿ ಅಕ್ಟೋಬರ್-ನವೆಂಬರ್ ಉತ್ತಮ ಕಾಲ. ಸಸಿಗಳು ಸಾಕಷ್ಟು ಎತ್ತರಕ್ಕೆ ಬೆಳೆದಾಗ ಅವುಗಳನ್ನು ಕಿತ್ತು, ಗುಂಡಿಗಳಿಗೆ ವರ್ಗಾಯಿಸಬೇಕು. ಕಾಂಡದ ತುಂಡುಗಳಿಗೆ ಮಳೆಗಾಲ ಉತ್ತಮ.
ಭೂಮಿ ಸಿದ್ಧತೆ ಮತ್ತು ಸಸಿ ನಾಟಿ : ೧.೫ ಮೀಟರ್ ಅಂತರದಲ್ಲಿ ೪೫ ಸೆಂ.ಮೀ. ಗಾತ್ರದ ಗುಂಡಿಗಳಿಗೆ ಸಮಪ್ರಮಾಣದ ತಿಪ್ಪೆಗೊಬ್ಬರ ಮತ್ತು ಮೇಲ್ಮಣ್ಣುಗಳ ಮಿಶ್ರಣ ತುಂಬಿ ನೀರು ಹಾಯಿಸಿದಲ್ಲಿ ಅದು ಚೆನ್ನಾಗಿ ಕುಳಿತುಕೊಳ್ಳುತ್ತದೆ. ಸಸಿಗಳ ನಡುವೆ ೬೦ ಸೆಂಮೀ. ಅಂತರ ಇದ್ದರೆ ಸಾಕು. ಪ್ರತಿ ಗುಂಡಿನಲ್ಲಿ ಒಂದು ಸಸಿಯನ್ನು ನೆಟ್ಟು, ಆಸರೆ ಒದಗಿಸಬೇಕು. ಹೆಚ್ಚಿನ ಪ್ರಮಾಣದಲ್ಲಿ ಬೆಳೆಯುವುದಿದ್ದರೆ ೨ ಮೀಟರ್ ಎತ್ತರದಲ್ಲಿ ತಂತಿಯ ಜಾಲರಿಯನ್ನು ನಿರ್ಮಿಸಿ ಅದರ ಮೇಲೆ ಬಳ್ಳಿಯ ಹಂಬುಗಳು ಹರಡುವಂತೆ ಮಾಡಬೇಕು. ಪೊದೆಯಾಗಿ ಬೆಳೆಸುವುದಿದ್ದಲ್ಲಿ ಸುಳಿಭಾಗ ಚಿವುಟಿ ಹಾಕಬೇಕು.
ಗೊಬ್ಬರ : ಪ್ರತಿ ಬಳ್ಳಿಗೆ ವರ್ಷಕ್ಕೆ ೧೦ ಕಿ.ಗ್ರಾಂ. ತಿಪ್ಪೆಗೊಬ್ಬರ ಕೊಡಬೇಕು. ಇದನ್ನು ಎರಡು ಸಮಕಂತುಗಳಲ್ಲಿ ಜೂನ್-ಜುಲೈನಲ್ಲಿ ಮತ್ತು ಸೆಪ್ಟೆಂಬರ್-ಅಕ್ಟೋಬರ್‌ನಲ್ಲಿ ಕೊಡಬೇಕು. ಇದಕ್ಕೆ ರಾಸಾಯನಿಕ ಗೊಬ್ಬರಗಳನ್ನು ಕೊಡುವ ರೂಢಿ ಇಲ್ಲ. ಗೊಬ್ಬರವನ್ನು ಮಣ್ಣು ಸಾಕಷ್ಟು ಹಸಿಯಿದ್ದಾಗ ಮಾತ್ರವೇ ಹಾಕಬೇಕು ಹಾಗೂ ಬಳ್ಳಿಗಳ ಬುಡದಿಂದ ೩೦ ಸೆಂ.ಮೀ. ದೂರದಲ್ಲಿ ಉಂಗುರಾಕಾರದ ತಗ್ಗು ತೆಗೆದು, ಅದರಲ್ಲಿ ಸಮನಾಗಿ ಹರಡಿ ಮಣ್ಣು ಮುಚ್ಚಬೇಕು.
ನೀರಾವರಿ : ಇದಕ್ಕೆ ನೀರಿನ ಅಗತ್ಯ ಹೆಚ್ಚು. ಹದವರಿತು ನೀರು ಕೊಡುತ್ತಿದ್ದಲ್ಲಿ ಬಳ್ಳಿಗಳು ಬಲು ಹುಲುಸಾಗಿ ಬೆಳೆದು ಜಾಲರಿ ಚಪ್ಪರದ ಮೇಲೆ ಬಹುಬೇಗ ಹರಡುತ್ತವೆ. ಮಳೆಗಾಲದಲ್ಲಿ ಅಷ್ಟೊಂದು ನೀರಿನ ಅವಶ್ಯಕತೆ ಇರುವುದಿಲ್ಲ. ನೀರು ಪೂರೈಕೆ ಕಡಿಮೆ ಇದ್ದರೆ ಹೂವು ಬಹುಬೇಗ ಕಾಣಿಸಿಕೊಳ್ಳುತ್ತವೆ. ಇತರ ದಿನಗಳಲ್ಲಿ ವಾರಕ್ಕೊಮ್ಮೆ ನೀರು ಕೊಟ್ಟರೆ ಸಾಕು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಪ್ರಾರಂಭದ ದಿನಗಳಲ್ಲಿ ಕಳೆಗಳು ಮೊಳೆಯುವುದು ಸಹಜ. ಪ್ರತಿ ಮೂರು ನಾಲ್ಕು ನೀರಾವರಿಗೊಮ್ಮೆ ಪಾತಿಗಳಲ್ಲಿನ ಮಣ್ಣನ್ನು ಹಗುರವಾಗಿ ಕೆದಕಿ ಸಡಲಿಸುವುದು ಅಗತ್ಯ. ಬಳ್ಳಿಗಳು ಚಪ್ಪರದ ಮೇಲೆ ಹರಡಿ ಬೆಳೆದ ನಂತರ ನೆರಳಿನಿಂದಾಗಿ ಕಳೆಗಳು ಅಷ್ಟಾಗಿ ಪೀಡಿಸಲಾರವು.
ಕೊಯ್ಲು ಮತ್ತು ಇಳುವರಿ : ಬೀಜ ಸಸಿಗಳಾದರೆ ಸುಮಾರು ೧೦-೧೨ ವಾರಗಳ ನಂತರ ಸೊಪ್ಪನ್ನು ಕೊಯ್ಲು ಮಾಡಬಹುದು. ಹಂಬು ತುಂಡುಗಳನ್ನು ನೆಟ್ಟು ಬೆಳೆಸಿದಾಗ ಸುಮಾರು ೬ ವಾರಗಳ ನಂತರ ಸೊಪ್ಪನ್ನು ಕೊಯ್ಲು ಮಾಡಬಹುದು. ದಕ್ಷಿಣ ಭಾರತದ ಹವಾ ಮತ್ತು ಭೂಗುಣಗಳಲ್ಲಿ ನೆಟ್ಟ ೪೫ ದಿನಗಳಲ್ಲಿ ಮೊದಲ ಕೊಯ್ಲು ಸಾಧ್ಯ. ಅಲ್ಲಿಂದಾಚೆಗೆ ಪ್ರತಿವಾರ ಸೊಪ್ಪನ್ನು ಕೊಯ್ಲು ಮಾಡಬಹುದು. ಉತ್ತರ ಭಾರತಕ್ಕಿಂತ ದಕ್ಷಿಣ ಭಾರತದಲ್ಲಿ ಇಳುವರಿ ಜಾಸ್ತಿ. ಹೆಕ್ಟೇರಿಗೆ ೨೦ ಟನ್ನುಗಳಿಗೂ ಮೇಲ್ಪಟ್ಟು ಇಳುವರಿ ಸಿಗುತ್ತದೆ. ಇತರ ದೇಶಗಳಲ್ಲಿ ಹೆಕ್ಟೇರಿಗೆ ೫೦ ರಿಂದ ೮೦ ಟನ್ ಇಳುವರಿ ಸಿಕ್ಕಿದ ಉದಾಹರಣೆಗಳುಂಟು. ಹೀಗೆ ಹಲವಾರು ವರ್ಷಗಳವರೆಗೆ ಸೊಪ್ಪು ಸಿಗು‌ತ್ತಲೇ ಇರುತ್ತದೆ.
ಕೀಟ ಮತ್ತು ರೋಗಗಳು : ಈ ಬೆಳೆಗೆ ಹಾನಿಯನ್ನುಂಟು ಮಾಡುವ ಕೀಟ ಮತ್ತು ರೋಗಗಳು ಕಡಿಮೆ. ಕೆಲವೊಮ್ಮೆ ದುಂಡುಜಂತುಗಳ ಹಾವಳಿ ಇರುವುದುಂಟು. ಅವುಗಳ ಹತೋಟಿಗೆ ಪ್ರತಿ ಬಳ್ಳಿಗೆ ೧೦ ಗ್ರಾಂ ಫ್ಯೂರಡಾನ್ ಕೀಟನಾಶಕವನ್ನು ಮಣ್ಣಿಗೆ ಸೇರಿಸಬೇಕು. ಆಗಾಗ್ಗೆ ಎಲೆಗಳ ಮೇಲೆ ಕೆಂಪು ಚುಕ್ಕೆಗಳು ಕಾಣಿಸಿಕೊಳ್ಳುವುದುಂಟು. ಇದು ಶಿಲೀಂಧ್ರರೋಗ. ಸರ್ಕೊಸ್ಪೋರ ಮತ್ತು ಇತರ ಪ್ರಭೇದಗಳ ಶಿಲೀಂಧ್ರಗಳಿಂದ ಈ ರೋಗ ಸಂಭವಿಸುತ್ತದೆ. ಅಂತಹ ಎಲೆಗಳ ವೃದ್ಧಿ ಕುಸಿಯುತ್ತದೆ ಹಾಗೂ ಅವು ನೋಡಲು ಆಕರ್ಷಕವಾಗಿರುವುದಿಲ್ಲ. ಯಾವುದಾದರೂ ತಾಮ್ರಯುಕ್ತ ಶಿಲೀಂಧ್ರನಾಶಕ ಸಿಂಪಡಿಸಿ ಇದನ್ನು ಹತೋಟಿ ಮಾಡಬಹುದು.
* * *
ಬಳ್ಳಿ ಮತ್ತು ಸೊಪ್ಪುತರಕಾರಿಗಳು:ಅನುಬಂಧ
ಸಾವಯವ ತರಕಾರಿ ಬೇಸಾಯ
ತರಕಾರಿ ಬೆಳೆಗಳ ಉತ್ಪಾದನೆಯಲ್ಲಿ ಇಡೀ ಜಗತ್ತಿನಲ್ಲಿ ಭಾರತಕ್ಕೆ ಎರಡನೆಯ ಸ್ಥಾನವಿದೆ. ವರ್ಷಕ್ಕೆ ಸುಮಾರು ೩೮ ದಶಲಕ್ಷ ಟನ್ನುಗಳಷ್ಟು ತರಕಾರಿ ಉತ್ಪತ್ತಿ ಇದೆ. ಭಾರತ ಬಹುಮಟ್ಟಿಗೆ ಸಸ್ಯಾಹಾರಿ ದೇಶವಾಗಿದೆ. ನಮ್ಮ ದೇಶದ ಹವಾ ಮತ್ತು ಭೂಗುಣಗಳು ವಿವಿಧ ತರಕಾರಿ. ಬೆಳೆಗಳನ್ನು ವರ್ಷಾದ್ಯಂತ ಬೆಳೆಯಲು ಅನುಕೂಲವಾಗಿವೆ.
ಇತ್ತೀಚಿನ ದಿನಗಳಲ್ಲಿ ಬಹುತೇಕ ರೈತರು ಕೃಷಿ ಬೆಳೆಗಳನ್ನು ಬೆಳೆಯುವ ಕ್ಷೇತ್ರವನ್ನು ಕಡಿಮೆ ಮಾಡಿ ತರಕಾರಿ ಬೆಳೆಗಳನ್ನು ಬೆಳೆಯಲು ಪ್ರಾರಂಭಿಸಿದ್ದರೆ, ಅದಕ್ಕೆ ಅವುಗಳಿಂದ ಹೆಚ್ಚಿನ ಉತ್ಪಾದನೆ ಹಾಗೂ ಆದಾಯಗಳಿರುವುದೇ ಪ್ರಮುಖ ಕಾರಣ. ಈಗ ಅಧಿಕ ಇಳುವರಿ ಕೊಡುವ ಹಲವಾರು ತಳಿಗಳು ಹಾಗೂ ಮಿಶ್ರತಳಿಗಳು ಬೇಸಾಯದಲ್ಲಿವೆ. ಅತಿ ಹೆಚ್ಚಿನ ಇಳುವರಿ ಪಡೆಯುವ ಉದ್ದೇಶದಿಂದ ತರಕರಿ ಬೆಳೆಗಾರರು ರಾಸಾಯನಿಕ ಗೊಬ್ಬರಗಳನ್ನು ಮತ್ತು ಸಸ್ಯ ಸಂರಕ್ಷಣಾ ಔಷಧಿಗಳನ್ನು ವಿವೇಚನೆಯಿಲ್ಲದೆ ಬಳಸುತ್ತಿದ್ದಾರೆ. ಅದೇ ರೀತಿ ಹಲವಾರು ಪ್ರಗತಿಪರ ರೈತರು ಕಳೆನಾಶಕಗಳನ್ನೂ ಸಹ ಬಳಸುತ್ತಿದ್ದಾರೆ. ಈ ರೀತಿಯ ವಿವೇಚನಾರಹಿತ ಬಳಕೆಗಳಿಂದ ಮನುಷ್ಯನ ಆರೋಗ್ಯಕ್ಕೇ ಅಲ್ಲದೆ ಮಣ್ಣಿನ ಆರೋಗ್ಯ ಸಹ ಕೆಡುವುದು ಸಾಧ್ಯ. ಅದರಿಂದ ಪ್ರಾಣಿಗಳ ಆರೋಗ್ಯಕ್ಕೂ ಸಹ ಅಪಾಯ ತಪ್ಪಿದ್ದಲ್ಲ; ಮಣ್ಣಲ್ಲಿನ ಸೂಕ್ಷ್ಮಜೀವಿಗಳೂ ಸಹ ನಾಶಗೊಳ್ಳುತ್ತವೆ. ಅದೇ ರೀತಿ ಉಪಯುಕ್ತ ಕೀಟ ಹಾಗೂ ಪರೋಪಜೀವಿ ಸಂಕುಲಗಳು ನಾಶಗೊಳ್ಳುತ್ತವೆ.
ರಾಸಾಯನಿಕ ಗೊಬ್ಬರಗಳನ್ನು ಸತತವಾಗಿ ಬಳಸಿದ್ದೇ ಆದರೆ ಮಣ್ಣಿನ ಗುಣಗಳು ಕೆಡುವುದೇ ಅಲ್ಲದೆ ಅಂತರ್ಜಲ ಸಹ ಮಲಿನಗೊಂಡು ಕುಡಿಯಲು ಹಾಗೂ ಕೈಗಾರಿಕೆಗಳಿಗೆ ಬಳಸಲು ಸೂಕ್ತವಿರುವುದಿಲ್ಲ. ಮಣ್ಣಲ್ಲಿನ ಉಪಕೃತ ಸೂಕ್ಷ್ಮ ಜೀವಿಗಳು ಹಾಗೂ ಹುಳ ಹುಪ್ಪಟೆಗಳು ನಾಶಗೊಳ್ಳುತ್ತವೆ.
ಅದೇ ರೀತಿ ತರಕಾರಿ ಬೆಳೆಗಳ ಮೇಲೆ ವಿವೇಚನಾ ರಹಿತ ಕೀಟನಾಶಕಗಳ ಬಳಕೆಯಿಂದ ಸಾಕಷ್ಟು ಪ್ರಮಾಣದ ವಿಷ ಅವುಗಳಲ್ಲಿ ಉಳಿದು, ತಿನ್ನುವವರ ಶರೀರಕ್ಕೆ ಸೇರುತ್ತದೆ. ಆದರಿಂದ ಆರೋಗ್ಯ ಕೆಡುತ್ತದೆ.
ತರಕಾರಿ ಬೆಳೆಗಳ ಬೇಸಾಯದಲ್ಲಿ ಹೆಚ್ಚಿನ ಖರ್ಚು ಕೂಲಿಯಾಳುಗಳಿಗೆ ಹೋಗುತ್ತದೆ. ಕೆಲವೊಮ್ಮೆ ಸಾಕಷ್ಟು ಕೂಲಿಯಾಳುಗಳು ಸಮಯಕ್ಕೆ ಸಿಗುವುದಿಲ್ಲ ಅಥವಾ ಕೂಲಿ ಬಹಳಷ್ಟಿರುತ್ತದೆ. ಅದನ್ನು ನಿವಾರಿಸುವ ಸಲುವಾಗಿ ಕಳೆನಾಶಕಗಳನ್ನು ಬಳಸುವುದುಂಟು. ಈ ಕಳೆನಾಶಕಗಳು ಕಳೆಗಳನ್ನು ಹತೋಟಿ ಮಾಡುವುದೇನೋ ಸರಿಯೇ ಆದರೆ ಅದೇ ಸಮಯಕ್ಕೆ ಅವು ತರಕಾರಿಗಳಲ್ಲಿ ಹೊಕ್ಕು, ಅವುಗಳಲ್ಲಿಯೇ ಉಳಿಯುತ್ತವೆ. ಕಳೆನಾಶಕಗಳ ಬಳಕೆಯಿಂದ ಮಣ್ಣಲ್ಲಿನ ಸೂಕ್ಷ್ಮಜೀವಿಗಳು ಮುಂತಾಗಿ ನಾಶಗೊಳ್ಳುತ್ತವೆ.
ಈ ದುಷ್ಪರಿಣಾಮಗಳನ್ನು ಮನಗಂಡು ಪ್ರಪಂಚದ ಹಲವಾರು ದೇಶಗಳಲ್ಲಿ ಯಾವುದೇ ರಾಸಾಯನಿಕ ಗೊಬ್ಬರ, ಕಳೆನಾಶಕ ಹಾಗೂ ಸಸ್ಯ ಸಂರಕ್ಷಣಾ ಔಷಧಿಗಳನ್ನು ಬಳಸುವುದನ್ನು ಕೈಬಿಟ್ಟು ಸಾವಯವ ಬೇಸಾಯದತ್ತ ಗಮನ ಹರಿಸುತ್ತಿದ್ದಾರೆ.
ಸಸ್ಯ ಹಾಗೂ ಪ್ರಾಣಿಜನ್ಯ ಗೊಬ್ಬರಗಳನ್ನು ಬಳಸುವುದು, ಬೆಳೆಗಳ ಉಳಿಕೆ ಭಾಗಗಳನ್ನು ಮಣ್ಣಿಗೆ ಸೇರಿಸುವುದು, ನಿರೋಧಕ ತಳಿ ಹಾಗೂ ಮಿಶ್ರ ತಳಿಗಳನ್ನು ಬೆಳೆಸುವುದು, ಮಾಗಿ ಅಗೆತ ಅಥವಾ ಉಳುಮೆ ಮಾಡುವುದು, ಪರೋಪಜೀವಿಗಳನ್ನು ಬಳಸಿಕೊಂಡು ಕೀಟಗಳನ್ನು ಹತೋಟಿ ಮಾಡುವುದು, ಉಪಯುಕ್ತ ಪರೋಪಜೀವಿಗಳನ್ನು ಸಾಕಷ್ಟು ಪ್ರಮಾಣದಲ್ಲಿ ಉತ್ಪತ್ತಿ ಮಾಡಿ ಒದಗಿಸುವುದು, ಸೂಕ್ಷ್ಮ ಜೀವಿಗಳ ನೆರವಿನಿಂದ ಕೀಟ ಮತ್ತು ರೋಗಗಳನ್ನು ಹತೋಟಿ ಮಾಡುವುದು, ಜೈವಿಕ ಗೊಬ್ಬರಗಳನ್ನು ಬಳಸುವುದು, ಹಸುರು ಗೊಬ್ಬರದ ಬೆಳೆಗಳನ್ನು ಬೆಳೆಸುವುದು, ಮಿಶ್ರ ಹಾಗೂ ಕೀಟಗಳನ್ನು ಆಕರ್ಷಣೆ ಮಾಡುವ ಬೆಳೆಗಳನ್ನು ಬೆಳೆಯುವುದು, ಬೆಳೆ ಪರಿವರ್ತನೆ ಅನುಸರಿಸುವುದು ಮುಂತಾದುವುಗಳ ಮೂಲಕ ಪರಿಸರ ಮಾಲಿನ್ಯ, ಜಲ ಮಾಲಿನ್ಯ ಮುಂತಾಗಿ ತಪ್ಪಿಸಬಹುದು. ಈ ರೀತಿಯ ಬೇಸಾಯ ಕ್ರಮಗಳಿಂದ ಆರೋಗ್ಯಕರ ತರಕಾರಿಗಳನ್ನು ಬೆಳೆದು ಗ್ರಾಹಕರಿಗೆ ಒದಗಿಸುವುದು ಔಚಿತ್ಯ.
ಇತ್ತೀಚಿನ ದಿನಗಳಲ್ಲಿ ಹಲವಾರು ಪಾಶ್ಚಾತ್ಯ ದೇಶಗಳಲ್ಲಿ ಈ ರೀತಿಯಲ್ಲಿ ಬೆಳೆದ ತರಕಾರಿಗಳಿಗೆ ವಿಶೇಷ ಆದ್ಯತೆ ಮತ್ತು ಮನ್ನಣೆಗಳನ್ನು ಕೊಡಲಾಗುತ್ತಿದೆ. ಅವುಗಳಿಗಾಗಿಯೇ ವಿಶೇಷ ಮಾರುಕಟ್ಟೆಗಳು, ಬೆಲೆಗಳು ಮುಂತಾಗಿ ವ್ಯವಸ್ಥೆಗೊಂಡಿವೆ. ನಮ್ಮಲ್ಲಿಯೂ ಸಹ ಇಂತಹ ಮಾರ್ಪಾಟು ಈಗೀಗ ಕಾಣುತ್ತಿದೆ. ಈ ದಿಶೆಯಲ್ಲಿ ರೈತರು, ಖಾಸಗೀ ಸಂಸ್ಥೆಗಳು, ಸರ್ಕಾರ ಮುಂತಾಗಿ ಇನ್ನೂ ಹೆಚ್ಚಿನ ಆಸಕ್ತಿ ತಳೆಯಬೇಕು. ಉದಾಹರಣೆಗೆ ಬೇವು ಆಧಾರಿತ ವಸ್ತುಗಳನ್ನು ಬಳಸಿ ಕೀಟಗಳನ್ನು ಹತೋಟಿ ಮಾಡಲಾಗುತ್ತಿದೆ. ಅದೇ ರೀತಿ ಹಲವಾರು ಪರೋಪ ಜೀವಿಗಳನ್ನು ಬಳಸಿ ಕೀಟಗಳನ್ನು ಹತೋಟಿ ಮಾಡಲಾಗುತ್ತಿದೆ. ಇಂತಹ ಸಾವಯವ ಕೃಷಿಯಿಂದ ನಾವು ಮತ್ತು ನಮ್ಮ ಮುಂದಿನ ಪೀಳಿಗೆ ಸಹ ಆರೋಗ್ಯವಾಗಿ, ದೃಢಕಾಯರಾಗಿ ಮತ್ತು ಬುದ್ಧಿಜೀವಿಗಳಾಗಿ ಇರುವುದರ ಜೊತೆಗೆ ಗಾಳಿ, ನೀರು ಮತ್ತು ಮಣ್ಣು ಚೆನ್ನಾಗಿರಲು ಸಾಧ್ಯ.
* * *
ಚಕ್ಕೋತನ ಸೊಪ್ಪು
ಚಕ್ಕೋತನ ಸೊಪ್ಪು ಚಳಿಗಾಲದಲ್ಲಿ ಹೆಚ್ಚಾಗಿ ಕಂಡುಬರುವ ಸೊಪ್ಪು ತರಕಾರಿ. ಇದು ಉತ್ತರ ಭಾರತಕ್ಕಿಂತ ದಕ್ಷಿಣ ಭಾರತದಲ್ಲಿ ಹೆಚ್ಚು ಜನಪ್ರಿಯ.
ಪೌಷ್ಟಿಕ ಗುಣಗಳು : ಚಕ್ಕೋತ ರುಚಿಯಾದ ಸೊಪ್ಪು ತರಕಾರಿಯೇ ಅಲ್ಲದೆ ಹಲವಾರು ಪೌಷ್ಟಿಕ ಗುಣಗಳನ್ನೂ ಸಹ ಹೊಂದಿದೆ. ವಾರಕ್ಕೊಮ್ಮೆಯಾದರೂ ಇದನ್ನು ಬಳಸಬೇಕು.
೧೦೦ ಗ್ರಾಂ ಚಕ್ಕೋತ ಸೊಪ್ಪಿನಲ್ಲಿರುವ ವಿವಿಧ ಪೋಷಕಾಂಶಗಳು
	ತೇವಾಂಶ
	– ೯೩.೦ ಗ್ರಾಂ

	ಪ್ರೋಟೀನ್
	– ೩.೭ ಗ್ರಾಂ

	ನಯಾಸಿನ್
	– ೦೦.೮ ಗ್ರಾಂ

	ಒಟ್ಟು ಖನಿಜ ಪದಾರ್ಥ
	– ೨೩೫ ಮಿ.ಗ್ರಾಂ

	ಕ್ಯಾಲ್ಸಿಯಂ
	– ೧೫೦. ಮಿ.ಗ್ರಾಂ

	’ಸಿ’ ಜೀವಸತ್ವ
	– ೩೫ ಮಿ.ಗ್ರಾಂ

	ಶರ್ಕರ ಪಿಷ್ಟ
	– ೨.೫ ಗ್ರಾಂ

	ಕೊಬ್ಬು
	– ೦.೪ ಗ್ರಾಂ

	ನಾರು
	– ೦.೮ ಗ್ರಾಂ

	ರಂಜಕ
	– ೮೦ ಮಿ.ಗ್ರಾಂ

	ಕಬ್ಬಿಣ
	– ೪.೨ ಮಿ.ಗ್ರಾಂ


ಔಷಧೀಯ ಗುಣಗಳು : ಚಕ್ಕೋತ ಸೊಪ್ಪಿನ ಸೇವನೆ ಆರೋಗ್ಯಕ್ಕೆ ಒಳ್ಳೆಯದು. ಶರೀರಕ್ಕೆ ತಂಪನ್ನುಂಟು ಮಾಡುತ್ತದೆ; ಮಲಬದ್ಧತೆಯಿಂದ ನರಳುತ್ತಿರುವವರು ಇದನ್ನು ಹೆಚ್ಚಿನ ಪ್ರಮಾಣದಲ್ಲಿ ಬಳಸಬೇಕು. ಇದರ ಸೇವನೆಯಿಂದ ಹಸಿವು ಹೆಚ್ಚುವುದಲ್ಲದೆ ನರಗಳು ಬಲಗೊಳ್ಳುತ್ತವೆ. ಇದು ಮೂತ್ರಕೋಶದಲ್ಲಿನ ಕಲ್ಲುಗಳನ್ನು ನಿವಾರಿಸಬಲ್ಲುದು.
ಉಗಮ ಮತ್ತು ಹಂಚಿಕೆ : ಇದರ ತವರೂರು ಭಾರತ. ಇಂದು ಹಲವಾರು ದೇಶಗಳಲ್ಲಿ ಇದನ್ನು ಬೆಳೆದು ಬಳಸುತ್ತಿದ್ದಾರೆ.
ಸಸ್ಯ ವರ್ಣನೆ : ಚಕ್ಕೋತ ಚಿನೊಪೋಡಿಯೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಮೂಲಿಕೆ. ಪೂರ್ಣ ಬೆಳೆದಾಗ ೧.೫ ರಿಂದ ೨.೦ ಮೀಟರ್ ಎತ್ತರವಿರುತ್ತದೆ. ಇದರ ಸಸಿಗಳು ಕವಲು ರೆಂಬೆಗಳಿಂದ ಕೂಡಿದ್ದು ನೆಟ್ಟಗೆ ಬೆಳೆಯುವ ಸ್ವಭಾವವನ್ನು ಹೊಂದಿರುತ್ತವೆ. ಎಲೆಗಳು ಆಕಾರದಲ್ಲಿ ಬಾಣದ ತುದಿಯಂತೆ. ಎಲೆಗಳಿಗೆ ಸಣಕಲಾದ ತೊಟ್ಟು, ೧೦ ರಿಂದ ೧೨ ಸೆಂ.ಮೀ. ಉದ್ದ. ಸಸಿಗಳು ಹಸುರು ಬಣ್ಣ. ಎಲೆಗಳು ತೆಳ್ಳಗೆ, ತುದಿ ಚೂಪು, ಬಣ್ಣ ದಟ್ಟ ಹಸುರು, ಕೆಲವೊಮ್ಮೆ ಇತರ ಬಣ್ಣಗಳು. ಎಲೆಗಳ ಮೇಲೆಲ್ಲಾ ಹರಳು ರೂಪದ ನವಿರು ಪುಡಿ ಇರುತ್ತದೆ. ಎಲೆಗಳ ತಳಭಾಗದಲ್ಲಿನ ನರಬಲೆಕಟ್ಟು ಸ್ಫುಟ. ಸಸಿಗಳು ಬಲಿತಂತೆಲ್ಲಾ ಅವುಗಳಲ್ಲಿ ನಾರಿನ ಅಂಶ ಜಾಸ್ತಿಯಾಗುತ್ತದೆ. ಹೂವು ಒತ್ತಾಗಿದ್ದು ತೆನೆಗಳಲ್ಲಿ ಮೂಡುತ್ತವೆ. ಬೀಜಗಳ ಮೇಲಿನ ಕವಚ ಸಿಪ್ಪೆ ಒರಟು.
ಹವಾಗುಣ : ಇದರ ಬೇಸಾಯಕ್ಕೆ ಯಥೇಚ್ಛವಾದ ಬಿಸಿಲು ಬೆಳಕುಗಳು ಅಗತ್ಯ. ಚಳಿಗಾಲದಲ್ಲಿ ಚೆನ್ನಾಗಿ ಫಲಿಸುತ್ತದೆ.
ಭೂಗುಣ : ಇದಕ್ಕೆ ನೀರು ಬಸಿಯುವ ಮಣ್ಣು ಬೇಕು. ಕಡಿಮೆ ತೇವ ಹಿಡಿದಿಡುವ ಮಣ್ಣಾದರೂ ಅಡ್ಡಿಯಿಲ್ಲ. ಇದನ್ನು ಚೌಳು ಮಣ್ಣಿನ ಭೂಮಿಯಲ್ಲೂ ಸಹ ಬೆಳೆಯಬಹುದು. ತೇವದಿಂದ ಕೂಡಿದ ಮಣ್ಣಾದರೆ ಸೊಪ್ಪು ರಸಭರಿತವಿದ್ದು ತಿನ್ನಲು ರುಚಿಯಾಗಿರುತ್ತದೆ.
ತಳಿಗಳು : ಇದರಲ್ಲಿ ಹೆಸರಿಸುವಂತಹ ತಳಿಗಳು ಕಡಿಮೆ. ಚಕ್ಕೋತ ನಂಬರ್ ೮ ಮತ್ತು ಚಕ್ಕೋತ ನಂಬರ್ ೧೧ ಸುಧಾರಿತ ತಳಿಗಳಾಗಿವೆ. ಇವು ಸ್ಥಳೀಯ ತಳಿಗಳಿಗಿಂತ ಸುಮಾರು ಹದಿನೇಳು ಪಟ್ಟು ಹೆಚ್ಚು ಇಳುವರಿ ಉತ್ಪಾದಿಸಬಲ್ಲವು. ಇವುಗಳ ಕಾಂಡ ಅಥವಾ ದಂಟು ಮೃದುವಾಗಿರುತ್ತದೆ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ : ಚೌಕಾಕಾರದ ಇಲ್ಲವೇ ಆಯಾಕಾರದ ಪಾತಿಗಳನ್ನು ಸಿದ್ಧಗೊಳಿಸಿ, ಬೀಜ ಬಿತ್ತಬೇಕು. ಬಿತ್ತುವ ಮುಂಚೆ ಪೂರ್ಣ ಪ್ರಮಾಣದ ತಿಪ್ಪೆಗೊಬ್ಬರವನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಕೈಯಿಂದ ಚೆಲ್ಲಿ ಬಿತ್ತುವುದುರ ಬದಲಾಗಿ ೧೫ ಸೆಂ.ಮೀ. ಅಂತರದ ತೆಳ್ಳನೆಯ ಗೀರು ಸಾಲುಗಳಲ್ಲಿ ಬಿತ್ತಿ, ಅನಂತರ ಸಸಿಗಳನ್ನು ತೆಳುಗೊಳಿಸಬಹುದು. ಬೀಜವನ್ನು ಹೆಚ್ಚು ಆಳಕ್ಕೆ ಬಿತ್ತಬಾರದು; ಬಿತ್ತುವ ಆಳ ಹೆಚ್ಚೆಂದರೆ ಅರ್ಧದಿಂದ ಒಂದು ಸೆಂ.ಮೀ. ಅಷ್ಟೆ. ಬಿತ್ತುವ ಕಾಲಕ್ಕೆ ಮಣ್ಣು ಹಸಿಯಾಗಿರುವುದು ಬಹು ಮುಖ್ಯ. ಬಿತ್ತುವ ಮುಂಚೆ ಬೀಜವನ್ನು ನೀರಿನಲ್ಲಿ ಒಂದು ರಾತ್ರಿಯ ಮಟ್ಟಿಗೆ ನೆನೆಸಿಟ್ಟರೆ ಅವು ಬೇಗ ಮೊಳೆಯುತ್ತವೆ. ವರ್ಷದ ಯಾವ ಕಾಲದಲ್ಲಾದರೂ ಬಿತ್ತಬಹುದಾದರೂ ಚಳಿಗಾಲವಾದರೆ ಉತ್ತಮ. ಸುಮಾರು ನಾಲ್ಕೈದು ದಿನಗಳಲ್ಲಿ ಬೀಜ ಮೊಳೆಯುತ್ತವೆ. ಹೆಕ್ಟೇರಿಗೆ ೨.೫ ರಿಂದ ೪.೦ ಕಿ.ಗ್ರಾಂ ಬೀಜ ಬೇಕಾಗುತ್ತದೆ.
ಗೊಬ್ಬರ : ಈ ಸೊಪ್ಪಿನ ಬೆಳೆಗೆ ಸೇಂದ್ರಿಯ ಗೊಬ್ಬರದ ಹೊರತಾಗಿ ಮತ್ತೆನನ್ನೂಕೊಡುವ ರೂಢಿ ಇಲ್ಲ. ಸಾಮಾನ್ಯವಾಗಿ ಹೆಕ್ಟೇರಿಗೆ ೧೫ ರಿಂದ ೨೦ ಟನ್ ತಿಪ್ಪೆಗೊಬ್ಬರ ಕೊಡುತ್ತಾರೆ. ರಾಸಾಯನಿಕ ಗೊಬ್ಬರಗಳ ಅಗತ್ಯದ ಬಗ್ಗೆ ಅಧ್ಯಯನ ಮಾಡುವುದು ಅವಶ್ಯಕ.
ನೀರಾವರಿ : ಹವಾ ಮತ್ತು ಭೂಗುಣಗಳನ್ನನುಸರಿಸಿ ಎರಡು -ಮೂರು ದಿನಗಳಿಗೊಮ್ಮೆ ನೀರು ಕೊಡಬಹುದು.
ಮಧ್ಯಂತರ ಬೆಳೆಯಾಗಿ : ಇದನ್ನು ಶುದ್ಧ ಬೆಳೆಯಾಗಿ ಬೆಳೆಯುವುದು ಕಡಿಮೆ; ಮಿಶ್ರ ಬೆಳೆಯಾಗಿ ಬೆಳೆಯುವುದೇ ಹೆಚ್ಚು. ಆಲೂಗೆಡ್ಡೆ, ಈರುಳ್ಳಿ, ತಿಂಗಳ ಹುರುಳಿ ಮುಂತಾದುವುಗಳಲ್ಲಿ ಇದನ್ನು ಮಿಶ್ರಬೆಳೆಯಾಗಿ, ದಿಂಡುಗಳ ಮೇಲೆ ಅಥವಾ ನೀರು ಕಾಲುವೆಗಳ ಉದ್ದಕ್ಕೆ ಬಿತ್ತಿ ಬೆಳೆಯುವುದುಂಟು; ಮುಖ್ಯಬೆಳೆ ಕೊಯ್ಲಿಗೆ ಬರುವ ಮುಂಚೆಯೇ ಇದರ ಸೊಪ್ಪನ್ನು ಕಿತ್ತು ಬಳಸಬಹುದು.
ಅಂತರ ಬೇಸಾಯ ಮತ್ತು ಕಳೆ ಹತೋಟಿ : ಸಸಿಗಳು ಎಳೆಯವಿದ್ದಾಗ ಒತ್ತಾಗಿರುವ ಹಾಗೂ ಹೆಚ್ಚುವರಿ ಸಸಿಗಳನ್ನು ಬೇರು ಸಹಿತ ಕಿತ್ತು ತೆಳುಗೊಳಿಸಿದರೆ ಉಳಿದ ಸಸಿಗಳು ಸೊಂಪಾಗಿ ಬೆಳೆಯ ಬಲ್ಲವು. ಒಂದೆರಡು ಸಾರಿ ಕಳೆಗಳನ್ನು ಕಿತ್ತು ತೆಗೆಯಬೇಕು. ಅನಂತರದ ದಿನಗಳಲ್ಲಿ ಅಂತರ ಬೇಸಾಯದ ಅಗತ್ಯ ಅಷ್ಟೊಂದಿರುವುದಿಲ್ಲ.
ಸರದಿಯ ಬೆಳೆ ಹಾಗೂ ಬೆಳೆ ಪರಿವರ್ತನೆ : ಚಕ್ಕೋತ ಸೊಪ್ಪು ಅಲ್ಪಾವದಿ ಬೆಳೆ ವರ್ಷದಲ್ಲಿ ಒಂದೇ ತಾಕಿನಲ್ಲಿ ಹಲವು ಬಾರಿ ಬಿತ್ತಿ ಬೆಳೆಯಬಹುದು. ಅಲ್ಲದೆ ಚಕ್ಕೋತ ಸೊಪ್ಪಿನ ಬೆಳೆ ನಂತರ ಆಳವಾಗಿ ಬೇರುಬಿಡುವ ಮತ್ತಾವುದಾದರೂ ತರಕಾರಿ ಬೆಳೆಯನ್ನು ಇಲ್ಲವೇ ದ್ವಿದಳಧಾನ್ಯ ಬೆಳೆಗಳನ್ನು ಬೆಳೆಯುವುದು ಸೂಕ್ತ.
ಕೊಯ್ಲು ಮತ್ತು ಇಳುವರಿ : ಸೊಪ್ಪು ಎಳಸಾಗಿದ್ದಷ್ಟೂ ಅದಕ್ಕೆ ಬೇಡಿಕೆ ಹೆಚ್ಚು. ಬಿತ್ತನೆ ಮಾಡಿದ ೫-೬ ವಾರಗಳಲ್ಲಿ ಸೊಪ್ಪು ಸಾಕಷ್ಟು ಬಲಿತಿರುತ್ತದೆ. ಹೆಕ್ಟೇರಿಗೆ ೧೦ ರಿಂದ ೧೫೬ ಟನ್ನುಗಳಷ್ಟು ಸೊಪ್ಪು ಸಾಧ್ಯ.
ಬೀಜೋತ್ಪಾದನೆ : ಇದು ಅನ್ಯಪರಾಗಸ್ಪರ್ಶದ ಬೆಳೆ. ಬಿತ್ತನೆ ಮಾಡಿದ ಮೂರುವರೆ ತಿಂಗಳಲ್ಲಿ ಸಸಿಗಳ ಬೆಳವಣಿಗೆ ಪೂರ್ಣವಾಗುತ್ತದೆ. ಎಲೆಗಳು ಹಳದಿ ಬಣ್ಣಕ್ಕೆ ತಿರುಗಿ, ಉದುರಿ ಬೀಳಲು ಪ್ರಾರಂಭಿಸುತ್ತವೆ ಹಾಗೂ ಬೀಜ ಬಲಿತು ಗಟ್ಟಿಯಾಗುತ್ತವೆ. ಕೆಲವೊಮ್ಮೆ ಈ ಬೆಳೆಯೊಂದಿಗೆ ಹೆಚ್ಚು ಚಕ್ಕೋತ ಸೊಪ್ಪಿನ ಸಸಿಗಳು ಇರುವುದುಂಟು. ಅವುಗಳನ್ನು ಪ್ರಾರಂಭದಲ್ಲಿಯೇ ಕಿತ್ತು ಹಾಕಬೇಕು. ಅದರಿಂದ ಬೀಜ ಶುದ್ಧವಾಗಿರುವುದು ಸಾಧ್ಯ. ಹೆಕ್ಟೇರಿಗೆ ೫೦೦ ರಿಂದ ೬೦೦ ಕಿ.ಗ್ರಾಂ. ಬೀಜ ಸಾಧ್ಯ. ಬೇಸಿಗೆ ಕಾಲದಲ್ಲಿ ಸಿದ್ದಗೊಳಿಸಿದ ಬೀಜ ಸ್ವಚ್ಛವಾಗಿರುತ್ತವೆ.
*** 
ಸಿಹಿ ಗುಂಬಳ
ಜನಪ್ರಿಯ ತರಕಾರಿ ಕುಂಬಳಕಾಯಿ ವಿವಿಧ ಗಾತ್ರ, ಆಕಾರ, ಬಣ್ಣಗಳಲ್ಲಿ ದೊರೆಯುತ್ತದೆ. ತೋಟಗಳಲ್ಲಿಯೇ ಅಲ್ಲದೆ ಹೊಲ, ಗದ್ದೆ, ಹಿತ್ತಲು, ಬೇಲಿ ಮುಂತಾಗಿ ಬೆಳೆಯುತ್ತಾರೆ. ಹಳ್ಳಿಗಳಲ್ಲಿ ಇದರ ಬಳ್ಳಿಗಳನ್ನು ಮನೆಗಳ ಛಾವಣಿಗಳ ಮೇಲೆ ಹಬ್ಬಿಸಿರುತ್ತಾರೆ. ಹೂವೂ ಸಹ ಉತ್ತಮ ತರಕಾರಿಯೇ.
ಪೌಷ್ಟಿಕ ಗುಣಗಳು : ಸಿಹಿಗುಂಬಳ ಪೌಷ್ಟಿಕ ತರಕಾರಿ. ಅದರಲ್ಲಿ ಹೆಚ್ಚಿನ ಪ್ರಮಾಣದ ಶರ್ಕರಪಿಷ್ಟ, ಪ್ರೋಟೀನ್, ಜೀವಸತ್ವಗಳು ಹಾಗು ಖನಿಜ ಪದಾರ್ಥಗಳಿರುತ್ತವೆ. ಎಲೆ ಮತ್ತು ಹೂಗಳಲ್ಲಿ ಅಧಿಕ ಪೋಷಕಾಂಶಗಳಿದ್ದು, ಇದರ ಸೇವನೆಯಿಂದ ಶರೀರ ಬಲಗೊಳ್ಳುತ್ತದೆ.
೧೦೦ ಗ್ರಾಂ ಕಾಯಿಗಳಲ್ಲಿನ ವಿವಿಧ ಪೋಷಕಾಂಶಗಳು

ಔಷಧೀಯ ಗುಣಗಳು : ಇವುಗಳನ್ನು ಬೇಯಿಸಿ, ತಿನ್ನಬೇಕು. ಕುಂಬಳಕಾಯಿ ತಿನ್ನುತ್ತಿದ್ದಲ್ಲಿ ಕಣ್ಣುಗಳ ದೃಷ್ಟಿ ಸುಧಾರಿಸುತ್ತದೆ ಹಾಗೂ ಮೂಲವ್ಯಾಧಿಗೆ ಒಳ್ಳೆಯದು. ಬೀಜವನ್ನು ಅರೆದು ಹಸುವಿನ ಹಾಲು ಮತ್ತು ಜೇನುತುಪ್ಪಗಳೊಂದಿಗೆ ಬೆರೆಸಿ ಸೇವಿಸುತ್ತಿದ್ದಲ್ಲಿ ಶರೀರದ ತೂಕ ಹೆಚ್ಚುತ್ತದೆಯಲ್ಲದೆ ಜ್ಞಾಪಕ ಉತ್ತಮಗೊಳ್ಳುತ್ತದೆ. ಬೀಜಗಳಲ್ಲಿ ಜಂತುನಾಶಕ ಗುಣಗಳಿವೆ. ಸುಟ್ಟಗಾಯ, ಊತ ಮುಂತಾದವುಗಳಿಗೆ ಇದರ ಎಲೆಗಳನ್ನು ಬಿಸಿಮಾಡಿ ಹೊದಿಸಿ ಕಟ್ಟುತ್ತಾರೆ.
ಉಗಮ ಮತ್ತು ಹಂಚಿಕೆ: ಇದು ಉತ್ತರ ಮತ್ತು ದಕ್ಷಿಣ ಅಮೇರಿಕಾ ನಿವಾಸಿ. ಭಾರತಕ್ಕೆ ಬಂದ ವಾಸ್ಕೋಡಗಾಮ ಇದನ್ನು ತಂದು ಹರಡಿದ. ಇದನ್ನುಭಾರತದ ಎಲ್ಲಾ ಕಡೆ ಬೆಳೆದು ಬಳಸುತ್ತಾರೆ.
ಸಸ್ಯ ವರ್ಣನೆ : ಸಿಹಿ ಗುಂಬಳ ಕುಕುರ್ಬಿಟೇಸೀ ಕುಟುಂಬಕ್ಕೆ ಸೇರಿದ ವಾರ್ಷಿಕ ಬಳ್ಳಿ. ಕಾಂಡ ಬಲಹೀನ; ನೆಲದ ಮೇಲೆ ತೆವಳಿ ಹರಡುತ್ತದೆ. ಆಸರೆ ಸಿಕ್ಕಲ್ಲಿ ನುಲಿಬಳ್ಳಿಗಳ ನೆರವಿನಿಂದ  ಮೇಲಕ್ಕೇರಬಲ್ಲದು. ಕವಲು ಹಂಬುಗಳು ಹಲವಾರು, ಬಣ್ಣ ಹಸುರು. ಎಲೆಗಳಿಗೆ ಉದ್ದ ತೊಟ್ಟು, ಹೃದಯಾಕಾರಿತ, ಸ್ಪುಟವಾದ ನರಬಲೆ ಕಟ್ಟು. ಹೂವು ಏಕಲಿಂಗಿಗಳು, ಗಾತ್ರದಲ್ಲಿ ದೊಡ್ಡವು, ಹಳದಿ ಬಣ್ಣ, ಉದ್ದನಾಗಿ ಬಟ್ಟಲು ಇಲ್ಲವೇ ಗಂಟೆಯ ಆಕಾರ, ಗಂಡು ಹೂವು ಕಾಯಿ ಕಚ್ಚುವುದಿಲ್ಲ. ಅಂಡಾಶಯ ಅಧೋಸ್ಥಿತಿಯದು. ಉದ್ದ, ಅದುಮಿದಂತೆ ಮುಂತಾಗಿ ಹಲವು ಆಕಾರಗಳು, ಕೆಂಪು, ಹಳದಿ, ಹಸುರು ಮಿಶ್ರಿತ ಕೆಂಪು ಅಥವಾ ವಿವಿಧ ಬಣ್ಣಗಳ ಕಲೆಗಳು ಇಲ್ಲವೇ ಪಟ್ಟಿಗಳು, ಗಾತ್ರದಲ್ಲಿ ಅರ್ಧ ಕಿ.ಗ್ರಾಂ ನಿಂದ ಹಿಡಿದು ಐವತ್ತು ಕಿ.ಗ್ರಾಂವರೆಗೂ ತೂಗುತ್ತವೆ. ತಿರುಳು ಮಂದ; ಹಳದಿ ಬಣ್ಣ, ಸ್ಪರ್ಶಕ್ಕೆ ನಯ, ಗಟ್ಟಿ, ಒಳಗಿನ ಪೊಳ್ಳುಭಾಗ ಜಾಸ್ತಿ, ಅದರ ಒಳಗೋಡೆಯ ದಿಂಡಿಗೆ ಬೀಜಗಳಿಂದ ಆವೃತವಾದ ಲೋಳೆ ಪದರ ಕಂಡುಬರುತ್ತದೆ. ಬೀಜಗಳ ಸಂಖ್ಯೆ ಅಧಿಕ, ಬುಡದತ್ತ ಸಂಕುಚಿತ, ತುದಿಯತ್ತ ಅಗಲ, ಬೀಜನಯ, ದಂತ ಬಿಳುಪಿನ ತೆಳು ಸಿಪ್ಪೆ, ಪಪ್ಪು ಎರಡು ಬೇಳೆಗಳು, ಜಿಡ್ಡುಯುತ, ಸಸ್ಯಭಾಗಗಳ ಮೇಲೆಲ್ಲಾ ತುಪ್ಪಳ, ಹೂಗಳಲ್ಲಿ ಜೇನುನೊಣಗಳಿಂದ ಪರಾಗಸ್ಪರ್ಶ ಕಾರ್ಯ ಬೇರು ಸಮೂಹ ಮಣ್ಣಿನಲ್ಲಿ ಆಳವಾಗಿ ಇಳಿದಿರುತ್ತದೆ.
ತಳಿ ಅಭಿವೃದ್ಧಿ: ಈ ಬೆಳೆಯಲ್ಲಿ ಸ್ವಲ್ಪಮಟ್ಟಿನ ತಳಿ ಅಭಿವೃದ್ಧಿ ಕಾರ್ಯ ನಡೆದಿದ್ದು ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆ ಕೆಲವೊಂದು ಉತ್ತಮ ಆಯ್ಕೆಗಳನ್ನು ಬೇಸಾಯಕ್ಕೆ ಬಿಡುಗಡೆ ಮಾಡಿದೆ. ಅಧಿಕ ಇಳುವರಿ, ಹೆಚ್ಚಿನ ಕೆರೊಟಿನ್ ಅಂಶ ಹಾಗೂ ಹಣ್ಣಿನ ನೊಣಗಳಿಗೆ ನಿರೋಧಕ ಮತ್ತು ಮಧ್ಯಮ ಗಾತ್ರದ ಕಾಯಿಗಳನ್ನು ಬಿಡುವ ತಳಿಗಳ ಅಗತ್ಯ ಬಹಳಷ್ಟಿದೆ. ಅರ್ಕಾಸೂರ್ಯಮುಖಿ ಮತ್ತು ಅರ್ಕಾಚಂದನ್ ಉತ್ತಮ ಕೊಡುಗೆಗಳು.
ಹವಾಗುಣ :  ಬೇಸಾಯಕ್ಕೆ  ಬೆಚ್ಚಗಿನ ಹವಾಗುಣ ಸೂಕ್ತ. ದಿನಗಳಲ್ಲಿ ಹೆಚ್ಚು ಕಾಲ ಬಿಸಿಲು ಬೆಳಕುಗಳಿದ್ದರೆ ಗಂಡು ಹೂವು ಅಧಿಕ ಸಂಖ್ಯೆಯಲ್ಲಿ ಬಿಡುತ್ತವೆ. ಕರ್ನಾಟಕದಲ್ಲಿ ಇದರ ಬೇಸಾಯಕ್ಕೆ ಜೂನ್-ಜುಲೈ ಮತ್ತು ಜನವರಿ-ಫೆಬ್ರುವರಿ ತಿಂಗಳುಗಳು ಸೂಕ್ತ. ಬೇಸಿಗೆ ಕಾಲದ ಬೆಳಗಿಂತ ಮಳೆಗಾಲದ ಬೆಳೆ  ಚೆನ್ನಾಗಿ ಫಲಿಸುತ್ತದೆ.
ಭೂಗುಣ : ನೀರು ಬಸಿಯುವ ಮರಳು ಮಿಶ್ರಿತ ಗೋಡು ಮಣ್ಣಿನ ಭೂಮಿಯಾದಲ್ಲಿ ಸೂಕ್ತ. ಕೆಂಪುಗೋಡು ಹಾಗೂ ಸಾಧಾರಣ ಕಪ್ಪು ಮಣ್ಣುಗಳಲ್ಲಿ ಸಹ ಬೆಳೆಯಬಹುದು. ಜೌಗಿನಿಂದ ಕೂಡಿದ ಹಾಗೂ ತಗ್ಗು ಪ್ರದೇಶಗಳು ಸೂಕ್ತವಿರುವುದಿಲ್ಲ.
ತಳಿಗಳು
೧. ಅರ್ಕಾಸೂರ್ಯಮುಖಿ: ಮಂಗಳೂರಿನ ಸ್ಥಳೀಯ ತಳಿ (ಐಐಎಚ್‌ಆರ್-೭೯) ಯಿಂದ ಆರಿಸಿ ವೃದ್ಧಿಪಡಿಸಲಾಗಿದೆ. ಕಾಯಿ ಗಾತ್ರದಲ್ಲಿ ಸಣ್ಣ, ಗುಂಡಾಕಾರ, ಎರಡೂ ತುದಿಗಳು ಅದುಮಿದಂತೆ, ಸಮತಟ್ಟಾಗಿರುತ್ತವೆ. ಕಾಯಿಗಳ ಬಣ್ಣ ದಟ್ಟ ಕಿತ್ತಳೆ, ಕೆನೆಬಿಳುಪು ಗೆರೆಗಳು. ಬಿಡಿಕಾಯಿಗಳ ತೂಕ ೧ ರಿಂದ ೧.೫ ಕಿ.ಗ್ರಾಂ ತಿರುಳು ಕಿತ್ತಳೆ ಹಳದಿ ಬಣ್ಣ; ಸಂಗ್ರಹಣಾ ಮತ್ತು ಸಾಗಾಣಿಕೆ ಗುಣಗಳು ಉತ್ತಮ. ಹಣ್ಣಿನ ನೊಣಗಳಿಗೆ ನಿರೋಧಕ. ಬಿತ್ತನೆಯಾದ ೧೦೦ ದಿನಗಳಲ್ಲಿ ಕೊಯ್ಲಿಗೆ ಬರುತ್ತದೆ. ಬಳ್ಳಿಯೊಂದಕ್ಕೆ ೮-೧೦ ಕಾಯಿ, ಹೆಕ್ಟೇರಿಗೆ ೩೫ ಟನ್ನುಗಳಷ್ಟು ಫಸಲು ಸಾಧ್ಯ.
೨. ಅರ್ಕಾಚಂದನ್: ರಾಜಸ್ತಾನದ ತಳಿಯೊಂದರಿಂದ (ಐಐಎಚ್‌ಆರ್-೧೦೫) ಆರಿಸಿ ವೃದ್ಧಿ ಮಾಡಲಾಯಿತು. ಇದು ಬೇಸಾಯಕ್ಕೆ ಬಂದದ್ದು ೧೯೭೨ ರಲ್ಲಿ. ಕಾಯಿಗಳು ಗಾತ್ರದಲ್ಲಿ ಸಾಧಾರಣ ದೊಡ್ಡವು. ಸರಾಸರಿ ೨ ರಿಂದ ೩ ಕಿ.ಗ್ರಾಂ ತೂಗುತ್ತವೆ. ಗುಂಡಗೆ, ಎರಡೂ ತುದಿಗಳತ್ತ ಅದುಮಿದಂತೆ, ಸಿಪ್ಪೆ ಬಿಳಕಂದು ಬಣ್ಣ; ಕಾಯಿಗಳು ಬಲಿತಾಗ ಕೆನೆ ಬಿಳುಪು ಕಲೆಗಳು ಕಾಣಿಸಿಕೊಳ್ಳುತ್ತವೆ. ತಿರುಳು ಬಿಗು, ಹೊಳಪು, ಕಿತ್ತಳೆ ಬಣ್ಣ, ಅಧಿಕ ಕೆರೊಟಿನ್ ಜೀವಸತ್ವಯುತ, ವಾಸನೆ ಹಿತಕರ, ಬೆಂದಾಗ ಸ್ವಾದಿಷ್ಟಭರಿತ, ಕಾಯಿಗಳ ಸಂಗ್ರಹಣಾ ಗುಣ ಉತ್ತಮ. ಬಳ್ಳಿಗಳಲ್ಲಿ ತಲಾ ೨ ರಿಂದ ೫ ಕಾಯಿಗಳು. ಬಿತ್ತನೆಯಾದ ೧೧೫ ರಿಂದ ೧೩೦ ದಿನಗಳಲ್ಲಿ ಕೊಯ್ಲಿಗೆ  ಬರುತ್ತವೆ. ಹೆಕ್ಟೇರಿಗೆ ೩೨ ಟನ್ನುಗಳಷ್ಟು ಫಸಲು ಸಾಧ್ಯ.
೩. ಕೊಯಮತ್ತೂರು–೧: ಇದು ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆ; ತಡವಾಗಿ ಅಂದರೆ, ಸುಮಾರು ೧೭೫ ದಿನಗಳಲ್ಲಿ ಕಾಯಿ ಕೊಯ್ಲಿಗೆ ಬರುತ್ತವೆ. ಕಾಯಿಗಳು ದೊಡ್ಡವು, ಸರಾಸರಿ ೭-೮ ಕಿ.ಗ್ರಾಂ ತೂಗುತ್ತವೆ. ನೋಡಲು ಆಕರ್ಷಕ, ಗೋಲಾಕಾರವಿರುತ್ತವೆ. ಬಳ್ಳಿಗಳಲ್ಲಿ ತಲಾ ೭-೮ ಕಾಯಿಸಿಗುತ್ತವೆ.ಹೆಕ್ಟೇರಿಗೆ ೨೫ ರಿಂದ ೨೬ ಟನ್ನುಗಳಷ್ಟು ಫಸಲು ಸಾಧ್ಯ.
೪. ಕೊಯಮತ್ತೂರು–೨: ಇದೂ ಸಹ ತಮಿಳುನಾಡು ಕೃಷಿ ವಿಶ್ವವಿದ್ಯಾನಿಲಯದ ಕೊಡುಗೆಯೇ ಆಗಿದೆ. ಇದರ ಕಾಯಿ ಸಣ್ಣವು. ಸರಾಸರಿ ೨ ಕಿ.ಗ್ರಾಂ ಗಳಷ್ಟು ತೂಗುತ್ತವೆ. ಹೆಕ್ಟೇರಿಗೆ ಸುಮಾರು ೨೨ ಟನ್ನುಗಳಷ್ಟು ಫಸಲು ಸಾಧ್ಯ.
ಭೂಮಿ ಸಿದ್ಧತೆ ಮತ್ತು ಬಿತ್ತನೆ: ೨,೫ ರಿಂದ ೩ ಮೀಟರ್  ಉದ್ದ ಮತ್ತು ೧.೨ ಮೀಟರ್ ಅಗಲ ಪಾತಿಗಳನ್ನು ತಯಾರಿಸಿ, ಪೂರ್ಣಪ್ರಮಾಣದ ರಂಜಕಾಂಶ ಹಾಗು ಪೊಟ್ಯಾಷ್ ಸತ್ವಗಳನ್ನು ಸಮನಾಗಿ ಹರಡಿ ಮಣ್ಣಿನಲ್ಲಿ ಬೆರೆಸಬೇಕು. ಬೀಜವನ್ನು ಶೇಕಡಾ ೦.೧ ಕಾರ್ಬೆಂಡಜಿಂ ದ್ರಾವಣದಲ್ಲಿ ಸುಮಾರು ೧೫ ನಿಮಿಷಗಳ ಕಾಲ ಅದ್ದಿ ಉಪಚರಿಸಿ ಪ್ರತಿ ಪಾತಿಗೆ ೩ ರಿಂದ ೪ ರಂತೆ ಬಿತ್ತಬೇಕು. ನಾಲ್ಕೈದು ದಿನಗಳಲ್ಲಿ ಮೊಳೆಯುತ್ತವೆ. ಹೆಕ್ಟೇರಿಗೆ ೫ ಕಿ.ಗ್ರಾಂ ಬೀಜ ಬೇಕಾಗುತ್ತದೆ.
ಗೊಬ್ಬರ: ಹೆಕ್ಟೇರಿಗೆ ೨೫ ಟನ್ ತಿಪ್ಪೆಗೊಬ್ಬರ, ೧೦೦ ಕಿ.ಗ್ರಾಂ ಸಾರಜನಕ, ೧೦೦ ಕಿ.ಗ್ರಾಂ. ರಂಜಕ ಮತ್ತು  ೪೦ ಕಿ.ಗ್ರಾಂ ಪೊಟ್ಯಾಷ್ ಸತ್ವಗಳನ್ನು ಕೊಡಬೇಕಾಗುತ್ತದೆ.
ನೀರಾವರಿ: ಮಳೆಗಾಲದಲ್ಲಿ ಕಡಿಮೆ ನೀರು ಸಾಕು. ಇತರ ದಿನಗಳಲ್ಲಿ ವಾರಕ್ಕೊಮ್ಮೆ ನೀರು ಕೊಡಬೇಕು. ಬೇಸಿಗೆಯಲ್ಲಿ ಮೂರು ನಾಲ್ಕು ದಿನಗಳಿಗೊಮ್ಮೆ ನೀರು ಕೊಡಬೇಕಾಗುತ್ತದೆ.
ಅಂತರ ಬೇಸಾಯ: ಬಿತ್ತನೆಯಾದ ಒಂದು ತಿಂಗಳ ನಂತರ ಉಳಿದ ಅರ್ಧ ಸಾರಜನಕವನ್ನು ಮೇಲಗೊಬ್ಬರವಾಗಿ ಕೊಟ್ಟು, ನೀರು ಹಾಯಿಸಬೇಕು. ಕಾಯಿಗಳ ತಳಭಾಗ ಹಸಿಮಣ್ಣನ್ನು ತಾಕುವಂತಿದ್ದರೆ ಅವುಗಳಿಗೆ ಒಣಹುಲ್ಲಿನ ಹೊದಿಕೆ ಹರಡಬೇಕು.
ಕೊಯ್ಲು ಮತ್ತು ಇಳುವರಿ: ಹಳದಿ ಕೆಂಪು, ಕಿತ್ತಳೆ ಹಳದಿ ಮುಂತಾಗಿ ಬಣ್ಣ ತಾಳಿದ ಪೂರ್ಣಬಲಿತ ಕಾಯಿಗಳನ್ನು ಮಾತ್ರವೇ ಕಿತ್ತು ತೆಗೆಯಬೇಕು. ಅವುಗಳಲ್ಲಿ ತೊಟ್ಟು ಭಾಗ ಇದ್ದರೆ ಒಳ್ಳೆಯದು. ಹೆಕ್ಟೇರಿಗೆ ೨೦ ರಿಂದ ೩೫ ಟನ್ನುಗಳಷ್ಟು ಇಳುವರಿ ಸಾಧ್ಯ. ಕಿತ್ತ ಕಾಯಿಗಳು ಜಜ್ಜಿಹಾಳಾಗದಂತೆ ಸಾಗಿಸಬೇಕು. ಬೆಳೆ ಅವಧಿಯಲ್ಲಿ ಮೂರು ನಾಲ್ಕು ಕೊಯ್ಲುಗಳಿರುತ್ತವೆ.
ಕೀಟ ಮತ್ತು ರೋಗಗಳು: ಕೀಟಗಳಲ್ಲಿ ಸಸ್ಯಹೇನು ಮತ್ತು ಕುಂಬಳದ ದುಂಬಿ ಮತ್ತು ರೋಗಗಳಲ್ಲಿ ಬೂದಿರೋಗ ಮುಖ್ಯವಾದವು. ಅವುಗಳ ಹತೋಟಿ ಕಲ್ಲಂಗಡಿಯಲ್ಲಿದ್ದಂತೆ.
ಬೀಜೋತ್ಪಾದನೆ: ಇದು ಪರಕೀಯ ಪರಾಗಸ್ಪರ್ಶದ ಬೆಳೆ. ಹೆಕ್ಟೇರಿಗೆ ೩೦೦-೪೦೦ ಕಿ.ಗ್ರಾಂ ಬೀಜ ದೊರಕುತ್ತದೆ.
* * *
ಗಂಗೀಗೌರೀ ಸಂವಾದ – ೮
ಕಂದ :
ಮುಂದಣ ಕಥಾಮೃತದಿಂದ ಇಂದುಧರ ಪರಶಿವನು
ಮಂದಮತಿ ದಕ್ಷಣನ ಕೊಲ್ವೆನೆನಲು
ಕಂದ ಶರಭಾವತಾರ ಹೊಯ್ದು ದಕ್ಷನ ಶಿರವ
ಚಂಡಾಡಿ ತರಿದ ಚಲುವ ಕಥೆಯನು ೧
ಪದನು :
ಕಮಲ ಶತಕೋಟಿ ತೇಜ ಗುರುರಾಯ ತಿಮಿರಕುಲ ಮಾರ್ತಮಡನೆ
ವಿಮಲಮತಿಗಳ ಕೊಟ್ಟು ರಕ್ಷಿಪ ಕೇಳಿನ್ನು ಸಮಯ ದಕ್ಷನ ಕಥೆಯನು || ಪಲ್ಲ ||
ದೇವ ಗಿರಿಜಾ ಪಾರ್ವತಿ ದಕ್ಷನಿಗೆ ಮೋಹದನ ಮಗಳೆನಿಸಿದರೆ
ಭಾವಜ ಹರನು ತನ್ನಳಿಯನೆಂದೆನುತಲಿ ಜೀವಗರ್ವಿಸಿ ಮನದೊಳು
ದೇವ ತನ್ನಳಿಯನೆಂದುಪೇಕ್ಷದಿಂ ಭಾವಪಲ್ಲಟವಾಗಿರೆ
ಮಾವ ಅಳಿಯಗೆ ಬಿದ್ದ ಜಗಳ ಕಥನವ ಕೇಳಿ ದೇವಗಣ ಭಕ್ತ ಜನರು      ೧
ಮಂದಮತಿಗಳಲಿ ದಕ್ಷನೀ ಜಗಕೆ ಕರ್ತನಾಗುವೆನುನತಲಿ
ಚಿತ್ತದೊಳು ಶಿವನ ಗರ್ವಿಕೆಯ ಮುರಿಸುವೆನೆನುತ ಸುತ್ತಿಕೊಂಡನು ದೋಷವ      ೨
ಉತ್ತಮ ಕುಲದೊಳಗೆ ತಾ ತಿಂಬ ತೊತ್ತಿನೆಂಜಲಗಲಸಿದ
ಕತ್ತರಿಸಬೇಕು ಶಿರಗಳನೆಂಬುವ ದಕ್ಷಣನ ಕ್ರತುವಿನ ಕಥೆಯ ಕೇಳಿ        ೨
ನಿನ್ನ ಕರುಣಾಮೃತದಲಿ ನೀಲಮ್ಮ ತನ್ನ ಪುರುಷಗೆ ಹೇಳುತ
ಮಾನ್ಯ ಮಾರ್ತಾಂಡ ದೂಷಕರೆದೆದಲ್ಲಣಗೆ ವರ್ಣಿವರ್ಣಿಸಿ ಹೇಳುತ
ಎನ್ನ ಮನಃಪ್ರಿಯ ಕೇಳು ಬಸವಯ್ಯ ಹೊನ್ನಪುತ್ಥಳಿ ಗಂಗೆಯಾ
ಚೆನ್ನಶರಭವತಾರನ ಕಥೆಯ ಕಾಳಗವ ತನ್ನ ಕರ್ತಗೆ ಪೇಳ್ದಳು  ೩
ಚಕ್ಷು ಮೂರುಳ್ಳ ಶಿವನೆ ಕೇಳಿನ್ನು ದಕ್ಷಬ್ರಹ್ಮನ ಕಥೆಯನು
ಲಕ್ಷ ಬ್ರಹ್ಮರನೆಲ್ಲ ನಗೆಗೆಡೆಮಾಡಿದನು ಪಕ್ಷ ಶರಭವತಾರನು
ಯಕ್ಷರಾಕ್ಷಸರು ಕೂಡಿ ಯಜ್ಞಗಳ ಆ ಕ್ಷಣದಿ ನಿರ್ಮಿಸುತಲಿ
ಪಕ್ಷ ಬಂಧುಬಳಗ ನೆಂಟರಿಷ್ಟರ ಕೂಡಿ ಭಿಕ್ಷುಕನ ನಿನ್ನ ಮಾಡಿ    ೪
ಅಷ್ಟದಿಕ್ಕರನೆ ಕರೆಸಿ ದಕ್ಷಣನು ಯಕ್ಷಯಜ್ಞಗಳನೆ ಇಕ್ಕಿ
ಸುಟ್ಟು ಕಳೆವೆನು ಶಿವನ ವಂಶಾಧಿಗಳನೆಂದು ಶ್ರೇಷ್ಠತನದಲಿ ಗರ್ವಿಸಿ
ವಿಷ್ಣುವನು ಕರೆಸಿಕೊಂಡು ಮನೆಯೊಳಗೆ ಗೋಷ್ಠಿ ಮಾತುಗಳಾಡುತ
ಸೃಷ್ಟಿಪಾಲಕ ಶ್ರೀಹರಿ ನಿಮಗಲ್ಲದೆ ಪುಟ್ಟ ಶಿವನಗೆ ಸಲ್ಲದು        ೫
ವಾಲಗಕೆ ನಾಹೋದರೆ ಅವ ನನ್ನ ಕಾಲಕಸವನೆ ಮಾಡಿದ
ಆಲಿಗಳ ತೆಗೆದು ಈಕ್ಷಿಸಿ ನೋಡಿದರೆ ನಾ ಮೂಲೆಯಲಿ ಕುಳಿತುಕೊಂಡೆ
ನೂಲೆಳೆಯ ಹುಲುಮನುಜರು ಬರಲೆದ್ದು ವಾಲಗದಿ ಕುಳ್ಳಿರಿಸುವಾ
ಮೇಲಾದ ಹಿರಿಯತನಗಳ ಮಾತನಾಡಿದರೆ ನಾಲಿಗೆಯು ಬೀಳುತಿಹುದೆ  ೬
ಎಂಟು ದಿಕ್ಕಿನ ಬಳಗದಿ ಅವನೆನ್ನ ಒಂಟಿ ಮಿತ್ತನೆ ಮಾಡಿದ
ಮಂಟಪದಿ ಬಂದು ಕುಳ್ಳೀರು ಮಾವನೆಂದರೆ ಗಂಟಲವುನ ಬೀಳುತಿಹುದೆ
ನೆಂಟರ ಮಗನೆನುತಲಿ ನಾ ನೋಡಿ ನಂಟು ಮಾಡಿದೆ ಮಗಳನು
ಒಂಟಿಯಂತೆ ಮೋರೆ ಮೇಲಕೆತ್ತಿದನವನ ನಂಟುತನ ಹಾಳಾಗಲಿ        ೭
ಮಗಳ ಕೊಡದಾ ಮುನ್ನವೆ ಮನೆಯೊಳಗೆ ಅಗುಳಿಗುಪ್ಪುಗಳಿಲ್ಲವು
ಹಗಲಿರುಳು ದಾರಿದ್ರ್ಯ ಎಡೆಗೊಂಡು ಅವಗಿನ್ನು ಬೊಗಸೆ ಅಂಬಲಿಗಾಣದೆ
ನಗೆಗೇಡುಗಳ ನೋಡದೆ ನಾ ನನ್ನ ಮುಗುಳುನಗೆ ಮುದ್ದು ಮಗಳ
ಅಗಜೆ ಗೌರಮ್ಮ ಕೊಟ್ಟ ಮೂರ್ತಗಳಿಂದವಗೆ ಮಿಗಿಲು ಪದವಾಯಿತು    ೮
ನನ್ನ ಮಗಳಿಂದಲವಗೆ ಶ್ರೀಹರಿಯೆ ಹೊನ್ನಬೆಟ್ಟಗಳಾದವು
ತನ್ನ ದಾರಿದ್ರ್ಯಗಳು ಹಿಂಗುತಲಿ ಸರ್ವರಿಗೆ ಮುನ್ನ ಸಿರಿಧನಿಯಾದನು
ಅತ್ತೆಮಾವಗಳಿಂದಲಿ ಭಾಗ್ಯಸಂಪನ್ನ ನಾನಾದೆನೆನುತ
ತನ್ನ ಕಂಗಳ ತೆಗೆದು ನೋಡಲಿಲ್ಲವು ಅವನ ಹೊನ್ನಸಿರಿ ಹಾಳಾಗಲಿ      ೯
ಅಳಿಯ ದೊರೆತನ ಮಾಡಲು ಒಂದಿವಸ ಸಭೆಗೆ ನಾ ಹೋಗಿ ನಿಲಲು
ಘುಳುಘುಳಿಪ ವಾಲಗದಿ ಠಾವಿಲ್ಲದಿರುತಿರಲು ಕೆಳಗೆ ಕುಳಿತರೆ ಕರೆಯನು
ಹುಳ ನೊಣನ ನೋಡುವಂತೆ ಅವ ನನ್ನ ಬಳೆದ ಕಸವನೆ ಮಾಡಿದ
ತಿಳಿಯದೆ ನಾ ಮಗಳ ಕೊಟ್ಟೆವಕಟಕಟಾ ಅಳಿಯತನ ಹಾಳಾಗಲಿ        ೧೦
ಕುಲದಲೊಳ್ಳೆವನೆನುತಲಿ ನಾ ನನ್ನ ಮಗಳ ಪಾರ್ವತಿಯ ಕೊಟ್ಟೆ
ಹಲವು ದೇಶದಿ ತಿರುಗಿ ಹರಿಹರಿದು ತಿಂಬುತಲಿ ಹೊಲೆಯ ಮಾದಿಗರ ಕಲಸಿದ
ಎಲುತೊಗಲು ನರಮಾಂಸವ ತಿಂಬುತಲಿ ಮಲಗಿ ಕಾಡೊಳಗಿರುವನು
ಬಲು ಕಳ್ಳಚೋರ ಗಾರುಡಿಗರೊಳು ಗಾರುಡಿಗನೆಲೆಯ ಕಾಣಲಿ ಬಾರದು ೧೧
ಹಿರಿಯ ಮಗನನು ಸವರಿದ ಶ್ರೀಹರಿಯೇ ಕಿರಿಯ ಮಗನನುರುಹಿದ
ಸುರರು ದೇವಾದಿದೇವರ್ಕಳಿಗೆ ತನ್ನ ಚರಣರಕ್ಷೆಯ ಹೊರಿಸಿದ
ತಿರುಕ ಹೊಲೆಯನ ಮಗಣಿಗೆ ಅಕಟಕಟಾ ದೊರೆತನಗಳಿಷ್ಟೇತಕೆ
ಇರಿದು ಕೊಲ್ಲಲಿಬೇಕು ಹರನು ಬಯಲಾದರೆ ಸ್ಥಿರಪಟ್ಟು ನಿನಗಹುದು      ೧೨
ಇಮ್ಮಡಿಯ ಗರ್ವದಪನು ನರಹರಿಯೆ ನಂಬಬಾರದು ಕರ್ಮಿಯ
ನಮ್ಮ ಬಂಧುಬಳಗ ನೆಂಟರಿಷ್ಟರ ಕೊಂದ ಹೆಮ್ಮೆಕಾರನು ಗರ್ವಿಯು
ಸುಮ್ಮನಿರಬಾರದು ಕರ್ಮಿಯನು ಚಿಮ್ಮಿಹಾಕಿಸಲುಬೇಕು
ಎಮ್ಮಿಕೋಣಗಳಂತೆ ಮೈಮರೆದಿದ್ದರೆ ನಮ್ಮ ತಲೆಗವ ತರುವನು                   ೧೩
ನರಹರಿಯೆ ಕೇಳು ನೀನು ಶಿವಗಿರಿಗೆ ಸುರಿಯಬೇಕಗ್ನಿಮಳೆಯ
ಹರನ ವಂಶಾದಿಗಳ ಸುಟ್ಟು ಬೂದಿಯ ಮಾಡಿ ಪರಿಹರಿಸಿ ಕಳೆಯಬೇಕು
ಪರಿಹರಿಸದಿದ್ದರಿನ್ನು ಅವ ನಮ್ಮ ಹಿರಿಯತನಗಳ ಬಲ್ಲನೆ
ಕುರಿಯ ತಲೆಗಳ ಮಾಡಿ ಕಡಿಕಡಿದು ಶಿರಗಳನು ಉರುಳಿಸುವ ಪಾದೆಡೆಗೆ         ೧೪
ಅಗ್ನಿಯುರಿ ಹಸ್ತದವನ ಕೈಯಿಂದ ಭಗ್ನವಾಗುತೆ ಹೋಗುತ
ಪ್ರಾಜ್ಞ ಶ್ರೀಹರಿಯಿಂದ ಪ್ರಾಣ ಉಳಿಯಿತು ಎಂಬ ಸುಜ್ಞಾನವನರಿಯನು
ಲಗ್ನ ಮೂರ್ತಗಳಿಂದಲಿ ನಲಿನಲಿದು ಯಜ್ಞಗಳ ಮಾಳ್ಪೆವೆನುತ
ಅಜ್ಞಾನ ತಾಮಸಗಳಾವರಿಸಿ ದಕ್ಷಣನು ಯಜ್ಞಕೊಂಡವ ರಚಿಸಿದ                   ೧೫
ಕಾಳರಕ್ಕಸರು ಎದ್ದು ದಕ್ಷಣಗೆ ಹೇಳಿದರು ನಿಜವಾಕ್ಯವ
ಕೂಳಮಾರಿಯ ನೋಡಬೇಕೆನುತಲಿ ದಾಳಿಡುವ ಕೈಲಾಸಕೆ
ಏಳೇಳು ದಕ್ಷಬ್ರಹ್ಮ ಯಜ್ಞಕೆ ಖೂಳ ತೂಳರು ಒದಗಿತು
ಏಳುನೂರು ಗಾವುದಡ್ಡಗಲ ಕೊಂಡಗಳ ಹೇಳಲಿನ್ನಾರಿಗಳವು    ೧೬
ನಿಟ್ಟು ಲಕ್ಕಸಗಾವುದ ನಿರ್ಮಿಸುತ ಸೃಷ್ಟಿಸಿದರಾಕ್ಷಣದಲಿ
ಬೆಟ್ಟ ತರುಗಿರಿಗಳನು ಕಡಿಕಡಿದು ಹೋಮಗಳನಟ್ಟಿದನು ಕೈಲಾಸಕೆ
ಎಷ್ಟು ಪಂಚಾಮೃತಗಳ ಯಜ್ಞದಲಿ ಇಟ್ಟರಗಣಿತ ಕೊಡಗಳ
ಸುಟ್ಟು ಉರಿ ಭುಗಿಲಿಡಲು ಕೈಲಾಸ ಕಂದಿದರೆ ವಿಷ್ಣು ತಾ ಬೆರಗಾದನು   ೧೭
ಯೋಗಪರ್ವತಗಳಲ್ಲಿ ಆ ಕ್ಷಣದಿ ಬೇಗೆವುರಿ ಆರ್ಭಟಿಸಲು
ಮೂಗಿನುಸುರನೆ ನೋಡಿ ವಿಷ್ಣು ಬೆರಗಾಗುತಲಿ ಹೇಗಾದಿತೋ ಎನುತಲಿ
ನಾಗಭೂಷಣನಾಟಕ ನಮಗಿನ್ನು ಈಗ ತಿಳಿಯದು ಎನುತಲಿ
ಆಗಲಾಗಲಿ ಭಲರೆ ದಕ್ಷ ಎಂದೆನುತ ಬಲಭಾಗದಲಿ ಒಡಗೂಡಿದ ೧೮
ಅಂಜಬೇಡೆಲೆ ದಕ್ಷನೆ ಶಿವಗಿರಿಗೆ ಮಜಿನ ಮಳೆ ಕರೆಯಿತು
ಕಂಜಬಾಣನ ಕೊಂದ ಕೊಲೆಯೆಂದು ತಿರುಗಿತು ಅಂಜಿಕೆಯ ಮಾತೇತಕೆ
ನಂಜುಗೊರಳ ನಗುತಲಿ ನಯನದಲಿ ಅಂಜನದ ಬೆಂಕ್ಯಡರಲು
ಪಂಜು ಕಟ್ಟಿದ ತ್ರಿಪುರವು ಉರಿದಂತೆ ಧನಂಜಯಂಬಕನುರಿದ  ೧೯
ತಕನಪರ್ವತಗಳಲಿ ಸುರುಗುರುವು ಶಕುನಶಾಸ್ತ್ರಗಳ ನೋಡಿ
ಮಕರಧ್ವಜನೆ ಪಿತನೆ ಮಾತನಾಲಿಸಿ ಕೇಳು ಸುಖಕರವು ನಮಗಾಹದು
ಸಕಲ ವಡಬಾಗ್ನಿ ಅಡರಿ ಈಶ್ವರಗೆ ಲಿಖಿತದಿನಗಳು ತುಂಬಿರಲು
ಅಖಿಲ ಬೂದಿಯಾಗಿ ಸುಟ್ಟು ಬಯಲಹನೆಂದು ಶಕುನ ಸಾರುತಿವೆ ಕೋ   ೨೦
ಸುರುಗುರುವಿನ ಶಕುನವ ಲಾಲಿಸುತ ಅರರೆ ಭಲಭಲರೆನುತಲಿ
ಹರನ ಹಣೆಯಬರಹ ಹರಿಯಿತಿಲ್ಲಿಗೆ ಎಂದು ಹರಿಹರಿದು ಕುಣಿದಾಡುತ
ಮುರವೈರಿಯೊಡಗೂಡುತಾ ದಕ್ಷಣನು ಕರಸಲಗಣಿತ ವಿಪ್ರರ
ಇರದೆ ಬಂದರು ಒಂದು ಕೋಟ್ಯಾನುಕೋಟಿಗಳು ಮರಣದ ಕುರಿಗಳಂತೆ ೨೧
ಕಣಜದ ಹೊನ್ನ ತೆಗೆಸಿ ದಕ್ಷಣನು ಹಣದಾನಗಳ ಮಾಡಲು
ಎಣಿಕೆ ಇಲ್ಲದೆ ವಿಪ್ರಜಾತಿಗಳು ನೆರೆದರು ಕುಣಿಕುಣಿದು ನಲಿದಾಡುತ
ಕಣುಕ ಸಕ್ಕರೆ ತುಪ್ಪವು ನಮಗಿನ್ನು ಎಣಿಕೆ ಮೆದೆಮೆದೆ ಹೂರಿಗೆ
ದಣಿದಣಿಯಲುಂಡು ಸುಖಿಸುವೆವೆಂದು ಯಜ್ಞದಲಿಕುಳಿತುಕೊಂಡರು ಬೀಗದಿ       ೨೨
ಗಾರಿಗೆ ಮಂಡಿಗೆಗಳು ಪರಿಪರಿಯ ಹೂರಣದ ಕಡುಬಿನಿಂದ
ಸಾರಾಯ ಹಲವು ಜೀನಸಿನ ಪಾಯಿಸಗಳು ಕಾರಾನ ಪಳಿದೆಗಳನು
ಮೀರಿ ಉಣಿಸುವೆನೆನುತಲಿ ದಕ್ಷಣನು ಹಾಗೈಸಿ ಬರುತಲಿರಲು
ಹಾರುವರ ಕುಲಕೆ ಕಡೆಮೊದಲಿಲ್ಲ ಪರಶಿವನೆ ಸೇರಿ ಕುಳಿತರು ಯಜ್ಞದಿ   ೨೩
ಉಟ್ಟ ತಂಗಲ ಧೋತ್ರದಿ ನಗುನಗುತ ಜುಟ್ಟುಗಳ ನೇವರಿಸುತ
ಹೊಟ್ಟೆಯೆದೆಗಳ ಮೇಲೆ ಮಟ್ಟಿಗಳ ಬಡಿಬಡಿದು ಘಟ್ಟಬೆಟ್ಟಗಳಂದದಿ
ಕೆಟ್ಟ ಮಂತ್ರಗಳ ಜಪಿಸಿ ಜರಿಜರಿದು ಮುಟ್ಟಿ ಧಾವತಿಗೊಳುತಲಿ
ಸುಟ್ಟುಹೋಗಲಿ ಶಿವನು ಬಟ್ಟಬಯಲಾಗಲಿ ಎಂದು ದಿಟ್ಟಿಸಿದರಾಕಾಶವ   ೨೪
ಮಿಂಡಿ ಹೆಣ್ಣುಗಳು ಎಲ್ಲಾ ಆರತಿಯ ತಂಡತಂಡದಲೆತ್ತುವ
ಕೊಂಡಮ್ಮ ವೆಂಕಟಾದ್ರಿಯ ಮಗಳು ನರಸಮ್ಮ ದುಂಡುದೋಳಿನ ರುಕುಮಿಣಿ
ಕೆಂಡಬೆಂಕಿಗಳ ನೀವು ಕೈಲಾಸವನು ಕೊಂಡು ಬೂದಿಗಳ ಮಾಡಿ
ರಂಡೆಯಾಗಲಿ ನಿಮ್ಮ ಗಿರಿಜೆ ಪಾರ್ವತಿಯೆಂದು ಬಂಡುಬಂಡಿಲಿ ಶಾಪಿಸಿ           ೨೫
ಸೋನಮ್ಮ ವೆಂಕಮ್ಮನು ಗಿರಿಯಮ್ಮ ಬಾಗಮ್ಮ ಕಮಳಮ್ಮನು
ಸೀನವಾಸನ ಮಗಳು ಶ್ರೀ ನೀಲಕೃಷ್ಣಮ್ಮ ತಾನು ಕುಂಭವ ತೊಡೆವುತ
ಮೀನಾಂಕಿ ನಾಗಮ್ಮನು ಭಾನಮ್ಮ ಜ್ಞಾನಿಗಳ ಲಚುಮಕ್ಕನು
ಹಾನಿಯಾಗಲಿ ಗಿರಿಜೆ ಪಾರ್ವತಿಯ ಸಂಸಾರ ತಾನು ಶಿವ ಬಯಲಾಗಲಿ ೨೬
ಎಂದ ಮಾತುಗಳ ಕೇಳಿ ಪಾರ್ವತಿಯು ಮಂದಿರಗಳ ಪೊರಡುತ
ಇಂದುಮುಖಿಯರೆ ನಮ್ಮ ಶಾಪಿಸಿದ ಶಾಪ ನಿಮ್ಮ ಸಂದುಸಂದಿಗೆ ತಾಕಲಿ
ತಂದೆ ಕೇಳೆಲೊ ದಕ್ಷಣ ನನ ಗಂಡ ಬೆಂದುಹೋಗುವ ಪುರುಷನೆ
ಮಂದಮತಿ ಕವಿದು ಮಾಯದ ದಾಳಿ ಮಾಡಿದರೆ ಬಂದೀತು ಪ್ರಳಯ ನಿಮಗೆ     ೨೭
ಎಲೆ ತಂದೆ ದಕ್ಷಬ್ರಹ್ಮ ಕೇಳಿನ್ನು ಕಲಹ ಸಲ್ಲದು ಶಿವನೊಳು
ಹೊಲೆಯ ಮಾದಿಗರಾರು ಬೋದಿಸಿದರೊ ನಿನಗೆ ತಲೆಗೆ ತಾಟದೆ ಬಿಡುವರೆ
ಲಲನೆ ಮಾತುಗಳ ಕೇಳಿ ದಕ್ಷಣನು ಬಲು ಕೋಪದಲಿ ಗರ್ಜಿಸಿ
ಹೊಲೆಗಲಿತ ಮೂಳಿ ನಿನ್ನ ಕರೆದವರಾರು ಸಲುಗೆ ಸಲ್ಲದು ಎಮ್ಮೊಳು     ೨೮
ಮಾವ ಹಿರಿಯನು ಎನ್ನದೆ ನಿನ ಗಂಡ ಗೋವಮನುಜರ ಮಾಡಿದ
ಜೀವಹಿಂಸಕನವನ ಸಾಯಗೊಲ್ಲದೆ ಬಿಡೆವು ಗಾವುದಿಯ ಕೈಗೈವುದೆ
ದೇವ ನಿಂದೆಗಳ ಕೇಳಿ ಗೌರಮ್ಮ ನಾವು ಇರಬಾರದೆನುತ
ಪಾವಕನ ಕೊಂಡದೊಳು ಮುಳುಗಿ ಮಾಜಲು ಬೇಗ ಹಾವಳಿಯು ಘನವಾಯಿತು  ೨೯
ಹೇಳಿದರೆ ಕೇಳುವವನೇ ದಕ್ಷಣನ ಬಾಳಲಿಖಿತವು ತೊಡೆಯಿತು
ದಾಳಿ ಕಥನಗಳಿನ್ನು ಬಹವೆಂದು ಗೌರಮ್ಮ ಹೇಳಿ ಮುಳುಗುತ ಯಜ್ಞದಿ
ಕಾಳಿ ಮಹಾಂಕಾಳಿಯಾಗಿ ಗೌರಮ್ಮ ಗಾಳಿಧೂಳಿಗಳ ಕೂಡಿ
ಕಾಳಗ ಕತನಗಳ ನೋಡಬೇಕೆನುತಗ್ನಿ ಮೂಲೆಯಲಿ ಕುಳಿತಳಾಗ        ೩೦
ಮೊಮ್ಮಗನ ಮಾತುಗಳನು ಎಲೆ ತಾತ ಗಮ್ಮನಾದರೆ ಕೇಳೆಲೊ
ಕಮ್ಮಗೋಲನ ಪಿತನು ಮೊದಲಾದ ಸುರರೆಲ್ಲ ಹಮ್ಮಿನಿಂದಲೆ ಕೆಟ್ಟರು
ಕೆಮ್ಮು ತಲೆಬೇನೆರೋಗಿ ಕೇಳಿನ್ನು ಹೆಮ್ಮೆಗರ್ವಿಕೆ ಬೇಡವು
ಸಮ್ಮಗಾರರ ಸಾವು ನಿನಗಾಗಲೆಲೆ ತಾತ ಕಮ್ಮಟವೆ ನಿನಗೆ ಮೂಲ     ೩೨
ಆಡಿದ ಮಾತುಗಳಿಗೆ ದಕ್ಷಣನು ನೋಡುತಲಿ ಬಿರುಗೋಪದಿ
ಗೂಡುಹೊಟ್ಟೆಯ ಮೂಳ ನಿನಗೇಕೆ ಇಷ್ಟೊಂದು ಝಾಡಿಸಿದ ಮಗಳ ಮಗನ
ಬೇಡರೆಂಜಲಗಳ್ಳರ ಮಗ ನಿನ್ನ ನೋಡಿ ಪಾವನ ಮಾಡಿದೆ
ಕೋಡಿ ಹೊಲೆಯರ ಮಗನೆ ಶಿರಹೋದ ಮೂಳ ನೀನಾಡಬಹುದೆಲೊ ನಮ್ಮನು   ೩೩
ಘೋರ ಗರ್ವಿಸಿದೆ ಕೇಳು ಶ್ರೀಹರಿಯೆ ಸೇರಿತು ಮದಮತ್ಸರ
ಹೇರುಕೊಬ್ಬರಿ ಕಬ್ಬುಕಡಲೆ ಬೆಲ್ಲಗಳಿಂದ ಸೂರೆಹೋಯಿತು ಮನೆತನ
ತಾರಿದೊಡಲಲಿ ಬಂದನು ನಮ್ಮನೆಗೆ ಭೇರಿಹೊಟ್ಟೆಯ ಗಾವುದಿ
ನೂರಾರರರ ಹಾರ ಒಬ್ಬನೆ ಇವ ತಿಂದ ಮೀರಿ ನುಡಿಯಲುಬಹುದೆ ಇವನ         ೩೪
ಕೆಟ್ಟೆನಿವನಿಂದ ಹರಿಯೆ ಮನೆಬದುಕು ಕೆಟ್ಟುಹೋಯಿತು ನೆಲದೊಳು
ಒಟ್ಟಿಲೊಟ್ಟಿಲು ಚಿಗುಳಿ ತಂಬಿಟ್ಟು ಮೇವೆಗಳ ಹೊಟ್ಟಿ ನೆತ್ತಿಲ ಕೆಡಿಸಿದ
ಹುಟ್ಟಿದಾರಭ್ಯ ಮೊದಲು ನಮ್ಮನೆಯ ಹೊಟ್ಟಿಕೂಳಿಲಿ ಬದುಕಿದ
ಬಿಟ್ಟು ಆಡಲಿಬಹುದು ಭಲಭಲರೆ ಎನುತಲಿ ಕುಟ್ಟಿದನು ಬಾಯಮೇಲೆ     ೩೫
ಆಗ ಬೇಗದಿ ಹೊಯ್ವುತಾ ದಕ್ಷಣನು ಬೇಗೆಯುರಿ ಬೊಬ್ಬೆಗಳಲಿ
ಸಾಗಿಸಿದ ಕೈಲಾಸಪಟ್ಟಣಕೆ ಅಗ್ನಿಮಳೆ ಬೇಗ ಉರಿ ಉದ್ದಲಿಸುತ
ಮೇಘ ಸಿಡಿಲಾರ್ಭಟದಲಿ ಪಟ್ಟಣದ ಯೋಗಿ ಮುನಿಜನಗಳೆಲ್ಲ
ನೀಗಿಹೋಯಿತು ನಮ್ಮ ಕೈಲಾಸಪಟ್ಟಣವೆಂದಾಗ ತಲ್ಲಣಗೊಳುತಲಿ     ೩೬
ಜ್ವಾಲಾಗ್ನಿ ವಡಬಾಗ್ನಿಯು ದಕ್ಷಣನು ಮೇಲಾದ ಪ್ರಳಯಾಗ್ನಿಯು
ಮೂಲಮಂತ್ರಗಳಿಂದ ಜಪಿಜಪಿಸಿ ಸುಡುತಿರಲು ಕೈಲಾಸ ಆರ್ಭಡಿಸುತ
ಸ್ಥೂಲ ಸೂಕ್ಷ್ಮತನುವಿನ ಯೋಗಿಗಳು ಗಾಲುಮೇಲುಗಳಾಗುತ
ಶೂಲಧರ ಶಿವನೆ ಹರಹರಯೆಂದು ಬಳಲುತಿರೆ ನೀಲಕಂಠನುಪಮಿಸಿದ   ೩೭
ವಡಬಾಗ್ನಿ ಅಡರಿದಡೆ ಶಿವ ನಮ್ಮ ಕಿಡಿಗಣ್ಣುಗಳು ಸೂಸಲು
ಒಡೆಯನ ಬಲಭಾಗದ ಕಿಡಿಗಣ್ಣುಗಳ ಬೆಂಕಿ ಸಿಡಿಲುಮರಿ ರೂಪಾಯಿತು
ದಡಿಗದಾನವರ ಗಂಡ ಬೆಸಸಿದರೆ ಗುಡುಗುಡಿಸಿ ಆರ್ಭಡಿಸುತ
ಕಡಿದು ಬಿಸುಟುವೆ ಪರವಾದಿ ಶಿರಗಳನೆಂದು ನಡೆದ ದಕ್ಷಣ ಯಜ್ಞಕೆ      ೩೮
ಮೂವತ್ತು ಎರಡಾಯುಧಾ ಹಸ್ತದಲಿ ದೇವ ಪಿಡಿದಾರ್ಭಡಿಸಲು
ಗೋವಿಂದರಜಹರಿಯು ಸುರಮುನಿಗಳ ಹೃದಯ ಜೀವ ತಲ್ಲಣಿಸುವಂತೆ
ಗೋವ ದಕ್ಷಣ ತಲೆಯನು ಆರ್ಭಡಿಸಿ ತೀವಿ ಕಟ್ಟುವೆನೆನುತಲಿ
ದೇಶಶರಭವತಾರ ಘುಡಿಘುಡಿಸಿ ನಡೆದನು ಭೂವಳಯಕಾರ್ಭಡಿಸುತ    ೩೯
ವಾಮಭಾಗದಿ ಬೆವರಿಡೆ ಬಲುದುರ್ಗಿ ತಾಮಸವೇ ಬೊಬ್ಬಿಡುತಲಿ
ಭೂಮಿಯಾಕಾಶಗಳ ನುಂಗಿಬಿಡುವೆನೆಂದು ಸ್ವಾಮಿಬೆನ್ನಿಲಿ ನಡೆದಳು
ಗ್ರಾಮದುರ್ಗಗಳನಿಳಿದು ದಕ್ಷಣನ ಸೀಮೆ ತುದಿಗಳ ಮೆಟ್ಟಿಲು
ಭೂಮಿಗಿರಿದುರ್ಗಗಳು ತಲ್ಲಣಿಸಿ ನಡುಗಿದರೆ ಹೋಮದುಪಟಳವೆನುತಲಿ ೪೦
ಮರುಳ ತಂಡವು ಎಡದಲಿ ಶರಭನ ದುರುಳ ಭೂತವು ಬಲದಲಿ
ಕುರುಳುಗೂದಲು ತಲೆಯ ಚಂಡಿಚಾಮುಂಡಿಯರು ಕರುಳ ಹೀರುವೆವೆನುತಲಿ
ಕೊರಳದಾರದ ವಿಪ್ರರ ಕಡಿಕಡಿದು ಉರುಳಿಸುವೆವೆನುತಲಾಗ
ಬೆರಳ ಬೊಬ್ಬೆಗಳಿಂದ ಗದ್ದಲಿಸಿ ಆರ್ಭಡಿಸಿ ಮರಳಿ ಭೂಮಿಗಳದುರಲು   ೪೧
ಒದಗಿ ನಾರದನು ಬಂದು ಯಜ್ಞದಲಿ ತುದಿಯ ಬೊಬ್ಬೆಗಳಿಕ್ಕುತ
ಕುದುರಮಂದಿಯು ದಮಡು ಕಾಲಾಳು ರಕ್ಕಸರು ಮುದುಕ ನಿನ ಹೋಮ ಸುಡಲಿ
ಗದಗದಿಸಿ ನಡುಗುತಿರಲು ಭೂಮಿಗಳು ಚದುರ ಬೊಬ್ಬೆಗಳಿಕ್ಕುತ
ಒದಗಿದನು ವೀರಶರಭವತಾರನೆಲೆ ದಕ್ಷ ಇದೇ ಕಡೆಯೂಟ ನಿನಗೆ       ೪೨
ನಾರದನ ಬೊಬ್ಬೆಗಳಿಗೆ ರಕ್ಕಸರು ಕಾರುಮೇಘಗಳಂದದಿ
ನೂರುತೊಂಬತ್ತಾರು ಲಕ್ಷದಲಿ ತೋರಿದರು ವೀರಶರಭವತಾರಗೆ
ದಾರಿಬಟ್ಟೆಗಳ ಕಟ್ಟಿ ದಕ್ಷಣನ ಮೂರುವರೆ ಕೋಟಿ ದಂಡು
ವೀರಬೊಬ್ಬೆಗಳಿಂದ ಸುತ್ತುಗಟ್ಟಿದರಾಗ ದಾರಿನೋಟಕಿಲ್ಲದಂತೆ  ೪೩
ಶಂಕೆಗಳು ತಮಗಿಲ್ಲದೆ ರಕ್ಕಸರ ಮುಂಕೊಂಡು ಬೊಬ್ಬಿಡುತಲಿ
ಕೊಂಕಿಬಾಣವು ಬಿಲ್ಲು ಬಗೆಬಗೆಯ ಆಯುಧದಿ ಬೆಂಕಿಮಳೆಗಳ ಸುರಿದರು
ಶಂಕರವತಾರ ಶರಭ ಭವಗಿರಿ ಅಂಕುಶಾಯುಧವ ಪಿಡಿದು
ಬೆಂಕಿಗಿರಿಗಳ ಮೇಲೆ ಧುಮುಕಿದನು ಬೇಗದಲಿ ಬಿರಿದಂಕ ಶರಭವತಾರನು        ೪೪
ಸುರರು ರಕ್ಕಸರು ಕೂಡಿ ಮಿಕ್ಕಿನ ಹರಿಯಜರು ದಿಕುಪಾಲರು
ನೆರೆದಿರ್ದ ಚಂದ್ರಸೂರ್ಯಾದಿಗಳು ಬೊಬ್ಬಿಡುತ ಬೆರಸಿ ಮುತ್ತಿದರಾಕ್ಷಣ
ಸುರಿಗೆಬಾಣವು ಚಕ್ರಾದಿ ಗದೆಯಿಂದ ಪರಿಪರಿಯ ಮಾರಿಮುಖದ

ಮಾಯವತಾರ ತಾಳಿ ಸಾಯಕೊಲ್ಲುವೆನೆಂದು ಕಾಯಶಕ್ತಿಲಿ ತೊಡರಿದ   ೨

ಬೊಬ್ಬೆಯಬ್ಬರ ಮಾಡಲು ದಕ್ಷಣನ ಗರ್ಭಗರ್ಭವ ಕಡಿಯಲು

ಒಡೆಯ ಶರಭನ ಕಾಣುತ ಯಜ್ಞದೊಳು ಮಡಿದ ಪಾರ್ವತಿ ಪೊರಡುತ

ಮಿತ್ತು ಮಾರಿಯ ಕೊಂದು ದಕ್ಷಣನ ಮರ್ದಿಸಿದೆ ಕರ್ತು ಶರಭವತಾರನೆ
ಹೊತ್ತ ತಂದೆಯು ನನಗವ ಪ್ರಾಣಗಳನಿತ್ತು ರಕ್ಷಿಸು ಎಂದರೆ

ಮಗನ ಮುಂಡಾಡಿ ಎತ್ತಿ ಗೌರಮ್ಮ ಪೊಗಲು ಶ್ರೀಕೈಲಾಸವ

